
VARI NAMONA MATAIO NA ETOREATO

Mataio vaga-foforina gurugari

Mataio arana ta tu Levi. Gia tovotovonai tu takesi gogo tarimana, senagi lesu na
ekeaiato, benamo gena mero ai eiagoto.

Gia tu Iuda tarimana, ma mai Vari Namona tu Iuda tarimari geri etoreato.

Gia na Iuda tarimari ekirarito, Iesu tu mogoni Barau na ekiragi-toreato Kerisona
0 vevaga-maguri verena. Ginitago Guinena o Old Testament ai Keriso beiagomani
gurugana getoreato tu varau bema mogoni. Barau gena guruga tauri mabarari tu bege
vetoreni vegata (Mataio 5:17). Mataio na gena Vari Namona nuganai Keriso varina Old
Testament ai gekiragi-toreato gurugari Gutuma ma ema torerito anina tu mogea.
Mataio na mai buka tu lagani 58 ema 70 fakari ai etoreato, mo tu Iesu emaseto murinai.
Mataio gena toretore tu maigesina eboiogaiato:
1. Iesu aigesina eiagomato besena ema gena maguri varina - karoa 1-2
2. Gena vetugunagi gauveina bene sinaia gana taugena everovinato varina - karoa 3-
4:11
3. Gena gauvei esinaiato, evevaga-ribato, egobatato, e keve evaga-namorito variri -
karoa 4:12-25:46
4, Gena midigumidigu varina - karoa 26-27
5. Mase na evarigisi-genogoito ema gena mero etugurito variri - karoa 28

lesu eiagomato besena

1 Jesu Keriso emagurito, tubuna gatana gerina eiagomato varina tu maiga: Iesu tu
Davida garakana, Davida tu Aberahamo garakana.

2 Aberahamo tu Isako tamana; Isako tu Iakobo tamana; Iakobo tu Iuda ma kakana
ema tarina merori gesi tamari; 3 Iuda tu Perese e Sera tamari, sinari tu Tamar; Perese

tu Hesron tamana; Hesron tu Ram tamana; 4 Ram tu Aminadab tamana; Aminadab tu
Nasona tamana; Nasona tu Salmon tamana; > Salmon tu Boas tamana, Boas sinana tu
Rahaba; Boas tu Obed tamana, Obed sinana tu Ruta; Obed tu Iese tamana; ¢ Iese tu Kini
Davida tamana.

Davida tu Solomona tamana. Solomona tu Uria garagona genana emagurito, (Uria
garagona etava-verariato murinai); 7 Solomona tu Rehoboam tamana; Rehoboam tu Abia
tamana; Abia tu Asa tamana; 8 Asa tu Iehosafat tamana; Iehosafat tu Ioram tamana;
Ioram tu Usia tamana; ° Usia tu lotam tamana; lotam tu Ahasa tamana; Ahasa tu Hesekia
tamana; 19 Hesekia tu Manase tamana; Manase tu Amon tamana; Amon tu losia tamana;
osia tu Iekonia ma tarina merori gesi tamari. Mo garo ai Babulona tarimari na Isaraela

tarimari gegabi-iagorito Babulona gana.
12 Babulona gana gegabi-iagorito murinai, Iesu eiagomato besena ema gemagurito
varina tu maiga: Iekonia tu Sealtiele tamana; Sealtiele tu Serubabele tamana;

13 Serubabele tu Abiud tamana; Abiud tu Eliakim tamana; Eliakim tu Asoro tamana;
14 Asoro tu Sadok tamana; Sadok tu Akim tamana; Akim tu Eliud tamana; 15 Eliud tu
Eleasara tamana; Eleasara tu Matan tamana; Matan tu Iakobo tamana; 16 Iakobo tu Iosefa
tamana, losefa garagona tu Maria. Maria Genana Iesu emagurito; Iesu arana gekiragiani

Keriso getoni. (Keriso anina tu Barau na ekiragi-toreato vevaga-maguri tauna).

17 Guru mabarari Aberahamo genana eiagomato mo Kini Davida tu guru gabanana
vasivasi (14), e Davida genana eiagomato mo Babulona gana gegabi-iagorito tu guru
gabanana vasivasi (14), ema Babulona gana gegabi-iagorito negana na eiagomato mo
Keriso tu guru gabanana vasivasi (14).

Iesu egorato
Luka 2:1-7

18 Jesu Keriso tu maigesi egorato: Gia sinana Maria tu losefa kirakauna, senagi gia
tauri ruarua tu rogosi rogo begene vegarago nuganai, lauka Veaga na mero evaga-
goraiato Maria diana nuganai. 1° losefa, Maria garagona, tu vei iobukaiobuka tarimana,
ema asi eurato, tarimarima goirari ai Maria bene vaga-maiakaia. Mogesina naima gena
ura tu, vekure-togai vau Maria bene dobi-kwanea etato. 20 Gia mogesi etugamagito-goi
nuganai, Veregauka gena aneru ta nuvi ai efoforito, benamo ekiraiato, ekirato, “losefa,
Davida natuna, kirakaumu Maria gabiragena garina asi bono vei, korana gia tu lauka
Veaga na mero bevaga-goraia gia diana nuganai. 2! Gia na mero ta begabiani, arana
bono vatoa lesu, (Iesu anina tu vevaga-maguri tauna); korana gia na gena tarimarima
geri rakava gerina bevaga-maguririni.”

22 Maigeri dagara mabarari gegorato tu, Veregauka na peroveta tarimana muruna na
ekiragirito gurugari bene vaga-mogoniri gana, ekirato,

23 “Gogitaia, guiato ta bekugani, mero ta begabiani, mo mero keina arana bege vatoani
Emanuela.”
Emanuela anina tu ‘Barau tu gita sevisevirai.’

24]Josefa gena na etatagato nai tu, Veregauka gena aneru na ekiraiato veigari eveirito.
Maria egabi-rageato, benamo egaragoato. 25 Senagi gia gesi asi gegena-sebonato mo,
natuna egabiato. Benamo mero arana evatoato, lesu.

2

launega tarimari Garo-rageragena rekena na geiagomato

1 Jesu tu Iudea tanonai vanuga ta arana Betelehema ai emagurito. Mo tu Kini
Heroda na Iudea tanona egitagauato-goi neganai. lesu emagurito murinai, iaunega
tarimari tu garo erageni rekena na geiagomato, lerusalemai Gema-ragasito. 2 Benamo
gevedanagito, gekirato, “Iuda tarimari geri kini ta bemaguri getoni tu ainai? Gia gena
visigu baga gitaia garo erageni rekenai. Gai tu gia toma-rakarigo vinina baga iagoma.”

3 Kini Heroda na mo guruga esegagiato nai, nugana eketo-bokoto, ema Ierusalema
tarimari mabarari maki. 4 Benamo gia na Rubu Veaga vereri baregori e taravatu vaga-
riba-iagina tarimari mabarari evaga-vegogorito, benamo edanagirito, ekirato, “Per-
oveta tarimari tu kara getato, Keriso, (Barau na ekiragi-toreato vevaga-maguri tauna),
tu ainai bemagurini?” 5> Gia na gevaga-veseato, gekirato, “Betelehema vanugana, mo tu
[udea tanonai, korana peroveta tarimana Mika na maigesi etoreato,
¢ ‘Betelehema o, Iudea tanonai otanuni vanugana, Iuda vanugari vekaravari ai goi tu dia

vanuga misina, asi arana vanugana ta, korana tu vegorikau tauna ta goi gemuna
beiagomani, gia na au gegu Isaraela tarimari beguine-iagirini.” ”

7 Benamo Heroda na iaunega tarimari vekuretogai ekearito, benamo edanagi-ginikau
ginikaurito, ekirato, kamara garo korikori ai visigu efoforito. 8 Benamo etugurito Betele-
hema gana, ekirato, “Goiago, mero misina bogonoa vetau-ginikaua, bogo dogariani
neganai, bogonoma vaga-ribagu, be au maki bana iago, bana toma-rakarigo vinia.”

9 Heroda gena guruga gesegagiato murinai, ma gerakato dabara na. Dabara na
geiagoto-goi nuganai, mo visigu, garo erageni rekenai gegitaiato visiguna, na eguine-
iagirito mo, mero misina gena gena gabuna iatanai eruga-tarito. 1° Gia na mo visigu
gegitaiato nai, geiaku-rakavato. 11 Mo numai geraka-togato nai, mero misina ma sinana
Maria gesi gegitarito, benamo gevetui-tarito, getoma-rakarigoato. Moga murinai geri
farefare gegurarito dagarari gekeorito, bena gevarevare-viniato. Gevarevare-viniato
dagarari tu golo, e muramura arana frenkinsens, mai tu goguna ma bonana namona
muramurana, ema vedau muramurana arana muro. 2 Benamo Barau na nuvi ai evaga-
ribarito, ekirato, “Heroda genai asi bogono genogoi.” Moga lorinai dabara boruna na
geri tanobara e vanuga gana gegenogoito.

Iesu Aigupito gana gegwa-iagoato



MATAIO 2:13 3 MATAIO 3:9

13 Gia gerakato murinai, Veregauka gena aneru nuvi ai losefa genai efoforito,
ekirato, “Novaisirage, mero misina ma sinana gesi Aigupito gana noraga-gori iagori.
Monai bogono tanu mo, au na ma bavaga-gurugamuni, korana Heroda na mero misina
evetauani, bene vagi-masea etoni.” 14 Benamo losefa evarigisito, mero misina ma sinana
gesi egabirito, bogi nuganai Aigupito gana geiagoto. 15 Monai Getanuto mo, Heroda
emaseto. Mogesina Veregauka na peroveta tarimana muruna na ekiragiato gurugana
ema mogonito, ekirato, “Aigupito na natugu akea-rosiato.”

Heroda gena guruga lorinai mero misiri gutuma gevagi-maserito
16 Heroda eriba-maoroto, mo iaunega tarimari na gia tu gegofaiato nai, ebaru-rakava
rakavato. Benamo vetari tarimari o soldia etugurito, Betelehema e rikina tanori ai mero
misiri geri maguri laganiri ruarua e gabivau ma gemagurito mabarari gevagi-maserito.
Mo mero misiri geri maguri laganina ruarua ma murinai gevagi-maserito anina tu,
iaunega tarimari na visigu gegitaiato garona na, eiagoto mo, Heroda eribato garona
tu lagani ruarua kavana. 17 Mo garo ai Barau na peroveta tarimana leremia muruna na
kara ekiragiato gurugana tu ema mogonito, ekirato,
18 “Garo ta Rama vanuganai gesegagiato, tagi-kogokogo e tagi-vanorovanoro tu barego,
Rahela natuna tagiri eveini, e asi eurani begene vaga-magoa, korana natuna tu
bege mase.”

Nasareta gana gegenogoito

19 Heroda emaseto murinai, VereGauka gena aneru losefa genai nuvi ai ma efoforito
Aigupito ai. 20 Benamo mo aneru losefa ekiraiato, ekirato, “Novaisirage, mero misina
ma sinana gesi nogabiri, Isaraela tanona gana goiago. Korana tu mero misina begene
vagi-masea getato-goi tarimari tu varau bege mase.” 21 losefa evarigisito, benamo mero
misina ma sinana gesi egoririto, Isaraela tanona gana geiagoto.

22 Sena@i losefa esegagito, Akelao na Iudea egitagauato-goi tamana Heroda gabunai,
benamo mo Gana iago tu egarito. A Barau na nuvi ai evaga-ribaiato ilailanai eraka-
vanagito, eiagoto Galilea tanona rekena gana. 23 Galilea tanonai vanuga ta arana
Nasaretai etanuto. Monana Barau na peroveta tarimari gerina Iesu ekiragiato gurugana
emogonito, ekirato, “Gia tu Nasareta tarimanai bege kiragiani.”

3

Ioane Babatiso egobatato
loane 1:19-28

1 Mogeri garori ai loane Babatiso eiagomato, tano fakanai Iudea nuganai egobatato-
goi, ekirato, 2 “Gemi rakava gerina govetugamagi-kure, ema goraka-kure Barau genai,
korana Guba Basileiana tu bevotu, (Barau gena vegitagau segukana evaga-rugaiani
maiga).” 3 Mai loane maiga tu Isaia peroveta tarimana na ekiragiato-goi, maigesi
ekirato,

“Tarima ta tano fakanai ekeani, ekirani, ‘Veregauka gena dabara goiarevaia, gena
iagoma dabarana govaga-maoromaoroa.””

4 Joane gena dabuga tu kamela guiri na geveiato, gena gabagau tu nanigosi kefina.
Gana ganigani dagarari tu madudu e gode nanuri mogo. > Tarimarima lerusalema na e
Iudea mabarana na ema Ioridana douka vanugari mabarari na maki geiagoto-goi loane
genai. ¢ Geri rakava gekiragi-foforirito-goi vau, ebabatisorito-goi loridana garukanai.

7 Farisea e Sadukea tarimari gutuma maki Gia genai geiagoto bene babatisori gana.
Ioane na egitarito nai, ekirarito, ekirato, “Gomi mota naturi, dei na bekirami, Barau
gena Kota baregona garona genana bogo raga-magurini? & Gemi rakava gerina bogono
vetugamagi-kure, benamo gemi maguri ai gwagwa namori bogono vaga-gwari. ® Ema
nugami ai asi bogono kira, ‘Aberahamo tu gai tamama, (be Barau na begabi-ragemani).’

Korana akiramini, Barau tu ma segukana, Aberahamo natuna tu mai fore gerina bevaga-
gorarini!” 10 Toma koko tu gau korari ai varau bege toreri; moga lorinai gwagwa namori
asi gevaga-gorarini gauri mabarari tu bege basirini, karavai bege fiu-ragerini.

11 Dejkara gena rakava gerina evetugamagi-kureni tarimana, au na tu nanu na
ababatisoani. Senagi au murigu na beiagomani tarimana gena seguka tu lelevagi, au
gegu seguka maki evanagiani, ema gia gena tamaka maki au na asi bagwa-rakaorakaoani
riba. Gia na tu lauka Veaga e karava na bebabatisomini. 12 Gia gimanai tu iareva-iareva
dagarana, widi momona tu widi tauri genana bene iareva-gitakauri Gana. Benamo widi
tu gena vaga-vegogo numanai bevaga-vegogorini, senagi widi momona begabuani asi
ebuseni karavanai.”

Ioane na lesu ebabatisoato
Mareko 1:9-11; Luka 3:21-22 _ _ _ _
13 Moga neganai lesu tu Galilea vanugana na Ioridana garukana gana eiagoto, loane

na bene babatisoa Gana. 4 Senagi loane na ekiragoiato, ekirato, “Bere namo goi na au
boro babatisogu. Karase nai au gegu ai boiagoma?” 15 A Iesu na evaga-veseato, ekirato,
“Veigana noveia, korana veiga iobukaiobuka o Barau gena ura veigari mabarari bitana
korana-iagiri tu namo.” Benamo loane na Iesu gena ura veigana eveiato.

16 Tesu ebabatisoato, nanu na eraka-ragasito nuganai, guba evekeo-fakato, benamo
gia na Barau laukana egitaiato, pune kavana emarigoto gia iatanai. 17 Ema garo ta guba
na ekea-rigoto, ekirato, “Mai tu au Natugu, aura-viniani; ema gia genai aiaku-rakavani
maki.”

4

Diabolo o Satani na Iesu eriba-ganiato

1 Moga murinai lauka Veaga na Iesu tano fakana Gana egori-iagoato, Diabolo na bene
riba-gania gana. 2 Garo e bogi gabana vasivasi (40) nugari ai asi eganiganito, egani-
veagato; moga lorinai vito na egabi-rakavaiato. 3 Benamo Veribagani Tarimana Diabolo
gia genai eiagoto, ekiraiato, ekirato, “Bema goi Barau Natuna nai, mai fore nokirari, be
ganigani ai geiago.” 4 A lesu na evaga-veseato, ekirato, “Buka Veaga nuganai maigesi
ekirani, ‘Tarimarima tu dia ganigani na mogo bemagurini. Senagi Barau gena guruga
begabi-ragerini e bekorana-iagirini tarimana tu maguri begabiani.””

5 Benamo Diabolo na lerusalema, siti veagana, gana egori-iagoato, Rubu Veaga
tuguna vanigerenai evaga-rugakauato. © Benamo ekirato, “Bema goi Barau Natuna,
mainana noburi-firigo, korana Buka Veaga nuganai maigesi ekirani,

‘Barau na gena aneru bevaga-nagirini, benamo gimari na bege gobemuni, bege gabi-
vaisimuni, kwakumu fore ai asi boraraiani.” ”

7 lesu na ma evaga-veseato, ekirato, “Buka Veaga nuganai maki ekirani, ‘VereGauka
goi gemu Barau asi bono riba-gania.””

8 Benamo Diabolo na lesu egori-rageato goro baregona e maukana ta tugunai,
tanobara basileiari mabarari ma marevari namori e ma segukari gesi evaga-gitaiato,
9ekirato, “Bema goiragu ai bovetui-tarini e au botoma-rakariogo viniguni nai tu, maigeri
mabarari au na bavinimuni.” 10 Benamo lesu na ekiraiato, ekirato, “Satani, au geguna
noraka-vegita. Korana Buka Veaga nuganai ekirani, ‘Veregauka goi gemu Barau bono
toma-rakarigo vinia, gia mogo geregana vetugunagina bono iago-vini!’ ”

11 Benamo Diabolo na eraga-kwaneato. Aneru kotari Iesu genai geiagoto, genariato.

Iesu Gena gauvei esinaiato Galileai

Mareko 1:14-15; Luka 4:14-15
12 Tesu esegagito, loane ge-diburaiato, benamo Galilea tanona gana ma egenogoi-

iagoto. 13 Senagi Nasareta vanugana ma eragakwaneato, asi etanuto, eiagoto, Kaper-
anaumai ea tanuto. Kaperanaumai tu Genesareta kouna sevina vanugana ta, Sebulun
e Naftali tanori nuganai. 4 Moga genana Isaia, peroveta tarimana, gena guruga
emogonito, ekirato,

15 “Sebulun e Naftali tanori ai gotanuni tarimami o, Galilea kouna rikinai ema Ioridana
garukana mo rekenai, irau bese tarimami, Barau asi ribami tarimami, gemi
Galilea tu moga, gosegagi.

16 Mukunai Getanuto-goi tarimari tu mama barana varau gegitaiani. E mo dei mukuna
furufuru tanonai getanuto-goi tarimari iatari ai mama varau bema fofori.”

17 Mo negai vau lesu na gena vari egobata-iagi-foforiato, ekirato, “Gemi rakava gerina
govetugamagi-kure, ema goraka-kure Barau genai, korana Guba Basileiana tu bevotu,

(Barau gena vegitagau segukana evaga-rugaiani maiga).”

lesu na tarima vasivasi (4) ekearito, Gia murinai begene raka

Mareko 1:16-20; Luka 5:1-11 _ _ _
18 Jesu Galilea kouna kone rikina na eraka-iagoto-goi nuganai, tarikaka ruarua,

Simona, arana ta tu Petero, ma tarina Anduru gesi egitarito, geri reke kou ai gefiuato,
korana Gia tauri ruarua tu maina tarimari. 1 Benamo lesu na evaga-gurugarito, ekirato,
“Goiagoma, murigu ai goma raka, be au na tu tarimarima maina viniri bana vaga-
ribami.” 20 Benamo maoromaoro geri reke geraga-kwanerito, lesu murinai gerakato.

21 Monana geraka-iagoto-goi nai, Iesu na tarikaka ruarua ma egitarito, Iakobo (o
Iames) Sebedaio ma tarina loane gesi; geri Gasi ai tamari Sebedaio gesi Geri reke
gwadareri geturirito. Iesu na ekearito, 22 benamo maoromaoro geri gasi e tamari
geraga-kwanerito, lesu murinai gerakato.

Iesu evevaga-ribato ema keve tarimari evaga-namorito
Luka 6:17-19
23 Jesu Galilea tanona mabaranai erakaoto-goi, Iuda tarimari geri rubu nugari ai
evevaga-ribato-goi, e Barau gena Basileia, (gena vegitagau segukana evaga-rugaiani),
varina namona egobata-iagiato-goi. Ema tarimarima geri keve e midigu irauirau
mabarari evaga-namorito. 24 Gia varina gefiuato, Siria tanona mabarana egabiato,
benamo tarimarima na geri keve tarimari mabarari gia Genai Gegwa-iagorito e gegori-
iagorito: Midigu irauirau, iauka rakavari na geborogirito tarimari, Gue na evagiani
kevena, taugani gegogogogoni, e tauganiri tavi tari gemaseto tarimari, lesu na mabarari
evaga-namorito. 25 Tarimarima gutuma-bara gia murinai gerakato, Galilea na, Vanuga
Gabanana (10) na, lerusalema na, Iudea na, ema loridana garukana mo rekena na maki
gia gekavaiato.

5

Iesu Goro tugunai egobatato
1lesu na tarima gutuma-bara egitarito, benamo goro tai erageto, iatanai etanu-tarito.
Gena mero gia genai geiagoto. 2 Benamo gia na evaga-riba matamarito, maigesina
ekirato:

Iaku e verere korikorina
Luka 6:20-23
3 “Manau tarimari, Barau genai mogo gevetabekauni tarimari, tu begene iaku, korana
Barau gena Basileia tu gia geri.
4 Deidei toma genuga-midigu midiguni tarimari tu begene iaku, korana Barau na geri
nuga-midigumidigu bevaga-magorini.
5 Manau tarimari tu begene iaku, korana Barau na tanobara mabarana gia bevinirini.
6 Veiga iobukaiobuka vitona gevito-iagiani e nanumasena genanumase-iagiani tarimari
tu begene iaku, korana vau bege Gani-maseni.
7 Vevetugagwa tarimari tu begene iaku, korana Barau na gia maki bevetuga-gwarini.
8 Deidei nugari namo vedaurea tarimari tu begene iaku, korana gia na Barau bege
gitaiani.
9 Deidei na toma vevaga-maino veigari geveirini tarimari tu begene iaku, korana Barau
na gia natunai bekiragirini.

10 Deidei na toma veiga iobukaiobukari geveirini Garamanai gevaga-midigu midigurini
e gevaga-rakavarini tarimari tu begene iaku, korana Guba Basileia tu gia geri.
11Bema au murigu ai gorakani garamanai gomi bege mugumugu-iagimini, bege vaga-
midigu midigumini, e veiga rakavari irauirau gemi ai bege kiragirini bege gofagofa-
iagimini nai, bogono iaku. 12 Bogono iaku, bogono verere, korana Barau na voimi
baregona bevinimini gubai. Maigesina veiga ilailana, gomi murimi tarimari, peroveta
tarimari guineri, na maki mogesi gevaga-rakavarito.”

Damena e mama
Mareko 9:50; Luka 14:34-35
13 “Gomi tu tanobara damenana. Bema damena mamina korikorina bekorini nai,
kamara dabarai mamina ma begenogoini? Mai tu varau berakava, asi gena namo ta.

Moga lorinai bege fitogaiani, benamo tarimarima kwakuri na ma bege fanafana-tariani.

14 Gomi tu tanobara mamana. Goro tugunai gevaga-rugaiato vanugana tu asi
bevekuretogani riba. 15> Lamefa bege gabuani maki, guro gaburenai asi bege toreani,
senagina lamefa toretorena fatana korikorinai bege tore-kauani. Benamo gia mamana
na numa tarimari mabarari bevinirini. ¢ Ilailana, Gomi Gemi mama tarimarima goirari
ai mogesi bogono vaga-foforiri, be gemi veiga namori begene gitari, benamo Tamami
gubai etanuni tu begene vaga-ragea.”

lesu ema taravatu _ _ _ _
17 “Maigesina asi bogono tuga-magi, au aiagomato tu, Mose gena taravatu e peroveta

tarimari geri guruga asi aniri ai bana vaga-iagori gana. Asigina. Au tu asi aiagomato
mogeri guruga asi tauri ai bana vaga-iagori gana, senagi bana vaga-mogoniri e bana
vaga-kori ginikauri uranai aiagomato. 18 Mogoni akira-mini, guba e tanobara rogo
getanuni nuganai, taravatu gena leta misina korokorona ta o gena koma ta asigina
ginavagi berekwa-rekwani, beiagoni mo, taravatu mabarari tauri korikori begea gorani.
19 Moga lorinai, tarima ta na taravatu misina korokorona ta bekira-sirivagi viniani,
ema gena ura veiganai tarima kotari mai veiga ilailana ma bea vaga-ribarini, gia
tu Guba Basileiai gabi tarimanai bege kiragiani. Senagina tarima ta na taravatu
bekorana-iagirini ema tarima kotari ma bea vaga-riba iagirini, gia tu guine tarimanai
bege kiragiani Guba Basileia nuganai. 20 Akira-korikorimini, bema gomi gemi vei-
iobukaiobuka na Farisea e taravatu gevevaga-riba iagiani tarimari geri vei-iobukaiobuka
asi bevanagiani nai, gomi tu Guba Basileia nuganai asi bogo raka-togani, asigina
ginavagi.”

Vagivagi

Luka 12:57-59

21 “Gomi ma ribami, tarima guineri na taravatu gurugari gegabirito, gekirato, ‘Asi
bono vagivagi! A deikara na tarima ta bevagiani nai, Gia tu Kota gabuna gana beiagoni.’
22 Senagi toma au na akiramini: Tarima ta tarikakana bebaru-viniani nai, gia tu Kota
gabunai bege danagiani. E dei na tarikakana beguruga-rakava viniani nai, gia tu Kota
baranai bege vaga-rugaiani. Ema dei na tarikakana bekiraiani, ‘Goi tu babo korikori’
betoni nai, gia tu asi ebuseni karavana gana beiagoni.

23 Moga lorinai, bema gemu varevare dagarana fata veagana iatanai bono torekaua,
Barau bono vinia otoni nuganai, goi tarikamu otugamagiani, gia ma gena meto goi
gemu ai, 2 benamo gemu varevare dagarana fata veagana goiranai noraga-kwanea,
noiago, tarikakamu gesi maino bogono gabia rogo, gabivau bono genogoi-iago, gemu
varevare dagarana fata veaganai bono torea Barau gena.

25 Goi ebaru-vinimuni tarimana gesi maino bogono raga-gabia, Kota gabuna gana
rogo mani goraka-vegogoni nuganai. Korana ebaru-vinimuni tarimana na Kota
esegagini tarimana gimanai bea tore-kaumuni gesi, ema Kota esegagini tarimana na
dibura numana gitagauna tarimana gimanai betoremuni, benamo gia na dibura numana
nuganai bebiri-gaumuni garina. 26 Au na akira-korikorimuni: Monana asi rogo boraka-
rosini, beiagoni mo, Gemu meto voina bodava-gosiani.”

Vegura-vanagi

27 “Gomi ma ribami, tarima guineri na taravatu gurugari gegabirito, gekirato, ‘Asi
bono vegura-vanagi!’ 28 Senagi au na akiramini: Deikara na tarima ta garagona begita-
karakaraiani ma eurani bene gabia gia gena, gia tu nugana tugamagina genana varau
bevegura-vanagi mo vavine genai. 22 Bema goi matamu aroribana na evaga-rakavamuni
nai, bono gibo-vagia, bono fitogaia!l Korana tauganimu rakavana rekena berekwa-
rekwani tu namo, a asi namo tauganimu mabarana karava asi ebuseni gabunai bege fiu-
kauani. 30 Ma bema goi gimamu aroribana na evaga-rakavamuni nai, bono basi-gutua,
bono fitogaia. Veiga namona tu, tauganimu rakavana rekena bono fitoga-guinea, be
tauganimu mabarana karava egara-vanagi vanagini gabuna gana asi bene iago.”

Vavine tuguraka
Mataio 19:9; Mareko 10:11-12; Luka 16:18
31 “Tarima guineri na taravatu gurugari gegabirito, gekirato, ‘Tau ta Garagona
betugu-rakaiani nai, gia na vegarago rugarugana fefana bene tore-vinia.” 32 Senagina
au na akiramini: Bema tarima ta garagona betugu-dobiani, senagi vavine tu vegura-
vanagi veigari asi eveini, mo tau na garagona tu veguravanagi vavinenai evaga-iagoani.
Ema deikara na etugu-rakaiato vavinena begaragoani tarimana tu, bevegura-vanagini.”

Gurugatore

33 “Gita senera gevaga-ribarito gurugari gomi tu ma ribami: ‘Gemi gurugatore asi
bogono vaga-rakavaia, senagi Veregauka goiranai gokiragi-toreto dagarari bogono
veiri.” 34 Senagi au na akiramini: Asi bogono gurugatore vegata! Gemi guruga vaga-
gwagigiri gana guba asi bogono kiragia, guba aranai asi bogono gurugatore, korana gia
tu Barau gena terona; 35 o tanobara aranai maki asigina, korana gia tu Barau kwakuna
gena fanakau dagarana; o lerusalema aranai, korana gia tu Kini baregona gena siti.
36 Goi debamu, gemu maguri, maki asi bono kiragia gemu gurugatore vaga-gwagigina
gana, korana goi na guimu sebona ta asi bovaga-kurokuroani e asi bovaga-dubadubaiani
riba. 37 Namona tu maiga: Gemu guruga bono kiragia, ‘Oi’ bene oi e ‘Asigina’ bene
asigina. Moga mogo, a guruga tari ma okiragirini tu Tarima Rakavana, Satani, Genana
eiagomani.”

Evaga-rakavamuni tarimana voina asi bono veia
Luka 6:29-30
38 “Tarima guineri gevaga-ribarito gurugari gomi tu ma ribami, maigesi gekirato:

‘Mata voina mata e doga voina doga.’ 3% Senagina au na akiramini, veiga rakavana evei-
vinimuni tarimana asi bono veiga rakava-vinia. Bema tarima ta na tagomu aroribana
beforoani nai, tagomu kaurina ma bono vinia maki. 4% E bema tarima ta na Kotai
betoremuni gemu sedi bene gabia Gana nai, gemu koudi maki bono vinia. 4! Ema tarima
ta na belau-nagimuni, kilomita sebonai bono kavaia betoni nai, kilomita ruarua ai ma
bono raka gia gesi. 42 Ema enoginogini tarimana bono vinia, e gemu ai bene gabitore
etoni tarimana maki asi bono kira-sirivagi vinia.”

Gevaga-rakavamuni tarimari bono ura-viniri
Luka 6:27-28; 6:32-36
43 “Tarima guineri gevaga-ribarito taravaturi ma ribami, gekirato: ‘Goi sevimu tari-
mana bono ura-vinia, a evaga-rakavamuni tarimana bono vaga-rakavaia.” 44 Senagina au
na akiramini: Gebaru-vinimini tarimari bogono ura-viniri, e dei na gevaga-rakavamini
tarimari maki iatari ai bogono Gaugau. 4> Maiga genana bogo vaga-foforiani, gomi
tu Tamami gubai etanuni na natunai evaga-iagomito. Korana §ia na garo tu veiga
rakava tarimari e veiga namo tarimari iatari ai evaga-ragekauani, ema gura maki veiga
iobukaiobuka e veiga geGeva-gegeva tarimari geri etugu-rigoani. 46 Bema Joura-
vinirini tarimari tu gomi geura-vinimini tarimari mogo nai, kamara varevare namona
bogo gabiani? Takesi gegogoni tarimari o gofagofa tarimari na maigesina maki

geveiani. 47 Ema tarikakami mogo bogo vaga-namorini, gemi namo tu kara? Barau
asi ribari tarimari na maki mai veiga geveiani. 4¢ Moga lorinai Gomi tu asi vetoukaumi
bogono tanu, gomi Tamami gubai etanuni asi vetou-kauna kavana.”

6

Vini korikorina rabu tarimari Geri ai

1 “Rorimi bogono vetore, Gemi veiga namori tarimarima goirari ai asi bogono vaga-
foforiri, Gia na begene vaga-ragemi gana. Maigeri bogo veirini nai, Tamami gubai
etanuni genana voimi asi bogo gabini.

2 Mogesi nai, gemu varevare rabu tarimari bovinirini nai, asi bono gobata-iagia ma
kibimu gesi, gofagofa tarimari rubu ai e vanuga gatamanai geveini kavana, tarimarima
na begene vevato-iagiri gana. Akira-korikorimini, gia tu tarimarima na Ggevaga-
ragerini, be voiri tu varau gegabirito. 3 Sena-gina goi gemu varevare asi gena-gana
tarimana novinia botoni nai, Gimamu kaurina asi bene riba, goi gimamu aroribana na
kara eveiani. 4 Be Gemu varevare vekuretogai bono vini. Ema Tamamu na, kara egorani
vekure-togai egitarini, gia na vau voimu bevinimuni.”

Veregauka gena gaugau
Luka 11:2-4 _

5 “Bema bogo Gaugauni nai, gofagofa tarimari kavana asi bogono iago! Gia
rugarugari ai ma iakuri gesi gegurigurini, rubu nugari ai e vanuga gatamanai ema
dabarai maki, tarimarima na begene gitari gana. Au na akira-korikorimini, gia voiri
varau gegabito. ¢ A goi ourani bono gaugau otoni nai, gemu numa daigutuna nuganai
bono rakatoga, Gatama-boka bono biri-gaua, monai vau Tamamu bono nogi-vinia, gia
tu vekuretogai etanuni. Ema Tamamu na, kara egorani vekuretogai egitarini, gia na vau
voimu bevinimuni.

7 Gomi bogo gaugauni nai, asi bogono kiragi genogoi-genogoi guruga asi aniri geri
ai, Barau asi ribari tarimari geveini kavana. Gia getugamagini, geri guruga vovoka
gekiragirini naima, Barau na besegagirini. 8 Gia kavari asi bogono iago. Korana gomi
na kara Goura-vinirini, Tamami na eriba-guineani, gabivau gomi na gonogi-viniani.

9 Maigesina bogono guriguri:

‘Gai Tamama o, gubai otanuni; goi aramu bagana vaga-veagaia;

10 gemu Basileia bene iagoma; gemu ura tanobarai bagana veia, gubai geveiani kavana.

11 Gema-gama toma bono vinima.

12 Gema rakava notugamagi-fitogari, gai gevaga-rakavamani tarimari geri rakava
gatugamagi-fitogarini vaga-ilailana.

13 Veribagani ai asi bono gori-kauma, a Rakava Tarimana, Satani, gimana na bono vaga-
magurima. [Korana Basileia tu goi gemu, seguka goi gemu, mareva baregona goi
gemu, toma bene iago mo vanagivanagi, Amen.]’

14 Bema gomi na gevaga-rakavamini tarimari geri rakava bogo tugamagi-fitogarini
nai, Tamami gubai etanuni na gemi rakava maki betugamagi-fitogarini. 1> Senagina,
bema Gomi na gevaga-rakavamini tarimari geri rakava asi bogo tugamagi-fitogarini nai,
Tamami na gemi rakava maki asi betugamagi-fitogarini.”

Ganiveaga

16 “Bogo gani-veagani nai, asi bogono boge-vetuga, gofagofa tarimari geveini kavari.
Goirari ai gevevaga-fofori gofakauni, tarimarima na mataboru begene kira, ‘Gegani-
veagani kika’ begene si. Akira-korikorimini, gia voiri tu varau gegabirito. 17 A goi, bema
bono gani-veaga botoni nai, debamu ai deoro bono tore e Goiramu bono gurigia, 18 be
tarimarima na asi begene ribamu, goi tu ogani-veagani, senagina Tamamu veguni ai
mogo bene riba. Ema Tamamu na, kara egorani vekuretogai egitarini, gia na vau voimu
bevinimuni.”

Gemi farefare gubai bogono vaga-vegogo
Luka 12:33-34
19 “Gemi farefare tu mai tanobarai asi bogono vaga-vegogo! Korana faro ema lalalala
orasta na bege vaga-rakavarini gesi, ema lema tarimari na numa bege dareani ema bege
lemarini. 20 Gemi farefare gubai bogono vaga-vegogo, faro e lalalala na asi bege vaga-
rakavarini, ema lema tarimari na maki numa asi bege dareani ema asi bege lemarini riba.
21 Goi gemu farefare ainai etanuni, goi nugamu maki monai etanuni.”

Mata tu taugani gena mama
Luka 11:34-36
22 “Mata tu taugani gena lamefa kavana. Bema goi matamu namo nai, tauganimu

mabarana maki bemamani. 23 Senagina bema goi matamu tu rakava nai, tauganimu
mabarana maki bemukunani. A bema mama goi nugamu ai tu mukuna nai, mai mukuna
tu bebarego-vedaureani!”

Tarima ta vere ruarua vetuguri asi beiago-vinini riba
Luka 16:13
24 “Tarima ta na vere ruarua vetugunagiri asi beiago-vinirini riba. Korana gia na ta tu
asi beura-viniani, a ta tu beura-viniani; ta bevaga-mogoniani, a ta tu begofagofa-iagiani.
Barau ema moni nega sebonai vetugunagiri asi bogo iago-vinirini riba.”

Asi bogono nuga-vekwaragi
Luka 12:22-31

25 “Mogesi naima akiramini, gemi maguri asi bogono tugamagiri, kara bogo ganini
o0 bogo niuni; o tauganimi kara na bogo dabugarini. Aiga tu dagara barana, maguri
ba ganigani? E aiga tu dagara barana, taugani ba dabuga? 26 Gubai gerovoni manuri
gogitari! Gia tu asi gevarovaroni e asi gekwakwani, ema vamoka numari ai maki
ganigani asi gevaga-vegogoni. Senagi Tamami gubai etanuni na eguburini. Gomi tu
dagara baregomi, a manu tu kei! 27 Gomi deikara onuga-vekwaragini nai, gemu maguri
kota ma bovaga-maukaiani riba ba?

28 Karase dabuga urari ai gove-tugamagi-vekwaragini? BoGa veraverari gogitari,
aigesi gegarani. Asi gegauveini e dabuga asi geturini. 2 Senagina akiramini, Kini
Solomona gena vedabuga marevana maki gevanagiani. 30 Mai tu Barau na tano gaugari
evaga-dabugarini, gia tu toma gegarani, a boinani tu karavai bege fiu-ragerini, Barau
tu mogesina evaga-dabugarini. Gia na gomi asi vegatana bevaga-dabugamini, ei?
Gomi vegabidadama misimisi tarimami! 31 Mogesi nai, asi bogono nuga-vekwaragi, asi
bogono kira, ‘Kara toma taganini?” O ‘Kara toma taniuni?” O ‘Kara toma tarigoni?’
32 Barau asi ribari tarimari na maigeri dagara mabarari geraga-vetaurini, a Tamami
gubai etanuni tu ribana, Gomi na maigeri goura-vinirini. 33 Senagina giniguine gia gena
Basileia ema gena vei-iobukaiobuka bogono vetau-guineri, benamo manigeri dagara
mabarari gomi bevinimini. 3 Mogesina naima boinani garo tugamagi-vekwaragina asi
bogono vei; boinani garo gena vekwaragi tu Barau gimanai. Toma garo gena vekwaragi
iatanai meto ma bogo torekauani nai, kamasi bogo gwaiani?”

7

Tarimarima asi bogono vetau-viniri

1 “Tarimarima asi bogono vetau-viniri, be Barau na maki asi bene vetau vinimi.
ZKorana tu gomi gemi vetauvini ilailanai, gomi maki mogesina mogo Barau na bevetau-
vinimini; ema aigesi Govevaga-vetovo vinirini, Barau na maki mogesi bevevaga-vetovo
vinimini. 3 Karase nai tarikakamu matanai libika ogitaiani, senagi gau tubina goi
matamu nuganai maniga tu asi otugamagiani? 4 Kamara dabarai goi tarikakamu
okiraiani, ‘Gata, au na rogo matamu ai libika nakokia,” senagina goi taugemu matamu
ai gau tubina ta etanuni? 5 Goi gofagofa taumu, guine tu goi matamu ai gau tubina

nokoki-vagia rogo, benamo bobogeboge-ginikauni vau, tarikakamu matanai libika bono
gabi-vagia.

¢ Dagara veagari kwaiva (o kira-sirivagi tarimari) asi bogono viniri, ema gemi ageva
maki asi bogono fiu-rosiri bai goirari ai! Kwakuri na bege fana-taririni, benamo bege
doge-kureni, ma bege dare-misi misimini garina.”

Noginogi, vetauvetau, sekeseke o fidifidi
Luka 11:9-13
7 “Noginogi ai Barau na bevini-mini, vetauvetau ai bogo dogarini, sekeseke ai gemi
gatama boka bekeoani. 8 Korana benogi-nogini tarimana tu begabini, bevetauni tari-
mana bedogarini, ema beseke-sekeni tarimana Barau na gena gatama-boka bekeoani.

9 Gomi dei bema natumu merona ganigani benogini nai, goi na fore boviniani? 100
magani-kone benogini nai, mota boviniani? 1! Bogono tugamagi, gomi tu rakava tari-
mami, senagi dagara namori natumi viniviniri ma ribami, moga lorinai gomi Tamami
gubai etanuni, gia na dagara namori genogi-viniani tarimari bevinirini vegatanal!

12 Gomi kara gourani tarimarima na gemi ai beGene veiri veigari, Gia geri ai maki
modgeri veiga bogono veiri. Mose gena taravatu e peroveta geri vevaga-riba gurugari
tauna korikorina tu moga.”

Barau gena Basileia rakatogana
Luka 13:24
13 “Gatama-boka kibobonai bogono rakatoga. A mase gabuna gana eiagoni dabarana
tu bagaka, e gena Gatama-boka tu barego rakava, ema gutuma maki monai Geraka-
togani. 14 Senagi maguri vanagivanagi gana eiagoni gatama bokana tu kibobo e dabara
maki kei rakava, ema tarimarima viravira na mogo gedogariani.”

Peroveta tarimari gofagofari
Luka 6:43-44 _

15 “Rorimi bogono vetore peroveta tarimari gofagofari gerina. Gia gomi Gemi ai
geiagomani tu ma mamoe dabugari gesi, senagina nugari ai geri tugamagi tu boga
kwaivari rakavari kavari. 16 Gia gwagwari ai vau bogo ribarini. Vine gwari (o grapes)
tu gau ma giniri gerina asi gebokoni, ema figi gwari maki Gauga giniginiri geri ai asi
gegabini. 17 Gau namona genana Gwagwana namona bevaga-goraiani, a gau rakavana
genana maki gwagwana rakavana bevaga-goraiani. 18 Gau namona na gwagwa rakavana
asi begwani riba, ilailana gau rakavana na gwagwa namona asi begwani riba. 1* Gwagwa
namori asi gegwani gauri tu bege basirini, ma karavai bege fiu-ragerini. 20 Mogesina
ilailanai peroveta tarimari gofagofari tu gwagwari ai bogo ribarini.

21 Dia ‘Veregauka, Veregauka,” getoguni tarimari mabarari tu Guba Basileiai bege
raka-togani. Asigina. Deikara Tamagu gubai etanuni ekorana-iagiani e gena ura
veigari eveirini tarimana geregana mogo. 22 Kota baregona garona beragasini nai,
tarima gutuma na bege kiraguni, bege kirani, ‘Veregauka, Veregauka, goi aramu ai
gaperovetato, e goi aramu ai iauka rakavari galai-vagirito, ma goi aramu ai nuga-
farevagi veiga boruri gutuma maki gaveirito.” 23 Benamo au na bakirarini, bakirani, ‘Au
asi ribagu gomi. Geguna goraka-vegita, gomi veiga rakava tarimami!’ ”

Numa ruarua ragaragari tauri
Luka 6:47-49
24 “Moga lorinai, tarima ta na gegu guruga maigeri esegagirini, ma veigari eveirini
tu, tarima iaunegana na gena numa fore iatari ai evaga-rugaiato kavana. 25 Gura
baregona eraguto, garuka mabarari gegabatarito, iavara asikeikeina eragato nai, mo
numa edoriato; senagina asi egwa-lauato, korana gia tu fore iatanai evaga-ruagaiato
nai. 26 A deikara na gegu guruga maigeri esegagirini, senagi veigari tu asi eveirini, gia
tu tarima babona noga, numa eragato nai, miri iatanai mogo evaga-rugaiato. 27 Gura

baregona eraguto, garuka mabarari Gegabatarito, iavara asikei eragasito, mo numa
edoriato nai, egwa-lauato, benamo egwa-rovorovoto.”

28 Jesu na gena gobata gurugari maigeri ekiragi-gosirito nai, mai vegogo tarimari
gutuma-bara na gena vevaga-riba gurugari gegaba-iagirito. 2° Korana gena guruga ma
segukana, dia geri taravatu gevevaga-riba iagiato-goi tarimari geri guruga kavana.

8

lesu na lepera tarimana evaga-namoato
Mareko 1:40-44; Luka 5:12-14
1]esu goro tuguna na ma emarigoto nai, tarima gutuma-bara gia murina na gerakato.
2 Benamo tarima ta ma leperana lesu genai eiagoto, goiranai evetui-tarito, ekirato,
“Veregauka, bema goi ourani nai, mogoni boiarevaguni, bovaga-namoguni riba!”
3 lesu na gimana edugi-rorogotoato, keve tarimana egabi-karaiato, ekirato, “Aurani,
be nonamo!” Benamo vaga-sebo lepera na enamoto. ¢ lesu na evaga-gurugaiato,
ekirato, “Tarima ta asi bono kira-varaia. Noiago, Rubu Veaga verena na bene gitamu,
ema veiareva varevare dagarari Mose na ekiragiato ilailanai bono vinia; be tarimarima
begene riba, goi tu bonamo.”

Roma vetari verena gena vetugunagi merona
Luka 7:1-10
> Jesu Kaperanauma ai eragasito nai, Roma vetari verena ta gia genai eiagoto, lesu

enogiato, ¢ ekirato, “Veregauka, gegu vetugunagi merona tauganina asi egarevani, be
numai egena-tagoni, ema midigu maki barego eganini.” 7 Iesu na ekiraiato, ekirato, “Au
aiagosini, be asi-vaga-namoani.” & Vetari verena na evaga-veseato, ekirato, “Veregauka,
au tu asi ilaila goi gegu numai borage-kauni; senagi goi noguruga mogo, benamo au
gegu vetugunagi merona benamoni. ° Au maki tarima kota geri vegitagau gabureri ai,
ema vetari tarimari o soldia tu au gaburegu ai. Au na ta bakiraiani, ‘Noraka!’, benamo
berakani, ma ta bakiraiani, ‘Noiagoma!’, benamo beiagomani. Ema au gegu vetugunagi
merona bakiraiani, ‘Maiga noveia!’, benamo beveiani.”

10Jesu na gena guruga esegagiato nai, egaba-rakavato. Benamo gia murinai gerakato
tarimari evaga-gurugarito, ekirato, “Au na akira-korikorimini, Isaraela nuganai mai-
gesina vegabidadama ta rogosi bana dogaria. !! Au na akiramini maki, tarimarima
gutuma garo-rage e garo-rigo rekeri na bege iagomani, Aberahamo, Isako, e Takobo Gesi
vereko baregonai bege gani-vegogoni Guba Basileiana nuganai. 12 Senagina tovotovonai
Barau na egabi-virigirito tarimari, Basileia nuganai begene tanu etato tarimari tu, Barau
na befiu-rosirini murikai, mukuna furufuru nuganai. Monai bege tagini, e gadikari maki
bege vegara-tarini.”

13 Benamo lesu na vetari verena ekiraiato, ekirato, “Noiago, gemu numa ganal!

Bovegabidadama lorinai, veigana begorani.” Gena vetugunagi merona mo horai varau
enamoto.

Iesu na Simona gena tagama evaga-namoato
Mareko 1:29-31; Luka 4:38-39
14Tesu Petero gena numai eraka-togato. Monai Petero gena tagama vavinena ekeveto,
tauganina esegukato, be egena-tagoto-goi, lesu na egitaiato; 1> gimanai egabito,
benamo gena keve ekorito, evaisi-rageto, benamo gia egubuato.

Iesu na tarimarima gutuma evaga-namorito
Mareko 1:32-34; Luka 4:40-41
16 Lavilavi ai iauka rakavari na geborogirito tarimari gutuma Iesu genai gegori-

iagorito. Iesu na mogeri iauka rakavari gena guruga segukana genana mogo elai-
vagirito, e keve tarimari mabarari maki evaga-namorito. 17 Maigeri veiga vaga-
mogoniri tu Isaia, peroveta tarimana, na ekiragiato kavana, ekirato, “Gia na gera
midigumidigu egabi-vegitarito, ema gera keve irauirau egwarito, evaga-namorito.”

Iesu murinai begene raka getato tarimari
Luka 9:57-60

18 Jesu na tarimarima gutuma na gevegogo-gegeragiato egitarito, benamo gena mero
ekirarito, ekirato, “Sivegasi-vanagi, kou mo rekena gana.” 1 Nuganai taravatu evevaga-
riba iagiato-goi tarimana ta lesu genai eiagoto, ekirato, “Vevaga-riba tarimamu, goi
aigana boiagoni nai, au goi murimu ai mogo bana raka atoni.” 20 Iesu na ekiraiato,
ekirato, “Boga kwaivari ma geri kouga, ema manu ma geri nugi, senagi Tarimarima
Natuna tu asi Gena gena gabuna.”

21 Tesu gena mero ta na maki evaga-gurugaiato, ekirato, “Veregauka, mani gemu
veiga, nagenogoi, be tamagu rogo naguria.” 22 Iesu na evaga-veseato, ekirato, “Murigu
ai noma raka, mani tu noiaguiri; mase tarimari (o Barau asi gekorana-iagiani tarimari)
na geri mase taugeri na begene guriri.”

lesu na iavara e geta o ureure ekira-goirito
Mareko 4:36-41; Luka 8:22-25
23 Jesu Gasi ai erageto nai, gena mero maki gia gesi gerage-sebonato. 24 Geiagoto-

goi nai, asikauna iavara asikei kou ai eragasito, benamo ureure tu gasi nuganai
gevebubu-gurato. A Iesu tu egenato-goi. 2>Benamo gena mero geiagoto ma gevagoato,
gekirato, “Veregauka, novaga-magurima, gita tu mai taburuni, dori tamaseni. 26 Iesu
na evaga-veserito, ekirato, “Karase nai gogarini? Vegabidadama kei rakava tarimami!”
Benamo lesu evarigisito, iavara ma ureurena gesi ekira-goirito, benamo gedokoto,
gemegomego-tarito. 27 Tarimarima mabarari gegaba-rakavato, gekirato, “Mai tu
kamara tarima se? lavara e ureure na maki garona gesegagiani!”

lesu na tarima ruarua iauka rakavari na geborogirito evaga-namorito
Mareko 5:1-17; Luka 8:26-37

28 Galilea kouna tavina rekenai, Gadara (o Gerasa) tarimari geri tano ai, Iesu eragasito,
benamo iauka rakavari na geborogirito tarimari ruarua gara kougari na geiagomato-
goi Iesu genai. Mai tarima ruarua tu ma gariri, moga lorinai tarima ta mo dabara na
asi eraka-vanagito-goi. 2° Benamo tauri ruarua lesu gegaba-viniato, gekirato, “Barau
Natuna o, kara Gai gemai noveia otoni? Goi boiagoma maiga tu, noma vaga-midiguma
gana, garo korikorina rogosi rogo bene ragasi nuganai, ei?”

30 Monai, asi managa lelevagi, bai serina gedokadokato-goi. 3! Mogesina nai iauka
rakavari na Iesu genogiato, gekirato, “Bema goi na gai bolai-vagimani nai, notuguma
bai geri ai, Gia nugari ai garaka-toga.” 32Iesu na ekirarito, ekirato, “Be goiago!” Benamo
iauka rakavari mo tarima ruarua gerina geraka-vagito, geiagoto, bai geri ai geraka-
togato. Benamo bai serina mabarana egwa-bubu-lausiato, lalaga na gekokosi-firigoto,
kou ai gevegugutu-maseto.

33 Bai gitagauri tarimari geraga-kwaregato, vanuga Gana geiagoto, vari mabarana
gekiragiato, ema iauka rakavari na geborogirito tarimari geri ai kara gegorato mabarari
maki gevaga-foforirito. 34 Benamo vanuga tarimari mabarari gegoto-iagoto, Iesu
begene gitaia gana. lesu genai geragasito nai, genogiato, geri tano na bene raka-vegita.

9

Iesu na rakava etugamagi-fitogarito
1 Tesu gasi tai eragekauto, ma egenogoito, kou na evanagito, gena vanuga korikori
gana eiagoto. 2 Monai tarima kotari na tauganina tavi ta emaseto tarimana ta gedai
genagenanai lesu genai gegwa-iagoato. lesu na geri vegabidadama vetogana aiga
barana egitaiato, benamo keve rakava tarimana ekiraiato, ekirato, “Natugu, bono
kokore, gemu rakava batugamagi-fitogari.”
3 Benamo taravatu gevevaga-riba iagiato-goi tarimari taugeri maigesina gekirato,
“Mai tarima na Barau ekira-fitogaiani.”

4Jesu ma ribana gia kara getuga-magirito-goi nai evaga-gurugarito, ekirato, “Karase
nai manigesina tugamagi rakavari gogabini? 5 Aigesina bagurugani tu meraga, ‘Gemu
rakava batugamagi-fitogari’ banasi, ba bara kira, ‘Noruga-vaisi, noraka’ barasi? ¢ Au na
navaga-gitami, Tarimarima Natuna tu ma gena maoro, rakava betugamagi-fitogarini
tanobarai.” Benamo lesu na keve rakava tarimana evaga-gurugaiato, ekirato, “No-
varigisi, gemu geda nogabia, be numa gana noiago!” 7 Benamo mo tarima evaisirageto,
gena numa gana eiagoto. & Tarimarima na mo veiga gegitaiato nai, gegarito e Barau
gevaga-rageato, korana seguka mogesina tarimarima evinirito nai.

Iesu na Mataio ekeaiato
Mareko 2:13-17; Luka 5:27-32

9 Jesu monana eraka-vanagito nai, gia na tarima ta arana Mataio egitaiato, takesi
moniri gegabito-goi numanai etanu-tagoto-goi nai egitaiato. Benamo lesu na ekiraiato,
ekirato, “Murigu ai noma raka.” Benamo Mataio evaisirageto, lesu murina na eiagoto.

10 Jesu Mataio Gena numai eganiganito-goi nai, takesi gogo tarimari vovoka e
vei-rakava tarimari gutuma maki geiagomato, Iesu ma Gena mero gesi geganigani-
vegogoto. !l Farisea tarimari kotari na gegitaiato nai, lesu gena mero gedanagirito,
gekirato, “Karase nai gomi gemi vevaga-riba tarimana tu takesi gogo e vei-rakava
tarimari gesi geganigani-vegogoni?”

12 Jesu na mo guruga esegagiato, benamo evaga-veserito, ekirato, “Namo tarimari
na doketa asi bege vetaurini, senagina keve tarimari na mogo. 13 Goiago, taugemi na
Buka Veaga na ekiragiani gurugana goa vetaua, maigesina ekirani, ‘Au na dia gomi Gemi
ginitago o boubou varevareri aura-vinirini. Au aurani gomi na vevetugagwa e veiau-
namo bogono vaga-foforiri.” Au tu vei-iobukaiobuka tarimari keakeari asi aiagomato,
senagi vei-rakava tarimari mogo.”

Ganiveaga
Mareko 2:18-22; Luka 5:33-39

14 Moga murinai loane Babatiso gena mero lesu genai geiagoto, benamo gedanagiato,
gekirato, “Karase nai Gai e Farisea tarimari tu gagani-veagani, a goi gemu mero tu asi
gegani-veagani?”

15 Jesu na evaga-veserito, ekirato, “Gomi gotugamagini, vegarago varigu tarimana
gatana seviri ai etanuni nuganai bege tagini ba? Asigina! Garona eiagomani, vegarago
varigu tarimana gatana gerina bege gabi-vegitaiani, monai vau bege gani-veagani.

16 Tarima ta na dabuga variguna veseana dabuga guinena gesi asi bebani-vegogoani.
Bema mogesina beveini nai, dabuga variguna na guinena bedareani, ema vedarena maki
bebaregoni. 17 Tarima ta na maki vine nanuna variguna nanigosi kefina guinenai asi
besisiani. Bema mogesina beveini nai, nanigosi kefina guinena bevedareni, vine nanuna
bevebubuni, ema kefi maki berakavani. Senagina vine nanuna variguna nanigosi kefina
varigunai bebubu-guriaiani tu namo. Benamo ruarua, vine nanuna e kefi, bege tanuni,
asi bege rakavani.”

Tesu na kekeni ta ema vavine ta evaga-namorito
Mareko 5:22-43; Luka 8:41-56

18 Jesu na rogo gena mero evaga-ribarito-goi nuganai, vere ta eragasito, lesu kwakuna
koranai evetui-tarito, ekirato, “Au natugu kekenina inivau mogo bemase. Si-iago,
gimamu iatanai bono tore-kaua, benamo natugu bemagurini.” 1 Iesu evaisi-rageto, gia
gesi geiagoto. Gena mero maki gia gesi geiago-sebonato.

20 Geiagoto-goi nuganai, vavine ta, gena keve tu rara kevena, lagani gabanana
ruarua (12) ekeve-iagiato, eiagomato Iesu murina rekena na, ma gena dabuga dudunai
evegabikauto. 2! Korana tu gia evetugamagito, “Gena dabugai mogo bavegabikauni
nai, banamoni.” 22 [esu eruga-kureto, egitaiato, ekirato, “Natugu, bono kokore! Gemu
vegabidadama na bevaga-namomu.” Benamo vaga-sebo gena keve enamo-gosito.

23 Jesu tu mo vere gena numai eraka-togato. Ivirikou furufuru tarimari e tagitagi
tarimari ma gururi baregori gesi egitarito, 24 benamo lesu na evaga-gurugarito, ekirato,
“Goraka-rosi. Kekeni tu asi bemase, gia tu egenani mogo.” Senagi tarimarima na
gerikiriki-iagiato. 25 Iesu na mo tarimarima gutuma etugu-rosirito murinai, gia eraka-
togato numa nuganai, kekeni gimanai egabito; benamo mo kekeni evaisi-rageto. 26 Mai
veiga varina tu mo tano mabaranai gevarifiu-iagiato.

Iesu na mata-bubu tarimari ruarua evaga-namorito

27 Tesu na mo gabu ma eraga-kwaneato. Erakato-goi nai, mata-bubu tarimari ruarua
murina na geiagoto, gekea-viniato, gekirato, “Davida Natuna o, gai novetugama!”
28 Jesu numai eraka-togato nai, mo mata-bubu tauri ruarua maki gerage-kauto. Benamo
lesu na edanagirito, ekirato, “Gomi na govaga-mogoniguni, au na bavaga-namomini
riba?” Gia gevaga-veseto, gekirato, “Veregauka, oi, gavaga-mogonimuni.” 29 Benamo
Iesu na matari egabi-kararito, ekirato, “Gemi vegabidadama lorinai, veigana tu bana
veia gemi.” 30Benamo matari gefafato. Iesu na ma nugana mabarana gesi evaga-guruga
gwagigi-rito, ekirato, “Mai veiga begora maiga varina tarima ta asi bogono kira-varaia!”
31 Senagina tauri ruarua geraka-rosito, geiagoto, Iesu varina mo tano mabaranai gea
varifiu-rovorovoato.

lesu na muru-bubu tarimana ta evaga-namoato
32 Tauri ruarua numa na (jeraka-rosito-goi nuganai, tarima ta, iauka rakavana na
eborogiato nai asi egurugato-goi, lesu genai gegabi-iagoato. 33 lesu na iauka rakavana
elai-vagiato murinai, mo muru-bubu tarimana varau egurugato. Tarimarima mabarari
na mai egorato veigana gegaba-iagiato, gekirato, “Maigesina veigana ta Isaraela
nuganai rogosi bene gora!” 34 A Farisea tarimari gekirato, “Mai tu iauka rakavari geri
vere gena segukana na iauka rakavari gia na elai-vagirini.”

Iesu na Gena mero Isaraela tarimari geri ai etugurito

35 Jesu na vanuga baregori ema keiri mabarari eiago-vinirito: Geri rubu ai evevaga-
ribato-goi, Barau gena Basileia varina namona egobata-iagiato-goi, ema keve e midigu-
midigu tarimari mabarari evaga-namorito. 3¢ lesu na mo tarimarima gutuma-bara
egitarito nai evetugarito, korana genuga-vekwaragito e asi geri veduru gabi tarimari,
vaga-ilailana mamoe asi gitagauri tarimana ta kavana. 37 Benamo Iesu na gena mero
ekirarito, ekirato, “Makora gitagitana tu barego, senagina gauvei-iagina tarimari tu
asi gutuma. 38 Vamoka ganiganina vinivinina VereGaukana bogono nogia, be gauvei
tarimari bene tuguri, gena ganigani gogo vamokari gana.”

10

lesu na gena apostolo merori gabanana ruarua (12) ekearito
1]esu na gena mero gabanana ruarua (12) ekearito, benamo seguka evinirito, iauka
rakavari begene lai-vagiri, e keve ema midigu-midigu mabarari begene vaga-namori
gana.
2Mai apostolo tarimari gabanana ruarua (12) arari tu maigeri: Giniguinena tu Simona,
arana ta tu Petero, e gia tarina Anduru; Iakobo (o Iames), Sebedaio natuna, ma tarina
loane gesi; 3 Filipo e Batolomeo; Tomasi e takesi gogo tarimana Mataio; lakobo (o Iames),

Alfeo natuna, e Tadeo; 4 Simona, Selote tarimana, ema Iudas Isakariota, lesu berevaiani
tarimana.

Iesu na apostolo tarimari geri Gauvei evinirito
Mareko 6:7-13; Luka 9:1-5
5 Mai tarima gabanana ruarua (12) Iesu na etugu-rosirito ema velaunagi sisibari
maigesina evinirito, ekirato, “Irau bese tarimari Geri ai asi bogono iago, e Samaria
vanugari tai maki asi bogono raka-toga; ¢ senagina Isaraela besena geri ai bogono

iago, gia tu gerekwa-rekwato mamoeri kavana. 7 Goiago, ma maigesi bogono gobata,

bogono kira, ‘Guba Basileiana tu bevotu, (Barau gena vegitagau segukana evaga-
rugaiani maiga)!” 8 Keve tarimari bogono vaga-namori, mase tarimari bogono vaga-
maguriri, lepera tarimari bogono iarevari bogono vaga-namori, e iauka rakavari bogono
lai-vagiri! Gomi na gogabiato asi voina, bogono vini maki asi voina.

9 Gemi iagoiago ai moni asi bogono gabikau, golo o silva moniri o kopa moniri maki
asi bogono gwakau. 10 Dura asi bogono gabikau, sedi ruarua, tamaka, ema togoi maki asi
bogono gabi. Korana gauvei tarimana gena-gana tu begene vinia vegata.

11 Vanuga baregona tai o vanuga keina tai bogo raka-togani nai, deikara eurani gena
numai bene gabi-ragemi etoni tarimana bogono vetaua. Mo numai mogo bogono tanu,
bene iago mo, vanuga ma bogono raga-kwanea. 12 Numai goraka-togani nai, numa
tarimari bogono vaga-namori, bogono kira, ‘Maino Gomi gemi ai bene tanu!” 13Bema mo
numa tarimari na bege gabi-ragemini nai, Barau Gena maino geri ai betanuni. Senagina
bema gia na asi bege gabi-ragemini nai, Barau gena maino geri ai asi betanuni, Gemi ai
ma begenogoini. 14 Kamara numai o vanugai tarimarima na asi bege gabi-ragemini e
gemi guruga asi bege segagirini nai, mo numa o vanuga bogono iaguia, kwakumi kauri
bogono kwari-ketoketori, (gia geri kira-sirivagi vaga-mogoniri gana). 15 Au na akira-
korikorimini, Barau gena Kota garonai mo numa o vanuga geri rakava voina metona tu
barego lelevag1 begabiani, Sodoma e Gomora geri rakava voina maki bevanagiani.”

Vanevane e midigumidigu goirai
Mareko 13:9-13; Luka 21:12-17

16 “Gosegagi, au na mai atugumini mamoe kavana boga kwaivari rakavari vefakari ai.
Moga lorinai, mota kavana bogono iaunega ema bogono manau pune kavana. 17 Lorimi
bogono vetore tarimarima Geri ai! Korana gia na bege gabimini ma bege tugu-iagomini
Iuda geri kanisoro tarimari geri ai, ema geri rubu nugari ai bege kwarimini. 18 Au
gogabi-rageguni dainai, gavana e vere barari o kini geri ai rogo bege gabi-iagomini,
gia goirari ai au vaga-mogonigu ai bogono iago, korana irau bese tarimari maki Vari
Namona begene ribaia. 19 Bema Kota tarimari goirari gana bege gabi-iagomini nai, kara
toma bogoa kiragirini o kamasi bogo kiragirini gurugari asi bogono nuga-vekwaragi-
iagiri. Korana mo garo ai kara bogo kiragirini gurugari tu, Barau na vau bevinimini.
20 Dia gomi bogo gurugani, senagina Barau laukana gomi gemina begurugani.

21 Kakana na tarina berevaiani bene mase gana, tamana na natuna maki mogesina
beveiani. Naturi na tamari sinari bege segafore-vinirini ema mase ai maki bege
torerini. 22 Tarimarima mabarari na bege iau-rakavamini, korana au gogabi-rageguni
nai. Senagina deikara bevevaga-gwagigini mo dokona tu bemagurini. 23 Vanuga tai
bege vaga-rakavamini e bege laimini nai, vanuga ta gana ma bogono raga-iago. Bogono
riba-maoro, Gegu gauvei asi rogo bogo vaga-koriani Isaraela vanugari mabarari nugari
ai, beiagoni mo, Tarimarima Natuna bema-ragasini.

24 Riba evetauani merona na gena vevaga-riba tarimana asi bevanagiani; vetugunagi
tarimana na guine-iagina tarimana maki asi bevanagiani riba. 25 Riba evetauani
merona bevevaga-iagoni gena vevaga-riba tarimana gesi bege ilailani, ema vetugunagi
tarimana guine-iagina tarimana gesi maki bege ilailani tu namo. Bogono tugamagia,
tarimarima kotari na au tu dogoro debana, Belsebul o Satani getoni, be gomi, gegu
dogoro tarimami, maki mogesi bege kiramini, ema bege vaga-metomini maki.”

Barau bogono gari-vinia
Luka 12:2-7
26 “Moga lorinai, tarimarima gariri asi bogono vei. Vekougau dagarari mabarari
begea foforini, vekuretoga gurugari mabarari begea ribani. 27 Au na kara dagara
akira-varamini mukunai tu, ma bogono kiragi-genogoiri lagani matabarai, kara dagara
geregami na bogo segagia tu, numa tuguri na ma bogono kiragi-foforia, (tarimarima

mabarari na begene segagia gana). 28 Tauganina bege vagiani tarimari asi bogono gari-
viniri, korana gia na iauka asi bege vagiani. A Barau garina negi bogono gari, korana gia
na ruarua bevagirini riba, tauganina e iauka, karava asi ebuseni gabunai.

29 Bisini ruarua maki fene sebona na mogo gevoirini, ene? Senagina mogeri ta maki
asi beketo-rigo kavani tano ai, bema Tamami asi beurani nai. 30 A Gomi tu debami guiri
maki mabarari Barau na eiavi-ginikaurito. 3! Be asi bogono gari; gomi voimi tu varage
lelevagi, bisini Gutuma voiri maki govanagirito.”

Tesu asi bogono kira-Gunigaua

Luka 12:8-9
32 “Deikara na au tarimarima goirari ai bekiragi-foforiguni, gia maki au na bakiragi-

foforiani Tamagu gubai etanuni goiranai. 33 Senagina au deikara na tarimarima goirari
ai berugaguni e bekira-gunigauguni, gia maki au na barugaiani e bakira-gunigauani
Tamagu gubai etanuni goiranai.”

Dia maino, senagi vetari
Luka 12:51-53; 14:26-27
34 “Asi bogono tugamagi, au tu maino tanobara gana agwa-iagomaiato. Asigina, au
tu dia maino agwa-iagomaiato, senagi vetari urana na aiagomato. 35 Au aiagomato
tu, maigeri nama vaga-rugari gana: Natu tauri na tamari bege vevagi-vinirini, natu
vavineri na sinari bege vevagi-vinirini, tagama vavine keiri na geri tagama vavine barari
bege vevagi-vinirini. 3¢ Numa biaguna tu taugena gena numa tarimari na mogo bege

iau-rakava viniani.
37 Deikara tamana o sinana beuravini-baregoani, a au tu betugamagi-keiguni nai, gia

tu asi ilaila au gegu tarimai bege kiragiani. Ema deikara na natuna merona o kekenina
beuravini-baregoani, a au beuravini-keiguni nai, gia tu asi ilaila au gegu tarimai bege
kiragiani. 38 E deikara taugena gena satauro asi begwaiani, ema murigu na asi berakani,
gia tu asi ilaila au gegu tarimai bege kiragiani. 3° Deikara gena maguri mogo lorina
etoreani tarimana, gena maguri befitogaiani. A deikara au daigu ai gena maguri
befitogaiani tarimana, gena maguri asi bevei-rekwarekwaiani.”

Iesu gena mero bege gabi-ragerini tarimari na voiri namori bege gabirini
Mareko 9:41; Luka 10:16
40 “Dei na gomi egabi-ragemini, au maki egabi-rageguni, ema au egabi-rageguni

tarimana na au etuguguto Barauna maki egabi-rageani. 4! Dei na peroveta tarimana ta
egabi-rageani, korana gia tu Barau gena guruga vaga-foforina tauna ta, gia na peroveta
tauna davana tu begabiani. Ema dei na veiga iobukaiobuka tarimana egabi-rageani,
korana gia tu Barau gena ura ekorana-iagiani tauna, gia na vei-iobukaiobuka tarimana
davana begabiani. 42 E tarima ta na mai gegu mero ta nanu faraka kapusi sebona ta
beviniani, korana gia tu au gegu vetugunagi tarimana, akira-korikori-mini, gia voina tu
begabiani vegata.”

11

Ioane na gena mero lesu genai etugu-iagorito

1esu na mogeri sisiba gurugari gena mero gabanana ruarua (12) geri ekiragi-gosirito
murinai, gia monana Galilea vanugari gana eiagoto, monai Barau gena guruga bene
vevaga-riba iagia e bene gobata-iagia gana.

2 Joane Babatiso dibura numanai etanuto-goi nai, Keriso gena gauvei veigari varina
esegagiato, benamo gia na gena mero lesu genai etugu-iagorito. 3 lesu gedanagiato,
gekirato, “Barau na ekiragi-toreato beiagomani tarimana tu goi, ba tarima boruna ta
bagana vaga-nogaia?”

4 Benamo lesu na evaga-veserito, ekirato, “Gogenogoi, Gomi na bogo segagiri e bogo
gitari veigari loane bogono kira-varaia: > Mata-bubu tarimari gebogebogeni, kwaku
rakava tarimari Gerakani, lepera tarimari genamoni, sega-bubu tarimari Gesegagini,

mase tarimari Gevarigisi-genogoini, ema Vari Namona gara vegubu e asi geri-gari
tarimari Geri egobata-iagiani. ¢ Au gegu ai asi gena daradara tarimana tu eiakuni.”
7loane gena mero gerakato vau, Iesu na gevegogoto tarimari evaga-gurugarito, loane
varina geri ekiragi-ato, ekirato, “loane genai goiagoto nai, mo tano fakanai tu kara
bogono gitaia gana? Gobu iavara na ekwari-gareva garevaiani gitagitana goiagoto?
8 Bema asigina nai, kara bogono gitaia gana goiagoto? Dabuga namona eveiani tarimana
gitagitana goiagoto? Asigina. Dabuga namori Geveirini tarimari tu kini geri numai
getanuni. ° Be, kara bogono gitaia gana Goiagoto? Peroveta tarimana dainai? Abal
Akiramini, gogitaiato tarimana tu peroveta tarimari mabarari evanagirini. 10 loane
varina Buka Veagai maigesi etoreato, Barau ekirato,
‘Au na gegu vetugunagi
tarimana tu batugu-guineani,
gemu dabara goiramu ai vaga-magatana.’
11 Mogoni akiramini, mai tanobarai bege maguri tarimari mabarari fakari ai Ioane
Babatiso tu barego vedaurea, ta na asi bevanagiani. Senagina Guba Basileiana nuganai
gabi tarimana na loane tu evanagiani. 12 loane Babatiso gena Gobata evari-fiurito-
goi genana beiagoma mo initoma, Barau na Gena Basileia o vegitagau segukana
evaga-rugaiani, senagina tarima tari na gevevagi-viniani, geri ura tu taugeri begene
vegitagau, a deikara Barau gena Basileiai neraka-toga etoni tarimana, gia na gekouani.
(Mataio23:13).

13 Peroveta tarimari mabarari e Mose gena taravatu maki na Barau gena Basileia o
vegitagau gegobata-iagiato-goi, eiagomato mo, loane gena negai. 14 Ema Gomi na geri
guruga bogo gabi-rageani ba asigina, senagina loane tu mogoni peroveta tarimana Elia,
gena iagoma tu gekiragiato-goi. 15 Ma seGana tarimana bene segagi.

16 Toma guru tarimari tu deikara gesi bavaga-ilailarini? Gia tu noga mero keiri
kavana, vanuga gatamanai getanu-tagoni, gegereni, tavi ta merori na tavi tai gekea-
vinirini, gekirani,

17 ‘Gai tu vegarago vererenai gita galauto-goi gomi gemi, senagi gomi tu asi gobarato-
goi! Gai tu mase mariri gagabito-goi, senagi gomi tu asi Gotagito-goi!’

18 Joane eiagomato, egani-veagato ema vine nanuna asi eniuato. Benamo gekirani,
‘Gia tu iauka rakavana na eborogiato,” getoni. 19 A Tarimarima Natuna eiagomato, gia tu
ganigani ta asi erugaiani. Benamo gekirani, ‘Gia tu bogeka tarimana ema vine nanuna
eniu-gutumani tarimana, takesi gogo tarimari e vei-rakava tarimari gatari!’ getoni.
Senagi Barau gena iaunega vaga-foforina e vaga-mogonina tu gena vetoga namori
gerina.”

Asi vegabidadama vanugari
Luka 10:13-15
20 Jesu na gena seguka gauveiri vanuga baregori tari nugari ai eveirito, senagi geri

rakava gerina asi gevetugamagi-kureto-goi, naima Iesu na mogeri vanuga tarimari
evanerito. 2! Ekirato, “Korasini o, goi ema Betesaida, vetugami kika! Korana nuga-
farevagi veiga boruri gemi ai gefoforito-goi tu, Taia e Sidono nugari ai begere fofori,
benamo gia tu irau lagani ai gere vetugamagi-kure, fuse rakavari ai e tauganiri ma
gurumari ai geri vetugamagi-kure gere vaga-foforia. 22 Senagina akiramini, Barau na
tarimarima bekota-vinirini garonai, gomi na bogo dogariani metona tu Taia e Sidono
geri meto bevanagiani. 23 Goi maki, Kapera-nauma o, goi ourani guba gana bono varage
otoni? Asigina, goi tu mase gabuna gana boiagoni! Bema nuga-farevagi veiga boruri
gemi ai gefoforito-goi tu Sodoma nuganai begere fofori nai, gia tu rogo bere tanu mo
initoma. 24 Senagina akira-mini, Barau na tarimarima bekota-vinirini Garonai, gomi na
bogo dogariani metona tu Sodoma geri meto bevanagiani.”

Au gegu ai goiagoma, be goiagaragi
Luka 10:21-22

25 Mo negai lesu ekirato, “Tamagu o, guba ema tanobara Verena, avaga-namomuni,
korana goi na ma iaunegari e riba tarimari geri ai okure-togarini dagarari tu, asi geri
riba tarimari geri ai ovaga-foforirini. 26 Aba, Tamagu, gemu ura tu maigesina bene
vetore vegata. 27 Dagara mabarari Tamagu na eviniguto. Natuna tarima ta asi ribana,
senagina Tamana geregana mogo ribana, ema Tamana tarima ta asi ribana, senagi
Natuna geregana mogo ribana, ema Natuna na bene vaga-fofori vinia etoni tarimana.

28 Au gegu ai goiagoma, gomi deikara maruna metori gogwani e bogo gau tarimami
mabarami, au na iagaragi banama vinimi. 2° Au gegu maruna, mai tu gegu vegitagau
namona, Goma gabi-ragea, ma au gegu ai riba maki goma gabia! Korana au na asi badori-
naginagimini e asi bagita-fitogamini. Au gegu ai iagaragi korikorina bogo dogariani.
30 Auna maruna tu meraga e gegu Gwagwa iatami ai batore-kauani maki asi metona.”

12

Iesu tu Sabadi Verena _

1 Mo negai lesu tu Sabadi ai widi vamokari na eraka-vanagito. Gena mero gevitorito
nai, widi gwagwari gebukito-goi e geganirito-goi. 2 Farisea tarimari na gegitarito,
benamo lesu gekiraiato, gekirato, “Nogitaia, gemu mero na gita Jera taravatu asi
gekorana-iagiani, Sabadi ai widi gebukini.” 3 Iesu na evaga-veserito, ekirato, “Davida
na veiga ta eveiato, gia ma karona gesi gevitorito nai, gomi na mai veiga egorato tu
rogosi rogo bogono iavia? 4Barau gena numai eraka-togato, Barau goiranai getorerito-
goi beredi gia ma karona gesi geganito. Mo beredi tu veaga, Rubu Veaga vereri mogo
gari, taravatu. 5 Ema gomi na Mose gena taravatu nuganai mai guruga maki rogosi
rogo bogono iavia, ekirani, Sabadi ai Rubu Veaga vereri tu Rubu Veagai gegGauveini.
Mogesina nai Sabadi taravatuna gevaga-rakavaiani, senagi Gia tu asi geri kerere? ¢ Au
na akiramini, mainai tarima ta, gia na Rubu Veaga evanagiani. 7 Buka Veaga ekirani,
‘Vevetugagwa negi aurani, a varevare dagarana tu asigi.” Bema mai guruga anina goro
riba nai, asi geri kerere tarimari Gomi na asi oro vaga-bade-iagiri. ¢ Korana Tarimarima
Natuna tu Sabadi Verena.”

Iesu na gima boso tarimana evaga-namoato
Mareko 3:1-6; Luka 6:6-11
9 Jesu na mo gabu eiaguiato, ma eiagoto, Iuda tarimari geri rubu ai eraka-togato,

10 gimana ebosoto tarimana ta maki monai. Benamo Farisea tarimari na Iesu begene
gofagofa-iagia gana gedanagiato, gekirato, “Sabadi ai keve bita vaga-namorini tu ma
taravatuna ba?” 1! Benamo lesu na evaga-veserito, ekirato, “Gomi ta gena mamoe
sebona kwarigutu mogo, Sabadi ai guri tai beketo-rigoni nai, vaga-magurina gana gomi
na asi bogo inu-rageani? 12 Bogono tugamagi: Tarimarima tugamagi-iagina tu barego
vedaurea, a mamoe genai tu kei! Moga lorinai Sabadi ai veiga namona veiveina tu maoro
vedaurea.” 13 Benamo Ilesu na mo gima boso tarimana ekiraiato, ekirato, “Gimamu
nodugi-rorogotoa.” Gia gimana edugi-rorogotoato, benamo mabarana enamo-gosito,
gimana reke ta kavana. 14 Senagi Farisea tarimari geraka-rosito, benamo gea boioga-
vegogoto, kamasi Iesu begene vagi-masea dabarana gea vetauato.

Iesu tu Barau na evirigiato tarimana
15 Farisea geri boioga Iesu na varau eriba-guineato nai, gia mo gabu na eraka-vegitato.
Tarimarima gutuma gia murina na ma geiagoto, ema keve tarimari mabarari evaga-
namorito. 16 Senagi eguruga gwagigi-vinirito, gia varina tarima ta maki asi begene
vaga-ribaia. 17 Maigesi egurugato, korana Isaia peroveta tarimana muruna na eraka-
rosito gurugana bene mogoni gana, ekirato,
18 “Mai tu au gegu vetugunagi tarimana, avirigiato. Au na gia aura-viniani, e gia genai
maki aiakuni; Au laukagu gia genai batoreani, e Gia na au gegu guruga e veiga
iobuka-iobukari begobata-iagirini bese mabarari Geri ai.

19 Gia asi bevanevaneni, ma asi befararani; ema gatamai garona maki ta na asi
besegagiani.

20 Gia na gobulefa moirana asi betau-koruani, ema irau mo emoreni lamefana maki
asi bevei-buseani, beiagoni mo, gia na guruga e veiga iobukaiobukari bea vaga-
rugarini, benamo bege kokoreni.

21 Gia genai tarimarima mabarari geri vetugamagikau bege toreani.”

Tesu e Belsebul
Mareko 3:20-30; Luka 11:14-23; 12:10

22 Benamo kotari na iauka rakavana na eborogiato tarimana lesu genai gegabi-
iagoato. Mo tarima tu matana bubu e muruna bubu. Iesu na evaga-namoato, benamo ma
egurugato e ebogebogeto. 23 Tarimarima mabarari na mai veiga egorato gegaba-iagiato,
gekirato, “Mai tu betagu Davida Natuna banagu, (Barau na ekiragi-toreato vevaga-
maguri tauna)?” 24 Senagi Farisea tarimari na maiga gesegagiato nai, gekirato, “Mai tu
Belsebul, iauka rakavari geri vere, na seguka eviniani nai, mai tarima na iauka rakavari
elai-vagirini.”

25 Jesu na geri tugamagi varau eribarito nai, ekirarito, ekirato, “Gavamani bevetavini,
taugena bevevagi-vinini nai, gia tu berakavani; e vanuga ta o dogoro ta bevetavini,
taugena bevevagi-vinini nai, asi berugani riba. 26 E diabolo ta na diabolo ta belai-vagiani
nai, Satani tu taugena bevevagini, moga anina tu, dogoro tatai varau bevetavi nai, asi
berugani riba? 27 Gomi gokirani, au tu Belsebul gena seguka na iauka rakavari alai-
vagirini, a gomi murimi ai gerakani tarimari na iauka rakavari aigesi gelai-vagirini? Gia
na gevaga-mogoniani, Gomi gemi guruga tu kerere. 28 Asigina, dia Belsebul, senagina
Barau laukana gena segukai alai-vagirini, naima bogono riba, Barau gena Basileia tu
gomi gemi ai varau beragasi. 2° Tarima ta gwada tarimana gena numa asi bedareani riba,
ma gena farefare begwa-rakarini, senagi gia na gwada tarimana varo na bebarubaruani,
monai vau gia na gena numa farefareri begabi-rakarini. 30 Deikara na au asi evaga-
kavaguni, gia na tu au erugaguni, e deikara au gesi asi etore-vegogoni, tarimana tu
eveiari-lausilausini. 31 Moga lorinai akiramini, tarimarima rakava bege veini ema Barau
bege kira-rakava viniani tarimari, Geri rakava mabarari Barau na betugamagi-fitogarini
riba, senagi tarima ta na lauka Veaga bekira-rakava viniani tarimana, gena rakava
asi betugamagi-fitogaiani. 32 Tarima ta na Tarimarima Natuna bekira-rakava viniani
nai, gena rakava tu betugamagi-fitogaiani, senagi tarima ta na lauka Veaga bekira-
rakava viniani tarimana, gena rakava asi betugamagi-fitogaiani, toma mai maguri ai
ema maguri gabinai maki asi betugamagi-fitogaiani.”

Gau e gia gwagwana
Luka 6:43-45
33 “Bema gau namo nai tu, gwagwana maki namo, a bema gau rakava nai, gwagwana
maki rakava. Gau tu gwagwana genana boribaiani. 34 Gomi mota naturi, ma rakavami
gesi gotanuni, be guruga namona ta tu kamasi bogo kiragiani? Korana tarima tu nugana
na kara eiagomani, murunai ekiragirini. 3> Tarima namona na dagara namori nuganai
evaga-vegogorini dagarari bevaga-raka-rosirini. Tarima rakavana na dagara asi namori
nuganai evaga-vegogorini dagarari bevaga-raka-rosirini.
36 Senagi au na akiramini, guruga taguitagui mabarari, tarimarima na bege kiragirini
tu, Barau gena Kota baregona Garonai voiri bege gabirini. 37 Gemu guruga Genana Barau
na vei-iobukaiobuka tarimamu bekiragi-muni, o vei-rakava tarimamu bekiragimuni.”

Farisea tarimari na vetoga gevetauani lesu genai
Mareko 8:11-12; Luka 11:29-32
38 Taravatu vaga-riba-iagina tarimari e Farisea tarimari kotari na lesu gevaga-
gurugaiato, gekirato, “Vevaga-riba tarimamu, Gai Gaurani vetoga boruna ta goi gemuna
bagana Gitaia.”

39 Jesu na evaga-veserito, ekirato, “Toma guru rakavana ma vegura-vanagina gesi,
(Barau genana gevegitato guruna), seguka vetogana ta gegita-vetauani, senagi vetoga
ta asibege dogariani, Iona, peroveta tarimana, vetogana mogo. 4°Iona tu garo toitoi ema
bogi toitoi magani-kone barana, rakana donodono diana nuganai etanuto, mogesina
kavana Tarimarima Natuna maki garo toitoi ema bogi toitoi tano nuganai betanuni.
41 Kota baregona garonai Nineva tarimari bege ruga-vaisini, toma guru tarimari bege
samanirini, korana Iona gena gobata geseGagiato neganai, Gia geri rakava gerina
gevetugamagi-kureto, ema geraka-kureto Barau genai. Senagi gogitaia, tarima ta na
Iona evanagiani tu maiga. 42 Kota baregona garonai maki, Seba vavine baregona o Kwin
beruga-vaisini, mai Guru tarimari besamanirini, korana gia tu gena tanobara managana
na eiagomato, Solomona gena iaunega gurugari bene segagiri Gana. Senagi gogitaia,
tarima ta na Solomona evanagiani tu maiga.”

Iauka rakavana ma egenogoito
Luka 11:24-26
43 “Jauka rakavana ta tarima ta genana eraka-vagito, benamo gabu kaukauri na

eraka-vanagito, iagana bene gania etato, senagi iagaragi gabuna ta asi edogariato.
44Benamo gia taugena ekirato, ‘Nagenogoi, araga-kwaneato numana gana.” Egenogoi-
iagoto, numa edogariato. Numana tu korina, veiareva ema gitagitana namo vedaurea.
45Benamo Gia na iauka rakava kwaikwairi imaima ruarua (7) ma egori-iagorito, mabarari
geraka-togato, monai getanuto. Moga lorinai mo tarima tu guinenai gena rakava tu kota
misina, senagi dokonai gena rakava tu barego vedaurea. Maigesina toma guru rakavana
genai begorani.”

lesu sinana e tarina dogoro
Mareko 3:31-35; Luka 8:19-21
46 Jesu tu tarimarima rogo evaga-gurugarito-goi nai, gia sinana e tarina dogoro
geragasito. Numa murikanai geruga-tarito, geri ura tu lesu begene vaga-gurugaia.
47 Benamo tarima ta na ekiraiato, ekirato, “Goi sinamu e tarimu merori tu numa
murikanai geruga-tagoni, gevaga-gurugamu getoni.” 48lesu na evaga-veserito, ekirato,
“Au sinagu tu dei, e au tarigu merori tu deikarari?” 4° Benamo gia gimana na gena
mero edugi-vinirito, ekirato, “Au sinagu e au tarigu merori tu maigeri! 5 Deikara na
au Tamagu gubai etanuni gena ura veigari eveirini tarimana tu, au tarigu tauna, e au
tarigu vavinena, ema au sinagu.”

13

Barabore - Iaraga tarimana na widi gueri efiurito
1 Mo garo sebonai mogo Iesu na numa eraga-kwaneato, eiagoto, Galilea kouna rikinai
etanu-tarito. 2 Tarimarima gutuma-bara na gevegogo-gegeragiato nai, gia tu gasi tai
eragekauto, benamo etanu-tarito, a tarima mabarari tu fenu ai gerugato. 3 Iesu na
dagara gutuma barabore ai evaga-ribarito.

Ekirato, “laraga tauna ta Gena widi ueri varovarori eiagoto. 4 Gia na widi gueri efiu-
lausilausirito-goi nai, gabu irauirau ai geketoto. Kotari dabarai geketoto, benamo manu
geiagomato, gegani-gosirito. > Kotari forefore gaburi ai geketokauto tano magigiri ai.
Asikauna gegarato, korana tano iatanai mogo. ¢ Senagi garo eragekauto nai, etunurito,
ema lamuri asi gevarigo-ginikauto nai, asikauna gemaraito. 7 Kotari tu gauga giniginiri
vefakari ai geketoto. Mai gauga Giniginiri Getubu-baregoto nai, varovaro dagarari
getubu-gaurito. 8 A kotari tu tano namonai geketoto, gwagwari getaunato nai, kotari
sinau ta (100), ma kotari gabana imaima ma gabanana (60), ema kotari tu gabana toitoi

(30).” 91esu gena guruga dokonai ekirato, “Ma segana tarimana bene segagi!”

Kara dainai Iesu na barabore ekiragirito
Mareko 4:10-12; Luka 8:9-10

10 Jesu gena mero gia genai ge-iagoto, benamo gedanagiato, gekirato, “Kara dainai
barabore ai tarimarima ovaga-gurugarini?” 11 Iesu na evaga-veserito, ekirato, “Guba
Basileia gena riba vekuretogari gomi Gemi ai tu fofori, senagi gia geri ai tu asigina. 2Ma
gena segagi tarimana Barau na tugamagi-faka beviniani, barego vedaurea bene dogari
gana. Asi gena segagi tarimana, gena tugamagi-faka misina maki begabi-vagiani.
13 Mogesi naima au na barabore ai avaga-gurugarini. Korana matari na geboge-bogeni,
senagi asi gegita-magatani, segari na gesegagini, senagi asi getugamagi-maoroni.
14 Gia geri ai Isaia gena peroveta gurugana bema mogoni, maigesi ekirato,

‘Gomi tu bogo segagini,

ma bogo segagini,

senagi asi bogo riba-maoroni.

Gomi tu bogo gitani,

ma bogo gitani,

senagi debami asi bege vekeoni.

15 Korana mai bese tarimari nugari tu gwagigi foroforo,
segari maki bubu,

matari maki gevekouto.

Matari na bege gitani garina,

segari na bege segagini,

e nugari na bege riba-maoroni garina,

ma au gegu ai bege vetugamagi-kureni geri Barau,
benamo bavaga-maguririni garina.’

16 A gomi tu bogono iaku, korana matami tu gegitani e segami tu gesegagini. 17 Au na
akira-korikorimini: Peroveta tarimari vovoka ma Barau gena vei-iobukaiobuka tarimari
gutuma kaivegata na geri ura baregona tu, gomi na initoma kara gogitaiani begene
gitaia, senagi asi gegitaiato, e gomi na kara ini gosegagiani begene segagia, senagi asi
gesegagiato.”

Widi Gueri baraborena anina
Mareko 4:13-20; Luka 8:11-15

18 “Gosegagi, widi fiu-rovorovona tarimana baraborena anina tu maiga: 1° Tarima
kotari na Barau gena Basileia varina Gesegagiani, senagi asi getugamagi-fakaiani.
Benamo Satani eiagomani, ma mo kara gia nugari ai bege varo dagarari tu, gia na egabi-
vagirini. Mogeri tarima tu widi guturi dabarai geketoni kavana. 20 Widi Gueri kotari
forefore ai geketoto, mai tu tarima kotari na Barau gena Vari Namona ma iakuri gesi
gesegagiani e gegabi-rageani. 2! Senagina gia nugari ai asi erakatoga-ginikauni nai, asi
etanu-maukani. Barau gena guruga dainai nega rakavari gegoitagoni e gevaga-midigu
midigurini garori ai, Gia genana geraka-vegitani. 22Widi gueri kotari tu gauga giniginiri
vekaravari ai geketoto, mainana ekiragiani tu, tarima kotari na Barau gena guruga
gesegagiani, senagi taugeri geri maguri e farefare gutumari getugamagi-baregorini
gerina, Barau gena guruga gevekouni, e gwagwana maki asi evetoreni. 23 A widi Gueri
kotari tu tano namonai geketoto, mainana ekirarani tu, tarima kotari na Barau gena
guruga gesegagiani, ma gegabi-rageani nugari mabarari Gesi, gia gwagwari gevetoreni
maki, kotari sinau ta (100), ma tari gabana imaima ma gabanana (60), ma kotari gabana
toitoi (30).”

Barabore - Widi e gauga
24 Tesu na barabore ta geri ma ekiragiato, ekirato: Guba Basileia tu tarima ta
kavana, gue Guturi namori gena vamokai evarorito. 25 Benamo bogi tai, tarimarima
mabarari rogo gegenato-goi nai, ebaru-viniato-goi tarimana eiagomato, gauga guturi
widi vekaravari ai efiurito, benamo erakato. 26 Widi getubu-foforito, gegara-baregoto
e gwagwari geburito nai, Gauga rakavari maki gia vefakari na gefoforito. 27 Benamo
vamoka biaguna gena vetugunagi merori Gia genai geiagomato, gekirato, ‘Veregauka,

goi gemu vamokai gue guturi namori ovarorito, nene? Senagi mai Gauga rakavari
tu ainana bege iagoma?’ 28 Gia na evaga-veserito, ekirato, ‘Ebaru-vinirani tarimana
na mai veiga bema veia.” Vetugunagi merori na gedanagiato, gekirato, ‘Bema ourani
nai, gaiago, be bagana lauri ba?” 29 Gia evaga-veseto, ekirato, ‘Asigina, korana gomi
na gauga bogo laurini nai, widi maki lamuri gesi bogo lau-sebonarini garina. 3° Gia
ruarua begene gara-sebona, ma begene tanu mo, widi gwagwana basibasina garona
bene ragasi. Mo garo ai au na basi-basina tarimari maigesina bakirarini, bakirani:
Giniguine tu, gauga mabarari Govaga-vegogori, gobaru-sebonari, be karava na bene
garari, a widi ma bogono vaga-vegogoa, be gegu ganigani vaga-vegogo gabunai bogono
toreri.””

Barabore - Mastadi gauna gutuna
Mareko 4:30-32; Luka 13:18-19
31 Jesu na barabore ta ma ekira-vararito, ekirato, “Guba Basileia tu mastadi gauna
gutuna kavana, tarima ta na egabiato, gena vamokai evaroato. 32 Tanobarai varovaro
dagarari gueri mabarari fakari ai gia Geregana misina korokoro, senagi etubuni nai,
varovaro dagarari mabarari fakari ai gia mogo barego vedaurea. Gia tu Gau ai eiagoni
naima, rovo manuri geiagomani, ma geri nugi geveini gia leganai.”

Barabore - Farao vaga-tubuna muramurana
Luka 13:20-21
33 Jesu na barabore ta geri ma ekiragiato, ekirato, “Guba Basileia tu farao vaga-tubuna
muramurana kavana, vavine ta na kotuna ta mogo egabiato, benamo farao fuseri toitoi
gesi egiroato, eiagoto mo, muramura na mabarana evaga-tubu baregoato.”

Barabore aniri
Mareko 4:33-34

34 Jesu na mai dagara mabarari barabore ai tarimarima evaga-riba iagirito-goi. Gena
gobatai barabore asi eraga-kwanerito-goi. 3% Mai veiga eveiato genana, peroveta
tarimana gena guruga ema vaga-mogoniato, ekirato,

“Au na barabore gerina

gia bavaga-gurugarini;

tanobara evesinato garona na
beiagoma mo initoma

veguni getanuni dagarari,

au na gia geri bakiragi-foforirini.”

Iesu na widi e Gauga baraborena anina ekiragi-foforiato

36 Jesu na mo tarimarima gutuma eraga-kwanerito, benamo numai eraka-togato.
Gena mero gia genai geiagomato, bena gekiraiato, gekirato, “Gauga rakavari vamoka
nuganai baraborena gai gemai nokiragi-magataia.”

37 lesu na evaga-veserito, ekirato, “Widi gueri namori evarorini tarimana tu Tari-
marima Natuna. 38 Vamoka tu tanobara, gue guturi namori tu Barau gena Basileia
o vegitagau segukana gaburenai getanuni tarimari; gauga rakavari tu Satani gena
tarimarima dogoro. 3° E Gauga varovarona tarimana tu Diabolo, gita ebaru-vinirani
tarimana; kwakwa tu tanobara magona beragasini kavana. Gwagwana kwakwana e
basibasina tu aneru na bege korana-iagiani. 40 Vaga-ilailana Gauga gevaga-vegogorini,
ma karavai gegaburini, gegara-gosirini, tanobara bea korini nai, mogesina kavana
bevetoreni: 4! Tarimarima Natuna na gena aneru tu betugurini, benamo tarimarima
gegori-kerererini tarimari, ema veiga rakavari geveirini tarimari mabarari, Barau gena
Basileia genana bege gabi-vegitarini, 42 e karava segukana ma moremorena nuganai
bege fiu-togarini, ema monai rogo bege tagini, gadikari maki bege vegara-tarini.
43Moga garonai maki Barau gena vei-iobukaiobuka tarimari tu, garo kavana ma mamari

gesi Tamari gena Basileia nuganai bege tanuni. Deikara ma seGana tarimana, bene
segagi.”
Barabore - Tarima ta na farefare namona ta ekure-togaiato
44“Guba Basileia tu farefare vekuretogana tanobarai kavana. Tarima ta na edogariato,
benamo ma eguriguri-gauato. E ma iakuna gesi eiagoto, gena dagara mabarari ea voivoi-
iagirito, benamo mo tano evoiato.”

Barabore - Galasi forena davana barego forena
45 “Guba Basileia tu bisinesi tarimana kavana, galasi foreri davari barego dagarari
evetaurini. 46 Gia na voina barego lelevagina forena ta edogariato, benamo gena farefare
mabarari evoivoi-iagi fitogarito rogo, monai vau mo davana forena evoiato.”

Barabore - Reke _ _ _
47 “Guba Basileia tu reke kavana, davarai gefiu-rioani nai, magani-kone irauirau

nuganai getogani. 48 Reke evonuni nai, geinu-rageani tanobara gana, benamo reke
tarimari getanu-tarini vau, magani-kone reke nuganai mogeri mabarari gevirigirini,
namori mabarari tu baketi ai Gegurarini, a rakavari tu gefitogarini. 4% Mogesi vetoga
bevetoreni, tanobara magona beragasini nai. Aneru bege iagomani nai, veiga rakava
tarimari tu bege tore-vegitarini veiga iobukaiobuka tarimari gerina; > e karava more-
morena nuganai bege fiu-togarini. Monai bege tagini, gadikari maki bege vegara-
tarini.”
Guruga mogoniri variguri e guineri

51 [esu na gena mero edanagirito, ekirato, “Mai guruga mabarari nugami ai bogo
riba-gitakauri ba?” Gia na gekiraiato, “Oi, Veregauka.” 52 Iesu na ma ekirarito, ekirato,
“Mogesina nai, bema taravatu vaga-ribana tarimana ta Guba Basileia ena vevaga-riba
tarimanai beiagoni neganai, gia tu numa biaguna ta kavana, gena farefare variguri ema
guineri egabi-rosirini gena farefare vaga-vegogo numana na.”

Nasareta tarimari na lesu asi Gegabi-rageato
Mareko 6:1-6; Luka 4:16-30 o
53 Jesu na maigeri barabore ekiragi-gosirito vau, mo gabu eraga-kwaneato. 54 Monana

vau ebaregoto vanuganai eragasito. Iuda tarimari geri rubu ai evevaga-ribato-goi nai,
gia gesegagiato-goi tarimari na gena gobata gurugari gegaba-iagirito, ema maigesi
gevedanagito, gekirato, “Mai tarima Gena riba tu ainana egabito, e mai nuga-farevagi
veigari maki kamasi eveirini? 55 Gia tu kamuda tarimana natuna, ene? Gia sinana arana
Maria getoni, ene? E gia tarina merori arari tu Iakobo (o Iames) e Iosefa, Simona e Iudas,
ene? °¢Ema gia tarina vavineri mabarari maki gita gesi maigeri. Senagi mai riba ema
seguka mabarari ne ainana egabito?” 57 Mogesi getugamagi-gutuma viniato nai, gia
na asi gegabi-rageato. Iesu na maigesi ekirarito, ekirato, “Peroveta tarimana tu gabu
mabarari ai bege gubakauani, senagi gena vanuga korikori ema gena numa tarimari na
mogo asi bege gubakauani.” 58 Monai nuga-farevagi veiga boruri viravira mogo eveirito,
korana asi geri vegabidadama nai.

14

Ioane Babatiso gena mase

1 Mo negai Heroda, Galilea verena, lesu varina eseGagiato. 2 Benamo §ia na
gena vetugunagi tarimari evaga-gurugarito, ekirato, “Mai tu loane Babatiso mase na
bevaisirage-genogoi nai, seguka veigari boruri eveirini.”

3 Heroda na Ioane egabi-tariato ma ebarubaruato, dibura numai ekou-gGauato. Gia na
maigesina evei-viniato, korana gia kakana Filipo Garagona, Herodia, garamanai. 4 loane
Babatiso na Heroda evaga-gurugaiato-goi, ekirato, “Goi na Herodia bogarago-veraria tu
asi maoro.” > Heroda eura-rakavato, Ioane bene vagia, senagi tarimarima gariri eveito,
korana gia na loane Getugamagiato-goi tu peroveta tarimana ta.

6 Sena@i Heroda gena gora garonai o betdei, Herodia natuna guiatona tu varivari
tarimari Goirari ai ebarato. Heroda maki mai bara na evaga-iakuato. 7 Mogesina nai
gia ma nugana mabarana gesi guruga gwagiginai maigesina bara-guiatona ekiragitore-
viniato, ekirato, “Goi kara oura-viniani dagarana nokiragia, benamo bavinimuni.”
8 Guiato tu sinana na varau evaga-guruga guineato ema elaunagiato nai, gia maigesina
ekirato, “Ioane Babatiso debana digu ai mainai noma vinigu.”

9 Heroda nugana emetoto, senagi gena gurugatore guiato genai varau eveiato e gena
varivari tarimari dairi ai ekirato, begene vinia. 10 Benamo tarima debari ebasi-guturito-
goi tarimana ta etuguato dibura numai, loane debana ebasi-gutuato. 1! Ioane debana tu
digu ai geguraiato vau, Guiato geviniato, benamo sinana genai egwa-iagoato. 12Benamo
Ioane gena mero geiagomato, tauganina gegabiato, geguriato. Moga murinai geiagoto
lesu gekira-varaiato.

Iesu na tarimarima dagara imaima (5,000) eguburito
Mareko 6:31-44; Luka 9:10-17: Ioane 6:1-13

13 Jesu na Ioane gena mase varina esegagiato nai, gia monana eraka-gerevagito gasi
na, asi tarimarima gabuna gana eiagoto. Senagi tarimarima na gesegagiato nai, geri
vanuga geiaguirito, tano na kwakuri na gerakato, Iesu murina na geiagoto. 14 Iesu
fenu ai edarokauto nai, gia na tarimarima Gutuma-bara egitarito, benamo evetuga-
rakavarito, ema geri keve tarimari evaga-namorito.

15 Lavilavi rekenai Iesu gena mero Gia genai geiagoto, bena gekirato, “Mai tu gabu
fakana, asi tarima-rimana, Garo varau bevarigo naima, mai tarimarima gutuma-bara
notuguri, be vanugai gari ganigani begenea voi.” 16 A lesu ekirato, “Gia asi begene raka-
vegita, gomi na gari bogono viniri, be begene Ganiri.” 17 Gia na gekiraiato, gekirato,
“Gai gemai tu beredi imaima (5) e magani-kone ruarua (2) mogo maigeri.” 18 Iesu na
ekirarito, ekirato, “Maigana gogabi-iagomari au gegu ai.”

19 Benamo gia na mai gutuma-bara elaunagirito, Gauga iatari ai begene tanutanu-tari
etato, monai vau gia na beredi imaima e magani-kone ruarua egabirito, gubai eboge-
rageto, Barau evaga-namoato vau, etavi-kirakirarito, gena mero evinirito, benamo
gia na vau mai tarimarima gutuma-bara gevinirito. 20 Mabarari gegani-maseto;
ganigani kwari gevaga-vegogorito, bosega gabanana ruarua (12) gevaga-vonurito.
21 Ge@aniganito, tau mogo, mabarari tu 5,000 kavana, senagi vavine ma naturi keikeiri
gesi tu asi geiavirito.

lesu nanu iatanai erakato
Mareko 6:45-52; Ioane 6:16-21

22 Moga murinai Iesu na gena mero evaga-gurugarito, gasi ai begene ragekau, begene
guine, kou reke ta gana begene iago etato. A Gia tu mo tarimarima gutuma-bara rogo
etugu-rovorovorito. 23 Mai tarimarima vovoka etugu-rakarito vau, gia geregana goro
gana evarageto, bene gaugau gana.

Varau ebogito nai, gia tu rogo moga, geregana. 24 Gasi tu kotuna ma fakana tanobara
genana kou nuganai, e ureure na edori-gareva Garevaiato, korana iavara na gasi gena
raga goirana rekena na etogato-goi nai. 2> Horagauna 3 ema 6 koloko vekaravari
ai bogibogi rekenai, Iesu gia geri ai eiagoto. 26 Senagi gena mero na nanu iatana
na erakato-goi gegitaiato, benamo nugari maki gefare-vagito, ema gegari-rakavato,
gekirato, “Mo tu murava ta!l” Gegarito nai gegabato maki. 27 Iesu na asikauna evaga-
gurugarito, ekirato, “Gonuga-gwagigi, mai tu au; asi gogari.”

28 Petero na evaga-veseato, ekirato, “Veregauka, bema mogoni goi neganai, bono
launagigu, be nanu iatanai bana raka, Gemu ai bana iagosi.” 2Iesu ekirato, “Noiagoma!”
Benamo Petero gasi na eraka-rigoto, nanu iatanai erakato, lesu genai eiagoto. 30 Senagi
Petero na iavara (e ureure) egitaiato, benamo egarito, erei-rigoto nai egaba-fouto,
ekirato, “Veregauka o, noma vaga-magurigu.” 3! Iesu asikauna gimana etugu-iagoato,
genai evegabikauto, ekirato, “Vegabidadama kei tarimana, karase nai odaradarani?”

32 Tauri ruarua gasi ai geragekauto vau iavara edokoto. 33 Gasi tarimari tu gia goiranai
vau getoma-rakarigoto, gekirato, “Mogoni vegata, goi tu Barau Natuna.”

Iesu na keve tarimari Genesareta ai evaga-namorito
Mareko 6:53-56
34 Gia gasi na gevanagito, Genesareta tanonai geragasito. 3° Mo gabu tarimari
na lesu gea gita-dogariato, benamo gia varina mo gabu vanugari mabarari gevaga-
ribarito. Benamo keve tarimari gia Genai gegwa-iagorito, 3¢ e Genogiato, gena dabuga
dudunai mogo maki begene vegabikau. Gabivau, Gevegabi-kauto tarimari mabarari
varau genamoto.

15

Namo e rakava

1 Farisea tarimari e taravatu gevevaga-riba iagiato-goi tarimari kotari lerusalema na
Iesu genai geiagoto, gekirato, 2 “Karase nai goi gemu mero na gita senera vereri geri
vevaga-riba asi gesegagirini? Gia gimari maki dabara korikoriri ai asi gegurigirini
vau geganiganini!” 3 Iesu na evaga-veserito, ekirato, “Be karase senemi vereri geri
vevaga-nagi bogono korana-iagiri urari ai, Barau gena taravatu gurugari gorugarini?
4Barau ekirato, ‘Tamamu e sinamu bono gubakauri,” ema ‘Deikara ta na tamana o sinana
beguruga-rakava viniani tarimana tu bogono vagi-mase!” 5 Senagi gomi gokirani, tarima
ta na tamana o sinana bevaga-gurugaiani, bekirani, ‘Au na gomi asi bavaga-kavamini,
korana bara vinimi dagarana tu Barau gena dagara, naima gia aviniani.’ ® Mogesi veigai
gomi na tarima gokouani, tamana e sinana asi bene vaga-kavari e asi bene gubakauri
gana. Gemi sene maguriri maigesiri gerina Barau gena taravatu gurugari asi aniri ai
govaga-iagorini. 7 Gofagofa tarimami, Isaia na eperoveta-iagimito tu mogoni, ekirato,
8 ‘Mai besena tu
mururi koriri ai mogo
au gegubakauguni geri Barau,
senagina gia nugari tu
managa rakava au gegu ai.
9 Getoma-rakarigo vini-kavaguni,
geri vevaga-riba tu tarimarima geri vevaga-nagi taravaturi,
adia au gegu!””

Dagara kotari na tarima gevaga-rakavarini
Mareko 7:14-23 _ o _
10 [esu na tarimarima gutuma gia genai ekea-iagomarito, benamo ekirarito, ekirato,

“Gosegagi, ema bogono riba-maoro: 11 Murika na eraka-togani tarima murunai da-
garana na Gia asi evaga-rakavaiani, senagina kara gia nugana o loruna gutuna na ma
muruna na eraka-rosini dagarana na gia evaga-rakavaiani.”

12 Gena mero Gia genai Geiagomato, benamo gekiraiato, gekirato, “Goi ribamu,
Farisea tarimari tu goi gemu guruga bege segagia nai, nugari bege midigu?” 13 Iesu
evaga-veseto, ekirato, “Tamagu gubai etanuni na gau asi evarorito mabarari tu bege
raga-vagirini. 14 Gotugamagi-fitogari! Gia matari bubu, senagi geurani mata-bubu
tarimari begene gori-kauri. Bema mata-bubu tarimana na mata-bubu tarimana ta
begori-kauani nai, tauri ruarua koufai bege keto-rigoni.”

15 Petero na ekiraiato, ekirato, “Mai guruga veabanagina tauna korikori novaga-
ribama.” 16 Iesu na ekirarito, ekirato, “Gomi maki asi gotugamagi-fakani tarima kotari
kavana? 17 Asi goribani maki? Dagara ta tarima muruna na eraka-togani, eiagoni
sinagenai, monana eiagoni tauganina genana ea raka-rosini. 18 Senagina muruna
na geraka-rosini dagarari tu nugana o loruna na geiagomani naima, maigeri dagara
na tarima gevaga-rakavaiani. 19 Tarima nugana o loruna genana tugamagi rakavari
gerageni nai, evagivagini, evegura-vanagini, emata-boragani, elemani, Kota gabunai

gofagofa gurugari ekiragirini, ema tarima namori arari gofagofa veigari ai evari-fiurini.
20 Maigeri dagara na tarima evaga-rakavaiani; senagina gimamu asi ogurigiani vau
oganiganini, monana tarima asi evaga-rakavaiani.”

Irau bese vavinena ta Gena vegabidadama
Mareko 7:24-30

21 Jesu na mo gabu eraga-kwaneato, eraka-iagoto Taia e Sidono rekeri tanori ai
eragasito. 22 Benamo monai etanuto-goi vau, Kanana vavinena ta Iesu genai eiagomato,
egaba-fouto, ekirato, “Veregauka, Davida Natuna o, au novetugagu! Au natugu guiatona
tu iauka rakavana na beborogia nai, gena midigu initoma tu barego rakava mogo.”
23 Senagina lesu na @ia asi evaga-veseato. Benamo gena mero gia genai geiagomato,
genogiato, gekirato, “Notugu-rakaia! Gita murira na eiagomani ema guru baregona
eveiani.”

24 Jesu evaga-veseto, ekirato, “Barau na au etuguguto tu, rekwarekwa mamoeri,
[saraela tarimari, geri mogo.” 25 Benamo mo vavine lesu kwakuna koranai evetuitarito,
ekirato, “Veregauka, novaga-kavagu!” 2¢Iesu evaga-veseto, ekirato, “Mero misiri gari
ganigani bita gabirini, ma kwaiva bita fiu-vinirini tu asi maoro.” 27 Vavine na evaga-
veseato, ekirato, “Veregauka, mani tu mogoni, senagina kwaiva na ganigani kwari
geketo-firigoni, biaguri geri ganigani fatari na, maki geganirini.” 28 Benamo lesu na
evaga-veseato, ekirato, “Vegabidadama barego vavinemu! Kara oura-viniani veigana
begorani.” Mo horai mogo gia natuna guiatona enamoto.

Iesu na keve tarimari vovoka evaga-namorito

29 Jesu na mo gabu eiaguiato, Galilea kouna sevina na eraka-vanagito. Benamo goro
tai erageto, tugunai etanu-tarito. 30 Tarimarima gutuma-bara gia genai geiagomato,
keve irauirau tarimari gegabi-iagomarito, kotari kwaku rakava, mata-bubu, kobari na
gedarato-goi tarimari, muru-bubu, ema keve irauirau gutuma maki. Iesu kwakuna
koranai gema tore-taririto, benamo gia na evaga-namorito. 3! Tarimarima mabarari na
mai vetoga gegitaiato nai, Gegaba-rakavato, korana mururi bubu tarimari gegurugato,
gedarato-goi tarimari tauganiri vinuba gaburi ai gevetoreto, kwaku rakava tarimari
gerakato, mata-bubu tarimari geboge-bogeto. Benamo §ia na Isaraela Geri Barau
gevaga-rageato.

lesu na tarimarima dagara vasivasi (4,000) eguburito
Mareko 8:1-10

32 Jesu gena mero gia genai ekea-iagomarito, ekirato, “Au na mai tarimarima
avetugarini, korana garo toitoi vegatana au gesi mainai bege tanu, ma kara ta maki
rogosi rogo begene gania. Ganigani ta rogosi rogo begene gani nuganai, au na
asi batugu-rakarini, korana dabarai begea borimarini garina.” 33 Gena mero na
gedanagiato, gekirato, “Mai tano fakanai ganigani vovoka tu kamasi bita dogarini vau,
mai gutuma-bara bita guburini?” 34 Iesu na evaga-veserito, ekirato, “Gomi gemi ai
beredi tu vira maniga?” Gia gekirato, “Beredi imaima ruarua (7) gai gemai maiga, ema
magani-kone misiri kotari maki.”

35 Benamo lesu na mai tarimarima asisebo ekirarito, tano ai getanutanu-tari.
36 Benamo beredi imaima ruarua (7) e magani-kone egabirito, Barau evaga-namoato,
ebuki-guturito, Gena mero evinirito, gia na vegogo tarimari ma gevinirito. 37 Mabarari
gegani-maseto murinai, lesu gena mero na ganigani kwari gegogorito, bosega imaima
ruarua (7) gevaga-vonurito. 38 Mo ganigani geganiato genana tau mogo mabarana tu
4,000, senag@ina vavine ma naturi gesi tu asi geiavirito. 3° Benamo Iesu na mai gutuma-
bara etugu-rovo rovorito, a gia gasi ai erageto, Magadan tanona gana eiagoto.

16

Farisea e Sadukea tarimari Geri ura vetoga ta guba na bene marigo

1 Farisea e Sadukea tarimari kotari Iesu Genai geiagoto, benamo gedanagi-
ribaganiato. Geri ura vetoga ta guba na bene marigo, begene gitaia, gia tu mogoni
Barau na etuguato tarimana. 2 Senagi lesu na evaga-veserito, ekirato, “Lavilavi ai garo
evarigoni nai, gokirani, ‘Guba bekakakaka, be gura asi beraguni, gitagitana tu nega
namo.” 3 A bogi-bogi rekenai gokirani, ‘Toma tu gura ma iavarana gesi eiagomani,
korana guba bekakakaka, ema gitagitana maki ma garina.” Guba gogitaiani nai, kara
bogo kiragiani, nega namo o nega rakava geri ai tu lorinai, senagina maitoma garo
vetogari tu asi ribami! 4 Maitoma guru rakavana ma vegura-vanagina gesi, (Barau
genana gevegitato guruna), vetoga ma evetauani, senagina vetoga ta asi bavinimini, a
Iona, peroveta tauna, Genai egorato vetogana mogo.” Benamo lesu na eraga-kwanerito,
gerina eraka-vegitato.

Iesu Gena mero gedaradarato

Mareko 8:14-21 _ _ _ L
5 Kou na ge@asi-vanagito reke ta kefo ai vau, Iesu gena mero geribato, ganigani

asi gegabikauto. ¢ Benamo lesu na ekirarito, ekirato, “Lorimi bogono vetore, bogono
bogeboge, korana Farisea tarimari e Sadukea tarimari geri farao vaga-tubuna mura-
murana lorina bogono torea.” 7 Gia taugeri Geguruga-guruga iagi-vegogo-ato, gekirato,
“Gia maigesi egurugani, korana beredi asi bita gabikau nai.” 8 Iesu ribana gia na
kara gekiragiato naima, edanagirito, ekirato, “Karase nai geregami na beredi asi bogo
gabikau goguruga-guruga iagiani? Vegabidadama kei tarimami! ° Gomi rogosi rogo
bogono riba-maoro? E asi gotugamagiani beredi imaima (5) genana tarimarima 5,000
geganiganito, e beredi kwari gogogorito tu bosega vira govaga-vonurito? 10 Ema ta
maki, farao imaima ruarua (7) genana tarimarima 4,000 geganiganito, e beredi kwari
gogogorito tu bosega vira govaga-vonurito? 1 Kamasi se nugami asi gevekeoni, ma asi
goribani, au na tu dia beredi aguruga-iagiani? Ma nakira: Farisea tarimari e Sadukea
tarimari geri farao vaga-tubuna dagarana lorina bogono torea!” 12 Benamo gia nugari
gevekeoto, ema geribato maki, Iesu na dia farao vaga-tubuna muramurana eguruga-
iagiato, senagina Farisea e Sadukea tarimari geri vevaga-riba gurugari gofagofari rekeri
ai egurugato.

Petero na lesu ekiragi-foforiato, Keriso

Mareko 8:27-30; Luka 9:18-21 _ _ _
13 Tesu eiagoto, Kaisarea Filipi vanugana tanona rekenai eragasito. Monai vau gia

na gena mero edanagirito, ekirato, “Tarimarima tu kara Getoni, Tarimarima Natuna
tu deikara?” 14 Gia gekirato, “Kotari gekirani, goi tu Ioane Babatiso, kotari gekirani,
Elia, ma tari gekirani tu, leremia o peroveta tarimana ta.” 15Iesu na gia edanagirito,
ekirato, “A Gomi tu kara gotoni au tu deikara?” 16 Simona Petero na evaga-veseato,
ekirato, “Goi tu Keriso, maguri Barauna Natuna.” 17 Iesu na evaga-vese viniato, ekirato,
“Simona, loane natuna, bono iaku ema vevaga-namo iatamu ai bene tanu, korana mai
vevaga-vese mogonina bovinia, maiga tu dia tarima ta genana beiagoma, senagina mai
tu au Tamagu gubai etanuni na goi bevinimu. ¥ Moga lorinai akiramuni: Goi tu Petero,
(anina tu fore), ema mai fore iatanai au gegu ekalesia bavaga-rugaiani. Mase Gena
seguka na maki asi bevaga-darereani. 1° Au na Guba Basileia kiri maki goi bavinimuni;
tanobarai bobarurini dagarari mabarari gubai maki Barau na bebarurini; e tanobarai
borugarini dagarari mabarari gubai maki Barau na berugarini.” 20 Benamo lesu na gena
mero ekirarito, tarima ta asi begene vaga-ribaia gia tu Keriso, (Barau na ekiragi-toreato
vevaga-maguri tauna).

Iesu na gena mase e varigisi-genogoi eguruga-iagirito
Mareko 8:31-9:1; Luka 9:22-27
21 Mo nega na vegata lesu na gena mero evaga-riba guinerito, ekirato, “Au tu
lerusalema gana aiagoni, be Iuda vereri, e Rubu Veaga vereri baregori, ema taravatu
vaga-riba-iagina tarimari gerina rogo amidigu-lelevagini; ema bege vagi-maseguni

maki, senagina garo vaga-toitoinai vau, mase na ma bavaisirage-genogoini.” 22 Petero
na egori-vegitaiato, benamo esisiba-viniato, ekirato, “Veregauka, dia manigesina;
manigesina asi bege vei-vinimuni, ma asi begorani maki.” 23 Benamo lesu eboge-kureto,
Petero ekiraiato, ekirato, “Goi Satani, geguna noraka-gerevagi! Au gegu iagoiago goi
na odiu-gauani, korana mai gemu tugamagi gurugana tu dia Barau genana eiagomani,
senagina tarimarima gerina.”

24 Jesu na gena mero evaga-gurugarito, ekirato, “Bema tarima ta au murigu ai bene
raka etoni nai, taugena bene veruga, gena satauro bene gwaia, ma murigu ai bene
raka.” 25Moga lorinai deikara taugena mogo gena maguri lorina etoreani tarimana,
gena maguri befitogaiani. A deikara au daigu ai gena maguri befitogaiani tarimana,
gena maguri asi bevei-rekwarekwaiani, senagi bedogariani. 26 Tarima ta na tanobara
mabarana uranai gena maguri befitogaiani, gena namo tu kara gia genai? Korana tarima
ta gena maguri efitogaiato nai, kara na vau ma bevoi-genogoiani? 2? Korana Tarimarima
Natuna tu Tamana mamana marevana e seguka baregona e ma gena aneru mabarari
gesi bege iagomani, benamo tarimarima tata geri veiga ilailanai voiri tu bevinirini.
28 Mogoni akiramini, mai kotari ini geruga-tagoni maigeri tu asi rogo bege maseni,
beiagoni mo, Tarimarima Natuna gena Basileia nuganai beiagomani bege gitaiani.

17

Iesu vetogana eirauto

1 Garo imaima sebona (6) gekorito murinai, Iesu na Petero, e Iakobo (o Iames), ema
tarina loane egabirito, goro baregona ta tuguna gana gevarageto, monai gia Geregari
mogo. 2 Gia geboge-tagoto-goi nuganai, lesu gitagitana varau eirauto: Gia goirana
ekimore-kimoreato garo noga, ma gena dabuga ekuro-garogaroto. 3 Benamo mai mero
toitoi na Mose e Elia gegitarito, lesu gesi geguruga gurugato-goi. % Monai Petero
eguruga-fouto, Iesu ekiraiato, ekirato, “Veregauka, namo vedaurea gita mainai maigera!
Be, ourani nai, fouta toitoi naragari, ta goi gemu, ta Mose gena, ema ta Elia gena.”
5> Gia rogo egurugato-goi, magube kuro-garogarona na ema gabi-gGaurito vau, garo ta
mai magube nugana na ekea-rosito, ekirato, “Mai tu au Natugu, auravini-baregoani; gia
genai aiaku-rakavani. Gia bogono segagi-vinial” ©Iesu Gena mero toitoi na mai garo
gesegagiato nai, tano ai geketo-tarito Goirari maki tano ai, korana gegari-rakavato nai.
7 Benamo lesu tu gia geri ai eiagoto, tauganiri egabi-kararito, ekirato, “Govaisivaisi-
rage, asi gogari.” & Gia geboge-vaisito nai, gia na tarima ta asi gegitaiato gia gesi, lesu
mogo geregana.

9 Mabarari goro na gemarigoto-goi nai, lesu na evaga-gurugarito, ekirato, “Bogo gita
dagarari tarima ta asi bogono vaga-ribaia, bene iago mo, Tarimarima Natuna mase na
bene varigisi-genogoi.”

10 Benamo lesu gena mero na gedanagiato, gekirato, “Kara dainai taravatu vaga-
riba-iagina tarimari gekirani, Elia tu beiagoma-guineni?” 11 Iesu evaga-veseto, ekirato,
“Mogoni ve@ata, Elia tu beiagoma-guineni, dagara mabarari bevaga-varigu genogoirini.
12 A au na akiramini, Elia tu varau eiagomato, senagi tarimarima tu asi ribari gia tu
deikara. Geri ura veigari ai mogo gevei-viniato-goi. Moga ilailanai Tarimarima Natuna
maki bege vaga-midigu midiguani.” 13 Mai guruga gerina Iesu gena mero geribato, gia
na tu Ioane Babatiso ekiragi-kara-viniato.

lesu na iauka rakavana na eborogiato merona evaga-namoato
Mareko 9:14-29; Luka 9:37-42
14 Gia ma gegenogoito tarimarima gutuma geri ai nai, tarima ta Iesu Genai eiagomato,
goiranai ema vetui-tarito, 15 ekirato, “Veregauka, au natugu merona novetugaia! Gia
tu gue na evagiani, ema tauganina evaga-gogo-gogo rakavaiani. Nega Gutuma karavai

eburi-rageni e nanu ai eburi-reini. 16 Gemu mero geri ai agabi-iagoato, senagina vaga-
namona Gia tu asi ilaila.” 17 Iesu evaga-veseto, ekirato, “Asi veGabidadamami e kira-
sirivagi guruna! Garo vira au tu sevimi ai bana tanu? Garo vira bana vevaga-gwagigi
vinimi? Mero gegu ai gogori-iagomaial” 18 lesu na mero tauganina genai etanuto
iauka rakavana ekira-goiato, benamo iauka rakavana eraka-vagito, ma asikauna mero

enamoto.
19 Gabivau lesu gena mero genai geiagoto, vekuretogai Gedanagiato, Gekirato,

“Karase nai Gai na iauka rakavana asi ilaila baga lai-vagia?” 20 Iesu na evaga-veserito,
ekirato, “Korana gemi vegabidadama asi ilaila naima. Akira-korikorimini, bema gemi
vegabidadama mastadi gutuna misina korokorona kavana nai, mai goro bogo kiraiani,
bogo kirani, ‘Mainana novegabi-vaisi, ma iomonai noa vetore!”, benamo bevegabi-vaisini
ma beiagoni. Veiga mabarari maki bogo veirini riba. [2! lauka rakavari maigesina lailairi
tu dabara irauna tai asigina, senagina gaugau e ganiveagai geregana mogo.]”

lesu Gena mase ma ekiragi-genogoiato
Mareko 9:30-32; Luka 9:43-45
22 Garo ta, Iesu ma Gena mero gesi Galileai getanuto-goi nai, Iesu na ekirarito, ekirato,
“Tarimarima Natuna tu bege revaiani vau tarimarima gimari ai bege toreani. 23 Benamo
bege vagi-maseani, senagi garo vaga-toitoinai ma bevaisirage-genogoini.” Gena mero
gesegagiato nai, nugari gemeto-rakavato.

Rubu Veaga takesi moniri vinina

24 Jesu ma gena mero gesi Kaperanauma vanuganai geragasito, benamo Rubu Veaga
monina gegogoato-goi tarimari Geiagomato, Petero Gedanagiato, gekirato, “Gomi gemi
vevaga-riba tauna Rubu Veaga gena takesi moniri tu evinini ba asigina?” 25> Petero
na evaga-veseato, ekirato, “0i, evinini.,” Petero numa Gana egenogoito nai, Iesu na
edanagiato, ekirato, “Simona, goi gemu tugamagi tu kamasi? Tanobara vereri o kini
geri takesi moniri tu deikara na begene viniri? Gia naturi na ba tarima boruri na
begene viniri?” 26 Petero evaga-veseto, ekirato, “Tarima boruri na.” Iesu na ekiraiato,
ekirato, “Moga anina, Gia naturi tu asi bege vinini. 27 Senagina asi bitana vaga-baruri
gana, naima noiago kou gana. Kimai bono fiu-rigoa, magani-kone giniguinena boinu-
rageani nai, bokana bono keo-bagakaia, silva monina ta bodogariani nuganai. Bono
gabia, benamo bono viniri gita taura ruarua gera Rubu Veaga takesi monina.”

18

Deikara tu barego vedaurea Guba Basileia nuganai?

1 Mo negai lesu gena mero genai geiagoto, gekirato, “Deikara tu barego vedaurea
Guba Basileia nuganai?”

2 A Tesu na mero misina ta ekea-iagomaiato, benamo vekaravari ai evaga-ruga-tariato,
3 ekirato, “Mogoni vegata, akiramini, Gomi asi bogo vetugamagi-kureni e mai mero
misina kavana asi bogo iagoni nai, Gomi tu Guba Basileia nuganai asi bogo raka-togani.
4 Tarima ta taugena evevaga-manauni mai mero misina kavana, gia tu barego lelevagi
Guba Basileia nuganai. 5 Ema deikara mero misina maigesina kavana au aragu ai begabi-
rageani tarimana na au maki egabi-rageguni.”

Tarima ta na mero misina gena vegabidadama asi bene vaga-rakavaia
Mareko 9:42-48; Luka 17:1-2 _ _
¢ Senagina bema tarima ta na au egabidadama-viniguni mero misina ta Gena

vegabidadama evaga-rakavaiani, gia tu bere namo fore barana gaigonai gere baru-kaua,
ma davara dodokunai bere vebora-mase. 7 Tanobara vetugana kekei, korana veribagani
genana tarima geri vegabi-dadama evaga-rakavaiani. Dagara mogesina vanagivanagi
bege gorani vegata, senagina veribagani evaga-goraiani tarimana negi, vetugana kekei.

8 Bema goi gimamu o kwakumu na rakavai etoremuni nai, bono basi-gutua, bena bono
fitogaial Gimamu sebonai o kwakumu sebonai maguri vanagivanagi bono dogaria tu

namo, a asi namo gimamu ruarua ma kwakumu ruarua karava egara-vanagi vanagini
gabunai bege fiu-kaumuni. ° Bema Goi matamu na rakavai etoremuni nai, bono gibo-
vagia, bena bono fitoga-kwaregaia. Matamu sebonai maguri vanagivanagi bono dogaria
tu namo, a asi namo matamu ruarua karava egara-vanagi vanagini gabunai bege fiu-
kaumuni.”

Barabore - Rekwarekwa mamoena
Luka 15:3-7

10 “Lorimi bogono vetore, mai mero misiri ta bogo rugaiani gesi. Korana aki-
ramini: Gia aneruri na au Tamagu gubai etanuni goirana nega vanagivanagi gegitaiani.
[11 Tarimarima Natuna tu rekwarekwa tarimari vaga-maguriri gana eiagomato.]

12 Kamasi gotugamagiani? Bema tarima ta ma gena mamoe sinau ta (100), senagina
sebona berekwa-rekwani nai, gia kara beveini? Gia na tu 99 goro gabakanai beraga-
kwane-rini, benamo beiagoni, rekwa-rekwa mamoena bea vetauani. 13 Bedogariani nai,
mogoni akiramini, beiaku-rakavani mogo. A gena mamoe 99, asi Gedobito dagarari,
maki bevanagirini. 14Moga ilailanai Tamami gubai etanuni asi gena ura, mai mero misiri
ta bene rekwarekwa.”

Tarikakamu ta na bevei-rakava vinimuni o ~
15 “Bema @goi tarikakamu ta na bevei-rakava vinimuni nai, bono iago, gena veiga

rakavana bono vaga-fofori vinia. Senagina, vekuretogai mai veiga bono veia, gia ma
goi gesi mogo. Bema gia na goi besegagimuni ema begabi-ragemuni nai, tarikakamu
goi gemu ai begenogoi. 1¢ Senagina bema asi begabi-ragemuni nai, tarima sebona o
ruarua bono gabiri, goi gesi bogono iago genai, benamo ‘guruga mabarari begene vaga-
mogoniri, segagisegagi tarimari ruarua o toitoi gerina,” Buka Veaga ekirani kavana.
17 Bema gia asi besegagirini nai, bege Gora dagarari mabarari tu rubu o ekalesia
vegogona bono kira-varaia. Bema ekalesia vegogona garona asi besegagiani, goi na gia
tu Barau asi ribana tarimanai ema takesi gogo o vei-rakava tarimanai bono vaga-iagoa.

18 Mogoni akiramini: Tanobarai bogo barurini dagarari mabarari gubai maki Barau
na bebarurini; e tanobarai bogo rugarini dagarari mabarari gubai maki Barau na
berugarini.

19 Au na akira-genogoimini: Tano-barai Gomi tarima ruarua dagara tai nugami bogo
tore-sebonaiani ema bogo gaugau-iagiani tu, Tamagu gubai etanuni na bevinimini.
20 Korana au aragu ai tarima ruarua o toitoi bege tanu-vegogoni gaburi ai, au maki gia
gesi monai.”

Barabore - Rakava asi etugamagi-fitogaiani tarimana

21 Benamo Petero tu lesu genai eiagoto, ekirato, “Veregauka, au tari-kakagu bevaga-
rakava iagoguni nai, gena rakava tu nega vira kavana bana tugamagi-fitogaia? Imaima
ruarua (7) ba?” 22lesu evaga-veseto, ekirato, “Asigina, dia 7 mogo, senagina 70 ma vaga-
baregona 7, o0 70 taims 7, (mog@a anina tu vanagivanagi).

23 Gosegagi, Guba Basileia tu vere ta kavana, gia eurato, gena vetugu-nagi tarimari
geri gabitore bene vetauri ema bene vaga-maorori. 24 Gia na gabitore dori evetaurito-
goi nuganai, vetugunagi tarimana ta gema-gabi-togaiato, gia gena gabitore Genai vira
milion kina, moni barego vedaurea, eveiato. 25> Mai vetugunagi tauna gena moni asi
ilaila gena gabitore voina vinivinina genai. Mogesina naima vere na gena vetugu-
nagi merori ekirarito, mai tarima begene voivoi-iagia, vere ta gena vetugunagi meronai
bene iago, ma garagona e ma natuna ema gena farefare mabarari gesi maki, mo gena
gabitore bene davaia gana. 26 Vetugu-nagi tauna vere kwakuna koranai evetui-tarito,
enogiato, ekirato, ‘Au gegu ai bono vevaga-gwagigi. A au na gemu dagara mabarari voiri
bavinimuni.” 27 Vere na evetugaiato nai, vetugunagi tauna gena gabitore etugamagi-
fitogaiato, benamo etugu-rakaiato.

28 Mai vetugunagi tauna eraka-rosito, gia gatana vetugunagi tarimana ta edogariato.
Mai gatana moni kotuna egabi-toreato Gia genai. Egabi-tariato, ma gaigona egigiato,

ekirato, ‘Au gegu ai ogabi-toreato monina voina novinigu!” 2° Gatana vetugunagi
tarimana gia kwakuna koranai evetui-tarito, enogiato, ekirato, ‘Nega kota novinigu
rogo, be voina mabarana bana vinimu!’ 30 Senagina gia asi eurato, benamo dibura numai
e‘(ciqcri—togaiato. Monai bene tanu, bene iago mo, gena gabitore voina bene dava-iagia
etato.

31 Benamo gia gesi vetugunagi geiago-vini vegogoato-goi tarimari na mo veiga
gegitaiato nai, gia nugari gemetoto, benamo geiagoto vere Genai, mo kara gegorato
dagarari mabarari gevaga-ribaiato. 32 Mogesi nai Gia na vetugunagi tauna numai
ekea-togaiato, ekiraiato, ekirato, ‘Goi vetugunagi tauna rakavana! Au na goi moni
vira milion au gegu ai ogabi-toreato dagarari mabarari atugamagi-fitogarito, voina asi
oviniguto, korana onogiguto nai. 33 Ilailana goi na maki karomu vetugunagi tauna boro
vetuga-gwaia, au na goi avetuga-gwamuto kavana.’ 34 Mai vere ebaru-rakavato, benamo
vetugunagi tauna dibura numai etoreato, monai metona bene gwaia mo, gena gabitore
voina mabarana ma bene vini-genogoia.

35 [esu gena guruga magona rekenai maigesina ekirato: Tamagu gubai etanuni na
gomi mabarami mai veiga sebonai mogo bevei-vinimini, bema goi tarikakamu gena
rakava nugamu mabarana gesi asi botugamagi-fitogaiani nai.”

19

Vegarago rugarugana

1 Jesu na maigeri dagara mabarari eguruga-iagi gosirito murinai, Galilea eiaguiato,
Iudea tanona gana eiagoto, loridana garukana reke ta kefonai. 2 Tarimarima gutuma-
bara gia murinai geiagomato, e monai geri keve evaga-namorito.

3 Farisea tarimari kotari Gia Genai geiagoto, Gevedanagi-veribaganiato, gekirato, “Tau
ta gena ura garagona bene fitogaia etoni nai, taravatu na begabiani?”

4]esu na evaga-veserito, ekirato, “Gomi na Buka Veaga asi goiaviani? Maigesi ekirani,
‘Tovotovona na vegata, Barau na dagara mabarari eveirito nai, gia na tarimarima maki
eveirito tau e vavine.” > Benamo Barau ekirato, ‘Mogesina nai tau ta na tamana e sinana
beraga-kwanerini, Garagona gesi bege tanuni, benamo gia tauri ruarua bege sebonani.’
6 Moga lorinai Gia tu dia ruarua, senagi sebona mogo. Mogesi nai Barau na etore-

sebonarito tarimari tu, tarima ta na asi ma bene tore-kirari.”
7 Farisea tarimari na gekiraiato, gekirato, “Karase nai Mose na taravatu eveiato nai,

ekirani, tau na vegarago rugarugana fefana betoreani vau, garagona betugu-rakaiani?”

8 Jesu evaga-veseto, ekirato, “Mose na maoro evinimito, garagomi bogono tugu-
rakari Gana, korana gomi vaga-ribami tu gwagigi rakava nai. Senagina Barau na dagara
mabarari eveirito nai, maigesina tu asigina. ® Akiramini: Deikara na Garagona, enabe asi
evegura-vanagini, senagi efitogaiani mogo, vavine ta ma begaragoani, gia tu bevegura-
vanagini.”

10 JTesu Gena mero na gekiraiato, gekirato, “Vegarago dabarana mo-gesina nai,
tarimarima asi begene vegarago tu namo banagu.” 1 Iesu evaga-veseto, ekirato, “Mai
vevaga-riba maiga tarimarima mabarari na asi bege tugamagi-fakaiani, senagi Barau na
deikara tugamagi-faka evinirito tarimari mogo. 12 Tarimarima kotari asi gevegaragoni,
korana mogesi veGatana gemagurito sinari gerina, be asi ilaila bege vegaragoni; ma
kotari tu eunuko tauri kavari, (tarimarima na seuri gefararini); ema kotari tu Guba
Basileia o Barau vetugunagina begene iago-vinia uranai asi gevegaragoni.”

Iesu na mero misiri evaga-namorito
Mareko 10:13-16; Luka 18:15-17
13 Tarima kotari na naturi Iesu genai gegwa-iagorito, gimana Gia iatari ai bene tore-
kauri, ema bene Gaugau gana. Senagina gena mero na gekira-goirito. 14 Iesu na
ekirarito, ekirato, “Mani mero misiri geiagoma au gegu ai, asi gokira-goiri, korana Guba
Basileia tu manigesina kavana tarimari geri.” 15> Benamo lesu gimana iatari ai etore-
kaurito, evaga-namorito vau eiaguirito.

Tarima variguna ma gena farefare vovoka
Mareko 10:17-31; Luka 18:18-30

16 Garo tai tau ta Iesu genai eiagoto, ekirato, “Vevaga-riba tauna, kara dagara namona
baveiani vau, maguri vanagivanagi bagabiani?” 17 [esu na evaga-veseato, ekirato,
“Karase nai au odanagiguni, aiga tu dagara namona? Sebona mogo namo, Barau. Bema
ourani maguri vanagi-vanagi bono gabia nai, Barau gena taravatu bono korana-iagiri.”
18 Gia na lesu edanagiato, ekirato, “Kamara taravatu okiragirini?” Iesu ekirato, “Asi
bono vagivagi, asi bono vegura-vanagi, asi bono lema, asi bono vevaga-bade gofagofa,
19 tamamu e sinamu bono gubakauri, e sevimu tarimana maki bono ura-vinia, goi
taugemu oveura-vinini kavana.” 20 Mai maraga variguna ekirato, “Au na mani taravatu
mabarari akorana-iagirini. Kamara dagara tu au na ma bana veia?”

21 Jesu na gia evaga-veseato, ekirato, “Bema goi ourani bono iobukaiobuka nai,
giniguine tu noiago, gemu farefare mabarari bono voivoi-iagiri, be moniri tu asi geri-
gari tarimari bono viniri, benamo gubai tu ma gemu farefare. Gabivau murigu ai bonoma
raka.” 22 Maraga variguna na maiga esegagiato nai, nugana ma metona gesi eiaguiato,
korana gia tu ma gena farefare gutuma tarimana.

23 Jesu na gena mero ekirarito, ekirato, “Au na akira-korikorimini: Farefare vovoka
tarimari geri rakatoga Guba Basileia nuganai tu gwagigi rakava. 24 Ma akiramini: Kamela
tu nila kadarena na bevanagini kotuna gwagigi, senagi gena farefare vovoka tarimana
Barau gena Basileiai gena rakatoga tu gwagigi rakava.” 25 Gena mero mai guruga
gesegagiato nai, gegaba-rakavato mogo. Benamo gevedanagito, gekirato, “Be deikara
na maguri vanagivanagi bedogariani?” 2¢ A lesu na egita-karakararito, benamo evaga-
veserito, ekirato, “Tarimarima geri ai tu asi ilaila, senagi Barau genai dagara mabarari
tu ilaila.”

27 Benamo Petero eguruga-fouto, ekirato, “Goi ribamu, gai Gema dagara mabarari tu
garaga-kwanerito, benamo goi murimu ai garakani! Be gai kara baga gabini?” 28 lesu
na ekirarito, ekirato, “Mogoni akiramini, tanobara variguna befoforini nai, Tarimarima
Natuna gena terona o vere seana kimorekimorenai betanu-kauni, ma gomi gabanana
ruarua (12) au murigu ai gorakani tarimami maki vere seari gabanana ruarua (12) ai
bogo tanukauni, Isaraela gena dogoro gabanana ruarua (12) bogo gita-gaurini, ema
bogo gori-kaurini. 29 Tarima ta na gena numa, kakana, tarina, tobana, tamana ma
sinana e natuna, ema gena tano, au uragu ai beiaguirini nai, gia tu sinau-sinau ai dagara
bedogarini, ema maguri vanagivanagi maki begabiani. 30 Senagina tarimarima gutuma
toma geguineni tu bege gabini, ema gutuma maki initoma gegabini tu bege guineni.”

20

Barabore - Gauvei tarimari vine tavoganai

1 “Guba Basileia tu maigesi kavana: Vine tavogana tarimana ta bogibogi iamoiamo ai
numa na eraka-rosito, gena vine tavoganai begene gauvei tarimari evetaurito. 2Benamo
gauvei tarimari gesi geguruga-vegogoto ma gevaga-mogoniato, mo gauvei tarimari
garo sebona ta bege gauveini voiri silva monina sebona bevinirini getato. Benamo
gena vine tavogana nuganai etugu-iagorito. 3 Bogibogi 9 koloko kavana gia ma eraka-
rosito, maketi gabuna gana eiagoto, monai tarima kotari geruga-reko rekoto-goi egita-
rito. 4 Benamo ekirarito, ekirato, ‘Gomi maki gegu vine tavogana gana goiago, goa
gauvei, be voimi maorona bana vinimi.” > Gia maki geiagoto. Garogota 12 koloko ma 3
koloko kavana gia numa na ma eraka-rosito, kotari ma edogaririto, etugurito. ¢ Lavilavi
rekenai 5 koloko kavana ma erakarosi-genogoito, kotari rogo mo geruga-tagoto-goi nai
edogaririto. Benamo edanagirito, ekirato, ‘Karase nai mainai goruga-kava ruga-kavani
mo, garo mo evarigoni?’ 7 Gia na gevaga-veseato, gekirato, ‘Korana tarima ta na Gauvei
asi evinimani nai.” Benamo ekirarito, ‘Gomi maki gegu vine tavogana gana goiago, goa
gauvei.’

8 Garo eboraiato-goi nai, tavoga biaguna na gauvei tarimari egita-gaurito-goi tauna
ekiraiato, ekirato, ‘Gauvei tarimari nokeari, be voiri noviniri, vau bege gauvei tarimari
bono vini-guine, bene iago mo, bakea-guineri tarimari bono vini-ragasi. ®Benamo mo
lavilavi 5 koloko etugurito tarimari geiagoma-guineto, benamo silva moniri sebori-
sebori gegabito. 10 Geiago-guineto tarimari geiagomato nai, gia mataboru gekirato
tu, voiri kotari ma betore-kaurini, senagi gia maki silva moniri sebori-sebori mogo
gegabito. 1 Geri moni gegabito nai, gemugu-muguto tavoga biaguna genai, 12 gekirato,
‘Mai tarimarima gabivau geiagomato maigeri tu, hora sebonai mogo bege gauvei ma
voiri, a gai tu garo vinubana gavekwaragini, ma garo gena seguka na etunu-rakavamani,
nuganai voima gia geri gesi bovini-sebonama.’

13 Tavoga biaguna na gia ta ekiraiato, ekirato, ‘Gatagu, nosegagi, au na goi asi
bagofamu. Taguruga-vegogoto nai, Garo sebona voina tu silva monina sebona tatato,
nene? 14 Mai mogo voimu nogabia, be norakal Au aurani mai gabi tarimana bana vinia,
goi bavinimu ilailanai. 15Be, au ma gegu maoro, mai gegu moni tu gegu ura ilailani bana
vini. Ba goi obaruni, korana au tu nugagu ma iakuna gesi avinini nai?’

16 Jesu gena guruga evaga-magoato nai ekirato, “Guine tarimari tu bege gabini, ma
gabi tarimari tu bege guineni.”

Iesu gena mase ma ekiragi-foforiato
Mareko 10:32-34; Luka 18:31-33
17 Jesu lerusalema dabarana na evarageto-goi nai, gia na gena mero gabanana ruarua

(12) egabi-gere-vagirito, veguni ai evaga-gurugarito, ekirato, 18 “Gosegagi, gita tu
lerusalema gana tavarageni. Monai Tarimarima Natuna tu Rubu Veaga vereri baregori
ema taravatu vaga-riba-iagina tarimari gimari ai bege toreani. Gia na gena mase
gurugana bege vaga-mogoniani, 19 benamo irau bese (o Roma) tarimari bege vinirini,
gia na bege vaseva-vaseva iagiani, bege kwariani e bege vaga-satauroani; senagi garo
vaga-toitoinai vau ma bevaisirage-genogoini.”

Sina ta gena noginogi
Mareko 10:35-45

20 Benamo Sebedaio garagona ma natuna ruarua Iakobo (o lames) ema loane gesi
lesu genai geiagoto, goiranai ea vetui-tarito, dagara ta nenogia gana. 2! Benamo lesu
na vavine edanagiato, ekirato, “Goi kara ourani?” Gia evaga-veseto, ekirato, “Nokira-
varagu, au natugu tauri ruarua inigeri, goi gesi begeneasi tanu, ta aroribamu ai, ma ta
kaurimu ai gemu Basileia nuganai.” 22 A Iesu na evaga-veserito, ekirato, “Gomi tu asi
ribami kara gonogiani. Au na midigu bedina baniuani gomi maki bogo niuni riba?” Gia
gevaga-veseto, gekirato, “Oi, baga niuani.” 23 Iesu na ma ekirarito, ekirato, “Mogoni, au
gegu bedi na gomi maki bogo niuni, senagi au aroribagu rekenai o kaurigu ai bogono
tanu gotoni tu, dia au na bavaga-mogoniani; a mai tu au Tamagu na egabi-torerito
tarimari geri.”

24 Mero gabanana (10) na maiga gesegagiato nai, tarikaka ruarua Iakobo (o Iames)
ema loane gebaru-vinirito. 25Benamo Iesu na mabarari ekea-vegogorito, benamo evaga-
gurugarito, ekirato, “Gomi ribami, irau bese tarimari geri vere na tarimarima gedori-
naginagirini, ema geri veguine-iagi tarimari baregori na tu geri maoro segukari na
gelaunagi-nagirini. 26 Senagi gomi fakami ai mogesina tu asi bogono vei. Bema ta Gomi
fakami ai bene barego etoni nai, gia tu gomi mabarami vetugunagimi bene iagovini,
27 ema dei bene guine etoni tarimana, gia tu gemi vetugunagi tarimanai bene iago.
28 Tarimarima Natuna kavana, gia eiagomato tu, dia tarimarima na gia vetugunagina
begene iagovini gana, senagina Jia eiagomato tu, tarimarima vetugunagiri bene
iagovini, ema gena maguri bene tore-taria, tarimarima gutuma bene voi-genogoiri e
bene vaga-maguriri Gana.”

Iesu na mata-bubu tarimari ruarua evaga-namorito
Mareko 10:46-52; Luka 18:35-43
29 Jesu ma gena mero gesi leriko Geraga-kwaneato, tarimarima gutuma-bara gia

murina na geiagoto. 30 Mata-bubu tarimari ruarua dabara rikinai getanu-tagoto-
goi, gesegagito lesu eraka-vanagito, benamo gekea-fouto, gekirato, “Veregauka o,
Davida natuna, gai novetugamal!” 3! Tarimarima na gekira-goirito, asi begene guruga
getato, senagi gia gekea-gigirage gigirageto-goi, “Veregauka, Davida Natuna o, Gai
novetugamal!” 32Iesu eruga-tarito, benamo ekea-iagomarito, ekirato, “Kara gemi naveia
gotoni?” 33 Gia na gekiraiato, gekirato, “Veregauka, gai Gaurani tu, matama noma keo-
fakari!” 34 Benamo lesu na evetuga-gwarito, matari egabi-kararito, ma asikauna matari
genamoto e gebogeboge-ginikauto, benamo Iesu murina na geiagoto.

21

Iesu gena rakatoga lerusalemai gevonevone-rage viniato
loane 12:12-19

1 Jesu ma gena mero gesi Geraka-iagoto-goi, lerusalema Gekavinagiato-Goi, ma
Betefage ai geragasito Olive Gorona rekenai, benamo lesu na gena mero ruarua etugu-
guinerito, 2 ekirarito, ekirato, “Goiago, goira vanugana gana. Monai doniki ta barutari
ma natuna gesi bogo dogaririni, bogono rugari, benamo au gegu ai bogono gori-
iagomari. 3 Bema tarima ta na bedanagimini nai, bogono kiraia, ‘Veregauka na
eura-vinirini, vau ma betugu-iagomarini, asi bekwaiboni.’” 4 Maiga egorato genana,
peroveta tauna gena gurugatore gurugana evaga-mogoniani, ekirani, 5 “Siona natuna,
(Ierusalema tarimari), nokirari,
‘Nogitaia, gemu Vere
mani eiagomani,
manau tarimana, doniki tugunai erageni,
mai tu doniki natuna dogenai betanukau.

6 Mai mero ruarua geiagoto, Iesu na ekirarito veigana ilailanai Geveiato. 7 Gia na
doniki ma natuna gesi lesu genai gegori-iagorito, geri dabuga barari doniki dogeri ai
geiava-kaurito, benamo Iesu etanu-kauto. 8 Tarimarima Gutuma-bara geri dabuga barari
dabarai geiavarito, kotari tu gau legari ma lauri Gesi Gebasito, benamo dabarai geiavato.
9 Tarimarima gutuma-bara gia goiranai gerakato e murinai gerakato, maigesina gevone-
rageto-goi, gekirato,

“Hosana, Davida natuna gena!
Veregauka aranai eiagomani tarimana sivaga-namoal!
Hosana guba tuguna vanigerenai!”

10 Tesu lerusalemai eraka-togato nai, vanuga tarimarimari mabarari Geveraga
veragato-goi ema gevedanagi-vedanagito-goi, gekirato, “Mai tu deikara?” 1! lesu gesi
geraka-sebonato tarimari gevaga-veseto, gekirato, “Mai tu Iesu, peroveta tauna, Galilea
vanugana Nasareta na eiagomani.”

N

Iesu na Rubu Veaga eiarevaiato
Mareko 11:15-19; Luka 19:45-48; loane 2:13-22

12 Tesu Rubu Veaga nuganai eraka-togato, benamo voivoi tarimari mabarari elai-
rosirito. Moni Gesenisito-goi tarimari geri fata e pune gevoivoi iagirito-goi tarimari
geri digoka eguke-vebuburito, 13 ema ekirarito, ekirato, “Buka Veaga nuganai tu maigesi
etoreato, Barau ekirato, ‘Au gegu numa tu bese irauirau geri guriguri numanai bege
kiragiani,’ senagi gomi na tu lema tarimari geri gumu gabunai bogo vaga-iagoa.”

14 Mata-bubu e kwaku rakava tarimari Iesu genai geiagomato Rubu Veaga nuganai,
benamo gia na evaga-namorito. 15 Rubu Veaga vereri baregori e taravatu Qevevaga—
riba iagiato-goi tarimari na gena nuga-farevagi veigari gegitarito, ema mero misiri
garori gesegaglrlto Rubu Veaga nuganai gevone-rageto-goi, gekirato, “Hosana, Davida
natuna gena,” benamo gia tu gebaru-rakavato, 16 benamo Iesu gedanagiato, gekirato,

“Gia na ini kara gekiragirini ne osegagirini ba?” lesu na evaga-veserito, ekirato, “Oi
asegagini, senagi gomi na Buka Veaga nuganai asi goiaviani, ‘Mero misiri ema sinari
ratari rogo geniurini merori na maki goi gevaga-ragemuni!’?” 17 Benamo lesu na eraga-
kwanerito, vanuga barana na eraka-rosito, Betania gana eiagoto, monai ea genato.

Iesu na figi gauna etovogaiato
Mareko 11:12-14; 11:20-24

18 Bogibogi, Iesu vanuga barana gana ma egenogoito, eraka-iagoto-goi nuganai, gia
evitoato. 19 Gia na figi gauna ta dabara rikinai egitaiato, benamo eiago-viniato, senagi
asi gwagwana, a launa korina mogo. Benamo lesu na figi gauna ekiraiato, ekirato, “Goi
gemuna gwagwamu asi ma befofori-genogoini!” Asikauna mogo figi gauna emarai-
gosito.

20 Gena mero na figi gauna emarai-gosito gegitaiato nai, Gegaba-rakavato, gekirato,
“Figi gauna tu kamasi se beraga-mase mogo?” 2! Iesu evaga-veseto, ekirato, “Mogoni
akiramini, bema gomi bogo vegabidadamani, ma asi bogo daradarani nai, gomi na maki
mai figi gauna Genai baveia kavana bogo veiani riba; a dia moga mogo, senagi mai goro
bogo kiraiani, ‘Novegabivaisi, be davarai noa vefiu-rei, benamo mo veiga tu begorani.
22 Dagara mabarari gaugau ai bogo kiragirini ma vegabidadamami Gesi nai tu, bogo
dogaririni.”

lesu gena seguka korana gevedanagi-iagiato

Mareko 11:27-33; Luka 20:1-8
23 Tesu Rubu Veaga nuganai eraka-togato, evevaga-ribato-goi nai, Rubu Veaga

vereri baregori ema Iuda vereri gia genai Geiagomato, benamo gedanagiato, gekirato,
“Kamara segukai goi na mai veiga oveirini? Dei na maoro evinimuto?”

24 Jesu na evaga-veserito, ekirato, “Au na maki vedanagi sebona avinimini; bema
bogo vaga-veseani nai, au na kamara maoro ai mai veiga aveirini bakira-varamini.
25Joane gena babatiso veigana tu ainana eiagomato? Guba na eiagomato, ba tarimarima
gerina?” Gia fakari ai geverorito, gekirato, “Bema gita bita kirani, ‘Barau genana’ bita
toni nai, gia bekirani ‘Karase nai Ioane asi govaga-mogoniato?” betoni. 26 Senagi bema
gita bita kirani, ‘Tarimarima gerina’ bita toni nai, tarimarima gariri bitana vei, korana
gia ribari, Ioane tu peroveta tarimana korikori.” 27 Moga lorinai gia na Iesu gevaga-
veseato, gekirato, “Gai asi ribama.” Benamo Iesu na Gia ekirarito, “Au na maki kamara
maoro ai mai veiga aveirini tu, asi bakira-varamini.”

Barabore - Mero ruarua

28 “Mai barabore tu kamasi Gotuga-magiani? Tarima ta ma natuna ruarua. Tau-
guinena genai eiagoto, ekiraiato, ekirato, ‘Natugu, toma noiago, vine tavoganai noa
gauveil’ 29 Natuna na evaga-veseato, ekirato, ‘Asi aurani,” senagina gabivau evetuga-
magi-kureto, benamo eiagoto. 3° Gia ma eiagoto natuna vaga-ruaruana genai, tau-
guinena evaga-gurugaiato ilailanai ekiraiato. Mero evaga-veseto, ekirato, ‘Aiagoni,’
senagi asi eiagoto. 3! Gia tauri ruarua vekaravari ai dei na tu tamari Gena ura
eveiato?” Gia gevaga-veseto, gekirato, “Tau-guinena.” lesu na ekirarito, “Mogoni
vegata akiramini, takesi gogo tarimari e mata-boraga vavineri na geguine-iagimini
Barau gena Basileia rakatoganai. 32 Ioane Babatiso Gomi gemi ai eiagomato tu, vei-
iobukaiobuka dabarana gemi ai evaga-foforiato, senagi asi Gosegagi-viniato. A takesi
gogo tarimari e mata-boraga vavineri na gevaga-mogoniato. Gomi na maki gogitarito,
senagi asi govetugamagi-kureto, asi govaga-mogoniato.”

Barabore - Tavoga narinarina tarimari rakavari
Mareko 12:1-12; Luka 20:9-19
33 Tesu ekirato, “Barabore ta ma gosegagia: Tano biaguna ta na vine tavogana

evaroato, maguna egabiato, tano ai vine gigi-gigina gurina ekwaiato, tavoga narinarina
numana maki evaga-rugaiato. Moga murinai tavoga gitagauna tarimari geri ai gena

tavoga eraga-kwaneato, benamo erakato gabu ta Gana. 34 Vine gwari (o grapes)
gemageto, benamo gia na gena vetugunagi tauri etugurito tavoga narinarina tarimari
geri ai, gena vine gwagwari kota begenea gabi gana. 35 Senagi tavoga gitagauna
tarimari na vetugunagi tauri gegabi-taririto, benamo ta gekwariato, ma ta gevagiato,
ema ta fore na Getakiato. 3¢ Tavoga biaguna na gena vetugunagi tauri vovoka kotari ma
etugurito, senagi mogesina ma gevei-vinirito. 37 Dokonai gia na natuna korikori geri
ai etugu-iagoato, ekirato, ‘Natugu na-tugua, gia na begene gubakaua.’ 38 Senagi tavoga
gitagauna tarimari natuna gegitaiato nai, taugeri geveguruga-vevinito, gekirato, ‘Mani
tutavoga begaunaiani merona, be sigabia, sivagi-masea, be Gena tavoga bitana gaunaia!’
39 Benamo gegabi-tariato, vine tavogana murikanai geinu-iagoato, gevagi-maseato.”

40 Jesu evedanagito, ekirato, “Tavoga biaguna beiagomani nai, mo tavoga gitagauna
tarimari kamasi beveirini?”

41 Gia gevaga-veseto, gekirato, “Mo veiga rakava tarimari gia na bevagirini vegata,
ma vine tavogana tu narinarina tarima boruri tari ma bevinirini, benamo geri gwagwa
negari ai, gwagwari gia genai begene gwa-iagori.”

42 Jesu na ma ekirarito, ekirato, “Gomi na mai toretore Buka Veagai asi goiaviani,
inigesi ekirani,

‘Fore numari geragarini
tarimari na asi geura-viniato
ma gefitogaiato forena tu
dugu forenai eiagoto.

Mai veiga maiga tu
Veregauka na eveiato,
matara na tagitaiani,
gitagitana irau vegata.’

43 Mogesi naima akiramini, Barau gena Basileia tu gemina begabi-vagiani, ema
gwagwa evaga-gorani besena beviniani. [44 Deikara mo fore iatanai beketokauni
tarimana tu, begwa-kirakiraiani; ema mai fore tarima ta iatanai beketokauni nai, bevare-
fatafataiani.]”

45 Rubu Veaga vereri baregori e Farisea tarimari na lesu gena barabore gesegagirito
nai, geribato, Iesu na tu gia ekiragirini, “ naima gia geri ura tu begene gabi-taria. Senagi
tarimarima gutuma gevegogo tagoto-goi gariri geveito, korana gia na getugamagiato-
goi, lesu tu peroveta tauna ta.

22

Barabore - Vegarago verekona

1 Jesu na Iuda vereri geri barabore ta ma ekiragiato: 2 “Guba Basileia tu noga
mogo vere ta, natuna gena vegarago verekona evei-toreato kavana. 3 Benamo gena
vetugunagi tarimari etugurito, ekea-kaurito tarimari keakeari, senagi asi geurato nai,
asi geiagomato. 4 Moga lorinai gia na vetugunagi tarimari tari ma etugurito, ekirarito,
‘Akea-kaurito tarimari goa kirari, “Au gegu vereko tu badabara-gosia, gegu boromakau
tauri ema boromakau naturi mona mase tu bavagiri, dagara mabarari bavei-toreri, be
goiagoma vereko gana.” ’ 5 Senagi gia tu gegoiagito, Geri ura gauveiri mogo geveito. Ta
vamoka gana eiagoto, ma ta tu gena sitoa gana eiagoto. ¢ O tari tu vetugunagi tarimari
gegabi-taririto, gekwaririto, ema gevagi-maserito.

7 Vere tu ebaru-rakavato, gena vetari dogorori etugurito, mo vagivagi tarimari
gevagi-maserito, ma geri vanuga barana gegabu-kauato. & Benamo gia na gena
vetugunagi tarimari evaga-gurugarito, ekirato, ‘Au gegu vegarago verekona tu bavei-
torea, senagi au na akea-kaurito tarimari tu asi ilaila bege iagomani. ° Moga lorinai
mai mogo goiago, gatama baregori rakagutu dabarari ai bogo dogaririni tarimari
mabarari bogono kirari, begene iagoma vereko gana.’ 10 Benamo vetugunagi tarimari
geiagoto, gatamai ema dabarai gedogaririto tarimari mabarari, namori, rakavari,
gegogo-iagorito, vegarago numana maki gevaga-vonuato.

11 Benamo vere eraka-togato, geiagomato tarimari gitagitari nuganai, gia na tarima
ta monai egitaiato, asi gena vegarago dabugana. 2 Benamo edanagiato, ekirato, ‘Gata,
goi tu ainana boraka-toga, asi gemu vegarago dabugana? Senagi mo tarima asi
egurugato. 13 Benamo vere na gena vetugunagi tarimari evaga-gurugarito, ekirato,
‘Gimana ema kwakuna gobarubaruri, benamo gofiu-rosia murika mukunanai. Monai
bene tagi, gadikana maki bene vaga-garatariri.” 14 Korana tarima gutuma Barau na
ekearito, senagi viravira mogo egabi-torerito maguri bege gabiani.”

Kaisara, Roma Geri vere, gena takesi moniri
Mareko 12:13-17; Luka 20:20-26

15 Farisea tarimari geraka-vegitato, geboioga-vegogoto, lesu begene vaga-vedaga-
ragea vedanagiri gea veito. 16 Benamo §ia na geri mero tari ema Heroda murinai
gerakato-goi tarimari tari getugu-iagorito, gekirato, “Vevaga-riba tarimamu, Gai
ribama goi tu mogoni vei-iobukaiobuka tarimamu. Goi na mogoni ai Barau gena dabara
ovevaga-riba iagi-gitakauani. Tarimarima gariri asi oveini, tarima geri dagi maki asi
otugamagirini. 17 Moga lorinai nokira-varama, kamasi otuga-magini: Kaisara, Roma
geri vere, genai takesi bagana vini ba asigi?”

18 Senagi lesu ma ribana geri boioga rakavari nai, ekirarito, “Gomi gofagofa tarimami!
Karase nai au goribaganiguni? 19 Takesi monina ta govinigu, nama gitaia!” Benamo silva
monina ta geviniato. 20 Benamo §ia na edanagirito, ekirato, “Mai tu dei laulauna ema
dei arana?” 2! Gia gevaga-veseto, “Kaisara gena.” lesu na evaga-gurugarito, ekirato,
“Be, Kaisara gena dagara Kaisara bogono vinia, Barau gena dagara Barau bogono vinia.”
22 Mo guruga gesegagiato nai, gegaba-rakavato, benamo geraga-kwaneato, gerakato.

Varigisi-genogoi gurugari
Mareko 12:18-27; Luka 20:27-40

23 Mo garo sebonai Sadukea tarimari kota Iesu genai geiagoto. Gia geri tugamagi
tu mase tarimari asi ma bege varigisi-genogoini. Benamo lesu gedanagiato, gekirato,
24 “Vevaga-riba tarimamu, Mose maigesi ekirato, ‘Bema tau ta asi natuna bemaseni nai,
ivana vabuna kakana o tarina ta na bene Garagoa, naturi begene maguri mase tauna
gena.’” 25 Mero mabarari tu imaima ruarua (7) mainai getanuto-goi. Mero guinena na
egaragoato, ma emaseto asi natuna, benamo tarina na ma egaragoato. 2¢ Mo veiga
sebona tarina vaga-ruaruana genai egorato, mero vaga-toitoina maki mogesina mogo
mo vaga-imaima ruaruana (7). 27 Dokonai mo vavine maki emaseto. 28 Varigisi-Genogoi
garonai mo vavine tu dei garagona? Korana gia tu tauri 7 na gegaragoato.”

29 Jesu na evaga-veserito, ekirato, “Gomi tu gokerereni, korana Buka Veaga anina ema
Barau gena seguka asi ribami. 30 Mase na ma bege varigisi-genogoini tarimari tu asi ma
bege vegaragoni. Gia tu aneru kavana gubai. 31 A mase na ma bege varigisi-Genogoini
gurugari Barau gena bukai asi goiaviani? Gia ekirato, 32 ‘Au tu Aberahamo gena Barau,
Isako gena Barau, ema lakobo gena Barau.” Gia tu maguri tarimari geri Barau, dia mase
tarimari geri Barau!” 33 Tarimarima gutuma na mo guruga gesegagiato nai, nugari
gefarevagito gena vevaga-riba gurugari na.

Veuravini tu taravatu mabarari evanagirito
Mareko 12:28-31; Luka 10:25-28
34 Farisea tarimari gesegagito, lesu na Sadukea tarimari geri guruga ekou-gaurito,
benamo Geraka-vegogoto. 35 Gia fakari ai ta tu taravatu vaga-riba-iagina tarimana. Gia
na lesu edanagi-veribaganiato, ekirato, 3¢ “Vevaga-riba tarimamu, taravatu nuganai
kamara taravatu tu barego vedaurea?” 37 Iesu na evaga-veseato, ekirato, “ ‘Veregauka
goi gemu Barau bono ura-vinia ma nugamu mabarana, ma iaukamu mabarana, ma Gemu
tugamagi mabarana gesi.’ 38 Maiga tu taravatu giniguinena ema barego vedaureana.
39 Taravatu barego vedaureari vaga-ruaruana gia ilailana tu maiga: ‘Sevimu tarimana

bono ura-vinia, goi taugemu oveura-vinini kavanal’ 40 Maigeri taravatu ruarua na
taravatu mabarari ema peroveta tarimari Geri guruga mabarari egabi-vegogorini.”

Keriso tu Davida natuna ba Barau Natuna?
Mareko 12:35-37; Luka 20:41-44

41Farisea tarimari gevegogoto-goi nai, lesu na edanagirito, ekirato, 42 “Gomi na Keriso
tu aigesi gotuga-magiani? Gia tu deikara natuna gotoni?” Gia Gevaga-veseto, gekirato,
“Gia tu Davida natuna.”

43 Jesu na ma edanagirito, ekirato, “Davida tu kamasi nai Keriso tu ‘Veregauka’ etoni?
Korana Davida lauka Veaga na tugamagi-faka e riba eviniato, benamo ekirato,
44 ‘Barau na au gegu Veregauka ekiraiato:
Au gimagu aroribana rekenai
noma tanu,
bene iago mo, goi gebaru-vinimuni tarimari goi kwakumu gaburenai batorerini.’
45 Bema Davida na Keriso tu ‘Veregaukana’ ekiragito, kamasi nai Keriso tu Davida
natuna?” 46 Gia mabarari ta na maki asi evaga-veseato, ema mo nega na eiagoto mo,
tarima ta na maki asi ma edanagiato, korana gegarito nai.

lesu na taravatu vaga-riba-iagina tarimari ema Farisea tarimari evanerito
Mareko 12:38-39; Luka 11:43; 11:46; 20:45-46

1]esu na tarimarima gutuma-bara e gena mero evaga-gurugarito, ekirato, 2 “Taravatu
vaga-riba-iagina tarimari e Farisea tarimari na Mose gena taravatu gevevaga-riba
iagirini. 3 Moga lorinai gomi gevaga-ribamini gurugari mabarari bogono korana-iagiri
e bogono veiri. A geri veiga asi bogono tovotovori, korana kara gegobata-iagirini,
tarimarima na begene veiri veigari tu, taugeri na asi gekorana-iagirini. 4 Gia na maruna
metori tarimarima gevaga-fagarini, senagina gimari didiri na ta maki geri marunai asi
gevegabikauni, asi gevaga-kavarini, maruna begene gwari gana. > Geri veiga mabarari
geveirini tu, tarimarima na beGene Gitari Gana. Gia bakuri e gimari ai tu dagara
veagari gebarubarurini, nugari ai Buka Veaga siriri gegurarini, mogeri dagara gevaga-
baregorini, ema geri dabuga geveri maki gevaga-maukarini. ¢ Ganivegogo gaburi ai e
rubu nugari ai geri ura tanutanu namori ai begene tanu. 7 Gia Geurani maketi gaburi
ai begene rakaorakao, tarimarima na begene vaga-namori urari ai, ema tarimarima na
‘Vevaga-riba Tarimari’ begene kiragiri.

8 A gomi tu ‘Vevaga-riba Tarimami’ ai asi begene kiragimi, korana Barau geregana
mogo gemi Vevaga-riba Tauna, ema gomi mabarami tu tarikaka.  Ema tanobarai tarima
ta ‘Tama’ asi bogono kiragia, korana Gomi Tamami tu sebona mogo, gia tu gubai etanuni.
10 Gomi maki ‘Vegori-kau Tarimami’ asi begene kiragimi, korana gemi Vegorikau Tauna
tu sebona mogo, Keriso, (Barau na ekiragi-toreato vevaga-maguri tauna). 11 Deikara
barego vedaurea gomi fakami ai, Gia tu gomi vetugunagimi beiago-vinini. 2 Taugena
evegabi-vaisini tarimana tu Barau na bevaga-manauani, a taugena evevaga-manauni
tarimana tu begabi-vaisiani.”

lesu na Farisea tarimari e taravatu vaga-riba-iagina tarimari geri gofagofa ekiragirito
Mareko 12:40; Luka 11:39-52; 20:47
13 “Taravatu vaga-riba-iagina tarimami e Farisea tarimami, gofagofa tarimami,
vetugami kika! Korana Guba Basileia Gatama bokana tu tarimarima goirari ai gokou-
gauani. Gomi taugemi asi bogo raka-togani, ema Geraka-toga getoni tarimari Geri
dabara maki gomi na gokourini. [14 Taravatu ovevaga-riba iagiani tarimami e Farisea
tarimami, gofagofa tarimami, vetugami kika! Gomi na vabu geri numa e geri farefare
govaga-koririni. Gemi gaugau tu mauka kenene, gogofagofani. Mogesi nai gomi tu
meto barego vedaurea bogo gabiani.]

15 Taravatu vaga-riba-iagina tarimami e Farisea tarimami, Gofa-gofa tarimami!
Gomi gabu mabarari gana goiagoni, davarai e tanobarai, tarima sebona kwarigutu
gemi dogoro ai bene raka-toga uranai. Gogabiani, benamo karava egara-vanagi
vanagini gabuna natunai govaga-iagoani, gemi kira-sirivagi e segafore maki bevanagi-
lelevagirini.

16 Vegorikau taumi, matami bubugau, vetugami kika! Gemi vevaga-ribai gokirani,
Rubu Veaga aranai bekiragi-toreni tarimana gena kiragitore tu asi anina gotoni, a
Rubu Veaga golona (o gold-na) aranai bekiragi-toreni tauna tu, gena kiragitore rogo
bekorana-iagiani. 17 Babo e mata-bubu tarimami! Aiga tu barego, golo ba golo evaga-
veagaiani Rubu Veagana? 18 Ma gokirani, fata veagana aranai bekiragi-toreni tarimana
gena kiragitore tu asi anina, a varevare dagarana fata veagana iatanai getoreato
dagarana aranai bekiragi-toreni tarimana tu gena kiragitore rogo bekorana-iagiani.
19 Mata-bubu taumi. Aiga tu barego, varevare dagarana ba varevare dagarana evaga-
veagaiani fata veagana? 20 Moga lorinai fata veaga aranai ekiragi-toreni tarimana na
fata veaga e fata veaga iatanai getorerito dagarari mabarari arari ai ekiragi-toreni.
21Ema Rubu Veaga aranai ekiragi-toreni tarimana na Rubu Veaga ema nuganai etanuni
Barauna arari ai ekiragi-toreni. 22 Ema guba aranai ekiragi-toreni tarimana na Barau
gena terona e iatanai etanuni Barauna arari ai ekiragi-toreni.

23 Taravatu vaga-riba-iagina tarimami e Farisea tarimami, gofagofa tarimami,
vetugami kika! Korana gomi na Barau govarevare-viniani dagarari, gemi ganigani
gailauri misimisiri maki, karava gabanana (10) goveirini, karava sebona boubou da-
garanai govaga-iagoani, senagina taravatu gena dagara baregori, vei-iobukaiobuka,
vevetugagwa ema vetugamagikau tu golearini. Gomi na tu maigeri veiga baregori goro
veiri ema mo veiga keiri maki asi bogoro iaguiri. 24 Vegorikau tarimami, matami bubu!
Gami nanu na nagama govei-vagiani, senagina kamela tu golaubogerini.

25 Taravatu vaga-riba-iagina tarimami e Farisea tarimami, gofagofa tarimami,
vetugamai kika! Gomi gemi kapusi e mereki muriri mogo gogurigirini, senagi nugari
tu lema e mata-Ganigani Goveini dagarari na bege vonuvonu-rage. 2¢ Farisea tarimami,
matami bubu! Kapusi e mereki nugari ai gotorerini dagarari bogono iareva-guineri,
benamo murina rekena maki bene veiareva.

27 Taravatu vaga-riba-iagina tarimami e Farisea tarimami, gofagofa tarimami,
vetugami kika! Gomi tu gara gaburi gefeni-kuro-kurorito kavana, murikari gitagitari
tu namo vedaurea, senagina nugari tu mase tarimari turigari ema miro mabarari na
gevonuto. 28 Gomi maki mogesina, tarimarima na gegitamini veiga iobukaiobuka
tarimari noga, senagina nugami tu gofagofa e vei-rakava na gevonuvonu-rageto.”

lesu na taravatu vaga-riba-iagina tarimari e Farisea tarimari geri kerere voiri
ekiragirito

29 “Taravatu vaga-riba-iagina tarimami e Farisea tarimami, gofagofa tarimami,
vetugami kika! Gomi na peroveta tarimari geri gara gaburi govei-ginikaurini, tugamagi-
iagina foreri govaga-rugarini, ema vei-iobukaiobuka tarimari geri gara gaburi Govaga-
vera verarini. 30 Gokirani, ‘Tubuma gatama geri negai gara maguri nai, peroveta tari-
mari vagivagiri ai asi gara vaga-kavari.” 3! Mogesi gokirani nai, taugemi govekiragini,
gomi tu peroveta gevagirito tarimari naturi. 32 Oba, Gomi maki tubumi Gatami Geveito-
goi kavana ma govei-iagoni, geri rakava gomi na govaga-gugururini.

33 Gomi mota! Mota naturi! Barau Gena Kota baregona garona beragasini nai,
karava egara-vanagi vanagini gabuna na kamasi bogo raga-magurini? 34 Moga lorinai
akiramini, au na peroveta tarimari e iaunega tarimari ema vevaga-riba tarimari batugu-
iagorini. Benamo kota tu bogo vagi-maserini, aba, bogo vaga-sataurorini; ma kotari tu
rubu nugari ai bogo kwaririni, rarari maki bege rigoni, ema vanuga ta na bogo lairini ma
vanuga ta. 3> Mogesina nai vei-iobukaiobuka tarimari gevagirito metori tu gomi iatami

ai, Abela gevagi-maseato, monana eiagomato mo Sakaria, Barakia natuna, gia tu fata
veagana ema numa veagana fakari ai Govagi-maseato. 36 Akira-korikorimini, mabarari
metori tu toma guru tarimami iatami ai bege ketokauni.”

lesu Ierusalema tagina eveito
Luka 13:34-35; 19:41-44
37 “lerusalema, Ierusalema o, goi na peroveta tarimari ovagirini ema Barau na etugu-

iagosirini tarimari fore na otaki-maserini. Nega gutuma aurato, natumi bana gana-
gegeragiri, kokoroku vavinena na natuna egoru-taririni kavana, senagi gomi tu asi
gourato! 3 Moga lorinai gemi vanuga ema Rubu Veaga tu korina betanuni. 39 Korana au
na akiramini, gomi rogo au asi bogo gitaguni, beiagoni mo, garo ta beragasini, monai
vau bogo kirani, ‘Barau aranai eiagomani tauna sivaga-namoa.””

24

Iesu na vau begea gorani dagarari ekiragirito

1 Jesu Rubu Veaga na eraka-rosito, eraka-vegitato nuganai, gena mero gia genai
geiagoto, geri ura Rubu Veaga numari baregori begene vaga-gitaia. 2 Senagi Iesu na
evaga-gurugarito, ekirato, “Mai dagara mabarari gogitarini? Au na mogoni akiramini:
Mai fore ta fore ta iatanai asi bege tanuni, mabarari bege vare-bubu rigorini.”

3 Tesu Olive Goronai etanu-tagoto-goi, benamo gena mero gia genai geiagoto,
gedanagi-gairiato, gekirato, “Nokira-varama, mai dagara tu aitoma bege gorani? E goi
bogenogoi-iagomani ema tanobara dokona begabiani maki kamara vetoga na bevaga-

foforiani?” B
4lesu evaga-veseto, ekirato, “Gomi lorimi bogono vetore, tarima ta na asi bene gofami.

5Korana tarima gutuma au aragu ai bege iagomani, bege kirani, ‘Keriso tu au maigegu!’
Tarima vovoka bege gofarini. ¢ Gomi na vetari gururi e tuari variri bogo segagirini nai,
nugami asi begene rage. Manigeri dagara tu bege gorani, senagi dokona tu asi rogo.
7Tanobara ta tanobara ta gesi bege vevagini, gavamani ta gavamani ta gesi bege vetarini.
Gabu gutuma nugari ai doge bege gorani, tano maki bege iagani. & Mai tu midigu mogo
besinaiani, noga mogo mero keina emagurini midiguna kavana.

9 Mo negai bege gabi-tarimini, bege vaga-midigu midigumini, bege vagi-masemini.
Bese mabarari na bege baru-vinimini, korana au govaga-mogoniguni dainai. 19 Benamo
tarima Gutuma geri vegabidadama bege raga-kwanerini, tata bege verevani e bege
vebaru-vevinini. 11 Peroveta gofagofa tarimari bege varigisini, tarima gutuma bege
gofarini. 12 Vei-rakava maki begora-rovorovoni, benamo gutuma geri veuravini maki
bege farakani. 13 Senagina deikara bevevaga-gwagigini mo magona tu bemagurini.
14Barau gena Basileia Varina Namona tu tanobara mabaranai bege gobata-iagiani, bese
mabarari na begene segagia Gana, moga murinai vau magona beragasini.”

Vevaga-gari dagarana befoforini
Mareko 13:14-23; Luka 21:20-24
15 “Gomi na dagara rakava vedaureana, vevaga-gari dagarana, peroveta tarimana

Daniela na ekiragiato dagarana, bogo gitaiani gabu veaganai berugani.” Mai guruga
beiaviani tarimana bene riba maoro anina tu kara. 16 “Benamo deidei Iudeai getanuni
tarimari goro gana begene raga-iago. 17 Deikara numa tugunai etanu-tagoni tu, asi ma
bene raka-toga numa nugana gana gena farefare gabigabiri. 18 Deikara vamoka nuganai
maki asi ma bene genogoi gena koudi gabigabina. 1° Mo negai vavine ma baniri e gabi-
varigu vavineri kika ma vetugari! 20 Bogono gaugau Barau genai, be gura e nagure
negari ai o Sabadi ai asi bogono raga-kwarega! 2! Korana mo negai midigumidigu tu asi
keikeiri bege gorani, Barau na tanobara eveiato beiagoma maitoma, midigu mogesina
asi gegorani. Ma maiga murinai mogesina kavana ta asi ma begora-genogoini. 22 Bema
Barau na mo garo rakavari asi bere vaga-kubiri, tarimarima ta asi bere maguri riba,
senagi egabi-hidirito tarimari dairi ai, Gia na garori bevaga-kubirini.

23 Mo negai, bema tarima ta na bekiramini, ‘Gogitaia, Keriso tu maiga!’ o ‘Gia
tu iomoga!’ betoni nai, asi bogono vaga-mogonia. 24 Korana tu Keriso gofagofari
e peroveta tarimari gofagofari bege foforini, vetoga boruri e nuga-farevagi veigari
baregori bege veirini, Barau na egabi-virigirito tarimari begene gofa-vegonuri gana.

25 Bogono tugamagi-tagoa, maigeri dagara tu akiravara-guinemini, hora rogosi bene
ragasi nai. 26 Bema tarima ta na bekiramini, ‘Gogitaia, gia tu tano fakanai moga,
mogana asi bogono iago; o bekirani, ‘Gogitaia, gia tu mo numa nuganai etanuni,” asi
bogono vaga-mogonia. 27 Korana Tarimarima Natuna beiagomani tu fofori-tago, noga
mogo kiriku ekimoreani gubai garo rageragena na mo garo rigorigona kavana; 28 ma
mase tauganina etanuni gabunai gaio maki monai bege vegogoni, (be gia na bege vaga-
foforiani).”

Tarimarima Natuna gena iagoma
Mareko 13:24-27; Luka 21:25-28
29 “Mo rakava bege gorani murinai, garo bemukunani e gue maki asi bemamani, visigu

guba na bege ketoni e guba segukari bege iagaiagani. 3° Benamo Tarimarima Natuna
vetogana gubai befoforini. Mo garo ai tanobara beseri mabarari bege tagi-vanoro
vanoroni, korana Tarimarima Natuna bege gitaiani, magube iatana na beiagomani ma
seguka barana e ma marevana gesi. 3! Benamo gia na gena aneru betugurini ma kibi
gururi baregori gesi, egabi-virigirito tarimari bege vaga-vegogorini tanobara mabarari
na.”

Barabore - Vevaga-riba figi gauna genana
Mareko 13:28-31; Luka 21:29-33
32 “Figi Gauna genana mai barabore bogono ribaia: Kabona gefori-rageni e launa
gefafani nai, goribani, garo gena tora taimina tu bekavinagi gotoni. 33 Moga ilailanai,
gomi maki bema mai dagara mabarari bege Gorani bogo gitarini nai, bogono riba,
Tarimarima Natuna tu bekavinagi gatama bokai. 34 Mogoni akiramini, mai guru asi
bekorini, beiagoni mo, mai dagara mabarari bege Gorani. 3°>Guba e tanobara bege rekwa-
rekwani, senagi au Gegu guruga tu asi bege rekwa-rekwani, bege tanu-vanagi vanagini.”

Garo e hora tarima ta asi ribana
Mareko 13:32-37; Luka 17:26-30; 17:34-36
36 “Senagi mo garo e hora tu tarima ta asi ribana, aneru gubai asi ribari e Natuna

maki asi ribana, senagi Tamana geregana mogo ma ribana. 37 Tarimarima Natuna gena
iagoma tu noga mogo Noa gena negai kara gegorato kavana. 38 Gutugutu rogosi bere
raga nai, tarimarima tu geveini kavana geganiganito-goi, geniuniuto-goi, ema tau e
vavine gevegaragoto-goi, eiagomato mo, Noa gena lagatoi ai eraka-togato Garonai.
39 Senagi matari asi gekanito, asi geribato kara begorani mo, gutugutu eragasito,
benamo mabarari eGutu-masemaserito. Tarimarima Natuna beiagomani maki mogesina
begorani. 40Mo garo ai tau ruarua vamokai bege Gauveini, ta tu Barau na begabi-vagiani,
a ta tu betanuni. 4! Vavine ruarua widi giro dagarana bege giro-vegogoani, ta tu begabi-
vagiani, a ta tu betanuni. 42 Mogesi nai tataga-tago bogono tanu, korana gomi asi ribami
gemi Veregauka tu aitoma beiagomani. 43 Bogono riba-maoro: Bema numa tarimana
ma ribana kamara aoanai lema tarimana beiagomani nai, gia tu tataga-tago betanuni,
benamo lema tauna na numa asi bedareani. 44 Moga lorinai Gomi maki bogono verovina-
tore, korana Tarimarima Natuna aitoma beragasini aoanai gomi asi bogo ribani.”

Vetugunagi tarimana namona
Luka 12:42-46
45 “Deikara tu mo farefare nari tarimari na guruga esegagini ema veiga rorogotori
eveini, gena vere na egabi-hidiato numa ema vetugunagi tarimari bene gita-gGauri, ema
gani-gani maki nega korikori ai bene viniri? 46 Mo vetugunagi tarimana, gena vere na
ekiraiato ilailanai egauveini, bema-goitagoani tu namo. 47 Mogoni akiramini, gia tu
gena vere gena farefare mabarari gitagauri tarimanai betoreani. 48 Senagina bema gia

vetugunagi tarimana rakavana, taugena nugana bekirani, ‘Au gegu vere Gena genogoi
tu bekwaibo-rakava,’ 49benamo gia na karona bekwaririni, ma gia tu niuniu tarimari gesi
bege ganigani-vegogoni e bege niuniu-vegogoni. 50 Vetugu-nagi tarimana gena vere
gena genogoi garona tu asi etugamagiani garonai, ma asi eribaiani aoanai beragasini.
51 Benamo gena vere na bea basi-gGutugutuani, ma gofagofa tarimari gesi bea toreani.
Monai bege tagini, gadikari maki bege vegara-tarini.”

25

Barabore - Guiato gabanana (10)

1“Mo garo ai Guba Basileia tu noga mogo Guiato gabanana (10) kavana, geri lamefa
gegabirito, geraka-rosito, vegarago varigu tauna gesi begene vedogari getato. 2 Guiato
imaima (5) tu ma iaunegari, a imaima (5) tu babori. 3 Korana guiato babori geri lamefa
mogo gegabito, senagi keresini kota ma asi gegabikauto. * A iaunega Guiatori geri
lamefa gegabito nai, keresini maki kavabu ai gegabikauto. > Vegarago varigu tauna
ekwaiboto dainai, gena na matari egararito, benamo mabarari gegenato.

6 Bogi nuganai ta ekogoto, ekirato, ‘VeGarago varigu tauna mani eiagomani, be
goiago, gia gesi bogono vedogaril’ 7 Benamo Guiato 10 Jetatagato, geri lamefa
geiarevarito. 8 Guiato babori na iaunega guiatori gevaga-gurugarito, gekirato, ‘Gemi
keresini kota govinima, korana gai gema lamefa mai gebuseni.’ ®Senagi iaunega guiatori
gevaga-veseto, gekirato, ‘Asigina, Gomi ema Gai tu asi beilailani. Namona tu sitoa gana
goiago, taugemi gemi goa voi.” 19Keresini voi geiagoto-goi nai, vegarago varigu tauna
eragasito. Benamo gerovina-toreto Guiatori tu gia gesi vegarago verekonai geraka-
togato. Benamo Gatama-boka gekou-gauato.

11 Gabivau guiato tari maki ma gevotuto, gekirato, ‘Veregauka, Veregauka o, gema
gatama-boka noma keoa!” 12 Senagi vegarago varigu tauna evaga-veseto, ekirato,
‘Mogoni akiramini, au tu asi ribagu Gomi.” 13 Moga lorinai, bogono venari-tago, korana
gemi Veregauka beiagomani garona e horana asi ribami.”

Barabore - Vetugunagi tarimari moni genarito
Luka 19:11-27
14 “Guba Basileia tu noga mogo tarimana ta, gabu managana gana bene iago etato.

Rogosi bere raka nai, gena vetugunagi tarimari ekea-iagomarito, gena farefare evinirito,
begene gauvei-iagiri gana. 1°> Gia na golo moniri gia tata sebori sebori geri riba e kokore
ilailari ai evinirito. (Golo monina ta tu tarima ta davana lagani toitoi nuganai begabini
kavana). Ta tu golo moniri imaima (5) eviniato, ma ta tu golo moniri ruarua (2), ma
ta tu golo monina sebona eviniato. Benamo eraga-kwanerito, gena iagoiago eiagoto.
16 Golo moniri imaima e@abirito tarimana maoromaoro eiagoto, gena moni egauvei-
iagirito, golo moniri boruri imaima ma edogaririto. 17 Mogesina kavana golo moniri
ruarua egabirito tarimana na maki moni boruri ruarua ma edogaririto. 18 Senagi golo
monina sebona egabiato tarimana eiagoto, tano ai guri ekwaiato, biaguna gena moni
ekure-togaiato.

19 Nega varau emanagato nuganai, mo vetugunagi tarimari geri vere ma egenogoi-
iagomato, gena moni kamasi gegauvei-iagirito begene vevarifiu-iagiri etato. 20 Benamo
golo moniri imaima egabirito tarimana ema raka-togato, moni boruri imaima egabi-
kaurito, ekirato, ‘Verebara, goi na golo moniri imaima oviniguto nuganai, au na tu
moni boruri imaima ma badogariri maigeri.” 2! Gia na evaga-namoato, ekirato, ‘Namo
baregona! Goi tu vetugunagi taumu namona, ma vetugamagikaumu! Dagara misiri
ogau-vei-iagi ginikaurini nai, au na dagara gutuma avinimuni, goi na bogita-gaurini.
Noma raka-toga, au gesi sima iaku-vegogo!’

22 Benamo golo moniri ruarua eviniato tarimana ma ema raka-togato, ekirato,
‘Verebara, goi na golo moniri ruarua oviniguto nuganai, au na tu moni boruri ruarua
ma badogariri, maigeri.” 23 Gena vere na evaga-namoato, ekirato, ‘Namo vedaurea!

Goi tu vetugunagi taumu namomu, ma vetugamagikaumu! Dagara misiri ogauvei-iagi
ginikaurini nai, au na dagara Gutuma avinimuni, Goi na bogita-gaurini. Noma raka-toga,
au gesi sima iaku-vegogo!’

24 Benamo golo monina sebona egabiato tarimana ema raka-togato, ekirato, ‘Vere-
bara, au ribagu goi tu asi vegubakau taumu, dia goi na ovarorito dagarari okwarini, ema
dia goi na gue-guturi ofiu-rovorovorito dagarari ovaga-vegogorini. 2> Mogesi naima
agarito, aiagoto, gemu moni tano nuganai akure-togaiato. Nogitaia, dagarana iniga,
gemu nogabia.’

26 Gena vere na ekiraiato, ekirato, ‘Goi vetugunagi taumu rakavamu ma gubulefimu.
Goi ribamu, dia au na avarorito dagarari akwarini, ema dia au na afiu-rovorovorito
dagarari avaga-vegogorini. 27 Kamuto, bere namo gegu moni tu banikai boro torea,
benamo au bara genogoi-iagoma nai tu, ma torekauna gesi bara dogaria. 28 Bevaitovo,
gia na vetugunagi tarimari tari ekirarito, ekirato, ‘Mani moni sebona genai maniga
gogabia, moni gabanana (10) tarimana govinia. 29 Korana ma gena-gana tarimana
tu gutumari ma baviniani, be barego lelevagi begabini, a asi gena-Gana tarimana tu
genai misina maki bagabi-vagiani. 30 Ma mai vetugunagi tarimana rakavana gofiu-rosia
murika mukunana gGana. Monai bene tagi, gadikana maki bene vaga-garatariri.””

Kota baregona garona

31 “Tarimarima Natuna tu ma mamana marevana e seguka baregona, ema ma gena
aneru mabarari gesi bege iagomani, gena teronai betanu-kauni. 32 Bese mabarari gia
goiranai bege vaga-vegogorini, benamo gia na bevaga-farararini, noga mogo mamoe
narinariri tarimana na mamoe nanigosi gerina etore-gerevagirini kavana. 33 Mamoe
tu aroribana rekenai, ma nanigosi tu kaurina rekenai betorerini. 34 Benamo Vere
na aroribana tarimari bevaga-gurugarini, bekirani, ‘Goiagoma! Tamagu na evaga-
namomini tarimami, goiagoma! Barau gena Basileia goma gabia, guba tanobara eveirito
neganai varau erovina-toreato gomi gemi. 35 Korana au evitoguto nai, gogubuguto;
bokagu ekoketo nai, nanu goviniguto; au vanuga boru tarimagu gomi fakami ai atanuto,
senagi gogabi-rageguto; 3¢ au asi gegu dabuga, govaga-dabugaguto; akeveto nai,
gonariguto; dibura numai atanuto nai, goraka-gitaguto.’

37 Benamo vei-iobukaiobuka tarimari na bege vaga-veseani, bege kirani, ‘Veregauka,
aitoma gagitamuto ovitoto, gagubumuto? O onanu-maseto, nanu gavinimuto?
38 Aitoma Goi vanuga boru tarimamu ai Gagitamuto, gagabi-ragemuto gai Gema numai,
o asi gemu dabuga, gavaga-dabugamuto? 3% Kamara Garo ai gagitamuto goi okeveto, o
diburai otanuto, garaka-gitamuto?’

40 Benamo Vere na bevaga-veserini, bekirani, ‘Mogoni akiramini, tarikakagu asi
geiavirini tarimari maigeri ta Govei-viniato ilailanai, au maki mogesi govei-viniguto.’

41 Benamo kaurina rekena tarimari bevaga-gurugarini, bekirani, ‘Au gegu na goraka-
vegita, meto barego lele-vagina iatami ai etanuni tarimami, goiago, egara-vanagi
vanagini karavana gana, Satani ma gena aneru geri Barau na varau evei-toreato.
42 Korana evitoguto, senagi asi gogubuguto; nanu na emaseguto, senagi nanu asi
goviniguto; 43 au tu vanuga boru tarimagu gomi fakami ai atanuto, senagi asi gogabi-
rageguto gemi numai; asi gegu dabuga, senagi asi govaga-dabugaguto; akeveto ema
dibura numai atanuto, senagi asi Goraka-gitaguto.’

44 Benamo gia maki bege vaga-veseani, bege kirani, ‘Veregauka, kamara garo ai
gagitamuto, ovitoto o onanu-maseto, o vanuga boru tarimamu, o asi gemu dabuga,
o okeveto, o diburai otanuto, gai na asi Gavaga-kavamuto? 45 Benamo Vere na
bevaga-veserini, bekirani, ‘Mogoni akiramini, gomi na mai tarikaka asi geiavirini
tarimari maigeri, ta asi govaga-kavaiato nai, au maki mogesi govei-viniguto, asi govaga-
kavaguto.” 46 Tauna moga, gia tu midigu vanagivanagi gabuna gana bege iagoni, a vei-
iobukaiobuka tarimari tu maguri vanagivanagi gabuna gana bege iagoni.”

26

Iesu begene vagi-masea dabarana gevetauato
loane 11:45-53 _ o _ _
1 Jesu na maigeri dagara mabarari evevaga-riba iagi-gosirito nai, Gena mero evaga-

gurugarito, ekirato, 2 “Gomi ma ribami, garo ruarua mogo, benamo Pasova bege veiani.
(Moga tu Iuda tarimari mase aneruna na evanagirito mogo, asi evagirito verekona). Mo
garo ai Tarimarima Natuna tarima tari gimari ai bege toreani, begene vaga-satauroa
gana.”

3 Benamo Rubu Veaga vereri baregori ema Iuda geri vere baregori gesi gevegogoto,
Kaiafas, Rubu Veaga verena barana, Gena numai. 4 Geboiogato, lesu begene gabi-lemaia,
benamo begene vagi-masea. 5 Senagi gekirato, “Dia vereko nuganai bene gora, korana
vereko bege iagomani tarimari gia iatana na bege burini garina.”

Vavine ta na lesu edigaiato Betania ai
Mareko 14:3-9; Ioane 12:1-8 _

6 Jesu tu Betania ai, Simona, lepera tarimana, gena numai. 7 Geganiganito-goi
nuganai, vavine ta gia genai eiagoto; kavabu namona ta, alabasta forena na geveiato
kavabuna, egabi-kauato, nuganai tu muramura ma bonana namona, voina barego
vedaurea; Iesu ganigani gabunai etanu-tagoto-goi nai, mo vavine na lesu debanai
ebubuato. 8 Gena mero na gegitaiato, benamo gebaruto, gekirato, “Karase nai mai
muramura efitoga-kavaiani? ® Mai muramura bere voivoi-iagia, be moni baregona bere
gabia, benamo asi geri-gari tarimari bere viniri!

10 Tesu ribana gia tu kara gekiragiato, mogesina nai evaga-guruga-rito, ekirato,
“Karase nai mai vavine gomugumugu-iagiani? Mai vavine na veiga namona au gegu
ai beveia. 1 Asi geri-gari tarimari tu gomi gesi bogo tanu-vanagi vanagini. Senagi au
tu dia garo mabarari gomi Gesi batanuni. 12 Mai vavine na muramura au tauganigu
ai bebubu-guinea, gurigurigu gana. 13 Mogoni akiramini, Vari Namona bege gobata-
iagiani tanobara mabarari nugari ai, mai vavine na veiga beveia veigana maki begea
kiragiani, gia tugamagi-iagina.”

Tudas na lesu erevaiato
Mareko 14:10-11; Luka 22:3-6

14 Benamo gabanana ruarua (12) tarimari ta, arana Iudas Isakariota, Rubu Veaga
vereri baregori geri ai eiagoto, 15 edanagirito, ekirato, “Kara bogo viniguni, bema Iesu
gimami ai batore-kauani nai? Gia na silva moniri gabana toitoi (30) geiavirito, benamo
geviniato. 1 Mo nega monana Iudas na gimari ai betore-kauani dabarana evetauato-goi.

Iesu ma gena mero gesi ginitago mamoena geganiato

Mareko 14:12-21; Luka 22:7-14; 22:21-23; loane 13:21-30 _ o
17 Asi etubuni faraona verekona garona giniguinenai gena mero lesu genai geiagoto,

gedanagiato, gekirato, “Gai tu ainai Rubu Veaga verekona bagana vei-torea, bono
gania?” 18 Benamo lesu na evaga-veserito, ekirato, “Goiago vanuga barana nuganai,
mo bakiragia tarimana genai, bogono vaga-gurugaia, bogono kira, ‘Vevaga-riba tauna
ekirani: Gegu hora varau beragasi. Gegu mero gesi Goi gemu numai ginitago mamoena
baga ganiani.” ” 19 Benamo mero lesu na ekirarito ilailanai vereko gevei-toreato.

20 Lavilavi ai Iesu ma Gena mero gabanana ruarua (12) gesi getanu-tarito, vereko
gegania gana. 2! Benamo geganiganito-goi nai, ekirarito, ekirato, “Mogoni akiramini,
gomi ta na au borevaguni.” 22 Gia mabarari nugari ma metori gesi irau sebori irau
sebori na gedanagiato, gekirato, “Veregauka, mogoni dia au, ene?” 23Iesu evaga-veseto,
ekirato, “Au gesi digu sebonai ganaba-rigoni tarimana na au berevaguni. 24 Tarimarima
Natuna bemaseni Buka Veagai getoreato ilailanai. Senagi Tarimarima Natuna berevaiani
tarimana genai tu vetugana kekei; asi bere maguri tu namo.” 25 Benamo Iudas, reva
tarimana, ekirato, “Vevaga-riba taumu, mogoni dia au, ene?” lesu evaga-veseto, ekirato,
“Dagarana maniga, mani okiragiani.”

Veregauka gena ganivegogo veagana
Mareko 14:22-26; Luka 22:15-20; 1Korinto 11:23-25
26 Geganiganito-goi nuganai, lesu na beredi egabiato, Barau evaga-namoato, etavi-

ato, evinirito, benamo ekirato, “Gogabia, gogania, mai tu au tauganigu.” 27 Gia na kapusi
ma egabiato, evaga-namoato murinai, evinirito, ekirato, “Goniua, gomi mabarami.
28 Korana mai tu au raragu, Ginitago Variguna evaga-mogoniani, bevebubuni, tari-
marima Gutuma geri rakava tugamagi-fitogari gana. 2° Akiramini, mai vine nanuna
asi ma baniu-genogoiani, beiagoni mo, garo beragasini vau, au gomi gesi ma bita niu-
vegogoani au Tamagu gena Basileia nuganai.” 30 Benamo mari ta gemariato murinai,
geraka-rosito, Olive Gorona gana geiagoto.

Iesu na Petero gena vekira-gunigau ekiragi-toreato
Mareko 14:27-31; Luka 22:31-34; Ioane 13:36-38

31 Benamo lesu na evaga-gurugarito, ekirato, “Toma bogi gomi mabarami gemi
vegabidadama au gegu ai bogo raga-kwaneani, korana Buka Veagai maigesi ekirani,
‘Au na mamoe gitagauri
tarimana bavagiani,
benamo mamoe mabarari
bege raga-lausini.’

32 Senagi au mase na ma bavarigisi-genogoini murinai, baraka-guineni Galilea gana.
Monai vau bitana vedogari.”

33 Petero eguruga-fouto, lesu ekiraiato, ekirato, “Bema mabarari na geri
vegabidadama goi gemu ai bege raga-kwaneani, senagi au na tu asigina.” 34 Iesu
na Petero evaga-gurugaiato, ekirato, “Mogoni akiramuni, toma bogi kokoroku rogosi
bene gogi nuganai, goi na au vaga-toitoi bokira-gunigauguni.,” 35 Senagi Petero
eguruga-gigirageto, ekirato, “Bema goi gesi bita mase-vegogoni maki, au na goi tu asi
vegata bakira-gunigaumuni.” Gena mero mabarari maki mogesi gekirato.

Iesu egaugauto Getesemane ai
Mareko 14:32-42; Luka 22:39-46

36 Jesu ma Gena mero Jesi geiagoto gabu ta arana Getesemane, benamo Gia na
evaga-gurugarito, ekirato, “Mainai gotanutago, au tu iomo gana aiagoni, nagaugau.”
37 Benamo Petero ema Sebedaio natuna ruarua mogo egoririto, gia gesi geiagoto. Moga
nuganai lesu tau-ganina efarakaiato, egarito, nugana maki evekwaragito-goi. 38 Benamo
ekirarito, ekirato, “Au nugagu na meto asikei egwaiani, dori evagiguni. Mainai gotanu,
bogono vevaga-gwagigi au gesi.” 3° lesu kota ma eraka-nagito, goirana tano ai ekokofa-
tarito, benamo egurigurito, ekirato, “Tamagu o, bema ma dabara ta, mai midigu bedina
geguna noma gabi-vagia. Senagi dia au gegu ura, goi gemu ura mogo.”

40 Gena mero toitoi geri ai egenogoito nuganai, gia tu gena-maseri ai egoitagorito,
benamo Petero ekiraiato, ekirato, “Kamasi nai gomi taumi toitoi au gesi aoa sebona ta
kavana maki asi bogo vevaga-gwagigini? 4! Bogono vevaga-gwagigi, bogono gaugau,
be veribagani beiagomani nai tu, asi bogono moira. lauka tu mogoni eurani, senagi tau-
gani tu emoirani.”

42 Jesu nega vaga-ruarua eraka-vegitato, ea gurigurito, ekirato, “Tamagu o, bema asi
dabara ta mai midigu bedina geguna bogabi-vagiani nai, goi gemu ura bono veia mogo.”
43 Ma egenogoi-iagomato nuganai tu, gia asi geri vevaga-gwagigi nai, genamaseri ai ma
edogaririto, korana matari tu gena na egabi-rakavarito.

44 Tesu na ma eiaguirito, ma eiagoto, vaga-toitoi ma egaugauto, gena guriguri
gurugari guineri ma ekiragi-genogoirito. 4> Benamo gena mero geri ai ma egenogoi-
iagomato, ekirarito, “Gomi tu rogo gogenani e goiagaragini? Gogitaia! Aoana varau
beragasi! Tarimarima Natuna tu bege revaia, rakava tarimari gimari ai bege torea.
46 Govarigisi, be si-iagosi! Gogitaia, au revarevagu tarimana mai beragasi!”

lesu tuari tarimari na gegabiato
Mareko 14:43-50; Luka 22:47-53; Ioane 18:3-12

47 Jesu rogo egurugato-goi nuganai, Tudas, mero gabanana ruarua (12) tauna ta,
eragasito. Tarimarima gutuma maki gia gesi ma geri vetari bagari e vevagi kwariri.
Gia tu Rubu Veaga vereri baregori ema Iuda vereri na getugurito. 48 Reva tarimana
na vetoga ta ekiravara-torerito, ekirato, “Baverauani tarimana tu moga, bogono gabi-
taria.” 49Tudas eragasito nai, maoromaoro eiagoto Iesu genai, benamo ekirato, “Vevaga-
riba tarimamu, bogi namona!” benamo everauato. 50 lesu na evaga-veseato, ekirato,
“Gata, veiveina uranai boiagoma veigana noraga-veia!” Benamo geiagomato, gimari na
lesu gegabi-tariato, gedegodegoato.

51 A Tesu gena mero ta gena vetari bagana einu-vagiato, edaveato, benamo Rubu
Veaga verena baregona gena vetugunagi tarimana segana ebasi-vagiato. 52Benamo lesu
na ekiraiato, ekirato, “Gemu baga tu guragurana gabunai nogura-genogoia. Korana
vetari bagari gegabini tarimari mabarari tu vetari bagari na bege maseni. 53 Goi asi
ribamu, Tamagu gena vevaga-kava banogiani, benamo gia na aneru vaga-sebo au gegu
ai betugurini, aneru dogorori gabanana ruarua (12) o 70,000 ema tari maki betugurini
au vaga-kavagu? 54 Mogesi bere vei, senagi Buka Veagai varau getoreato gurugana tu
kamasi bemogonini? Be, maigesi mogo begene vetore!”

55 Jesu na monai mo tarima gutuma evaga-gurugarito, ekirato, “Au tu segafore
dogorona ta agori-kauani, be gomi bogo iagoma au gabigabigu tu ma gemi vetari bagari
e vevagi kwariri gesi? Garo mabarari ai au tu Gomi sevimi ai, Rubu Veaga nuganai
avevaga-ribato-goi, senagi asi gogabi-tariguto. 5¢ A mai dagara mabarari gegorani
tu, peroveta tarimari na Buka Veagai getore-guinerito gurugari vaga-mogoniri gana.”
Benamo lesu gena mero mabarari na geraga-kwaneato, geraga-rovorovoto.

Tesu kanisoro tarimari Goirari ai
Mareko 14:53-65; Luka 22:54-55; 22:63-71; Ioane 18:13-14; 18:19-24

57 Mo gegabi-tariato tarimari na lesu gegori-iagoato, Kaiafas, Rubu Veaga verena
baregona, gena numa gana. Monai taravatu gevevaga-riba iagiato-goi tarimari ema
Iuda vereri varau geraka-vegogoto. 58 Petero na lesu eraka-tuguato-goi, ma fakana
eiagoto mo, Rubu Veaga verena baregona gena numa gana. Eraka-togato magu nuganai,
benamo vegitagau tarimari fakari ai ea tanu-tarito, bene gita, mo veiga magonai kara
befoforini.

59 Rubu Veaga vereri baregori e Iuda geri kanisoro tarimari mabarari na vevaga-
bade gofagofa tarimari gevetaurito, lesu begene gofagofa-iagia, be begene vagia gana.
60 Vevaga-bade gofagofa tarimari Gutuma gevarigisito, gegofagofa-iagiato, senagi geri
guruga tu asi gesebonato-goi. Magonai vau gofagofa tarimari ruarua gevaisi-rageto,
61 gekirato, “Mai tarima ekirato, ‘Au tu ma segukagu mai Barau gena Rubu Veaga
barovoani, ema garo toitoi nuganai ma bavaga-ruga genogoiani.””

62 Benamo Rubu Veaga verena baregona eruga-vaisito, Iesu edanagiato, ekirato,
“Goi tu asi bovaga-veseni? Maigeri na goi gevarifiu-iagimuni gurugari tu kamasi?”
63 Senagi lesu asi egurugato. Rubu Veaga verena baregona na ma edanagi-genogoiato,
ekirato, “Maguri Barauna aranai au na goi akiramuni, nokira-varama: Goi tu Keriso,
Barau Natuna?” ¢4 lesu na evaga-veseato, ekirato, “Dagarana okiragiani maniga!
Ma au na gomi mabarami akiramini: Mai Garo maiga, mo beiagoni goirai, gomi na
Tarimarima Natuna rogo bogo gitaiani, seguka Barauna gimana aroribanai betanuni,
e guba maguberi iatari na beiagomani!”

65 Benamo Rubu Veaga verena baregona taugena gena dabuga edareato, ekirato,
“Barau vaga-rakavana gurugana tu ekiragi-gosiato! Karase vevaga-gita tarimari rogo
tavetaurini? Barau vaga-rakavana gurugana bekiragia, varau bogo segagia. ¢ Kara mani
gotoni?” Gia mabarari gekirato, “Bene mase mogo.” ¢7 Benamo goirana gekanunuato,

gefaisiato. Kotari na geforoato, 68 gekirato, “Keriso, goi tu peroveta tarimana, be nokira-
varama, deikara na bebotamu?”

Petero na Iesu ekira-gunigauato

6 Petero rogo numa maguna nuganai etanu-tagoto-goi, benamo vetugunagi
guiatona ta gia genai eiagomato, ekirato, “Goi maki Iesu, Galilea tauna, gesi orakaoto-
goi, okavaiato-goi.” 70 Senagi Petero evekira-Gunigauto mabarari goirari ai, ekirato,
“Au asi ribagu goi kara okiragiani.” 7! Benamo eraka-rosito, magu gatama bokana
sevina gana eiagoto. Ma vetugunagi guiatona ta na egitaiato, benamo sevina tarimari
evaga-gurugarito, ekirato, “Gia maki Iesu, Nasareta tarimana, ekavaiato tarimana.”
72 Petero ma evekira-gunigauto, eguruga-gwagigito, ekirato, “Au asi ribagu mani
tarima.” 73 Nega kotuna evanagito nuganai, monai geruga-tagoto-goi tarimari Petero
genai geiagomato, gevaga-gurugaiato, gekirato, “Mogoni, goi maki gia gesi tarimamu
ta, korana garomu na evaga-foforimuni.,” 74 Benamo Petero na ekirarito, “Asigina
ginavagi, akira-korikorimini, mani tarima au asi ribagu!”

Asikauna kokoroku egogito. 75 Benamo Petero na lesu gena guruga etugamagi-
dogariato, ekiraiato, “Kokoroku rogosi bene gogi nai, goi na au vaga-toitoi bokira-
gunigauguni.” Benamo eraka-rosito murikai, etagi-rakava rakavato.

27

lesu gegori-iagoato Pilato Genai
1Bogibogi ekini-mama mamaiato-goi, Rubu Veaga vereri baregori mabarari ema Iuda
vereri geboioga-vegogoto, lesu begene vagia gana. 2 Seini na gebarubaruato, gegori-
iagoato, Pilato, Roma gavana, gimanai getore-kauato.

Iudas Isakariota emaseto
Apostolo 1:18-19

3 Iudas, reva tauna, na lesu egitaiato, vaga-masena gurugana varau geveiato, benamo
evetugamagi-kureto. Benamo silva moniri gabana toitoi (30) egwa-genogoirito Rubu
Veaga vereri barari e luda vereri geri ai. 4 Ekirato, “Au tu bavei-rakava, korana asi gena
rakava tarimana barevaia, bemaseni.” Gevaga-veseto, gekirato, “Mani tu dia gai gema
nuga-vekwaragi, mani tu goi taugemu gemu gauvei mogo.” >Iudas na silva moniri Rubu
Veaga nuganai efiu-togarito, eraka-vegitato. Benamo eiagoto, taugena ea veborato.

6 Benamo Rubu Veaga vereri baregori na mo silva moniri gegabirito, gekirato, “Mai tu
rara voina monina, be boubou mauganai asi vegata bita guraiani, taravatu.” 7 Geguruga-
iagiato, gevaga-mogoniato murinai, mo moni gegabiato, guro eveini tarimana gena
tano gevoiato, tanobara boru tarimari geri gara gabunai gevaga-iagoato. 8 Mogesina
nai mo tano arana gevatoani “Rara Tanona” beiagoma mo maitoma.

9 Monana leremia peroveta tarimana gena guruga ema mogonito, ekirato, “Mo silva
moniri gabanana toitoi (30) gegabirito, mo tu Isaraela tarimari na gevaga-mogoniato
voina misina, mo tau begene voia Gana. 1 Ma mo moni na guro eveini tarimana gena
tano gevoiato, Veregauka ekirato ilailanai.”

Iesu Pilato goiranai
Mareko 15:2-5; Luka 23:3-5; Ioane 18:33-38

11 Jesu Roma gavanana goiranai erugato, gia na edanagiato, ekirato, “Goi tu Iuda
tarimari geri kini ba?” lesu evaga-veseto, ekirato, “Oi, okiragiani maniga.”

12 Benamo Rubu Veaga vereri baregori ema Iuda vereri na lesu gegofagofa-iagiato,
senagi guruga ta asi ekiragiato. 13 Moga lorinai Pilato na evaga-gurugaiato, ekirato,
“Goi asi osegagini, iatamu ai tu meto Gutuma gekiragirini?” 14 Senagi Iesu asi egoiagito,
guruga sebona tai maki asi evaga-veserito. Monana gavana nugana efarevagi-rakavato.

Pilato na Iesu gena mase ekiragiato
Mareko 15:6-15; Luka 23:13-25; loane 18:38-19:16

15 Vanagivanagi Pasova verekona Garonai tu gavana na gia geri dibura numai etanuni
bege kiragiani tarimana ta etugu-rosiato-goi. 1¢ Mo lagani ai tarima rakava kwaikwaina
ta dibura numai etanuto, arana tu Barabas. 17 Moga lorinai tarima gutuma gevegogoto
nuganai, Pilato na edanagirito, ekirato, “Deikara goura-viniani natugu-rosia: Barabas
ba Iesu, gekiragiani Keriso?” 18 Korana Pilato ribana ginikau, luda tarimari baregori geri
mama dainai, lesu gia gimanai getoreato.

19 pilato na Kota egorikauato-goi nuganai, Pilato garagona na gena keakau ta etugu-
ragasiato, ekirato, “Mani vei-iobukaiobuka tarimana genai dagara ta asi bono veia,
korana au tu bogi ai banuvi, gegu nuvi ai midigumidigu baregona na begabigu gia
dainai.”

20 Senagi Rubu Veaga vereri baregori ema Iuda vereri na vegogo tarimari nugari
geganirito, Pilato begene kiraia, Barabas bene tugu-rosia, a Iesu bene mase. 2! Senagi
gavana na vegogo tarimari ma edanagirito, ekirato, “Gia tauri ruarua dei tu gomi gemi
natugu-rosia?” Vegogo tarimari gefararato, gekirato, “Barabas!” 22 Benamo Pilato na
edanagirito, ekirato, “O mai Iesu, gekiragiani Keriso, tu kamasi bana veia?” Gia mabarari
gevaga-vese vegogoto, gekirato, “Novaga-satauroa!” 23 Senagi Pilato na ma edanagirito,
ekirato, “Kara dainai? Kamara veiga rakavana eveiato nai?” Senagi mabarari gefarara-
gigitarito, gekirato, “Novaga-satauroa!”

24 Pilato etugamagi-fakato, gia Gena riba gurugari tu asi bege gabi-ragerini, ma
tarimarima gia iatana na bege burini garina, benamo gia tu nanu egabito, gimana
egurigiato mo tarimarima gutuma goirari ai, ema maigesi ekirato: “Au tu asi gegu
kerere mai vei-iobukaiobuka tarimana rarana Genai; mai tu gomi gemi gGauvei mogo!”
25 Vegogo tarimari mabarari gevaga-veseto, gekirato, “Mai tarima rarana o gena mase

’ ?
metona tu gai iatamai bene tanu ema gai natuma iatari ai.” 26 Benamo Pilato na Barabas
etugu-rosiato gia geri, a Iesu tu gekwaria etato vau soldia evinirito, begene vaga-
satauroa gana.

lesu gevaseva-vaseva iagiato
Mareko 15:16-20; Ioane 19:2-3
27 Benamo Pilato gena vetari tarimari na lesu gegori-iagoato gavana gena numa

nuganai, benamo karori mabarari gekea-vegogorito, bena geruga-gegeragiato. 28 Gena
dabuga geruga-vagirito, dabuga kakakakana gevaga-veiato, 2° debana dagarana gau
ma giniginina na gevatoato, korona noga geveiato, benamo lesu debanai Getore-
kauato. Oro ta maki gimana aroribanai gevaga-gabiato, benamo goiranai Gevetui-
tarito, gevaseva-vaseva iagiato, gekirato, “Iuda geri Kini o, garo namona!” 30 Benamo
gekanunu-kanunuato, mo oro gegabi-rariato, debana gekwari-genogoi genogoiato-
goi. 31 Gevaseva-vaseva iagi-gosiato murinai, dabuga kakakakana gegabi-vagiato, gena
dabuga korikorina ma gevaga-veiato. Benamo Gegori-rosiato, begenea vaga-satauroa
gana.

Iesu gevaga-satauroato
Mareko 15:21-32; Luka 23:26-43; loane 19:17-27
32 Geraka-rosito-goi nai, Kurene tarimana ta gegoitagoato arana Simona. Vetari
tarimari o soldia na gelaunagi-nagiato, lesu gena satauro negwaia. 33 Benamo vanuga
na geraka-rosito, gabu tai geragasito arana tu Golgota, anina tu ‘Deba Gavana Gabuna’.
34Monai vine nanuna midigu vaga-keina muramurana arana gal gesi gebubu-vegogoato
dagarana, lesu geviniato; elamuse-tovoato, senagi asi eniuato.

35 Gevaga-satauroato murinai, gena dabuga gia fakarai ai gevarerito kasi ai. 36 Moga
murinai getanutanu-tarito, benamo genariato. 37 Gia debana iatanai kara koranai
gevaga-satauroato gurugana gekafa-kauato, maigesi getoreato, “MAI TU IESU, IUDA
GERI VERE.” 38 Segafore tarimari ruarua maki Iesu gesi gevaga-sataurorito, ta aroribana
rekenai, ma ta kaurina rekenai.

39 Geraka-vanagito-goi tarimari debari gekorakorarito-goi, guruga rakavari lesu
geviniato-goi, 40 gekirato-goi, “O goi okirato, Rubu Veaga borovoani, garo toitoi nuganai
ma bovaga-ruga genogoiani otato, taugemu novevaga-maguri! Bema goi Barau Natuna,
satauro tuguna na noraka-rigo.”

41 Rubu Veaga vereri baregori e taravatu gevevaga-riba iagiato-goi tarimari ema
Iuda vereri na maki maigesi gevaseva-vaseva iagiato- Qoi Qekirato 42 “Gia na tarima
boruri evaga-maguririto-goi, kamuto 91a taugena tu asi evevaga-magurini! Bema gia
mogoni Isaraela tarimari Geri vere nai, satauro na inimogo neraka-rigo, be bagana
vaga-mogonia. 43 Gia na Barau egabidadama viniato-goi, be sigitaia, Barau na maki
betugamagi-kauani, bevaga-maguriani ba? Evekiragito-goi, ‘Au tu Barau Natuna,’
nene?” 44lesu gesi gevaga-satauro vegogorito segafore tarimari ruarua na maki mogesi
geguruga-rakava viniato.

Iesu gena mase

Mareko 15:33-41; Luka 23:44-49; Ioane 19:28-30
45 Horagauna 12 koloko ea gabiato nai, tanobara mabarana mukuna na egabi-gauato,

mukuna etanuto eiagoto mo horagauna 3 koloko. 46 Horagauna 3 koloko rekenai
lesu egabato, ekirato, “Eloi, eloi, lama sabaktani?” anina tu, “Au gegu Barau, au
gegu Barau, kara dainai au boraga-kwanegu?” 47 Tarimarima tari monai geruga-
tagoto-goi nai, gesegagiato, benamo gekirato, “Gia tu Elia ekeaiani.” 48 Benamo geri
tarima ta eraga-iagoto, nanu erimaiani dagarana ta egabiato, vine nanuna mamakina
nuganai edugi-fereiato, gobu lefai egwanu-kauato, benamo edugi-rageato, Iesu na
neniua gana. #° Senagi kotari gekirato, “Sivaga-noga rogo, sigitaia, Elia beiagomani,
bevaga-maguriani ba asigina.” 59 lesu ma egaba-fouto murinai emaseto.

51 Benamo mo negai mogo Rubu Veaga nuganai veaga lelevagi daigutunai, kougau
dabugana o ketin evedare-kikimato, eruaruato, tuguna na mo gabigabina. Tano
eiagaiagato, fore barari Gegwa-kirarito. 52 Mase guriri Gevekeo-fakato, ma tarima
gutuma, Barau gena ura geveirito-goi tarimari, mase na ma gevaisirage-genogoito,
53 geri guri gaburi geiaguirito. lesu gena varigisi-genogoi murinai, Siti Veagana gana
geiagoto, monai tarimarima gutuma goirari ai gefoforito.

>4 Vetari verena ma gena vetari tarimari gesi, lesu genarigauato-goi tarimari, na tano-
iaga ema gegorato dagarari mabarari gegitarito nai, gegari-rakavato, gekirato, “Mai
tarima tu mogoni Barau Natuna!”

55 Vavine gutuma maki monai, kotuna managai gerugato, gemarereto-goi. Mogeri
vavine Iesu murinai gerakato Galilea na eiagoto mo Ierusalema gana, ema Gia vetugu-
nagina geiago-vinito-goi. 56 Gia fakari ai tu Maria, Magadala vavinena; Maria, Iakobo (o
Iames) e loane sinari; ema Iakobo e Ioane Sebedaio sinari.

Iesu geguriato
Mareko 15:42-47; Luka 23:50-55; Ioane 19:38-42
57 Mo lavilavi ai farefare gutuma tarimana Arimatea vanuga na eragasito, arana tu

losefa; gia maki Iesu gena mero ta. 58 Gia tu Pilato genai eiagoto, benamo enogiato,
lesu tauganina bene gabia etato. Benamo Pilato na gena vetari tarimari ekirarito,
lesu tauganina losefa begene vinia. %% Moga lorinai lesu tauganina egabiato, dabuga
kurokurona namona na ekumuato, ¢ gara gabuna fore kouganai ea tore-togaiato. Mo
gara tu fore gwagiginai kouga ta gekoroato, gia taugena gena guri gabuna variguna
ta. Fore baregona na gatama-boka ekure-gauato, benamo eraga-kwaneato. ¢! Maria,
Magadala vavinena, ema Maria ta tu monai getanu-tagoto-goi, guri getanu-goiraiato.

Vetari tarimari na gara gabuna genari-gauato
62 Vereko gevei-toreani garona ekorito vau, Sabadi varau begabia, Rubu Veaga vereri
baregori e Farisea tarimari Pilato genai geiagoto, 3 gekirato, “Verebara, gai gatuga-
magini, mo gofagofa tarimana rogo maguri nai, ekirato, ‘Garo toitoi murinai au tu
mase na ma bavarigisi-genogoini.” ¢ Moga lorinai gadi tauri bono kirari, be guri

gabuna begene nari-ginikaua, bene iago mo, garo toitoi murinai. Irau Gena mero bege
iagoni, ma tauganina bege lemaiani, benamo tarimarima bege gofarini, bege kirani,
‘Gia tu mase na bevarigisi-genogoi,’ bege toni garina. Mai gofagofa maiga na gofagofa
guinena bevanagiani.” 5 Pilato na ekirarito, ekirato, “Gadi tarimari gogabiri, Geiago, be
guri gabuna begene rugagau-ginikaua.” 6 Benamo gara Gana geiagoto, guri kougana
ekou-gauato forena gekada-gauato, tabu vetogana ta geveiato, benamo gadi tarimari
getorerito, begene rivigaua.

28

Iesu evarigisi-genogoito loane 20:1-18

1 Sabadi ekorito murinai, fura garona giniguinenai, bogibogi iamoiamo, Maria,
Magadala vavinena, Maria ta gesi geiagoto, gara gabuna gea gitaiato. 2 Asikauna tu
tano-iaga baregona egorato, korana Veregauka gena aneru ta guba na emarigoto, fore
ekure-vegitaiato, benamo iatanai etanukauto. 3 Gia vetogana tu noga mogo kiriku
ekimoreani kavana, ema gena dabuga tu kuro-garogaro kaufa o snou noga. * Guri
gabuna gegitagauto tarimari tu gegari-rakavato nai gegogo-gogorito, benamo tano ai
geketo-tarito mase tarimari kavana.

5 Aneru na mo vavine evaga-gurugarito, ekirato, “Asi gogari, au ribagu gomi tu
lesu, gevaga-satauroato tauna, govetauani. ¢ Gia mainai tu asigina; gia tu bevarigisi-
Qenogoi evaga gurugamito ilailanai. Getoreato gabuna goma gitaia. 7 Be goiago-
garigari, gena mero bogonoa kira-varari, bogono kira, ‘lesu tu mase na bevarigisi-
genogoi, ema begumem Galilea gana. Monai vau bogoa gitaiani.” Mai guruga nakira-
varami gana baiagoma.”

8 Benamo mo vavine na guri gabuna geragakwane-garigariato, ma gariri e ma
verereri gesi geragato Gena mero geri ai, mo aneru gena guruga gea vaga-ribari gana.
9 Geragato-goi nai, asikauna Iesu tu gia goirari ai erugato, ekirato, “Maino gomi gesi
bene tanu!” Benamo goiranai gevetui-tarito, kwakuna geregorito, getoma-rakarigo
viniato. 10Iesu na evaga-gurugarito, ekirato, “Asi gogari, goiago, au tarikakagu goa
kirari, Galilea gana begene iago; monai vau au begene gitagu.”

Guri gabuna genari-gauato vetari tarimari geri gofagofa gurugana

11 Vavine ruarua dabara na geiagoto-goi nuganai, tuari tarimari tari, guri gabuna
genari-gauato tarimari, gegenogoito vanuga barana gana, karakara gegorato dagarari
mabarari Rubu Veaga vereri baregori gekira-vararito. 12 Benamo mo Rubu Veaga vereri
barari tu Iuda vereri gesi geboioga-vegogoto, gadi tarimari moni baregona gevinirito.
13 Maigesi gekirarito, gekirato, “Gomi tu bogono kira, ‘Gena mero bogi nuganai bege
iagoma, gai tu genamai bege lemaia.’ 14 Bema mai vari gavana na besegagiani nai tu, Gai
na gia nugana baga vei-magomagoani, be gomi veiga rakavana ta asi bevei-vinimini.”
15 Gadi tarimari na moni gegabiato, gevaga-gurugarito ilailanai gegurugato. Mai vari tu
Tuda tarimari fakari ai gekiragi-rakaorakaoato, ma maitoma maki rogo gekiragiani.

Iesu gena mero geri ai efoforito
Mareko 16:14-18; Luka 24:36-49; loane 20:19-23
16 Gena mero gabanana sebona (11) tu Galilea gana geiagoto, lesu na ekiragi-

guineato gorona gana. 17 Monai gegitaiato nai, etoma-rakarigo viniato; senagi tari tu
gedaradarato: ‘Mai tu mogoni Iesu ba?’ 18 Benamo lesu eraka-kavito, evaga-gurugarito,
ekirato, “Barau na seguka mabarana gubai ema tanobarai au varau bevinigu. 1° Moga
lorinai goiago tanobara mabarari Gana, bese mabarari gegu mero ai bogono vaga-iagori.
Ema Tamana, Natuna, lauka Veaga aranai bogono babatisori. 20 Bogono vaga-ribari
maki, avinimito vevaga-nagiri mabarari begene korana-iagiri. Bogono riba, au tu garo
mabarari ai Gomi gesi bita tanuni, beiagoni mo, tanobara magona!”

VARI NAMONA MAREKO NA ETOREATO

Mareko vaga-foforina gurugari

Mareko arana ta tu loane. Gia tu dia mo Iesu gena mero gabanana (12) vekaravari
ai tarimana ta. Mai Vari Namona tu lagani 64 beiago 68 fakari ai ta etoreato, mo tu
lesu emaseto murinai. Mai fefa tu Roma siti ai Petero gesi Gegauvei-vegogoto nuganai
etoreato. lesu gekorana-iagiato-goi tarimari Roma nuganai getanuto-goi tarimari Iesu
Varina Namona ekiravara-ginikaurito.

Mareko na gia gurugana baregona ekira-vararito tu ekirarito, Iesu tu Barau gena
vetugunagi-iagovinina tarimana namo vedaureana e ma gena vetugamagikau (Mareko
10:45). Korana Iesu tu Barau gena maoro baregona gaburenai egauveito-goi ema gena
guruga mabarari ekorana-iagirito-goi. Mogeri tu lesu na gauvei e nuga-farevagi veigari
eveirito-goi mogerina geri ai evaga-foforirito geri.

Mareko gena toretore tu maigesina eboiogaiato:

1. Vetugunagi tarimana Iesu gena iagoma ema everovinato veigana - karoa 1:1-13

2. Vetugunagi tarimana gena gauvei - karoa 1:14-13:37

3. Vetugunagi tarimana gena mase - karoa 14-15

4, Vetugunagi tarimana gena varigisi-genogoi ema guba vanugana gana ma evarageto
- karoa 16

Ioane Babatiso gena gobata

1Tesu Keriso Barau Natuna Varina Namona maigesina evesinato. 2 Peroveta tarimana

arana Isaia na etoreato,

“Barau ekirato,

‘Au na gegu vetugunagi tarimana tu batugu-guineanti,
gemu dabara vaga-magatana.’

3 Tarima ta tano fakanai ekeani, ekirani,

‘Veregauka gena dabara goiarevaia,

gena iagoma dabarana govaga-maoromaoroa!’”

4 Moga lorinai loane eiagomato, tano fakanai tarimarima ebabatisorito-goi e
egobatato-goi, tarimarima geri rakava gerina begene vetugamagi-kure e begene raka-
kure, ema babatiso begene gabia, Barau na geri rakava bene tugamagi-fitogari gana.
5 Tarimarima mabarari Iudea vanugari na e lerusalema na geiagoto-goi loane genai.
Geri rakava gekiragi-foforirito-goi vau, ebabatisorito-goi loridana garukanai.

¢ Joane gena dabuga tu kamela gwiri na geveiato, gena gabagau tu nanigosi kefina,
gana ganigani dagarari tu madudu e gode nanuri mogo. 7 Egobatato-goi, ekirato,
“Tarima ta au murigu na beiagomani, gia Gena seguka na au gegu seguka tu evanagiani.
Au maki asi ilaila gia gena tamaka varona barugaiani. & Au na gomi tu nanu na
ababatisomini, a gia na tu lauka Veaga na bebabatisomini.”

Ioane na lesu ebabatisoato
Mataio 3:13-17; Luka 3:21-22
2 Mo negai lesu tu Nasareta, Galilea vanugana ta, na eiagomato, benamo loane na

Ioridana garukanai ebabatisoato. 1°Iesu nanu na eraka-ragasito nuganai, guba egitaiato,
evekeo-fakato, benamo lauka Veaga pune kavana emarigoto gia genai. 11 Benamo garo
ta guba na ekea-rigoto, ekirato, “Goi tu au Natugu, aura-vinimuni; ema gemu ai aiaku-
rakavani maki.”

Satani na lesu eribaganiato
Mataio 4:1-11; Luka 4:1-13
12 Moga murinai lauka Veaga na Iesu tano fakana gana etugu-iagoato. 13 Monai garo
e bogi gabana vasivasi (40) etanuto, Satani na eriba ganiato-goi. Gia tu boga bairi gesi
getanuto-goi, aneru na genariato-goi.

lesu gena gauvei esinaiato Galileai
Mataio 4:12-17: Luka 4:14-15
14 Joane gediburaiato murinai, Iesu Galilea Gana eiagoto, Barau Varina Namona ea
gobata iagiato-goi. 15 Egobatato, ekirato, “Barau gena garo tu varau beragasi, gena
Basileia bevotu, (gena vegitagau segukana evaga-rugaiani maiga)! Gemi rakava gerina
govetugamagi-kure, Vari Namona nugami na govaga-mogonia!”

lesu na tarima vasivasi (4) ekearito, Gia murinai begene raka
Mataio 4:18-22; Luka 5:1-11
16 Jesu Galilea kou rikina na eraka-iagoto-goi nuganai, Simona ma tarina Anduru gesi
egitarito, geri reke kou ai gefiuato, korana gia tu maina tarimari. 17 Benamo Iesu na
evaga-gurugarito, ekirato, “Goiagoma, murigu ai goma raka, be au na tu tarimarima
maina viniri bana vaga-ribami.” 18 Benamo maoromaoro geri reke geraga-kwanerito,
Iesu murinai gerakato.
19 Asi geraka-managato, benamo Iesu na Iakobo (o Iames) Sebedaio, tarina Ioane gesi
egitarito, Gasi ai geri reke Gwadareri geturirito-goi; 20 ekearito, benamo Gia na tamari
Sebedaio ma Gena gauvei tarimari gesi Gasi ai geraga-kwanerito, lesu murinai gerakato.

Iauka rakavana na eborogiato tarimana
Luka 4:31-37
21 Geraka-iagoto, Kaperanaumai gevotuto. Monai Sabadi ai Iesu Iuda tarimari
geri rubu ai eraka-togato, benamo evevaga-ribato. 22 Gia gena vevaga-riba gurugari
tarimarima na gesegagirito nai, egaba-rakavato, korana tu gena guruga ma segukana,
dia taravatu gevevaga-riba iagiato-goi tarimari geri guruga kavana.
23 Mo rubu ai tarima ta tu iauka rakavana na eborogiato tarimana. Gia ekeato, ekirato,
24 “lesu, Nasareta tarimamu o, kara gemai noveia otoni? Goi tu Gai vaga-rakavama
uranai boiagoma? Au ribagu goi tu deikara, Goi tu Barau gena Veaga Tarimamu!” 25Iesu
na ekira-goiato, “Gurumu! Gia genana noraka-vagi!” 2¢ Benamo iauka rakavana na
mo tarima evaga-gogo-gogoato, benamo ma gabana gesi eraka-vagito. 27 Tarimarima
mabarari gegaba-rakava rakavato, benamo taugeri gevedanagi-vedanagito, gekirato,
“Mai tu kara? Vevaga-riba variguna? Gia tu ma segukana na iauka rakavari evaga-
gurugarini, ema garona maki gesegagiani!” 28 Benamo lesu varina asikauna eraga-
rovorovoto Galilea vanugari mabarari ai.

Iesu na keve tarimari vovoka evaga-namorito
Mataio 8:14-15; Luka 4:38-39

29 Rubu na geraka-rosito murinai, lakobo (o lames) ema Ioane gesi Geiagoto, Simona
ema Anduru geri numai gea ragekauto. 3° Simona Gena tagama vavinena tu ekeveto,
tauganina esegukato, be egena-tagoto-goi, benamo Iesu gekira-varaiato. 3!Iesu eiagoto
genai, gimanai egabito, benamo evaga-tanu vaisiato. Mo keve ekorito, benamo Gia
eguburito.

32 Lavilavi, garo eketoto murinai, tarimarima na keve tarimari e iauka rakavari na
geborogirito tarimari Iesu genai gegori-iagorito. 33 Vanuga tarimari mabarari numa
goiranai gevegogoto. 34 Iesu na keve irauirau tarimari vovoka evaga-namorito e iauka
rakavari gutuma elai-vagirito. Iauka rakavari mururi ekourito asi begene guruga,
korana gia ribari lesu.

Iesu Galilea vanugari ai eGobatato
Luka 4:42-44
35Bogibogi rekenai, rogosi bene lagani nai, Iesu evarigisito, tano fakana Gana eiagoto,
ea gurigurito. 36 Benamo Simona ma karona gesi lesu gea vetauato, 37 gea dogariato nai,
gekiraiato, gekirato, “Tarimarima na tu goi gevetaumuni!” 38lesu evaga-veseto, ekirato,
“Vanuga kavinagiri gana si-iago. Mogeri ai maki bana gobata, au gegu iagoma korana

tumoga.” 39Benamo gia eiagoto Galilea vanugari mabarari gana. Rubu ai egobatato-goi
e iauka rakavari elai vagirito-goi.

Lepera tarimana lesu na evaga-namoato
Mataio 8:1-4; Luka 5:12-16
40 Lepera tarimana ta lesu genai eiagoto, evetui-tarito, benamo enogiato, ekirato,
“Bema goi ourani nai, mogoni boiarevaguni, bovaga-namoguni riba.” 4! Iesu na
evetugaiato, gimana etugu-iagoato, egabi-karaiato, benamo ekirato, “Aurani, be non-
amo!” 42 Benamo vaga-sebo lepera na eraga-kwaneato, enamoto. 43 lesu na evaga-
guruga gwagigiato, ekirato, 44 “Mai veiga tarima ta asi bono kira-varaia. Noiago, Rubu
Veaga verena na bene gitamu, ema veiareva varevare dagarari Mose na ekiragiato
ilailanai bono vinia. Be tarimarima begene riba, goi tu bonamo.”
45 Senagi gia tu eiagoto, mo veiga varina efiuato. Mogesi nai Iesu tu vanuga tai asi ma
eraka-togato, a tano fakari ai mogo etanuto-goi. Senagina tarimarima gabu irauirauri
na Iesu tu rogo geiago-viniato-goi.

2

Iesu na rakava etugamagi-fitogarito

1 Garo kotari gevanagito vau, lesu Kaperanauma gana egenogoito. Tarimarima na
varina gesegagiato lesu tu numai. 2Moga lorinai tarimarima gutuma gegaru-vegogoto,
numa nugana gevaga-vonuato, eiagoto gatama-boka korana maki asi faka ta. Monai
vau lesu na Vari Namona egobata-vinirito, 3 nuganai tarima vasivasi (4) na tauganina
tavi ta emaseto tarimana ta lesu genai gegwa-iagoato. 4 Tarimarima gutuma nai, asi
geri dabara Iesu sevina gana bege raka-kavi iagoni. Naima gia na Iesu erugato iatana
guduguna gegiu-vagiato vau, keve rakava tarimana ma gedana gesi getugu-rigoato lesu
goirana Gana. 5lesu na geri vegabidadama egitaiato nai, gia na keve rakava tarimana
evaga-gurugaiato, ekirato, “Natugu, gemu rakava batugamagi-fitogari.”

6 Taravatu gevevaga-riba iagiato-goi tarimari kotari monai tanutagori ai, nugari
ai maigesi getugamagito, 7 “Karase nai mai tarima mogesina ekirani? Gia na Barau
ekira-fitogaiani. Dei na rakava betugamagi-fitogarini? Barau mogo geregana!” 8 Iesu
ma ribana gia kara getugamagirito-goi nai edanagirito, ekirato, “Karase nai manigesi
gotugamagini? ° Aigesina bagurugani tu meraga, keve rakava tarimana bavaga-
gurugaia, bakira, ‘Gemu rakava batugamagi-fitogari’ banasi, ba bara kiraia, ‘Noruga-
vaisi, gemu geda nogabia, be noraka’ barasi? 10 Au na navaga-Gitami, Tarimarima
Natuna tu ma gena maoro, rakava betuga-magi-fitogarini mai tanobarai.” Gia na keve
rakava tarimana evaga-gurugaiato, ekirato, 11 “Akiramuni, noruga-vaisi, gemu geda
nogabia, be numa gana noiago!” 12 Maoromaoro eruga-vaisito, gena geda egabiato,
tarimarima Goirari ai eraka-rosito. Moga lorinai mabarari gegaba-rakava rakavato,
Barau gevaga-rageato, gekirato, “Maigesina kavana ta rogosi tara gitaia.”

lesu takesi gogo tarimari gesi geganigani-vegogoto
Mataio 9:9-13; Luka 5:27-32

13 Jesu ma eiagoto kou rikinai. Tarimarima gutuma gia genai geiagoto, benamo gia na
evaga-ribarito. 1 Iesu eraka-iagoto-goi nuganai, Gia na Alfeo natuna arana Levi takesi
moniri gegabito-goi numanai tanutago egitaiato, benamo ekiraiato, ekirato, “Murigu ai
noma raka.” Benamo Levi evarigisito, lesu murinai erakato.

15 [esu Levi gena numai egani-ganito-goi nai, takesi gogo tarimari e vei-rakava tari-
mari gutuma maki Iesu ma gena mero gesi geganigani-vegogoto, korana tarimarima vo-
voka gia murinai gerakato-goi. 16 Taravatu gevevaga-riba iagiato-goi tarimari, Farisea
geri dogoro tarimari, na lesu gegitaiato, takesi gogo tarimari e vei-rakava tarimari
gesi geganigani-vegogoto-goi, benamo gia na Iesu gena mero gedanagirito, gekirato,
“Gia tu karase nai takesi gogo e vei-rakava tarimari gesi geganigani-vegogoni?” 17 Iesu
esegagito, benamo evaga-gurugarito, ekirato, “Namo tarimari na doketa asi bege

vetaurini, senagina keve tarimari na mogo. Au aiagomato maki dia vei-iobukaiobuka
tarimari keakeari, senagi vei-rakava tarimari.”

Ganiveaga
Mataio 9:14-17; Luka 5:33-39

18 Garo ta loane Babatiso gena mero e Farisea tarimari Gegani-veagato-goi nai, tarima
kotari Iesu genai geiagoto, benamo gedanagiato, gekirato, “Kara dainai Ioane Babatiso
gena mero e Farisea tarimari geri mero tu gegani-veagani, senagi goi gemu mero tu
asigi?”

19 Tesu na evaga-veserito, ekirato, “Gomi Gotugamagini, vegarago varigu tauna
gatana seviri ai etanuni nuganai bege gani-veagani ba? Asigina! Vegarago varigu tauna
gatana seviri ai neganai, asi bege Gani-veagani. 20 Garona eiagomani vegarago tauna
gatana gerina bege gabi-vegitaiani, monai vau bege gani-veagani.

21 Tarima ta na dabuga variguna veseana dabuga guinena gesi asi bebani-vegogoani.
Bema mogesina beveiani nai, dabuga variguna na guinena bedareani, ema vedarena
maki bebaregoni. 22 Tarima ta na vine nanuna variguna nanigosi kefina guinenai
asi besisiani. Bema mogesina beveiani nai, vine nanuna variguna na nanigosi kefina
guinena bevei-fakaiani. Vine nanuna e kefi bege rakavani. Senagi vine nanuna variguna
nanigosi kefina varigunai besisiani tu namo.”

Tesu tu Sabadi Verena
Mataio 12:1-8; Luka 6:1-5

23 Sabadi tai Iesu ma gena mero gesi widi vamokari na geraka-vanagito-goi nai, gena
mero tu rakarakari ai widi gebukito-goi. 24 Farisea tarimari na Iesu gekiraiato, gekirato,
“Nogitari, gia kara geveini! Manigesi asi begene vei Sabadi ai, taravatu.”

25 Jesu na evaga-veserito, ekirato, “Davida na kara eveiato gurugari goiaviato ba
asigina, gia ma karona gesi gevitorito nai? 26 Barau gena numai eraka-togato, Barau
goiranai Getorerito-goi beredi egabito, eganito, karona maki evinirito. Mo beredi tu
veaga veGata, Rubu Veaga vereri geregari mogo gari. Mo veiga tu Abiata Rubu Veaga
verena baregona gena negai egorato.”

_ %7 Benamo lesu na ma ekirarito, ekirato, “Barau na Sabadi eveiato tu tarimarima
geri, dia tarimarima eveirito Sabadi gena. 2¢ Mogesi nai Tarimarima Natuna tu Sabadi
Verena.”

3

Gima boso tarimana _
1 Garo tai Iesu rubu ai ma eraka-togato. Gima boso tarimana ta tu monai. 2 Tarima

kotari maki monai, Iesu gegita-tagoato-goi, Sabadi ai mo tarima bevaga-namoani ba,
begene gita-kaua, be begene vaga-bade-iagia Getato-goi nai. 3 Iesu na Gima boso
tarimana evaga-gurugaiato, ekirato, “Noruga-vaisi, tarima mabarari goirari ai noma
ruga.” 4 Benamo lesu na edanagirito, ekirato, “Aiga tu maoro, Sabadi ai veiga namori
veiveiri namo ba veiga rakavari sini veiri? Tana vevaga-maguri ba tana vagivagi?”

Senagi gia asi gegurugato. 5 lesu ma baruna e ma nuga-metona gesi egita-
gegeragirito, korana tarimarima genuga-bubuto nai. Benamo Gima boso tarimana
ekiraiato, ekirato, “Gimamu notugu-rorogotoa.” Gimana etugu-rorogotoato, benamo
enamoto. ¢ Moga murinai Farisea tarimari rubu na geraka-rosito, Heroda murinai
gerakato-goi tarimari gesi geboioga-vegogoto, lesu kamasi bege vagiani dabarana
gevetauato.

Tarimarima gutuma Galilea kouna rikinai
Luka 6:17-19
7 Iesu ma gena mero gesi geraka-vegitato, Galilea kouna gana geiagoto. Tarimarima
gutuma lelevagi Galilea na gia murina na geiagoto, ema vovoka lelevagi maki Iudea
na, 8 lerusalema na, Idumea na, lIoridana garuka mo reke na, Taia e Sidono rekeri na

geiagoto, korana lesu varina gesegagiato nai. ° Tarimarima gutuma nai, lesu na gena
mero ekirarito, gasi misina ta beGene gabi-torea, tarimarima gutuma be bege rugaruga-
gauani garina. 10lesu na keve tarimari gutuma evaga-namorito dainai, keve tarimari
mabarari maki gegoto-iagoto, Iesu genai begene vegabi-kau gana. 1! lauka rakavari na
geborogirito tarimari na gia gegitaiato tu, goiranai geketo-tarito, gekogoto, gekirato,
“Goi tu Barau Natuna!”

12 Jesu na evaga-guruga gwagigirito, asi begene vaga-foforia gia tu deikara.

Iesu na tarima gabanana ruarua (12) egabi-virigirito
Mataio 10:1-4; Luka 6:12-16

13 Moga murinai Iesu goro gana evarageto, benamo eura-vinirito tauri ea kearito,
benamo gia genai geiagoto. 14 Iesu na tarima gabanana ruarua (12) egabi-virigirito,
arari apostolo evatorito, gia begene kavaia. Benamo ma bene tuguri, begene gobata,
15 ema seguka begene gabi, iauka rakavari begene lai-vagiri.

16 Egabi-virigirito tarimari tu maigeri: Simona, arana variguna evatoato Petero;
17 JTakobo (o Iames), Sebedaio natuna, ma tarina Ioane gesi, arari variguna evatoato,
Boanere, anina tu guba eguruani natuna; 1 Anduru; Filipo; Batolomeo; Mataio; Tomasi;
TIakobo (o Iames), Alfeo natuna; Tadeo; Simona, Selote tarimana; 1° ema Iudas Isakariota,
gia tu lesu berevaiani tarimana.

Tesu ema Belsebul
Mataio 12:24-32; Luka 11:14-23; 12:10
20 Jesu tu numai ma eragekauto. Tarimarima gutuma lelevagi ma gevegogo-

genogoito nai, gia ma gena mero gesi asi geri ganigani dabarana. 2! lesu garagarana
na varina gesegagiato, benamo gabigoina geiagoto, korana tarimarima gekirato, “Gia
tu bebabo!” getato nai.

22 Taravatu gevevaga-riba iagiato-goi tarimari lerusalema na gemarigoto, gekirato,
“Belsebul, (mai tu Satani), iauka rakavari geri vere, na gia eborogiato nai, iauka rakavari
elai-vagirini.”

23 Benamo lesu na ekea-iagoma-rito, barabore ai evaga-gurugarito, ekirato, “Satani
na Satani kamasi belai-vegitaiani? 2% Bema gavamani ta bevetavini, taugena bevevagi-
vinini nai, mo gavamani asi berugani riba. 2> Bema dogoro ta bevetavini, taugena
bevevagi-vinini, mo dogoro maki asi berugani riba. 26 Bema Satani bevetavini, taugena
bevevagi-vinini, gia asi berugani, senagi bekorini.

27 Tarima ta na gwada tarimana gena numai asi beraka-togani riba, gena farefare
asi beverariani riba, senagi mo gwada tarimana bebarubaru-guineani vau, ena numa
farefareri beverariani.

28 Mogoni akiramini, tarimarima rakava bege veini ema Barau bege kira-fitogaiani
tarimari geri rakava mabarari Barau na betugamagi-fitogarini riba. 2% Senagi tarima ta
na lauka Veaga bekira-fitogaiani tarimana, Gena rakava asi betugamagi-fitogaiani, mo
rakava tu betanu-vanagi vanagini.” 30 Iesu mogesi ekirato, korana tarima kota gekirato,
“Gia tu iauka rakavana gia nuganai” getato nai.

lesu sinana ema tarina
Mataio 12:46-50; Luka 8:19-21
31 Benamo lesu sinana ma tarina geragasito. Numa murikanai geruga-tarito,
gevetuguto, Iesu gea kiraia, gema vaga-gurugaia gana. 32 Gia tu tarimarima gutuma
na getanu-gegeragiato, benamo gekiraiato, gekirato, “Goi sinamu e tarimu tu murikai,
goi gevetaumuni.” 33 Iesu na evaga-veserito, ekirato, “Au sinagu e au tarigu tu deiri?”
34 Benamo getanu-gegeragiato tarimari egitarito, ekirato, “Au sinagu e au tarigu tu
maigeri! 35 Barau gena ura Geveirini tarimari tu au tarigu, e au tobagu, ema au sinagu.”

4

Barabore - Iaraga tarimana na widi gueri efiurito

1lesuma ea vevaga-riba genogoito Galilea kouna rikinai. Tarimarima gutuma lelevagi
na ma gea vegogo-gegeragiato nai, Gasi ai ma eragekauto, benamo etanu-tarito. Gasi
kota gelei-vegitato, a tarimarima tu kou rikina na mogo gevegogo-iagoto. 2Iesu na
dagara vovoka evaga-ribarito barabore ai. Gia gena vevaga-riba nuganai ekirato,

3 “Gosegagi! laraga tarimana ta eiagoto, gena widi gueri benea fiuri gana. 4 Efiurito-
goi nai, kota tu dabarai geketoto. Benamo manu geiagomato, geganirito. 5 Kotari
tu forefore gaburi ai geketokauto tano magigiri ai. Asikauna getubu-rageto, korana
tano iatanai mogo. © Benamo garo eragekauto nai, gia gemaguguto, korana lamuri asi
gevarigo-gitakauto lorinai, asikauna gemaseto. 7 Kotari tu gauga giniginiri nugari ai
geketoto. Benamo gauga giniginiri getubu-baregoto, varovaro dagarari Getubu-gaurito
e getuturarito nai, asi gegwato. 8 Kotari tu tano namonai geketoto, benamo getubu-
ginikauto, gegara-baregoto, gegwato kotari gwari tu gabana toitoi (30), kotari tu gabana
imaima ma gabanana (60), kotari tu sinau sebona (100).”

9 Benamo lesu ekirato, “Ma seGana tarimana bene segagi!”

Kara dainai Iesu na barabore ekiragirito
Mataio 13:10-17; Luka 8:9-10
10 Jesu geregana mogo garonai, gena mero gabanana ruarua (12) ma gia murinai

gerakato-goi tarimari kotari tu gia sevinai ruga-gegeragi, benamo mo barabore anina
gevedanagi-iagiato. 11 Iesu na evaga-gurugarito, ekirato, “Barau gena Basileia gurugari
vekuretogari gomi gemi ai tu fofori, senagi murika tarimari tu barabore ai avaga-
gurugarini, korana tu,
12‘begene gitaia,
senagi anina asi begene ribaia,
begene segagia,
senagi asi begene tugamagi-maoroa,
bege vetugamagi-kureni Barau genai,
benamo geri rakava betugamagi-fitogarini garina.’ ”

Widi Gueri baraborena anina

Mataio 13:18-23; Luka 8:11-15

13 Benamo lesu na ma evaga-gurugarito, ekirato, “Mai barabore anina asi Goribaiani

nai, barabore tari tu kamasi bogo ribarini? 14 laraga tarimana na Barau gena guruga
efiuani. 1% Tarima kotari tu widi Gueri dabarai geketoni kavana. Guruga gesegagini
nai, Satani na egabivagi-Garigaririni. 16 Tarima kotari tu widi gueri forefore ai geketoni
kavana. Guruga gesegagini nai, ma iakuri gesi gegabi-rageani. 17 Senagi guruga tarima
nugari ai asi gevetoreni nai, asi getanu-maukani. Barau gena guruga dainai, nega
rakavari gegoitagoni, e gevanerini, o gevaga-midigu midigurini garori ai gia genana
geraka-vegitani. 18 Tarima kotari tu widi Gueri Gauga giniginiri nugari ai gefiurini
kavana. Barau gena guruga gesegagiani, 1 senagi tanobara dagarari tugamagiri na,
tanobara farefareri getugamagi-gogogogorini, ema geri ura dagarari kotari na Barau
gena guruga gelautariani, naima Barau gena guruga gia geri ai asi gwagwari. 20 Tarima
kotari tu widi gueri tano namonai Gefiurini kavana. Guruga gesegagiani, Gegabi-
rageani, tauri gevetoreni kotari tu gabana toitoi (30), kotari tu gabana imaima ma
gabanana (60), kotari tu sinau sebona (100).”

Lamefa betore-kauani
Luka 8:16-18
21 Jesu na ma evaga-gurugarito, ekirato, “Tarima ta lamefa begabuani nai, Guro na
begogoi-tariani o fata gaburenai betoreani? Asigina, toretorena fatanai betore-kauani.
22 Vekuretoga dagarari mabarari bege foforini, gesego-gaurito dagarari mabarari bege
gabi-fakarini. 23 Ma segana tarimana bene segagi!”

24 Jesu na ma ekirarito, ekirato, “Bogo segagirini gurugari bogono tugamagi-
ginikauri. Gemi segagi ilailari ai Barau na riba e tugamagi-faka bevinimini. Tugamagi-
faka kotari ma betore-kaurini. 25 Ma gena segagi tarimana tu tugamagi-faka beviniani,
asi gena segagi tarimana, gena tugamagi-faka misina maki begabi-vagiani.”

Barabore - Widi gueri taugeri getubuni
26 Jesu ma ekirato, “Barau gena Basileia tu noga mogo tarima ta, widi Gueri tano ai
efiurini kavana. 27 Gia tu bogi ai egenani, lagani ai evarigisini nuganai, mo widi gueri
getubuni, gegarani, senagina gia tu asi ribana kamasi gegarani. 28 Tano taugena na
tauna evaga-goraiani. Guine tu gwabena etoreani, gabivau fekana, moga murinai tauna
etoreani feka nuganai. 2% Tauna bekirini nai, bebasiani, korana basibasi garona bevotu.”

Barabore - Mastadi gauna gutuna
Mataio 13:31-32; Luka 13:18-19
30 [esu evedanagito, ekirato, “Barau gena Basileia tu kara gesi bita vaga-ilailaiani?
Kamara barabore na bevaga-foforiani? 3! Gia tu mastadi gauna gutuna ta noga,
tanobarai varovaro dagarari gueri mabarari fakari ai gia geregana misina korokoro,
tano ai gevaroani. 32 Senagi tano ai gevaroani nai, egara-varageni, varovaro dagarari
mabarari fakari ai gia mogo barego vedaurea. Gia legana maki baregori getubuni. Monai
rovo manuri gia legana iauganai genugini.”
33Mogesina kavana baraboreri asisebo ai lesu na Barau gena guruga egobata-vinirito-
goi, gia geri riba e tugamagi-faka ilailari ai. 34 Gena Gobatai barabore asi eraga-
kwanerito-goi, senagi gena mero mogo geregari ai vau, guruga aniri mabarari evaga-
foforirito-goi.

lesu na iavara e geta o ureure ekira-goirito
Mataio 8:23-27; Luka 8:22-25
35 Mo lavilavi ai Iesu na gena mero ekirarito, ekirato, “Sivegasi-vanagi, kou mo rekena
gana.” 3¢ Benamo mo tarimarima gutuma geraga-kwanerito, gena mero na gekavaiato
lesu etanu-tagoto-goi gasinai, benamo Gegura-rakaiato. Gasi kotari maki gia gesi.
37]avara asi keikeina ta eragasito e ureure barego maki gasi ai evebubu-gurato-goi, Gasi
maki dori evonuto-goi. 38 Iesu tu gasi gabinai fila iatanai egenato-goi. Gena mero na
gevagoato, gekirato, “Vevaga-riba tarimamu o, goi tu asi ogarini? Gita tu mai taburuni!”
39 Benamo lesu evarigisito, iavara ekira-goiato e ureure ekiraiato, “Nodoko, asi
nogareva.” Benamo iavara edokoto e emegomego-tarito, asi egareva-garevato. 40 Iesu
na gena mero ekirarito, ekirato, “Karase nai gogarini? Gomi tu rogo asi gemi
vegabidadama?”
41 Gia gegari-rakava rakavato, benamo taugeri gevedanagi-vedanagito, gekirato,
“Mai tu kamara tarima? lavara e ureure na maki garona gesegagiani!”

5

Iesu na iauka rakavari na geborogiato tarimana evaga-namoato

1Kou tavi tai gea vanagito Gerasa (o Gadara) tarimari geri gabu ai. 2lesu Gasi na eraka-
rigoto-goi nai, iauka rakavana na eborogiato tarimana ta gara gabuna na eiagomato-goi
lesu genai. 3 Gia tu gara kougari ai etanuto-goi. Tarimarima gia barutarinai geferauto,
seini maki gia genai asi gwagigi. 4 Nega gutuma kwakuna e gimana seini na gebarurito-
goi, senagi seini edabu-guturito-goi, ema kwakunai auri dagarari maki elau-kirarito-goi.
Gia tu gwada rakava, tarima ta na maki asi bevaga-maranaiani riba. >Bogi e lagani ai gia
tu garai e goro tuguri ai ekogoto-goi ema taugena maki fore na everamato-goi.

6 Gia na lesu managai egitaiato, eraga-iagoto, goiranai eketo-tarito, 7 ekogoto edueto,
ekirato, “Iesu o, Iaru-korokoro Barauna Natuna, kara au gegu ai noveia otoni? Barau
aranai anogimuni, asi bono vaga-midigu midigugu.” 8 Gia mogesi ekirato, korana Iesu

na evaga-gurugaiato, ekirato, “lauka rakavamu, mani tarima genana noraka-vagi!”
9 Benamo lesu na edanagiato, ekirato, “Goi aramu tu deikara?” Gia evaga-veseto,
ekirato, “Au aragu tu ‘Vetari Tarimari Gutuma,” korana gai tu vovoka.” 10 Gia na Iesu
enogi-gigirageato, mo gabu na asi bene lai-rosiri.

11 Monai bai serina goro gabakanai gedokadokato-goi. 12 Mogesina nai iauka rakavari
na lesu genogiato, gekirato, “Notuguma bai geri ai, gia nugari ai garaka-toga.” 13 Iesu
na etugu-iagorito. Benamo iauka rakavari mo tarima genana geraka-vagito, bai nugari
ai geraka-togato. Benamo lalaga na gekokosi-firigoto, kou ai gevebora-gugututo. Mo
bai serina nuganai bai mabarari 2,000 kavana.

14Bai gitagauri tarimari geragato, mo vari gea fiuato vanuga barana nuganai e vanuga
keiri ai. Tarimarima Geraka-rosito, geiagoto mo kara egorato dagarana gitagitana.
15 Jesu genai geragasito nai, gia na mo tarima iauka rakavari vovoka na geborogiato
tarimana gegitaiato, ma dabugana e gena tugamagi maki maoro etanu-tagoto-goi,
benamo gia mabarari gegarito. 16 Mo veiga Gegorato, gegitarito tarimari na iauka
rakavari na geborog@iato tarimana varina, ema bai variri, tarimarima gekira-vararito.
17Benamo gia na Iesu genogiato, geri tano na bene raka-vegita.

18 Jesu gasi ai eragekauto-goi nai, iauka rakavari genana geraka-vagito tarimana na
enogiato, Iesu gesi bene iago etato. 1 Senagi lesu na ekiraiato, ekirato, “Nogenogoi
numa gana e gemu numa tarimari geri ai. Benamo bonoa kira-varari, Barau na gemu ai
kara beveia ema gena vevetugagwa gemu ai begora dagarana.” 20 Benamo gia eiagoto
Vanuga Gabanana (10) tanori ai, ea vevari-fiuto, kara Iesu na gia genai eveiato. Benamo
tarimarima mabarari Gegaba-rakavato.

Tesu na kekeni ta ema vavine ta evaga-namorito
Mataio 9:18-26; Luka 8:40-56

21 Jesu Gasi na ma egenogoito kou tavi ta gana maia. Mo kou rikinai tarimarima
gutuma lelevagi na ma gea garu-gegeragiato. 22Rubu gitagauna tarimana ta arana Iairo
eiagoto, lesu egitaiato nai, kwakuna koranai evetui-tarito, 22 ma nugana mabarana gesi
enogiato, ekirato, “Au natugu kekenina bekeve-rakava, dori emaseni. Mani gemu veiga,
noiagoma, gimamu iatanai bono tore-kaua, be natugu bene namo!”

24 Benamo lesu gia gesi Geiagoto-goi nai, tarimarima Gutuma lelevagi maki
gegotokauto, gia na geraka-vebibi vebibiato-goi.

25 Monai vavine ta, gena keve tu rara kevena, lagani gabanana ruarua (12) ekeve-
iagiato. 26 Doketa vovoka na muramura geviniato-goi, senagi asi enamoto-goi. Gena
moni mabarari evaga-koririto, nenamo gana, senagi asi enamoto-goi, gena keve mogo
emeto-iagoto-goi. 27 Gia na lesu varina esegagiato naima eiagomato, tarimarima
gutuma nugari na eraka-rokarokato mo Iesu murinai ea ragasito, benamo gena dabugai
evegabikauto. 28 Korana tu gia evetugamagito, “Gena dabugai mogo bavegabikauni nai
banamoni.” 29 Benamo rara kevena edokoto, tauganinai emami-ragiato gena keve varau
ekorito.

30 Mo negai lesu eribato, gia genana seguka eraka-vagito. Benamo tarimarima
gutuma nugari na eruga-kureto, evedanagito, ekirato, “Deikara na au gegu dabuga
begabi-karaia?” 3! Gena mero gevaga-veseto, gekirato, “Nobogeboge, mai tarimarima
tu gutuma na gebebesi-karamuni, kamasi tu ma ovedanagini, okirani, ‘Deikara na
begabi-karagu?’ ” 32 Senagi lesu tu rogo ebogebogeto-goi, egabi-karaiato tarimana
egita-vetauato-goi. 33 Mo vavine eriba-maoroto kara genai egorato, benamo ma garina
e ma gogo-gogona gesi lesu kwakuna koranai ea vetui-tarito, benamo kara egorato
mabarana ekiragi-foforirito. 34 Iesu na mo vavine evaga-gurugaiato, ekirato, “Natugu,
gemu vegabidadama na bevaga-namomu. Be, ma iakumu gesi noiago, gemu keve
bekori-mogovagi.”

35 Tesu rogo egurugato-goi nuganai, rubu gitagauna tauna lairo gena numa na
tarima kotari Geiagomato, lairo gekiraiato, gekirato, “Natumu tu bemase. Vevaga-riba

tarimana asi novaga-vekwaragia.” 3¢ Iesu na mo guruga tu esegagi-guiragiato mogo,
benamo rubu gitagauna tarimana evaga-gurugaiato, ekirato, “Asi bono gari, bono
vegabidadama mogo.” 37 Benamo lesu na mabarari ekira-goirito, murina na asi begene
iago, senagi Petero, e Iakobo (o Iames), ema tarina loane mogo Gia gesi begene iago.
38Jairo gena numai geragasito, benamo lesu na tarimarima egitarito, geguru-rageto-goi
e getagi-guruga gurugato-goi. 3% Benamo lesu numai eraka-togato, evaga-gurugarito,
ekirato, “Karase nai goguru-rageni e gotagini? Kekeni tu asi bemase, Gia tu egenani
mogo.” 40 Senagina tarimarima na gerikiriki-iagiato. Benamo Iesu na etugu-rosirito,
bena kekeni tamana sinana e gia gekavaiato tarimari toitoi gesi mogo kekeni gevaga-
genaiato gabunai geraka-togato. 4! Benamo lesu na kekeni gimanai egabito, evaga-
gurugaiato, ekirato, “Talita kumi!” Mo guruga anina tu “Kekeni, au na goi akiramuni,
novarigisi!” 42 Benamo kekeni vaga-sebo evarigisito, erakaorakaoto. Gia gena lagani
tu gabanana ruarua (12). Mai veiga egorato nai, tarimarima gegaba-rakava rakavato.
43]esu na evaga-gurugarito, mai veiga varina asigina ginavagi begene kiragia etato, ema
ekirarito, mo kekeni begene gubua.

6

lesu Nasareta tarimari na asi gegubakauato

1 Jesu na mo gabu eraga-kwaneato, benamo gena vanuga gana eiagoto; gia gena
mero maki murina na geiagoto. 2 Sabadi Garonai lesu tu rubu ai ma ea vevaga-ribato,
tarimarima gutuma na gesegagiato tu, gegaba-rakavato, gekirato, “Mai tarima mai riba
tu ainana egabito? Gena iaunega maki dei na eviniato? Mai nuga-farevagi veiga boruri
tu kamasi eveirini Gimana na? 3 Gia tu kamuda tarimana, ene? Maria natuna; Iakobo (o
Iames), e losefa, e Iudas, e Simona kakari, ema tobana maki sevirai inigeri.” Benamo asi
ma gevaga-mogoniato-goi.

4Tesu na ekirarito, ekirato, “Peroveta tarimana tu gabu mabarari ai bege gubakauani,
senagi gena vanuga korikori, garagarana, ema gena numa tarimari, na mogo asi bege
gubakauani.”

5 Monai Gia na seguka veigari boruri asi eveito, a keve tarimari tu sebosebo mogo
iatari ai Gimana etore-kauato, evaga-namorito. ¢ lesu edaradara-rakavato, korana asi
geri vegabidadama nai.

Iesu Gena mero gabanana ruarua (12) etugurito
Mataio 10:5-15; Luka 9:1-6
Benamo Iesu ma erakato, eiagoto vanuga kotari ai ma ea vevaga-ribato-goi. 7 Benamo
Iesu na gena mero gabanana ruarua (12) ekearito, benamo ruari ruari etugurito, ema
seguka evinirito, iauka rakavari begene lai-vagiri gana. 8 Iesu na evaga-nagirito, ekirato,
“Kara ta asi bogono gabi-kaua gemi iagoiago ai, togoi mogo. Dura, ganigani dagarari e
moni maki asi bogono gwakau. ° Tamaka bogono vei, senagi sedi ruarua asi bogono
vei.” 10 Ma evaga-gurugarito, ekirato, “Numa tai bogo ragekauni nai, mo numai mogo
bogono tanu, bene iago mo, vanuga bogono raga-kwanea. 1! Bema vanuga tai asi bege
gabi-ragemini e garomi asi bege segagirini nai, bogono raga-kwanea, kwakumi kauri
mogo bogono kwari-ketoketori gia geri kira-sirivagi vaga-mogoniri gana.”
12 Benamo geiagoto, gea gobatato, tarimarima geri rakava na begene vetugamagi-
kure e begene raka-kure gana. 13 lauka rakavari vovoka tarimarima Gerina Gelai-
vagirito, keve tarimari gutuma maki diga na gedaurito, gevaga-namorito.

Toane Babatiso gena mase
Mataio 14:1-12; Luka 3:19-20; 9:7-9
14 Heroda, Galilea verena, na mai veiga variri ea segagirito, korana lesu arana
gabu mabarana eraga-rovorovoto. Tarima kotari gekirato, “loane Babatiso mase na
ma bevarigisi-genogoi. Moga lorinai mai veiga baregori mabarari evaga-foforirini.”
15 Ma kota gekirato, “Mai tu Elia,” ma kota gekirato, “Mai tu Peroveta tarimana ta,

peroveta tarimari guineri kavana.” 16 Senagi Heroda esegagito nai, ekirato, “Mai tu
Ioane Babatiso, au na debana abasi-gutuato tarimana, mase na ma bevarigisi-genogoi!”

17 Korana Heroda taugena evetuguto, loane gea gabi-tariato, benamo dibura numai
gebarubaruato, gebiri-Gauato. Mo veiga eveiato, korana tu etava-rariato vavinena
Herodia, gia kakana Filipo garagona, bene vaga-iakua gana. 18 loane na Heroda evaga-
gurugaiato-goi, ekirato, “Goi na kakamu Garagona bogarago-veraria tu asi maoro!”
19 Mogesina nai Herodia na Ioane ebaru-viniato, gena ura bene vagia, senagina asi
gena dabara, 20 korana Heroda na loane egari-viniato-goi e egita-Gauato-goi. Heroda
ribana loane tu vei-iobukaiobuka ema veaga tarimana. loane garona esegagiato nai,
edaradarato-goi, senagi eurato bene segagi-vinia.

21 Herodia gena garo namona ta eragasito. Heroda gena gora garona vetugamagi-
iagina verekona o betdei pati eveiato, gena veguine-iagi tarimari baregori, e vetari
gorikauri tarimari, ema Galilea vanugari ai veguine-iagi tarimari ekearito. 22 Herodia
natuna Guiatona ema raka-togato, benamo ebarato nai, Heroda ma gena varivari
tarimari mabarari gesi evaga-iakurito. Benamo Heroda na mo guiato ekiraiato, ekirato,
“Goi kara oura-viniani dagarana nokiragia, benamo bavinimuni.” 23 Benamo ekiraiato,
ekirato, “Kara bonogiguni dagarana bavinimuni, Gegu Basileia tavina bonogiguni maki

bavinimuni.” _ _
24 Benamo eraka-rosito, sinana edanagiato, ekirato, “Kara banasi?” Sinana na evaga-

veseato, ekirato, “loane Babatiso debana, bonosi!” 25 Benamo mo guiato ma eraga-
genogoito, benamo vere barana Heroda enogiato, ekirato, “Au aurani inimogo Ioane
Babatiso debana digu ai novinigu.”

26 Vere barana ma evetugamagi-genogoito, senagi asi eurato bene kira-sirivagi,
korana Gena varivari tarimari goirari ai ekiragi-toreato bene. 27 Maoromaoro vere
barana Heroda na tarima debari ebasi-Guturito-goi tarimana ta etuguato, loane debana
bene gwa-iagomaia gana. Benamo gia eiagoto, loane Babatiso dibura numanai debana
ebasi-gutuato. 28 Benamo digu ai egwa-genogoiato, benamo mo Guiato ema viniato.
Gia na sinana eviniato. 2°loane gena mero na mo vari gesegagiato, benamo geiagoto,
tauganina Gea gabiato, benamo gara gabunai gea guriato.

Iesu na tarima dagara imaima (5,000) eguburito
Mataio 14:13-21; Luka 9:10-17; loane 6:1-13 _ _ _
30 Apostolo tarimari ma gegenogoito Iesu genai, benamo kara geveito e gevevaga-riba

iagirito dagarari mabarari gekira-varaiato. 3! lesu na evaga-gurugarito, ekirato, “Gabu
fakana ta gana si-iagosi, goa iagaragi kotuna.” Korana tarimarima vovoka geiagomato-
goi ema mainana geiagoto-goi, be gia maki asi ilaila begene iagaragi o begene ganigani.
32 Benamo mabarari gasi tai Gerageto, gabu fakana ta gana geiagoto.

33 Senagi tarimarima Gutuma na gegitarito, geribato aigana Geiagoni. Benamo
vanuga tata tarimarimari mabarari kwakuri na geraka-ragaraga-iagoto, mo gabu ai gea
ragasi-guineto. 34Iesu gasi na eraka-rigoto nai, tarimarima vovoka lelevagi egitarito,
benamo evetugarito, korana gia tu noga mogo mamoe asi gitagauri tarimana ta noga.
Benamo gia na dagara vovoka evaga-ribarito. 35 Elavilavito-goi nai, lesu gena mero
gia genai geiagoto, benamo gekirato, “Mai tu gabu fakana e garo maki mo evarigoni.
36 Notugu-rakari, vamoka vei tarimari geri tanu gaburi e vanuga kavinagiri gana geiago,
be gari ganigani gea voi.”

37 Senagi lesu na evaga-veserito, ekirato, “Gomi na ganigani tari goviniri.” Benamo
gia na gedanagiato, gekirato, “Goi ourani tu gaiago, beredi silva moniri sinau ruarua
(200) na gavoiri, benamo gama-guburi otoni?” (Mai tu tarima ta davana gue imaima
toitoi (8) nuganai begabini kavana). 38 Iesu na ekirarito, ekirato, “Gomi gemi ai beredi
tu vira manigeri? Goiago, goa gitari.” Gea gitarito, benamo gekirato, “Beredi imaima,
magani-kone ruarua maki.”

39 Jesu na gena mero evaga-gurugarito, tarimarima begene vareri, dogoro dogoro
ai gauga iatari ai begene tanutanu-tari. 4° Benamo dogoro loriri ai getanuto, tari

sinau sebori (100), tari gabana imaimari (50). 4! Benamo lesu na mo beredi imaima
e magani-kone ruarua egabirito, eboge-rageto, gubai egitaiato, Barau evaga-namoato
vau, beredi etavi-kirakirarito, benamo gena mero evinirito begene vareri Gana. Magani-
kone ruarua maki mogesina edudu-gutuguturito. 42 Tarimarima mabarari geGani-
maseto. 43 Murinai vau lesu gena mero na beredi kwari e magani-kone kwari mabarari
gevaga-vegogo-rito, bosega gabanana ruarua (12) gevaga-vonurito. 44 Geganiganito
tauri mabarari tu 5,000.

lesu nanu iatanai erakato
Mataio 14:22-33; Ioane 6:16-21
45 Maoromaoro lesu na gena mero gasi ai evaga-ragerito, benamo etugu-guinerito

kou tavi tai Betesaida gana, ma gia tu mo tarimarima gutuma rogo etugu-lausirito.
46 Benamo etugu-lausirito murinai, Goro gana evarageto guriguri. 47 Emukuna-
mukunato-goi nai, gasi tu kou nuganai, a lesu tu geregana tano ai. 48 Benamo gena
mero egitarito, gevekwaragi rakavato-goi levai, korana iavara tu goirari na eiagomato-
goi. Benamo lesu Geri ai eraka-iagoto nanu iatana na, gasi bene raka-vanagia etato.
Mo tu horagauna 3 ema 6 koloko vefakanai bogibogi rekenai. 4° Senagi gena mero
na gegitaiato, nanu iatanai erakato-goi, getugamagito, gekirato, “Murava ta!l” getato.
Benamo gegaba-fouto, 50 korana mabarari na gegitaiato e gegari-rakavato.

Senagina lesu na eraga-vaga-gurugarito, ekirato, “Gokokore, mai tu au, asi gogari!”
51 Benamo gasi ai eragekauto, ema iavara maki edokoto. Gena mero gegaba-rakavato,
52 korana tu mo beredi evaga-gutumarito nuga-farevagi veigana anina rogosi gere
tugamagi-dogaria, nugari rogo bubu nai.

Iesu na keve tarimari evaga-namorito e evaga-maguririto Genesareta ai
Mataio 14:34-36 _

53 Benamo Gasi ai kou na gevanagito, Genesareta tanonai Geragasito. Geri gasi
monai gebaru-tariato. > Benamo gasi na geraka-vagito nai, maoromaoro tarimarima
na gegita-leaiato, geribato mo tu lesu. 5°> Benamo mo tano mabarana Geraga-gauato,
benamo geri keve tarimari ma gedari Gesi lesu ainai gesegagiato-goi gaburi gana
gegwa-iagorito-goi. 56 lesu na eiago-vinirito-goi gaburi mabarari ai, vanuga barari
ai, vanuga keiri ai, vamoka vei tarimari geri tanu gaburi ai, geri keve tarimari maketi
gaburi ai getorerito-goi, benamo Genogiato-goi, gena dabuga rikinai mogo maki begene
vegabikau. Gevegabikauto-goi tarimari tu genamoto-goi e gemagurito-goi.

7

Namo e rakava

1 Farisea tarimari e taravatu gevevaga-riba iagiato-goi tarimari kota Ilerusalema
na geiagomato, lesu gevegogo-Jegeragiato. 2 Benamo gena mero gegitarito,
geganiganito-goi kota gimari ma “mirori” gesi, Gimari asi gegurigirito gia seneri vereri
geri vevaga-nagi ilailanai. 3 Bogono riba, Farisea tarimari e Iuda tarimari mabarari
tu asi rogo bege ganiganini, senagi gimari rogo bege gurigirini murinai vau bege
ganiganini. Mai tu gia seneri vereri na gevaga-mogoniato ema gevei-iagomaiato-goi
veigana. * Maketi gaburi na bege iagomani maki asi rogo bege ganiganini, senagi bege
vegurigi-guineni vau. Seneri geri vevaga-nagi vovoka kotari maki gekorana-iagirito-
goi, kapusi gurigi, guro, ketolo [e geda maki] Gegurigirito-goi.

5 Mogesi nai Farisea tarimari e taravatu gevevaga-riba iagiato-goi tarimari na Iesu
gedanagiato, gekirato, “Karase nai gemu mero na senera vereri geri vevaga-nagi asi
gekorana-iagirini, gimari ma ‘mirori’ gesi geganiganini?”

¢ lesu na evaga-veserito, ekirato, “Isaia na eperoveta-iagimito gofagofa tarimami tu
mogoni, maigesi etoreato,

‘Mai besena tu
mururi koriri ai mogo
au gegubakauguni geri Barau,

senagina gia nugari tu managa rakava.

7 Getoma-rakarigo vini-kavaguni,

geri vevaga-riba tu tarimarima geri vevaga-nagi taravaturi,
a dia au gegu!’

8 Gomi na Barau gena taravatu tu goraga-kwanerini, benamo tarimarima geri vevaga-
nagi gokorana-iagirini.”

9 Jesu na ma ekirarito, “Mogoni, Gomi na Barau gena taravatu gotugamagi-fitogarini,
taugemi gemi vevaga-nagi bogono korana-iagiri gana. 1 Mose ekirato, ‘Tamami sinami
bogono gubakauri. Dei na tamana o sinana guruga rakavari eviniani tarimana tu bogono
vagi-masea.’ 11 Senagi gomi gokirani, tarima ta na tamana o sinana bevaga-gurugaiani,
bekirani, ‘Au na gomi asi bavaga-kavamini, korana bara vinimi dagarana tu au na Koban
aviniani nai.” Koban anina tu Barau gena. 12 Mogesi veigai gomi na tarima gokouani,
tamana e sinana asi bene vaga-kavari gGana. 13 Gomi na senemi geri vevaga-nagi gerina
Barau gena guruga asi tauri ai mogo govaga-iagorini. Dagara vovoka mogesi goveirini.”

Tarimarima gevaga-rakavarini dagarari
Mataio 15:10-20
14 Benamo lesu na tarimarima gutuma ma ekea-vegogorito genai, benamo ekirarito,

ekirato, “Mabarami Gosegagi ema bogono riba-maoro. !5 Tarimarima murika na
geganirini, gevarigoni tarima nugari gana, dagarari na tarima asi gevaga-rakavarini,
senagi tarimarima nugari o loruri guturi na Gemarageni dagarari na vau tarimarima
gevaga-rakavarini. [16 Ma segana tarimana bene segagi!]”

17 Jesu na mai tarimarima gutuma eraga-kwanerito, numai eragekauto; benamo gena
mero na mo barabore anina gevedanagi-iagiato. 18 Iesu na evaga-gurugarito, ekirato,
“Gomi maki asi gotugamagi-fakani? Asi goribani, murika na gevarigoni dagarari na
tarimarima asi gevaga-rakavarini? 19 Korana mo tu dia loruna na gevarigoni, senagina
sinagena na gevarigoni, be geiagoni mogo.” Moga anina tu, gia na Ganigani mabarari
evaga-mogonirito, asi geri rakava.

20 Benamo ma ekirato, “Kara tarimarima loruna na emarageni, monana tarimarima
evaga-rakavaiani, 2! korana tarima loruna na tugamagi rakavari, kima veigari, lema,
vagivagi, 22 vegura-vanagi, mata-ganigani, veiga rakavari mabarari, ofagofa, mata-
boraga, mama, vevaga-bade, veiavi, vei-babobabo geiagomani. 23 Mabarari dagara
rakavari, maigeri loruna na gemarageni, tarima gevaga-rakavarini.”

Vavine ta gena vegabidadama
Mataio 15:21-28
24 Jesu monana evarigisito, Taia e Sidono tanori gana eiagoto. Benamo numa tai ea

ragekau-gairito, gia asi eurato tarima ta na bene ribaia gia tu monai, senagi asi gena
vekuretoga dabarana. 25 Vavine ta, natuna guiatona iauka rakavana na eborogiato, lesu
varina esegagiato nai, eiagoto, kwakuna koranai evetui-tarito. 26 Mo vavine tu Grik
vavinena, Siriafonesia ai emagurito. Benamo Gia na Iesu enogiato, mo iauka rakavana
natuna guiatona genana bene lai-vagia. 27 Benamo lesu na ekiraiato, ekirato, “Mero
misiri rogo begene gani-mase guine, korana asi maoro, mero misiri gari ganigani bita
gabirini, kwaiva bita fiu-vinirini.”

28 Vavine na ma evaga-veseato, ekirato, “Veregauka, mani tu mogoni, senagi kwaiva
maki fata gaburenai mero misiri geganiganini momori tu geganirini.”

29 Benamo gia na mo vavine ma evaga-gurugaiato, ekirato, “Manigesi bovaga-vese
dainai, nogenogoi, iauka rakavana tu natumu genana beraka-vagi.” 30 Benamo mo
vavine egenogoito gena numa gana nuganai, natuna guiatona ea dogariato, gena gedai
egena-tagoto-goi egitaiato, iauka rakavana tu mogoni eraka-vagito.

Iesu na sega-bubu e muru-bubu tarimana evaga-namoato
31 Benamo Iesu Taia tanona eraga—kwaneato, Sidono e Vanuga Gabanana (10) tanori
eraka-vanagirito, Galilea kou ai eragasito. 32 Benamo tarima kotari na sega-bubu e asi

eguruga-ginikauto-goi tarimana ta gegabi-iagoato, benamo genogiato, Gimana iatanai
bene tore-kaua. 33 Benamo lesu na tarimarima gutuma nugari na egori-vegitaiato,
didina segana kouganai edugi-togarito, ekanunuto, benamo meana egabi-karaiato.
34 Gubai eboge-rageto, eiaga-rageto ma gabana gesi, ekirato, “Efata!” anina tu “Nogwa-
fakal!”

35 Benamo segana gegwa-fakarito, meana everugato, erorogototo, benamo eguruga-
gitakauto. 3¢ Iesu na ekirarito, tarima ta asi begene kira-varaia, senagi ekirarito-goi
gurugari tu asi gesegagiato-goi, gia varina tu gefiu-rovorovoato-goi. 37 Tarimarima
nugari gefarevagi-rakavato, gekirato, “Gia na dagara mabarari evei-gitakaurini, sega-
bubu tarimari evaga-segagirini, muru-bubu tarimari evaga-gurugarini.”

8

lesu na tarimarima dagara vasivasi (4,000) eguburito

1 Mo negai tarimarima Gutuma lelevagi ma Gevegogo-genogoito. Gia asi gari
ganigani nai, lesu na gena mero ekea-kavirito sevina gana, benamo evaga-gurugarito,
ekirato, 2 “Au na mai tarimarima avetugarini, korana mai tu garo toitoi vegata au gesi
maigeri, nuganai tu asi gari ganigani. 3 Bema au na batugu-genogoirini geri vanuga
gana ma vitori gesi nai, dabarai bege borimarini, korana kotari tu gabu managa na
geiagomato nai.” 4 Benamo gena mero na gevaga-veseato, gekirato, “Kamara dabarai
tarima ta na mai tarimarima beredi na beguburini mai tano fakanai?” 5 Benamo Iesu
na edanagirito, ekirato, “Gomi gemi ai beredi tu vira?” Gia gevaga-veseto, gekirato,
“Imaima ruarua (7).”

¢ Jesu na vegogo tarimari evaga-gurugarito, tano ai getanutanu-tari. Benamo beredi
imaima ruarua (7) egabirito, Barau evaga-namoato, ebuki-guturito, gena mero evinirito,
mo tarimarima goirari ai begene toretore-tariri Gana. Benamo mogesi geveirito. 7 Gia
geri ai maki magani-kone misiri kotari. Iesu na Barau ma evaga-namoato, gena mero
ekirarito, mogeri maki gevareri. 8 Benamo tarimarima gegani-maseto murinai, lesu
gena mero na ganigani kwari gegogorito, bosega mabarari imaima ruarua (7) gevaga-
vonurito. ° Tarimarima mabarari tu 4,000 kavana. Benamo lesu na etugu-rovorovorito,
10ma gia ema gena mero gesi gasi ai gerageto, Dalmanuta tanona gana geiagoto.

Farisea tarimari geri ura vetoga ta guba na bene marigo
Mataio 16:1-4

11 Farisea tarimari kota Iesu genai geiagoto, benamo gedanagi-ribaganiato. Geri ura
vetoga ta guba na bene marigo. 12 lesu iagana eganiato ma nuga metona gesi, benamo
ekirato, “Karase nai toma Guru tarimari na vetoga gegita-vetaurini? Mogoni akiramini,
vetoga ta asigina ginavagi bavinimini!” 13 Benamo eraga-kwanerito, gasi ai ma erageto,
kou tavi ta gana ea vanagito.

Farisea tarimari e Heroda
Mataio 16:5-12

14 Tesu gena mero gevetuga-rekwato, ganigani asi gegabikauto, beredi sebona mogo
gasi ai. 15 Benamo lesu na esisiba-vinirito, ekirato, “Lorimi bogono vetore, Farisea
tarimari e Heroda Gari farao evaga-tubuani muramurana garina.”

16 Benamo mo guruga taugeri fakari ai geverori-iagiato, gekirato, “Mogesina bekira,
korana gita tu asi gara beredi nai.”

17 Jesu na eribarito, benamo evaga-gurugarito, ekirato, “Karase nai beredi ta sevimi
ai asigi gurugana goveini? Gomi rogosi bogono riba, rogosi bogono tugamagi-faka?
Nugami maki rogo bubu? 18 Ma matami, senagi asi gogitani? Ma segami, senagi
asi gosegagini? Asi govetugamagi-tagoni maki? 19 Au na beredi imaima abuki-
gutuguturito tarimarima 5,000 gari nai, beredi kwari gogogorito tu, bosega vira Govaga-
vonurito?” Gia gevaga-veseto, gekirato, “Gabanana ruarua (12).”

20 “Au na beredi imaima ruarua (7) abuki-gutuguturito tarimarima 4,000 gari nai,
beredi kwari gogogorito tu bosega vira govaga-vonurito?” Gia gevaga-veseto, gekirato,
“Imaima ruarua (7).” 21 Benamo lesu na ekirarito, “Gomi rogosi bogono tugamagi-faka?”

Iesu na mata-bubu tauna matana evaga-iagaiato Betesaida ai

22 Gia Betesaida gana geiagoto, benamo tarima kotari na mata-bubu tauna ta Iesu
genai gegori-iagoato, benamo genogiato, bene gabi-karaia. 23 Benamo Iesu na mata-
bubu tauna gimanai egabito, egori-rosiato vanuga na, benamo matana ekanunuato, ma
gimana genai etore-kaurito, edanagiato, “Dagara tari ogitarini ba?”

24 Mo tarima eboge-vaisito, ekirato, “Oi, tarima tari agitani, senagina noga mogo gau
noga gerakao-rakaoni.”

25 Benamo lesu gimana matanai ma etore-kaurito, benamo ebogeboge-ginikauto,
dagara mabarari egita-ginikaurito. 26 Benamo lesu na numa gana etugu-iagoato, evaga-
gurugaiato, ekirato, “Vanuga nugana na asi bono iago.”

Petero na Iesu tu Kerisona ekiragito
Mataio 16:13-20; Luka 9:18-21
27 Tesu ma gena mero gesi Kaisarea Filipi tanona vanugari Gana geiagoto-goi nuganai,

dabarai Iesu na gena mero edanagirito, ekirato, “Tarimarima tu kara getoni au tu dei?”
28 Gia gevaga-veseto, gekirato, “Kotari gekirani tu Ioane Babatiso, ma kotari tu Elia,
ma kotari tu peroveta tarimana ta.” 2°Iesu na edanagirito, ekirato, “Senagi Gomi tu
kara gotoni au tu dei?” Petero na evaga-veseato, ekirato, “Goi tu Keriso, (Barau na
ekiragi-toreato vevaga-maguri tauna).” 30 Benamo lesu na evaga-gurugarito, tarima ta
asi begene kira-varaia.

Iesu gena mase e varigisi-genogoi gurugari
Mataio 16:21-28; Luka 9:22-27

31 Benamo lesu na gena mero ma evaga-ribarito, ekirato, “Tarimarima Natuna tu
midigu vovoka rogo beganini. Iuda vereri, e Rubu Veaga vereri baregori, e taravatu
gevevaga-riba iagiani tarimari na bege rugaiani; ema bege vagi-maseani maki, senagina
garo toitoi murinai mase na ma bevarigisi-genogoini.” 32 Mai guruga ekiragi-foforiato,
benamo Petero na egori-vegitaiato, ekira-goiato. 33 Senagi lesu eruga-kureto, gena
mero egitarito, gia na Petero ekira-goiato, ekirato, “Satani, noraka-vegita, korana Gemu
tugamagi tu dia Barau Gena, senagi tarimarima geri mogo.”

34 Jesu na tarimarima gutuma ma gena mero gesi ekea-vegogorito, benamo evaga-
gurugarito, ekirato, “Bema tarima ta eurani au murigu ai bene raka etoni tarimana,
taugena bene veruga, gena satauro bene gwaia, au murigu ai bene raka. 3> Korana
deikara gena maguri mogo lorina etoreani tarimana, Gena maguri befitogaiani. A
deikara au daigu ai e Vari Namona dainai gena maguri befitogaiani tarimana, gena
maguri asi bevei-rekwarekwaiani. 36 Bema tarima ta na tanobara mabarana uranai gena
maguri befitogaiani, gena namo tu kara gia genai? 37 Korana tarima ta gena maguri
efitogaiato nai tu, kara na vau ma bevoi-genogoiani? 38 Deikara na au bemaiaka-viniguni
ema gegu guruga bemaiaka-viniani mai vegura-vanagi e vei-rakava tarimari goirari ai,
gia maki Tarimarima Natuna na bemaiaka-viniani gena iagomai, gia Tamana mamana
marevana e seguka baregona e ma gena aneru veagari gesi bege iagomani garonai.”

9

1 Benamo ekirarito, ekirato, “Mogoni akiramini: Tarima kotari mai geruga-tagoni tu
asi rogo bege maseni, beiagoni mo, Barau gena Basileia ma segukana gesi beiagomani
bege gitaiani.”

lesu vetogana eirauto
Mataio 17:1-13; Luka 9:28-36

2 Garo imaima sebona (6) gevanagito murinai, Iesu na Petero, e Iakobo (o Iames),

ema loane egabirito, benamo goro baregona tai egori-ragerito. Monai gia geregari

mogo nuganai lesu gegitaiato, vetogana eirauto, 3 ema gena dabuga ekuro-garogaroto,
tanobarai tarima ta na asi ilaila mogesina bevaga-kurokuroani. 4 Benamo gia goirari ai
Elia ma Mose gefoforito, Iesu gesi geguruga gurugato-goi.

5 Benamo Petero na lesu evaga-gurugaiato, ekirato, “Vevaga-riba tarimamu o, namo
vedaurea gita tu maigera, be fouta toitoi Garagari. Ta goi gemu, ta Mose gena, ta Elia
gena.” ©Petero asi ribana kara bekiragiani, korana gia tu gegari-rakavato. 7 Benamo
magube na ema iauka-taririto, ekumu-gaurito nuganai, garo ta magube nugana na ekea-
rosito, ekirato, “Mai tu au Natugu, aura-viniani; gia bogono segagi-vinia!” 8 Gia na mo
gabu geraga-gita-gegeragiato, senagi ta asi gegitaiato gia gesi, lesu mogo geregana.

9 Goro na gemarigoto-goi nuganai, lesu na evaga-gurugarito, kara gegitaiato da-
garana tarima ta asi begene kira-varaia, bene iago mo, Tarimarima Natuna mase na ma
bene varigisi-genogoi. 1 Moga lorinai gena guruga fakari ai mogo etanuto, senagi gia
fakari ai geverorito, mai mase na varigisi-genogoi anina tu kara. 11 Benamo gia na Iesu
gedanagiato, gekirato, “Karase nai taravatu gevevaga-riba iagiani tarimari gekirani,
Elia tu beiagoma-guineni?”

12 Tesu evaga-veseto, ekirato, “Mogoni, Elia tu beiagoma-guineni, dagara mabarari
bevaga-varigurini. A Tarimarima Natuna gurugana kamasi getoreato midigu vovoka
beganini e bege gita-fitogaiani? 13 Senagi akiramini, Elia tu varau eiagomato, ema
geri ura veigari gia genai varau geveirito, gia gurugana Buka Veagai getore-guineato
ilailanai.”

lesu na iauka rakavana na eborogiato merona evaga-namoato
Mataio 17:14-21; Luka 9:37-43

14 Gena mero geri ai gevotuto tu, tarimarima gutuma lelevagi na geruga-
gegeragirito, gegitarito, taravatu gevevaga-riba iagiato-goi tarimari maki gia gesi
gevegare vegareto-goi. !5 Tarimarima na lesu gegitaiato nai, nugari gefarevagito,
benamo genai Geraga-iagoto, gea vaga-namoato. 16 Iesu na edanagirito, ekirato, “Mai
tarima gesi tu kara veGare-vegarena goveini?”

17 Benamo tarima ta Gutuma nugari na evaga-veseto, ekirato, “Vevaga-riba tarimamu,
au natugu goi gemu ai bagori-iagomaia. Gia tu muru-bubu iaukana na eborogiato nai,
asi egurugani. 18 Ma mai iauka na egabiani garori ai, tano ekwaragi-iagiani. Bokana na
kaburoburo geraka-rosini, gadikana evegara-tarini, tauganina egwagigini. Moga lorinai
goi gemu mero banogiri, mai iauka rakavana gelai-vagia basi, senagi bege lai-kavaia.”

19 Benamo lesu ekirato, “Asi vegabidadama tarimami! Garo vira au Gomi sevimi ai
bana tanu? Garo vira bana vevaga-gwagigi vinimi? Gogori-iagomaia!l” 20 Benamo
mo mero lesu sevina gana gegori-iagoato. lauka rakavana na lesu egitaiato nai, vaga-
sebo mero evaga-gogo-gogoato, tano ai eketoto, egena-vebiro vebiroto, bokana na
kaburoburo geraka-rosito.

21 Jesu na mero tamana edanagiato, ekirato, “Aitoma mai keve edogariato?” Tamana
evaga-veseto, ekirato, “Mai tu keina na vegata! 22Nega vovoka iauka rakavana na karavai
efiu-kauani, ema nanu ai efiu-reiani bene vagia gana. Bema dagara ta boveiani riba nai,
mani gemu veiga, boro vetuga-gwama, boro vaga-kavama.” 23 Benamo lesu ekirato,
“Bema dagara ta boveiani riba otoni? Barau genai evegabi-dadamani tarimana dagara
mabarari beveirini riba.” 24 Benamo mero tamana asikauna egaba-fouto, ekirato, “Au
avegabidadamani, senagi gegu tugamagi iauvoiauvo noma borogia.”

25 Jesu na tarimarima gutuma geraga-vegogoto-goi egitarito nai, gia na mo iauka
rakavana ekira-goiato, ekirato, “Muru-bubu e sega-bubu iaukana, akiramuni, noraka-
vagi, ma nuganai asi ma bono raka-toga genogoi!” 2¢ Benamo iauka rakavana egaba-
fouto, gia na mero evaga-Gogogogo rakavaiato, benamo eraka-vagito. Mero tu
gitagitana noga emaseto, moga lorinai tarimarima Gutuma gekirato, “Mai tu bemase.”
27 Senagi lesu na gimanai egabito, einu-vaisiato, benamo eruga-vaisito.

28 Moga murinai lesu numai eragekauto, gena mero na vekuretogai Gedanagiato,
gekirato, “Karase nai gai na iauka rakavana asi ilaila baga lai-vagia?” 2° Benamo lesu
na evaga-veserito, ekirato, “lauka maigesina lailairi tu kara ta asigina, senagina gaugau
[e ganiveaga] geregana mogo.”

lesu Gena mase ma ekiragi-genogoiato
Mataio 17:22-23; Luka 9:43-45
30 Mo gabu geraga-kwaneato, Galilea tanona na gevanagito. lesu asi Gena ura tarima
ta bene riba gia tu ainai, 3! korana gena mero evaga-ribarito, ekirato, “Tarimarima
Natuna tu bege revaiani vau, tarimarima gimari ai bege toreani, benamo bege vagi-
maseani, senagi bege vagiani nai, garo toitoi murinai tu ma bevarigisi-genogoini.”
32 Sena@i gia tu asi Geriba-maoroto Iesu tu kara ekiragiato, senagi asi ma Gedanagiato,
korana gegarito nai.

Deikara tu barego vedaurea
Mataio 18:1-5; Luka 9:46-48
33 Kaperanaumai geragasito, benamo Iesu na numa nuganai vau edanagirito, ekirato,
“Gomi dabarai tu kara gokiragiani-goi?” 34 Senagi gia tu asi gevaga-veseto, korana
dabarai tu, deikara barego vedaurea gekiragiato-goi. 35 Iesu etanu-tarito, gena mero
gabanana ruarua (12) ekearito, benamo ekirarito, ekirato, “Dei bene guine etoni
tarimana tu gabi taunai bene iago, ema tarimarima mabarari vetugunagiri bene iago-
vini.” 3¢ Benamo Gia na mero keina ta egabiato, gia fakari ai evaga-ruga-tariato, efani-
vaisiato, benamo ekirarito, ekirato, 37 “Dei na mero keina maigesina kavana begabi-
rageani au aragu ai, gia na tu au begabi-rageguni. Bema tarima ta na au begabi-rageguni
tu, dia au geregagu mogo begabi-rageguni, senagi etuguguto Barauna maki begabi-
rageani.”

Deikara na gita asi bevaga-rakavarani tarimana tu gita gesi
Luka 9:49-50

38 Joane na lesu ekiraiato, ekirato, “Vevaga-riba tarimamu, tarima ta gagitaiato, goi
aramu ai iauka rakavari elai-vagirito-goi, senagi gai na gakira-goiato, korana gia tu dia
gita gesi taraka-vegogoni.”

39 Jesu na ekirarito, ekirato, “Asi bogono kira-goia, korana tarima ta au aragu ai nuga-
farevagi veiga boruri eveirini tarimana tu, au murigu ai au asi ma bekira-rakavaguni.
40 Korana deikara na gita asi evaga-rakavarani tarimana tu gita gesi. *! Mogoni
akiramini, tarima ta na nanu kapusina au aragu ai bevinimini, korana gomi tu Keriso
gena tarima nai, gia voina tu begabiani vegata.”

Tarima ta na mero misina gena vegabidadama asi bene vaga-rakavaia
Mataio 18:6-9; Luka 17:1-2
42 “Bema tarima ta na au egabidadama-viniguni mero misina ta gena vegabidadama
evaga-rakavaiani, gia tu bere namo fore baregona ta gaigonai gere baru-kaua, davarai
gere fiu-reia. 43 Bema goi gimamu na evaga-rakavamuni nai, bono basi-gutua. Gimamu
sebonai maguri vanagivanagi bono dogaria tu namo, a asi namo gimamu ruarua karava
egara-vanagi vanagini asi ebuseni gabuna gana boiagoni. [44 Monai ‘dimo na bege
gani-vanagi vanagimini, ema karava asi ebuseni.’] 45 Bema goi kwakumu na evaga-
rakavamuni nai, bono basi-gutua. Kwakumu sebonai maguri vanagivanagi bono dogaria
tu namo, a asi namo kwakumu ruarua karava egara-vanagi vanagini gabunai bege fiu-
kaumuni. [46 Monai ‘dimo na bege gani-vanagi vanagimini, ema karava asi ebuseni.’]
47Bema goi matamu na evaga-rakavamuni nai, bono gibo-vagia. Matamu sebonai Barau
gena Basileiai bono raka-toga tu namo, a asi namo matamu ruarua karava egara-vanagi
vanagini gabunai bege fiu-kaumuni. 48 Monai ‘dimo na bege gani-vanagi vanagimini,
ema karava asi ebuseni.’
49 Mabarari karava na bedamenarini, beiarevarini.

50 Damena tu namo, senagi bema damena mamina bekorini nai, mamina kamasi ma
bovaga-mamina genogoiani? Nugami ai damena bene tanu, e Gomi tata karomi gesi
maino nuganai bogono tanu.”

10

Vegarago rugarugana

1 Jesu mo gabu eraga-kwaneato, benamo Iudea tanona gana eiagoto, loridana
garukana tavi tai evanagito. Tarimarima Gutuma lelevagi gia genai ma geiagoto,
benamo eveito-goi kavana ma evaga-ribarito.

2 Benamo Farisea tarimari ma geiagoto, benamo Gea danagi-gofakauato, gekirato,
“Tau ta garagona befitogaiani nai, taravatu na begabiani?” 3 lesu na ma evaga-
veserito, ekirato, “Mose gena taravatu nuganai kara etoni?” 4 Gekirato, “Mose gena
taravatu tu maigesi ekirani, vegarago rugarugana fefana betoreani vau, garagona
betugu-rakaiani.” 5lesu na ekirarito, ekirato, “Mose na mai taravatu etoreato, korana
gomi nugami tu rogo bubu. ©¢ Senagina Barau na dagara mabarari eveirito nai, gia
na tarimarima maki eveirito tau e vavine. 7 Mogesina nai tau ta na tamana e sinana
beraga-kwanerini, garagona gesi bege tanuni. 8 Benamo gia tauri ruarua bege sebonani,
moga lorinai Gia tu dia ruarua, senagi sebona mogo. 2 Mogesi nai dei Barau na evaga-
sebonarito tu, tarima ta na asi ma bene tore-kirari.”

10 Ma gegenogoito numai, gena mero na ma gedanagiato mo guruga anina tu kara.
111esu na evaga-veserito, ekirato, “Deikara na garagona betugu-rakaiani, vavine ta ma
begaragoani, gia tu bevegura-vanagini. 12 Vavine maki mogesina, gia garagona beraga-
kwaneani, tau ta na ma begaragoani, gia maki bevegura-vanagini.”

Iesu na mero misiri evaga-namorito
Mataio 19:13-15; Luka 18:15-17
13 Tarima kotari na naturi gegwa-iagorito-goi Iesu genai bene gabi-karari gana,
senagi gena mero na gekira-goirito. 14 Iesu na egitarito nai tu ebaruto. Benamo gena
mero ekirarito, ekirato, “Mani mero misiri Geiagoma au gegu ai, asi golai-goiri, korana
Barau gena Basileia tu manigesina kavana tarimari geri. 15 Mogoni akiramini, dei
na Barau gena Basileia asi begabi-rageani mero misina na kavana, gia Basileiai tu asi
beraka-togani.” 16 Benamo lesu na mero misiri efaga-vaisirito, benamo gimana iatari ai
etore-kaurito, evaga-namorito.

Farefare vovoka tarimana
Mataio 19:16-30; Luka 18:18-30

17 Jesu monana ma evaisi-rageto, benamo erakato nuganai, tarima ta genai eraga-
iagoto, benamo Goiranai ea vetui-tarito, edanagiato, ekirato, “Vevaga-riba tarimamu
namona, au tu kara baveini vau maguri vanagivanagi bagabiani?” 8 lesu na evaga-
veseato, ekirato, “Goi tu karase nai au namogu okiragini? Tarima ta asi namo, Barau
mogo geregana. !° Taravatu mabarari ma ribamu, ‘Asi bono vagivagi, asi bono vegura-
vanagi, asi bono lema, asi bono vevaga-daga gofagofa, asi bono gabi-kuretoga, tamamu
sinamu bono gubakauri.””

20 Benamo mo tarima ekirato, “Vevaga-riba tarimamu, au tu keigu na beigoma toma,
mani taravatu mabarari akorana-iagirini.,” 2! lesu na e@itaiato ma veuravinina gesi
ekirato, “Dagara sebona mogo orabuni, noiago, gemu farefare mabarari noa voivoi-
iagiri, rabu tarimari bono viniri, benamo gubai tu ma gemu farefare; ma bono iagoma,
murigu ai bonoma raka.” 22 Mo tarima na mai guruga esegagiato nai, oirana evaga-
gwagigiato, nugana ma metona gesi eraka-vegitato, korana gia gena farefare tu gutuma
lelevagi.

23 Benamo lesu na gena mero egita-gegeragirito, benamo evaga-gurugarito, ekirato,
“Geri farefare vovoka tarimari Barau gena Basileiai geri rakatoga tu gwagigi rakava.”
24 Benamo lesu gena mero na mo guruga gesegagiato nai, nugari gefarevagito,

senagi lesu na ma evaga-guruga genogoirito, ekirato, “Natugore, Barau gena Basileia
rakatogana tu gwagigi rakava. 25 Kamela nila kadarena na bevanagini tu kotuna gwagigi,
senagi gena farefare vovoka tarimana Barau gena Basileiai Gena rakatoga tu gwagigi
rakava.” 26 Benamo gena mero nugari gefarevagi-rakavato, benamo gevaga-gurugaiato,
gekirato, “Be deikarari vau maguri bege gabiani?” 27 Iesu na egitarito, benamo ekirato,
“Tarimarima geri ai tu asi ilaila, senagi Barau genai tu ilaila, korana Barau genai dagara
mabarari tu ilaila.”

28 Petero na ekiraiato, ekirato, “Goi ribamu, Gai gema dagara mabarari tu Garaga-
kwanerito, benamo goi murimu ai Garakani.” 2°Iesu evaga-veseto, ekirato, “Mogoni
akiramini, tarima ta gena numa eraga-kwaneato, o tarikakana merori, tobana, sinana,
tamana, natuna e gena tano au daigu ai ema Vari Namona dainai, 3° gia mai maguri
nuganai gena numa, tarikakana merori, tobana, sinana, natuna e tano sinau-sinau
begoitagoni, ema midigumidigu maki; ema garo beiagomani nai, maguri vanagivanagi
bedogariani. 31 Senagi tarimarima Gutuma toma geguineni tu bege gabini, gabi tarimari
tu bege guineni.”

Iesu gena mase ma ekiragi-foforiato
Mataio 20:17-19; Luka 18:31-34
32 Jesu ma gena mero gesi lerusalema gana gevarageto-goi, dabara na geraka-iagoto-

goi, lesu tu goirari ai erakato, benamo gia gegaba-rakavato, ema muriri na gerakato
tarimari maki gegarito. Benamo Iesu na gena mero gabanana ruarua (12) ma egori-
vegitarito, benamo genai kara bege Gorani dagarari ekira-vararito, 33 ekirato, “Gosegagi,
gita tu lerusalema gana tavarageni. Monai Tarimarima Natuna tu Rubu Veaga vereri
baregori e taravatu gevevaga-riba iagiani tarimari gimari ai bege toreani. Gia na gena
mase gurugana bege vaga-mogoniani, benamo irau bese (o Roma) tarimari gimari ai
bege toreani. 34 Gia na bege vaseva-vaseva iagiani, bege kanunuani, bege kwariani e
bege vagi-maseani. Senagi garo toitoi murinai ma bevarigisi-genogoini.”

Iakobo (o Iames) ma Ioane geri noginogi
Mataio 20:20-28

35 Benamo Sebedaio natuna, lakobo ma Ioane, Iesu genai geiagoto, benamo gekirato,
“Vevaga-riba tarimamu, gai gaurani kara baga nogimuni dagarana bono vinima.” 3¢Iesu
na ekirarito, ekirato, “Kara gemi ai bana veia gotoni?” 37 Benamo Jia na gevaga-
gurugaiato, gekirato, “Gai gaurani, gai ta aroribamu rekenai, ma ta tu kaurimu rekenai
bagana tanu goi gemu Basileia marevana nuganai.”

38 Senagi lesu na ekirarito, ekirato, “Gomi tu asi ribami kara gonogiani. Au na midigu
bedina baniuani gomi maki bogo niuni riba? Au bege babatisoguni babatisona gomi
na maki bogo gabiani riba?” 39 Ma gevaga-veseto, gekirato, “Oi.” Iesu na ekirarito,
ekirato, “Mogoni, au baniuni bedinai gomi maki bogo niuni, ema au bege babatisoguni
babatisona gomi maki bege babatisomini. 40 Senagi aroribagu rekenai o kaurigu ai
bogono tanu gotoni tu, dia au na bavaga-mogoniani, a mai tu Barau na egabi-torerito
tarimari geri.”

41 Mai guruga mero gabanana (10) gesegagiato nai, lakobo e loane gebaru-vinirito.
42 Benamo lesu na mabarari ekea-vegogorito, benamo evaga-gurugarito, ekirato,
“Gomi ribami, irau bese tarimari geri vere na tarimarima gedori-naginagirini, ema
geri veguine-iagi tarimari baregori na tu geri maoro segukari na gelaunagi-nagirini.
43 Senagi gomi fakami ai mogesina tu asi bogono vei. Bema ta gomi fakami ai bene vere
etoni nai tu, gomi mabarami vetugunagimi bene iago-vini, 4 ema dei bene guine etoni
tarimana, gia tu mabarari geri vetugunagi tarimanai bene iago. 45 Korana Tarimarima
Natuna eiagomato tu, dia tarimarima na gia vetugunagina begene iago-vini gana,
senagina gia eiagomato tu, tarimarima vetugunagiri bene iago-vini, ema gena maguri
bene tore-taria, tarimarima gutuma bene voi-genogoiri e bene vaga-maguriri gana.”

lesu na mata-bubu tarimana Batimeo matana evaga-namoato
Mataio 20:29-34; Luka 18:35-43

46 Jeriko ai gera@asito, monana Iesu ma gena mero e tarimarima gutuma lelevagi
gesi leriko ma geraga-kwaneato nuganai, Batimeo, mata-bubu e nogivegame tarimana,
Timeo natuna, dabara rikinai etanu-tagoto-goi. 47 Gia esegagito lesu, Nasareta tari-
mana, tu gia sevinai, benamo ekea-fouto, ekirato, “Iesu o, Davida natuna, au novetuga-
gwagu!” 48 Tarimarima gutuma na gekira-goiato, asi bene guruga getato, senagi gia
ekea-gigirage gigirageto-goi, “Davida Natuna o, au novetuga-gwagu!”

49 Jesu eruga-tarito, benamo ekirato, “Gokeaia.” Benamo gia na mata-bubu tarimana
gekeaiato, gekirato, “Asi bono gari, novarigisi, lesu na ekeamuni bene.” >0 Benamo
gena koudi efitogaiato, eburi-vaisito, Iesu sevina gana eiagoto. °>! Benamo lesu na
edanagiato, ekirato, “Kara gemu naveia otoni?” Mata-bubu tarimana evaga-veseto,
ekirato, “Vevaga-riba tarimamu, matagu noma keo-fakaia.” 52 Benamo lesu ekirato,
“Noiago, gemu vegabidadama na bevaga-namomu.” Benamo asikauna matana enamoto
e ebogeboge-ginikauto, benamo Iesu murina na dabara na eraka-iagoto.

11

lesu gena rakatoga lerusalema ai gevonevone-rage viniato
Iogane 12:12-19

1 Geraka-iagoto-goi, lerusalema gekavinagiato-goi, ma Betefage e Betania ai
geragasito Olive Gorona rekenai, benamo lesu na gena mero ruarua etugu-guinerito,
2 ekirarito, ekirato, “Goiago, Goira vanugana gana. Bogo ragasini nai, doniki natuna ta
barutarinai bogo gitaiani, iatanai tarima ta rogosi bene rage. Bogono rugaia, benamo
bogono gori-iagomaia. 3 Bema tarima ta na bedanagimini, bekirani, ‘Gomi tu karase
nai manigesi goveiani?’ betoni nai, bogono kiraia, ‘Veregauka na eura-viniani, vau ma
betugu-genogoiani.’ ”

4 Benamo gerakato, geiagoto, doniki natuna gea goitagoato numa ta Goiranai
barutari. Gerugaiato-goi nuganai, > monai geruga-tagoto-goi tarimari na gedanagirito,
gekirato, “Gomi tu karase nai mani doniki natuna gorugaiani?” ¢ Benamo gevaga-
veserito Iesu na ekirarito kavana, vau getugu-rakarito.

7-8 Benamo doniki natuna lesu genai gegori-iagoato, geri dabuga barari doniki
dogenai geiava-kaurito, benamo lesu etanukauto. 8 Tarimarima gutuma geri dabuga
barari dabarai geiavarito. Kota tu Gau lauri bogai gebasito, benamo dabarai getorerito.
9 Goirai e gabi ai gerakato tarimari mabarari na gevone-rageato-goi, gekirato,
“Hosana, Veregauka aranai
eiagomani tarimana sivaga-namoal!

10 Davida gita Tamara
gena Basileia eiagomani,
sivaga-namoa!

Hosana guba tugunai!”

1 Jesu lerusalemai eragasito nai, Rubu Veaga nuganai eraka-togato, dagara mabarari
egita-vaga-gaurito. Senagi elavilavito nai, gia ma gena mero gabanana ruarua (12) gesi
geraka-rosito, Betania gana ma gegenogoito.

Iesu na figi gauna etovogaiato
Mataio 21:18-19
12 Ma elaganito, gia na Betania Geraga-kwaneato, geraka-iagoto-goi nuganai, lesu

evitoato. 13 Ebogeto, figi Gauna ma launa ta egitaiato fakana kota managai, benamo
eiagoto, nea Gitaia ma tauna ba asigina. Monai ea ragasito tu, gwana ta asi edogariato,
launa korina mogo, korana gena gwa Garona rogo nai. 4 Benamo lesu na figi Gauna
ekiraiato, ekirato, “Goi gwagwamu tarima ta na asi ma beganiani, toma beiagoni
vanagivanagi!” Mai guruga gena mero na gesegagiato.

Iesu na Rubu Veaga eiarevaiato
Mataio 21:12-17; _Luka 19:45-48; lIoane 2:13-22 _ _
15 Terusalemai Gevotuto, Iesu Rubu Veaga nuganai eraka-togato, benamo voivoi

tarimari elai-rosirito. Moni gesenisito-goi tarimari geri fata e pune gevoivoi-iagirito-
goi tarimari geri digoka eguke-vebuburito. 1¢ Rubu Veaga nugana na geri farefare
gegwa-iagorito-goi tarimari maki ekira-goirito. 17 Benamo tarimarima evaga-ribarito,
ekirato, “Buka Veaga nuganai tu maigesi etoreato, Barau ekirato, ‘Au gegu numa tu bese
irauirau geri guriguri numanai bege kiragiani,” senagi gomi na tu lema tarimari geri
gumu gabunai bogo vaga-iagoa.”

18 Rubu Veaga vereri baregori e taravatu gevevaga-riba iagiato-goi tarimari na
gesegagiato nai, Iesu begene vagia dabarana gevetauato. Iesu garina geveito-goi,
korana tarimarima mabarari na gena vevaga-riba gurugari ai gegaba-rakavato-goi.
19 Elavilavito, benamo Iesu ma gena mero gesi vanuga barana geraga-kwaneato.

Figi gauna emaseto
Mataio 21:20-22

20 Bogibogi ai dabara na ma geraka-vanagito nuganai, mo figi gauna gegitaiato,
emarai-gosito, gokana maki gemaseto. 2! Petero na etugamagi-tagoato, benamo Iesu
ekiraiato, ekirato, “Vevaga-riba tarimamu, nogitaia, Goi na mo figi gauna otovogaiato
dagarana tu varau bemase.”

22 Benamo lesu na evaga-veserito, ekirato, “Barau bogono gabidadama-vinia.
23 Mogoni akiramini, tarima ta na mai goro bekiraiani, ‘Noveraga-rage, be davarai
noa vefiu-rei,” benamo nugana asi ma bedaradarani, senagi bevaga-mogoniani, kara
bekiragiani dagarana bemogonini nai, mo veiga tu begorani. 2¢ Moga lorinai akiramini,
kara bogo nogini gaugau ai nai, bogo vaga-mogonia, bogo dogaria, benamo bogo
gabiani. 25 Bema goruga-tarini, benamo gogaugauni nai, rakava bogono tugamagi-
fitogari, bema tarima ta genai ma gemi nuga meto nai, benamo gomi Tamami gubai
etanuni na maki gemi rakava betugamagi-fitogarini. [26 Senagi bema gomi na tarima
geri rakava asi bogo tugamagi-fitogarini nai, gomi Tamami gubai etanuni na maki gemi
rakava asi betugamagi-fitogarini.]”

Iesu gena seguka korana gedanagiato
Mataio 21:23-27; Luka 20:1-8 L _ _
27 Benamo @ia lerusalemai ma geragasito. Monai Iesu Rubu Veaga nuganai erakato-

goi nuganai, Rubu Veaga vereri baregori, e taravatu gevevaga-riba iagiato-goi tarimari,
ema Iuda vereri gia genai geiagoto. 28 Benamo gedanagiato, gekirato, “Kamara maoro
ai goi na mai veiga oveirini? Dei na maoro evinimuto?”

29 Jesu na evaga-veserito, ekirato, “Au na vedanagi sebona avinimini, bogo vaga-
veseani nai, au na kamara maoro ai mai veiga aveirini bakira-varamini. 30 loane gena
babatiso veigana tu guba na eiagomato, ba tarimarima gerina?”

31 Gia fakari ai geverorito, gekirato, “Bema gita bita kirani, ‘Barau genana’ bita toni
nai, gia bekirani, ‘Karase nai loane asi Govaga-mogoniato?” betoni. 32 Senagi bema gita
bita kirani, ‘Tarimarima gerina’ bita toni nai maki asi ilaila.” Gia tu tarimarima gariri
gegarito, korana gia ribari, loane tu peroveta tarimana korikori.

33 Moga lorinai gia na Iesu gevaga-veseato, gekirato, “Gai asi ribama.” Benamo Iesu
na gia maki ekirarito, ekirato, “Au na maki kamara maoro ai mai veiga aveirini asi bakira-
varamini.”

12

Barabore - Vine tavogana gitagauna tarimari rakavari
1lesunabarabore ai ma evaga-gurugarito, ekirato, “Tarima ta vine tavogana evaroato,
maguna egabiato, tano ai vine gigi-gigina gurina ekwaiato, tavoga gitagauna numana
maki evaga-rugaiato. Moga murinai tavoga Gitagauna tarimari geri ai gena tavoga
eraga-kwaneato, benamo erakato gabu ta gana. 2 Vine gwari (o grapes) gemageto,

benamo gia na gena vetugunagi tauna ta etuguato tavoga narinarina tarimari geri ai,
vine gwari kota benea gabi gana. 3 Senagi Gegabi-tariato, benamo gekwariato vau,
gimana kori getugu-genogoiato. 4 Tavoga biaguna na gena vetugunagi tauna ta ma
etuguato, senagi gia tu debana gekodo-fakaiato e gevei-maiaka maiakaiato. 5Benamo ta
ma etuguato, senagi gevagi-maseato; ema vetugunagi tarimari gutuma etugurito, kota
tu gekwaririto, kota tu gevagirito. © Tarima sebona ta tu rogo gia sevinai, gia natuna
korikori, gena lalokau merona. Dokonai gia etuguato, ekirato, ‘Natugu natugua, gia na
begene gubakaua.” 7 Senagi tavoga gitagauna tarimari taugeri geveguruga-vevinito,
gekirato, ‘Mani tu tavoga begaunaiani merona, be sigabia, sivagia, benamo tavoga tu
gita gera.’ 8 Benamo gegabi-tariato, gevagiato, vine tavogana murikanai gefiu-rosiato.”
9 lesu evedanagito, ekirato, “Tavoga biaguna na tu kara beveiani? Gia beiagomani,
tavoga narinarina tarimari bevagi-gosirini, benamo vine tavogana tarima irauri tari ma
bevinirini. 1 Gomi na mai toretore Buka Veagai asi goiaviani, inigesi ekirani,
‘Fore numari geragarini
tarimari na asi geura-viniato
ma gefitogaiato forena tu
dugu forenai eiagoto.
11 Mai veiga maiga tu
Veregauka na eveiato,
matara na tagitaiani,
gitagitana irau vegata.””
12 Benamo Iuda vereri na Iesu begene gabia dabarana gevetauato, korana gia ribari,
Iesu na mai barabore tu gia ekiragirito-goi nai. Senagi tarimarima gutuma gevegogo-
tagoto-goi gariri geveito naima geraga-kwaneato, gerakato.

Kaisara, Roma Geri vere, gena takesi moniri
Mataio 22:15-22; Luka 20:20-26

13 Gabivau Farisea tarimari e Heroda murinai gerakato-goi tarimari kotari Iesu
genai getugu-iagorito, gena gurugai begene vaga-vedaga-ragea e begene gabia gana.
14 Geiagomato, benamo Iesu gema ribaganiato, gekirato, “Vevaga-riba tarimamu, gai
ribama goi tu mogoni vei-iobukaiobuka tarimamu, tarimarima gariri asi oveini. Tarima
geri dagi maki asi otugamagirini, senagi goi na mogoni ai Barau gena dabara ovevaga-
riba iagi-gitakauani. Novaga-ribama, Kaisara, Roma geri vere, Genai takesi bagana dava
ba asigi? Bagana vinia ba asi bagana vinia?”

15 Senagi lesu na geri gofagofa eribaiato nai, ekirarito, ekirato, “Karase nai au
goribaganiguni? Silva monina ta gogwa-iagomaia, nama Gitaia.” 16 Benamo ta gegwa-
iagomaiato, Iesu na edanagirito, ekirato, “Mai tu dei laulauna e dei arana?” Gia gevaga-
veseto, gekirato, “Kaisara gena.” 17 lesu na ekirarito, “Kaisara gena dagara Kaisara
bogono vinia, Barau gena dagara Barau bogono vinia.” Benamo gegaba-rakavato gia
genai.

Varigisi-genogoi gurugari
Mataio 22:23-33; Luka 20:27-40

18 Sadukea tarimari kota Iesu genai geiagoto. Gia geri tugamagi tu, mase tarimari
asi ma bege varigisi-Genogoini. Benamo lesu gedanagiato, gekirato, 1° “Vevaga-
riba tarimamu, Mose na taravatu gai gema maigesina etoreato, ‘Bema tau ta kakana

bemaseni, vabuna bemase-kwaneani, ma asi naturi nai, mo tau na kakana vabuna bene
garagoa, naturi begene maguri mase tauna gena.” 20 Mero mabarari tu imaima ruarua

(7). Mero guinena na egaragoato, ma emaseto asi natuna. 2! Mero vaga-ruaruana na
vabuna ma egaragoato, senagi gia maki emaseto asi natuna. Mero vaga-toitoina maki
mogesina mogo. 22 Moga nuganai gia mabarari tu imaima ruarua (7), naturi ta asi
gevaga-goraiato. Dokonai mo vavine maki emaseto. 23 Varigisi-genogoi garonai mo
vavine tu dei garagona? Korana gia tu tauri 7 na gegaragoato.”

24Jesu na evaga-veserito, ekirato, “Gomi tu gokerereni, korana Buka Veaga anina ema
Barau gena seguka asi ribami. 25 Mase na ma bege varigisi-genogoini tarimari tu asi ma
bege vegaragoni. Gia tu aneru kavana gubai. 26 Mase na ma bege varigisi-genogoini
gurugari Mose gena bukai asi goiaviani? Gau egaraiato varina nuganai Barau na Mose
ekiraiato, ekirato, ‘Au tu Aberahamo gena Barau, Isako gena Barau, ema Iakobo gena
Barau.” 27 Gia tu dia mase tarimari geri Barau, senagi maguri tarimari geri Barau. Gomi
tu gokerere-rakava rakavani!”

Veuravini tu taravatu mabarari evanagirito
Mataio 22:34-40; Luka 10:25-28

28 Taravatu gevevaga-riba iagiato-goi tarimana ta eiagomato, geri guruga-guruga
esegagiato, benamo egitaiato, lesu na evaga-vese ginikaurito nai, edanagiato, ekirato,
“Taravatu mabarari nugari ai aiga tu barego vedaureana?” 29 Iesu na evaga-veseato,
ekirato, “Barego vedaureana tu maiga: ‘Isaraela tarimami o, Gosegagi, Veregauka gita
gera Barau tu VereGauka sebona kwarigutu. 30 Veregauka goi Gemu Barau bono ura-
vinia ma nugamu mabarana, ma iaukamu mabarana, ma gemu tugamagi mabarana,
ma kokoremu mabarana gesi.” 3! Vaga-ruaruana tu maiga: ‘Sevimu tarimana bono
ura-vinia, goi taugemu oveura-vinini kavana.” Taravatu ta na mai taravatu ruarua asi
bevanagirini.”

32 Taravatu evevaga-riba iagiato-Goi tarimana ma evaga-veseto, ekirato, “Vevaga-
riba tarimamu, goi gemu guruga tu mogoni, Barau tu sebona mogo, asi ta maia.
33 Bono ura-vinia ma nugamu mabarana, ma gemu tugamagi mabarana, ma gwadamu
mabarana, ema sevimu ai etanuni tarimana maki bono ura-vinia, goi taugemu oveura-
vinini kavana. Maiga tu barego vedaurea, ginitago dagarari e boubou dagarari mabarari
evanagirito.”

34 Benamo lesu na mo tarima gena vevaga-vese egitaiato ma iaunegana e ma
tugamagi-fakana gesi, benamo ekiraiato, ekirato, “Goi e Barau gena Basileia fakami tu
asi managa.”

Mog@a murinai tarima ta na asi ma edanagiato, korana gegarito nai.

Keriso tu Davida natuna ba Davida gena Veregauka?
Mataio 22:41-46; Luka 20:41-44
35Jesu Rubu Veaga nuganai evevaga-ribato-goi nuganai, ekirato, “Taravatu gevevaga-

riba iagiani tarimari tu kamasi nai Keriso tu Davida natuna getoni? 3¢Davida lauka Veaga
na riba e tugamagi-faka eviniato, benamo eguruga-foforito, ekirato,
‘Barau na au gegu Veregauka ekiraiato:
Au gimagu aroribana rekenai
noma tanu,
bene iago mo, goi gebaru-vinimuni tarimari goi kwakumu gaburenai batorerini.’

37 Davida na Keriso tu ‘Veregaukana’ ekiragito; kamasi nai Keriso tu Davida natuna?”

Taravatu gevevaga-riba iagiato-goi tarimari geri gofagofa veigari
Mataio 23:1-36; Luka 11:37-54; 20:45-47
Tarimarima gutuma lelevagi lesu gena guruga ma iakuri gesi gesegagiato. 38 Gena

vevaga-riba nuganai ekirato, “Taravatu gevevaga-riba iagiani tarimari bogono gita-
ginikauri. Gia geurani dabuga maukari begene rigo, maketi gaburi ai begene rakao-
rakao, tarimarima na begene vaga-namori urari ai. 3° Rubu nugari ai e ganivegogo
gaburi ai geri ura sea namori ai begene tanu. 4° Gia na vabu geri numa e farefare Gevaga-
koririni. Geri Gaugau tu mauka kenene, gegofagofani. Gia tu meto barego vedaurea
bege gabini.”

Vabu gena boubou monina

Luka 21:1-4

41]esu moni-tore maugana goiranai etanu-tarito, benamo tarimarima moni gegurato-
goi egitarito. Farefare e moni vovoka tarimari Gutuma moni barari gegurato-goi.
42Senagi asi-gena e asi-gana vabuna ta eiagomato, gena moni misiri ruarua mogo egura-
rigorito, mai tu noga mogo toea sebona kavana. 43 Benamo lesu na gena mero ekearito
gia genai, benamo ekirarito, ekirato, “Mogoni akiramini, mai vabu na beguraia monina
na mabarari geri vini bevanagiri. 44 Korana gia mabarari geri moni vovoka gerina koturi
mogo bege vini, senagi mai vabu tu asi gena-gana na nuganai genai kara getanuni gena
maguri ai bere vevaga-kava-iagiri dagarari mabarari beGurari.”

13

Iesu na vau begea gorani dagarari ekiragirito
1Tesu Rubu Veaga na eraka-rosito-goi nai, gena mero ta na ekiraiato, ekirato, “Vevaga-
riba tarimamu, mai fore asikeikeiri nogitari e mai numa baregori ma marevari maki
nogitari.” 2Iesu na evaga-veseato, ekirato, “Mai numa baregori ogitarini? Mai fore ta
fore ta iatanai asi bege tanuni, mabarari bege vare-bubu-rigorini.”

3 Tesu Olive Gorona tugunai etanu-tagoto-goi, Rubu Veaga Ierusalemai egita-iagoato-
goi nuganai, Petero, e Iakobo (o Iames), e Ioane, ema Anduru na gedanagi-gairiato,
gekirato, 4 “Nokira-varama, mai dagara tu aitoma bege gorani, ema bege Gorani nai,
kamara vetoga na bevaga-foforiani, manigeri mabarari bege gorani?”

5 Benamo lesu na evaga-veserito, ekirato, “Gomi lorimi bogono vetore, tarima ta na
asi bene gofami. ¢ Tarima vovoka au aragu ai bege iagomani, bege kirani, ‘Tarimana tu
au maigegu!’ Tarima gutuma bege gofarini. 7 Bema gomi na vetari o tuari gururi e tuari
variri bogo segagirini nai, nugami asi begene rage. Manigeri dagara tu bege Gorani,
senagi dokona tu asi rogo. & Tanobara ta tanobara ta gesi bege vevagini, gavamani ta
gavamani ta gesi bege vetarini. Gabu gutuma nugari ai tano bege iagani, doge maki bege
gorani. Mai tu midigu mogo besinaiani, noga mogo mero keina emagurini midiguna
kavana.

9 Taugemi bogono venari-ginikau, korana bege gabimini, luda geri kanisoro tarimari
geri ai bege gori-iagomini e rubu nugari ai bege kwarimini. Au Gogabi-rageguni
dainai, gavana e vere barari o kini goirari ai rogo bogo rugani, au vaga-mogonigu ai
bogono iago. 10 Vari Namona tu tanobara mabarari nugari ai bege gobata-iagi guineani.
11 Bema Kota tarimari goirari gana bege gori-iagomini nai, kara toma bogoa kiragirini
gurugari asi bogono nuga-vekwaragi-iagiri. Garona beragasini vau, Barau na kara
bevaga-ribamini gurugari bogono kiragiri, korana dia gomi bogo gurugani, senagi lauka
Veaga begurugani. 12Kakana na tarina berevaiani bene mase gana, tamana na natuna
maki mogesina beveiani. Naturi na tamari sinari bege segafore-vinirini ema bege
vagirini. 13 Tarimarima mabarari na bege iau-rakavamini, korana au gogabi-rageguni
nai. Senagina deikara bevevaga-gwagigini mo dokona tu bemagurini.”

VevaGa-gari dagarana befoforini
Mataio 24:15-28; Luka 21:20-24
14 “Bema gomi na dagara rakava vedaureana, vevaga-gari dagarana, bogo Gitaiani, asi

bene ruga gabunai berugani.” Mai guruga beiaviani tarimana bene riba maoro anina tu
kara. “Benamo deidei Iudeai Getanuni tarimari goro gana begene raga-iago. 15 Deikara
numa tugunai etanu-tagoni tu, asi ma bene raka-toga numa nugana gana gena farefare
gabigabiri. 16 Deikara vamoka nuganai maki asi ma bene genogoi gena koudi gabi-
gabiri. 17 Mo negai vavine ma baniri e gabi-varigu vavineri kika ma vetugari! 18 Bogono
gaugau, mai dagara asi bene gora gura e nagure garori ai! 1° Korana mo negai rakava
e midigu barego bege ragasini, Barau na tanobara eveiato beiagoma maitoma, rakava e
midigu mogesina asi gegorani. Ma maiga murinai mogesina kavana ta asi ma begorani.
20 Bema Veregauka na mo garo rakavari asi bere vaga-kubiri, tarima ta asi bere maguri
riba, senagi egabi-hidirito tarimari dairi ai, gia na garori evaga-kubirito.

21 Mo negai, bema tarima ta na bekiramini, ‘Gogitaia, Keriso tu maiga!’ o ‘Gogitaia,
gia tu iomoga!’ betoni nai, asi bogono vaga-mogonia. 22 Korana tu Keriso gofagofari e
peroveta tarimari gofagofari bege foforini, vetoga boruri e nuga-farevagi veigari bege
veirini, Barau na egabi-virigirito tarimari begene gofa-vegonuri gana. 23 Mogesi nai
taugemi bogono venari; dagara mabarari tu akiravara-guinemini, aoa rogosi bene ragasi
nai.”

Tarimarima Natuna gena iagoma

Mataio 24:29-31; Luka 21:25-28 _ _
24 “Sena@i mo negai, rakava bege gorani murinai, garo bemukunani e gue maki asi

bemamani, 2 visigu guba na bege ketoni e guba segukari bege iagaiagani. 26 Benamo
tarima na Tarimarima Natuna bege gitaiani, magube na beiagomani ma seguka barana
e ma marevana gesi. 27 Benamo gia na aneru betugurini, egabi-virigirito tarimari bege
vaga-vegogorini tanobara mabarari na.”

Barabore - Vevaga-riba figi gauna genana

Mataio 24:32-35; Luka 21:29-33
28 “Figi Gauna genana mai barabore bogono ribaia: Kabona gefori-rageni e launa

gefafani nai, goribani, garo gena tora taimina tu bekavinagi gotoni. 2° Moga ilailanai,
gomi maki bema mai dagara bege gorani bogo gitarini nai, bogono riba, Tarimarima
Natuna tu bekavinagi gatama bokai. 30 Mogoni akiramini, mai guru asi bekorini,
beiagoni mo, mai dagara mabarari bege Gorani. 31 Guba e tanobara bege rekwa-rekwani,
senagi au gegu guruga tu asi bege rekwa-rekwani, bege tanu-vanagi vanagini.”

Garo ema hora tarima ta asi ribana
Mataio 2_4:36—44_
32 “Senagi mo garo ema aoa tu tarima ta asi ribana, e aneru gubai asi ribari, ema

Natuna maki asi ribana, senagi Tamana Geregana mogo ma ribana. 33 Lorimi bogono
vetore, bogono venari-ginikau, korana asi ribami, aitoma mo aoa beragasini.

34 Gia tu maigesina kavana, tarima ta eraka-gerevagito, gena numa eraga-kwaneato,
benamo gena vetugunagi tarimari maoro evinirito, tata geri Gauvei begene vei.
Gatama-boka narinarina tarimana maki ekiraiato, bene rivigaua. 3> Mogesi nai Gomi
maki tataga-tago bogono tanu, korana numa biaguna begenogoini aoana tu asi ribami,
lavilavi ai, ba bogi nuganai, ba kokoroku begogini ai, ba bogibogi ai. 3¢ Irau mai mogo
beragasini, benamo genami ai begoitagomini gesi. 37 Au na kara Gomi akira-varamini
gurugana tu tarimarima mabarari maki akira-vararini, akirani, ‘Tataga-tago bogono
tanu e bogono venari-ginikau!” ”

14

Iesu begene vagia dabarana Gevetauato Ioane 11:45-53
1 Garo ruarua mogo, benamo Pasova verekona o Iuda tarimari mase aneruna na
evanagirito asi evagirito verekona e asi etubuni faraona verekona bege veiani nuganai,
Rubu Veaga vereri baregori e taravatu gevevaga-riba iagiato-goi tarimari na Iesu begene
gabi-lemaia, benamo begene vagi-masea dabarana gevetauato-goi. 2 Senagi gekirato,
“Dia vereko nuganai bene gora, korana vereko bege iagoma tarimari gia iatana na bege
burini garina.”

Vavine ta gena veiga namona
Mataio 26:6-13; Ioane 12:1-8 _ L _ _
3Jesu Betania ai Simona lepera tarimana Gena numai eganiganito-goi nuganai, vavine

ta eraka-togato, kavabu namona ta, alabasta forena na geveiato kavabuna, egabi-kauato,
nuganai tu muramura ma bonana namona. Mo muramura tu gauga arana nad gokana
na geveito-goi dagarana, ma voina tu varage rakava. Mo vavine na mo kavabu bokana

ebota-fakaiato, benamo muramura Iesu debanai ebubuato. 4 Gia sevinai tarimari kota tu
ma nuga-metori gesi geveguruga-vevinito, gekirato, “Karase nai mai muramura bonana



MAREKO 14:5 75 MAREKO 14:26

namona efitoga-kavaiani? > Bere voivoi-iagia, benamo silva moniri sinau toitoi (300)
bere goitagoa, (mai tu tarima ta davana lagani ta nuganai kavana), benamo asi geri-gari
tarimari bere viniri.” Benamo gia na mo vavine gevaneato.
¢ Senagi lesu ekirato, “Goraga-kwanea! Kara dainai gomi na meto goviniani? Mai
vavine na tu veiga namona au gegu ai beveia. 7 Asi Geri-gari tarimari tu gomi gesi bogo
tanu-vanagi vanagini, be bogo urani nai, bogono vaga-kavari. Senagi au tu dia Garo
mabarari gomi gesi batanuni. 8 Mai vavine na tu kara bere veia dagarana beveia, gia na
au tauganigu ai muramura bebubu-guinea gurigurigu gana. ® Mogoni akiramini, Vari
Namona bege gobata-iagiani tanobara mabarari nugari ai, mai vavine na veiga beveia
veigana maki begea kiragiani, gia tugamagi-iagina.”
Iudas na lesu erevaiato
Mataio 26:14-16; Luka 22:3-6
10 Benamo Iudas Isakariota, gabanana ruarua (12) tarimana ta, Rubu Veaga vereri
baregori geri ai eiagoto, lesu benea revaia gia geri ai gana. 1 Benamo Gia na gesegagiato
nai, geiaku-rakavato, benamo gekira-toreato, moni bege viniani. Benamo Iudas na
gimari ai betore-kauani dabarana ma evetauato-goi.

Iesu ma gena mero gesi ginitago mamoena geganiato
Mataio 26:17-25; Luka 22:7-14; 22:21-23; Ioane 13:21-30

12 Garo giniguinenai, asi etubuni faraona verekona veiveina e ginitago mamoena
vagivagina garonai, lesu gena mero gevedanagito, gekirato, “Gai tu ainai Pasova
verekona bagana vei-torea, bono Gania?” 13 Benamo lesu na gena mero ruarua
etugurito, ekirarito, ekirato, “Vanuga baregonai bogono raka-toga, benamo tarima ta
nanu gwagutuna befagaiani bogo goitagoani. Murina na bogono iago. !4 Benamo
beragekauni numanai numa biaguna bogono vaga-gurugaia, bogono kira, ‘Vevaga-riba
tarimana ekirani: Au gegu varivari daigutuna tu aiga, gegu mero gesi monai ginitago
mamoena bagana gania?’ 15 Benamo gia na daigutu baregona ta numa tugunai bevaga-
gitamini iarevatore. Monai bogono dabaraia gita gara.”

16 Benamo mero geiagoto, vanuga barana nuganai geraka-togato, Iesu na ekiragirito
ilailari ai gedog@aririto. Monai vereko geveiato.

17 Elavilavito, Iesu ma gena mero gabanana ruarua (12) gesi ma Geragasito.
18 Geganiganito-goi nuganai lesu ekirato, “Mogoni akiramini, gomi ta na au borevaguni,
ta au gesi ini taganigani-vegogoni tarimamu ta na.” 1° Gia mabarari nugari ma metori
gesi irau sebori irau sebori na gedanagiato, gekirato, “Mogoni dia au, ene?”

20 Tesu na ekirarito, ekirato, “Mai tu Gomi gabanana ruarua (12) fakami ai ta dei au
gesi digu sebonai ganaba-rigoni tarimana. 2! Tarimarima Natuna bemaseni, Buka Veagai
getoreato ilailanai. Senagi Tarimarima Natuna berevaiani tarimana vetugana kekei, asi
bere maguri tu namo.”

Veregauka gena ganivegogo veagana
Mataio 26:26-30; Luka 22:15-20; 1 Korinto 11:23-25

22 Gia geganiganito-goi nuganai, Iesu na beredi egabiato, Barau evaga-namoato,
etaviato, evinirito, benamo ekirato, “Gogabia, mai tu au tauganigu.”

23 Gia na kapusi ma egabiato, evaga-namoato murinai evinirito, benamo mabarari
na geniuato. 2% Benamo lesu na ekirarito, ekirato, “Mai tu au raragu, Ginitago
Variguna evaga-mogoniani, bevebubuni, tarimarima gutuma vaga-maguriri. 2> Mogoni
akiramini, vine nanuna asi ma baniu-genogoiani, beiagoni mo, Barau gena Basileiai vau
ma baniu-genogoiani.”

26 Benamo mari ta gemariato murinai, geraka-rosito, Olive Gorona gana geiagoto.

Iesu na Petero gena vekira-gunigau ekiragi-toreato
Mataio 26:31-35; Luka 22:31-34; Ioane 13:36-38

27 Benamo lesu na evaga-gurugarito, ekirato, “Gomi mabarami gemi vegabidadama
au gegu ai bogo raga-kwaneani, korana Buka Veagai maigesi etoreato,
‘Au na mamoe gitagauri
tarimana bavagiani,
benamo mamoe mabarari
bege raga-lausini.’

28 Sena@i au mase na ma bavarigisi-genogoini murinai, baraka-guineni Galilea gana.
Monai vau bitana vedogari.”

29 Petero ekirato, “Mabarari na geri vegabidadama goi gemu ai bege raga-kwaneani,
senagi au na tu asigina.” 30 Iesu na evaga-veseato, ekirato, “Mogoni akiramuni, toma
bogi kokoroku vaga-ruarua rogosi bene gogi nuganai, Goi na au vaga-toitoi bokira-
gunigauguni.” 3! Senagi Petero eguruga-gigirageto, ekirato, “Bema goi gesi bita mase-
vegogoni maki, au na goi tu asi vegata bakira-gunigaumuni.” Mabarari mogesi mogo
gekirato.

Iesu egaugauto Getesemane ai
Mataio 26:36-46; Luka 22:39-46

32 Gia gabu arana Getesemane ai gea ragasito, benamo Iesu na gena mero evaga-
gurugarito, ekirato, “Mainai gotanu, au tu naiago, naguriguri rogo.” 33 Benamo Petero,
e lakobo (o Iames), ema loane mogo egoririto, gia gesi geiagoto. Moga nuganai lesu
tauganina efarakaiato, egarito, nugana maki evekwaragito-goi. 34 Benamo ekirarito,
ekirato, “Au nugagu na meto asikei egwaiani, dori evagiguni; mainai gotanu, bogono
venari,” 35 Iesu kota ma eraka-nagito, tano ai eketo-tarito, benamo Barau enogiato,
ekirato, bema ma dabara ta moga neganai, mai aoa metona genana bene vanagi.
36 Ekirato, “Tama, Tamagai o, dagara mabarari goi gemu ai veiveiri tu ilaila. Mai midigu
bedina geguna noma gabi-vagia. Senagi dia au gegu ura, goi gemu ura mogo.”

37 Benamo egenogoito nuganai tu, gena mero genamaseri ai egoitago-rito, benamo
Petero ekiraiato, ekirato, “Simona, goi tu ogenani? Aoa sebona ta kavana maki asi
bovevaga-gwagigini? 38 Bogono venari, bogono gaugau, be veribagani beiagomani nai,
asi bogono moira. Tauka tu mogoni eurani, senagi taugani tu emoirani.”

39 Benamo ma eraka-vegitato, ea gurigurito, mo gaugau gurugari guineri ma ea
kiragirito. 40 Ma egenogoi-iagomato nuganai tu, genamaseri ai ma edogaririto, korana
matari tu gena na egabi-rakavarito. Gia asi ribari kamasi bege vaga-veseani.

41 Vaga-toitoina ma egenogoito, benamo ekirarito, ekirato, “Gomi tu rogo gogenani e
goiagaragini? Bevaitovo! Aoana varau beragasi! Gogitaia, Tarimarima Natuna tu bege
revaia, rakava tarimari gimari ai bege torea. 42 Govarigisi, be si-iagosi! Gogitaia, au
revarevagu tarimana mai beragasi!”

lesu tuari tarimari o soldia na gegabiato
Mataio 26:47-56; Luka 22:47-53; Ioane 18:3-12

43 Jesu rogo egurugato-goi nuganai, Tudas, mero gabanana ruarua (12) tauna ta,
eragasito. Tarimarima gutuma maki gia gesi ma geri vetari bagari e vevagi kwariri.
Gia tu Rubu Veaga vereri baregori, e taravatu gevevaga-riba iagiato-goi tarimari, ema
Iuda vereri na getugurito. 44 Reva tarimana na vetoga ta ekiravara-torerito, ekirato,
“Baverauani tarimana tu moga. Bogono gabi-taria, bogono gori-iagoa gomi gemi
vegitagau gaburenai.”

45 Tudas eragasito nai, maoromaoro eiagoto Iesu genai, benamo ekirato, “Vevaga-
riba tarimamu o!” benamo everauato. 46 Benamo tuari tarimari na gegabi-tariato,
gedegodegoato.

47 Senagi monai eruga-tagoto-goi tarimana ta, gena vetari bagana einu-vagiato,
edaveato, benamo Rubu Veaga verena baregona gena vetugunagi tarimana segana
ebasi-vagiato. 48 Iesu na ekirarito, ekirato, “Au tu segafore dogorona ta agori-kauani?
Be gomi bogo iagoma au gabigabigu tu, ma gemi vetari bagari e vevagi kwariri gesi?

49 Garo mabarari ai au tu omi sevimi ai Rubu Veaga nuganai avevaga-ribato-goi, senagi
asi gogabiguto. A mai tu Buka Veagai getore-guineato gurugana vaga-mogonina gana.”
50 Gena mero mabarari na geraga-kwaneato, geraka-rovorovoto.
51 Mero variguna ta tu kefina korina, senagi dabuga ta na mogo tauganina erigo-
gauato, lesu murinai erakato. Gia maki gegabi-tariato, 52 senagi Gena dabuga gimari
ai eraga-kwaneato, kefina kori mogo eraga-kwaragato.

Tesu kanisoro tarimari goirari ai
Mataio 26:57-68; Luka 22:54-55; 22:63-71; loane 18:13-14; 18:19-24

53 Gia na Iesu gegori-iagoato Rubu Veaga verena baregona genai, ema Rubu Veaga
vereri baregori, e Iuda vereri, ema taravatu gevevaga-riba iagiato-goi tarimari mabarari
geraka-vegogoto. 54 Petero na lesu eraka-Giuato, senagi ma fakana eiagoto mo, Rubu
Veaga verena baregona gena numa maguna nuganai eraka-togato. Monai gadi tarimari
fakari ai ea tanuto, benamo karava na etunuato-goi.

55 Rubu Veaga vereri baregori e luda geri kanisoro tarimari mabarari na tu lesu vaga-
masena korana ta gevetauato, senagi ta tu asi gedogari-ato. ¢ Tarimarima Gutuma
geri gofagofa gurugari na gevaga-badeato-goi, senagi geri guruga tu asi gesebonato-
goi. 57 Benamo tarima kota geruga-vaisito, benamo mai gofagofa gurugari gekiragirito,
gekirato, 58 “Gai tu gia gena guruga baga segagia, bekira, ‘Au na mai tarimarima gimari
na geragaiato Rubu Veagana barovoani, ema garo toitoi nuganai ta ma baragaiani dia
gima veiveina rubuna.’ ” 5° Senagi gia geri vevaga-bade gurugari maki asi sebona.

€0 Benamo Rubu Veaga verena baregona goirari ai eruga-vaisito, benamo Iesu
edanagiato, ekirato, “Goi tu asi bovaga-veseni? Maigeri na goi Gevarifiu-iagimuni
gurugari tu kamasi?” 61 Senagi lesu asi egurugato, ma asi evaga-veserito. Benamo Rubu
Veaga verena baregona na ma edanagi-genogoiato, ekirato, “Goi tu Keriso, gevaga-
namoani Barauna Natuna?” ¢Zlesu na evaga-veseato, ekirato, “Tarimana au maigegu!
Gomi na Tarimarima Natuna rogo bogo gitaiani, SeGuka Barauna Gimana aroribanai
betanuni, e guba maguberi iatari na beiagomani!”

63 Benamo Rubu Veaga verena baregona na gena dabuga edareato, ekirato, “Karase
vevaga-gita tarimari rogo tavetaurini? 4 Barau vaga-rakavana gurugana bogo segagia.
Gomi kara gotoni?” Gia mabarari gekirato, “Bene mase mogo.”

65 Benamo kota na gekanunuato, matana gekumu-gauato, gefaisiato, gekiraiato,
gekirato, “Goi tu peroveta tarimana, be nokiragia, deikara na bekwarimu?” Benamo
gadi tarimari na gegabiato, Gimari na geforoato.

Petero na Iesu ekira-gunigauato
Mataio 26:69-75; Luka 22:56-62; Ioane 18:15-18; 18:25-27

66 Petero rogo numa maguna nuganai, Rubu Veaga verena baregona gena vetugunagi
guiatori ta eiagoto. ©¢7 Gia na Petero karava na etunuato-goi egitaiato, benamo
egita-ginikauato, ekiraiato, ekirato, “Goi maki Iesu, Nasareta tauna, gesi orakaoto-
goi, okavaiato-goi.” ©8 Senagi Gia evekira-gunigauto, ekirato, “Au asi ribagu goi
kara okiragiani,” benamo eraka-rosito magu gatama bokana gana, benamo kokoroku
egogito.

69 Mo vetugunagi guiatona na ma egitaiato, benamo monai geruga-tagoto tarimari
ekirarito, ekirato, “Tarimana ta tu maniga.” 70 Petero ma evekira-gunigauto. Nega ko-
tuna evanagito nuganai, gia sevinai geruga-tagoto-goi tarimari na gekiraiato, gekirato,
“Mogoni, goi maki gia gesi gorakaoto-goi tarimamu ta, korana goi tu Galilea taumu.”
71 Benamo Petero na ekirarito, ekirato, “Asigina ginavagi, akira-korikorimini, Gomi na
gokiragiani tarimana au tu asi ribagu.”

72 Kokoroku vaga-ruaruana ma egogito, benamo Petero na lesu Gena guruga
etugamagi-dogariato, ekiraiato, “Kokoroku vaga-ruaruana rogosi bene gogi nai, goi na
au vaga-toitoi bokira-gunigauguni.” Benamo etagi-rakava rakavato.

Tesu Pilato goiranai

1Bogibogi iamoiamo, Rubu Veaga vereri baregori, e Iuda vereri, e taravatu gevevaga-
riba iagiato-goi tarimari, ema kanisoro tarimari mabarari na gevaga-mogoniato. Ben-
amo lesu gebarubaruato, gegori-iagoato, Roma Gavana Pilato gea viniato. 2 Pilato na
edanagiato, ekirato, “Goi tu Iuda tarimari geri vere o kini?” Iesu na evaga-veseato,
ekirato, “Oi, okiragiani maniga.” 3 Benamo Rubu Veaga vereri baregori na lesu gevaga-
badeato, guruga gutuma gekiragirito. 4 Pilato na ma edanagi-genogoiato, ekirato, “Goi
tu asi bovaga-veseni? Nogitaia, goi iatamu ai tu meto gutuma gekiragirini.” 5 Senagi
lesu asi egurugato, benamo Pilato tu edaradarato.

Pilato na Iesu gena mase ekiragiato
Mataio 27:15-26; Luka 23:13-25; Ioane 18:38-19:16

6 Vanagivanagi Pasova verekona garonai tu Pilato na gia geri dibura numanai etanuni,
bege kiragiani tarimana ta, etugu-rosiato-goi. 7 Mo lagani ai tarima ta arana Barabas,
gia tu dibura numai etanuto tarima kota gesi, korana gevevagito nai, tarima ta gevagi-
maseato. 8 Benamo gutuma monai gevegogoto tarimari Pilato Genogiato, eveini kavana
ma bene vei gana. ° Pilato na edanagirito, ekirato, “Gomi gourani au na Iuda tarimami
gemi vere natugu-rosia ba?” 10 Giaribana, Rubu Veaga vereri baregori geri mama dainai,
Iesu gia gimanai getoreato.

11 Senagi Rubu Veaga vereri baregori na tarimarima nugari geganirito, Pilato na
Barabas bene tugu-rosia. 12 Benamo Pilato na ma edanagirito, ekirato, “O mai Iuda
tarimami Gemi vere gotoni tu kamasi bana veia?”

13 Gia gefararato, gekirato, “Novaga-satauroa!” 14 Pilato na edanagirito, ekirato,
“Karase nai, kamara veiga rakavana eveiato nai?” Senagi mabarari gefarara-gigitarito,
gekirato, “Novaga-satauroa!” 15 Pilato gena ura mo tarimarima gutuma nugari bene
vaga-namori gana, gia na Barabas etugu-rosiato, senagi lesu tu gekwariato murinai,
evinirito begene vaga-satauroa gana.

Iesu gevaseva-vaseva iagiato
Mataio 27:27-31; Ioane 19:2-3
16 Vetari tarimari na lesu gegori-iagoato gavana gena numa nuganai, benamo karori

mabarari gekea-vegogorito. 17 Benamo dabuga kakakakana gevaga-veiato, debana
dagarana gau ma giniginina na gevatoato, korona noga geveiato, benamo Iesu debanai
getore-kauato. 18 Benamo gevaga-namoato, gekirato, “Iuda geri Kini o, garo na-
mona!” 19 Benamo oro kwarina na debana gekwari-genogoi genogoiato-goi, gekanunu-
kanunuato, gevetui-tari viniato, getoma-rakarigo gofakau-viniato. 20 Gevaseva-vaseva
iagi-gosiato murinai, dabuga kakakakana gekoki-vagiato, gena dabuga korikorina ma
gevaga-veiato. Benamo gegori-rosiato begenea vaga-satauroa gana.

Iesu gevaga-satauroato
Mataio 27:32-44; Luka 23:26-43; Ioane 19:17-27

21 Kurene tarimana ta arana Simona, Alesanda e Rufo tamari, gunika vanugana ta na
eiagomato-goi, vetari tarimari na gelaunagi-nagiato lesu Gena satauro negwaia.

22 Benamo lesu gegori-iagoato gabu ta arana Golgota gana, anina tu “Deba Gavana
Gabuna.” 23 Benamo gia na vine nanuna, midigu vaga-keina muramurana arana muro
gesi gebubu-vegogoato, geviniato, senagi asi eniuato.

24 Benamo gevaga-satauroato; gena dabuga dainai laki gerena ta geveiato, benamo
gevarerito fakari ai. 25 Bogibogi ai horagauna 9 koloko rekenai gevaga-satauroato.
26 Kara koranai gevaga-satauroato gurugana satauro iatanai maigesi getoreato, “IUDA
TARIMARI GERI VERE.” 27 Lema tarimari ruarua maki Iesu gesi gevaga-sataurorito, ta
aroribana rekenai, ma ta kaurina rekenai. [?® Monana Buka Veagai getore-guineato
gurugana evaga-mogoniato, ekirato, “Gia vei-rakava tarimari gesi geiavi-vegogoato.”]

29 Geraka vanagito-goi tarimari na guruga rakavari lesu geviniato-goi, debari
gekorakorarito, gekirato, “Aha, be goi okirato Rubu Veaga borovoani, garo toitoi
nuganai ma bovaga-ruga genogoiani otato! 30 Satauro tuguna na noraka-rigo, taugemu
novevaga-maguri!”

31 Rubu Veaga vereri baregori e taravatu gevevaga-riba iagiato-goi tarimari na
maki fakari ai maigesi gevaseva-vaseva iagiato, gekirato, “Gia na tarima boruri evaga-
maguririto, senagi taugena tu asi evevaga-magurini! 32 Keriso, Isaraela tarimari Geri
vere, satauro na inimogo noraka-rigo gai goiramai, be bagana vaga-mogonimu!” Iesu
gesi gevaga-satauro vegogorito tarimari ruarua na maki geguruga-rakava viniato.

Iesu gena mase
Mataio 27:45-56; Luka 23:44-49; Ioane 19:28-30

33 Horagauna 12 koloko ea gabiato nai, tanobara mabarana mukuna na egabi-gauato;
mukuna etanuto, eiagoto mo, horagauna 3 koloko. 34 Horagauna 3 koloko rekenai
lesu egabato, ekirato, “Eloi, eloi, lama sabaktani?” anina tu, “Au gegu Barau, au gegu
Barau, kara dainai au boraga-kwanegu?” 35 Iesu sevinai geruga-tagoto-goi tarimari kota
gesegagito, benamo gekirato, “Gosegagi, Elia ekeaiani.” 36 Benamo tarima ta eragato,
nanu erimaiani dagarana ta egabiato, vine nanuna mamakina nuganai efereiato, gobu
lefai egwanu-kauato, benamo edugi-rageato Iesu na neniua gana, ekirato, “Sigitaia, Elia
beiagomani, bema gabi-rigoani ba?” 37 Benamo Iesu egaba-fouto murinai emaseto.

38 Benamo Rubu Veaga nuganai veaga lelevagi daigutuna kougauna dabugana o ketin
evedare-kikimato, eruaruato, tuguna na mo gabigabina. 3% Roma vetari verena lesu
goiranai eruga-tagoto-goi, gena gaba esegagiato e kamasi emaseto egitaiato, benamo
ekirato, “Mogoni vegata, mai tarima tu Barau Natuna!”

40 Vavine kotari maki gemarereto-goi, kotuna managai gerugato, fakari ai tu Maria,
Magadala vavinena; e Maria, mai tu Iakobo (o Iames) keina e losefa Gesi sinari; ema
Salome. 41 Galileai mai vavine tu Iesu murina na gerakato-goi e gia vetugunagina
geiago-vinito-goi. Vavine vovoka Gia gesi lerusalema gana gemarageto vavineri maki
monai.

Iesu geguriato
Mataio 27:57-61; Luka 23:50-55; Ioane 19:38-42

42 Mo lavilavi ai vereko bege vei-toreani, Sabadi garona rogosi bere gabia nai.
43 Josefa, Arimatea vanuga tarimana, gematauraiato-goi kanisoro fakari ai tarimana ta,
Barau gena Basileia evaga-nogaiato-goi tarimana, Pilato genai eiagoto, benamo enogi-
ginikauato, lesu tauganina bene gabia etato. 44 Pilato esegagito lesu tu varau emaseto
nai, nugana efarevagito, benamo vetari verena ekeaiato, edanagiato, ekirato, “Mogoni,
lesu tu bemase ba?” 45 Benamo vetari verena na lesu gena mase evaga-mogoniato vau,
Iesu tauganina Iosefa eviniato. 4 Moga murinai Iosefa na dabuga kurokurona namonata
evoiato, benamo Iesu egabi-rigoato, dabuga na ekumuato. Gara gabuna fore kouganai ea
tore-togaiato murinai, fore baregona na Gatama-boka ekure-gauato. 47 Maria, Magadala
vavinena, e Maria, losefa sinana, na etoreato gabuna gegita-kauato.

16
Iesu evarigisi-genogoito
Ioane 20:1-10
1Tuda tarimari geri Sabadi ekorito murinai, Maria, Magadala vavinena, e Maria, lakobo

(o Iames) sinana, ema Salome muramura ma bonana namona gevoito, begene iago, Iesu
tauganina begene daua gana. 2 Fura garona giniguinena o Sandei ai, bogibogi garo
eragekauto nai, gara gana geiagoto. 3 Benamo taugeri mogo geverorito-goi, gekirato,
“Deikara na mo fore barana gara gekougau-iagiato tu, dei na toma ea kure-vegitaiani?”
4 Senagi geboge-iagoto nuganai, mo fore baregona tu irau ai vetore. 5 Gia gara kougana
nuganai geraka-togato nai tu, mero variguna ta gegitaiato, aroriba rekenai etanuto,
gena dabuga tu kurokuro e mauka kenene, benamo nugari gefarevagi-rakavato.

¢ Gia na ekirarito, ekirato, “Asi gogari, au ribagu gomi tu lesu, Nasareta tauna,
gevaga-satauroato tarimana govetauani. Gia tu bevarigisi-genogoi! Gia mainai tu
asigina, getoreato gabuna goma gitaia. 7 Be goiago, gena mero e Petero bogonoa kira-
varari, bogono kira, ‘Iesu tu beguineni Galilea gana. Monai vau bogoa gitaiani evaga-
gurugamito ilailanai.””

8 Benamo mo vavine geraka-rosito gara nugana na, korana nugari gefarevagito e
tauganiri gegogo-gogorito-goi nai. Tarima ta maki asi gevaga-gurugaiato, korana
gegarito nai.

Maria, Magadala vavinena, na lesu e@itaiato
Mataio 28:9-10; Ioane 20:11-18

[® Fura garona giniguinenai, bogi-bogi iamoiamonai, Iesu evarigisi-genogoito, ben-
amo Maria, Magadala vavinena, genai efofori-guineto. Gia genana tu iauka rakavari
imaima ruarua (7) elai-vagirito. 10 Gia eiagoto, benamo Iesu murina na gerakato-goi

tarimari geri nugarage e tagltagl nuganal ekira-vararito. 11 Gesegaglato Iesu tu maguri,
Maria na egitaiato, senagi gena guruga asi gevaga-mogoniato.

Dabarai tarima ruarua na lesu gegitaiato
Luka 24:13-35
12 Moga murinai Gia tauri ruarua gabu ta Gana geraka-iagoto-goi nuganai, lesu geri
ai efoforito, senagi vetogana tu eirauto. 13 Benamo tauri ruarua gegenogoito, karori
gekira-vararito, senagi geri guruga asi gevaga-mogonirito.

lesu Gena mero geri ai efoforito e gia na seguka evinirito
Mataio 28:16-20; Luka 24:36-49; Ioane 20:19-23
14 Moga murinai gena mero gabanana sebona (11) Qeganiganito Qoi nuganai, geri ai

efoforito, evanerito, korana asi geri vegabidadama e geri nuga-gwagigi dainai, korana
mase na evarigisi-genogoito murinai, gegltalato tarimari geri guruga asi gevaga-
mogonirito. 15> Benamo ekirarito, ekirato, 601ago, tanobara mabarari ai Vari Namona
tarimarima mabarari goirari ai bogono gobata-iagia. !¢ Deikara na mai Vari Namona
bevaga-mogoniani ema babatiso begabiani tarimana tu bemagurini, senagi asi bevaga-
mogoniani tarimana Barau na rakava voina beviniani. 17 Gevegabi-dadamani tarimari
gesi mai vetoga bege iago-sebonani: lauka rakavari au aragu ai bege lai-vagirini. Garo
variguri irauirau ai bege gurugani. 18 Mota rakavari bege Gabi-vaisini, mase garikiri
bege niurini, senagi asi bege vaga-rakavarini. Gimari keve tarimari iatari ai bege tore-
kaurini, benamo keve tarimari bege namoni.”

lesu tu Barau na egabi-varageato guba gana
Luka 24:50-53; Apostolo 1:9-11
19 Jesu Veregauka na evaga-gurugarito murinai, Barau na egabi-vaisiato, guba gana
evarageto, benamo Barau aroribana rekenai etanu-tarito. 20 Benamo lesu gena mero
geraka-lausito, gabu mabarari ai Gea Gobatato. Veregauka maki gia gesi Gegauvei-
vegogoto-goi, ema geri guruga evaga-mogonirito-goi nuga-farevagi veiga boruri ai.]

VARI NAMONA LUKA NA ETOREATO

Luka vaga-foforina gurugari

Luka tu doketa tarimana, ma gia tu irau bese tarimana. Gia tu dia mo Iesu gena mero
12 vekaravari ai tarimana ta, senagi gia tu Paulo gesi erakaorakaoto-goi tauna.
Luka na mai Vari Namona tu Teofilo gena etoreato. Etoreato laganina tu 60 beiago 65

fakanai ta, mo tu Iesu emaseto murinai. _
Luka gena urabaregona Teofilo e Grik tarimari ema tarimarima mabarari maki begene

riba, Iesu tu Barau na evaga-mogoniato, e tarima namo vedaureana, e tarimarima na
Barau gena vevaga-maguri begene gabia gana uranai eruga-borogirito, benamo geri
rakava egwaiato, satauro ai emaseto, ema lesu geregana genana mogo Barau gena
vevaga-maguri tarimarima na bege gabiani.

Luka gena toretore tu maigesina eboiogaiato:

1. Tesu keina na beiago mo etarimato varina - karoa 1:1-4:13

2. lesu gena vetugunagi gauveiri eveirito variri - karoa 4:14-21:38

3. lesu gena midigumidigu ema gena mase variri - karoa 22-23

4. Tesu gena varigisi-genogoi, e gena tarimarima geri ai efoforito, ema guba vanugana
evarageto variri - karoa 24

Luka na Vari Namona etoreato Teofilo gena
1Vere taumu Teofilo, goi atore-vinimuni. Tarimarima gutuma Iesu na eveirito veigari
gita fakarai variri varau getorerito. 2 Tovotovona na tarimarima na matari na gegitarito
dagarari ema gegobata-iagirito variri ilailari gevaga-ribarato. 3 Moga lorinai au maki
atugamagini, namona maiga, Vere o, karakara gegorato dagarari sigana togana na
bavetau-gitakauri, benamo gegorato ilailari ai ama torerini goi gemu. 4 Benamo vau
bono riba, gevaga-ribamuto-goi gurugari tu mogoni vegata.

Toane Babatiso gena gora gekiragi-foforiato

5 Heroda, vere barana o kini, na Iudea tanona egitagauato-goi nuganai, Rubu Veaga
verena ta etanuto-goi arana Sakaria, Abia gena dogoro tarimana. Garagona arana tu
Elisabeta. Gia maki Arona senena, Rubu Veaga vereri dogorori vavinena. ¢ Gia tauri
ruarua tu vei-iobukaiobuka tarimari Barau goiranai. Veregauka gena taravatu ema
vevaga-nagi mabarabarari gekorana-iagirito-goi ma nugari mabarari Gesi. 7 Senagi
tauri ruarua asi naturi, korana Elisabeta tu gabani, ema gia tauri ruarua tu varau
gegaukato.

8 Garo ta Sakaria gena vevaga-veaga gauveiri eveirito Rubu Veagai Barau goiranai,
korana gena dogoro geri nega dainai. ®Benamo Rubu Veaga vereri geri veiga ilailanai
Sakaria gegabi-hidiato, muramura ma bonana namona bene gabu gana. Moga lorinai
eraka-togato Veregauka gena Rubu Veaga nuganai, 10 a tarimarima mabarari tu murikai
gegurigurito-goi muramura egabuto-goi nuganai.

11 Benamo Veregauka gena aneru ta gia genai efoforito, muramura goguna ma bonana
fatana veagana aroriba rekenai erugatagoto-goi. 12 Sakaria na egitaiato nai, nugana
efarevagito ema egarito. 13 Senagi aneru na ekiraiato, ekirato, “Sakaria, asi nogari,
korana gemu gaugau Barau na besegagia. Garagomu Elisabeta na natumu ta begabiani,

arana bono vatoa loane. !* Goi boiakuni, boverereni, tarimarima gutuma maki gia
bemagurini nai, bege iakuni. 15 Korana Veregauka goiranai Gia tu vere baregonai

beiagoni. Gia tu vine nanuna asi bene niua ema niuniu dagarari gwagigiri maki asigina
mogo. Gia rogo sinana dianai, lauka Veaga na bevaga-vonuani. 16 Gia na Isaraela
tarimari vovoka begori-kurerini Veregauka, geri Barau, genai. 17 Veregauka goiranai
berakani Elia peroveta tarimana gena kokore ema gena seguka kavana. Tama e natu
gia na ma bevaga-tanu vegogorini. Kira-sirivagi tarimari maki bevaga-tanu kurerini,

vei-iobukaiobuka tarimari ai bege iagoni; benamo gia na tarimarima begabi-torerini
Veregauka gena.”

18 Sakaria na aneru ekiraiato, ekirato, “Au tu kamasi baribaiani? Au tu gauka,
garagogu maki begauka.”

19 Aneru evaga-veseto, ekirato, “Au tu Gabriela, Barau goiranai arugani. Barau na au
betugugu, bana vaga-gurugamu ema mai vari namona bana kira-varamu. 20 Senagi au
gegu guruga asi ovaga-mogoniani nai, goi murumu bebubuni, asi bogurugani, beiagoni
mo, mai guruga anina bea gorani Garonai. Akiragirini dagarari geri nega korikori ai
bege gorani.”

21 Mai veiga egorato-goi nuganai, tarimarima na genari-kavaiato nai, geverorito
karase nai Sakaria Rubu Veaga nuganai ea kwaibo-rakavato. 22 Eraka-rosito nai, asi
evaga-gurugarito, benamo geribato, gia tu emata-vanagito, kara ta egitaiato Rubu
Veaga nuganai. Benamo gia na vetogai mogo evaga-ribarito, asi egurugato, korana
muruna ebubuto nai.

23 Sakaria gena Gauvei Garori Rubu Veagai evaga-koririto murinai, egenogoito
gena vanuga gana. 24 Moga murinai gia garagona Elisabeta varau ekugato, benamo
gue imaima (5) etanu-vekuretogato numai. 25 Ekirato, “VereGauka na bevetugagu,
maigesina au gegu ai beveia. Gegu maiaka tarimarima goirari ai begabi-vagia.”

lesu gena gora aneru na ekiragiato

26 Elisabeta ma banina gue imaima sebona (6) nuganai, Barau na aneru ta arana
Gabriela etuguato vanuga ta Galilea nuganai arana Nasareta gana. 27 Guiato ta monai.
Gia tu ma kirakauna arana losefa, Davida gena dogoro tarimana. Mo Guiato arana tu
Maria. 28 Aneru gia genai eiagoto, ekirato, “Garo namona, Veregauka tu goi gesi ema
gena vevaga-namo bara goi gemu ai.”

29 Maria na mai guruga esegagiato nai, nugana evekwaragi-rakavato, etugamagito
mai vevaga-namo anina tu kara. 39 Benamo aneru na ma ekiraiato, ekirato, “Maria, asi
nogari, Barau na gena namo e varevare-bara goi iatamu ai betorea. 3! Goi tu bokugani
ema mero ta bogabiani, arana bono vatoa lesu. 32 Gia arana bevarageni ema bege
kiragiani laru-korokoro Barauna Natuna. Barau tugutugu na kini ai bevaga-iagoani, gia
senena Davida kavana. 33 Gia tu vere tugutugu ai beiagoni, vere betanu-vanagi vanagini
lakobo besena geri, Gena Basileia asi bekorini.”

34 Maria na aneru ekiraiato, ekirato, “Mai tu kamasi begorani? Au tau ta gesi tu rogosi
bagana gena-vegogo.”

35 Aneru na evaga-veseato, ekirato, “lauka Veaga goi iatamu ai befoforini, Barau gena
seguka na beborogimuni. Mogesina nai goi gemuna bemagurini merona veagana tu
Barau Natunai bege kiragiani. 3¢ Bono riba, Goi garagaramu Elisabeta, gia varau begauka,
senagi ma banina. Ribamu, tarimarima na gekiragiato-goi, gia tu gabani vavinena
getato-goi, senagi toma gena gue imaima sebona (6) maiga. 37 Korana Barau tu dagara
mabarari veiveiri ma ribana.”

38 Maria ekirato, “Au tu Veregauka gena vetugunagi vavinegu, be bokira kavana au
gegu ai bene gora.” Benamo aneru na eraga-kwaneato, erakato.

Maria Elisabeta Genai eiagoto

39 Mo negai Maria evarigisito, ludea gorori vanugana ta gana eraga-iagoto. 4° Monai
Sakaria gena numai eragekauto, Elisabeta evaga-namoato. 4! Elisabeta na Maria gena
vevaga-namo gurugana esegagiato nai, natuna tu diana nuganai eGarevato, benamo
Elisabeta lauka Veaga na evaga-vonuato, mamina egabiato. 42 Benamo eguruga-
baregoto, ekirato, “Vavine vefakari ai Barau Gena vevaga-namo goi iatamu ai tu barego
vedaurea, ema bogabiani merona iatanai maki! 43 Senagi au gegu namo tu kara
Veregauka sinana gegu ai beiagoma? 44 Gemu vevaga-namo gurugana basegagia nai,

natugu tu nugagu ai eiakuni nai egarevani. 45> Goi overereni, korana ovegabi-dadamato,
Veregauka gena guruga bemogonini otato nai.”

Maria gena iaku marina

46 Benamo Maria ekirato,
“Au nugagu na Veregauka evaga-rageani.

47 Au iaukagu na maki au vaga-magurigu Barauna eiaku-viniani,

48 korana tu au,
gena vetugunagi vavinena,

gegu tanu lealeai rogo

etugamagi-tagoguni!

Mainana, beiagoni mo,

guru mabarari bege kirani,

Barau gena vevaga-namo tu

au iatagu ai bege toni,

49 korana tu veiga baregori

Seguka Barauna na au gegu ai beveiri.

Gia arana tu veaga.

50 Gena vetugagwa tu

gia gegari-viniani tarimari

iatari ai betoreani,

guru ta beiagoni guru ta

iatari ai betanuni.

51 Gia gimana egabi-vaisirito segukana na geveiavini tarimari elai-karovorito.

52 Gia na vere baregori

geri tanutanu gaburi na

edori-firigorito,

a tanu lealea tarimari

gia na egabi-vaisirito.

53 Vito tarimari maki dagara namori ai evaga-vonurito,

a farefare vovoka tarimari

gia na gimari kori

evaga-genogoirito.

54 Gena kiragitore gita tubura Gatara Isaraela tarimari gesi asi etuga-rekwarito,

ema gia eiagomato

gena vetugunagi tarimari Isaraela bene vaga-kavari gana,

55 senera ekiragitore-vinirito ilailana.

Aberahamo ma besena gesi rogo bevetuga-gwa vanagi-vanagirini, etato.”
56 Maria monai tu Elisabeta gesi getanuto gue toitoi (3). Moga murinai gena vanuga

gana ma egenogoi-iagoto.

Ioane Babatiso emagurito

57 Elisabeta gena gabi garona varau eragasito nai, mero ta egabiato. 58 Benamo sevinai
getanuto tarimari ema garagarana na varina gesegagiato nai, gia gesi geiaku-vegogoto,
korana Veregauka gena namo e varevare-bara gia genai egorato nai.

59 Garo vaga-imaima toitoinai (8) mero tauganina kefina begene lama-vagia gana
gevegogoto. Mai garo sebonai maki arana begene vatoa Sakaria, tamana begene turaia
getato. ©0 Senagi sinana asi eurato nai ekirato, “Asigina! Gia arana tu loane.” ¢! Gia
gekirato, “Senagi goi gemu bese nuganai mai ara tu asigina!” %2 Benamo gia na mero
tamana gimari ai mogo gedanagiato, mero arana tu deikara begene si. ©3 Sakaria
na toretore vetuguna ta ekiragiato, benamo maigesi etoreato, “Gia arana tu loane.”
Benamo mabarari nugari gefarevagito. ¢4 Monai vau muruna evekeoto, meana maki
erorogototo, benamo egurugato, Barau evaga-namoato.

65 Moga lorinai seviri ai getanuto tarimari mabarari gegaba-rakavato ema mo veiga
varina Iudea goro vanugari mabarari nu@ari ai gevari-fiuato. 66 Varina gesegagiato
tarimari mabarari na getugamagi-iagiato, gekirato, “Mai mero tu kamasi beveini?”
Korana tu VereGauka gimana segukana tu gia iatanai.

Sakaria gena mari

67 Joane tamana Sakaria lauka Veaga na evaga-vonuato, benamo Barau gena guruga
evaga-foforiato, ekirato,
68 “Veregauka,
[saraela tarimari geri Barau,
sivaga-namoa,
korana tu gia gena bese
tarimari eiagoma-vinirito
bene voi-genogoiri ema
bene vaga-maguriri gana.
69 Vevaga-maguri tauna ma segukana gesi etuguato gita gera,
gia tu gena vetugunagi tauna
Davida garakana.
70 Mai kiragitore tu
gena peroveta tarimari veagari na irau lagani ai gekiragi-foforiato:
71 Gita tu gia na ekira-gaurato,
gevetari-vinirani ema gebaru-vinirani tarimari gimari na gia na bevaga-magurirani

etato.

72 Ekirato maki, gita tubura gatara bevetuga-gwarini,

ema gena kiragitore veagana
asi betuga-rekwaiani.
73 Gia na gita senera Aberahamo ekiragitore-viniato,
74 benamo ekirato, gevetari-vinirani tarimari gimari na begabi-magurirani.
Benamo vetugunagina bisini iago-vini asi garira gesi.
75 Goiranai bisini raka ma veagara e ma iobukaiobukara gesi
gera maguri garori mabarari ai.
76 Natugu o, goi tu laru-korokoro Barauna gena peroveta tarimana bege kiragimuni,
korana tu boraka-guineni Veregauka gena dabara bono vaga-magataia gana.
77 Gena bese tarimari
bono vaga-ribari,
gia na geri rakava bene tugamagi-fitogari ema bene vaga-maguriri.
78 Korana gita gera Barau gena vetugagwa tu barego gita gerai.
Garo eragekauni mamana kavana vevaga-maguri gita iatarai betanuni.
79 Benamo mukunai e mase gari nuganai getanuni tarimari bevaga-mamarini,
ema maino dabaranai begori-kaurini.”
80 Joane ebaregoto ema iaukana egwadato. Tano fakanai etanuto-goi, elagomato mo,
Isaraela tarimari Geri ai efoforito Garona.

2

Iesu gena gora

1 Mo negai Kaisara Augusto, Roma geri vere, na gena vevaga-nagi etuguato, tanobara
tarimari mabarari arari begene toreri, sensisi begene gabia. 2Mai tu sensisi giniguinena,
Kwirinio na Siria evereato-goi neganai gegabiato. 3 Moga lorinai tarimarima mabarari
arari toretoreri uranai tata geri vanuga korikori gana gegenogoito.

4 Josefa maki erakato. Nasareta, Galilea rekena vanuga ta na, Betelehema gana
eiagoto, Iudea rekena vanuga ta, Davida gena vanuga. Mo gana eiagoto, korana gia tu
Davida gena dogoro tarimana. 5> Monai arana begene torea gana, gia kirakauna Maria
gia gesi geiagoto. Gia tu ma banina. ¢ Tauri ruarua monai getanuto-goi nuganai, gena

gabi garona varau evotuto. 7 Gia egabito, mero guinena egabiato, dabugai esegoato,
boromakau geri ganigani fatanai evaga-genakauato, korana varivari tarimari geri numa
asi faka ta dainai.

Mamoe narinari tarimari ma aneru gesi

8 Mo tano monai mamoe genaririto-goi tarimari kota tu bogai getanuto-goi, bogi ai
geri mamoe gegitagaurito-goi. 9 Benamo Veregauka gena aneru ta gia geri ai efoforito,
Veregauka mamana na emama-taririto; gegari-rakavato, 10 senagi aneru na ekirarito,
ekirato, “Asi gogari! Vari Namona au na bagwa-iagomaia Gomi gemi, tarimarima
mabarari vaga-iakuri ema vaga-verereri gana. 1! Maitoma Davida gena vanugai gemi
vevaga-maguri tarimana bemaguri, Keriso Veregauka! 12 Vetogana tu maiga, mero
raraka-raraka bogo dogariani boromakau geri Ganigani fatanai genakau, dabuga na
besegoa.”

13 Benamo asikauna guba aneruri gutuma mai aneru sebona gesi gefofori-barato,
Barau gevaga-namoato, gekirato,

14 “Guba tuguna vanigerenai

Barau begene vonevone-rage vinia,
ema tanobarai maino

gia na eiaunamo-vinirini

tarimari na begene gabia!”

15 Aneru mabarari na geraga-kwanerito, guba gana gegenogoito murinai, mamoe
gitagauri tarimari geguruga-vegogoto, gekirato, “Gita tu Betelehema gana si-iago,
Veregauka na bevaga-ribara dagarana sia gitaia.”

16 Benamo geraga-iagoto, Maria e losefa gedogaririto, mero keina maki boromakau
geri ganigani fatanai genatagonai gegoitagoato. 17 Mero gegitaiato, benamo aneru
na gevaga-ribarito mero varina gekiragi-foforiato. 18 Benamo gesegagito tarimari
mabarari mamoe gitatagori tarimari geri guruga na nugari gefarevagito. 1° Maria na
mo guruga mabarari nuganai etorerito ema etugamagirito-goi. 20 Mamoe gegitagauto-
goi tarimari gegenogoito, Barau gevevato-iagiato, gevaga-rageato, korana gesegagirito
ema gegitarito dagarari tu mogoni, aneru na gia evaga-ribarito ilailana.

lesu arana gevatoato
21 Garo vaga-imaima toitoinai (8), mero tauganina kefina bege lama-vagiani garonai,
gia arana gevatoato, lesu. Sinana na rogosi bene goitagoa nuganai, aneru na ekiragiato
arana geviniato.

Iesu Rubu Veagai Gea vaga-foforiato

22 Mero egorato garo gabana vasivasi (40) murinai, gia geri veiareva garona eragasito,
Mose gena taravatu ekirani ilailanai. Benamo losefa e Maria na lesu lerusalema gana
gegwa-iagoato, Veregauka goiranai gea vaga-foforia gana. 23 Korana Veregauka gena
taravatu ekirani, “Gora guine merori mabarari tu veaga Veregauka gena.” 24 Vere-
gauka gena taravatu ilailana varevare dagarana begene vinia getato, pune ruarua o pune
variguri ruarua.

25 Tau ta lerusalemai etanuto-goi, arana tu Simeona. Gia tu vei-iobukaiobuka
tarimana ema Barau gena taravatu ekorana-iagiato-goi tarimana. Gia na Isaraela geri
vevaga-maguri enariato-goi ema lauka Veaga na evaga-vonuato. 26 lauka Veaga na
maki evaga-gurugaiato, ekirato, gia asi rogo bemaseni mo, Keriso, (Barau na ekiragi-
toreato vevaga-maguri tauna), rogo begitaiani. 27 lauka Veaga na Rubu Veaga nuganai
Simeona egori-togaiato vau, lesu tamana ema sinana na gegwa-togaiato, taravatu
ekirani veigana begene veia gana. 28 Benamo Simeona na mero egabiato, efaniato, Barau
evaga-namoato, ekirato,

29 “VereGauka, gemu vetugunagi tauna mai vau bono tugu-fitogagu,
ma mainogu gesi mai baiagoni
gemu kiragitore vaga-ilailana.

30 Varau gemu vevaga-maguri

matagu na bama gitaia,

31 goi na ovei-toreato tarimarima mabarari goirari ai.
32 Mamana maiga,

bese irauirau vaga-mama-iagiri,

ma goi gemu bese Isaraela

vevato-iagiri gana.”

33 Mero tamana e sinana na Simeona gena guruga gesegagito nai, gegaba-rakavato.
34Benamo Simeona na tauri ruarua evaga-namorito, Maria ekiraiato, ekirato, “Mai mero
na Isaraela tarimari gutuma vaga-ketori ema gutuma vaga-vaisirageri ai beiagoni. Gia
tu vetoga ta Barau genana, tarimarima gutuma na bege kiragi-fitogaiani, 3> mogesi
tarimarima nugari vekuretogari dagarari mabarari begea foforini. Goi, Maria, maki
midigumidigu asikei bogoitagoni, noga mogo lorumu kaia na bege gwanu-togaiani
midiguna kavana.”

36 Monai peroveta vavinena ta arana Ana. Gia tu Fanuela natuna, Asere gena dogoro
vavinena. Gia tu evegaragoto, lagani imaima ruarua (7) garagona gesi getanuto,
37 benamo evabuto, lagani gabana imaima ma gabana toitoi vasivasi (84) etanuto,
varau egaukato. Rubu Veaga asi eraga-kwaneato, lagani e bogi ai Barau etoma-
rakarigo viniato-goi, egurigurito-goi ema eganiveagato-goi. 38 Mo hora sebonai Gia
maki eragasito, benamo Barau evaga-namoato, lerusalema vaga-magurina genariato-
goi tarimari goirari ai mai mero varina ekiragiato.

Nasareta gana ma gegenogoito
39 Josefa ema Maria na Veregauka gena taravatu ekirani veigari mabarari geveirito
murinai, Galilea gana gegenogoito, geri vanuga Nasareta gana. 40 Mai mero ebaregoto
ma gwadana gesi; Barau gena iaunega na evonuvonu-rageto ema gena namo e varevare-
bara tu gia iatanai.

Iesu Rubu Veaga nuganai

41 Lagani mabarari nugari ai lesu tamana ema sinana tu lerusalema gana geiagoto-
goi, Pasova verekona dainai. (Moga tu Iuda tarimari mase aneruna na evanagirito mogo,
asi evagirito verekona). 42 Iesu gena lagani gabanana ruarua (12) egabiato nai, Gia
maki tamana ema sinana gesi vereko urana geiagoto, geveito-goi kavana. 43 Vereko
ekorito murinai, Gegenogoito geri vanuga gana, senagi gia asi ribari, lesu tu Ierusalemai
geraga-kwaneato. 44 Gia geri tugamagi lesu tu Gia gesi. Garo sebona gerakato murinai,
garagarari ema Gatari fakari ai gevetauato. 45 Gevetauto nuganai asi gegoitagoato,
moga lorinai ma gegenogoito lerusalema gana Iesu vetauvetauna. 46 Garo toitoi murinai
gegoitagoato, Iesu tu Rubu Veaga nuganai Iuda tarimari geri vevaga-riba tarimari gesi.
Barau gena guruga gekiragirito-goi esegagirito-goi ema gia na maki edanagirito-goi
mai guruga aniri tu kara. 47 Mabarari na lesu gena vedanagi ema evaga-veseto gurugari
gesegagito nai, gegaba-rakavato. 48 [esu tamana ema sinana mainai gegoitagoato nai,
nugari gefarevagi-rakavato, benamo sinana na ekiraiato, ekirato, “Natugu, karase nai
goi na gai maigesi boveima? Goi tamamu ema au tu goi daimu ai dabarama maki bege
doko, kamasi ta mai bovei bagasi.”

49 Tesu ekirato, “Karase nai au govetauguni? Gomi asi ribami au tu Tamagu gena
numai?” 50 Senagi gia asi ribari, Iesu karase maigesina evevaga-veseto.

51 Moga murinai lesu tamana ma sinana gesi gegenogoito Nasareta Gana. Geri guruga
mabarari eiago-vinirito-goi. Maigeri dagara Gegorato mabarari Maria na nuganai
etorerito ema etugamagi tagorito-goi. 52 Ilesu efutuato ma iaunegana gesi, Barau ema
tarimarima na maki geuraviniato-goi.

Toane Babatiso egobatato
Ioane 1:19-28

1 Tiberio Kaisara, Roma geri vere, evereto lagani gabanana imaima (15) nuganai,
Pontio Pilato tu Iudea geri gavana, Heroda tu Galilea verena, tarina Filipo tu Iturea
ma Trakoniti tanori geri vere, Lisania tu Abilene verena. 2 Anas ma Kaiafas tu Rubu
Veaga vereri baregori. Mo negai Barau na loane Sakaria evaga-gurugaiato tano fakanai.
3 Benamo loane na loridana garukana tanona mabarana eraka-vaga-gauato, egobatato-
goi, tarimarima geri rakava gerina begene vetugamagi-kure e begene raka-kure, ema
babatiso begene gabia, Barau na geri rakava bene tugamagi-fitogari gana. ¢ Isaia,
peroveta tarimana, Gena bukai etoreato ilailanai, ekirato,

“Tarima ta tano fakanai ekeani, ekirani,

‘Veregauka gena dabara goiarevaia,

gena iagoma dabarana govaga-maoromaoroa.

5 Douka gaburi mabarari

bogono vaga-vonuri,

goro baregori e goro keiri mabarari bogono vaga-faiarari.

Dabara gegeva-gegevari

bogono vaga-maoromaorori,

ema dabara koufakoufari maki bogono vaga-vonuri.

¢ Benamo tarimarima mabarari na Barau gena vevaga-maguri bege gitaiani

7 Tarimarima gutuma loane genai geiagoto, bene babatisori gana. Benamo loane na
egobatarito, ekirarito, “Gomi mota naturi, dei na bekirami, Barau gena vevaga-maoro
genana bogo raga-magurini? 8 Gemi rakava gerina bogono vetugamagi-kure, ema
bogono raka-kure Barau genai, benamo gemi maguri ai gwagwa namori bogono buri.
Asi bogono kira, ‘Aberahamo tu gai tamama, (be Barau na begabi-ragemani).” Korana
bogono riba, Barau tu ma segukana Aberahamo natuna tu mai fore gerina bevaga-
gorarini! °Koko tu gau korari ai varau bege toreri. Benamo gwagwa namori asi bege
gwani gauri mabarari tu bege basirini, karavai bege fiu-ragerini.”

10 Vegogo tarimari na loane gedanagiato, gekirato, “Be, Gai tu kara bagana vei?”
11 Gia na evaga-veserito, ekirato, “Gomi deidei gemi sedi ruarua nai, ta tu asi gena sedi
tarimana bono vinia, e ma gana ganigani tarimana na maki mogesi bene vei.”

12 Takesi gogo tarimari maki babatiso beGene gabi Gana loane genai geiagoto,
gedanagiato, gekirato, “Vevaga-riba taumu, gai tu kamasi bagana vei?” 13 Gia evaga-
veseto, ekirato, “Taravatu ekirani lorinai mogo bogono gogo.”

14 Vetari tarimari o soldia na maki gedanagiato, gekirato, “Gai maki kamasi bagana
vei? Gia evaga-veseto, ekirato, “Tarima geri moni asi bogono verariri ema asi bogono
kira-rakavari. Gomi davami dainai maki asi bogono mugumugu.”

15 Tarimarima nugari ai maigesi getugamagito, “Mai tarima tu Keriso, (Barau na
ekiragi-toreato vevaga-maguri tauna), banagu,” getato. 16 Benamo Ioane na mabarari
evaga-gurugarito, ekirato, “Au tu nanu na ababatisomini, senagi tarima ta beiagomani,
gia gena seguka na au gegu seguka tu evanagiani. Au tu asi ilaila gia gena tamaka
varona barugaiani. Gia na lauka Veaga ema karava na bebabatisomini. 17 Gia Gimanai tu
iareva-iareva dagarana, widi momona tu widi tauri Genana bene iareva-gitakauri gana.
Benamo widi tu gena vaga-vegogo numanai bevaga-vegogorini, senagi widi momona tu
begabuani asi ebuseni karavanai.”

18 Joane na mo gurugai ema guruga gutumai maki Barau gena Vari Namona tari-
marima egobata-vinirito, ema enogirito, geri rakava gerina begene vetugamagi-kure.
19Toane na maki Heroda, Galilea verena, evaneato, korana tu gia kakana Filipo garagona
egaragoato nai, ema veiga rakavari gutuma eveirito nai. 20 Heroda na mo rakava
mabarari iatari ai ta ma etore-kauato, gia na loane dibura numanai ma ekou-gauato.

l'! ”

Ioane na lesu ebabatisoato
Mataio 3:13-17; Mareko 1:9-11
21 Tarimarima mabarari Ioane na ebabatisorito-goi nai, Iesu maki ebabatisoato.
Benamo lesu egaugauto-goi nuganai, guba evekeo-fakato, 22 lauka Veaga emarigoto gia
iatanai, vetogana noga pune kavana. Garo ta guba na ekea-rigoto, ekirato, “Goi tu au
Natugu, aura-vinimuni; ema gemu ai aiaku-rakavani maki.”

lesu tubuna gatana arari
Mataio 1:1-17
23 Jesu na gena gauvei esinaiato nai, gena lagani tu gabana toitoi (30) kavana.
Tarimarima gekirato-goi, gia tu losefa natuna. Besena tu maigeri: losefa tu Heli natuna,

24 Heli tu Matat natuna, Matat tu Levi natuna. Levi tu Melki natuna. Melki tu Ianai
natuna. Ianai tu Iosefa natuna. 25Iosefa tu Matatia natuna. Matatia tu Amosa natuna.
Amosa tu Nahum natuna. Nahum tu Eseli natuna. Eseli tu Nagai natuna. 2¢ Nagai tu

Mahat natuna. Mahat tu Matatia natuna. Matatia tu Semein natuna. Semein tu Ioseka
natuna. loseka tu Ioda natuna. 27 Ioda tu Ioanan natuna. Ioanan tu Resa natuna. Resa tu
Serubabele natuna. Serubabele tu Sealtiele natuna. Sealtiele tu Neri natuna. 28 Neri tu
Melki natuna. Melki tu Adi natuna. Adi tu Kosam natuna. Kosam tu Elmadam natuna.
Elmadam tu Ere natuna. 29 Ere tu losua natuna. Iosua tu Eliesere natuna. Eliesere tu
Iorim natuna. Iorim tu Matat natuna. Matat tu Levi natuna. 39 Levi tu Simeona natuna.
Simeona tu Iuda natuna. Iuda tu Iosefa natuna. Iosefa tu lonam natuna. Ionam tu Eliakim
natuna. 3! Eliakim tu Melea natuna. Melea tu Mena natuna. Mena tu Matata natuna.
Matata tu Natan natuna. Natan tu Davida natuna. 32 Davida tu Iese natuna. Iese tu Obed
natuna. Obed tu Boas natuna. Boas tu Salmone natuna. Salmone tu Nasona natuna.
33 Nasona tu Aminadab natuna. Aminadab tu Admin natuna. Admin tu Areni natuna.
Areni tu Hesron natuna. Hesron tu Perese natuna. Perese tu Iuda natuna. 34Iuda tu
Iakobo natuna. Iakobo tu Isako natuna. Isako tu Aberahamo natuna. Aberahamo tu
Tera natuna. Tera tu Nahoro natuna. 35> Nahoro tu Serug natuna. Serug tu Reu natuna.

Reu tu Peleg natuna. Peleg tu Ebere natuna. Ebere tu Sela natuna. 3¢ Sela tu Kainana

natuna. Kainana tu Afasada natuna. Afasada tu Sem natuna. Sem tu Noa natuna. Noa
tu Lameka natuna. 37 Lameka tu Metusela natuna. Metusela tu Enoka natuna. Enoka tu
lared natuna. lared tu Mahalalel natuna. Mahalalel tu Kainana natuna. 38 Kainana tu
Enos natuna. Enos tu Seta natuna. Seta tu Adamu natuna. Adamu tu Barau natuna.

4

Satani na Iesu eriba-Ganiato

11esu Ioridana garukanai Iauka Veaga na evaga-vonuato vau, ea genogoito, benamo
lauka na tano fakana gana egori-iagoato. 2 Monai Garo e bogi gabana vasivasi (40)
Diabolo na eribaganiato-goi. Mo garo mabarari nugari ai asi eganiganito-goi, moga
lorinai mo garo gekorito murinai, gia evito-rakavaiato.

3 Diabolo na ekiraiato, ekirato, “Bema goi Barau Natuna nai, mai fore nokiraia, be
ganigani ai neiago.” * A Iesu na evaga-veseato, ekirato, “Buka Veaga nuganai maigesi
ekirani, ‘Tarimarima tu dia Ganigani na mogo bemagurini.’ ”

5Benamo Diabolo na Iesu egori-rageato gabu ta tugunai, tanobara basileiari mabarari
vaga-sebo evaga-gitaiato. ® Benamo Diabolo ekirato, “Au na seguka bavinimuni, maigeri
dagara mabarari bogita-gaurini, aramu maki bebaregoni. Mai dagara mabarari tu au
gegu, benamo aura-viniani tarimana baviniani. ?Moga lorinai bema au botoma-rakarigo
viniguni nai, maigeri dagara mabarari bogabirini goi gemu.”

8 Senagi Iesu evaga-veseto, ekirato, “Buka Veagai tu maigesi getoreato, ‘Veregauka,
goi gemu Barau bono toma-rakarigo vinia, gia mogo geregana vetugunagina bono iago-
vinil””

9 Benamo Satani na lerusalema gana egori-iagoato, Rubu Veaga tugunai evaga-
rugakauato, ekiraiato, “Bema goi Barau Natuna, mainana noburi-firigo, 1° korana Buka
Veaga nuganai maigesi ekirani, ‘Barau na gena aneru bekirarini, goi bege narimuni.’
11 Ekirani maki, ‘Aneru na gimari na bege gobemuni, bege gabi-vaisimuni, kwakumu
fore ai asi boraraiani.””

12]esu evaga-veseto, ekirato, “Buka Veaga nuganai maki ekirani, ‘Veregauka Goi gemu
Barau asi bono riba-gania.’”

13 Satani gena veribagani mabarari evaga-koririto, benamo eraga-kwaneato, eiagoto
mo, garo ta.

lesu Gena gauvei esinaiato Galileai
Mataio 4:12-17; Mareko 1:14-15
14 Jesu ma egenogoito Galilea gana, lauka Veaga seGukana maki gia gesi. Gia varina
Galilea tano nuganai gefiu-rovorovoato. 15 Iesu tu geri rubu nugari ai evevaga-ribato-
goi, mabarari na gevaga-rageato.

Nasareta tarimari na lesu asi gegabi-rageato
Mataio 13:53-58; Mareko 6:1-6
16 Benamo lesu Nasareta gana eiagoto. Mai tu gia ebaregoto vanugana. Vanagivanagi

eveito-goi kavana Sabadi ai gia rubu ai eraka-togato. Benamo Buka Veaga bene iavia
gana evarigisito nai, 17 Isaia peroveta tarimana gena buka rubu gitagauna tarimana
na lesu eviniato, benamo gia na ereraiato, gena iavi-iavi gabuna egoitagoato, maigesi
ekirani,
18 “Veregauka laukana tu

au gegu ai maiga,

korana gia na tu

au eborogiguto,

ema evirigiguto,

Vari Namona gara vegubu tarimari bana gobata-viniri gana.

Etuguguto, dibura tarimari geri ai Barau na dibura na varau egabi-vagirato varina bana
varifiua gana,

ema mata-bubu tarimari

matari maki begene fafa.

Gevaga-rakavarini tarimari

bana vaga-maguriri,

19 ema Veregauka na tarimarima bevaga-maguririni laganina bana gobata-iagia.”

20 Benamo lesu na buka ma eiokuato, rubu gitagauna tarimana ma evini-genogoiato,
benamo etanu-tarito. Mabarari rubu nuganai tarimari na gegita-karakaraiato.
21 Benamo lesu na egobata-vinirito, ekirato, “Mai bogo segagia gurugana tu toma garo
ai bemogoni.”

22 Benamo mabarari na §evaga-namoato e gegabato, korana guruga namori
ekiragirito nai. Gekirato, “Mai tu Iosefa natuna ba?”

23 Benamo lesu na ekirarito, ekirato, “Au ribagu gomi na mai sisiba gurugana au gegu
ai bogo kira-varaguni, bogo kirani, ‘Doketa tarimamu, taugemu bono vevaga-maguri!
Kaperanaumai oveirito veigari variri gama segagirito, be mainai gemu vanuga korikori
ai maki bono vei.’” 24 Mogoni akiramini, peroveta tarimana tu gena vanuga korikori
ai asi bege gabi-rageani. 2> Maiga maki bogono segagi: Mogoni, Elia gena negai vabu
gutuma Isaraelai getanuto-goi. Lagani toitoi (3) ma gue imaima sebona (6) nuganai gura
asi eraguto-goi, tanobara mabarana doge na egabi-gauato. 26 Senagi mo Isaraela vaburi
geri ai Barau na Elia asi etugu-iagoato. Irau gabu vanugana ta arana Sarefata, Sidono
tanonai, vabu ta genai etugu-iagoato. 27 Elisa, peroveta tarimana, gena negai lepera
tarimari gutuma Isaraelai getanuto-goi, senagi sebona ta asi evaga-namoato, Naman,
Siria tarimana, mogo geregana.

28 Rubu ai gevegogoto tarimari mabarari mo guruga gesegagiato nai, gebaru-
rakavato. 29 Benamo gevarigisito, Iesu vanuga na geinu-rosiato, geri vanuga gevaga-
rugaiato gorona tavi ta reke lofa asikeina na begene fiu-rigoa getato. 30 Senagi lesu tu
gia fakari na mogo eraka-vagito, mo eiagoto.

Iesu na iauka rakavana elai-vagiato
Mareko 1:21-28

31 Jesu tu Kaperanauma, Galilea vanugana ta, gana evarigoto. Benamo Sabadi ai
evevaga-ribato. 32 Gia gena vevaga-riba gurugari tarimarima na gesegagiato nai,
gegaba-rakavato, korana gena guruga ma segukana.

33 Rubu nuganai iauka rakavana na eborogiato tarimana ta etanu-tagoto-goi. Gia
ekogo-gigitarito, ekirato, 34 “Iesu, Nasareta taumu o, kara gemai noveia otoni? Goi gai
vaga-rakavama uranai boiagoma, ene? Au ribagu, goi tu Barau gena Veaga Tarimamu.”

35 Jesu na ekira-goiato, ekirato, “Gurumu, gia genana noraka-vagi!” Benamo mo iauka
rakavana na tano egidara-iagiato tarimarima Goirari ai, gia genana eraka-vagito, fau ta
maki asi efoforito Gia genai.

36 Benamo tarimarima mabarari nugari gefarevagi-rakavato, geveguruga-vevinito,
gekirato, “Mainai kamasi egurugani? Be, ma segukana e ma gwadana gesi iauka rakavari
evaga-gurugarini, benamo geraka-vagini!” 37 Benamo Iesu varina mo gabu mabaranai
gefiu-rovorovoato.

Iesu na Simona gena tagama evaga-namoato
Mataio 8:14-15; Mareko 1:29-31 _ B B B
38 [esu rubu eraga-kwaneato, benamo Simona gena numa gana eiagoto. Simona gena

tagama vavinena ekeveto, tauganina eseguka-rakavato; benamo lesu genogiato bene
vaga-kavaia. 39 Benamo lesu eiagoto mo vavine sevinai erugato, keve ekira-goiato,
benamo keve ekorito. Vavine maoromaoro evarigisito, benamo eguburito.

Keve tarimari gutuma Iesu na evaga-namorito
Mataio 8:16-17; Mareko 1:32-34
40 Garo ea keto-firigoto-goi nai, tarimarima na keve irauirau tarimari mabarari Iesu

genai gegori-iagorito. Gia gimana tarima tata iatari ai etore-kaurito evaga-namorito.
417auka rakavari maki tarimarima gutuma gerina geraka-vagito, benamo iauka rakavari
gekogoto, gekirato, “Goi tu Barau Natuna!” Senagi lesu na evaga-gurugarito asi begene
guruga, korana Gia ribari Iesu tu Keriso, (Barau na ekiragi-toreato vevaga-maguri
tauna).

Iesu rubu nugari ai egobatato-goi
Mareko 1:35-39
42 Elaganito, lesu evarigisito, tano fakana gana eiagoto. Tarimarima na gea vetauato,
gedogariato, gegabi-tariato asi geri ura gia na bene raga-kwaneri getato. 43 Senagi lesu
na evaga-gurugarito, ekirato, “Au tu vanuga irauri ai maki bana gobata, Barau gena
Basileia varina namona bana fiua, Barau na etuguguto korana tu moga.”
44 Benamo ludea tanona ruburi nugari ai egobatato-goi.

5

Iesu na gena mero ekearito
1 Garo ta Iesu tu Genesareta kouna rikinai eruga-tagoto-goi, tarimarima na geraga-
gegeragiato, Barau gena guruga begene segagia gana. 2 Gia tu gasi ruarua egitarito,
kou rikinai geinu-ragerito; maina tarimari na geraga-kwanerito, geri reke gegurigirito-
goi. 3 Benamo lesu tu mo gasi tai erageto, Simona gena gasi. Gia na Simona ekiraiato,
kota negini-rosia nanu gana. Benamo Gasi ai etanu-tarito, tarimarima gutuma evaga-

ribarito. -
4 Eguruga-gosito vau, gia na Simona ekiraiato, ekirato, “Gemi gasi dodoku rekena

gana gogini-rosia, be gemi reke bogono toreri, magani-kone bogono vagi gana.”
5 Simona evaga-veseto, ekirato, “Vevaga-riba taumu, gai tu baga vekwaragi-lagani,
magani-kone ta maki asi baga dogaria, senagi goi gemu guruga dainai reke atorerini.”
6 Benamo getorerito, magani-kone asisebo getogato, geri reke maki dori Gevedareto.

7Mogesi nai karori gasi tai gelau-iaverito, begene iagoma, be gia begenema vaga-kavari
getato. Geiagomato, Gasi ruarua magani-kone na gevaga-vonurito, dori geburuto-goi.

8 Simona Petero na mo veiga egorato dagarana egitaiato, benamo Iesu kwakuna
koranai eketo-tarito vau ekiraiato, ekirato, “Veregauka, noraka-vegita au geguna, au
tu vei-rakava tarimagu!” 9 Korana tu gia ma karona mabarana gesi nugari gefarevagi-
rakavato, mo magani-kone asisebo Gevagirito nai. 10 Simona gesi gemaina-vegogoto-
goi tarimari maki Iakobo (o Iames) e loane, Sebedaio natuna, gegaba-rakavato. Iesu na
Simona ekiraiato, ekirato, “Asi nogari; maitoma bevesina beiagoni, goi tu tarimarima
bomaina-vinirini.” 1! Benamo gasi ruarua tu kou rikinai geinu-ragerito, geri dagara
mabarari geraga-kwanerito, lesu murinai gerakato.

Iesu na lepera tarimana evaga-namoato
Mataio 8:1-4; Mareko 1:40-45

12 Garo ta Iesu tu vanuga ta nuganai, tarima ta monai kefina mabarana lepera mogo.
Gia na Iesu egitaiato nai, goiranai evetui-tarito, enogiato, ekirato, “Veregauka, bema
goi ourani nai, mogoni boiarevaguni, bovaga-namoguni riba!” 13 Iesu gimana etugu-
iagoato, egabi-karaiato, ekirato, “Aurani, be nonamo!” Benamo vaga-sebo lepera na
eraga-kwaneato.

14 Jesu na evaga-gurugaiato, ekirato, “Tarima ta asi bono kira-varaia.” Ma ekirato,
“Noiago, Rubu Veaga verena na bene gitamu, ema veiareva varevare dagarari Mose na
ekiragiato ilailanai bono vinia, be tarimarima begene riba, goi tu bonamo.”

15 Senagi lesu varina tarimarima na gefiu-rovorovoato-goi vau, tarimarima gutuma-
bara gevegogoto-goi, gia gena guruga segagi-segagiri e geri keve vaga-namori uranai.
16 Senagi lesu tu eraka-vegitato-goi tano fakana gana, ea gurigurito-goi.

Iesu na rakava etugamagi-fitogarito
Mataio 9:1-8; Mareko 2:1-12

17 Garo tai lesu evevaga-ribato-goi nuganai, Farisea tarimari e taravatu vaga-riba-
iagina tarimari Galilea e Iudea vanugari mabarari na, ema Ierusalema na geiagomato,
gia sevinai gema tanu-tarito. Barau gena seguka lesu genai evaga-foforiato, keve
tarimari bene vaga-namori gana. 18 Tarima kotari na tauganina tavi ta emaseto tarimana
ta gedai genagenanai gegwa-iagoato. Numa nuganai begene raka-toga dabarana
gevetauato, lesu goiranai begene tore-taria getato. 1° Senagi tarimarima gutuma naima,
rakatoga dabara ta asi Gedogariato. Moga lorinai keve rakava tarimana ma gedana Gesi
gegwa-rageato numa tugunai, gudugu gegiu-fakaiato vau, getugu-rigoato tarimarima
fakari ai Iesu goiranai. 20 Iesu na geri vegabidadama egitaiato, benamo keve rakava
tarimana ekiraiato, ekirato, “Gata, goi gemu rakava batugamagi-fitogari.”

21 Farisea tarimari e taravatu gevevaga-riba iagiato-goi tarimari maigesi
getugamagito, “Mai tu deikara, gia na Barau ekira-fitogaiani? Barau Jeregana na
mogo rakava etugamagi-fitogarini!”

22 Jesu ma ribana gia kara getugamagirito-goi, benamo evaga-gurugarito, ekirato,
“Karase nai nugami ai manigesi gotugamagini? 23 Aigesina bagurugani tu meraga,
‘Gemu rakava batugamagi-fitogari’ banasi, ba bara kira, ‘Novarigisi, be noraka’ barasi?
24 Au na navaga-gitami, Tarimarima Natuna tu ma segukana rakava betugamagi-
fitogarini tanobarai.” Gia na keve rakava tarimana evaga-gurugaiato, ekirato, “No-
varigisi, gemu geda nogabia, be numa Gana noiago!”

25 Benamo gia maoromaoro evarigisito tarimarima goirari ai, egena-iagirito dagarari
egabirito, gena numa gana eiagoto, Barau evaga-rageato. 2¢ Tarimarima mabarari
nugari gefarevagito ema Barau Gevaga-rageato. Gari na evaga-vonurito, benamo
gekirato, “Veiga boruri toma garo ai bita gita!”

Iesu na takesi gogo tarimana arana Levi ekeaiato
Mataio 9:9-13; Mareko 2:13-17

27 Moga murinai lesu tu vanuga na eraka-rosito, benamo takesi gogo tarimana arana
Levi takesi moniri gegabito-goi numanai tanutago egitaiato. Benamo Iesu na ekiraiato,
ekirato, “Murigu ai nomaraka.” 28 Benamo Levi evarigisito, gena dagara mabarari eraga-

kwanerito, lesu murinai erakato. _ _
29 Benamo Levi na ganigani baregona gena numai eveiato lesu Gana. Varivari

tarimari vefakari ai tarimarima Gutuma takesi gogo tarimari ema tarima tari Gia gesi
geganiganito. 30 Farisea tarimari tari e taravatu gevevaga-riba iagiato-goi tarimari,
gia geri dogoro tarimari, gevanevaneto lesu Gena mero geri ai, gekirato, “Karase nai
gomi tu takesi gogo tarimari e vei-rakava tarimari gesi goganiganini ema goniuniu-
vegogoni?” 31 lesu na evaga-veserito, ekirato, “Namo tarimari tu doketa asi bege
vetaurini, senagi keve tarimari mogo. 32 Au maki vei iobukaiobuka tarimari keakeari
asi aiagomato, senagi vei-rakava tarimari begene vetugamagi-kure e begene raka-kure
gana aiagomato.”

Ganiveaga

Mataio 9:14-17; Mareko 2:18-22

33 Farisea tarimari na lesu gevaga-gurugaiato, gekirato, “loane Babatiso gena mero
nega-gutuma gegani-veagani e gegurigurini. Gai Gema mero maki mogesi geveini, a
goi gemu mero tu geganiganini e geniuniuni mogo.”

34 Jesu na evaga-veserito, ekirato, “Gomi gotugamagini vegarago varigu tarimana
gatana seviri ai etanuni nuganai bege gani-veagani ei? 35 Garona eiagomani, veGarago
varigu tarimana gia gerina bege gabi-vegitaiani, monai vau bege gani-veagani.”

36 Jesu na geri barabore ta ma ekiragiato, ekirato, “Tarima ta na dabuga variguna asi
bedareani, dabuga guinena bani-iagina. Bema mogesi beveini nai, dabuga variguna be-
dareani, ema dabuga variguna veseana dabuga guinena gesi asi bege ilailani. 37 Tarima
ta na vine nanuna variguna nanigosi kefina guinenai asi besisiani. Bema mogesi beveini
nai, vine nanuna variguna na kefi guinena begani-fakaiani. Vine nanuna bevebubuni e
kefina berakavani. 38 Senagi vine nanuna variguna nanigosi kefina varigunai besisiani tu
namo! 3° Ema tarima ta na vine nanuna guinena eniuani murinai vine nanuna variguna
asi beura-viniani, korana gia bekirani, ‘Vine nanuna guinena tu namo vedaurea.’”

6

Tesu tu Sabadi Verena _ L _
1 Sabadi tai Iesu widi vamokari nugari na eraka-iagoto-goi, benamo gena mero widi

gebukito, gimari ai gemuturito-goi, benamo tauri tu geganirito-goi. 2 Farisea tarimari
kotari na gedanagirito, gekirato, “Gomi tu kara dainai gaina taravatu asi gokorana-
iagiani, Sabadi ai widi gobukini?”

3 lesu na evaga-veserito, ekirato, “Gomi Davida ma karona gesi gevitorito nai, Davida
na veiga ta eveiato gurugana tu asi Goiaviani? 4 Barau gena numai eraka-togato, Barau
goiranai getorerito-goi beredi egabito, eganito ema karona maki evinirito. Mo beredi
tu veaga, Rubu Veaga vereri mogo gari, taravatu.” 5 lesu na ma ekirarito, ekirato,
“Tarimarima Natuna tu Sabadi Verena.”

Gima boso tarimana
Mataio 12:9-14; Mareko 3:1-6 _ _ _
6 Ma Sabadi tai Iesu rubu ai eraka-togato, benamo evevaga-ribato-goi. Monai tarima

ta tu gimana aroribana tu ebosoto. 7 Taravatu gevevaga-riba iagiato-goi tarimari
e Farisea tarimari na tu gia gegita-tagoato-goi, mai Sabadi ai bevevaga-namoni ba
asigi, korana begene samania Gana. 8 Senagina lesu na gia kara getugamagiato-goi
tu eribaiato, benamo mo tarima gimana boso ekiraiato, ekirato, “Noruga-vaisi, mainai
noma ruga.” Benamo eruga-vaisito, ea rugato. ° Benamo lesu na evaga-gurugarito,
ekirato, “Nadanagimi rogo, taravatu nuganai aiga tu namo, Sabadi ai veiga namori
veiveiri namo ba veiga rakavari sini veiri? Tana vevaga-maguri ba tana vagivagi?”
10Eboge-gegeragito, mabarari egitarito, benamo mo tarima ekiraiato, ekirato, “Gimamu

notugu-rorogotoa.” Gimana etugu-rorogotoato, benamo enamoto Gimana reke ta
kavana.

11 Senagina Gia tu gebaru-rakavato, benamo taugeri fakari ai mogo geguruga-
vegogoto lesu kamasi ta begene veia gana.

Iesu na tarima gabanana ruarua (12) egabi-hidirito
Mataio 10:1-4; Mareko 3:13-19
12 Mo garo tai lesu goro ta tuguna gana evarageto guriguri, benamo mo bogi vinubana
Barau genai egaugauto. 13 Elaganito, gena mero ekea-vegogorito, benamo gabanana
ruarua (12) egabi-virigirito, arari evatorito, apostolo. 14 Simona, arana ta tu Petero, ma
tarina Anduru; e Iakobo (o Iames), e Ioane, e Filipo, e Batolomeo, 1> e Mataio, e Tomasi;

e Takobo (o Iames), Alfeo natuna; e Simona, Selote tarimana; 16 e Iudas, Iakobo (o Iames)
natuna; ema Iudas Isakariota, Iesu berevaiani tarimana.

lesu evevaga-ribato e keve evaga-namorito
Mataio 4:24-25; Mareko 3:7-12
17 Gia gesi goro na geseirigoto tano faiaranai, benamo Iesu ema ruga-tarito. Gia
genai riba gegabito-goi tarimari Gutuma ema tarimarima gutuma lelevagiri maki Iudea
ema lerusalema na geiagomato, Taia konena na e Sidono konena na geiagomato, 18 gia
begene segagia uranai ema geri keve bene vaga-namori gana. Ilauka rakavari na
geborogirito tarimari maki evaga-namorito. !° Benamo tarimarima mabarari Geurato-
goi lesu begene gabi-karaia, korana tu seguka §ia genana eiagomato-goi, benamo
tarimarima mabarari geri keve genamoto-goi.

Deikara begene iaku e deikara geri ai tu rakava
Mataio 5:1-12
20 Jesu ebogebogeto, benamo eboge-iagoto Gena mero egitarito vau ekirato:

“Gara vegubu tu goiaku,
korana Barau gena Basileia tu Gomi gemi.
21 Gomi deidei toma gevitomini tu bogono iaku,
korana gomi rogo bogo gani-maseni bene.
Gomi deidei toma gotagi-tagini tu bogono iaku,
korana bogo rikini bene.
22Bogono verere bema tarima na bege baru-vinimini, bege kira-fitogamini, bege rori-
toremini, ema arami bege vaga-rakavarini Tarimarima Natuna dainai. 23> Mogeri bege
gorani garonai bogono iaku e bogono buri-vaisi ma vereremi gesi, korana davami tu
asikeikeina gubai. Korana gia seneri na maki peroveta tarimari mogesi geveirito.
24 Senagina gomi ma gemi
farefare gutuma tarimami
vetugami kika,
korana vaga-iakumi farefareri tu varau gogabito bene.
25 Toma gogani-maseni tarimami,
vetugami,
korana begea vitomini.
Toma gorikini tarimami,
vetugami kika,
korana nugami begea metoni
e bogoa tagini.
26 Tarimarima na gekiragi-varage varagemini tarimami, vetugami, korana seneri na
maki peroveta tarimari Gofagofari tu manigesi gevaga-ragerito.”

Gevaga-rakavamini tarimari bogono ura-viniri
Mataio 5:38-48

27 “Senagina au gosegagiguni tarimami akiramini: Gebaru-vinimini tarimari bogono
ura-viniri, gevaga-rakavamini tarimari veiga namori bogono vei-viniri. 28 Gekira-
rakavamini tarimari bogono vaga-namori ema veiga rakavari gevei-vinimini tarimari
geri bogono Guriguri. 2° Bema tarima ta na tagomu tavi ta beforoani nai, tagomu reke
ta maki bono vinia. Tarima ta na gemu koudi begabiani nai, sedi maki asi bono gabi-
taria, bene gabia. 30 Gemu ai bege noginogini tarimari bono viniri ema deikara na gemu
dagara ta begabi-rakaiani, gabigoina gurugana asi bono vei. 31 Kara ourani tarimarima
na gemu ai begene veia veigana, gia geri ai maki mo veiga bono veia.

32Bema goura-vinirini tarimari tu gomi geura-vinimini tarimari mogo nai, gomi gemi
namo tu kara? Rakava tarimari maki geura-vinirini tarimari mogo geura-vinirini., 33 0
bema veiga namori gemi ai Geveini tarimari mogo veiga namori govei-vinirini, gomi
gemi namo tu kara? Rakava tarimari maki mani veiga sebona gGeveiani. 34 O bema
ma bege vini-goimini tarimari mogo govinirini, Gomi gemi namo tu kara? Rakava
tarimari na maki tarima gevinirini, murinai tu mabarari ma begene dava-goiri getoni.
35 Senagina gebaru-vinimini ema gevaga-rakavamini tarimari bogono ura-viniri, veiga
namori geri ai bogono vei, bogono viniri, a tugu vaga-voi tugamagina asi bogono
vei. Benamo davami begene barego, ema laru-korokoro Barauna natunai bogono iago,
korana tu gia na asi gevaga-namoani tarimari e vei-rakava tarimari evaga-namorini.
36 Bogono vevetuga-gwa, gomi Tamami evevetuga-gGwani kavana.”

Nugami ai tarimarima asi bogono vaga-rakavari
Mataio 7:1-5
37 “Nugami ai tarimarima asi bogono kira-kerereri. Mogesi tu Barau na maki asi

bekiragimini Gomi tu kerere. Rakava voina tarimarima geri ai asi bogono kiragi-kaua,
benamo Barau na rakava voina gemi ai asi bekiragi-kauani. Rakava bogono tugamagi-
fitogaia, be Barau na maki gemi rakava bene tugamagi-fitogari. 38 Bogono vini, be
Barau na maki bene vinimi, gutumari bene dori-rigori, bene kora-vegogori, bene vonu-
Barau na maki mogesi bevinimini.”

39 Jesu na barabore ta ma ekira-vararito, ekirato, “Mata-bubu tarimana na mata-bubu
tarimana ta begori-kauani riba ba? Ba tauri ruarua koufai begea keto-gurani? 40 Riba

vetau merona na evaga-ribaiani tarimana asi bevanagiani, senagina gena sikuli bevaga-
koriani vau, evaga-ribaiani tarimana gesi bege ilailani.

41 Kara dainai tarikakamu matanai libika ogitaiani, senagi Goi matamu ai gau tubina
tu asi otugamagiani. 42 Kamara dabarai goi tarikakamu okiraiani, okirani, ‘Gata, au na
rogo matamu ai libika nakokia,” senagina goi taugemu matamu ai gau tubina tu asi
ogitaiani? Gofagofa tarimamu, guine tu goi matamu ai gau tubina nokoki-vagia rogo,
benamo bobogeboge-ginikauni vau, tarikakamu matanai libika bono kokia.”

Gau ta gwagwana
Mataio 7:16-20; 12:33-35
43 “Gau namona begwani gwagwana tu dia rakava, ema gau rakavana begwani
gwagwana tu dia namo. 44 Gau mabarari tu gwari ai bita ribani. Figi Gwari maki Gau
ma giniginiri gerina asi gebokoni, ema vine gwari (o grapes) gauga giniginiri geri ai
asi gebokoni. 4> Tarima namona na dagara namori nuganai evaga-vegogorini dagarari
bevaga-raka-rosirini. Tarima rakavana na dagara asi namori nuganai evaga-vegogorini
dagarari bevaga-raka-rosirini. Korana tarima tu nugana na kara eiagomani murunai
ekiragirini.”
Numa Ggeragani tarimari ruarua
Mataio 7:24-27
46 “Karase nai au gokiragiguni, gokirani, ‘VereGauka, Veregauka, nuganai au
agurugani veigari tu asi goveirini? 47 Navaga-ribami, deikara au gegu ai eiagomani, au
gegu guruga ema segagini ma veigari eveirini tu kamasi. 48 Gia tu tarima ta gena numa

eragaiato kavana. Guri ekwa-varigo kwaregaiato, ema fore iatanai evaga-rugaiato,
benamo Gabata baregona eragato, mo numa edoriato, senagi asi eketoto, korana fore
iatanai eragaiato nai. 4° A tarima ta au gegu guruga esegagirini, senagi veigari tu asi
eveirini, gia tu numa eragaiato nai, tano moirana iatanai mogo evaga-rugaiato, gabata
na mo numa edoriato nai, eketo-tarito, benamo egwa-rovorovoato.”

7

Roma vetari verena gena vetugunagi merona

1 Jesu na mogeri guruga mabarari tarimarima goirari ai ekiragi-gosirito vau, Kaper-
anauma vanuganai eraka-togato. % Monai Roma vetari verena ta etanuto-goi. Gena
vetugunagi merona, euravini-baregoato-goi merona, ekeve-rakavato, dori emaseto-goi.
3 Vetari verena na lesu varina esegagiato, benamo Iuda tarima baregori kota etugu-
iagorito, Iesu begene nogia, bene iagoma, gena vetugunagi merona benema vaga-
namoa. 4 Benamo lesu genai geiagoto, ma nugari mabarari gesi genogiato, gekirato,
“Mai vetari verena tu tarima namona naima bono vaga-kavaia. 5 Korana gia na gita
besera eura-vinirini, ema gai gema rubu maki gia na eragaiato.”

¢ Jesu gia gesi geiagoto. Numa geraka-kavinagiato-goi nai, vetari verena na gatana
kota etugu-iagorito lesu goirana gana, benamo vetari verena gena guruga lesu gekira-
varaiato, gekirato, “Veregauka, asi novekwaragi, au tu asi ilaila, goi gegu numai
boragekauni. 7 Au maki asi ilaila, goi gemu ai baiagosini. Senagi goi noguruga mogo,
benamo au gegu vetugunagi merona benamoni. 8 Au maki tarima kota geri vegitagau
gabureri ai ema vetari tarimari o soldia tu au gaburegu ai. Au na ta bakiraiani, ‘Noraka!’
benamo berakani, ma ta bakiraiani, ‘Noiagoma!’ benamo beiagomani. Ema au gegu
vetugunagi merona bakiraiani, ‘Maiga noveia!” benamo beveiani.”

9 lesu na mai guruga esegagiato nai, egaba-rakavato, eruga-kureto, gia muri-
nai gerakato tarimari Gutuma evaga-gurugarito, ekirato, “Au na gomi akiramini,
vegabidadama maigesi kavana Isaraela nuganai asi adogariato.”

10 Benamo vetari verena na etugurito tarimari ma gegenogoito gia gena numa gana.
Keve merona gedogariato, gena keve varau ekorito.

Iesu na vabu ta natuna mase na evaga-maguri-genogoiato

11 Moga murinai Iesu tu vanuga ta gana eiagoto arana Nain. Gena mero ema
tarimarima gutuma maki gia gesi geiagoto. 12 Vanuga nuganai rogosi gene raka-toga
nuganai, mase ta vanuga nugana na gegwa-rosiato-goi. Vabu ta natuna merona gora
gerega emaseto. Vanuga tarimari gutuma na vabu gekavaiato. 13 Iesu na mo vabu
egitaiato, benamo evetugaiato, ekiraiato, ekirato, “Asi notagi.” 14 Benamo lesu eraka-
kavi-iagoto, mase maugana egabi-karaiato. Mauga gegwaiato tarimari geruga-tarito.
Benamo Iesu ekirato, “Mero futua, akiramuni, novarigisi!” 15 Benamo etanu-vaisito,
egurugato. Moga murinai Iesu na gia sinana ma evini-genogoiato.

16 Mabarari gari na evaga-vonurito. Barau gevaga-rageato, gekirato, “Peroveta
tarimana barana ta gita fakarai bema fofori!” ema, “Barau na gena bese tarimari benema
vaga-kavari gana beiagoma!”

17 Benamo mai veiga varina ludea mabaranai ema Iudea sevina vanugari mabarari ai
gefiu-rovorovoato.

Iesu ma loane Babatiso
Mataio 11:2-19
18 Joane gena mero na mai dagara mabarari geGorato dagarari gekira-varaiato.
Benamo loane na gena mero ruarua ekearito, 1° etugurito Veregauka genai, gene
danagia, “loane na ekiragiato, beiagomani tarimana tu goi, ba tarima boruna ta bagana
vaga-nogaia?”

20 Tauri ruarua Iesu genai geragasito, benamo gekirato, “loane Babatiso na betuguma,
bekira, ‘Gia na ekiragiato beiagomani tarimana tu goi, ba tarima boruna ta bagana vaga-
nogaia?”

21 Mo aoa ai lesu na tarimarima Gutuma evaga-namorito, keve tarimari, midigu
geganito-goi tarimari, iauka rakavari na geborogirito tarimari. Mata-bubu tarimari
gutuma maki matari evaga-iagarito. 22 Benamo lesu na tauri ruarua evaga-veserito,
ekirato, “Gogenogoi, gomi na bogo gitari e bogo segagiri veigari loane bogono kira-
varaia: Mata-bubu tarimari gebogebogeni, kwaku rakava tarimari gerakani, lepera tari-
mari genamoni, sega-bubu tarimari gesegagini, mase tarimari gevarigisi-genogoini,
ema asi geri-gari tarimari geri ai Vari Namona egobata-vinirini. 23 Gena vegabidadama
au gegu ai asi beraga-kwaneani tarimana tu eiakuni!”

24 Joane gena vetugunagi tarimari gerakato vau, lesu na gevegogoto tarimari evaga-
gurugarito, loane varina geri ekiragiato, ekirato, “Kara bogono gitaia gana tano fakana
gana goiagoto? Gobu iavara na ekwari-gareva garevaiani gitagitana goiagoto? 25 Kara
bogono gitaia gana goiagoto? Dabuga namona eveiani tarimana gitagitana goiagoto?
Asigina, dabuga namori geveirini tarimari ema ganigani namori geganirini tarimari tu
vere tarimari geri numai getanuni! 26 Be, kara bogono gitaia gana Goiagoto? Peroveta
tarimana dainai? Aba! Akiramini, gogitaiato tarimana tu peroveta tarimari mabarari
evanagirini. 27 Ioane varina Buka Veagai maigesi etoreato, Barau ekirato,

‘Au na gegu vetugunagi tarimana tu batugu-guineanti,

gemu dabara Goiramu ai

vaga-magatana.’”

28 Jesu ma ekirato, “Akiramini, mai tanobarai bege maguri tarimari mabarari fakari ai ta
na loane asi bevanagiani. Senagi Barau gena Basileia nuganai gabi tarimana na loane tu
evanagiani.”

29 Tarimarima mabarari ema takesi gogo tarimari maki mai guruga gesegagiato nai,
gia na Barau gena dabara gevaga-mogoniato, loane gena babatiso gegabiato. 30 Senagi
Farisea tarimari e taravatu gevevaga-riba iagiato-goi tarimari na Barau gena vevaga-
maguri dabarana gia geri ai getugamagi-fitogaiato. loane gena babatiso gia geri ai asi
gegabi-rageato.

31 “Toma guru tarimari tu deikarari gesi bana vaga-ilailari? Gia tu kamasi? 32 Gia tu
noga mero keiri kavana, vanuga gatamanai getanu-tagoni, gegereni, tavi ta merori na
tavi tai gekea-vinirini, gekirani,

‘Gai tu vegarago vererenai gita galauto-goi gomi gemi, senagi gomi tu asi gobarato-goi!

Gai tu mase mariri gagabito-goi, senagi Gomi tu asi gotagito-goi!’
33 Korana tu Ioane Babatiso eiagomato, eGani-veagato ema vine nanuna asi eniuato.
Benamo gomi gokirani, ‘Gia tu iauka rakavana na eborogiato,” gotoni. 34 Tarimarima
Natuna eiagomato, gia tu ganigani ta asi erugaiani. Benamo gomi gokirani, ‘Gia tu
bogeka tarimana ema vine nanuna eniu-gutumani tarimana, takesi gogo tarimari e vei-
rakava tarimari Gatari,” gotoni. 35 Senagi Barau gena iaunega gegabi-rageani tarimari
na Barau gena iaunega gevaga-mogoniani.”

Iesu tu Simona, Farisea tarimana, gena numai

36 Farisea tarimana ta na lesu enogiato, begene ganigani-vegogo etato. Benamo
lesu eiagoto gena numa gana, ganigani gabunai etanu-tarito. 37 Mo vanugai vavine
ta etanuto-goi, gia tu mata-boraga vavinena. Gia esegagito, lesu tu Farisea tarimana
gena numai eganiganito-goi, benamo fore kavabuna namona, alabasta forena na
geveiato kavabuna, nuganai tu muramura ma bonana namona egabi-kauato, 38 eiagoto
Iesu murinai eritogo-tarito, kwakuna koranai etagi-rakavato, benamo matana nanuna
na lesu kwakuna evaga-nufarito. Benamo gwina na ma edau-kaukaurito, kwakuna
everauato, muramura ma bonana namona kwakunai ebubuato.

39Farisea tarimana na, mo veiga egitaiato nai, gia nuganai maigesi etugamagito, “Mai
tau bema mogoni peroveta tarimana nai tu, gia bere riba, gia egabi-karaiani vavinena
tu deikara. Gia bere riba, mo vavine tu mata-boraga vavinena!”

40 Benamo lesu na gia evaga-gurugaiato, ekirato, “Simona, au tu ma gegu guruga goi
gemu ai.” Simona ekirato, “Vevaga-riba taumu, noguruga, be nasegagi.”

41 Jesu ekirato, “Tarima ruarua na moni evinito-goi tarimana genai moni gegabi-
toreto. Tarima ta na silva moniri sinau imaima (500) egabi-torerito, ma ta na tu silva
moniri gabana imaima (50) egabi-torerito. 42 Senagi mai tarima ruarua na geri gabitore
vaga-genogoina tu gwagigi rakava nai, moni evinito-goi tarimana na geri gabitore
etugamagi-fitogaiato mogo. Dei na mo tarima euravini-baregoato?”

43 Simona evaga-veseto, ekirato, “Au atugamagini tu, egabitore-baregoto tarimana.”
lesu ekirato, “Oi, gemu vaga-vese tu maoro.” 44 Moga murinai lesu etanu-kureto, vavine
egoiraiato vau, Simona ekiraiato, ekirato, “Mai vavine ogitaiani? Au goi Gemu numai
bama ragekau nai, kwakugu gurigi-gurigina nanuna ta asi bogwa-iagomaia, a mai
vavine na tu matana gorana na au kwakugu begurigia vau, gwina na bedau-kaukauri.
45 Goi na gita gera vegabirage veraunai au asi bogabi-ragegu, a mai vavine ogitaiani,
rogosi bene doko au kwakugu rogo everauani. 46 Goi na debagu ai diga ta asi bobubua,
a gia tu au kwakugu muramura ma bonana namona na bevaga-fari vekoragiri. 47 Moga
lorinai au na goi akiramuni, gena rakava gutuma, senagi Barau na varau betugamagi-
fitogari. Moga lorinai gena veuravini tu barego. A gena rakava koturi mogo etugamagi-
fitogarito tarimana tu gena veuravini maki asi barego.”

48 Benamo lesu na mai vavine ekiraiato, ekirato, “Gemu rakava varau bama tugamagi-
fitogari.”

49 Gia gesi Geganigani-vegogoto tarimari gevedanagi-vedanagito, gekirato, “Mai tu
kamara tarima, be gia na tarima geri rakava maki etugamagi-fitogarini etoni?”

50 Senagi lesu na vavine ma evaga-gurugaiato, ekirato, “Gemu vegabidadama na varau
bevaga-magurimu. Maivau noiago ma nuga namomu gesi.”

8

Vavine kota lesu gesi geiagoto

1 Moga murinai lesu na vanuga barari e vanuga keiri eiago-vinirito-goi, Barau gena
Basileia Varina Namona egobata-iagiato-Goi. Gena mero gabanana ruarua (12) gia
gekavaiato. 2 Vavine kota maki gia gesi geiagoto. lesu na iauka rakavari mo vavine
gerina elai-vagirito ema geri keve evaga-namorito. Ta tu Maria, arana gevatoato
Magadala vanugana vavinena. Mai tu iauka rakavari imaima ruarua (7) gia genana elai-
vagirito vavinena. 3 Ma ta tu loana, Kusa garagona. Kusa tu Heroda Gena farefare egita-
gaurito-goi tarimana ta. Ta tu Susana ema vavine vovoka maki. Mogeri vavine na Iesu
ma gena mero geri farefare na gevaga-kavarito.

Barabore - laraga tarimana widi gueri evaroto
Mataio 13:1-9; Mareko 4:1-9

4 Tarimarima gutuma bara Gevegogoto, vanuga mabarari na lesu genai geiagoto.
Benamo Gia na geri barabore ta ekiragiato, ekirato,

5 “Jlaraga tarimana vamoka gana eiagoto, gena widi gueri bene fiu-rovorovori gana.
Efiurito-goi nai, kota dabarai geketoto. Benamo tarimarima na gefana-vegonurito ema
guba manuri na geganirito. ¢Kotari tu fore tanonai geketoto. Getubuto, senagi asikauna
gemaraito, korana tano tu asi nanuna nai. 7 Kotari tu gauga giniginiri nugari ai geketoto.
Benamo gauga giniginiri gesi getubu-sebonato, senagi varovaro dagarari getuturarito
nai gemaseto. 8 Kotari tu tano namonai geketoto. Benamo getubu-ginikauto, Gegwato,
tata gwana sinau ta (100).” Benamo lesu garona evaga-baregoato, ekirato, “Ma segana
tarimana bene segagi.”

Kara dainai lesu na barabore ekiragirito
Mataio 13:10-17; Mareko 4:10-12
9 Gena mero na lesu gedanagiato mo barabore anina tu kara. 10 Iesu evaga-veseto,
ekirato, “Barau gena Basileia gurugari vekuretogari gemi ai evaga-foforirini, senagi
mabarari tu barabore ai avaga-gurugarini, begene gita, senagi anina asi begene ribaia,
begene segagi, senagi asi begene tugamagi-fakaia.”

Widi gueri baraborena anina

Mataio 13:18-23; Mareko 4:13-20 _ _ _ _
11 Mai barabore anina tu maiga: Widi gueri tu Barau gena guruga. 12 Dabarai geketoto

widi gueri tu tarimarima na Barau gena guruga gesegagiani. Senagi Satani eiagomani,
Barau gena guruga gia nugari na egabi-vagirini, Vari Namona bege vaga-mogoniani e
bege magurini garina. 13 Tano ma forenai widi Gueri geketoto tu tarimarima na Barau
gena guruga gesegagiani e ma iakuri gesi gegabi-rageani. Senagi gia tu noga tarima
asi lamuri kavana. Nega-kotuna mogo Barau gena guruga gekorana-iagiani, senagi
veribagani beragasini nai, bege ketoni. 14 Gauga Giniginiri nugari ai geketoto widi
gueri tu tarimarima na Barau gena guruga gesegaglanl senagi getugamagi-gutumani,
tanobara farefareri getugamagi-gogo gogorini ema tanobara gena maguri iakuri na
Vari Namona elau-tariani. Moga lorinai gwagwa namori asi gegorani. !5 Senagi tano
namonai geketoto widi gueri tu tarimarima na Barau Gena guruga gesegagiani, ma
nugari namori e ma manauri gesi gegabi-rageani, gegabi-tariani mo, gwagwa namori
gegorani.
Lamefa toretorena gabuna

Mareko 4:21-25 _ L
16 “Tarima ta lamefa begabuani nai tu, dia Guro na begogoi-tariani o fata gaburenai

betoreani. Asigina, gia tu lamefa toretorena fatanai betore-kauani. Benamo tarima bege
ragekauni nai, mabarari na mama begene gitaia gana.

17 Vekuretoga dagarari mabarari bege foforini, veguni gurugari bege ribani e bege
kiragi-foforirini.

18 Moga lorinai gosegagirini gurugari loriri bogono toreri. Korana ma gena segagi
tarimana Barau na riba e tugamagi-faka beviniani, asi gena segagi tarimana, gia etuga-
magini ma gena tugamagi-faka, senagi gena tugamagi-faka aigesi misina maki begabi-
vagiani.”

lesu sinana ema tarina merori

Mataio 12:46-50; Mareko 3:31-35 o B _
19 Jesu sinana ema tarina merori gia genai geiagoto, senagi tarimarima gutuma nai,

asi geri dabara Iesu genai bege raka-kavini. 20 Tarima ta na Iesu ekira-varaiato, ekirato,
“Goi sinamu ema tarimu tu murikai geruga-tagoni, goi gevetaumuni.” 21 Benamo lesu
na mabarari ekirarito, “Barau gena guruga gesegagirini e geveirini tarimari tu au sinagu
ema au tarigu.”

lesu na iavara e geta o ureure ekira-goirito
Mataio 8:23-27; Mareko 4:35-41
22 Garo ta lesu ma gena mero gesi gasi ai geragekauto, benamo Ilesu na evaga-

gurugarito, ekirato, “Sivegasi-vanagi, kou mo rekena gana.” Benamo geiagoto.
23 Geiagoto-goi nuganai, lesu egena-maseto. Benamo iavara asikei kou ai eragasito,
benamo ureure gasi nuganai gevebubu-gurato nai, gasi dori eburuto. 24 Benamo
gena mero lesu genai geiagoto, gevagoato, gekirato, “Vevaga-riba taumu o, vevaga-
riba taumu o, Gita tu mai taburuni!” lesu evarigisito, iavara e ureure ekira-goirito,
benamo gedokoto, gemegomego-tarito. 25Iesu na gena mero evaga-gurugarito, ekirato,
“Gomi gemi vegabidadama tu ainai?” Gia gegarito e gegaba-rakavato nai, taugeri mo
gevedanagi-vedanagito, gekirato, “Mai tarima tu dei? Gia na iavara e ureure evaga-
gurugarito nai, garona gesegagiani!”

Iesu na iauka rakavari na geborogiato tarimana evaga-namoato
Mataio 8:28-34; Mareko 5:1-20

26 Monana lesu ma gena mero geiagoto, Gerasa (o Gadara) tarimari geri gabu ai
geragasito, Galilea tavi ta kefonai. 27 Iesu gasi na eraka-rigoto nuganai, iauka rakavari
na geborogiato tarimana ta eiagomato Iesu genai. Gia tu mo vanuga tarimana. Kai-
vegata asi dabugana etanuto-goi, dia numai, senagi gara gabuna fore kougari ai. 28 Gia
na lesu egitaiato nai, ekogo-fouto, benamo Iesu kwakuna koranai eketo-tarito, ekirato,
“Iesu 0, goi laru-korokoro Barauna Natuna, kara au gegu ai noveia otoni? Anogimuni,
asi bono vaga-midigu midigugu!” 29 Gia mogesi ekirato, korana Iesu na iauka rakavana
evaga-gurugaiato, mo tarima genana neraka-vagi. Nega gutuma iauka rakavana na
egabiato-goi, kwakuna e gimana seini na gebarurito-goi, senagi seini edabu-guturito-
goi, benamo iauka rakavana na tano fakana Gana egwa-iagoato-goi.

30 Jesu na edanagiato, ekirato, “Goi aramu tu deikara?” Gia na evaga-veseato, ekirato,
“Au aragu tu ‘Gutuma,” ” korana iauka rakavari vovoka na geborogiato nai. 3! Benamo
iauka rakavari na Iesu genogiato-goi, guri varigo kwaregana gana asi bene tugu-iagori.
(Mo tu iauka rakavari geri dibura gabuna).

32 Monai bai serina tu goro gabakanai Ggedokadokato-goi. Moga lorinai iauka rakavari
na lesu genogiato, bai nugari ai geraka-toga, getato. Benamo lesu na ekirarito, “Be,
goiago!” 33 Benamo iauka rakavari mo tarima genana geraka-vagito, bai geri ai geraka-
togato. Benamo mogeri bai gegwa-bubu-lausiato, lalaga na gekokosi-firigoto, kou ai
gevebora-maseto.

34 Bai gitagauri tarimari na kara egorato dagarana gegitaiato, benamo geragato,
mo vari gea fiuato vanuga baranai e vanuga keiri ai. 3> Tarima-rima gegoto-iagoto,
kara egorato dagarana Gea gitaia gana. lesu genai geragasito nai, gia na mo tarima,
iauka rakavari vovoka gia genana geraka-vagito tarimana, gedogariato, Iesu kwakuna
koranai etanu-tagoto-goi ma dabugana e gena tugamagi maki maoro. Benamo gia
mabarari gegarito. 3¢ Mo veiga gegitaiato tarimari na iauka rakavari na geborogiato
tarimana kamasi enamoto varina tarimarima gekira-vararito. 37 Benamo Gerasa tano
tarimari mabarari na lesu genogiato, neraga-kwaneri getato, korana gegari-rakavato
nai. Moga lorinai Iesu gasi ai eragekauto, ma egenogoito. 38 lauka rakavari gia Genana
geraka-vagito tarimana na enogiato, Iesu gesi bene iago etato. Senagi Iesu na etugu-
genogoiato, ekirato, 3° “Nogenogoi gemu numa gana. Barau na goi gemu ai beveia
veigana tarimarima bono kira-varari.” Benamo gia eiagoto, gena vanuga tarimari
mabarari Iesu Gena veiga gia genai gegorato egobata-iagirito.

Iesu na kekeni ta ema vavine ta evaga-namorito
Mataio 9:18-26; Mareko 5:21-43
40 Jesu kou mo reke na ma egenogoito nai, tarimarima gutuma na gegabi-rageato ma
iakuri gesi, korana mabarari na lesu gevaga-nogaiato-goi. 4! Benamo tau ta arana Iairo,
rubu gitagauna tarimana, Iesu genai eiagoto, kwakuna koranai evetui-tarito, enogiato,
genanuma gana geiago etato, 42korana gia natuna kekenina, Gora gerega, dori emaseto-
goi nai. Gena lagani tu gabanana ruarua (12).
lesu eiagoto-goi nuganai, tarimarima Gutuma na geraka-vebibi vebibiato-goi.
43 Moga nuganai vavine ta, gena keve tu rara kevena; lagani gabanana ruarua (12) ekeve-
iagiato. Gia na gena farefare e moni mabarari evaga-koririto doketa geri ai gena keve
begene vaga-namoa gana. Senagi ta na asi evaga-namoato. %4 Tarimarima gutuma
muriri ai vau evebibi-togato, ma tavi ta na ea raka-rosito mo, Iesu sevinai ea ragasito.
lesu gena dabuga dudunai evegabikauto. Benamo vaga-sebo gena rara kevena ekorito.
45 Jesu evedanagito, ekirato, “Dei na au begabi-karagu?” Mabarari gevekira-gunigauto,
gekirato, “Au tu asigi.” Benamo Petero ekirato, “Vevaga-riba taumu, tarimarima
ogitarini, gekou-gegeragimuni ema geraka-vebebesi vebebesini.” 46 Senagi lesu ekirato,
“Ta na au begabi-karagu, korana au ribagu, seguka au geguna varau beraka-vagi.” 47 Mai

vavine varau eribato, gia asi gena vekuretoga dabarana, benamo ma gogo-gogona gesi
eiagoto, lesu kwakuna koranai evetui-tarito, lesu kara dainai egabi-karaiato ema gena
keve vaga-sebo ekorito varina ekiragi-foforirito tarimarima goirari ai. 48 Benamo lesu
na ekiraiato, ekirato, “Natugu, gemu vegabidadama na bevaga-namomu. Be, ma nuga
namomu gesi noiago.”

49 Jesu rogo mo egurugato-goi nuganai, tarima ta rubu gitagauna tauna lairo gena
numa na eiagomato, ekirato, “Natumu varau bemase. Vevaga-riba tauna asi novaga-
vekwaragia.” 50Tesu na mo guruga esegagiato nai, lairo ekiraiato, ekirato, “Asi bono gari,
bono vegabidadama mogo, benamo Gia tu bemagurini.” 5! lairo gena numai eragasito,
benamo Iesu na tarimarima ekirarito, numai asi begene ragekau, Petero, e Iakobo (o
Iames), e Ioane, ema kekeni tamana ma sinana mogo. 52 Mabarari tu getagito-goi ema
getagi-guruga gurugato-goi nuganai, lesu ekirato, “Asi gotagi, kekeni tu asi bemase,
gia tu egenani mogo.” 53 Tarimarima na gerikiriki-iagiato, korana gia ribari, kekeni tu
emaseto. 54 Senagi lesu na kekeni gimanai egabito, evaga-gurugaiato, ekeato, “Natugu o,
novarigisi!” 5 Benamo iaukana egenogoito, ma emagurito, vaga-sebo evarigisito. Iesu
na ekirarito, kekeni begene gubua. 56 Gia tamana sinana gegaba-rakavato, senagi Iesu
na evaga-nagirito, mai veiga varina tarima ta asi begene kira-varaia.

9

Iesu na gena mero gabanana ruarua (12) etugurito

1 Jesu na gena mero gabanana ruarua (12) ekea-vegogorito, seguka evinirito, iauka
rakavari mabarari begene lai-vagiri, ema keve tarimari begene vaga-namori gana.
2Benamo etugurito, Barau gena Basileia varina begene gobata-iagia, ema keve tarimari
begene vaga-namori. 3 Evaga-gurugarito, ekirato, “Gemi iagoiago ai kara ta asi bogono
gabi-kaua, togoi, dura, ganigani dagarari, moni, ema sedi ruarua maki asi bogono
gabi. 4 Bege gabi-ragemini numanai bogono tanu, bene iago mo, vanuga bogono raga-
kwanea. 5Bema vanuga tai asi bege gabi-ragemini nai, mo vanuga bogono raga-kwanea,
kwakumi kauri bogono kwari-ketoketori, gia geri kira-sirivagi vaga-mogoniri Gana.”

6 Jesu gena mero gerakato, vanuga tata gana geiagoto, Vari Namona gegobata-
iagiato-goi ema keve tarimari gevaga-namorito-goi gabu mabarari ai.

Heroda gena daradara
Mataio 14:1-2; Mareko 6:14-16
7 Heroda, Galilea tanona verena, lesu varina esegagiato, benamo edaradara-rakavato,
korana tarima kota gekirato, loane Babatiso tu mase na ma evarigisi-genogoito. & Ma
kota gekirato, Elia efoforito. Ma kota gekirato, peroveta tarimana guinena ta evarigisi-
genogoito, getato. ° Senagi Heroda ekirato, “loane debana tu au na abasi-gutuato. Be,
mai varina asegagiani tarimana tu dei?” Heroda eurato lesu bene Gitaia.

lesu na tarimarima dagara imaima (5,000) eguburito
Mataio 14:13-21; Mareko 6:30-44; Ioane 6:1-13
10 [esu Gena apostolo ma Gegenogoito, karakara geveirito veigari variri lesu gekira-

varaiato. Benamo lesu na egori-gerevagirito, vanuga ta arana Betesaida gana egori-
iagorito. ! Senagi tarimarima na gesegagirito nai, lesu murina na gerakato. Benamo
lesu na egabi-ragerito, Barau gena Basileia varina egobata-vinirito ema keve tarimari
evaga-namorito. 12 Garo evarigoto-goi nuganai, gena mero gabanana ruarua (12)
Iesu genai geiagoto, gekirato, “Mai tarimarima notuguri, be kavinagi vanugari ai ema
vamoka vei tarimari geri tanu gaburi ai, Gari ganigani e gena-gaburi gea vetau, korana
mai tu tano fakana nai.” 13 Senagi Iesu na evaga-gurugarito, ekirato, “Gomi na ganigani
goviniri.” Gia na gevaga-veseato, gekirato, “Gai gemai beredi tu imaima (5) ema
magani-kone ruarua (2) mogo. Goi ourani gai bagana iago, Ganigani bagana voiri mai
tarimarima Gutuma gari?” 14 Korana tau mabarari tu 5,000 kavana.

Iesu na gena mero ekirarito, ekirato, “Tarimarima Govareri dogoro ta gabana imaima
(50), dogoro ta gabana imaima (50), benamo gene tanutanu-tari.” 15 Iesu ekirato
lorinai geveiato, tarimarima mabarari gevaga-tanutanu-taririto. 1 Moga murinai Iesu
na beredi imaima e magani-kone ruarua egabirito, gubai egaga-rageto, Barau evaga-
namoato vau, ebuki-gutuguturito ema ekini-misimisirito, benamo gena mero evinirito
begene vareri. 17 Tarimarima na geganirito nai, mabarari gegani-maseto. Gabivau lesu

gena mero na ganigani kwari gevaga-vegogorito, bosega gabanana ruarua (12) gevaga-
vonurito.

Petero na lesu tu Kerisona ekiragito
Mataio 16:13-19; Mareko 8:27-29
18 Garo ta Iesu geregana egurigurito, gena mero maki gia gesi. Benamo Iesu na

edanagirito, ekirato, “Tarimarima tu kara getoni au tu dei?” 19 Gia gevaga-veseto,
gekirato, “Kota gekirani goi tu loane Babatiso, ma kota tu Elia, ma kota tu peroveta
tarimana guinena ta evarigisi-genogoito.” 20 Iesu na ekirarito, ekirato, “Senagi gomi
tu kara gotoni au tu dei?” Petero na evaga-veseato, ekirato, “Goi tu Barau gena Keriso,
gia na ekiragi-toreato vevaga-maguri tauna.”

Iesu gena mase ema varigisi-genogoi ekiragirito
Mataio 16:20-28; Mareko 8:30-9:1
21 Tesu na elaunagirito, Gia varina tarima ta asi begene kira-varaia. 22 Gia ma ekirato,
“Tarimarima Natuna midigu vovoka rogo beganini. Iuda vereri, e Rubu Veaga vereri
baregori, e taravatu gevevaga-riba iagiani tarimari na bege rugaiani; ema bege vagi-
maseani maki, senagina garo vaga-toitoinai vau mase na ma bevarigisi-genogoini.”

Maguri gurugari o lesu murinai raka
Mataio 10:33; 10:39; loane 12:25
23 Jesu na gia mabarari evaga-gurugarito, ekirato, “Bema tarima ta eurani au murigu

ai bene raka etoni tarimana, taugena bene vekira-fitoga, gena satauro bene gwaia garo
mabarari ai, au murigu ai bene raka. 24 Korana deikara gena maguri mogo lorina
etoreani tarimana, gena maguri befitogaiani. A deikara au daigu ai gena maguri
befitogaiani tarimana, gena maguri asi bevei-rekwarekwaiani. 25 Bema tarima ta
na tanobara mabarana uranai gena maguri befitogaiani, a gia taugena gena maguri
bevaga-rakavaiani, Gena namo tu kara Gia genai? 26 Bema tarima ta na au ema gegu
guruga maiakari na bemaiakaiani nai tu, Tarimarima Natuna na maki gia bemaiaka-
viniani gena iagomai, ma mamana marevana e seguka baregona gesi, Tamana ma
aneru veagari gesi bege iagomani garonai. 27 Mogoni akiramini, mainai geruga-tagoni
tarimari kota asi rogo bege maseni, Barau gena Basileia bege Gitaiani.”

lesu vetogana eirauto
Mataio 17:1-13; Mareko 9:2-13
28 Mai guruga ekiragi-gosiato murinai, garo imaima toitoi (8) kavana gevanagito

vau, lesu na Petero, e loane, ema Iakobo (o Iames) egabirito, Goro ta Gana gevarageto
bene guriguri gana. 2° Egaugauto-goi nuganai, gia goirana vetogana eirauto, ema gena
dabuga ekuro-garogaroto. 30 Benamo tarima ruarua gefoforito, Mose ma Elia, Iesu gesi
geguruga gurugato-goi. 3! Tauri ruarua ma marevari e mamari gesi gefoforito, Iesu
gesi gegurugato, lerusalemai bemaseni getato, Barau gena ura ilailanai. 32 Petero ma
karona gegena-maseto, senagi ma getatagato nai, lesu ma marevana e mamana gesi
gegitaiato, ema gia gesi geruga-tagoto tarimari maki gegita-rito. 33 Tauri ruarua lesu
geraga-kwanea gana nuganai, Petero na lesu ekiraiato, ekirato, “Vevaga-riba taumu,
namo vedaurea gita tu maigera, be mainai fouta toitoi garagari. Ta goi gemu, ta Mose
gena, ta Elia gena.” Gia asi ribana kara ekiragiato.

34 Gia rogo egurugato-goi nai, magube na ema iauka-taririto. Magube na egabi-
gaurito nai, gia gegarito. 3> Garo ta magube nugana na ekea-rosito, ekirato, “Mai tu
au Natugu, agabi-hidiato tarimana, gia bogono segagi-vinia!”

36 Mo garo ekorito nai, lesu Geregana gegitaiato. Mai veiga gegitarito dagarari, tarima
ta asi gekira-varaiato mo negai.

Iesu na iauka rakavana na eborogiato merona evaga-namoato
Mataio 17:14-21; Mareko 9:14-29

37 Garo ta ekorito murinai, gia tu goro na geraka-varigoto-goi nuganai, tarimarima
gutuma lelevagi gesi geraka-vegoitagoto. 38 Benamo tau ta gutuma nugari na ekea-
fouto, ekirato, “Vevaga-riba taumu o, anogimuni, au natugu merona noma gitaia. Mai tu
aunatugu sebona, gora gerega. 39 Nega tari ai gia tu iauka rakavana na egabiani, benamo
ekogo-founi; tauganina maki evaga-gogo-gogoani, benamo bokana na kaburoburo
geraka-rosini. Maigesina evagi-mase vanagi-vanagiani. “° Goi gemu mero banogiri,
gelai-vagia basi, senagi gia asi bege ilaila.”

41 Jesu evaga-veseto, ekirato, “Asi vegabidadama ema kira-sirivagi guruna o! Garo
vira au tu sevimi ai bana tanu? Garo vira bana vevaga-gwagigi-vinimi?” Benamo
lesu na mo tau ekiraiato, ekirato, “Natumu nogori-iagomaia.” 42 Mero eiagomato-goi
nai, iauka rakavana na tano ekwaragi-iagiato, tauganina evagagogo-gogoato. Senagi
Iesu na iauka rakavana ekira-goiato, mero evaga-namoato, benamo tamana ma evini-

genogoiato. 3 Tarima mabarari gegaba-rakavato, korana Barau gena seguka gegitaiato
nai.

lesu gena mase ma ekiragi-gGenogoiato
Mataio 17:22-23; Mareko 9:30-32
Tarimarima rogo lesu gena veiga gegaba-iagiato-goi nai, Iesu na gena mero evaga-

gurugarito, ekirato, 44 “Au na guruga ta gemi nakiragia, be Gosegagi ema asi bogono
tuga-rekwaia. Tarimarima Natuna tu bege revaiani vau tarimarima Gimari ai bege
toreani.” 45 Senagi Gena mero na asi getugamagi-dogariato, Iesu tu kara ekiragiato.
Mo guruga anina tu gia geri ai vekuretoga, asi begene ribaia gana, ema Iesu maki asi
gedanagiato, korana gegarito nai.

Deikara tu barego vedaurea
Mataio 18:1-5; Mareko 9:33-37
46 Jesu gena mero fakari ai vevane egorato, korana tu gekirato, dei tu barego vedaurea

gia fakari ai. 47 Iesu varau eribato kara getugamagiato, moga lorinai mero keina ta
egabiato, gia sevinai evaga-ruga-tariato vau, 48 ekirarito, ekirato, “Dei na mai mero
begabi-rageani au aragu ai, gia na au begabi-rageguni. Bema tarima ta na au begabi-
rageguni, etuguguto Barauna maki begabi-rageani. Korana deikara Gomi na gokira-
fitogaiani tarimana gomi fakami ai, gia tu barego vedaurea.”

lesu aranai nuga-farevagi veiga boruri eveirito tarimana
Mareko 9:38-40
49 Joane na lesu evaga-gurugaiato, ekirato, “Vevaga-riba taumu, tarima ta gagitaiato,
goi aramu ai iauka rakavari elai-vagirito-goi, senagi gai na gakira-goiato, korana gia tu
dia gita gesi tagauveini nai.”
50 [esu na ekirarito, ekirato, “Asi bogono kira-goia, korana deikara na gomi asi evaga-
rakavamini tarimana tu gomi evaga-kavamini.”

Samaria tarimari kotari na lesu asi Gegabi-rageato
51 Jesu guba gana bevarageni garona ekavinagiato-goi nai, Ierusalema bene iago-
vinia, etato. 2 Benamo Iesu na vetugunagi tarimari etugu-guinerito, Samaria vanugana
tai geragasito, Iesu gena totoga gabuna gea vetauato. 53 Senagi vanuga tarimari na lesu
asi gegabi-rageato, korana tu lerusalema eiago-viniato-goi nai. >4Iesu gena mero lakobo

(o Iames) e Ioane mo veiga gegitaiato, benamo gekirato, “Veregauka, goi ourani karava
guba na bagana kiragia, bene marigo, bene vaga-rakavari?”

55 Jesu eruga-kureto, tauri ruarua ekira-goirito. 56 Benamo gia ma gerakato, vanuga
ta gana geiagoto.

Iesu murinai begene raka getato tarimari
Mataio 8:19-22

57 Gia dabara na geiagoto-goi nai, tarima ta na lesu evaga-gurugaiato, ekirato, “Gemu
iagoiago gaburi mabarari ai bana kavamu.” 58 Iesu na ekiraiato, ekirato, “Boga kwaivari
ma geri kouga, ema manu ma geri nugi, senagi Tarimarima Natuna tu asi gena gena-
gabuna.”

59 [esu na tarima ta ma evaga-gurugaiato, ekirato, “Murigu ai noma raka.” Senagi
mo tarima evaga-veseto, ekirato, “Veregauka, asi rogo, nagenogoi, be tamagu rogo
naguria.” 60 [esu na evaga-veseato, ekirato, “Mani tu noiaguiri, mase tarimari (o Barau
asi gekorana-iagiani tarimari) na geri mase taugeri na begene guriri. Senagi goi tu
noiago, Barau gena Basileia varina noa vari-fiua.”

61 Tarima ta na ma ekiraiato, ekirato, “Veregauka, murimu ai naraka, senagi naiago
rogo, gegu numa tarimari gesi gavegabi-tugu.” ©2 Iesu na evaga-veseato, ekirato,
“Tarima ta efokafokani nai, murina gana ma eboge-genogoini, gia tu asi ilaila Barau
gena Basileia begabiani.”

10

lesu na tarima gabana imaima ema gabana ruarua ma ruarua (72) etugurito

1 Moga murinai Veregauka na tarima 72 egabi-virigirito, benamo ruari ruari etugu-
guinerito, gia beiagoni vanugari e gaburi mabarari gana. 2 Evaga-gurugarito, ekirato,
“Kwakwa ganiganiri tu gutuma lelevagi, senagi kwakwa tarimari tu viravira mogo.
Moga lorinai kwakwa Veregaukana gonogia, be kwakwa tarimari tari ma bene tugu-
iagori, ganigani begenea kwari. 3 Goiago, au na mamoe kavana atugumini, boga
kwaivari rakavari fakari ai. 4 Moni fusefuseri, dura e tamaka asi bogono gabikau; dabarai
tarima ta asi bogono vaga-gurugaia. > Bema numa tai bogo ragekauni nai, bogono kira,

‘Maino mai numai_ bene_tanu.’ ¢ Bema maino eura-viniani tarimana monai etanuni nai,
gemi maino gurugana gia iatanai bene tanu. Bema asigina nai, maino tu gemi ai ma

bene genogoi. 7Karakara bege vinimini bogono ganiri e bogono niuri, korana egauveini
tarimana davana bene gabia gana. Numa ta na ma numa ta gana asi bogono iago, senagi
mo numa sebonai mogo bogono tanu.

8 Bema vanuga tai bogo ragasini, bege gabi-ragemini, karakara goirami ai bege tore-
rosirini dagarari bogono ganiri. ° Mo vanugai keve tarimari bogono vaga-namori e
tarimarima bogono vaga-gurugari, bogono kira, ‘Barau gena Basileia, (gena vegitagau
segukana evaga-rugaiani), tu sevimi ai maiga.” 10 Senagi bema vanugai bogo ragasini,
benamo asi bege gabi-ragemini nai, gatamanai bogono raka-rosi, bogono kira, 11 ‘Gemi
vanuga gagauri kwakumai bege kafakau dagarari maki mai gakora-vagirini gemi kira-
sirivagi vaga-foforiri gana. Senagi bogono riba, Barau gena Basileia tu bekavi-nagi.’
12 Au na akiramini, Kota baregona garonai mai vanuga na meto begwaiani tu, Sodoma
gena meto maki bevanagiani.”

Asi veGabidadama vanugari
Mataio 11:20-24

13 “Korasini o, goi ema Betesaida, vetugami kika! Korana nuga-farevagi veigari gemi
ai gefoforito-goi tu, Taia e Sidono nugari ai begere fofori, benamo Gia tu irau lagani
ai gere vetugamagi-kure, fuse rakavari ai e tauganiri ma gurumari ai geri vetugamagi-
kure gere vaga-foforia. 14 Barau na tarimarima bekota-vinirini garona baregonai, gomi

na bogo dogariani metona tu Taia e Sidono geri meto bevanagiani. 15 Goi maki,

Kaperanauma o, goi ourani guba gana bono varage otoni? Asigina, Goi tu mase gabuna
gana boiagoni!”

16 [esu na gena mero evaga-gurugarito, ekirato, “Dei na gomi besegagi-vinimini, au
maki besegagi-viniguni; dei na asi begabi-ragemini, au maki asi begabi-rageguni; ema
dei na asi begabi-rageguni, etuguguto Barauna maki asi begabi-rageani.”

Iesu na etugurito tarimari 72 gegenogoito

17 Gena mero 72 ma gegenogoito ma iakuri gesi, gekirato, “Veregauka o, iauka
rakavari goi aramu ai gavaga-gurugarito, benamo garoma gesegagirito-goi.” 18 Iesu
na evaga-veserito, ekirato, “Satani agitaiato, kiriku ekimoreani kavana guba na eketo-
firigoto. 19Bogono riba, au na seguka varau avinimito, mota ema kavikavi bogono fana-
tariri, ema Satani gena seguka maki bogono vaga-farakaia gana; dagara ta na asi bevaga-
rakavamini. 20 Senagina, dia bogono iaku korana iauka rakavari gomi gemi seguka
nuganai, asigina, a gomi tu bogono verere korana arami gubai etorerito nai.”

lesu eiakuni
Mataio 11:25-27; 13:16-17

21 Mo tanu-vegogo nuganai lauka Veaga na lesu tu iaku na evaga-vonuato, benamo
ekirato, “Tamagu o, avaga-namomuni, guba ema tanobara Verena! Korana goi na ma
iaunegari e riba tarimari geri ai okure-togarini dagarari tu, asi geri riba tarimari geri
ai ovaga-foforirini. Aba, Tamagu, mai tu goi gemu veuravini korana evaga-foforiani.
22Dagara mabarari Tamagu na eviniguto. Tarima ta asi ribana gia Natuna, Tamana mogo
geregana, ema ta asi ribana gia Tamana, senagi Natuna geregana mogo, ema Natuna na
eura-vinirini tarimari geri ai vau evaga-foforirini.”

23 Benamo lesu eboge-kureto gena mero geri ai, veguni ai evaga-gurugarito, ekirato,
“Gomi tu bogono iaku, korana tu mai gogitarini dagarari dairi ai. 24 Au na akiramini,
peroveta tarimari e tanobara vereri baregori o kini vovoka Geurato, mai Gogitarini
dagarari begere gitari, senagi asi gegitarito, ema gosegagirini dagarari begere segagiri,
senagi asi gesegagirito.”

Barabore - Samaria tarimana namond

25 Taravatu evevaga-riba iagiato-goi tarimana ta evarigisito, benamo Iesu
eribaganiato, ekirato, “Vevaga-riba taumu, au tu kara baveini vau, maguri vanagivanagi
badogariani?” 26 Iesu na evaga-veseato, ekirato, “Taravatu tu kara etoni? Goi na tu
kamasi oiaviani?” 27 Gia evaga-veseto, ekirato, “ ‘Veregauka goi gemu Barau bono
ura-vinia ma nugamu mabarana, ma iaukamu mabarana, ma kokoremu mabarana, e
ma tugamagimu mabarana’; ema ‘Sevimu tarimana maki bono ura-vinia goi taugemu
oveura-vinini kavana.””

28 Jesu na ekiraiato, ekirato, “Bovaga-vese maoro, manigesi bono vei, be bono
maguri.”

29 Sena@i taravatu evevaga-riba iagiato-goi tarimana tu ma veiavina gesi Iesu ma
edanagi-veribaganiato, ekirato, “Au sevigu tarimana tu dei?”

30 [esu evaga-veseto, ekirato, “Tau ta lerusalema na leriko evarigo-viniato-goi
nuganai, lema tarimari na dabarai geguru-viniato, gena dabuga gekokirito, gevaga-
vevagiato, dori mogo gevagi-maseato, benamo monai geraga-kwaneato. 31 Moga Rubu
Veaga verena ta mo dabara na evarigoto-goi nai, mo tau edogariato, senagi eraka-gevi-
ragiato mogo. 32 Levi dogorona tarimana ta, (Rubu Veagai vetugunagi tauna), maki
mogesi, mo tau ea dogariato nai, maki eraka-gevi-ragiato mogo. 33 Senagina Samaria
tarimana ta gena iagoiago ai mo tau ea dogariato, egitaiato nai, evetugaiato. 34 Sevina
gana eiagoto, diga e vine nanuna manuganai ebubuto, ekumuato, benamo gena doniki
ai evaga-tanu-kauato, vinitago numana gana egori-iagoato, monai enariato. 3>Bogibogi
evarigisito nai, silva moniri ruarua numa gitagauna tarimana eviniato, ekirato, ‘Mai tau
bono narigau-gitakaua. Bema moni asi beilailani nai, gegu genogoi ai vau gemu moni
davana bavinimuni.””

36 Jesu evedanagito, ekirato, “Goi tu kara otoni? Mai tarima toitoi fakari ai deikara
sevina tarimana tu mo lema tarimari na gevaga-vevagiato tauna Genai bita kiragiani?”
37 Taravatu evevaga-riba iagiato-goi tarimana evaga-veseto, ekirato, “Evetugaiato
tarimana.” Benamo lesu na ekiraiato, “Noiago, goi maki mogesi bono vei.”

Mareta e Maria

38 Jesu ma gena mero gesi geri iagoiago ai vanuga tai gea votuto. Monai vavine
ta arana Mareta gena numai egabi-rageato. 3° Gia tu ma tarina arana Maria, benamo
Maria tu eiagoto, Veregauka kwakuna koranai etanu-tarito, gena guruga esegagirito-
goi. 40 Mareta tu vegabirage dagarari eveito-goi, evekwaragito-goi. Benamo eiagomato,
ekirato, “Veregauka, goi tu otugamagini ba? Tarigu na beraga-kwanegu, au geregagu
mogo avekwaragini. Nokiraia, be nema vaga-kavagu!”

41 Veregauka na evaga-veseato, ekirato, “Maretal Mareta! Dagara gutumari na
nugamu gevaga-vegonuani e gevaga-vekwaragiani, 42 senagi dagara sebona mogo
gerevagi. Maria na tu namona begabi-virigia, ta na gia genana asi ma begabi-vagiani.”

11

Iesu na Gena mero guriguri evaga-ribarito

1 Garo tai lesu tu gabu tai egaugauto. Ekorito nai, Gena mero ta na evaga-gurugaiato,
ekirato, “Veregauka o, guriguri novaga-ribama loane na gena mero evaga-ribarito
ilailanai.” 2 Iesu na ekirarito, ekirato, “Gogurigurini nai, bogono kira:

‘Gai Tamama o,

goi aramu bagana vaga-veagaia;

gemu Basileia bene iagoma.

3 Garo tata gai gema-gama bonoma vinima.

4 Gema rakava notugamagi-fitogari,

korana gai maki gevaga-rakavamani tarimari Geri rakava gatugamagi-fitogarini.
Ema veribagani ai asi bono gori-kauma.” ”

5 Benamo lesu na evaga-gurugarito, ekirato, “Bema gomi ta bogi nuganai gatana
genai bere iago, bere nogia, bere kira, ‘Gatagu o, Ganigani dagarari kota nagabi-toreri
rogo, ¢korana au gatagu ta tu gena iagoiago ai gegu ai beiagoma, senagi au tu asi gegu
ganigani gia bagubuani.’” 7 Benamo mo tarima na numa nugana na bere vaga-vesea,
bere kira, ‘Asi novaga-vekwaragigu. Gatama-boka varau babiria, ema au tu natugu gesi
gagenani. Au tu asi bavarigisini, dagara ta asi bavinimuni.” & Akiramini, enabe gia
gatana, senagi asi bevarigisini, ganigani asi beviniani, senagi gena noginogi genogoi-
genogoi dainai bevarigisini, eura-vinirini dagarari beviniani.

9 Moga lorinai, au na gomi akiramini, noginogi ai Barau na bevinimini, vetauvetau
ai bogo dogarini, sekeseke o fidifidi ai Gemi gatama-boka bekeoani. 1° Korana benogi-
nogini tarimana tu begabini, bevetauni tarimana bedogarini, ema beseke-sekeni tari-
mana Barau na gena Gatama boka bekeoani.

11 Gomi tama fakami ai deikara bema natumu merona magani-kone benogini nai,
goi na tu mota boviniani? 12 0 Gatoi benogini nai, kavikavi boviniani? 13 Bogono
tugamagi, gomi tu rakava tarimami, senagi dagara namori natumi viniviniri ma ribami,
mog@a lorinai Gomi Tamami gubai etanuni, gia na lauka Veaga genogi-viniani tarimari
bevinirini vegatana!”

Iesu e Belsebul
Mataio 12:22-30; Mareko 3:20-27
14 Jesu na iauka rakavana, muru-bubu iaukana, elai-vagiato, benamo mo muru-bubu
tarimana egurugato. Tarimarima Gutuma na gevaga-rageato, 15 senagi tarima kota
gekirato, “Mai tu Belsebul, iauka rakavari geri vere, gena segukai iauka rakavari elai-
vagirini.”

16 Tarima kotari na lesu gedanagi-veribaganiato, vetoga ta guba na bene viniri
getato. 17 Senagi lesu na gia geri tugamagi eribarito, benamo evaga-gurugarito, ekirato,
“Gavamani ta bevegabi-kirani, gia tu berakavani, ema dogoro ta bevegabi-kirani, gia
tu beketoni. 18 Moga lorinai Satani tu taugena mogo bevevare-kirani, gena basileia tu
kamasi berugani? Maigesi akiragiani, korana tu gomi gokirani, au tu Belsebul gena
segukai iauka rakavari alai-vagirini. 1° Bema au iauka rakavari Belsebul gena segukai
alai-vagirini nai, gomi murimi ai gerakani tarimari na iauka rakavari aigesi gelai-
vagirini? Gia na gevaga-mogoniani Gomi gemi guruga tu asi anina. 20 Senagi bema au
iauka rakavari Barau gena segukai alai-vagirini nai, bogono riba, Barau gena Basileia,
gena vegitagau segukana, tu gomi gemi ai varau beragasi.

21 Kokore tarimana ma gena vagivagi dagarari gesi gena numa begita-gauani nai,
gena farefare tu rogo bege tanu-ginikauni. 22 Senagina kokore vedaurea tarimana ta ma
beiagomani, mai tarima bevaga-vevagiani, benamo bevaga-darereani, gia gena vagivagi
dagarari, vegabidadama dagarari, beverariani, benamo gena farefare mabarari bevare-
rovorovorini.

23 Deikara dia au Gatagu tu, au gegu inai tarimana, ema deikara au gesi asi etore-
vegogoni tu eveiari-lausilausini.”

Iauka rakavana ma egenogoito
Mataio 12:43-45
24 “Jauka rakavana ta tarima ta genana eraka-rosito, benamo gabu kaukauri na eraka-

vanagito, iagana bene gania etato, senagi iagaragi gabuna ta asi edogariato. Benamo gia
taugena ekirato, ‘Nagenogoi, araga-kwaneato numana gana.’ 25 Egenogoi-iagoto, numa
edogariato. Numana tu veiareva ema gitagitana namo vedaurea. 26 Benamo gia na iauka
rakava kwaikwairi imaima ruarua (7) ma egori-iagorito, mabarari geraka-togato, monai
getanuto. Moga lorinai mo tarima tu tovotovonai gena rakava tu kota misina, senagi
dokonai gena rakava tu barego vedaurea.”

Verere mogonina
27 Mo guruga ekiragiato-goi nai, vavine ta tarimarima gutuma fakari na eguruga-
vaisito, ekirato, “Goi evaga-magurimuto e evini-rurumuto vavinena tu namo!”
28 Sena@i lesu evaga-veseto, ekirato, “Inigesi nokira, Barau gena guruga gesegagiani
ema gekorana-iagiani tarimari negi namo!”

Seguka vetogana gevetauato
Mataio 12:38-42; Mareko 8:12
29 Tarimarima gutuma na lesu geruga-gegeragiato, benamo evaga-gurugarito, eki-

rato, “Toma guru tu Guru rakavana! Seguka vetogana gevetauani, senagi vetoga ta asi
bege dogariani, lona, peroveta tarimana, vetogana mogo. 39 Korana Iona tu vetoga ta
Nineva tarimari geri ai, moga ilailanai Tarimarima Natuna tu vetogai beiagoni mai guru
tarimari geri ai. 31 Barau na tarimarima bekota-vinirini garonai, Seba vavine baregona
o Kwin beruga-vaisini, mai guru tarimari besamanirini, korana gia tu gena tanobara
managana na eiagomato, Solomona gena iaunega gurugari bene segagiri gana. Senagi
gogitaia, tarima ta na Solomona evanagiani tu maiga. 32 Barau gena Kota baregona
garonai, Nineva tarimari bege ruga-vaisini, toma guru tarimari bege samanirini, korana
Iona gena gobata Gesegagiato neganai, gia geri rakava gerina gevetugamagi-kureto.
Senagi tarima ta na Iona evanagiani tu maiga.”

Taugani mamana
Mataio 5:15; 6:22-23
33 “Tarima ta na lamefa begabuani nai, asi bekure-togaiani, digu na asi begogoi-
tariani, senagi lamefa tore-torena gabuna korikorinai betoreani, bege raka-togani
tarimari na mama begene gitaia gana. 34 Goi matamu tu goi tauganimu gena lamefa
kavana. Bema goi matamu namo nai, tauganimu mabarana bemamani. Senagi goi
matamu rakava nai, tauganimu mabarana bemukunani. 35> Moga lorinai, lorimu bono

vetore, mama goi nugamu ai bemukunani garina. 3¢ Bema goi tauganimu mabarana
mama na bevonuvonu-rageni, mukuna kota maki asi betanuni, gia tu mama dikadika,
lamefa emore-rovorovoni, goi evaga-mamamuni kavana.”

lesu na Farisea tarimari ema taravatu gevevaga-riba iagiato-goi tarimari evanerito
Mataio 23:1-36; Mareko 12:38-40; Luka 20:45-47 o _ o
37 lesu eguruga-gosito nai, Farisea tarimana ta na ekeaiato, gia gesi begene ganigani-

vegogo; benamo gena numa Gana eiagoto, ganigani gabunai etanu-tarito. 38 Mo Farisea
tarimana na egitaiato nai, nugana efarevagi-rakavato, korana Iesu tu asi evegurigito,
(gia seneri vereri geri vevaga-nagi ilailanai), senagi egani-ganito mogo. 3° Benamo
Veregauka na evaga-gurugaiato, ekirato, “Gomi Farisea tarimami na gemi kapusi ema
disi muriri rekeri mogo gogurigi-ginikaurini, senagi nugami tu verariverari ema vei-
taguitagui na gevonu-fokafokato. 4° Gomi tu babo! Gomi asi goribani, murika rekena
eveiato Barauna na nugana rekena maki gia na eveiato? *! Senagi kapusi ema disi
nugari dagarari tu asi geri-gari tarimari bogono viniri vau, dagara mabarari gemi ai
bege veiarevani.

42 Farisea tarimami, vetugami kika! Korana gomi na Barau govarevare-viniani
dagarari misimisiri, gemi sivoga, kodukarava ema Ganigani Gailauri maki karava
gabanana (10) goveirini, karava sebona boubou dagaranai govaga-iagoani, senagina vei-
iobukaiobuka ema Barau uravinina magurina tu goleaiani. Gomi na tu maigeri veiga
baregori goro veiri ema mo veiga keiri maki asi bogoro iaguiri.

43 Farisea tarimami, vetugami kika! Korana gemi ura rubu ai tu tanutanu namori ai
bogono tanu, ema gemi ura maki maketi gaburi ai begene vaga-namomi. 44 Vetugami
kika! Gomi tu asi gita vetogari gara gaburi kavana, tarimarima iatari na Geraka-vanagini
nai gemirorini, gia asi geribani mo tu gabu rakavana.”

45 Taravatu gevevaga-riba iagiato-goi tarimana ta na Iesu evaga-gurugaiato, ekirato,
“Vevaga-riba taumu o, maigesi okirani nai, gai maki okira-fitogamani!”

46 Jesu evaga-veseto, ekirato, “Gomi taravatu govevaga-riba iagiani tarimami maki
vetugami kika! Gomi na maruna metori tarimarima govaga-fagarini, senagi gimami
didina ta maki geri marunai asi govegabikauni, asi govaga-kavarini. 47 Vetugami kika!
Gomi tubumi Gatami na peroveta tarimari gevagi-maserito, ema gomi na tu geri gara
gaburi namori goveirini. 48 Mogesi Gomi taugemi tubumi gatami geri veiga gokiragi-
foforirini ema govaga-mogonirini; mogoni vegata, tubumi gatami na peroveta tarimari
gevagi-maserito, ema gomi na geri gara gaburi goveirini. 4% Moga lorinai Barau gena
launega ekirani, ‘Au na peroveta tarimari ema apostolo tarimari batugu-iagorini geri
ai, benamo tari tu bege vagi-maserini, ma tari tu bege lai-lausilausirini.” 50 Mogesi
nai, peroveta tarimari mabarari gevagi-maserito, Barau na tanobara eveiato vegata
beiagoma mo maitoma, metona tu toma guru tarimari na bege gabiani. 51 Abela gevagi-
maseato, monana eiagomato mo Sakaria, gia tu fata veagana ema Barau gena numa
veagana fakari ai Gevagi-maseato. Aba, au na akiramini, mabarari metori tu toma guru
tarimari na bege gabiani!

52 Taravatu govevaga-riba iagiani tarimami, vetugami kika! Riba numana keo-fakana
gatama-boka kina tu gomi na gogabiato. Gomi Geregami asi bogo raka-togani, ema
geraka-toga getoni tarimari geri dabara Gomi na gokourini!”

53 Jesu mo gabu na eraka-rosito, benamo taravatu gevevaga-riba iagiato-goi tarimari
ema Farisea tarimari na gekira-fitogaiato, ema dagara vovoka gevedanagi-viniato,
54 geribaganiato, geri ura tu dagara ta bene kiragi-kererea, be begene samania gana.

12

Gegofagofani tarimari bogono nariri
1 Mo faka nuganai tarimarima gutuma lelevagi varau gevegogoto, asi-iago asi-fana,
benamo Iesu na gena mero evaga-guruga guinerito, ekirato, “Bogono venari-ginikau

Farisea tarimari Geri farao evaga-tubuani muramurana gerina, korana mani tu gia
geri gofagofa veigana bene. 2 Vekougau dagarari mabarari begea foforini, vekuretoga
gurugari mabarari begea ribani. 3 Moga lorinai kara dagara mukunai gokiragiato,
mamai begea segagiani, kara dagara koutogai segai goguruga-gurato dagarana, begea
kiragi-foforiani numa tuguna na, tarimarima mabarari na begene segagia gana.”

Barau bitana gari-vinia
Mataio 10:28-31 _ _ _ _
4 “Gatagu mabarami, akiramini, taugani bege vagiani, ma murinai kara ta ma asi bege

veiani tarimari gariri asi bogono vei. 5 Senagi navaga-ribami, deikara garina bogono
vei: Barau bogono gari-vinia. Taugani bevagiani murinai ma gena seguka, Gomi ma
befiu-guramini, karava egara-vanagi vanagini gabunai. Aba, au na akiramini, gia mogo
bogono gari-vinia!

¢ Bisini imaima (5) maki fene ruarua na mogo gevoirini, ene? Senagina Barau na tu
sebona ta maki asi etuga-rekwaiani. 7 Mogoni vegatana, gomi tu debami guiri maki
mabarari Barau na eiavi-ginikaurito. Be asi bogono gari; Gomi voimi tu varage lelevagi,
bisini gutuma voiri maki govanagirito!”

lesu bekiragi-foforiani ema bekira-gunigauani
Mataio 10:32-33; 12:32; 10:19-20

8 “Au na akiramini, deikara na au tarimarima goirari ai bekiragi-foforiguni, gia maki
Tarimarima Natuna na Barau gena aneru goirari ai bekiragi-foforiani. ° Senagina au
deikara na tarimarima goirari ai berugaguni e bekira-gunigauguni, gia maki Barau gena
aneru goirari ai barugaiani e bakira-gGunigauani.

10 Tarimarima Natuna deikara na bekira-rakavaiani, Barau na gia gena rakava
betugamagi-fitogaiani, senagina deikara na lauka Veaga bekira-rakavaiani, gia gena
rakava tu asi betugamagi-fitogaiani.

1 Tuda tarimari geri rubu ai bege vaga-kotamini, ema vanuga vereri e Kota baregori
gesegagini tarimari goirari Gana bege gori-iagomini nai, nugami asi begene vekwaragi,
aigesi toma bogo gurugani o kara toma bogo kiragirini. 12 Korana lauka Veaga na mo
garo ai kara bogo kiragirini gurugari bevaga-ribamini.”

Barabore - Farefare vovoka tarimana

13 Tarimarima Gutuma nugana na tarima ta na Iesu ekiraiato, ekirato, “Vevaga-riba
tarimamu o, au kakagu nokiraia, Gai tamama na eraga-kwanerito farefareri nevareri,
be au tavi ta nevinigu.” 14 Iesu na evaga-veseato, ekirato, “Goi tau o, au tu deikara
na gomi taumi ruarua gemi farefare-tore virigi-virigina gana etoreguto?” 15 Benamo
evaga-gurugarito, ekirato, “Bogono bogeboge! Lorimi bogono vetore, farefare vovoka
mata-ganiganiri bogo veini garina; korana tarimarima geri maguri korikori tu dia geri
farefare vovoka na gevaga-gorarini.”

16 Benamo mai barabore ekiragiato, ekirato, “Farefare vovoka tarimana ta gena
tano na ganigani namori evaga-gorarito. 17 Gia etuga-magito, ekirato, ‘Kamasi toma
baveini? Mai ganigani mabarari tu ainai bana vaga-vegogori?’ 18 Benamo ekirato, ‘Au
tu maigesi navei. Ganigani atorerini numari guineri narovori, benamo numa baregori
naragari. Mainai vau au gegu ganigani e farefare mabarari monai bana vaga-vegogori.
19 Benamo au taugegu bana vekira, ‘Goi gemu dagara namori tu Gutuma gorogoro
bovaga-vegogori lagani vovoka gana. Be, noiagaragi, noganigani, noniuniu e noverere.’
20 Senagina Barau na ekiraiato, ekirato, ‘Kamuto, goi tu babo! Toma bogi goi Gemu
maguri agabi-vagiani gemuna, benamo mai gemu farefare bovaga-vegogorini tu deikara
na begabirini?’

21 Maigesina mo deidei taugeri mogo geri farefare Gevaga-vegogoni tarimari tu asi
geri farefare Barau goiranai.”

Asi bono tugamagi-vekwaragi
Mataio 6:25-34

22 Benamo lesu na gena mero evaga-gurugarito, ekirato, “Moga lorinai, akiramini,
gemi maguri asi bogono tugamagiri, kara bogo ganini; o tauganimi kara na bogo
dabugarini. 23 Maguri tu dagara baregona, a ganigani tu dagara keina, ema taugani tu
dagara baregona, a dabuga tu dagara keina. 24 Gaio gotugamagiri, asi gevarovaroni ema
asi gekwa-kwani; asi geri ganigani-tore numari, senagina Barau na eguburini! Gomi
tu dagara baregomi, a manu tu kei! 25 Gomi deikara otugamagi-vekwaragini nai, gemu
maguri kota maia bovaga-maukaiani? 26 Mai dagara misina asi boveiani riba, karase nai
tu dagara tari maia urari ai ovetugamagini?

27 Boga veraverari gogitari aigesi gegarani. Asi gegauveini ema dabuga asi geturini.
Senagina akiramini, Kini Solomona gena vedabuga marevana maki Gevanagiani.
28 Bema Barau na tanobara gaugari mogesi edabugarini, gia toma tu gegarani, ma
boinani tu karavai bege fiu-ragerini, Barau na gomi tu bevaga-dabuga ginikau-ragemini.
Gomi vegabidadama misimisi tarimami! 2° Moga lorinai asi bogono boge vetau-vetau,
kara toma goganini e kara toma Goniuni; ema asi bogono tugamagi-vekwaragi maki.
30 Korana Barau asi ribari tarimari mabarari tu manigeri dagara gevetaurini, a gomi
Tamami tu ma ribana manigeri dagara tu Goura-vinirini. 31 Senagina Barau gena Basileia
bogono vetaua, benamo manigeri dagara mabarari bevinimini.”

Farefare bogono vaga-vegogo gubai
Mataio 6:19-21
32 “Seri misina, asi bogono gari, korana Tamami Gena ura tu ma nuga namona gesi

gena Basileia bene vinimi. 33 Gemi farefare govoivoi-iagiri, ma moni asi-Geri e asi-
gari tarimari goviniri. Asi bege rakavani moni fusefuseri Gogabiri, Gemi farefare gubai
govaga-vegogori, monai tu asi bege korini, monai lema tarimari asi bege raka-kavini
ema faro na maki asi bege vaga-rakavarini. 34 Korana tu Gomi gemi farefare ainai, gomi
nugami maki monai.”

Vetugunagi tarimari namori
Mataio 24:42-51

35 “Gauvei gana bogono vedabuga-tore ema gemi lamefa begene gara-tago.
36 Vetugunagi tarimari na geri vere numai genari-tagoani kavana bogono tanu. Vevaga-
vegarago verekona na ma begenogoini, gatama-bokai befidifidini nai, gena gatama
begene raga-keoa Gana. 37 Vetugunagi tarimari rogo tataga geri vere begenogoini
tu namo. Mogoni akiramini, gena rami berigoani, ganigani gabunai bevaga-tanurini,
benamo ganigani bevinirini. 38 Mo vetugunagi tarimari rogo naritago geri vere
begenogoini tu namo, kamasi bogi nuganai o bogibogi rekenai beiagomani.

39 Senagi bogono riba, bema numa tarimana ma ribana, kamara horai lema tarimana
beiagomani tu, numa benariani, be lema tarimana maki lema bevedaureani. 4° Moga
lorinai gomi maki bogono venari-tago, korana Tarimarima Natuna tu asi gotugamagiani
aoanai beiagomani.”

41 Benamo Petero na edanagiato, ekirato, “Veregauka, mai barabore tu gai gemai
mogo okiragiani, ba tarimarima mabarari geri ai maki?” 42 Veregauka evaga-veseto,
ekirato, “Deikara tu mo farefare nari tarimari na guruga esegagini ema veiga rorogotori
eveini, gena vere na egabi-virigiato, numa ema vetugunagi tarimari bene gitagauri,
ema ganigani maki nega korikori ai bene viniri? 43 Mo vetugunagi tarimana, gena vere
na ekiraiato ilailanai egauveini, bema-goitagoani tu namo. %4 Mogoni akiramini, gia
tu gena vere gena farefare mabarari gitagauri tarimanai bevaga-iagoani. 4> Senagina
bema vetugunagi tarimana bekirani, ‘Au gegu vere gena genogoi tu bekwaibo rakava,’
benamo vetugunagi tauri ema vavineri bekwaririni, ma beganini e beniu-babobaboni.
46 Vetugunagi tarimana gena vere gena genogoi garona tu asi etugamagiani garonai,
ma asi eribaiani aoanai beragasini. Gena vere na bea basi-gutugutuani, ma asi gevaga-
mogonini tarimari gesi bea toreani.

47 Mo vetugunagi tarimana gena vere gena ura tu ma ribana, senagi asi egabi-kavini
ema gena vere gena ura asi eveiani tu, ribi baregona korikori begabiani. 48 A vetugunagi
tarimana asi ribana gena vere gena ura, ma bea gauvei-kavani, voina tu ribi, senagi asi
vovoka begabini. Gutumari eviniato tarimana genana tu gutumari ma beura-viniani;
vovoka lelevagiri eviniato tarimana genana tu vovoka lelevagiri ma bevetau-viniani.”

Dia maino, senagi vetavi
Mataio 10:34-36
49 “Au tu karava agabi-iagomaiato tanobara gana, ema gegu ura bere garakau guine tu
namo! 50 Senagi au tu babatiso ta bagabiani, ema au tu anuga-vekwaragini, beiagoni mo,
bavaga-koriani! 5! Gomi Gotugamagini, au tu maino tanobara gana agabi-iagomaiato?
Asigi, senagi akiramini, vetavi-kirakira urana na aiagomato. 52 Toma beiagoni mo goira
laganiri ai, bese tai imaima tu bege vetavi-kirani, toitoi bege vegitani ruarua gerina, ema
ruarua bege vegitani toitoi gerina. 53 Tamana natuna tauna genana bevegitani, natuna
tauna tamana genana bevegitani; sinana natuna vavinena genana bevegitani, ma
natuna vavinena sinana genana bevegitani; tagama vavine barana tagama vavine keina
genana bevegitani, ma tagama vavine keina tagama vavine barana genana bevegitani.”

Aoa beragasini vetogana
Mataio 16:1-4
54 Jesu na tarimarima gutuma evaga-gurugarito, ekirato, “Bema garo eketoni rekenai

magube dubadubari geragekauni gogitarini nai tu, gokirani, ‘Gura beraguni,” benamo
eraguni. %5 Ma gabina rekena (o south) na iavara eiagomani nai gokirani, ‘Garo
besegukani,” benamo garo eseGukani. 56 Gofagofa tarimami! Tanobara e guba vetogari
kiragi-kiragiri tu ma ribami; kamasi nai mai toma garo vetogana tu asi ribami?

57 Karase nai taugemi na asi gotugamagi-fakaiani kara tu maoro? 58 Esamanimuto
tarimana gesi rogo goiagoni Kota gana nuganai bogono maino. Bema asigina nai,
Kota esegagini tarimana Gimanai bea tore-kaumuni, ma Kota esegagini tarimana na
folisi gimanai bea tore-kaumuni, benamo folisi na dibura numanai bea fiu-togamuni.
59 Akiramuni, asi boraka-vagini, beiagoni mo, moni mabarana boa vaga-voi-gosiani.”

13

Gemi rakava gerina bogono vetugamagi-kure e bogono raka-kure bogo maseni gesi
1 Mo negai tarima kota lesu genai geiagoto, benamo lesu gekira-varaiato, Galilea
tarimari Pilato na evagirito, geri ginitago dagarari Barau geviniato-goi nuganai; gia
rarari tu ginitago dagarari rarari gesi ebubu-sebonarito. 2 Iesu na evaga-veserito,
ekirato, “Gomi gotuga-magini, mo Galilea tarimari mogesi gevagirito-goi nai, monana
gevaga-mogoniato, geri rakava tu Galilea tarimari mabarari geri rakava evanagirito?
3 Asigina! Au na akiramini, bema gemi rakava gerina asi bogo vetugamagi-kureni, Gomi
mabarami mogesi bogo maseni gia gemaseto kavana. 4 A mo tarima gabanana imaima
toitoi (18) Siloam kounai numa baregona eketoto gia iatari ai nai, evagirito tu kamasi?
Gomi gotugamagini, mo tarima geri rakava tu Ierusalema tarimari mabarari geri rakava
evanagirito? > Asigina! Auna akiramini, bema gemi rakava gerina asi bogo vetugamagi-
kureni, gomi mabarami maki bogo maseni gia gemaseto kavana.”

Barabore - Figi Gauna asi gwana

¢ [esu na mai barabore ekira-vararito, ekirato, “Tarima ta gena vine tavogana nuganai
figi Gauna evaroato. Benamo eiagoto, figi Gauna gwagwana ea vetauato, senagina gwana
ta asi edogariato. 7 Moga lorinai Gena vamoka narinarina tarimana evaga-gurugaiato,
ekirato, ‘Nogitaia, lagani toitoi bege iago, au mai gau gitagitana aiagomani, senagina
gwana ta asi adogariani. Nobasi-laua, korana asi tauna bene! Mai tano egGauvei-iagi-
taguiani.’” 8 Senagi vamoka gitagauna tarimana evaga-veseto, ekirato, ‘Veregauka,
noraga-kwanea, mai lagani sebona mogo bene tanu. Au na bakwa-gegeragiani ema tano

namori ma babubuni. ® Benamo gwagwana namori bege burini lagani goirai tu namo,
bema asigi nai, vau bono basia.””

Iesu na Sabadi ai asi erakato vavinena evaga-namoato

10 Sabadi tai Iesu tu evaga-ribatogoi rubu ta nuganai. !! Vavine ta monai iauka
rakavana na eborogiato, evei-kevekeveato lagani gabanana imaima toitoi (18). Gia
dogena eGegevato, asi eruga-vaisito-goi. 12 Iesu na egitaiato, benamo ekea-iagomaiato,
ekiraiato, “Vavine o, goi tu mani keve manina na varau bofaka.” 13 Benamo Iesu gimana
mo vavine iatanai evegabikauto nai, vaga-sebo mogo dogena erorogototo, Barau evaga-
rageato.

14 Rubu gitagauna tarimana ebaruto, korana lesu na Sabadi ai evevaga-namoto
nai. Moga lorinai gia na tarimarima evaga-gurugarito, ekirato, “Garo imaima sebona
tarimarima Geri Gauvei garori. Mo garo ai vevaga-namo uranai bogono iagoma, senagi
Sabadi ai asi bogono iagoma.”

15 Veregauka na evaga-veseato, ekirato, “Gofagofa tarimami! Sabadi ai Gemi boro-
makau o doniki asi gorugarini, geri numa na asi gogori-rosirini nanu niu? ¢ A mai
vavine, Aberahamo besena vavinena, Satani na lagani gabanana imaima toitoi (18)
ebarubaruato, au na Sabadi ai barubaru genana asi barugaiani ba?” 17 Mogesi ekirato
nai, gebaru-viniato-goi tarimari Gemaiakarito, senagi tarimarima mabarari na Iesu gena
veiga boruri gegitarito nai, geiaku-rakavato.

Barabore - Mastadi Gauna gutuna
Mataio 13:31-32; Mareko 4:30-32
18 Benamo lesu na edanagirito, ekirato, “Barau gena Basileia tu aigesi? Kara genai
bavaga-ilailaiani? 1° Gia tu mastadi Gauna Gutuna kavana. Tarima ta na egabiato, gena
vamokai evaroato. Mastadi gauna gutuna egarato, gau ai eiagoto, benamo guba manuri
leganai gesikokauto.”

Farao evaga-tubuani muramurana
Mataio 13:33
20 Jesu na ma edanagirito, ekirato, “Barau gena Basileia tu kara Gesi bavaga-ilailaiani?
21 Gia tu maigesi, vavine ta na farao evaga-tubuani muramurana kotuna ta mogo
egabiato, benamo farao fuseri toitoi gesi egiroato, eiagoto mo, muramura na mabarana
evaga-tubu baregoato.”

Barau gena Basileia rakatogana
Mataio 7:13-14; 7:21-23
22 Tesu lerusalema dabaranai eiagoto-goi nai, vanuga baregori ema keiri nugari ai

evevaga-ribato-goi. 23 Tarima ta na edanagiato, ekirato, “Veregauka, tarima viravira
mogo bege magurini ba?” Iesu na evaga-veserito, ekirato, 24 “Bogono vebibi-toga,
gatama-boka kibobona bogono raka-toga gana, korana au na akiramini, tarimarima
gutuma geraka-toga getoni, senagi asi bege raka-togani. 25 Numa tarimana bevarigisini,
gatama-boka bekouani murinai, gomi tu murikai bogo ruga-tagoni, gatama-bokai
bogo fidifidini, bogo kirani, ‘Veregauka, gai gema gatama-boka nokeoa!’ senagi gia
bekirani, ‘Au asi ribagu gomi ainana bogo iagomal’ 26 Benamo Gomi bogo kirani,
‘Gai tu goi gesi taganiganito-goi ema taniuniu-vegogoto-goi; ema goi tu gai gema
vanuga Gatamanai ovevaga-ribato-goi!’ 27 Sena@ina Gia ma bekirani, ‘Au asi ribagu
gomi ainana goiagomani. Au geguna goraka-vegita vei-rakava tarimami!’ 28 Benamo
Aberahamo, Isako, Iakobo, ema peroveta tarimari mabarari bogo gitarini Barau gena
Basileia nuganai, senagi gomi tu murikai bege dori-rosimini; mo garo ai bogo tagini,
gadikami bege vegara-tarini. 2° Tarimarima garo eragekauni ema garo evarigoni, e
debana (o north) ema gabina (o south) rekena na bege iagomani, bege tanu-tarini vereko
ai Barau gena Basileia nuganai. 39 Bogono riba, toma gegabini tarimari tu bege guineni,
a geguineni tarimari tu bege gabini.”

lesu Ierusalema tagina eveito
Mataio 23:37-39

31 Mo negai Farisea tarimari kota lesu genai geiagoto, gevaga-gurugaiato, gekirato,
“Mai gabu noraga-kwanea, gabu ta Gana noiago, korana Heroda eurani goi bene vagimu
etoni.” 32Iesu evaga-veseto, ekirato, “Goiago, mo boga kwaivana goa kiraia, ‘Au tu iauka
rakavari alai-vagirini ema tarimarima avaga-namorini toma, boinani, ema garo vaga-
toitoinai gegu gauvei bavaga-kori ginikauani.” 33 Senagi toma, boinani, ilagani gegu
iagoiago ai rogo baiagoni, korana peroveta tarimana tu irau gabu ai asi bemaseni, senagi
lerusalemai mogo!

34 Jerusalema, lerusalema o, goi na peroveta tarimari ovagirini ema Barau na etugu-
iagosirini tarimari fore na otaki-maserini. Nega gutuma aurato, natumi bana gana-
gegeragiri, kokoroku vavinena na natuna egoru-taririni kavana, senagi gomi tu asi
gourato! 35Mog@a lorinai gemi vanuga e Rubu Veaga korina betanuni. Au na akiramini,
gomi rogo au asi bogo gitaguni, beiagoni mo, Garo ta beragasini, monai vau bogo kirani,
‘Barau aranai eiagomani tauna sivaga-namoa.’”

14

Iesu na Sabadi ai keve tarimana evaga-namoato

1 Sabadi tai Iesu (gekeaiato nai) eiagoto, Farisea geri vegorikau tarimana ta gena
numai begene ganigani Gana, benamo tarimarima na gena veiga gegita-ginikaurito-goi.
2Monai tarima ta gia tauganina eroro-roroto, lesu goiranai etanu-tagoto. 3 Benamo lesu
na taravatu gevevaga-riba iagiato-goi tarimari e Farisea tarimari edanagirito, ekirato,
“Sabadi ai keve vaga-namo tu maoro ba asigina?” 4 Senagi gia asi gegurugato, ta na maki
asi evaga-veseato. Benamo lesu na mo keve tarimana egabiato, evaga-namoato murinai
etuguato. 5 Benamo ekirarito, ekirato, “Gomi deikara natumu o gemu boromakau nanu
gurina nuganai bere keto-gura nai, goi na Sabadi ai boro inu-ragea ba asigina?” ¢ Senagi
gia na Iesu asi gevaga-veseato.

Barabore - Vegarago verekona

7lesuna varivari tarimari egitarito, tanutanu namori mogo gegaunarito, benamo geri
barabore ta ekiragiato, ekirato, & “Bema tarima ta na bekeamuni, vegarago verekona
raka-vegogonai, gabu namonai asi bono tanu-tari, korana irau vereko gorikauna tauna
na tarima barana ta bekeaiani gesi. ® Benamo ekeamito tarimana beiagomani, bekira-
muni, ‘Novegita, mai vere ena tanutanu novaga-fakaia.” Goi tu bemaiakamuni, benamo
botanu-rigoni. 1°Bema goi gekeamuni nai, tanutanu tanonai bono tanu. Benamo vereko
gorikauna tarimana beiagomani nai, bekirani, ‘Gata, tuguna gana novarage.” Benamo
goi tu bege vaga-ragemuni vereko tarimari mabarari na. 11 Korana tu taugena evegabi-
vaisini tarimana tu, Barau na betore-rigoani, a taugena evetore-rigoni tarimana tu,
begabi-vaisiani.”

12 Tesu na vereko Gorikauna tarimana ekiraiato, ekirato, “Bema goi Ganigani o
vereko ta bodabaraiani nai, Gatamu, tarikakamu, garagaramu o sevimu ai getanuni
taga tarimari asi bono keari, korana gia na goi ma bege keamuni, goina keakau bege
vaga-voiani. 13 Senagi bema vereko ta bodabaraiani nai, gara vegubu, tauganiri rakava,
kwaku rakava, mata-bubu tarimari bono keari, 14 benamo goi tu Barau gena vevaga-
namo bogoitagoani. Mogoni, gia na asi bege vaga-voimuni, senagi veiga iobuka-iobuka
tarimari mase na ma bege varigisi-genogoini garonai vau, voimu boa goitagoani.”

Barabore - Vereko barana
Mataio 22:1-10 _ o
15 Jesu gesi geganigani-vegogoto tarimana ta na mo guruga esegagiato nai, ekiraiato,
ekirato, “Barau gena Basileiai vereko bea Ganiani tarimana tu beiakuni.,” 16 Iesu na
evaga-veseato, ekirato, “Tarima ta na vereko barana ta edabaraiato, benamo tarimarima
gutuma ekearito. 17 Gani-vereko garonai gena vetugunagi tarimana ta etuguato,
ekearito tarimari nea kirari, ‘Goiagoma, dagara mabarari bege rovina-toreri.’ 18 Senagi

gia mabarari gekira-sirivagito. Ta ekirato, ‘Au tu tano ta bavoia, be aurani bana gitaia
nai, asi bono baru.” 19 Ta ma ekirato, ‘Au tu boromakau gabanana (10) bavoiri nai,
aiagoni fokafokai atovo-nagirini, be asi bono baru.” 20 Ta ma ekirato, ‘Au tu inivau mo
bavegarago nai, asi baiagosini.’

21 Vetugunagi tarimana egenogoito, Gena vere ekira-varaiato. Benamo numa
tarimana ma baruna gesi gena vetugunagi tarimana ekiraiato, ekirato, ‘Noraga-iago
vanugai, gara vegubu, tauganiri rakava, mata-bubu ema kwaku rakava tarimari bono
gori-iagomari.’ 22 Benamo vetugunagi tarimana egenogoito, ekirato, ‘Vere o, mani
gemu ura Gauveina tu varau baveia, senagi numa rogosi bene vonu.” 23 Benamo
vere na vetugunagi tarimana ma ekiraiato, ekirato, ‘Noiago dabara barai ema vamoka
dabarari ai, tarimarima bono kirari, begene iagoma, be auna numa benema vonu. 24 Au
na akiramini, akearito tarimari ta na gegu vereko ganiganina misina ta asi bevaga-
mamiani.””

Barabore - Iesu gena mero tu vevaga-gwagigi tarimari
Mataio 10:37-38

25 Tarimarima gutuma-bara Iesu gesi geiagoto-goi, benamo eruga-kureto, ekirarito,
ekirato, 26 “Bema tarima ta eurani, au gegu ai bene iagoma etoni, senagi gia tamana ema
sinana, garagona ema natuna, kakana tarina ema taugena gena maguri maki veuraviniri
asi betugamagi-fitogaiani nai, gia tu dia au gegu mero. 27 Deikara taugena gena satauro
asi begwaiani, benamo au murigu na asi berakani, gia tu dia au gegu mero.

28 Bema gomi ta eurani numa ta bene ragaia etoni nai, betanu-tari guineni, numa voina
beribaiani, moni beilailani ba asigina, ene? 2°Irau gauvei besinaiani, benamo asi bevaga-
koriani, mabarari na bege gitaiani tarimari na bege rikiriki-iagiani, 30 bege kirani, ‘Mai
tarima na esinaiato, senagi asi evaga-koriato.’

31 0 kamara vanuga verena, irau vanuga verena ta bene vetari-vinia etoni, benamo
asi betanu-tari guineni, sisiba asi bevetauni, gena vetari tarimari mabarari 10,000, ema
reke ta vere gena 20,000, gia geiagoma-viniani nai, bevaga-darereani ba? 32Bema gia
asi ilaila nai, gia aranai gena tarima tari betugu-iagorini, mo dogoro barana rogo fakari
managa nuganai, maino begene gabia dabarana begea veiani. 33 Moga ilailanai deikara
gena dagara mabarari asi beiaguirini tu asi au gegu mero.”

Barabore - Damena
Mataio 5:13; Mareko 9:50
34 “Damena tu namo, senagi bema damena mamina berekwa-rekwani nai, kamara
dabarai mamina ma begenogoini? 3> Gia tu asi ilaila tano vaga-namona ema asi namo
varovaro dagarari gesi vaga-garari Gana; moga lorinai tarima na bege fitogaiani. Ma
segana tarimana bene segagi!”

15

Barabore - Rekwarekwa mamoena
Mataio 18:12-14

1 Takesi gogo tarimari ema vei-rakava tarimari Gutuma lesu genai geiagoto, gena
guruga begene segagiri Gana. 2 Farisea tarimari ema taravatu gevevaga-riba iagiato-
goi tarimari gemugumuguto, gekirato, “Mai tarima tu rakava tarimari egabi-ragerini
ema gia gesi geganigani-vegogoni!”

3 Benamo lesu na mai barabore geri ekiragiato, ekirato, 4 “Bema gomi ta ma Gena
mamoe sinau ta (100), benamo sebona berekwa-rekwani nai, gia tu kara beveini? Gia
na 99 tano fakanai beraga-kwanerini, edobito mamoena bevetauani mo begoitagoani.
5 Bedogariani nai, gabanai befaga-gabagabaiani ma iakuna gesi, ¢ benamo numa gana
beiagoni. Beragasini nai, gatana e sevina tarimari bekearini, bekirani, ‘Sima iaku-
vegogo, korana gegu mamoe, edobito dagarana, ma badogaria.” 7 Au na akiramini, moga
ilailanai rakava tarimana ta gena rakava gerina evetugamagi-kureni nai, gubai iaku ema



LUKA 15:8 114 LUKA 15:32

verere tu barego lelevagi, a vei-iobukaiobuka tarimari 99 geri vei-iobukaiobuka dairi ai
asi bege vetugamagi-kureni maki bevanagirini.”

Barabore - Rekwarekwa monina
8 “Bema vavine ta gena silva moniri mabarana gabanana (10), benamo sebona bevei-
rekwa-rekwani nai, gia tu kara beveini? Gia na lamefa begabuani, numa bedaroani, mo
moni sebona bevetau-gitakauani mo bea goitagoani. ° Bedogariani nai, gia na Gatana
e sevina tarimari bekearini, bekirani, ‘Sima iaku-vegogo, korana tu gegu silva monina,
erekwa-rekwato dagarana, varaubadogaria.” 10 Au na akiramini, rakava tarimana ta gena
rakava gerina evetugamagi-kureni nai, Barau gena aneru mogesi bege iakuni.”

Barabore - Rekwarekwa merona
11 Jesu ma ekirato, “Tarima ta natuna ruarua. 12 Tau muriseina na tamana ekiraiato,
ekirato, ‘Tama, gitana farefare novareri, be au debagu farefareri tu novinigu.” Benamo
farefare mabarari natuna ruarua fakari ai evarerito. 13 Garo asi vovoka geiagoto
nuganai, tau muriseina gena farefare evaga-vegogoto, benamo tano managa gana

erakato. Monai gena farefare ea gere-iagirito. 14 Gena farefare mabarari evaga-koririto

murinai, mo tano ai doge barego egorato. Gia varau asi-Gena, asi-Gana. 15> Benamo
eiagoto, mo tanobara tarimana ta genai gauvei ea vetauto, benamo gia na etuguato gena
tano ai bai bene gitagauri gana. 16 Gia evito-rakavaiato nai, bai gari ganigani bene ganiri
etato, senagi mo ganigani maki ta na asi eviniato. 17 Benamo ea vetugamagi-kureto,
ekirato, ‘Tamagu gena Gauvei tarimari tu vovoka, ema Gari ganigani maki gutuma,
senagi au tu mainai vitona evagiguni. 18 Nagenogoi, tamagu genai naiago, benamo
bana kiraia: Tama, Barau goiranai ema goi goiramu ai avei-rakavato. 1° Au tu asi ilaila
goi natumu ai ma bono kiragigu; senagi anogimuni, Gemu vetugunagi tarimanai bono
vaga-iagogu, banasi.’ 20 Benamo evarigisito, tamana genai eiagoto.

Gabu managa na rogo eiagomato-goi nai, tamana na varau egita-dogariato, benamo
evetuga-rakavaiato, benamo eraga-iagoto, ea faga-maguriato, everauato. 2! Benamo
natuna na ekiraiato, ekirato, ‘Tama, au tu Barau goiranai ema goi goiramu ai ma gegu
vei-rakava. Au tu asi ilaila goi natumu ai bono kiragigu.” 22 Senagi tamana na gena
vetugunagi tarimari evaga-gurugarito, ekirato, ‘Goraga-vei! Dabuga namo vedaureana
ta gogwa-iagomaia, goma vaga-rigoa. Rini ta didinai Goma dori-togaia, ema tamaka
maki kwakunai goma toreri. 23 Ema boromakau natuna ma monana gogwa-iagomaia,
govagia, benamo bisini gania e bisini verere-vegogo. 24 Korana natugu maiga emaseto,
senagi ma bemaguri-genogoi; erekwa-rekwato, senagi ma bama dogaria!” Benamo gia
geverere-vegogoto.

25 Natuna tau guinena tu vamokai. Vamoka na egenogoito, numa eiago-viniato-goi
nai, mari e bara gururi esegagirito. 26 Benamo vetugunagi tarimana ta ekeaiato, mo
guru korana evedanagi-iagiato. 27 Vetugunagi tarimana na evaga-veseato, ekirato, ‘Goi
tarimu begenogoi, tamamu na ma namona e ma magurina gesi bema dogaria lorinai,
gia na vetugunagi tarimari bevaga-gurugari, boromakau natuna ma monana gesi bege
vagia.’

28 Tau guinena ebaru-rakavato, numai asi eraka-togato, benamo tamana eraka-rosito,
enogiato neraka-toga gana. 29 Senagi gia na tamana evaga-veseato, ekirato, ‘Nogitaia,
au tu lagani gutuma goi rekemu ai atanuni, vetugunagimu aiago-vinini, gemu ura
mabarana akorana-iagirini, gemu vevaga-nagi ta asi afitogaiato, senagi goi na nanigosi
natuna ta maki asi oviniguni au ma gatagu gesi vaga-iaku-iagima gana. 3° A mai natumu
mata-boraga vavineri geri ai gemu farefare mabarari bea vaga-koriri; bea genogoi nai
tu, goi na tu boromakau natuna mona mase bovagia gia gana!’ 3! Tamana evaga-veseto,
ekirato, ‘Natugu, goi tu au sevigu ai otanu-vanagi vanagini, au gegu dagara mabarari tu
goi gemu. 32 A toma @ita si-iaku, bisini verere, korana tarimu emaseto, senagi bemaguri;
erekwa-rekwato, senagi ma bitama dogaria.””

Vetugunagi tarimana gena tugamagi-iobuka

1Tesu na gena mero evaga-gurugarito, ekirato, “Farefare e moni vovoka tarimana ta
etanuto-goi. Benamo tarima kotari na farefare vovoka tarimana gekira-varaiato, gia
gena farefare gitagauna tarimana na gena farefare egere-iagirini. 2 Moga lorinai taga
tarimana na ekea-togaiato, benamo ekirato, ‘Goi varimu basegagia mogoni ba? Au gegu
gauvei ogwa-ragaiato nai, novevarifiu-iagia, korana initoma goi tu dia au gegu farefare
narinarina tarimana.” 3 Benamo mo farefare gitagauna tarimana etugamagito, ekirato,
‘Au gegu baregona na toma evaga-dokoguni gegu Gauvei na. Kara baveini? Au tu asi
gwadagu baiaragani ema noginogi au gegu ai tu maiaka dagarana.’ 4 Etugamagito-goi
nuganai, ekirato, ‘Mai bama riba kara baveiani! Benamo bevaga-dokoguni nai, Gatagu
namori gutuma na bege gabi-rageguni geri numai.’

5Moga lorinai gena baregona genai gegabi-toreto tarimari mabarari ekea-vegogorito.
Benamo ta edanagiato, ekirato, ‘Goi gemu gabitore tu vira?” ¢ Evaga-veseto, ekirato,
‘Olive digana kavaburi sinau imaima toitoi (800).” Benamo farefare gitagauna tarimana
na ekiraiato, ‘Gemu gabitore fefana maiga, noraga-tanutari, benamo sinau vasivasi (400)
notorea.’ 7 Benamo ta ma edanagiato, ekirato, ‘Goi gemu gabitore tu vira?” Gia ekirato,
‘Widi fuseri mabarari 1,000.” Benamo farefare gitagauna tarimana na ekiraiato, ‘Gemu
gabitore fefana maiga, nogabia, benamo sinau imaima toitoi (800) notorea.’

8 Dokonai mo farefare narinarina tarimana rakavana gena baregona na evaga-rageato,
korana gena tugamagi-iobuka dainai. Korana tanobara tarimari tu geiaunega-lelevagito
geri tanu-vegogo ai, a mamai getanuni tarimari tu asigina.

9 Au na akiramini, mai tanobara farefareri e moniri rakavari gerina tarimarima tu
gomi gatami ai bogono vaga-iagori, korana gemi moni bea korini nai, gomi tu bege
tanu-vanagi vanagini numari ai begene gabi-ragemi gubai.

10 Deikara dagara misina gauvei-iagina ma ribana nai, dagara baregona maki Gauvei-
iagina ma ribana; ema deikara dagara keinai begofagofani nai, dagara baregonai maki
begofagofani. 1 Bema gomi tanobara farefareri e moniri Gauvei-iagiri asi ribami nai,
Barau na kamasi farefare korikoriri gubai bevinimini bogo gauvei-iagirini? 12 Ema bema
gomi tarima ta gena farefare asi bogo gitagau-ginikaurini nai, Barau na gomi gemi
farefare maki asi bevinimini?

13 Vetugunagi tarimana na baregona ruarua vetugunagiri asi beiago-vinirini riba.
Korana gia na ta tu asi beura-viniani, a ta tu beura-viniani; ta bevaga-mogoniani, a ta
tu begofagofa-iagiani. Gomi maki Barau ema moni nega sebonai vetugunagiri asi bogo
iago-vinirini, asigina-ginavagi.”

Iesu gena guruga kota

14 Farisea tarimari tu moni geuravini-baregorito-goi. Iesu gena guruga mabarana
gesegagiato nai, gerikiriki-iagiato. 15 Iesu na evaga-gurugarito, ekirato, “Gomi tu
tarimarima goirari ai govekiragini, senagi Barau tu nugami ribana. Tarimarima na
gevaga-ragerini dagarari Barau na tu asi eura-vinirini, etugamagi-fitogarini.

16 Mose gena taravatu ema peroveta tarimari geri guruga getanuto-goi eiagomato
mo, loane Babatiso gena negai. Monana Barau gena Basileia varina gegobata-iagiani
nai, tarimarima mabarari Gevebibi-togani begene raka-toga gana. 17 Guba ema tanobara
bege rekwa-rekwani tu ma dabarana, senagi taravatu gena toutou ta maki asi berekwa-

rekwani.
18 Tau ta na garagona belaiani, benamo vavine ta ma begaragoani nai, gia mo tu

vegura-vanagi veigana beveiani; ma tarima boruna ta na mo tau na elaiato vavinena
moga ma beGaragoani nai, gia maki bevegura-vanagini.”

Farefare e moni vovoka tarimana ema Lasaro

19 “Farefare e moni vovoka tarimana ta etanuto-goi. Gia tu dabuga namori mogo
eveito-goi e garo mabarari ai everereto-goi ema Ganigani namona mogo eganito-goi.

20 Gena numa gatama bokanai tarima ta asi-Gena ema asi-gana arana Lasaro egena-
tagoto-goi. Gia tu kefina mabarana lakufodo. 2! Eura-baregoto-goi taga tarimana gana
ganigani momori bene gani. Kwaiva maki geiagoto, gia manugana geiamuserito-goi.

22 Asi gena-gana tarimana emaseto, benamo aneru na Aberahamo sevina gana gegwa-
iagoato. Farefare vovoka tarimana ma emaseto, benamo geguriato. 23 Mase gabunai
(0 Hades) midigu eganito-goi nai, eboge-rageto, managai Aberahamo egitaiato, ema
Lasaro maki Gia gesi. 24 Benamo ekeato, ekirato, ‘Aberahamo, tamagu o, novetugagu,
mani Lasaro notugua, gimana didina nanu ai nea dugi-reia, be meagu mogo nama vaga-
gavea, korana tu au mai karava morenai midigu vovoka aganini.’

25 Senagi Aberahamo ekirato, ‘Natugu o, notugamagia, goi omagurito-goi garori ai
dagara namori ogabito-goi, a Lasaro tu dagara rakavari egabito-goi. Senagi toma Gia
tu everereni, a goi tu midigu oganini. 26 Gita fakarai maki koufa bara ta etanuni, moga
lorinai maina na tarima ta manigana asi beiagosini, ema manina na maki ta maigana asi
beiagomani.’

27 Benamo farefare vovoka tarimana ekirato, ‘Tamagu o, anogimuni, Lasaro notugua
tamagu gena numa gana. 28 Au tarigu merori tu imaima. Gia na bene vaga-gurugari, mai
midigu gani gabuna gana bege iagomani garina.” 2% Senagi Aberahamo ekirato, ‘Mose
ema peroveta tarimari tu gia gesi, be garori negi begene segagiri.” 3° Taga tarimana
ekirato, ‘Asigi, tamagu! Senagi bema emaseto tarimana ta beiagoni nai, gia tu geri
rakava gerina bege vetugamagi-kureni.’

31 Aberahamo ekirato, ‘Bema Mose Gena taravatu ema peroveta tarimari geri guruga
asi bege segagirini nai, mase na tarima ta bere varigisi-Genogoi maki asi gere segagi-
vinia.””

17

Vei-rakava ema rakava tugamagi-fitogari

1 Jesu na gena mero evaga-gurugarito, ekirato, “Tarimarima vaga-ketori dagarari
rogo bege gorani, senagi bevaga-gorarini tarimana tu vetugana kekei. 2 Gia tu bere
namo fore baregona ta gaigonai gere baru-kaua, benamo davarai gere fiu-reia, korana
mai misimisiri ta rakavai begofa-togaiani garina.

3 Mogesi nai lorimi bogono vetore! Bema goi tarikakamu veiga rakavari eveini nai,
bono kira-goia, ema gena rakava gerina bevetugamagi-kureni nai, gena rakava bono
tugamagi-fitogari. 4 Bema gia na garo ta vaga-imaima ruarua (7) bevaga-rakavamuni,
ema vaga-imaima ruarua (7) begenogoini gemu ai, bekirani, ‘Bavetugamagi-kure,’
betoni nai, Goi na gena rakava bono tugamagi-fitogari.”

Vegabidadama
5 lesu gena apostolo na Veregauka gevaga-gurugaiato, gekirato, “Gema
vegabidadama novaga-baregori!” ¢ Veregauka na evaga-veserito, ekirato, “Bema gomi
gemi vegabidadama tu mastadi Gauna gutuna gena barego kavana, misina korokoro
mogo, senagi gomi na mai gau baregona o malberi gauna bogo kiraiani, ‘Noveraga-vagi,
be davarai noa vevaro!’ bogo toni, benamo garomi tu besegagiani.”

Vetugunagi tarimana gena gauvei

7 “Bema gomi ta gemu vetugunagi tarimana tano befokani o mamoe begita-gaurini
murinai, gauvei gabuna na numa gana beiagomani nai, goi na bokiraiani, ‘Noraka-
garigari, be noma ganigani,’ botoni ba? 8 Asigina, senagi goi bokirani, ‘Gagu ganigani
novei, ema bono vedabuga, be bonoma nari-gaugu; au bana ganigani ema bana niuniu-
gosi murinai vau, goi ma bono ganigani ema bono niuniu.” °Ba vetugunagi tarimana
gena segagi ai dainai bevaga-namoani? Asigina. 1© Gomi maki mogesi; bema Barau na
bekiramini gauveiri mabarari bogo veirini nai, bogo kirani, ‘Gita vetugunagi tarimara
gera gauvei.’”

Iesu na lepera tarimari gabanana (10) evaga-namorito

11 Tesu lerusalema eiago-viniato-goi nai, Samaria ema Galilea tanori vefakari na
eraka-vanagito. 12 Vanuga tai eraka-togato, benamo lepera tarimari gabanana (10)
gesi gevedogarito. Rogo managai geruga-tarito, 13 gia gekeato, gekirato, “Iesu! Gema
Veregauka! Novetugama!”

14 Tesu na egitarito, benamo evaga-gurugarito, ekirato, “Rubu Veaga vereri geri ai
goiago, be begenea gitami.” Benamo geiagoto-goi nuganai, tauganiri geveiarevato,
genamoto. 15 Tarima sebona mogo Gia fakari ai kefina egitaiato enamoto, benamo
egenogoi-iagoto, Barau evonevone-rage viniato. 1¢ Benamo Iesu kwakuna koranai
evetui-tarito, evaga-namoato. Gia tu Samaria tarimana. 17 lesu ekirato, “Tarima
mabarari tu gabanana (10) bege namo. Imaima vasivasi (9) tu aigeri? 18 Kara dainai
mai irau gabu tarimana geregana mogo begenogoi-iagoma, Barau bema vaga-ragea?”
19 Benamo lesu na ekiraiato, ekirato, “Novarigisi, noiago, gemu vegabi-dadama na
bevaga-magurimu.”

Barau gena Basileia beiagomani gurugari
Mataio 24:23-28; 24:37-41

20 Farisea tarimari kota na lesu Ggedanagiato, Barau gena Basileia tu aitoma
beiagomani. Gia na evaga-veserito, ekirato, “Barau gena Basileia beiagomani tu asi bogo
gitaiani dagarana. 21 Tarima ta asi bekirani, ‘Nogitaia, iniga!’ o ‘lomoga!’; korana Barau
gena Basileia tu gomi fakami ai maniga.”

22 Benamo gia na gena mero evaga-gurugarito, ekirato, “Garo ta beragasini nai, gomi
gemi ura baregona tu Tarimarima Natuna gena garo sebona ta mogo bogono gitaia,
senagi asi bogo gitaiani. 23 Kotari na bege kiramini, ‘Tarimana iomoga!” o ‘Tarimana
maiga!” bege toni. Senagi asi bogono iago, murinai asi bogono raka. 24 Korana kiriku
eragani nai, morena gubai reketa-reketa gana eiagoni kavana, Tarimarima Natuna gena
garo nuganai maki mogesi beveini. 25 Senagi gia midigumidigu vovoka rogo begani-
guineni, ema toma guru tarimari na rogo bege kira-fitogaiani.

26 Tarimarima Natuna beiagomani Garonai tu Noa gena negai kavana. 27 Tarimarima
mabarari geganiganito-goi, geniuniuto-goi, tau e vavine gevegaragoto-goi, eiagomato
mo, Noa gena lagatoi ai eraka-togato garonai, benamo gutugutu na mabarari egutu-
maserito. 28 Lota gena negai maki mogesi mogo. Geganiganito-goi, geniuniuto-
goi, gevoivoito-goi, gevaro-varoto-goi, numa geragato-goi. 2° Senagi Lota Sodoma
eraga-kwaneato garonai, karava ma salfa o fore segukari gesi guba na geketo-firigoto,
mabarari evagi-masemaserito. 30 Tarimarima Natuna befoforini nai, maki mogesina
begorani.

31 Mo garo ai, bema tarima ta tu numa tugunai etanu-tagoni, numai asi ma bene raka-
toga gena farefare bene gabiri. Ema bema tarima ta tu vamokai nai, gia gena numa
gana asi ma bene genogoi gena farefare gabigabiri. 32Lota garagona bogono tugamagia!
33 Deikara taugena mogo gena maguri lorina etoreani tarimana, gena maguri beleaiani;
a gena maguri eleaiani tarimana na maguri bedogariani.

34 Akiramini, mo bogi ai tarima ruarua geda sebonai beGe genani nuganai, ta tu
Barau na begabi-vagiani, (korana begabi-rageani nai), a ta tu betanuni, (korana bekira-
fitogaiani nai). 35 Vavine ruarua widi giro dagarana bege giro-vegogoani nai, ta tu
begabi-vagiani, a ta tu betanuni. [3¢ Tarima ruarua vamokai bege gauveini nai, ta tu
begabi-vagiani, a ta tu betanuni.]”

37 Jesu gena mero na gedanagiato, gekirato, “Veregauka o, ainai begorani?” Iesu
evaga-veseto, ekirato, “Mase tauganina etanuni gabunai, gaio maki monai bege ve-
gogoni, (be gia na bege vaga-foforiani).”

18

Barabore - Vabu ema Kota esegagini tarimana

1 Benamo lesu na gena mero geri barabore ta ekiragiato. Mo barabore na bene vaga-
ribari, be vanagivanagi begene gaugau ema asi begene moiramoira gana. 2 Maigesi
ekirato, “Vanuga tai Kota esegagini tarimana ta etanuto-goi. Gia tu Barau garina asi
eveito-goi, ema tarimarima maki asi egubakaurito-goi. 3 Mo vanuga vabuna ta mai
Kota esegagini tarimana genai eiago-genogoi genogoito-goi, gena maoro evevaga-
doge-gani viniato-goi ema ekirato-goi, ‘Novaga-kavagu, be gevaga-rakavaguni tarimari
davari noviniri!” 4 Nega emanagato nuganai, Kota esegagini tarimana na vabu gena ura
veigana asi eveiato. Senagi garo ta gia taugena evetugamagito, ekirato, ‘Au tu Barau
garina asi aveini ema tarimarima maki asi agubakaurini, °> senagi dagara sebona tu, mai
vabu na au evaga-doge-ganiguni nai, gena ura veigana naveia, korana vanagivanagi
beiagomani, benamo au bevaga-doge-gani iagoguni gesi.”

6 Veregauka ma ekirato, “Mo Kota esegagini tarimana kara etato, Josegagia.
7 Be kamasi? Barau na evirigirito tarimari, gia genai bogi ema lagani mabarari ai
getagitagini ema genoginogi-viniani tarimari, vevaga-maoro nuganai tu asi bevaga-
kavarini? Nevaga-kavari gana nai tu bekwaiboni? & Au na akiramini, Geri maoro ai gia
na bevaga-kava garigaririni. Senagi Tarimarima Natuna ma beiagomani nai, gia vegabi-
dadama tanobarai bedogariani ba asigina?”

Farisea tarimana ema takesi gogo tarimana

9 Tarima kotari geri tugamagi Gia tu vei-iobukaiobuka, a tarimarima mabarari tu vei-
rakava tarimari. lesu na mai tarima geri barabore ekiragiato, ekirato, 10 “Tarima ruarua
Rubu Veaga gana geiagoto, Gea gurigurito; ta tu Farisea tarimana, a ta tu takesi gogo
tarimana. 1! Farisea tarimana geregana reke tai erugato, benamo egaugauto, ekirato,
‘Barau o, avaga-namomuni, korana au tu dia tarima mabarari kavana, be segafore
tarimari, vei gegeva-gegeva tarimari, vegura-vanagi tarimari. Avaga-namomuni,
korana au tu dia iomo takesi gogo tarimana kavana. 12 Fura o wiki ta nuganai au tu garo
ruarua agani-veagani, ema adogarini dagarari karava gabanana (10) aveirini, benamo
karava sebona tu goi avinimuni.’

13 Senagi takesi gogo tarimana tu managai erugato, asi eboge-rageto gubai, kobana
ebotaiato, ekirato, ‘Barau o, au tu rakava tarimagu, noma vetugagu!’

14 Au na akiramini, takesi gogo tarimana tu Barau na evaga-mogoniato, ma vei-
iobukaiobukana gesi vanuga gana egenogoito, a Farisea tarimana tu asigina. Korana
taugena mogo evegabi-varageni tarimana tu, Barau na bevaga-varigoani, a taugena
evevaga-varigoni tarimana tu, bevaga-varageani.”

Iesu na mero misiri evaga-namorito
Mataio 19:13-15; Mareko 10:13-16
15 Tarima kotari mero misimisiri lesu genai gegwa-iagorito, gimana iatari ai bene

toreri gana. Gena mero na §egitarito, benamo gekira-goirito. 1 Senagi lesu na
mero misiri ekea-iagomarito, gena mero ekirarito, ekirato, “Mani mero misiri au gegu
ai geiagoma, asi golairi, korana manigesina kavana tu Barau gena Basileia tarimari.
17 Mogoni au na gomi akiramini, dei na Barau gena Basileia asi begabi-rageani mero
misina kavana, Basileiai asi beraka-togani.”

Farefare vovoka tarimana
Mataio 19:16-30; Mareko 10:17-31
18 Tuda tarimari geri vere tauna ta na lesu edanagiato, ekirato, “Vevaga-riba taumu

namona, au kara baveini vau, maguri vanagivanagi badogariani?” 19 Iesu na evaga-
veseato, ekirato, “Goi karase nai au namogu okiragini? Tarima ta asi namo, Barau mogo
geregana. 20 Taravatu ma ribamu, ‘Asi bono vegura-vanagi, asi bono vagivagi, asi bono
lema, asi bono vevaga-daga gofagofa, tamamu sinamu bono gubakauri.’” 21 Mo tarima
ekirato, “Au keigu na beiagoma toma mani taravatu mabarari akorana-iagirini.” 22Iesu
na mo guruga esegagiato, benamo ekiraiato, “Goi tu dagara sebonai mogo orabuni.

Gemu farefare mabarari novoivoi-iagiri, moniri tu asi-geri ema asi-gari tarimari bono

viniri, benamo gubai goi gemu farefare bodogaririni. Mogesi boveini vau, au murigu
ai bonoma raka.” 23 Mo guruga esegagiato nai, nugana emeto-rakavato, korana gia tu
farefare Gutuma tarimana.

24 Jesu na egitaiato, benamo ekiraiato, ekirato, “Farefare vovoka tarimari Barau gena
Basileia geri rakatoga tu gwagigi rakava! 25 Kamela nila kadarena na gena rakatoga tu
kotuna gwagigi, a farefare vovoka tarimana Barau gena Basileia rakatogana gia genai tu
gwagigi rakava.” 26 Tarimarima na mai guruga gesegagiato, benamo lesu gedanagiato,
gekirato, “Be, deikarari vau maguri bege dogariani?” 27 lesu evaga-veseto, ekirato,
“Tarimarima na asi bege veirini riba dagarari tu Barau na beveirini riba.”

28 Petero na ekiraiato, ekirato, “Goi ribamu, Gai tu gema dagara mabarari Garaga-
kwanerito, murimu ai garakani.” 2% Iesu na ekirarito, “Mogoni akiramini, tarima ta gena
numa eraga-kwaneato, o garagona, kakana, tarina, tamana, sinana, natuna Barau gena
Basileia uranai, 3° Gia na mai maguri nuganai dagara gutuma begoitagoni, ema mo negai
vau maguri vanagivanagi bedogariani.”

lesu na gena mase ma ekiragi-foforiato
Mataio 20:17-19; Mareko 10:32-34
31]esuna gena mero gabanana ruarua (12) egori-vegitarito, benamo ekirarito, ekirato,
“Gosegagi! Gita tu lerusalema gana tavarageni. Monai peroveta tauri na Tarimarima
Natuna varina getore-guineto gurugari aniri mabarari bege mogonini. 32 Irau bese (o
Roma) tarimari gimari ai bege toreani. Gia na bege vaseva vaseva-iagiani, bege rikiriki-
iagiani e bege kanunu-kanunuani. 33 Bege botaiani e bege vagi-maseani, senagi garo
vaga-toitoinai vau ma bevarigisi-genogoini.”
34 Jesu gena mero mo guruga tauna asi gegoitagoato. Guruga anina gia geri ai tu
vekuretoga. Gia asi ribari Iesu na kara ekiragiato.

Iesu na mata-bubu tauna evaga-namoato
Mataio 20:29-34; Mareko 10:46-52

35Jesu tu Ieriko ekavinagiato nai, mata-bubu tauna ta dabara rikinai etanu-tagoto-goi,
enoginogito-goi. 3¢ Tarimarima gutuma dabarai Geraka-vanagito esegagito, benamo
evedanagito, “Mai guru anina tu kara?” 37 Gekirato, “lesu, Nasareta tauna, eraka-
vanagini.” 38 Benamo ekea-fouto, ekirato, “Iesu o, Davida natuna, au novetugagu!”
39 Goirai Gerakato tarimari na gekira-goiato, senagi gia ekea-gigirage gigirageto-goi,
“Davida Natuna o, au novetugagu!”

40 Jesu eruga-tarito, benamo ekirato, “Gogori-iagomaia!” Gia eiagomato, benamo
lesu na edanagiato, ekirato, 4! “Kara ourani gemu ai naveia otoni?” Gia evaga-veseto,
ekirato, “Veregauka o, matagu noma vaga-iagaia.” 421lesu ekirato, “Be, matamu nenamo,
gemu vegabidadama na bevaga-namomu.” 43 Vaga-sebo matana enamoto, ebogeboge-
ginikauto, lesu murinai erakato, Barau evaga-rageato. Mo veiga gegitaiato tarimari
mabarari na maki Barau gevaga-rageato.

19

lesu ema Sagaio

1 Tesu Ieriko ai eragasito, benamo vanuga nugana na eraka-iagoto-goi. 2 Monai tu
takesi gogo tarimari geri vere ta arana Sagaio; gia tu moni ema farefare vovoka tarimana.
3 Gia gena ura tu lesu negita-vetogaia gia tu dei, senagi tarimarima gutuma ema gia tu
tau kubina nai, ne@itaia gana egera-kavato. * Moga lorinai eraga-guine-iagoto, sikamoa
gauna tai erageto, lesu monana beraka-vanagini nai, bene gitaia gana.

5 Jesu mo gabu ai eragasito, eboge-rageto, egitaiato, benamo ekiraiato, “Sagaio, no-
rakarigo-ragaraga, korana au toma tu Goi gemu numai batanuni bene.” ® Benamo Sagaio
eraga-rakarigoto, ma iakuna Gesi lesu egori-iagoato gena numa gana. ’ Gegitaiato

tarimari mabarari gemugumuguto, gekirato, “Mai tau tu rakava tarimana, gena numai
ea tanuni.”

8 Sagaio eruga-vaisito, Veregauka evaga-gurugaiato, ekirato, “Veregauka, nosegagi!
Gegu farefare reke-ta tu gara vegubu tarimari bavinirini, ema gena farefare agabi-
kavaiato tarimana tu, nega vaga-vasivasi bavini-genogoiani.” Iesu na ekiraiato, ekirato,
“Toma vevaga-maguri tu mai numai bema ragasi, korana mai tarima maki Aberahamo

natuna. 1_0 Korana Tarimarima Natuna tu rekwarekwa tarimari vetauvetauri ema bene
vaga-maguriri gana eiagomato.”

Barabore - Vetugunagi tarimari moni genarito
Mataio 25:14-30

11 Mabarari gesegagito-goi nuganai, lesu na geri barabore ta ekiragiato. Korana gia
tu lerusalema ekavi-nagiato nai, gia mataboru gekirato, Barau gena Basileia tu mo negai
befoforini. 12 Benamo gia ekirato, “Dagi baregona tarimana ta gabu managana gana
eiagoto, kini o vere dagina bene gabia vau, ma bene genogoi gana. 3 Rogosi bere
raka nai, gena vetugunagi tarimari gabanana (10) ekea-iagomarito, golo moniri gia tata
sebori-sebori evinirito, benamo ekirarito, ekirato, ‘Au murigu ai bogono gauvei-iagiri,
be moni boruri tari ma bogono dogari.’

14 Senagi gena tanobara tarimari na asi geura-viniato-goi nai, murina na guruga
getuguto, gekirato, ‘Gai asi gaurani mai tarima gai gema vere ai bene iago.” 15> Senagi mo
tarima na kini dagina geviniato murinai, egenogoi-iagomato. Benamo gena vetugunagi
tarimari ekea-iagomarito, begene vaga-ribaia, moni boruri vira gia tata gedogarito.

16 Tarima giniguinena eiagomato, benamo ekirato, ‘Veregauka, golo monina sebona
oviniguto nuganai, au na tu moni gabanana (10) ma adogaririto.” 17 Gia na evaga-
namoato, ekirato, ‘Goi tu vetugunagi taumu namona! Dagara misiri oGauvei-iagi
ginikaurini nai, au na vanuga mabarari gabanana (10) avinimuni, goi na bogita-gaurini.’
18 Vaga-ruaruana eiagomato, benamo ekirato, ‘Veregauka, sebona oviniguto nuganai,
au na moni imaima ma adogaririto.” 19 Gena vere na ekiraiato, ‘Goi tu vanuga imaima
bogita-gaurini.’

20 Vetugunagi tarimana ta ma eiagomato, benamo ekirato, ‘Veregauka o, goi gemu
moni sebona tu iniga, au na muko ai akumuato, akure-togaiato. 2! Au tu goi garimu
aveito, korana goi tu asi vegubakau taumu. Tarima geri dagara ogabirini, ema dia goi na
ovarorito dagarari obasirini e okwarini.” 22 Gena vere na ekiraiato, ‘Goi tu vetugunagi
tarimana rakavana! Taugemu Gemu guruga na bavevaga-maoro vinimuni. Goi ribamu
au tu asi vegubakau taugu, dia au gegu dagarari agabirini, ema dia avaroto dagarari
abasirini. 23 Be, karase nai gegu moni tu banikai asi otoreato? Benamo au bara genogoi
nai tu, ma torekauna o interestina gesi bara dogaria.’

24 Benamo monai geruga-tagoto-goi tarimari ekirarito, ekirato, ‘Mani moni sebona
genai maniga gogabia, moni gabanana (10) tarimana govinia.” 25 Senagi gia na
gekiraiato, ‘Veregauka, gia gena moni tu varau 10 begabia.” 26 Gia evaga-veseto, ekirato,
‘Au na akiramini, ma gena-gana tarimana tu gutumari ma baviniani, a asi gena-gana
tarimana tu, genai misina maki bagabi-vagiani.

27 Sena@i au gebaru-viniguni tarimari, asi Geurato au gia bana guine-iagiri getato
tarimari, gogori-iagomari, au goiragu ai goma vagi-maseri!’”

Iesu gena rakatoga lerusalemai gevonevone-rage viniato
Mataio 21:1-11; Mareko 11:1-11; Ioane 12:12-19
28 Eguruga-gosito vau, lesu eraka-guineto, lerusalema gana evarageto. 29 Betefage e

Betania ekavinagirito-goi nai, Olive Gorona rekenai, benamo Iesu na gena mero ruarua
etugu-guinerito, ekirarito, ekirato, 3 “Goira vanugana gana goiago. Bogo ragasini nai,
doniki natuna ta barutari bogo Gitaiani, iatanai tarima ta rogosi bene rage. Bogono
rugaia, benamo bogono gori-iagomaia. 3! Bema tarima ta na bedanagimini, bekirani,
‘Karase nai gorugaiani?’ betoni nai, gomi bogono kira, ‘Veregauka na eura-viniani.””

32 Benamo tauri ruarua geiagoto, lesu na ekira-vararito ilailanai gedogariato.
33 Doniki natuna gerugaiato-goi nuganai, doniki biaguri na gedanagirito, “Gomi tu
karase mani doniki gorugaiani?” 34 Gevaga-veseto, gekirato, “Veregauka na eura-
viniani.” _

35 Benamo lesu genai gegori-iagoato. Geri dabuga barari doniki dogenai geiavarito
vau, lesu gevaga-tanu-kauato. 3¢ Iesu eiagoto-goi nai, tarimarima geri dabuga barari
dabarai geiavarito.

37 lerusalema varau ekavinagiato, Olive Gorona na evarigoto-goi, benamo Iesu gena
mero gutuma lelevagi geiakuto, Barau gevonevone-rage viniato, korana nuga-farevagi
veigari gegitarito nai. 38 Gekirato,

“Gera Vere baregona,

Veregauka aranai eiagomani Kinina,

sivaga-namoa!

Maino gubai bene barego ema vevaga-rage tu guba tugunai!”

39 Benamo Farisea tarimari kota na tarimarima gutuma nugari na lesu gekiraiato,
gekirato, “Vevaga-riba taumu, goi gemu mero nokira-goiri!” 40 Iesu na evaga-veserito,
ekirato, “Au na akiramini, bema gia asi bege kogoni nai, mai fore bege kogoni.”

lesu Ierusalema tagina eveito
41 Jesu vanuga barana lerusalema gana eraka-kavinagito, egitaiato, benamo tagina
eveito, 42 ekirato, “Toma garo ai gemu maino korana boro ribaia bere namo! Senagi
toma, goi na asi ogitaiani. 4> Garona beragasini nai, gebaru-vinimuni tarimari na tano
bege ragaiani, bege kobe-gegeragimuni, asi gemu rakarosi dabarana. 44Benamo goi ema
nugamu ai getanuni tarimari bege fuki-bubu-rigomini tano ai; fore maki ta iatanai asi
bege iaguiani, korana Barau gena vevaga-kava emarigoto asi oribaiani nai.”

Iesu na Rubu Veaga eiarevaiato
Mataio 21:12-17; Mareko 11:15-19; Ioane 2:13-22

45 Jesu Rubu Veaga nuganai eraka-togato, voivoi tarimari elai-rosirito, 46 ekirarito,
ekirato, “Buka Veaga nuganai tu maigesi ekirani, ‘Gegu numa tu guriguri numana bege
kiragiani,’ senagi gomi na tu lema tarimari geri gumu gabunai bogo vaga-iagoa.”

47 Jesu tu Garo mabarari ai Rubu Veaga nuganai evevaga-ribato-goi. Rubu Veaga
vereri baregori, e taravatu gevevaga-riba iagiato-goi tarimari, ema Iuda vereri na gia
begene vagia dabarana gevetauato-goi. 48 Senagi asi geri dabara, korana tu tarimarima
mabarari geurato-goi, lesu gena guruga ta maki asi begene vei-ketoa.

20

Terusalema vereri na Iesu Gena seguka korana gevedanagi-iagiato

1 Garo tai lesu tu Rubu Veaga nuganai evevaga-ribato-goi, Vari Namona tarimarima
egobata-vinirito-goi. Benamo Rubu Veaga vereri baregori, e taravatu gevevaga-riba
iagiato-goi tarimari, ema Iuda vereri lesu genai geiagoto, 2 gedanagiato, gekirato,
“Kamara segukai goi na mai dagara oveirini? Dei na mai seguka evinimuto?”

3 Jesu na evaga-veserito, ekirato, “Au na maki vedanagi ta avinimini. Gokira-varagu,
4Joane gena babatiso veigana tu Barau genana eiagomato, ba tarimarima gerina?”

5 Gia fakari ai geverorito, gekirato, “Bema gita bita kirani, ‘Barau genana,’ bita toni
nai, gia bekirani, ‘Karase nai Ioane asi govaga-mogoniato?’ betoni. ¢ Senagi bema gita
bita kirani, ‘Tarimarima gerina,’ bita toni nai, tarimarima mabarari na fore na bege
taki-maserani, korana gia gekirani, loane tu peroveta tarimana, getoni.” 7 Iesu gevaga-
veseato, gekirato, “Gai asi ribama,” getato.

8 Benamo lesu na gia maki ekirarito, ekirato, “Au na maki kamara segukai mai dagara
aveirini asi bakira-varamini.”

Barabore - TavoGa gitagauna tarimari rakavari
Mataio 21:33-46; Mareko 12:1-12
9 Benamo lesu na tarimarima mai barabore ekira-vararito, ekirato, “Tarima ta vine
tavogana evaroato vau, tavoga Gitagauna tarimari geri ai eraga-kwaneato. Benamo

erakato gabu ta gana. Monai garo gutuma ea tanuto. 1°Vine gwari (o grapes) gemageto,
benamo gia na gena vetugunagi tauna ta etuguato tavoga narinarina tarimari geri ai,
vine gwari kota benea gabi Gana. Senagi tavoga gitagauna tarimari na gekwariato vau,
gimana kori getugu-genogoiato. 1 Benamo vetugunagi tauna ta ma etuguato, senagi
gia maki gevaga-vevagiato, gevei-maiaka maiakaiato, Gimana kori getugu-genogoiato.
12 Vetugunagi tauna vaga-toitoina maki etuguato, senagi gevaga-vevagi rakavaiato,
kefina maki ma fauri vau gelai-rosiato. 13 Benamo tavoga biaguna ekirato, ‘Au tu
kara ma baveini? Au natugu, auravini-baregoani merona, na-tugua, atugamagini gia
bege gubakauani!” 14 Senagi tavoga narinarina tarimari na gegitaiato nai, taugeri
geveguruga-vevinito, gekirato, ‘Mani tu tavoga biaguna natuna, be sivagia, benamo
tavoga tu gita gera.’ 15 Benamo tavoga murikanai geinu-rosiato, Gevagi-maseato.

lesu evedanagito, ekirato, “Tavoga biaguna tu kara beveiani gia geri ai? 1¢ Gia
beiagomani, tavoga gitagauna tarimari bevagi-gosirini, benamo tavoga tu tarima irauri
ma bevinirini.” Tarimarima na mai guruga gesegagiato nai, gekirato, “Asigi, maigesi
asi bene vetore!”

17]esu na egitarito, benamo edanagirito, ekirato, “Be, mai guruga Buka Veaga nuganai
anina tu kara? Maigesi ekirato,
‘Fore numari geragarini
tarimari na asi geura-viniato
ma gefitogaiato forena tu
dugu forenai eiagoto.’
18 Deikara mo fore iatanai beketokauni tarimana begwa-kirakiraiani; ema mai fore
tarima ta iatanai beketokauni nai, belau-fatafataiani.”

Kaisara, Roma Geri vere, gena takesi moniri
Mataio 22:15-22; Mareko 12:13-17 _ _
19 Taravatu gevevaga-riba iagiato-goi tarimari e Rubu Veaga vereri baregori na

lesu inimogo begene gabia dabarana gevetauato-goi, korana gia ribari, lesu na mai
barabore tu gia iatari ai ekiragirito-goi nai. Senagi tarimarima gutuma vegogo-tago
naima gegarito. 20 Moga lorinai gegita-tagoato mogo. Gabivau gofagofa tarimari
getugurito, gia na begene danagia noga vei-iobukaiobuka tarimari kavana; begene
danagia, bema Iesu gena guruga beiago-irauni nai, lesu begene gabia, Roma gavanana
gimana segukanai begene torea. 2! Mo gofagofa tarimari na Iesu gedanagiato, gekirato,
“Vevaga-riba taumu o, gai ribama, gemu guruga e gemu vevaga-riba tu maoromaoro.
Tarimarima geri dagi asi otugamagirini, senagi goi na Barau gena dabara ovevaga-
riba-iagi gitakauani ma mogonimu gesi. 22 Nokirama, Kaisara, Roma geri vere, takesi
moniri bitana vinia tu namo ba asigi?” 23 lesu na geri gofagofa varau egitaiato, benamo
ekirarito, ekirato, 24 “Silva monina ta Govaga-gitagu! Mai tu dei iouiouna e dei arana?”
Gia gevaga-veseto, gekirato, “Mai tu Kaisara laulauna e arana,” getato. 25 Benamo lesu
na ekirarito, “Kaisara gena, Kaisara bogono vinia, Barau gena, Barau bogono vinia.”

26 Jesu gena guruga tarimarima goirari ai tu maoro nai, asi geri dabara gia bege gofa-
darereani, senagi gena vevaga-vese na nugari gefarevagito, asi ma gegurugato.

Varigisi-genogoi gurugari
Mataio 22:23-33; Mareko 12:18-27 _

27 Sadukea tarimari kota Iesu genai geiagoto. Geri tugamagi tu, mase tarimari asi ma
bege varigisi-genogoini. lesu gedanagiato, gekirato, 28 “Vevaga-riba taumu o, Mose na
taravatu gai gema maigesi etoreato, ‘Bema tau ta kakana bemaseni, ma vabuna tu rogo
maguri, senagi asi naturi nai tu, mo tau na kakana vabuna bene garagoa. Korana tu gia
na naturi tari begene vaga-maguriri mo mase tauna gena.” 2° Tarikaka tau mogo korina

mabarari tu imaima ruarua (7). Tau guinena na vavine ta egaragoato, ma emaseto,
natuna ta asi evaga-goraiato. 30 Tau vaga-ruaruana na vabu ma egaragoato, 3! tau vaga-
toitoina maki mogesina mogo. Moga nuganai gia mabarari tu imaima ruarua (7), senagi
mabarari gemaseto, naturi ta asi gevaga-goraiato. 32 Dokonai mo vavine maki emaseto.
33 Varigisi-genogoi garonai mo vavine tu dei Garagona, korana gia tu tau imaima ruarua
(7) na gegaragoato nai?”

34Jesu na evaga-veserito, ekirato, “Mai tanobarai tau e vavine gevegaragoni, 3° senagi
rogo beiagomani Basileianai, vei-iobukaiobuka tarimari bege varigisi-Genogoini. Gia
tu asi bege vegaragoni. 3¢ Gia asi bege maseni maki, senagi aneru kavana bege tanuni.
Barau natunai bege iagoni, korana gia tu varigisi-genogoi tarimari. 37 Mose na evaga-
mogoniato, mase na ma bege varigisi-genogoini. Gau egaraiato-goi varina nuganai,
Mose na Veregauka tu ‘Aberahamo gena Barau, Isako gena Barau, lakobo Gena Barau’
ekiragiato. 3 Mogoni, gia tu maguri tarimari geri Barau, dia mase tarimari geri Barau.
Korana Barau genai tu, tarimarima mabarari tu maguri.”

39 Taravatu gevevaga-riba iagiato-goi tarimari kota gekirato, “Vevaga-riba taumu
0, vevaga-vese namona tu maniga.” 4° Benamo moga murina na asi ma gedanagi-
genogoiato, gegarito nai.

Keriso tu Davida natuna ba Davida gena Veregauka?
Mataio 22:41-46; Mareko 12:35-37
41 Jesu na ekirarito, ekirato, “Gia tu kamasi nai Keriso tu Davida natuna getoni?

42 Davida tu Salamo nuganai ekirato,
‘Barau na gegu Veregauka ekiraiato:
Au gimagu aroribana rekenai bono tanu,
43 bene iago mo, goi gebaru-vinimuni tarimari goi kwakumu gaburenai batorerini.’
44 Davida na Keriso tu ‘Veregauka’ etato. Kamasi nai Keriso tu Davida natuna?”

Taravatu gevevaga-riba iagiato-goi tarimari geri gofagofa
Mataio 23:1-36; Mareko 12:38-40; Luka 11:37-54
45 Tarimarima mabarari goirari ai lesu na gena mero ekirarito, ekirato, 46 “Taravatu

gevevaga-riba iagiani tarimari gerina lorimi bogono vetore. Gia Geurani dabuga
maukari begene rigo, maketi gaburi ai begene rakaorakao, tarimarima na begene vaga-
namori urari ai. Rubu nugari ai ema Gani-vegogo gaburi ai geri ura tanutanu namori
ai begene tanu. 47 Gia na vabu geri numa ma farefare gevaga-koririni. Geri gaugau
tu mauka kenene, senagi gegofagofani. Mogesi geveini tarimari meto barego vedaurea
bege gabini.”

21

Vabu gena boubou monina

1 Tesu eboge-vaisito nai, moni vovoka tarimari geri boubou moni maugai gegurato-
goi egitarito. 2 Asi-gena ema asi-Gana vabuna ta eiagomato, egitaiato, gena moni misiri
ruarua mogo egura-rigorito, (mai tu noga mogo toea sebona kavana). 3 Benamo lesu
ekirato, “Mogoni, au na akiramini, mai vabu na beguraia monina tu mabarari geri vini
bevanagiri. 4 Korana mabarari geri moni vovoka gerina koturi mogo bege vini, senagi
mai vabu tu gena moni misina genana mogo, gena maguri ai bere vevaga-kava-iagiri
dagarari mabarari begurari.”

Iesu na vau begea gorani dagarari ekiragirito
Mataio 24:1-14; Mareko 13:1-13
5 Jesu gena mero kota na Rubu Veaga geguruga-iagiato, gitagitana ma marevana,
ma gena fore namori gesi ema Barau Gevarevare-viniato varevare dagarari namori na
gevaga-veraiato, getato. Senagi lesu ekirato, 6 “Garona beragasini, mainai gogitarini

dagarari mabarari tarima tari na bege vare bubu-rigorini, fore ta fore ta iatanai asi bege
tanuni.”

7 Benamo lesu gedanagiato, gekirato, “Vevaga-riba taumu, aitoma begorani? Ema
begorani nai, kamara vetoga na bevaga-mogoniani?” & lesu evaga-veseto, ekirato,
“Gomi lorimi bogono vetore, bege gofamini gesi. Korana tu tarimarima Gutuma au
aragu ai bege iagomani, bege kirani, ‘Tarimana tu au maigegu!’ ema, ‘Garona beragasi!’
bege toni. Senagi Gia muriri ai asi bogono raka. ® Bema Gomi na vetari o tuari gururi e
gururage bogo segagirini nai, nugami asi begene rage. Mai dagara bege gora-guineni,
senagi dokona asi rogo beragasini.”

10 [esu ma ekirato, “Tanobara ta tanobara ta gesi bege vevagini, gavamani ta gavamani
ta Gesi bege vetarini. 1! Gabu Gutuma nugari ai tano bege iagaiagani, doge bege gorani,
ema tarimarima gutuma keve bege dogarini ta genana bevanagini ta genai. Vevaga-gari
vetogari baregori guba na bege foforini.

12 Sena@i mo dagara rogosi begene gora nai, gia na gomi bege gabimini, bege vaga-
midigumini. Rubu ai bege vaga-kotamini, dibura numari ai bege tore-togamini. Kini e
gavana goirari ai bege gori-iagomini, korana au gogabi-rageguni nai. 13 Mai tu gomi
gemi nega namona au vaga-mogonigu ai bogo iagoni. 14 Bogono vetugamagi, gemi
vevaga-vese gurugari asi bogono tugamagi-guine guineri, > korana tu au na guruga e
iaunega bavinimini, bege baru-vinimini tarimari na bege kira-goimini, senagi asi bege
kokoreni.

16 Tamami, sinami, kakami, tarimi, garagarami, e gatami na tarimarima Gimari ai bege
revamini. Gomi kota maki bege vagi-masemini. 17 Tarimarima mabarari na bege iau-
rakavamini, korana au gogabi-rageguni nai. 18 Senagi debami Guiri sebona maki asi
berekwa-rekwani. 19 Bogo vevaga-gwagigini nai tu, bogo magurini.”

lerusalema bege vaga-rakavaiani
Mataio 24:15-21; Mareko 13:14-19
20 “Vetari o tuari dogorori na lerusalema bege tanu-gGegeragiani bogo gitaiani,
benamo bogo ribani, lerusalema dori gevaga-rakavaiani. 2! Mo negai Iudeai getanuni
tarimari tu Goro gana begene raga-iago. Vanuga barana lerusalema nuganai getanuni
tarimari tu, vanuga begene raga-kwanea, ema gunikai getanuni tarimari tu vanuga
barana nuganai asi begene raka-toga. 22 Korana mo negai tu Barau na tarimarima geri
rakava voiri bevinirini Buka Veagai getore-guineato vaga-mogoniri. 23 Vavine ma baniri
e gabi-varigu vavineri kika ma vetugari! Midigu barego mai tano ai bege ragasini, ema
Barau na gena bese tarimari bevaga-maoro vinirini. 24 Tarima kota tu vetari bagari
na bege vagi-maserini, kota tu bege gabi-maguririni, tanobara mabarari Gana bege
gori-iagorini, begea diburarini; ema irau bese tarimari na Ierusalema bege fana-tariani,
beiagoni mo, geri Garo bea korini.”

Tarimarima Natuna gena iagoma
Mataio 24:29-31; Mareko 13:24-27
25 “Garo, gue, ema visigu nugari ai vetoga bege gorani. Tanobara beseri davara

ema ureure gururi ai bege gari-rakavani. 26 Tarimarima bege keto-founi gari dainai,
geri tugamagi maki rogo bege korini mo bege gorani dagarari dairi ai; korana tu guba
segukari bege iagaiagani. 27 Mo negai Tarimarima Natuna bege Gitaiani, magube nugana
na beiagomani ma segukana e ma mamana baregona gesi. 26 Mo dagara bege gorani nai,
bogono varigisi, bogono boge-vaisi, korana vaga-magurimi tu varau bekavinagi.”

Barabore - Vevaga-riba figi gauna genana

Mataio 24:32-35; Mareko 13:28-31
29 Jesu na geri barabore ta ekiragiato, ekirato, “Figi gauna ema gau mabarari gogitari.

30 Lauri variguri gefafani gogitarini, gomi goribani, garo gena tora taimina varau
bekavinagi. 31 Moga ilailanai, Gomi maki bema bogo gitarini, mai dagara bege gorani
nai, bogo ribani, Barau gena Basileia tu bekavinagi.

32 Mogoni akiramini, mai guru asi bekorini, beiagoni mo, mai dagara mabarari bege
gorani. 33 Guba e tanobara bege rekwa-rekwani, senagi au gegu guruga tu asi bege
rekwarekwani, bege tanu-vanagi vanagini.”

Bogono venari

34 “Lorimi bogono vetore, ganigani e niuniu gutuma, ema tanobara gena tugamagi
dagarari na gomi nugami bege vaga-metorini gesi. Benamo mo garo na nugami
bevaga-farevagirini. 35 Korana mo garo tu tanobarai getanuni tarimari mabarari geri
ai beragasini. 3¢ Moga lorinai bogono venari, bogono gaugau garo mabarari ai, bege
gorani dagarari mabarari gerina bogono raga-maguri gana, korana Tarimarima Natuna
goiranai rogo bogo rugani.”

37 Garo mabarari ai Iesu tu Rubu Veagai evevaga-ribato-goi, a lavilavi ai tu eraka-
rosito-goi, Olive Gorona tugunai ea genato-goi. 38 Bogibogi iamoiamonai tarimarima
mabarari Rubu Veagai gevegogoto-goi gia gena guruga begene segagia gana.

Iesu begene vagia dabarana gevetauato
1 Asi etubuni faraona verekona arana Pasova varau ekavi-nagito. (Mo tu Iuda tarimari
mase aneruna na evanagirito mogo, asi evagirito verekona). 2 Rubu Veaga vereri
baregori ema taravatu gevevaga-riba iagiato-goi tarimari na Iesu begene gabia, benamo
begene vagi-gairia dabarana gevetauato, korana tarimarima gariri geveito.

Tudas na lesu erevaiato
Mataio 26:14-16; Mareko 14:10-11
3 Mo negai Satani na Iudas Isakariota, tarima ta gabanana ruarua (12) fakari ai,

eborogiato. 4 Benamo Iudas eiagoto Rubu Veaga vereri baregori ema Rubu Veaga nari-
narina tarimari geri vere geri ai, lesu tu Gia Gimari ai kamasi bene tore-kaua dabarana
geboioga-vegogoato. > Gia geiaku-rakavato, gekira-toreato, moni bege viniani, getato.
¢6Tudas na egabi-rageato, benamo Iesu gia gimari ai vekuretogai betore-kauani dabarana
evetauato-goi.

Ginitago mamoena gerovina-toreato

Mataio 26:17-25; Mareko 14:12-21 _ _
7 Ginitago mamoeri bege vagirini garona varau eragasito. 8 Benamo lesu na Petero

ma loane etugurito, ekirato, “Goiago, Pasova verekona bogono dabaraia, bitana gania.”
9 Gevaga-veseto, gekirato, “Gai tu ainai bagana dabara-torea?” 10 Benamo lesu na
ekirarito, ekirato, “Vanuga baregonai bogo raka-togani nai, tarima ta nanu gwagutuna
befagaiani bogo goitagoani. Murina na bogono iago, gia beragekauni numanai bogono
ragekau. !! Benamo numa tarimana bogono vaga-gurugaia, bogono kira, “Vevaga-
riba tauna ekirani, ‘Varivari daigutuna tu aiga, au ema gegu mero gesi monai ginitago
mamoena bagana gania?’ 12Benamo gia na daigutu baregona ta numa tugunai bevaga-
gitamini, geiareva-toreato. Monai bogono dabara-torea.” 13 Benamo geiagoto, Iesu na
ekiragirito kavana gedogaririto. Monai vereko gedabaraiato.

Gani-vegogo veagana
Mataio 16:26-30; Mareko 14:22-26; 1 Korinto 11:23-25
14 Ginitago mamoena bege ganiani aoana eragasito. lesu tu gena apostolo tarimari
gesi Ganigani gabunai getanu-tarito. 15 Benamo lesu na evaga-gurugarito, ekirato, “Au
gegu ura baregona mai ginitago mamoena gomi gesi bitana gani-vegogo-guinea vau,
midigu bana gani. 1Korana tu akiramini, ginitago mamoena asi ma baganiani, beiagoni
mo, ginitago anina korikorina bea foforini Barau gena Basileia nuganai.”
17 Benamo lesu na kapusi ta egabiato, evaga-namoato, ekirato, “Maiga tu gogabia,
mabarami bogono niua. 18 Korana tu akiramini, vine nanuna asi ma baniu-genogoiani,
beiagoni mo, Barau gena Basileia beiagomani vau.”

19 Benamo lesu na beredi egabiato, evaga-namoato, ebuki-gutuato, evinirito, ekirato,
“Mai tu au tauganigu, Gomi avinimini; maiga bogono veia, au vetugamagi-iagigu gana.”

20 Gegani-gosito vau, kapusi ma egabiato, ekirato, “Mai kapusi tu Ginitago Variguna,
au raragu na bevaga-mogoniani, bevebubuni Gomi vaga-magurimi gana. 2! Senagi au
berevaguni tarimana tu mainai au gesi tagani-vegogoni! 22Mogoni, Tarimarima Natuna
bemaseni, Barau na ekiragi-guineato ilailanai, senagi berevaiani tarimana vetugana
kekei!” 23 Benamo taugeri Gevedanagi-vedanagito, gia deikara na mogesi beveiani.

Deikara tu barego vedaurea

Mataio 20:25-28; Mareko 10:42-45 _ _
24 Benamo lesu gena mero taugeri gevegare-vegareto, deikara gia fakari ai barego lel-

evagi. 25 lesu na evaga-gurugarito, ekirato, “Irau bese tarimari geri vere na tarimarima
gedori-naginagirini, ema veguine-iagi tarimari baregori na geri maoro segukari na
gelaunagi-nagirini, ema tarimarima na begene vevato-iagiri Getoni. 2¢ Senagi Gomi tu
dia mogesina. Gomi fakami ai tau guinena tu tau muriseinai bene iago, ema vere tauna tu
vetugunagi taunai bene iago. 27 Dei tu barego, ganigani gabunai etanu-tagoni tarimana
ba vetugunagi tarimana? Ganigani gabunai etanu-tagoni tarimana, ene? Senagi au tu
gomi fakami ai vetugunagi tarimana noga.

28 Gomi tu au geribaganiguto-goi nai, gotanu-gwagigito-goi tarimami. 2° Moga
lorinai au Tamagu na maoro eviniguto, Basileia ta au gegu ekiragiato ilailanai, au maki
Basileia ta gomi gemi akiragiani. 3° Benamo gomi maki au gegu Basileiai bita ganigani-
vegogoni e bita niuniu-vegogoni, ema gomi teronai o vere seari ai bogo tanuni, Isaraela
beseri gabanana ruarua (12) bogo vaga-maoro vinirini.”

Iesu na Petero gena vekira-gunigau ekiragi-toreato
Mataio 26:31-35; Mareko 14:27-31; Ioane 13:36-38
31 “Simona, Simona o, nosegagi! Au na akiramini, Barau na Satani maoro eviniato,

gomi bene ribaganimi, namo e rakava bene tore-kirari gana, noga iaraga tarimana na
widi ema momo etore-kirarini kavana. 32 Senagi au na gemu varau agurigurito, gemu
vegabidadama asi bene keto Gana. Benamo ma bovetugamagi-genogoini au gegu ai nai,
tarikakamu bono vaga-kokoreri.”

33 Petero evaga-veseto, ekirato, “Veregauka, au tu goi gesi dibura numai bege torerani
ema bita mase-vegogoni!” 34Iesu ekirato, “Petero, au na akiramuni, toma kokoroku asi
begogini, beiagoni mo, goi na au vaga-toitoi bokira-gunigauguni, bokirani, ‘Au tu asi
ribagu gia,” botoni.”

Nega rakavana

35 [esu na gena mero evaga-gurugarito, ekirato, “Au na gomi atugumito nai, asi gemi
fusefuse, dura, o tamaka. Gomi dagara tai gorabuto ba? Gia gevaga-veseto, gekirato,
“Asigina!”

36 Jesu na ma evaga-gurugarito, ekirato, “Senagi toma gomi deikara ma gena fusefuse
ema dura, bene gabiri; ema deikara asi gena vetari bagana, gena koudi bene voivoi-
iagia, benamo ta ma bene voia. 37 Korana au na akiramini, Buka Veaga nuganai ekirani,
‘Segafore tarimari gesi bege iavi-vegogoani.” Mo guruga au gegu ai bemogonini.”
38 [esu gena mero gevaga-veseto, gekirato, “Nogitaia, Veregauka, vetari bagari ruarua
maigeri.” lesu evaga-veseto, ekirato, “Benamo!”

lesu egurigurito Getesemane ai
Mataio 26:36-46; Mareko 14:32-42 ~
39 Benamo lesu tu vanuga barana eraga-kwaneato, Olive Gorona gana eiagoto eveito-
goi kavana. Gena mero gia murinai gerakato. 40 Monai geragasito, benamo Iesu
na evaga-gurugarito, ekirato, “Bogono gaugau, be veribagani ai asi bogono moira.”
41 Benamo gereGana eraka-gerevagito, fore tafiurini gea keto-tarini gena managa
ilailanai, benamo evetui-tarito, egurigurito. 42 Ekirato, “Tamagu o, bema nugamu ilaila

nai, mai midigu bedina au geguna noma gabi-vagia; senagi dia au gegu ura, goi gemu
ura mogo.”

[ 43 Benamo aneru ta guba na emarigoto, lesu kokore eviniato. 44 Midigu barana na
gia nugana evaga-vonuato, benamo egaugauto ma nugana mabarana gesi, eiagoto mo,
segurina tano ai erigoto rara kabudona noga.] 4> Egaugau-gosito vau, evarigisito, gena
mero geri ai egenogoi-iagoto, genari ai egoitagorito, dabarari gedokoto nai. 46 Benamo
gia na evaga-gurugarito, ekirato, “Karase nai gomi gogenani? Govarigisi, goguriguri,
be veribagani ai asi bogono moira.”

Iesu tuari tarimari na geGabi-tariato
Mataio 26:47-56; Mareko 14:43-50; Ioane 18:3-11

47 Jesu rogo mo egurugato-goi nuganai, tarimarima gutuma geragasito, Iudas, mero
ta gabanana ruarua (12) fakari ai, gia na egori-kaurito. Iesu eiago-viniato bene veraua
gana. 48 Senagi lesu na ekiraiato, ekirato, “Iudas o, Tarimarima Natuna verau na
borevaiani ba?”

49 Jesu sevinai geruga-tagoto merori na gegitaiato kara begorani, benamo
gedanagiato, gekirato, “Vetari bagana na bagana basiri ba?” 50 Benamo gia ta na
Rubu Veaga verena baregona gena vetugunagi tarimana vetari bagana na eiago-viniato,
benamo segana aroribana ebasi-vagiato. >! Senagi lesu ekirato, “Benamo, govaga-
dokoa!” Mo tarima segana egabi-karaiato, evaga-namoato.

52 Benamo lesu gabigabina geiagomato tarimari, Rubu Veaga vereri baregori e Rubu
Veaga gitagauna tarimari Geri baregona ema Iuda vereri gia na evaga-gurugarito,
ekirato, “Gomi bogo iagoma ma gemi vetari bagari e ma gemi fato gesi, noga mogo
segafore tarimana ta gabigabina goro iagoma kavana? 53 Garo mabarari ai au tu Gomi
sevimi ai Rubu Veaga nuganai, senagi asi gogabi-tariguto. Mai tu Gomi gemi nega,
mukuna (o Satani) gena seguka negana.”

Petero na lesu ekira-Gunigauato
Mataio 26:57-58; 26:69-75; Mareko 14:53-54; 14:66-72; Ioane 18:12-18; 18:25-27

54 Benamo §ia na lesu gegabi-tariato, Rubu Veaga verena baregona gena numa gana
gegori-iagoato. Petero maki gia murinai erakato, senagi ma fakana. 55 Numa maguna
nuganai tarima kota na karava gevaga-garaiato, benamo getanu-gegeragiato. Petero
maki gia seviri ai etanu-tarito. 56 Benamo vetugunagi guiatona ta na karava mamanai
egitaiato, egita-karakaraiato, ekirarito, ekirato, “Mai tarima maki Iesu ekavaiato-goi!”
57 Senagi gia evekira-gunigauto, ekirato, “Goi vavine, au tu asi ribagu gia!”

58 Nega kotuna evanagito nuganai, tarima ta na Petero egitaiato, ekiraiato, “Goi maki
gia karori tal” Senagi Petero evaga-veseto, ekirato, “Goi tau, au tu asigi!” 5% Aoa ta
evanagito vau, tarima ta ma egurugato ma nugana mabarana gesi, ekirato, “Mogoni,
gia maki Iesu gesi tarimana ta, korana gia maki Galilea tauna!” ¢0 Senagi Petero evaga-
veseto, ekirato, “Goi tau, au asi ribagu goi kara okiragiani!” Gia rogo mo egurugato-goi
nuganai, kokoroku egogito.

61 Benamo Veregauka eruga-kureto, gia na Petero egitaiato nai, Veregauka Jena
guruga etugamagi-dogariato, ekiraiato, “Toma kokoroku asi begogini, beiagoni mo, goi
na au vaga-toitoi bokira-gunigauguni.” ©2 Benamo Petero eraka-rosito, etagi-rakava
rakavato.

Iesu gevaseva-vaseva iagiato
Mataio 26:67-68; Mareko 14:65
63 Jesu genarigauato tarimari na gevaseva vaseva-iagiato e gekwariato. ¢4 Matana
gekumu-gauato, gekiraiato, gekirato, “Goi tu peroveta tarimana, be nokiragia, dei na
bekwarimu?” 65 Guruga rakavari gutuma gia geviniato.

Tesu kanisoro tarimari Goirari ai
Mataio 26:59-66; Mareko 14:55-64; loane 18:19-24

66 Elaganito, Iuda vereri, e Rubu Veaga vereri baregori, ema taravatu gevevaga-
riba iagiato-goi tarimari geraka-vegogoto. lesu gegori-iagoato Iuda kanisoro tarimari
goirari ai. 67 Benamo gekiraiato, gekirato, “Nokira-varama, goi tu Keriso, (Barau na
ekiragi-toreato vevaga-maguri tauna), ba?” Iesu na evaga-veserito, ekirato, “Bema au
na bakiramini, gomi na asi bogo vaga-mogoniguni, 8 ema bema vedanagi ta bavinimini,
asi bogo vaga-veseguni. ©° Senagi toma beiagoni mo goira laganiri ai, Tarimarima
Natuna tu Seguka Barauna gimana aroribanai betanu-tagoni.”

70 Benamo mabarari gekirato, “Be, goi tu Barau Natuna otoni?” Gia evaga-veseto,
ekirato, “Gomi na gokiragiani maniga.” 7! Gia gekirato, “Karase vevaga-mogoni
tarimari tari rogo tavetaurini? Gia taugena muruna na bekiragia bita segagia.”

Iesu Pilato goiranai
Mareko 15:1-5; loane 18:28-38

1 Benamo vegogo tarimari mabarari gevarigisito, lesu gegori-iagoato gavana Pilato
genai. 2Monai gegofagofa-iagiato, gekirato, “Mai tarima maiga baga dogaria, gai gema
bese tarimari egorikau-kerererini, ekirani, Kaisara, Roma geri vere, gena takesi moniri
asi begene vinia etoni, ema taugena evekiragini, gia tu Keriso, Barau na ekiragi-toreato
verena o kinina.”

3 Benamo Pilato na edanagiato, ekirato, “Goi tu Iuda tarimari geri vere ba?” Iesu
evaga-veseto, ekirato, “Oi, okiragiani maniga.” 4 Benamo Pilato na Rubu Veaga vereri
baregori e tarimarima gutuma ekirarito, ekirato, “Kerere ta asi badogaria mai tarima
gurugari na Iudea tarimari mabarari nugari evei-vegonurini. Galileai esinaiato mo
beiagoma mai gabu ai.”

Iesu Heroda goiranai

6 Mo guruga esegagiato nai, Pilato evedanagito, ekirato, “Mai tarima tu Galilea
tarimana ba?” 7 Benamo Pilato eribato, lesu tu Heroda gena seGuka gaburenai nai,
lesu Heroda genai getugu-iagoato. Gia maki lerusalemai mo garo ai. & Heroda eiaku-
rakavato Iesu egitaiato nai, korana Heroda na lesu varina esegagiato, ema kai-vegata
evaga-nogato Iesu bene gitaia gana. Gia eurato lesu na nuga-farevagi veigari kota
bene veiri bene gitari. ®Moga lorinai vedanagi gutuma lesu edanagiato, senagi gia asi
evaga-veseto. 10 Rubu Veaga vereri baregori ema taravatu gevevaga-riba iagiato-goi
tarimari monai geruga-tagoto-goi, lesu gegofagofa-iagi lelevagiato-goi. 11 Heroda ema
gena vetari tarimari o soldia na Iesu gerikiriki-iagiato-goi, Gevei-vegare vegareato, ema
dabuga namona ta gevaga-dabuga-iagiato, benamo ma getugu-genogoiato Pilato genai.
12 pilato ema Heroda gevebaru-vevinito-goi, senagi mo garo ai gevegata-genogoito.

lesu vaga-ruaruana Pilato goiranai
Mataio 27:15-26; Mareko 15:6-15; Ioane 18:38-19:16
13 Pilato na Rubu Veaga vereri baregori, e luda vereri, ema tarimarima mabarari ekea-
vegogorito, 14 ekirarito, ekirato, “Gomi na mai tarima bogo gori-iagomaia au gegu ai,
gokirani, gia na tarimarima egorikau-kerererini gotoni. Toma au na gomi goirami ai
gemi guruga bavetauri, senagi kerere ta asi badogaria. 1°> Heroda maki kerere ta asi
edogariato gia genai nai, ma betugu-genogoi iagomaia gita gerai. Gomi na gogitaiani,
gia tu rakava ta asi eveiato bene mase gana. 16 Moga lorinai au na mai akwariani vau
barugaiani.” [ 17 Vanagivanagi eveini kavana Pilato na Pasova verekona garonai dibura
numai etanuni tarimana ta berugaiani.]
18 Senagi tarimarima mabarari gekogo-vegogoto, gekirato, “Bono vagia! Barabas
norugaia, novinimal” 19 Barabas tu dibura numai gekou-gauato, korana vanuga barana
nuganai gevevagito ema tarima ta gevagi-maseato nai.

20 pPilato enuga-vekwaragito Iesu bene rugaia, moga lorinai tarimarima ma evaga-
guruga genogoirito, 2! senagi gia ma gekogo-genogoi genogoito-goi, gekirato,
“Novaga-satauroa, novaga-satauroa!”

22 Nega vaga-toitoina evaga-gurugarito, ekirato, “Karase nai, kamara rakava mai
tarimana eveiato? Aunarakava ta asi agoitagoani eveiato bene mase Gana. Moga lorinai
au na mai akwariani vau barugaiani.”

23 Senagi gia gekogoto ma nugari mabarari gesi, gekirato, novaga-satauroa; benamo
dokonai gia geri ura ekwalimuto. 24 Benamo Pilato na gia geri ura egabi-rageato. 25> Mo
vevagi ema vagivagi dainai dibura numanai etanuto tarimana, eruga-fitogaiato geri
noginogi ilailanai, a Iesu tu evinirito geri ura veigana begene veia.

lesu gevaga-satauroato
Mataio 27:32-44; Mareko 15:21-32; loane 19:17-27

26 Vetari tarimari na Iesu gegori-rosiato, benamo gegori-iagoato-goi nai, tarima ta
gesi gevedogarito, Simona, Kurene tarimana, gia tu gunika na ema raka-rosito vanuga
barana gana eiagoto-goi nai, tuari tarimari na gegabi-tariato, satauro gia faganai
getore-kauato. Gia na satauro efagaiato, benamo Iesu murina na eiagoto-goi.

27 Tarimarima gutuma tu lesu murinai gerakato. Gia vefakari ai tari tu vavine, gia
tu Iesu tagina geveito-goi ema getagi-guruga gurugato-goi. 28 Benamo lesu eruga-
kureto, evaga-gurugarito, ekirato, “lerusalema vavinemi! Au tagigu asi gotagi, senagi
taugemi tagimi ema natumi tagiri govei. 29 Korana garo rakavari bege iagomani,
tarimarima maigesi bege kirani, ‘Sinage gabani vavineri ema ratari asi gerururini
vavineri begene iaku!” 30 Benamo goro baregori bege vaga-gurugarini, bege kirani, ‘Gai
iatamai goketokau!” ema goro keiri bege kirarini, ‘Gai golautarima!” 3! Bema au, gau
magurigu, na maigesi bege veiguni nai tu, Gomi, gau matugumi, kamasi bege veimini?”

32 Segafore tarimari ruarua maki Iesu Ggesi gegori-rosirito gia gesi begene vaga-
sataurori gana. 33 Gabu ta arana “Deba Gavana” ai geragasito. Monai segafore tarimari
gesi gevaga-satauroato, ta aroribana rekenai, ma ta kaurina rekenai. 34 Iesu ekirato,
“Tamagu o, geri rakava bono tugamagi-fitogari, korana kara geveiani gia asi ribari.”
Benamo laki Gerena ta geveiato vau, gena dabuga gevarerito.

35 Tarimarima geruga-tarito, ge-marereto-goi, ema Iuda tarima baregori na
gerikiriki-iagiato-goi, gekirato, “Gia na tarima tari evaga-maguririto, a gia taugena tu
asi bevevaga-magurini bema gia Keriso, Barau na egabi-virigiato vevaga-maguri tauna.”
36 Vetari tarimari na maki gevaseva-vaseva-iagiato, gia genai geiagoto, vine nanuna
mamakina gedugi-viniato, 37 benamo gekirato, “Bema goi Iuda tarimari geri vere otoni,
goi taugemu novevaga-maguri.” 38 Toretore ta maki Gia iatanai getoreato, ekirato: “MAI
TU IUDA TARIMARI GERI VERE.”

39 Segafore tarimana ta, gia gesi gevaga-satauro vegogoato tarimana, na evaneato,
ekirato, “Goi tu dia Keriso, (Barau na ekiragi-toreato vevaga-maguri tauna)? Goi
taugemu novevaga-maguri, gai maki novaga-magurima!” 40 Gia karona na ekira-goiato,
ekirato, “Goi Barau garina asi ogarini? Goi maki bomaseni gia ilailanai. 4! Dagara sebona,
gita taura ruarua tamaseni gera rakava voiri dainai, senagi mai tarima tu asi gena vei-
rakava.” 42 Benamo gia na lesu enogiato, ekirato, “Iesu, gemu Basileia bogabiani nai, au
maki bono tugamagigu.” 43 Iesu na evaga-veseato, ekirato, “Mogoni akiramuni, toma
garo ai goi tu au gesi paradaiso ai.”

Iesu gena mase
M_ataio 27:45-56; Mareko 15:33-41; Ioane 19:28-30
44 Garogota, horagauna 12 koloko varau egabiato, Garo gena seguka ekorito, tanobara
mabarana mukuna na egabi-gauato, eiagoto mo, horagauna 3 koloko. 45 Benamo Rubu
Veaga nuganai veaga lelevagi daigutuna kougauna dabugana o ketin evedare-kikimato.
46 Jesu ekogoto, ekirato, “Tamagu o, iaukagu tu goi Gimamu ai atoreani!” Eguruga-
gosito vau emaseto.

47 Vetari verena na mo veiga egitaiato, benamo Barau evaga-rageato, ekirato,
“Mogoni vegata, mai tarima tu vei-iobukaiobuka tarimana!”

48 Marere tarimari gutuma na mo veiga egorato dagarana gegitaiato, benamo kobari
geiafarito, gevetugamagi-rakavato, geri numa gana gegenogoito.

49 Senagi lesu geribaiato tarimari mabarari, Galilea na gia murina na geiagomato
vavineri maki, managai Gerugato, gegorato dagarari gegitarito.

Iesu geguriato
Mataio 27:57-61; Mareko 15:42-47; loane 19:38-42 _

50-51 Tarima ta arana losefa etanuto-goi Iudea vanugana Arimatea nuganai. Gia
tu varina namo tarimana ta, Barau gena Basileia evaga-nogaiato-goi. Gia maki Iuda
kanisoro tarimana, senagi gevekira-toreto veigana asi egabi-rageato. 52 Benamo Pilato
genai eiagoto, lesu tauganina bene gabi-rigoa etato. >3 Moga murinai lesu tauganina
egabi-rigoato, dabuga kurokurona namona na ekumuato, gara gabuna fore gebasiato
kouganai etore-togaiato. Mo gara tu variguna, nuganai mase ta rogosi begere torea.
54 Mo veiga tu Fraidei lavilavi ai eGorato, Sabadi gana Gevei-toreato-goi Garona, Sabadi
dori eragasito nai.

55 Galilea na Iesu gesi geiagomato vavineri, losefa murina na geiagoto, gara kougana
ema lesu tauganina aigesi etore-togaiato gegitaiato. > Benamo gegenogoito Ierusalema
sitina gana, muramura ma bonari ema daudau muramurari gegabi-torerito.

Sabadi ai geiagaragito taravatu ekirani lorinai.

24
lesu evarigisi-genogoito
Ioane 20:1-10

1 Fura garona giniguinenai o Sandei ai, vavine tu bogibogi iamoiamonai gara
gana geiagoto, muramura bonari namori gerovina-torerito dagarari gegwa-iagorito.
Z Gara kougana forena tu kure-vegita, irau ai vetore gegitaiato. 3 Gara kougana
na geraka-togato, senagi lesu Veregauka tauganina tu asi gedogariato. ¢ Gia rogo
mo Jedaradarato-goi nuganai, tau ruarua Gia seviri ai geruga-tarito, geri dabuga tu
kuro-garogarori. 5 Vavine tu gegari-rakavato, tano ai getutugu-tarito, benamo mo
tarima na gevaga-gurugarito, gekirato, “Karase nai maguri tarimana mase gabunai
govetauani? © Gia tu dia mainai; mase na ma bevarigisi-genogoi. Galileai etanuto-goi
nai, evaga-gurugamito gurugana bogono tugamagia, 7 ekirato, ‘Tarimarima Natuna tu
rakava tarimari geri ai bege revaiani, bege vaga-satauroani, garo vaga-toitoinai vau ma
bevarigisi-genogoini.” ”

8 Benamo vavine na mo guruga getugamagi-dogariato. ° Gara geraga-kwaneato,
gegenogoito, mo dagara egorato dagarana varina mabarana lesu gena mero gabanana
sebona (11) ma karori gesi gekira-vararito. 10 Vavineri tu maigeri: Maria, Magadala
vavinena, e Ioana, e Maria, Iakobo (o Iames) sinana, ema karori tari maki. Gia na
mai vari lesu gena apostolo tarimari geri gekiragito. ! Senagi vavine geri guruga asi
gevaga-mogonirito, korana apostolo getugamagito, gia noga geguruga-babobaboto-
goi. 12 Senagi Petero tu evarigisito, eraga-iagoto, gara kouganai ea boge-togato,
senagi lesu gekumuato dabugari mogo egitarito. Benamo numa gana egenogoi-iagoto
nuganai, gegorato dagarari etugamagirito nai, egaba-rakavato.

Iesu Emausa dabaranai efoforito
Mareko 16:12-13
13 Mo garo sebonai Iesu gena mero ruarua tu Emausa vanugana gana geiagoto; mo
gabu gena managa lerusalema na tu 11 kilomita kavana. !4 Gerakato-goi nuganai,
gegorato dagarari geguruga-guruga iagirito-goi. 1> Geri raka guruga-gurugai lesu maki
eraka-kavi-iagoto, gia gesi geraka-iagoto-goi. 16 Senagi tauri ruarua asi geribato gia tu

dei.

17 Jesu na edanagirito, ekirato, “Gomi tu kara mai dabarai goraka-guruga guruga-
iagiani?” Benamo tauri ruarua geruga-tarito, geboge-vetugato. !8 Benamo Gia ta,
aranaKleopa, na evaga-veseato, ekirato, “lerusalema gana geiagomato tarimari fakari ai
betagu goi mogo geregamu mainai bege gora dagarari asi ribamu?” 1°Iesu evedanagito,
ekirato, “Kamara dagara?” Gia gevaga-veseto, gekirato, “lesu, Nasareta tarimana, genai
gegorato dagarari. Gia tu peroveta tarimana, Barau goiranai e tarimarima mabarari
goirari ai gena veiga ema gena guruga maki ma segukari. 20 Gita gera Rubu Veaga
vereri baregori ema Gera vegorikau tarimari na gerevaiato bene mase gana, gevaga-
satauroato. 2! Senagi gai Gatugamagito, gia na Isaraela tarimari bevaga-maguririni.

Mai dagara egorato beiagoma toma tu varau garo toitoi bege iago. 22 Moga iatanai,
gema vavine tari na gai nugama bege vaga-farevagiri. Gia tu bogibogi iamoiamonai
gara gana bege iago. 23 Senagi tauganina asi bege dogaria. Benamo bege genogoi-
iagoma, bege kira tu, aneru bege gitari, mo aneru na bege kirari, ‘Gia tu varau bemaguri-
genogoi,” begesi. 24 Gai karoma tari maki gara gana bege iago, vavine na bege kiragia
kavana bege dogaria, senagi Iesu asi bege gitaia.”

25 Benamo lesu na ekirarito, ekirato, “Gomi tu babo, peroveta tarimari geri guruga
vaga-mogoniri ai maki kwaibo rakava! 26 Keriso tu mogesi bene midigu-midigu murinai
vau, mareva namonai bene raka-toga, ene?” 27 Benamo gia varina Mose e peroveta
tarimari geri bukai ema Buka Veaga mabarana maki getorerito gurugari aniri evaga-
ribarito.

28 Geiago-viniato-goi vanugana Emausa gekavinagiato, benamo gia tu bene raka-
vanagi etato. 29 Senagi gekira-goiato, gekirato, “Gai Gesi notanu, korana belavilavi
ema garo maki mai emukunani bene.” Benamo gia Gesi geraka-togato, getanuto.
30 Ganigani gabunai getanu-tagoto-goi nai, lesu na beredi egabiato, evaga-namoato,
edudu-gutuato, tauri ruarua evinirito. 3! Benamo matari gevekeoto, geribato mo tu gia.
Senagi gia tu Goirari ai erekwa-rekwato.

32 Benamo tauri ruarua geveguruga-vevinito, gekirato, “Dabarai evaga-gurugarani-
goi nai, ema Buka Veagai getorerito gurugari aniri gera ekiragi-magatarini-goi nai, gita
nugara tu geseguseguni-goi, noga mogo karava na gegararini-goi, ene?”

33 Benamo maoromaoro gevarigisito, Ierusalema gana ma gegenogoi-iagoto, Iesu
gena mero gabanana sebona (11) ma karori gesi vegogo-tagori ai gedogaririto. 34 Gia
na tauri ruarua gevaga-gurugarito, gekirato, “Mogoni vegata, VeregGauka tu bevarigisi-
genogoi ema Simona genai maki efoforito.” 35> Benamo tauri ruarua na dabarai egorato
dagarana ema kamasi Iesu na beredi edudu-gutuato vauro, Iesu gia na gegita-leaiato
geri gekiragito.

lesu tu Gena mero geri ai efoforito
Mataio 28:16-20; Mareko 16:14-18; Ioane 20:19-23
36 Mo tarima ruarua rogo gegurugato-goi nuganai, Veregauka gia fakari ai eruga-
rosito, benamo ekirarito, ekirato, “Maino gemi ai bene tanu.” 37 Gia tu nugari
maki gefarevagi-rakavato ema Gegarito, gia mataboru gekirato, murava ta gegitaiato.
38 Senagi gia ekirato, “Karase nai nugami bege vekwaragi-rakava? Kara dainai
godaradarani? 39 Gimagu ema kwakugu goma gitari, benamo bogono riba mai tu
au. Goma Gabi-karagu, benamo bogono riba, korana murava tu asi virigona ema asi
turigana, gogitaguni au tu ma viriGogu e ma turigagu.” 4% Mogesi ekirato, benamo
gimana ema kwakuna evaga-gitarito. 4! Senagi gia tu rogo gedaradarato-goi geri iaku
ema geri nuga-farevagi dainai; benamo Iesu na edanagirito, ekirato, “Ganigani tari
manigeri ba?” 42 Gia na magani-kone gabugabuna ta geviniato. 43 Benamo lesu na
egabiato, goirari ai eGaniato.
44 Benamo evaga-gurugarito, ekirato, “Au tu rogo gomi gesi tatanu-vegogoto-goi
nai, akiramito-goi: Mose Gena taravatu e peroveta tarimari geri guruga ema Salamo

ai au varigu getorerito gurugari mabarari bege mogonini.” 45 Benamo lesu na nugari
ekeorito, Buka Veaga gurugari aniri begene tugamagi-fakari gana. 46 Ma ekirarito,
ekirato, “Maigesi getoreato: Keriso tu mogesi rogo bemidigu-midiguni, ema garo
vaga-toitoinai mase na ma bevarigisi-genogoini. 47 Ema §ia aranai vetugamagi-kure
ema rakava tugamagi-fitogari begene Gobata-iagi-rovorovori tanobara mabarari ai,
lerusalema na bene vematama. 48 Mai dagara vaga-mogoniri tarimami tu gomi. 4° Au
taugegu na tu Tamagu na ekiragi-toreato laukana batuguani, iatami ai befoforini. Gomi
tulerusalemai bogono tanu, bene iago mo, guba na bemarigoni seGukana bogo gabiani.”

Iesu Barau na egabi-varageato guba gana
Mareko 16:19-20; Apostolo 1:9-12
50 Moga murinai Iesu na lerusalema na egori-rosirito, geiagoto mo, Betania gana,
benamo gimana egabi-vaisirito, evaga-namorito. 5! Evaga-namorito-goi nuganai, lesu
tu gia gerina evegitato, Barau na egabi-varageato guba gana. 52 Gia na getoma-rakarigo
viniato murinai, ma iakuri e ma verereri gesi lerusalema Gana ma gegenogoi-iagoto.
53 Benamo Rubu Veagai getanuto-goi, Barau Gevaga-rageato-goi.

VARI NAMONA IOANE NA ETOREATO

loane vaga-foforina gurugari

loane tu Iesu gena apostolo tarimari gabanana ruarua (12) nugari ai tarimana ta. Gia
tamana tu Sebedaio, ma gia tu kone ai maina tarimari.

Ioane gena mai Vari Namona tu lagani 85 beiago 95 fakari ai ta etoreato, mo tu Iesu
emaseto murinai. Gia na mai Vari Namona tu tanobara tarimari mabarari, Gemaguri-
genogoito ema asi gemaguri-genogoito, geri etoreato.

Gia gena ura baregona tanobara tarimari mabarari bene vaga-ribari, lesu Nasareta
tarimana tu mogoni Barau Natuna, e Iesu tu mogoni Barau na tanobara gana etugu-
marigoato, tanobara tarimari gia genana maguri begene gabia uranai, ema Barau
vetogana korikorina tu gia genana ema vevaga-foforiato tarimarima geri ai. Siri
baregona loane gena Vari Namona bukana nuganai tu karoa 20:31, “Maigeri guruga
atorerito, korana tu gomi na Iesu bogono vaga-mogonia, gia tu mogoni Keriso, Barau
Natuna. Ma bema gomi na gia bogo vaga-mogoniani nai tu, gia aranai maguri
vanagivanagi bogo gabiani.”
loane gena toretore tu maigesina eboiogaiato:

1. Barau Natuna - karoa 1:1-18 _
2. Barau gena vetugunagi Iuda tarimari fakari ai ema iago-vinito - karoa 1:19-12:50

3. Barau gena vetugunagi Iesu taugena gena mero fakari ai ema iago-vinito - karoa 13-17
4, Barau vetugunagina ema iago-vinito tanobara vaga-magurina gana - karoa 18-21

Maguri gurugana

I Tovotovonai ve@ata Guruga etanuto-goi. Mo Guruga tu Barau gesi getanuto-
goi, ema mo Guruga tu Barau. 2 Gia tu tovotovona na vegata Barau gesi getanuto-
goi. 3 Dagara mabarari tu Barau na gia genana eveirito. Ma Barau na dagara sebona
kwarigutu ta maki dabara borunai ta maki asi eveiato, asigina ginavagi.  Maguri tu gia
nuganai etanuni; mo maguri tu tarimarima geri mama. 5 Mama tu mukuna nuganai
emamani, senagi mukuna na asi etugamagi-fakaiato e asi egita-leaiato.

6 Barau na tarima ta etuguato, arana tu loane. 7 Gia tu guruga mogonina kiragi-
kiragina ema mama vaga-foforina Gana eiagomato. Be gia Genana tarimarima mabarari
na vari begene segagia e begene vaga-mogonia gana. 8 Gia taugena tu dia mo mama,
senagi gia eiagomato tu, mama benema kiragia gana. ® Mo mama tu mama korikorina,
tanobara gana eiagomato, tarimarima mabarari mama benema viniri gana.

10 Guruga tu tanobarai etanuto-goi, ema mo guruga Genana Barau na tanobara
eveiato, senagi tanobara na tu asi eribaiato. 1! Gia tu gena tanobara gana eiagomato,
senagi gena tarimarima na asi gegabi-rageato. 12 A tarimarima kotari na gegabi-rageato
e gevaga-mogoniato nai, gia na maoro evinirito, Barau natunai begene iago. 13 Gia
Barau natunai geiagoto tu dia tauganina genana. Mo tu dia sina tama rarari na o taugani
gena urai o sina tama geri urai. Asigi, tarimarima tu Barau taugena geregana na mogo
gia natunai evaga-iagorini.

14 Mo Guruga tu tarimarima tauganinai eiagoto, benamo gai fakamai ema tanuto. Gia
marevana e segukana baregona gagitaiato. Moga tu Barau na Natuna sebona kwarigutu
eviniato marevana e segukana. Varevare-bara ema guruga e maguri mogonina na
evonuvonu-rageto.

15]oane na gia gurugana ekiragi-foforiato, ekeato, ekirato, “Au na akiragiato tarimana
tu maiga, akirato, ‘Au murigu na beiagomani tarimana na au evanagiguto. Korana tu au
maki rogosi rogo bana maguri nuganai vegata, gia tu etanuto-goi.””

16 Gia tu varevare-bara na evonuvonu-rageto. Mo Jena varevare-bara lorinai gita
mabarara vevaga-namo iatai-iatai maki evinirani. 17 Korana Barau na Mose genana
taravatu evinirato, a varevare-bara ema guruga e maguri mogonina tu Iesu Keriso na

egwa-iagomarito. 18 Tovotovona na vegata beiagoma maitoma tarima ta na Barau asi
egitaiato. Natuna gora gerega, Tamana sevinai etanuni tarimana, gia na Barau ema
vaga-foforiato.

Ioane Babatiso gena guruga-fofori

Mataio 3:1-12; Mareko 1:7-8; Luka 3:15-17 _
19 Joane gena guruga-fofori tu maiga. Iuda tarimari na Rubu Veaga vereri e Levi

dogorona tarimari, (mai tu Rubu Veagai vetugunagi tarimari), kotari Ierusalema na
lIoane genai getugu-iagorito, begene danagia Gana, begene kira, “Gia tu deikara?”
20 Benamo loane asi evekira-gunigauto, senagi goirari ai eguruga-foforito, ekirato, “Au
tu dia Keriso, (Barau na ekiragi-toreato vevaga-maguri tauna).” 2! Ma gedanagiato,
gekirato, “Ba goi tu deikara? Goi tu Elia ba?” Gia ekirato, “Au tu dia Elia.” Ma gekirato,
“Gai na peroveta tarimana ganariani tarimana tu goi ba?” Gia evaga-veseto, ekirato,
“Asiginal” 22 Benamo gia na ma gedanagi-genogoiato, gekirato, “Ba goi tu deikara?
Gemu vevaga-vese novini-ginikauma, be bege tuguma tarimari geri ai bagana iago,
bagana vaga-ribari. Goi taugemu varimu tu aigesi?” 23 Benamo loane taugena evevari-
fiuto, ekirato, “Au tu garo ta tano fakanai ekea-kogokogoni, ekirani, ‘Veregauka gena
dabara bogono iareva-toretorea.” ” Isaia peroveta tarimana na ekiragi-guineato ilailana.

24 Mo vetugu geiago-viniato tarimari tu Farisea tarimari. 2> Benamo Ioane
gedanagiato, gekirato, “Bema goi tu dia Keriso, e dia Elia, e dia mo peroveta tarimana,
karase nai goi tu ovevaga-babatisoni?” 26 Joane evaga-veseto, ekirato, “Au tu nanu na
mogo ababatisoni, senagina tarima ta tu Gomi fakami ai eruga-tagoni, ma gomi tu asi
ribami Gia. 27 Gia tu au murigu na eiagomani, ema au tu asi ilaila, gia Gena tamaka
varori barugarini.” 28 Mai dagara mabarari tu Betania, loridana garukana mo rekenai,
gegorato, loane ebabatisoto-goi gabunai.

Barau gena ginitago mamoena

29 Ma elaganito nuganai, loane na lesu egitaiato, gia genai eiagomato-goi, benamo
ekirato, “Goboge, mani tu Barau gena Mamoe Natuna, gia na tanobara gena rakava
begabi-vagiani. 30 Au na tu gia akiragiato, akirato, ‘Au murigu na eiagomani tarimana na
evanagiguto, korana tu au rogosi rogo bara maguri nuganai vegata, gia tu etanuto-goi.’
31 Tovo-tovonai au tu asi ribagu gia, senagi au aiagomato nanu na ababatisoni, korana
tu Isaraela tarimari na Iesu begene ribaia gana.”

32 Benamo loane ma eguruga-foforito, ekirato, “lauka agitaiato, guba na emarigoto
pune noga, gia iatanai etanukauto. 33 Tovotovonai au tu asi ribagu Gia, senagi Barau na
etuguguto, bana iagoma tu, tarimarima nanu na bana babatisori gana. Gia na evaga-
gurugaguto, ekirato, ‘Goi na tarima ta bogitaiani, lauka bemarigoni, iatanai betanu-
kauni. Mo tau tu tarimarima lauka Veaga na bebabatisorini.’ ” 34 loane ekirato, “Au na
agitaiato naima akiragi-foforiani, gia tu Barau Natuna.”

Iesu gena mero giniguineri

35 Ma elaganito nai tu, Ioane e gena mero ruarua gesi monai ma geruga-tagoto-
goi. 36 Geruga-tagoto-goi nuganai tu, lesu eraka-vanagito, egitaiato, benamo ekirato,
“Goboge, Barauna Mamoe Natuna, (gena ginitago mamoena), gogitaia.” 37 Ma loane
gena mero ruarua na mo guruga gesegagiato, benamo Iesu murina na geiagoto. 38 lesu
eruga-kureto, ma murinai gerakakauto tarimari ruarua egitarito, benamo edanagirito,
ekirato, “Gomi tu kara gourani?” Gia gevaga-veseto, gekirato, “Rabi, goi tu ainai
otanuni?” Rabi anina tu vevaga-riba tarimana. 3° Gia evaga-veseto, ekirato, “Goiagoma,
goma gitaia.” Benamo Gia gesi geiagoto, ma gena tanu gabuna gea gitaiato, mo garo
vinubana tu gia gesi gebukato. Mo tu horagauna 4 koloko lavilavi rekenai.

40 Joane gena guruga gesegagiato, benamo Iesu murinai gerakato tarimana ta tu
Anduru, Simona Petero tarina. 4! Anduru na lesu eraga-kwaneato. Asikauna kakana
Simona edogariato, benamo ekiraiato, ekirato, “Gai na Mesia baga dogaria.” Mesia anina

tu Keriso, (Barau na ekiragi-toreato vevaga-maguri tarimana). 42 Benamo gia na Simona
Iesu genai egori-iagoato. Iesu na egitaiato, benamo ekirato, “Goi aramu tu Simona,
Ioane natuna, senagi goi toma aramu bege kiragiani tu Kefas bege toni.” Mai ara “Kefas”
ema “Petero” aniri tu sebona, garo ai anina tu “Fore”.

Iesu na Filipo e Natanaela ekearito

43 Ma elaganito nai tu, Iesu tu Galilea tanona gana neiago etato. Gia na Filipo
edogariato, benamo ekiraiato, ekirato, “Murigu ai noma raka.” 4 Filipo tu Betesaida
tarimana, Anduru e Petero gesi vanuga sebona. 4> Filipo na Natanaela edogariato, ben-
amo ekiraiato, ekirato, “Mose gena taravatu ai ema peroveta tarimari geri bukai varina
getoreato tarimana tu baga dogaria; gia tu Iesu, Nasareta tarimana, losefa natuna.”
46 Natanaela evedanagito, ekirato, “Nasareta na dagara namona ta beiagomani?” Filipo
ekirato, “Noiagoma, noma gitaia.”

47 lesu na Natanaela egitaiato, eiagomato-goi, benamo gia ekiragiato, ekirato,
“Goboge, mani tarima tu Isaraela tarimana korikorina, Gia genai gofagofa ta tu asi
etanuni.” 48 Natanaela na edanagiato, ekirato, “Kamasi boribagu?” Iesu na evaga-
veseato, ekirato, “Filipo tu vau bekeamu. Au na goi tu bagita-guinemu figi Gauna
gaburenai rogo otanuto-goi nai.” 4% Benamo Natanaela na evaga-veseato, ekirato,
“Vevaga-riba tarimamu, goi tu Barau Natuna; goi tu Isaraela Verena.” 50 Iesu na ma
evaga-veseato, ekirato, “Goi na au ovaga-mogoniguni, korana au na bakira-varamu, goi
tu figi gauna gaburenai bagita-guinemu, nene? Veiga tari vau bogitarini, mai veiga
maiga maki bege vanagiani.” 5! Benamo ma ekirarito, ekirato, “Mogoni vegata, au
na gomi akiramini, guba bevekeo-fakani bogo gitaiani, ema Barau gena aneru bege
varageni e bege marigoni bogo gitarini Tarimarima Natuna genai.”

2

Vegarago verekona Kana vanuganai

1 Garo ruarua gekorito murinai, Kana vanugana nuganai vegarago verekona ta
geveiato. Kana vanugana tu Galilea tanona nuganai. Mo vegarago verekona nuganai
tu Iesu sinana maki monai. 2 Ema Iesu ma gena mero gesi maki geura-magirito, be
mo vegarago verekona nuganai geraka-togato. 3 Vine nanuna o wain ekorito, benamo
lesu sinana na lesu evaga-gurugaiato, ekirato, “Gia tu asi gari vine nanuna.” 4Iesu na
evaga-veseato, ekirato, “Vavine, karase nai au oma kira-varaguni? Mani tu Gomi gemi
gauvei. Au gegu garo tu rogosi bene votu. > Benamo sinana na vetugunagi tarimari
evaga-gurugarito, ekirato, “Kara bekira-varamini veigana bogono veia.”

6 Monai tu fore gwaguturi imaima sebona (6) vaga-ruga, Iuda tarimari geri veiareva
veigari gari gegauvei-iagirito-goi. Mo fore gwaguturi tata nugari tauri galon gabana
ruarua (20) o gabana toitoi (30) kavari. 7 Iesu na vetugunagi tarimari ekirarito, ekirato,
“Mani gwagutu nanu na govaga-vonuri!” Benamo gevaga-vonu fokafokarito. 8 Moga
murinai ma ekirarito, ekirato, “Kota gogutu-vagia, gogwa-iagoa vereko gorikauna
tarimana genai.” Gegutu-vagito, benamo gegwa-iagoato, ° vereko gorikauna tarimana
na mo nanu, vine nanunai evaga-iagoato moga, eniu-tovoato. Gia tu asi ribana mo vine
nanuna tu ainana eiagomato; a nanu gesisiato merori geregari mogo ma ribari. Benamo
vereko gorikauna tarimana na vegarago varigu tauna ekea-iagomaiato, benamo evaga-
gurugaiato, ekirato, 10 “Tarimarima mabarari na vine nanuna namo vedaureana tu
getore-rosi guineani, benamo vereko tarimari geniu-maseni murinai vau, vine nanuna
kota namo ragina ma getore-rosiani. Senagina goi na tu vine nanuna namo vedaureana
tu bogabi-taria mo maitoma.”

11 Mai tu lesu gena vetoga boruna giniguinena evaga-foforiato Kana vanuganai,
Galilea tanona nuganai. Monana gia marevana e segukana baregona evaga-foforiato,
ema gena mero na gevaga-mogoniato.

12 Moga murinai Iesu ma sinana e tarina merori, ema gena mero gesi gevarigoto
Kaperanauma gana. Ma monai garo viravira ta getanuto.

Iesu na Rubu Veaga eiarevaiato
Mataio 21:12-13; Mareko 11:15-17; Luka 19:45-46
13 Tuda tarimari geri Pasova o Iuda tarimari mase aneruna na evanagirito mogo

verekona Goirai ekavinagito naima, Iesu tu Ierusalema gana evarageto. 14 Rubu Veaga
nuganai tarimarima na boromakau, e mamoe, ema pune gevoivoi-iagirito-goi, ema
tarima kotari teibolo ai getanuto ma moni Gesenisito-goi edog@aririto. 15 Benamo
varo kwarina ta evatoato. Monana Rubu Veaga na mamoe e boromakau mabarari
ema lailai-rosirito. Moni Gesenisirito-goi tarimari geri fata eguke-vebuburito, geri
moni ebubu-lausilausirito. 16 Benamo pune gevoito-goi tarimari ekira-goirito, ekirato,
“Maigeri dagara mainana gogabi-rosiri! Au Tamagu gena numa tu voivoi numanai asi
govaga-iagoa!” 17 Benamo gena mero na Buka Veagai evetoreto gurugana getugamagi-
dogariato, ekirani, “Goi gemu numa uravinina nugagu ai tu karava noga egarani.”

18 Moga murinai Iuda tarimari na gevaga-gurugaiato, gekirato, “Maigesi oveini anina
tukara? Kamara vetoga na bevaga-foforimuni gai gemai, goi tu ma gemu maoro maigeri
boveirini?” 19 Iesu evaga-veseto, ekirato, “Mai Rubu Veaga gorovoa, benamo garo toitoi
nuganai au na ma bana vaga-ruga-vaisi genogoia.” 20 Gia na gekiraiato, gekirato, “Mai
Rubu Veaga tu lagani gabana vasivasi ma imaima sebona (46) nugari ai Geragaiato. A goi
na tu garo toitoi nuganai ma boraga-genogoiani otoni?”

21Senagi lesu na tu gia tauganina Rubu Veagai evaga-ilailaiato. 221esu mase na evaisi-
rageto murinai, gena mero na mo guruga getugamagi-dogariato, benamo gia na Buka
Veaga ema lesu na evaga-ribarito gurugari gevaga-mogonirito.

Tesu ribana tarimarima Geri veiga
23 Tesu Pasova o Iuda tarimari mase aneruna na evanagirito mogo verekona garori
ai lerusalemai etanuto-goi nai, tarima vovoka na gevaga-mogoniato, korana tu vetoga
boruri gutuma eveirito gegitarito nai. 24 Senagi lesu na gia asi evaga-mogonirito,
korana tarimarima mabarari gia tu ma ribana ginikau. 25 Ema tarima ta tu asi ilaila gia
tarimarima geri maguri dabarari bekira-varaiani, korana tarimarima mabarari nugari
tu gia ma ribana.

3

Tesu e Nikodemo

1 Farisea tarimana ta etanuto-goi arana Nikodemo; gia tu Iuda tarimari geri vegorikau
tauna ta. 2Nega ta bogi ai lesu genai eiagoto, benamo ekirato, “Rabi, gai ribama, goi
tu vevaga-riba tarimamu, Barau genana oiagomato, korana tu vetoga boruri oveirini
maigeri tu Barau na asi evaga-kavaiani tarimana na tu asigina ginavagi beveirini riba.”

3 Jesu na evaga-veseato, ekirato, “Mogoni veGata akiramuni, asi begora-genogoini
tarimana na Barau gena Basileia tu asigina ginavagi begitaiani.” 4 Benamo Nikodemo
na edanagiato, ekirato, “Tarima baregona ta tu kamasi ma begora-genogoini? Sinana
nuganai ma beraka-togani, benamo ma begora-genogoini?”

5 Jesu ma evaga-veseto, ekirato, “Au na akira-korikorimuni, tarima ta Barau gena
Basileia nuganai asi berakatoga-kavani, senagina nanu genana begorani ema lauka
genana maki begorani tarimana vau beraka-togani. ¢ Tarimarima tauganina genana
egorani tu taugani, ma Barau laukana genana egorani tu iauka. 7 Goi nugamu asi
bene farevagi maigesi akiramuni nai, korana au bakira, ‘Gomi mabarami bogono gora-
genogoi.” 8 lavara etogani tu, eurani gaburi gana eGau-iagoni. Guruna tu gosegagiani,
senagi ainana eiagomani, ma aigana eiagoni tu asi goribaiani. Barau laukana genana
gegorani tarimari mabarari maki mogesina, asi goribani kamasi gegorani.”

9 Nikodemo ma evedanagito, ekirato, “Mai dagara tu kamasi bege gorani?” 10 Iesu
ma evaga-veseto, ekirato, “Goi tu Isaraela geri vevaga-riba tarimamu, senagi maigeri

dagara goi tu asi ribamu? ! Au na akira-korikorimuni, gai tu ribama dagarari gaguruga-
iagirini, ema gagitarito dagarari Gakiragi-foforirini, senagina gema guruga tu asi
gogabi-ragerini. 12 Au na gomi gemi tu tanobara dagarari akiragirini, senagi asi Govaga-
mogoniguni, a guba dagarari bakira-varamini nai tu, kamasi bogo vaga-mogoniguni?
13 Tarima ta guba gana asigina ginavagi evarageto, senagina guba na emarigoto
tarimana geregana mogo, mo tu Tarimarima Natuna. 4 Mose na tano fakanai mota
egabi-vaisiato ilailanai, Tarimarima Natuna maki mogesi bege gabi-vaisiani. 1> Monana
vau gia genai bege vegabidadamani tarimari mabarari na maguri vanagivanagi bege
gabiani.

16 Korana Barau na tanobara euravini-baregoato nai, Natuna gora gerega evinirato,
be gia bege gabidadama-viniani tarimari mabarari tu asi bege maseni, a maguri
vanagivanagi bege gabiani. 17 Korana Barau na Natuna etugu-marigoato tanobara
gana tu, dia tanobara bene vaga-kotaia gana, senagi tanobara gia bakunai bene
maguri gana. 18 Gia genai evegabidadamani tarimana tu meto asi beviniani, senagi
asi evegabidadamani tarimana tu varau meto egwa-tagoani, korana gia na tu Barau
Natuna gora gereg@a asi egabidadama-viniani nai. 1 Mo meto korana tu maigesi: Mama
tu tanobarai varau ema foforito, senagi tarimarima na mukuna geuravini-baregoato,
korana geri veiga tu rakava nai. 20 Veiga rakavari Geveini tarimari mabarari na tu mama
gerugaiani, mama asi geiago-viniani. Gia tu gegarini, korana geri veiga rakavari bege
foforini mamai garina. 21 Senagi deikara dabara mogonina ekorana-iagiani tarimana na
mama eiago-viniani, benamo tarimarima na bege gita-ginikauani, gena veiga namori
eveirito tu Barau genana eveirito.

lesu ema Ioane
22 Moga murinai Iesu ma gena mero gesi Iudea tanona rekena gana geiagoto. Monai
lesu tu gena mero gesi getanuto-goi e ebabatisoto-goi. 23 loane maki Aenon ai, Salim
rekenai, ebabatisoto-goi, korana nanu tu barego monai. Tarimarima mo gana geiagoto-
goi, ea babatisorito-goi. 24 Mo tu Ioane dibura numanai rogosi gere kou-gaua nuganai.

25 Moga garonai loane gena mero Iuda tarimana ta Gesi gevegare-vegareto. Gia
geri guruga tu, kamara vegurigi veiganai tu tarimarima benamo-vedaureani. 26 Ioane
gena mero loane genai geiagoto, benamo gekirato, “Vevaga-riba tarimamu, loridana
garukana mo rekenai Goi gesi gotanuto-goi e goi na oguruga-iagiato tarimana tu
ebabatisoni, ema tarimarima vovoka Gia genai Geiagoni.”

27 Joane evaga-veseto, ekirato, “Tarima ta na dagara ta asi begoitago-kavaiani, senagi
Barau na guba na bevini-rigoani vau begoitagoni. 28 Gomi taugemi na gosegagiguto,
be ma ribami au akirato, ‘Au tu dia Keriso, (Barau na ekiragi-toreato vevaga-maguri
tauna), senagi au tu etugu-guineguto gia goirana gana.’” 2° Bevegaragoni guiatona tu
begaragoani futuana na begaragoani. A bevegaragoni futuana gatana tu eruga-tagoni
mogo, (mai tu au, loane), ema gatana esegagi-gauni, ma gatana bevegaragoni futuana
garona besegagiani nai tu, beiakuni. Mogesi naima au tu iaku na bama vonuvonu-rage.
30 Gia tu bene barego, a au tu bana kei.”

Tesu tu guba na eiagomato

31 “Tuguna na emarigoto tarimana tu dagara mabarari iatari ai; tano na eiagomato
tarimana tu tanobara tarimana ema tanobara gurugari mogo bekiragini. Guba na
eiagomato tarimana dagara mabarari iatari ai. 32 Gia tu monai egitato e esegagito
dagarari ekiragi-foforirini, senagi tarima ta na Gena guruga asi egabi-rageani. 33 Deikara
na gia gena guruga egabi-rageani tarimana na evaga-mogoni korikoriani, Barau tu
mogoni vegata. 34 Korana tu Barau na etuguato tarimana na Barau gena guruga
bekiragiani, korana tu Barau na gena lauka Veaga eviniato ema evaga-vonuvonu-
rageani. 3% Tamana na Natuna eura-viniani, ema dagara mabarari gia gimanai etore-
kaurito. 3¢ Deikara na Natuna evaga-mogoniani tarimana na maguri vanagivanagi

begabiani. A Natuna asi evaga-mogoniani tarimana na maguri asi begabiani, senagi
Barau gena baru tu gia iatanai betanuni.”

4

lesu ema Samaria vavinena

1 Farisea tarimari tu varau gesegagito, lesu na tarima vovoka egabirito, Gena mero ai
evaga-iagorito e ebabatisorito, ma Ioane na tu asi vovoka egabirito. 2 Senagina Iesu
taugena na ta tu asi ebabatisoato; mo tu gena mero mogo Gebabatisoto-Goi. 3 Iesu
eribato gia varina Farisea tarimari na esegagiato, benamo Iudea eiaguiato, Galilea gana
ma egenogoi-iagoto. 4 Galilea Gana tu Samaria tanona na eraka-vanagito.

5> Samaria vanugana tai eragasito. Mo vanuga arana tu Sika. Mo vanuga tu Iakobo na
natuna losefa eviniato tanona sevinai. ¢ Ilakobo gena nanu gurina maki monai. lesu tu
eraka-iagomato, be egaugau-rageto, benamo mo nanu gurina sevinai etanu-tarito. Mo
tu horagauna 12 koloko nuganai garogotai.

7 Etanu-tagoto-goi nuganai, Samaria vavinena ta nanu gutu eiagoto, benamo Iesu na
enogiato, ekirato, “Nanu kota noma vinigu, be nama niu.” 8 Gena mero tu vanuga gana,
ganigani voi geiagoto. 9 Samaria vavinena evaga-veseto, ekirato, “Goi tu luda taumu, ma
au tu Samaria vavinegu, karase nai au gegu ai nanu onog@ini?” Mogesi ekirato, korana
Iuda tarimari tu Samaria tarimari gesi asi gevegara-garato-goi. 1°Benamo Iesu na evaga-
veseato, ekirato, “Bema Barau gena varevare dagarana boro riba, ema boro riba maki,
nanu kota gemu ai enog@iani tarimana tu deikara nai tu, gia boro nogia, benamo gia
na maguri nanuna bere vinimu.” 11 Vavine ekirato, “Veregauka, goi tu asi gemu tugu-
rigo dagarana e guri maki varigo. Mani maguri nanuna tu ainana bogabiani? 12 Goi tu
varage lelevagi, ma gai senema Iakobo tu kei, ei? Mai nanu gurina tu gia na evinimato,
ema Gia taugena na eniuato-goi, natuna mabarari na ema gena boromakau e mamoe
seriri na maki geniuato-goi.” 13 Iesu na ma evaga-veseato, ekirato, “Mai nanu bege
niuani tarimari mabarari bokari ma bege koke-genogoini. 14 A au na baviniani nanuna
beniuani tarimana tu, bokana asi ma bekoke-genogoini. Korana au na baviniani nanuna
tu gia nuganai nanu gurinai beiagoni, bevonegoi-vonegoini ema maguri vanagivanagi
beviniani.” 15 Mo vavine na enogiato, ekirato, “Veregauka, mani nanu novinigu, be
bokagu asi ma bene koke-genogoi, ema maigana nanu-gutu asi ma bana iagoma.”

16 Benamo lesu na evaga-gurugaiato, ekirato, “Noiago, garagomu noa keaia, benamo
taumi ruarua bogono iagoma.” 17 Mo vavine evaga-veseto, ekirato, “Au tu asi garagogu.”
lesu ekirato, “Mani tu mogoni okirani, ‘Au tu asi garagogu’ otoni tuna. 18 Gemu
guruga tu mogoni, korana goi tu vaga-imaima vegata ovegaragoto, ema mani ogabiato
tarimana maniga tu dia goi garagomu. 1° Mo vavine ekirato, “Veregauka, au toma
bama riba, goi tu peroveta tarimamu. 20 Gai tubuma gatama na tu mai goro ai Barau
getoma-rakarigo viniato-goi, a gomi Iuda tarimami gokirani, toma-rakarigo gabuna tu
lerusalemai moga, be tarimarima tu monai begene toma-rakarigo.”

21 Tesu ekirato, “Vavine, gegu guruga bono vaga-mogonia, garo ta eiagomani, mai
goro ai e lerusalemai maki Tamara asi bogo toma-rakarigo viniani. 22 Gomi Samaria
tarimami na gotoma-rakarigo viniani Barauna tu asi ribami; a gai na gatoma-rakarigo
viniani Barauna tu ribama, korana vevaga-maguri tu gai Iuda tarimama gemana
eiagomani. 23 Senagi garona eiagomani ema varau beragasi maiga, toma-rakarigo
tarimari mogoniri na Tamara Barau tu iaukai e mogoni ai bege toma-rakarigo viniani.
Korana Tamara na tu mogesi bege toma-rakarigo viniani tarimari evetaurini. 24 Barau
tu lauka, ma bege toma-rakarigo viniani tarimari na tu iaukai ema mogoni ai begene
toma-rakarigo vinia.” 25> Mo vavine na ekiraiato, ekirato, “Au ribagu, Mesia, gekiragiani
Keriso Getoni, tu beiagomani. Gia beiagomani garonai, gia na dagara mabarari bekiragi-
foforirini.” 26 Benamo lesu na evaga-veseato, ekirato, “Tarimana tu au maigegu, goi
avaga-gurugamuni.”

Iesu gena mero gegenogoito

27 Jesu mogesi egurugato-goi nuganai, gena mero geragasito. Gia mabarari nugari
gefarevagito, korana lesu tu vavine ta gesi geguruga gurugato-goi, senagi tarima
ta asi ekirato, “Goi tu kara ourani?” O “Karase nai mai vavine gesi goguruga-
gurugani?” 28 Benamo mo vavine na gena nanu gwagutuna eraga-kwaneato, egenogoi-
iagoto vanuga gana, benamo vanuga tarimari ea kirarito. 2° Ekirato, “Goiagoma,
tarima ta Goma Gitaia. Gia na au gegu veiga aveirito dagarari mabarabarari bekiragi-
fofori foforiri. Betagu gia tu Keriso, (Barau na ekiragi-toreato vevaga-maguri tauna),
banagu?” 30 Benamo tarimarima na vanuga geiaguiato, ma Iesu genai geiagoto.

31 Mo faka nuganai gena mero na lesu gekiraiato, gekirato, “Vevaga-riba tarimamu,
noganigani.” 32 Senagi gia evaga-veseto, ekirato, “Au tu ma Gagu Ganigani, gomi asi
ribami ganiganina.” 33 Mogesina naima gena mero taugeri gevedanagito, gekirato,
“Tarima ta na gana ganigani begwa-iagoma ba?” 34Iesu na ekirarito, ekirato, “Au gagu
ganigani tu etuguguto Barauna gena ura bana veia, ema eviniguto gauveina bana vaga-
koria._

35 Gomi ma gemi sisiba gurugana, gokirani, ‘Gue vasivasi murinai vau kwakwa
garona beiagomani.” A au na akiramini, matami gokeori, benamo vamoka gogita-
ginikauri, tauri tu varau bege gwagigi, kwakwa garona tu beragasi. 3¢ Kwakwa tarimana
gena gauvei voina tu begabiani, ema vamoka ganiganina bevaga-vegogoani tu, maguri
vanagivanagi gana. Tauna moga, varovarona tarimana e kwakwa tarimana bege iaku-
vegogoni. 37 Korana mogesi bevetoreni nai tu, inigesina gekiragiani gurugana tu
mogoni, ‘Tarima ta na tu evaroani, ma ta na tu ekwaiani.” 3% Au na Gomi atugumito
tu, asi govaro-vekwaragito dagarari kwakwari. Varovarori vekwaragiri tu tarima tari
gevekwaragito, a gomi na tu Gia geri vekwaragi dagarari kwakwari bogo raka-toga.”

Samaria tarimari gutuma na Iesu gevaga-mogoniato

39 Benamo Samaria tarimari vovoka mo vanuga nuganai lesu gevaga-mogoniato,
korana tu mo vavine gena vevarifiu gurugana genana naima, gia ekirato, “Au gegu veiga
rakavari aveirito dagarari mabarabarari bekiragi-fofori foforiri.” 4% Mogesina naima
Samaria tarimari lesu genai geiagomato nai tu, genogiato, gia gesi rogo begene tanu.
Mog@a lorinai Iesu mo vanugai garo ruarua ma etanuto. 4! Ma tarimarima vovoka na Iesu
gevaga-mogoniato, korana gena vevarifiu gurugari na. 42 Benamo Gia na mo vavine
gekiraiato, gekirato, “Gai na maitoma lesu avaga-mogoniani, dia goi gemu guruga
lorinai, senag@i gai taugema na gia baga segagia, ma bagama riba-ginikau, gia tu mogoni
Keriso, tanobara Vaga-magurina Tarimana.”

Vere ta natuna merona Iesu na keve na evaga-maguriato

43 Jesu monai garo ruarua etanuto murinai, Galilea Gana ma eiagoto. 44 Iesu taugena
na ekiragi-foforiato, ekirato, “Peroveta tarimana tu gena vanuga korikorina tarimari na
asi bege gubakauani.” 45 Benamo Galileai ea votuto nai tu, Galilea tarimari na gegabi-
rageato. lesu gegabi-rageato korana lerusalemai Pasova verekona nuganai tu gia maki
monai, be lesu na kara eveirito dagarari mabarari tu, matari na gegitarito.

46 Benamo Iesu ma egenogoito Galilea vanugana ta arana Kana gana. Kana tu lesu na
nanu wain ai evaga-iagoato vanugana. Monai kini gena vere ta Kaperanaumai etanuto-
goi, ma gia natuna merona tu ekeve-rakavato. 47 Mo vere esegagito, lesu tu Iudea na
eiagomato Galilea gana, benamo eiagoto gia genai, benamo enogiato, Kaperanauma
gana nevarigo, be gia natuna merona nea vaga-maguria, korana gia natuna merona tu
dori emaseto-goi.

48 Jesu na ekiraiato, ekirato, “Gomi tu vetoga boruri e nuga-farevagi veigari asi bogo
gitarini tu, asi bogo vaga-mogoniguni.” 4% Mo vere ekirato, “Veregauka, si-iago, natugu
bemaseni gesi.” 50 Iesu na ekiraiato, ekirato, “Noiago, natumu merona tu bemaguri
bene.” Mo tarima na Iesu gena guruga evaga-mogoniato, benamo eiagoto.

51 Dabara na egenogoi-iagoto-goi nuganai, gena vetugunagi tarimari gesi
gevedogarito, benamo gekira-varaiato, gekirato, “Goi natumu merona tu bemaguri.”
52 Benamo §ia na edanagirito, kamara horai natuna merona enamoto. Gia Gevaga-
veseto, gekirato, “Goragani horagauna 1 koloko lavilavi rekenai gia mo keve na eraga-
kwaneato.” 53 Benamo tamana eriba-maoroto, mo aoa korikorinai enamoto, Iesu na
gia evaga-gurugaiato, ekirato, “Goi natumu tu bemaguri.” Benamo gia e gena numa
tarimari mabarari gesi Iesu Gevaga-mogoniato. 54 Mai tu vetoga boruna vaga-ruaruana
lesu na eveiato, ludea na Galilea gana eiagoto murinai.

5

Kou ai lesu na tarima ta evaga-namoato

1 Mai veiga murinai Iesu tu lerusalema gana ma evarageto, korana Iuda tarimari tu
geri vereko ta geveiato-goi.

2 Jerusalemai kou ta tu gatama-boka baregona arana Mamoe Gatama-bokana sevinai.
Mo kou arana Heberu garo ai tu Betesda, ma gia sevinai tu iagaragi foutari imaima
(5). 3 Garo mabarari ai kevekeve tarimari vovoka monai gegena-tagoto-goi, mata-
bubu, kwaku rakava, ema tauganiri gemaseto tarimari, [nanu gena gareva-gareva
gevaga-nogaiato-goi. 4 Korana aneru ta guba na emarigoto-goi, mo nanu evaga-gareva
garevaiato-goi. Mo nanu egarevato-goi nuganai, eturu-ferei guineto-goi tarimana tu
gena keve enamoto-goi.]

5 Monai tarima ta egena-tagoto-goi, gena keve laganiri tu gabana toitoi ma imaima
toitoi (38). ¢ Iesu na monai genatagonai egitaiato, ma eribato, gia tu Garo vovoka vegata
ekeve-iagiato. Benamo Iesu na edanagiato, ekirato, “Goi ourani nonamo ba?”

7 Keve tarimana na evaga-veseato, ekirato, “Veregauka, nanu egareva-garevani nai,
au kou ai tu asi tau raga tore-reigu tarimana ta. Mainana taugegu kou aiago-viniani
nai tu, ta eraka-rei-guineni. 8 Iesu na ekiraiato, ekirato, “Novarigisi, gemu geda nogabi-
vaisia, be noraka.” 9Benamo mo tarima gena keve asikau enamoto, ma gena geda egabi-
vaisiato, benamo eruga-vaisito, erakato.

Mo veiga tu Sabadi ai egorato. 1° Moga lorinai Iuda tarimari na mo keve na enamoto
tarimana gekiraiato, gekirato, “Toma tu Sabadi, gemu geda asi bono gwa-rakao rakaoa,
taravatu.” 11 Gia na evaga-veserito, ekirato, “Au bevaga-namogu tarimana na bekiragu,
bekira, ‘Gemu geda nogabi-vaisia, be noraka,” besi.” 12 Benamo gia na gedanagiato,
gekirato, “Mo tu kamara tarima na bekiramu, ‘Gemu geda nogabi-vaisia, be noraka,’
besi?” 13 Senagi mo lesu na evaga-namoato tarimana tu asi ribana, dei na evaga-
namoato, korana Iesu tu eraka-vegitato, tarima gutuma mo gabu ai vekaravari na.

14 Gabivau Iesu na mo tarima Rubu Veaga nuganai edo@ariato, benamo ekiraiato,
ekirato, “Nosegagi, maitoma goi tu bonamo. Veiga rakavana ta asi ma bono vei-
genogoia, rakava barego vedaureana ta na begabimuni gesi.” 15> Benamo mo tarima
erakato, eiagoto, Iuda tarimari ea kira-vararito, gia tu Iesu na evaga-namoato.

16 Monana vau Iuda tarimari na lesu gevaga-rakavaiato-goi, korana Sabadi ai mo
vevaga-maguri veigana eveiato nai. 17 Benamo lesu na evaga-veserito, ekirato, “Au
Tamagu tu vanagivanagi egauveini naima, au maki agauveini.” 18 Mogesi ma ekirato
nai, luda tarimari geri ura tu dabara ta vegata begene Goitagoa, be Iesu tu begene vagi-
masea getato. Dia mo Sabadi asi ekorana-iagiato mogo dainai, senagina ekirato, Barau
tu gia Tamana ma etato. Korana mo dabarai gia tu Barau gesi ilaila etato.

Barau Natuna gena seguka
19 Benamo lesu na evaga-veserito, ekirato, “Mogoni, au na akira-korikorimini, Natuna
geregana na kara ta asi beveiani, senagi Tamana gena veiga begitarini veigari mogo
gia na beveirini. Tamana kara eveini dagarari mabarabarari Natuna na maki beveirini.
20Korana tu Tamana na Natuna eura-viniani, ema gia na eveirini dagarari mabarari maki

evaga-gitaiani. Oba, dagara barego lelevagiri maki genai bevaga-foforiani, maigeri da-
gara maki bege vanagirini, gomi nugami begene farevagi gana. 2! Vaga-ilailana Tamana
na mase tarimari evaga-vaisi-ragerini, benamo maguri evinirini kavana, Natuna na maki
gena ura tarimari maguri evinirini. 22 Tamana na tu tarima ta asi evaga-kotaiani, korana
vevaga-kota segukana mabarana tu Natuna eviniato. 23 Mog@a tauna tu, tarimarima
mabarari na Natuna begene gubakaua, Tamana geguba-kauani kavana. Natuna asi
eguba-kauani tarimana na tu Tamana maki asi egubakauani, korana Tamana na tu
Natuna etuguato.

24 Mogoni au na akiramini, au gegu guruga esegagiani ema etuguguto Barauna evaga-
mogoniani tarimana na maguri vanagivanagi varau begabia. Gia tu Barau gena Kota
nuganai asi beraka-togani. Asigina. Mase varau beraga-kwanea, maguri nuganai varau
beraka-toga.

25 Mogoni akiramini, garona rogo beiagomani, ma varau bevotu, mase tarimari na
Barau Natuna garona bege segagiani, ma bege segagiani tarimari tu bege magurini.
26 Korana tu Tamana taugena genai maguri etanuni ilailanai, Natuna maki mogesi
eviniato, maguri genai etanuni. 27 Ema gia Natuna maoro eviniato, bene vevaga-kota
gana, korana gia tu Tarimarima Natuna. 28 Nugami asi begene farevagi! Garona mani
eiagomani, mase tarimari mabarari rogo gara nugari ai na Barau Natuna garona bege
segagiani. 29 Benamo begema raka-rosini: Vei-namo tarimari bege vaisi-rageni, maguri
begene Gabia gana, a vei-rakava tarimari bege vaisi-rageni, rakava voina metona begene
gabia gana.”

Iesu bege kiragi-foforiani

30 “Au tu geregagu na dagara ta asi baveiani riba. Avevaga-kotani maki Barau na
ekiraguni asegagirini ilailari ai aveirini, moga lorinai gegu vevaga-kota tu rorogoto,
korana dia au taugegu gegu ura ta akorana-iagiani, senagi au etuguguto Barauna gena
ura mogo aveiani.

31 Bema au taugegu mogo bara vekiragi-fofori nai tu, au Gegu guruga tu asi tau vaga-
mogonina. 32 Senagi tarima ta na maki au evaga-mogoniguni, ma au ribagu, gia na au
ekiragi-foforiguni gurugana tu mogoni.

33 Gomi na tarima kotari Gotugu-iagorito Ioane Genai, benamo gia na guruga
mogonina ekiragiato. 3% Au vaga-mogonigu gurugari tu dia tarimarima gerina
eiagomani, a loane bakiragia korana tu, Gomi maguri bogono dogaria uranai. 3°Ioane tu
noga mogo lamefa egarato-goi ema emore-tagoto-goi, benamo gomi mo faka kotunai
gemi ura tu, gia gena mamai bogono iaku-tanu mogo gotato-goi.

36 Senagi au gevaga-mogoniguni veigari na, Ioane na evaga-mogoniguni gurugari,
mogeri tu gevanagirini. Korana tu Tamagu na eviniguto gauveina maitoma aveiani,
mainana au evaga-mogoniguni, au tu Tamagu na etuguguto. 37 Au tu Tamagu na
etuguguto, ma gia taugena na maki au ekiragi-foforiguto. Gomi na gia garona tu rogosi
goro segagia, ema vetogana maki rogosi goro gitaia. 38 Ema gena guruga Gomi nugami
ai tu asi etanuni, korana gia na etuguato tarimana tu asi govaga-mogoniani.

39 Gomi na Buka Veaga gurugari govetau-ginikaurini, korana Gomi gotugamagini tu,
mogeri guruga nugari ai maguri vanagivanagi bogo dogariani. Mogeri guruga na tu
au gekiragiguni. 40 Senagina gomi maguri gabigabina uranai au gegu ai iagoma tu asi
gourani.

41 Au tu tarimarima gerina vevaga-rage tu asi avetauani. 42 Senagi gomi aigesi, au tu
ma ribagu. Auma ribagu gomi nugami o lorumi guturi ai Barau uravinina tu asi etanuni.
43 Au aiagomato tu Tamagu aranai, ma asi gogabi-rageguni. Senagi tarima boruna ma
beiagomani taugena aranai nai tu, bogo gabi-rageani. 44 Gomi tu taugemi fakami ai
mogo govevaga-rageni tu gogabi-ragerini. Senagi mo vevaga-rage tu Barau geregana
na mogo beveiani. Ma Barau genana eiagomani mo vevaga-rage, Gomi na tu asi gourani

bogono gabia. Bema gomi manigesi taugemi fakami ai mogo govevaga-rageni nai tu,
kamasi au bogo vaga-mogoniguni?

45 Asi bogono tugamagi, au na Tamagu goiranai bavaga-dagamini, asigina. Vaga-daga
tarimana tu gogabi-rageani tarimana, Mose, gia na gomi bevaga-dagamini. 46 Bema
gomi na Mose mogoni bogoro vaga-mogonia nai tu, au maki bogoro vaga-mogonigu,
korana gia na tu au varigu etoreato. 47 Senagina bema gia na etoreato gurugana asi
bogo vaga-mogoniani nai, au gegu guruga tu kamasi bogo vaga-mogoniani?”

6

Iesu na dagara imaima (5,000) eguburito

Luka 9:10-17 o _
1 Moga murinai Iesu Galilea kouna na evanagi-iagoto tavi ta reke gana. Mo kou arana

ta tu Tiberia. 2 Benamo tarimarima vovoka tabutabu gia murina na geiagoto, korana
vetoga boruri eveito keve tarimari geri ai gegitarito nai. 3 Moga murinai Ilesu goro gana
evarageto, benamo monai gena mero gesi getanu-tarito. 4Iuda tarimari Geri vereko
arana Pasova ekavinagito-goi goirai. (Mai tu Iuda tarimari mase aneruna na evanagirito
mogo, asi evagirito, verekona).

5 Jesu eboge-vaisito, tarimarima asisebo gia genai geiagomato-goi, benamo gia na
Filipo ekiraiato, ekirato, “Gita ganigani tu ainai toma tavoini, maigeri tarimarima
mabarari tagubu-iagirini?” ¢ Iesu mogesi ekirato, korana Filipo nugana bene ribaia
gana. A Gia tu ma ribana kara beveiani.

7 Filipo na evaga-veseato, ekirato, “Silva moniri sinau ruarua (200) na Ganigani
dagarari bita voini, senagi asi bege ilailani, mai tu koturi koturi mogo maki asi vegata
mabarari bege ganini.” (Silva moniri sinau ruarua (200) tu tarima ta davana gue imaima
toitoi (8) nuganai begabini kavana).

8 Gena mero ta arana Anduru, Simona Petero tarina, gia na ma evaga-veseato, ekirato,
9 “Mero misina ta maiga, gia tu ma gana beredi imaima (5) e magani-kone ruarua (2).
Senagi asi bege ilailani mai tarimarima mabarari geri ai tu-na.”

10 [esu na ekirarito, ekirato, “Tarimarima gokirari, getanutanu-tari.” Mo gabu moga
gaugana tu vovoka. Benamo tarimarima mabarari getanutanu-tarito. Tau geregari
mogo mabarari tu 5,000 kavana. 11 Benamo lesu na mo beredi egabirito, Barau evaga-
namoato, benamo getanutanu-tarito tarimari mabarari gevini-vaga-gaurito. Magani-
kone maki mogesi eveirito, mabarari gegabito geri urailailari ai. 12 Gia mabarari gegani-
maseto, benamo Iesu na gena mero ekirarito, ekirato, “Beredi kwari mabarari Govaga-
vegogori, misina ta maki asi bene rekwa-rekwa.” 13 Benamo mo beredi geganirito

kwakwari mogeri mabarari gevaga-vegogorito, bosega gabanana ruarua (12) gevaga-
vonurito. _ o _ _
14 Tarimarima na Iesu na mai vetoga boruna eveiato gegitaiato nai, gekirato, “Mogoni,

mai tu peroveta tarimana tanobara gana beiagomani getato tarimana.” 15 Iesu eribato,
tarimarima tu bege iagomani, gia begema gabi-tariani geri kini ai begene vaga-iagoa
gana. Mogesina naima geregana goro gana ma eiago-genogoito.

lesu nanu iatanai erakato

Mataio 14:22-33; Mareko 6:45-52 _ _ _ _ _
16 Elavibogi-iagoto nai, Iesu gena mero kou gana gevarigoto. 17 Monai gasi tai

gerageto, benamo kou na gevanagito, Kaperanauma gana geiagoto. Mo tu varau
ebogito, ma Iesu tu rogosi bere rakakau gia Geri ai. 18 A iavara baregona tu eragato-goi,
be mo kou ureurena maki ebaregoto. 19Iesu gena mero kilomita imaima (5) o imaima
sebona (6) kavana gasi gelevaiato nuganai, gia na Iesu gegitaiato, nanu iatana na eraka-
iagomato-goi, gasi elagoma-viniato-goi, benamo gia tu gegarito. 20 Iesu na ekirarito,
ekirato, “Asi gogari, mai tu au.” 2! Benamo gia gegabi-rageato, gasi ai eragekauto, ma
asikauna tu geiago-viniato-goi gabunai gevotuto.

Tarimarima na lesu gevetauato

22 Elaganito bogiboginai, tarimarima vovoka Iesu gena mero gasi ai Gerageto gabunai
geruga-tagoto-goi. Gia geribato, tovotovonai monai gasi tu sebona mogo mo kou
rikinai. Ema ma ribari maki, Iesu tu gena mero gesi mo gasi ai asi erageto, gena mero tu
geregari mogo gerageto ema gevanagi-iagoto. 23 Gasi kotari Tiberia na ma geiagomato,
kou rikinai gema darokauto. Gia gedarokauto gabuna moga tu, Veregauka na beredi
Barau evaga-namoato murinai, tarimarima evinirito, geganirito gabuna sevinai. 24 Mo
tarimarima geriba-maoroto, Iesu ma gena mero gesi monai tu asigina, benamo mo gasi
ai ma geragekauto, Kaperanauma gana gevanagi-iagoto, lesu gea vetauato.

Iesu tu maguri ganiganina

25 Tarimarima na Iesu kou tavi ta kefonai gedogariato, benamo gekiraiato, gekirato,
“Vevaga-riba tarimamu, goi tu aitoma mainai boma votu?” 26 Iesu na evaga-veserito,
ekirato, “Au na mogoni akiramini, gomi na au govetauguni korana tu mo beredi
goganito, benamo gogani-maseto, a dia mo vetoga boruri gogitarito nai, govetauguni.
27 Ma bege rakavani ganiganiri Gauveiri asi bogono vei, senagi ganigani rogo betanu-
iagoni, beiagoni mo, maguri vanagivanagi, Gauveina bogono vei. Mo ganigani tu
Tarimarima Natuna na bevinimini, korana Tamana Barau na gia genai vetoga ta eveiato,
mo tu gia evaga-mogoniato vetogana.”

28 Benamo Gedanagiato, gekirato, “Gai Barau gena ura gauveiri gaveini baga toni
tu kara bagana veia?” 2°Iesu na evaga-veserito, ekirato, “Barau gena gauvei Gomi na
bogono veia etoni gauveina tu maiga mogo: Etuguato tarimana bogono vaga-mogonia.”
30 Gia na ma gedanagiato, gekirato, “Goi na gai gema tu kamara vetoga boruna boveiani
baga gitaiani, benamo Goi baga vaga-mogonimuni? Goi na kara boveiani? 3! Gai senema
na tu mana geganiato tano fakanai, Buka Veaga nuganai ekirani kavana, maigesi ekirani,
‘Gia na beredi guba na evini-rigorito geganito.””

32 Jesu na evaga-veserito, ekirato, “Mogoni vegata akiramini, dia Mose na mo beredi
guba na evinimito. Asigi. Au Tamagu na tu mogoni beredi korikorina guba na evinimini.
33Korana Barau gena beredi tu guba na emarigoto tarimana. Gia na tanobarai getanuni
tarimari maguri evinirini.,” 34 Benamo gia na gekiraiato, gekirato, “Veregauka, mani
beredi Garo mabarari ai bono vinima.”

35 [esu na ekirarito, ekirato, “Maguri beredina tu au maigegu. Au gegu ai beiagomani
tarimana tu asi ma bevitoani, ema au bevaga-mogoniguni tarimana tu, bokana asi ma
bekokeni. 3¢ Senagi au na gomi tu varau akiramito, gogitaguni, senagi asi govaga-
mogoniguni. 37 Tamagu na au eviniguto tarimari mabarari tu, au gegu ai bege iagomani,
ema deikara au gegu ai beGe iagomani tarimari, au na asi balai-genogoirini. 38 Korana au
guba na amarigoto tu, dia au gegu ura bana veia gana, senagina au etuguguto Barauna
genaurabana veia Gana. 3°Ema au etuguguto Barauna gena ura tu, au eviniguto tarimari
mabarari ta asi bana vei-rekwa rekwaia, a mabarabarari mase na ma bana vaga-varigisi
genogoiri garo magonai. 40 Korana au Tamagu gena ura tu, Natuna bege gitaiani ema
bege vaga-mogoniani tarimari mabarari na maguri vanagivanagi bege gabiani, ma garo
dokonai ma bavaga-varigisi genogoirini.”

41 Benamo Iuda tarimari gemugu-muguto, korana gia ekirato, “Au tu guba na
amarigoto beredina.” 42 Benamo gekirato, “Mai tarima tu Iesu, losefa natuna, nene?
Gia tamana e sinana tu gita ribara. Ma kamara dabarai gia tu ekirani, ‘Au tu guba na
amarigoto’?”

43Jesu na evaga-veserito, ekirato, “Gomi taugemi fakami ai mugumugu govaga-dokoa.
44 Au gegu ai ta asi beiagoma-kavani, senagina Tamagu, au etuguguto Barauna, gia na
deikara au gegu ai beinu-kaviani tarimana mogo. Ema au gegu ai beiagomani tarimana
tu, au na garo dokonai mase na bavaga-varigisi genogoiani. 4> Peroveta tarimari na
maigesi getoreato, ‘Gia mabarari Barau na bevaga-ribarini.” Tamagu gesegagi-viniani
ema genana riba gegabini tarimari mabarari tu, au gegu ai bege iagomani. 46 Au tu asi
akirani, tarima ta na Tamagu egitaiato atoni, senagi Barau Genana eiagomato tarimana

geregana na mogo Tamagu egitaiato. 47 Mogoni akiramini, au evaga-mogoniguni
tarimana na maguri vanagivanagi begabiani. 48 Maguri beredina tu au maigegu.
49 Gomi senemi na tano fakanai mana geganito-goi, senagi ma gemaseto. 5° A guba na
emarigoni beredina tu maigea, gia beganiani tarimana tu asi bemaseni. 5! Au tu maguri
beredina guba na amarigoto. Tarima ta na mai beredi beganiani, gia tu bemaguri-vanagi
vanagini. Mai beredi au na baviniani tu au virigogu. Au virigogu bavini-fitogaiani
korana tu, tanobarai getanuni tarimari na maguri begene gabia gana.”

52 Mainana Iuda tarimari taugeri fakari ai vegare-vegare baregona egorato, gia
gekirato, “Mai tarima na tu kamara dabarai gia virigona bevinirani bita ganiani?”

53 Jesu na ekirarito, ekirato, “Mogoni akiramini, bema Gomi na Tarimarima Natuna
virigona asi bogo ganiani ema rarana asi bogo niuani nai, Gomi nugami ai maguri asi
betanuni. 54 Deikara na au virigogu beganiani ema raragu beniuani tarimana tu, maguri
vanagivanagi begabiani, ema au na garo dokonai mase na bavaga-varigisi genogoiani.
55 Korana au virigogu tu ganigani korikorina, ema au raragu maki niuniu dagarana
korikorina. 56 Deikara au virigogu beGaniani e raragu beniuani tarimana tu, au nugagu
ai betanuni, ema au maki gia nuganai batanuni. 57 Tamagu magurina na etuguguto
ema au tu gia koranai amagurini. Moga ilailanai au virigogu beganiani tarimana maki
bemagurini, korana au amagurini. 58 Au tu guba na emarigoto beredina maigegu. Gomi
senemi tu mana geganito ma gemaseto. Senagi mai beredi beGaniani tarimana tu
bemaguri-vanagi vanagini.” > lesu na maigeri guruga Iuda tarimari rubu ai ekiragirito,
Kaperanaumai evevaga-ribato-goi nuganai.

Maguri vanagivanagi gurugari

60 [esu gena mero gutuma na mai guruga gesegagiato nai tu, gekirato, “Mai vevaga-
riba gurugana tu gwagigi rakava, dei na begabi-rageani.” ¢1Iesu ribana gena mero na mo
guruga gemugumugu-iagiato-goi, benamo ekirarito, ekirato, “Mai guruga na bevaga-
daga-ragemi? 62 Bema gomi na Tarimarima Natuna bogo gitaiani, begenogoi-varageni,
etanu-iagiato gabuna gana tu kamasi? ©3 Barau laukana na maguri evinirani; taugani
na asi bevaga-kavarani. Au na avaga-gurugamini gurugari tu lauka, ema gia nugari ai
tu maguri etanuni. ¢ Senagi gomi kotari na tu asi govaga-mogoniguni.” Iesu ribana
tovotovona na vegata, deikara ta na tu asi evaga-mogoniato-goi ema deikara na maki gia
berevaiani. 5 Ma ekirato, “Mogesina naima au na akiramito, ta au gegu ai asi beiagoma-
kavani, senagi Tamagu na bevaga-mogoniani tarimana vau beiagomani.”

6 Mo guruga gesegagiato, monana lesu gena mero gutuma gia genana geraka-
vegitato, ema Gia gesi asi ma gerakao-vegogoto-goi. 7 Benamo lesu na gena mero
gabanana ruarua (12) edanagirito, ekirato, “Gomi maki gourani bogono raka-vegita ba?”

68 Simona Petero na evaga-veseato, ekirato, “Veregauka, gai tu deikara genai ma baga
iagoni? Maguri vanagivanagi gurugari tu goi gemu ai. ¢ Gai na gavaga-mogonimuni
ema gariba-korikorini, goi tu Barau gena Veaga Tarimana.”

70 Tesu evaga-veseto, ekirato, “Au na gomi gabanana ruarua (12) agabi-virigimito
nene? Senagi sebomu ta tu bodiabolo.” 7! Gia na tu Iudas, Simona Isakariota natuna,
ekiragiato. Tudas maki mo mero gabanana ruarua (12) fakari merona ta, senagi gia na
Iesu vau berevaiani.

7

lesu ma tarina merori gesi
1 Mo@a murinai lesu tu Galileai erakaoto-Goi. Gia asi eurato, Iudea Gana bene
iago, korana Iuda tarimari monai geri ura tu, gia begene vagia. 2Iuda tarimari geri
Fouta Verekona garona ekavinagito. (Mai fouta verekona geveiato-goi nai tu, fouta
geragato-goi, benamo nugari ai getanuto-goi, korana seneri tano fakanai fouta nugari
ai getanuto-goi, moga begene tugamagi-iagia gana). 3 Benamo lesu tarina merori na
gekiraiato, gekirato, “Mai gabu noraga-kwanea, ludea gana bono iago, benamo oveirini

dagarari gemu mero na begene Gitari. 4 Korana deikara taugena bene vevaga-fofori
etoni tarimana, begene ribaia uranai tu, kara ta asi bevei-vekuretogaiani. Ma goi tu
maigeri veiga oveirini, be tanobara mabarari ai novevaga-fofori!” 5 Korana lesu tarina
mabarari na maki gia tu asi gevaga-mogoniato-goi.

6 Moga lorinai Iesu na ekirarito, ekirato, “Au gegu garo tu rogosi bene ragasi. A Gomi
gemi ai garo mabarari tu loriri ai mogo. 7 Tanobara na gomi tu asi ebaru-vinimini, senagi
au tu ebaru-viniguni, korana au tu veiga rakavari eveirini dagarari akiragi-foforirini.
8 Gomi bogono iago mo vereko gana. A au tu asi baiagoni, korana au gegu garo korikori
tu rogosi rogo bene ragasi.” 9 lesu mogesi ekirato, benamo Galileai etanuto.

lesu Ierusalema ai

10 Jesu tarina merori geiagoto mo vereko gana, muriri ai Iesu maki ma eiagoto.
Senagi asi eraka-foforito, a vekuretogai eiagoto. 1! Mo vereko gabuna Iuda tarimari na
tu mo vereko nuganai gevetauato-goi, gevedanagi-vedanagito-goi, gekirato-goi, “Gia
tu ainai?” 12 Mo gutuma-bara nuganai Iesu kiragi-gairigairina tu ebarego-rakavato.
Tarima kotari gekirato-goi, “Gia tu tarima namona” Getato. Ma kotari tu gekirato-
goi, “Asigi, gia na tarimarima egorikau-darere darererini.” 13 Senagi tarima ta na asi
eguruga-iagi foforiato, korana gia mabarari Iuda vereri gariri geveito-goi.

14 yereko garori kotari gekorito, kotari rogo mogeri nuganai vau, Iesu Rubu Veagai
eraka-togato, benamo evevaga-ribato. 15 Benamo Iuda tarimari gegaba-vedaureato,
gekirato, “Mai tarima vevaga-riba gurugari tu kamasi eribato, gia vevaga-riba gabuna
ta gana riba-vetau tu asi eiagoto.” 16 Iesu evaga-veseto, ekirato, “Kara au avevaga-riba
iagini tu dia au gegu vevaga-riba, senagi au etuguguto Barauna genana geiagomani.
17 Bema tarima ta eurani Barau Jena ura bene veiri etoni tarimana na, au gegu
vevaga-riba gurugari beribarini. Beribani, au egu vevaga-riba gurugari Barau genana
geiagomani, o au taugegu geguna mogo. ! Tarima ta deikara gena ura gurugari
ekiragini tu, taugena arana vaga-ragena dabarana evetauani. Senagi au etuguguto
Barauna vaga-ragena dabarana eveiani tarimana genai tu, guruga mogonina etanuni, a
gia genai gofagofa ta tu asi etanuni. 19 Mose na Gomi taravatu tu evinimito, ene? Senagi
gomi ta na mo taravatu tu asi gokorana-iagiani. Ma karase nai gomi na au tu govagigu
gotoni?”

20 Mo tarimarima gutuma gevaga-veseto, gekirato, “Goi tu iauka rakavana ta na
eborogimuto. Deikara na nevagimu otoni?” 21 Iesu na evaga-veserito, ekirato, “Au
na mainai lerusalemai veiga boruna sebona aveiato nai, gomi mabarabarami nugami
gefarevagini. 22 Mose na mero tauganiri kefi-lamavagi veigana evinimito, moga lorinai
gomi na mero keiri Sabadi ai maki kefiri golama-vagirini. Mo kefi-lamavagi veigana tu
dia Mose na esinaiato, senagi gomi senemi na gesinaiato. 23 Bema mero tauganiri kefiri
Sabadi ai Golama-vagirini Mose gena taravatu bogo vanagiani gesi, kara dainai au tu
gobaru-viniguni, Sabadi ai tarima ta bavaga-namo ginikaua nai, ei? 24 Gomi na dagara
tu murikari vetogari ai asi bogono gita-virigiri, senagi dagara mabarari veiga rorogotori
ai bogono gita-virigiri.”

Mai tarima tu Keriso ba?

25 Benamo lerusalema tarimari kotari gekirato, “Mai begene vagia getoni tarimana tu
maiga. 26 Gogitaia, gia tu ma guguragina gesi egurugani, ma ta na genai guruga ta asi
ekiragiani. Ba betagu kanisoro tarimari bege riba, Keriso korikorina tu maiga. 27 Senagi
Keriso, (Barau na ekiragi-toreato vevaga-maguri tauna), beiagomani nai, ta asi beribani
gia tu ainana beiagomani. A mai tarima ainana eiagomato gita tu mabarara ma ribara.”

28 Jesu rogo Rubu Veagai evevaga-ribato-goi nuganai, eguruga-baregoto, ekirato,
“Mogoni, gomi ma ribami au tu deikara e ainana aiagomato. Senagi au tu dia taugegu
gegu urai mogo aiagomato. Au etuguguto Barauna tu mogoni. Ma gomi tu asi ribami
gia. 2% Senagi au gia tu ma ribagu, korana au tu gia Genana aiagomato e Gia na
etuguguto.”

30 Benamo gegabi-taria getato, senagi tarima ta gimana gia genai asi evenabakauto,
korana gena garo korikori tu rogosi bere votu bene. 3! Senagi tarimarima vovoka
mai gutuma nuganai gia gevaga-mogoniato, gekirato, “Keriso beiagomani nai, vetoga
boruri veiveiri ai mai tarima bevanagiani ba?”

Narigau tarimari getugurito lesu begene gabia gana

32 Farisea tarimari gesegagito, tarimarima gutuma na mo guruga lesu genai gekiragi-
gairigairito-goi. Moga garamanai Farisea tarimari e Rubu Veaga vereri baregori na
Rubu Veaga §itagauna tarimari kota getugurito, Iesu begene gabia Gana. 33 Iesu
ekirato, “Au tu garo viravira mogo gomi gesi bita tanuni, moga murinai ma baraka-
vegitani, etuguguto Barauna genai baiagoni. 34 Gomi na bogo vetauguni, senagi asi bogo
dogariguni; ema au batanuni gabuna gana, Gomi tu asi bogo iagoni riba.”

35 Benamo Iuda tarimari taugeri Gevedanagito, gekirato, “Gia tu aigana beiagoni, be
gita na asi bita dogariani riba etoni? Betagu gia tu beiagoni irau bese tarimari geri
tanobara Gana, Iuda tarimari gutuma maki gia fakari ai getanuni gaburi, monai irau
bese tarimari bea vaga-ribarini. 3¢ Mai tu kamara guruga gia na ekiragiani, ekirani, ‘Bogo
vetauguni, senagi asi bogo dogariguni,’ ema, ‘Au batanuni gabuna gana gomi tu asi bogo
iagoni riba’?”

Maguri eviniani nanuna

37 Vereko magona garona, mo tu garo barego lelevagina, lesu eruga-vaisito, benamo
eguruga-fouto, ekirato, “Deikara nanu na bokana bekokeni tu, au gegu ai bene iagoma,
nanu benema niu. 38 Buka Veaga nuganai ekirani ilailanai, ekirani, ‘Au bevaga-
mogoniguni tarimana nugana na tu maguri nanuna begaru-rosini.’ ” 39 Iesu na lauka
modgesi ekiragiato-goi, kamara tarima Iesu gevaga-mogoniani tarimari na vau bege
gabiani. Mo Garo ai lauka Veaga tu Barau na rogosi bere viniri, korana Iesu na Barau
gena mareva baregona maki rogosi bere gabia nai.

Tarimarima taugeri gevetavito

40 Tarima kota mo Gutuma nugari ai mo guruga gesegagiato, benamo gekirato,
“Mogoni, gita na peroveta tarimana tanariani tarimana tu maigea.” 4! Tarima kotari
gekirato, “Mai tu Keriso.” Senagi kotari gekirato, “Asigi, Keriso tu Galilea na asi
beiagomani. 42Buka Veaga nuganai ekirani, Keriso tu Davida besena na beiagomani, ema
Betelehemai, Davida etanuto-goi vanuganai, bemagurini.” 43 Mogesina naima tarima
taugeri fakari ai mogo gevetore-kirato, korana Iesu garamanai. 44 Tarima kota geurato
begene gabia, senagina ta gimana gia genai asi evenabakauto.

Iuda vereri na lesu asi gevaga-mogoniato

45 Rubu Veaga Gitagauna tarimari gegenogoito, benamo Rubu Veaga vereri baregori
ema Farisea tarimari na gedanagirito, gekirato, “Karase nai gia tu asi bogo gori-
iagomaia?” 46 Rubu Veaga gitagauna tarimari gevaga-veseto, gekirato, “Mai tarima
egurugani kavana, ta rogosi bene guruga.” 47 Benamo Farisea tarimari na gekirarito,
gekirato, “Be, gomi maki gia na begofami? 48 Vegorikau tarimana ta o Farisea tarimana
ta na gia evaga-mogoniani ba? Asigina! 4° A mai tarimarima na gevaga-mogoniani, gia
tu Mose gena taravatu asi ribari tarimari. Barau na geri rakava voiri bevinirini.”

50 Farisea tarimana ta monai arana Nikodemo. Gia tu bogi ta eiagoto Iesu ea gitaiato
tarimana. Gia na ekirarito, ekirato, 51 “Gita gera taravatu ekirani, tarima tu Gena guruga
gesegagi-guineani rogo, moga murinai vau gena rakava voina metona bege viniani.”
52 Gia na gevaga-veseato, gekirato, “Goi maki Galilea tarimamu ba? Buka Veaga nugana
bono vetaua, monana boribani, peroveta tarimana ta Galilea na tu asi beiagomani.”

[53 Benamo tarimarima mabarari geri numa gana geiagoto.

8

Vegura-vanagi vavinena

1 Senagi lesu tu Olive Gorona gana eiagoto. 2 Ma elaganito bogibogi iamoiamo
tu gia ma egenogoito Rubu Veaga Gana. Monai tarimarima mabarari geiagomato
genai, getanu-gegeragiato, benamo etanu-tarito, evaga-ribarito. 3 Benamo taravatu
gevevaga-riba iagirito-goi tarimari e Farisea tarimari na vavine ta Iesu genai gegori-
iagoato. Mo vavine tu evegura-vanagito-goi nuganai gedogariato, benamo gegori-
iagoato mo, lesu gesi getanu-tagoto-goi tarimari mabarari goirari ai gea vaga-
ritogoato. *lesu gekiraiato, gekirato, “Vevaga-riba tarimamu, mai vavine tu evegura-
vanagini-goi nuganai bege goitagoa. 5 Ma Mose gena taravatu ekirani, mogesi bege
veini vavineri tu, fore na bagana taki-maseri. Goi tu kara mani otoni?” ¢ Mogesi gekirato
tu, Iesu geriba-ganiato, begene vaga-dagaia gana. Senagi lesu etutugu-tarito, tano ai
didina ta na etoretoreto. 7 Gia na rogo Iesu gedanagiato-goi nai, eruga-vaisito, benamo
ekirarito, ekirato, “Deikara gomi fakami ai rogosi rogo bene vei-rakava nai tu, Gia na fore
bene gabia, mai vavine bene gidara-guinea.” 8 Benamo lesu ma etoga-tarito, tano ai ma
etoretoreto. ° Gia na mo guruga gesegagiato nai, gia tata nugari ai geribato ma geri
vei-rakava, benamo irau sebori-sebori gerakaraka-vegitato; tau Gaukari geraka-guineto
murinai vau guru-gabi ma gerakato. Iesu geregana mogo etanuto, monai rogo eruga-
tagoto-goi vavinena gesi.

10 Gia eruga-vaisito nai tu, tarima ta asi egitaiato, mo vavine mogo, benamo
edanagiato, ekirato, “Goi bege vaga-dagamu tarimari tu aigeri? Ta na gemu rakava
voina metona asi bevinimu?” 11 Mo vavine evaga-veseto, ekirato, “Veregauka, sebona
ta maki asigina.” Benamo lesu ekirato, “Au na maki gemu rakava voina metona asi
bavinimuni. Noiago, senagi asi ma bono vei-rakava genogoi.”]

Tesu tanobara mamana

12Benamo lesu na tarimarima ma egobata-vinirito, ekirato, “Au tu tanobara mamana.
Deikara au murigu ai berakani tarimana tu, mukunai asi berakani, senagi maguri
mamana begabiani.”

13 Farisea tarimari na gekiraiato, gekirato, “Goi tu taugemu ovekiragini; be goi gemu
vekiragi tu asi mogoni.” 14 Iesu evaga-veseto, ekirato, “Asigi, au taugegu avekiragini,
senagina au na kara akiragiani tu mogoni. Korana au ribagu ainana aiagomato ema
aigana ma baiagoni. A gomi tu asi ribami au ainana aiagomato ema aigana ma aiagoni.
15 Gomi tu tarimarima geri vevaga-maoro dabaranai Govevaga-maoroni. Au na ta tu
asi avaga-maoroani. 16 Senagi bema au bavevaga-maoroni nai, egu vevaga-maoro
tu mogoni. Korana au tu dia geregagu mogo avevaga-maoroni, senagina Tamagu,
au etuguguto Barauna, au gesi baga vevaga-maoroni. 17 Gomi gemi taravatu ai maki
maigesi ekirani, tarima ruarua na guruga sebona mogo gekiragiani nai tu mogoni.
18 Au tu taugegu avekiragini; ema Tamagu, etuguguto Barauna, na maki au ekiragiguni.
19 Benamo gia na gedanagiato, gekirato, “Goi tamamu tu ainai?” Iesu evaga-veseto,
ekirato, “Gomi tu asi ribami au, ma Tamagu maki asi ribami. Bema au bogoro ribagu
tu, Tamagu maki goro ribaia.”

20 Jesu na mai gena guruga tu Rubu Veagai evevaga-ribato-Goi, moni gevaga-
vegogoto-goi maugana gabunai. Tarima ta asi evenabakauto genai, korana gia gena garo
rogosi bere votu.

Au baiagoni gabuna gana gomi tu asi bogo iagoni riba
21 Jesu na ma evaga-guruga genogoirito, ekirato, “Au tu araka-vegitani. Ma Gomi
na bogo vetauguni, senagi gemi vei-rakava nuganai bogo maseni. Au baiagoni gabuna
gana, gomi tu asi bogo iagoni riba.” 22 Benamo Iuda tarimari gekirato, “Gia bekira, gia
beiagoni gabuna Gana gita tu asi bita iagoni. Moga tauna gia tu taugena bevevagini ba?”
23Jesu evaga-veseto, ekirato, “Gomi tu mai tanobara maiga mainana eveimito, senagi au
tu tuguna na amarigoto. Gomi tu mai tanobara tarimari, senagi au tu dia mai tanobara

tarimagu. 24 Moga lorinai au na gomi bakirami, gemi rakavai bogo maseni. Korana bema
au, Keriso, asi bogo vaga-mogoniguni nai tu, gemi rakavai bogo maseni.”

25 Benamo gia na gedanagiato, gekirato, “Goi tu deikara?” Iesu na ma evaga-veserito,
ekirato, “Tovotovonai vegata gemi akiragito-goi kavana. 26 Guruga vovoka bara kiragiri
ema bara vevaga-maoro vinimi, korana gemi veiga lorinai. Senagina sebona mogo, au
etuguguto Barauna tu mogoni, ma gia genana asegagito gurugari tanobarai getanuni
tarimari akira-vararini.”

27 Gia tu asi getugamagi-fakato Iesu na mo tu Tamana ekiragiato-goi. 28 Benamo ma
ekirarito, ekirato, “Gomi na Tarimarima Natuna gau gesi bogo gabi-vaisiani murinai vau,
bogo ribani au tu Keriso. Benamo bogo ribani, au geregagu na kara ta gegu urai mogo
asi aveiani, senagi Tamagu na au kara evaga-ribaguni gurugari mogo, au na gomi akira-
varamini. 2°Ema au etuguguto Barauna tu au gesi, au asi eraga-kwaneguni; korana au
na vanagi-vanagi tu gia na eiaku-iagirini veigari mogo aveirini.” 30 Tarima vovoka na
lesu gevaga-mogoniato, maigeri guruga ekiragirito-goi nai.

Aberahamo natuna
31 Benamo Iesu na mo Iuda tarimari, gia gevaga-mogoniato tarimari, ekirarito,
ekirato, “Bema Gomi na au gegu vevaga-riba gurugari bogo korana-iagirini nai, Gomi
tu mogoni au gegu mero korikori. 32 Benamo guruga mogonina bogo ribaiani, ma mo
guruga mogonina na beruga-vagimini, dagara ta na asi ma bebarubarumini.”

33 Gia gevaga-veseto, gekirato, “Gai tu Aberahamo garakana ema gai tu tarima ta
gena tugu-rakaorakao tarimanai tu asi gaiagoto. Ma goi kamasi nai tu okirani, ‘Guruga
mogonina na beruga-vagimini’?”

34 Jesu na evaga-gurugarito, ekirato, “Akira-korikorimini, deikara rakava eveini, gia
tu vei-rakava gena tugu-rakaorakao tarimana. 35 Tugu-rakaorakao tarimana tu numai
asi betanu-vanagi vanagini, senagi numa tarimana natuna tu numai betanu-vanagi
vanagini. 3¢ Moga lorinai bema Barau Natuna na beruga-vagimini nai, gomi tu bogo
raka-vagi korikorini, dagara ta na asi ma bebarubarumini.

37 Au ribagu gomi tu Aberahamo garakana, senagi gomi gourani, au tu bogono vagigu,
korana gomi na gegu vevaga-riba gurugari tu, asigina ginavagi mogo gogabi-ragerini.
38 Au na tu kara Tamagu genai agitarito dagarari Gomi akira-varamini, a Gomi tu tamami
genana gosegagito dagarari Gomi na goveirini.”

39 Gia na Iesu ma gevaga-veseato, gekirato, “Gai tamama tu Aberahamo.” Ilesu na
evaga-veserito, ekirato, “Bema gomi mogoni Aberahamo natuna nai, gia na eveirito
veigari gomi na maki goro veiri. 40 Au tu Barau genana asegagirito gurugari mogoniri
mabarari gomi akira-varamini, senagi gomi gourani tu, au govagigu gotoni. Aberahamo
mogesi asi eveito. 4! Gomi tu taugemi tamami, (Diabolo), na kara eveini veigana
goveiani.” Gia gevaga-veseto, gekirato, “Gai tu dia kuga-gara tarimama. Gai Tamama
tu Barau mogo geregana.”

Diabolo natuna

42 Tesu na ekirarito, ekirato, “Bema Barau mogoni gomi Tamami nai tu, au goro
ura-vinigu. Korana au tu Barau sevina na aiagomato. Au gegu urai asi aiagomato,
senagi gia na etuguguto. 43 Karase nai au na kara akiragiani gurugana asi gotuga-
magi-fakani? Korana au gegu guruga tu asi ilaila bogo segagirini. 44 Gomi tu tamami
Diabolo gena tarimarima, be Gomi gourani tu tamami na euravini-rakavarini veigari
bogono veiri. Tovotovona na vegata gia tu vevagi-deba tarimana ema guruga mogonina
tu asi ekorana-iagiani, korana gia nuganai guruga mogonina ta tu asi etanuni. Gia
egofagofani, moga tu gia gena maguri korikori. Korana gia tu gofagofa tarimana, ema
gofagofa mabarari tamari. 45 Senagi au na gomi tu guruga mogonina akira-varamini,
nuganai gomi na au tu asi govaga-mogoniguni. 46 Gomi ta na au gegu ai vei-rakava
ta bodogaria ba? A bema au na guruga mogonina akiragiani nai, kara dainai au tu asi

govaga-mogoniguni, ei? 47 Barau natuna na Barau gena guruga besegagiani. A gomi tu
dia Barau natuna, moga lorinai asi gosegagini.”

Tesu ema Aberahamo _

48 Benamo Iuda tarimari na Iesu gekiraiato, gekirato, “Gai tu mogoni gamaoroni. Goi
tu Samaria tarimamu ema iauka rakavana na beborogimu.” 49Iesu evaga-veseto, ekirato,
“Au tu iauka rakavana na asi beborogigu. Au tu Tamagu agubakauani, senagi gomi na au
tu asi Gogubakauguni. 50 Au taugegu aragu vaga-ragena dabarana asi avetauani; senagi
tarima ta na evetauani, ma gia tu Kota esegagini tarimana. 5 Mogoni vegata, akiramini,
au gegu guruga bekorana-iagirini tarimana tu asi bemaseni.”

52 Tuda tarimari gekirato, “Gai toma baga riba-ginikau, goi tu iauka rakavana na
eborogimuto. Aberahamo emaseto, peroveta tarimari maki Gemaseto, a goi okirani,
deikara na goi gemu guruga bekorana-iagirini tarimana tu asi bemaseni. 3 Gai tamama
Aberahamo emaseto. Goi na gia, tamama Aberahamo, ovanagiato, ei? Gia emaseto ema
peroveta tarimari maki gemase-gosito. Goi otugamagini, goi tu deikara?”

54 Jesu evaga-veseto, ekirato, “Bema au taugegu bara vevaga-rage, gegu vevaga-rage
tu asi tauna. Senagina au tu Tamagu na evaga-rageguni. Ma gia tu gomi na gokiragiani,
gokirani, gomi gemi Barau gotoni. >> Gomi tu asi ribami gia, senagi au tu ma ribagu gia.
Bema au bara kira, au asi ribagu gia, au tu gofagofa tarimagu gomi kavana, senagi au
ma ribagu gia ema gena guruga akorana-iagirini. 56 Gomi tamami Aberahamo etuga-
magito, au gegu iagoma garona begitaiani etato, benamo eiakuto. Egitaiato, benamo
iauna enamoto.”

57 Tuda tarimari na lesu gekiraiato, gekirato, “Goi gemu maguri laganiri tu gabana
imaima (50) maki rogosi bene dogaria, ma kamasi tu Aberahamo ogitaiato otoni?”
58 [esu na evaga-veserito, ekirato, “Mogoni akiramini, Aberahamo rogosi rogo bere
gora ve@ata, au tu atanuto-goi.” 59 Benamo fore gegabito, getakia getato, senagi Iesu
egumuto, benamo vekaravari na Rubu Veaga na eraka-rosito.

9

lesu na mata-bubu tarimana evaga-namoato

1 Jesu eraka-vanagito-goi nuganai, tarima ta egitaiato. Mo tarima tu mata-bubu
emagurito. 2 Gena mero na Iesu gedanagiato, gekirato, “Vevaga-riba tarimamu, deikara
evei-rakavato, benamo mai tarima matana bubu emagurito? Gia ba tamana sinana?”
3Jesu evaga-veseto, ekirato, “Dia gia Gena rakava o dia tamana sinana geri rakava dainai,
senagi maigesi evetoreto korana tu, Barau gena seGuka gia genana bene fofori gana. 4 Au
etuguguto Barauna gena gauvei tu lagani nuganai bisini veiri. Bogi mani eiagomani, ma
ta asi begauveini riba. 5 Au rogo tanobarai atanuni nuganai, au tu tanobara mamana.”

6 Mai guruga ekiragiato murinai, lesu tano ai ekanunuto. Kanununa na nigo
emogeato, benamo mo nigo na mata-bubu tarimana matana eianaiato. 7 Ma ekiraiato,
ekirato, “Noiago, goiramu Siloam kounai noa gurigia.” Siloam anina tu “Barau na
etuguato tarimana.” Benamo eiagoto, goirana ea gurigiato, ma egenogoito nai, matana
tu varau eiagaiato.

8 Gia sevina tarimari e vanagi-vanagi enoginogito-goi gabunai gegitaiato-goi tari-
mari gevedanagito, gekirato, “Mai tarima tu noginogi gabunai etanu-tagoto-goi tari-
mana ene?” 9 Kota gekirato, “Tarimana tu maniga.” Senagi kota Gekirato, “Asigina,
mani tu tarima boruna ta, senagina gitagitana mogo gia kavana.” Benamo gia taugena
ekirato, “Tarimana tu au maigegu.” 10 Tarimarima gekirato, “Be goi matamu tu kamasi
boiagaia?” 11 Gia evaga-veseto, ekirato, “Mo tarima arana Iesu, Gia na nigo bemogea, ma
aumatagu ai beianaia, benamo bekiragu, ‘Siloam kounai noa gurigia.” Baiago, bagurigia,
benamo matagu baiagaia.” 12Ma gedanagiato, gekirato, “Tarimana tu aiga?” Gia evaga-
veseto, ekirato, “Au asi ribagu.”

Farisea tarimari na mo enamoto tarimana gevedanagi-iagiato

13 Benamo matana enamoto tarimana Farisea tarimari geri ai gegori-iagoato. 14 Mo
garo lesu na nigo emogeato, ma mata-bubu tarimana matana evaga-namoato tu Sabadi
garona. 1> Mog@a lorinai Farisea tarimari na ma gedanagi-genogoiato, kamasi matana
eiagaiato. Gia na ekirarito, ekirato, “Mo tarima na matagu nigo na eianaiato, benamo
goiragu agurigiato, ma toma tu abogebogeni.” 16 Farisea tarimari kotari gekirato, “Mai
tarima tu dia Barau genana eiagomato, korana gia na Sabadi asi ekorana-iagiani.” Ma
kotari gekirato, “Vei-rakava tarimari na mogesina veigari tu kamasi bege veirini?”
Monana gia taugeri fakari ai gevetavi-kirato.

17 Benamo Farisea tarimari na mo tarima ma gedanagiato, gekirato, “Goi okirani
gia na matamu bevaga-iagaia otoni? Goi na gia tu kamasi ogitaiani?” Gia evaga-
veseto, ekirato, “Gia tu peroveta tarimana.” 18 [uda tarimari na mai tarima gena guruga
asi gevaga-mogoniato, korana ekirato, ‘Tovotovonai au matagu tu bubu, a mai vau
abogeboge-ginikauni.” Moga lorinai tamana e sinana gekea-iagomarito. !° Benamo
gia na gedanagirito, gekirato, “Mai tu gomi natumi ba? Ma mogoni gia tu mata-bubu
emagurito gotoni? Ma kamasi nai tu vau mai ma eboge-bogeni?” 20 Benamo tamana e
sinana gevaga-veseto, gekirato, “Gai ribama, gia tu gai natuma, ema gai ribama maki,
gia tu mata-bubu emagurito. 2! Senagi gai tu asi ribama, maitoma tu kamara dabarai
ebogebogeni. Gai maki asi ribama, dei na matana bevaga-namoa. Godanagia, gia tu
mero barego, be taugena bevaga-veseni.” 22 Tamana e sinana mogesi gekirato, korana
Tuda tarimari gariri geveito nai. Korana Iuda tarimari na gevaga-mogoniato, tarima ta
na Iesu bekiragiani Keriso betoni tarimana tu, rubu na bege tore-vegitaiani. 23 Mogesi
naima tamana e sinana gekirato, “Gia mero barego, be godanagia,” getato.

24 Matana enamoto tarimana ma gekea-genogoiato, benamo gekiraiato, gekirato,
“Barau novaga-ragea, be noguruga-korikori. Gai ribama, goi matamu bevaga-namoa
tarimana tu vei-rakava tarimana.” 25Matana enamoto tarimana evaga-veseto, ekirato,
“Au asi ribagu, gia tu vei-rakava tarimana ba asigi. Dagara sebona mogo ma ribagu: Au
matagu tu bubu, senagi toma tu abogebogeni.”

26 Gia na gekiraiato, gekirato, “Mo tarima tu kara eveiato goi gemu ai? Goi matamu
bubu na tu kamasi evaga-fafaiato?” 27 Gia evaga-veseto, ekirato, “Au na gomi tu varau
bakira-varami, senagi gomi asi Gosegagini. Karase nai Gourani ma gosegagi-genogoi
gotoni? Gomi maki gia gena mero ai bogono iago gotoni ba?”

28 Benamo gia na geguruga-gwagigi viniato, gekirato, “Goi negi gia gena mero, gai
tu Mose gena mero. 29 Gai ribama Barau na Mose evaga-gurugaiato. A mani tarima,
gai asi ribama gia tu ainana eiagomato!” 30 Matana enamoto tarimana evaga-veseto,
ekirato, “Ia, gomi tu kamasi ma gogurugani, ma gokirani Gomi tu asi ribami gia tu ainana
eiagomato gotoni? Senagina gogitaia, Gia na tu au matagu bevaga-namoa. 3! Gita ma
ribara, Barau na vei-rakava tarimari tu asi esegagi-vinirini, a deikara na gia Gekorana-
iagiani e gena ura veigari geveirini tarimari, gia na tu esegagi-vinirini. 32 Tanobara
evesinato na vegata tarima ta rogosi tara segagi, tarima ta mata-bubu egorato tarimana
matana evaga-iagaiato. 33 Bema mai tarima Barau genana asi bere iagoma, gia na dagara
ta asi bere veiariba.” 34 Gia gevaga-veseto, gekirato, “Goi tu omagurito vegata na rakava

tarimamu, ma kamasi tu gai novaga-ribama otoni?” Benamo rubu nugana na gelai-
rosiato.

3

Farisea tarimari geri mata-bubu
35 Jesu esegagito, matana enamoto tarimana tu gelai-rosiato, benamo tarimana
edog@ariato nai tu, ekiraiato, ekirato, “Tarimarima Natuna ovaga-mogoniani ba, ei?”
36 Mo tarima evaga-veseto, ekirato, “Veregauka, gia tu dei? Nokira-varagu, be bana
vaga-mogonia.” 37 lesu na ekiraiato, ekirato, “Tarimana tu varau ogitaiani maiga, goi
initoma gia gesi goguruga-gurugani.” 38 Benamo matana enamoto tarimana ekirato,
“Veregauka, avaga-mogonimuni.” Benamo evetui-tarito, lesu etoma-rakarigo viniato.

39 Tesu ekirato, “Au tu vevaga-kota uranai mai tanobara Gana aiagomato, mata-
bubu tarimari begene bogeboge gana, ema gebogebogeni tarimari matari begene bubu
gana.” 40 Farisea tarimari kota monai gia gesi, mai guruga gesegagiato, benamo
gekiraiato, gekirato, “Goi okirani, gai tu mata-bubu otoni?” 4! lesu evaga-veseto,
ekirato, “Bema gGomi mata-bubu nai tu, Gomi asi gemi rakava goro tanu, senagi gomi
gokirani ‘Gai matama tu iagatago’ gotoni, naima gomi gemi rakava tu rogo iatami ai.”

10

Mamoe narinariri tarimana

1 Tesu ekirato, “Mogoni, au na gomi akira-korikorimini, mamoe maguna Gatama
bokana na asi beraka-togani, senagi dabara ta na befaga-segini tarimana tu lema e
verari-verari tarimana. 2 A mamoe gitagauri tarimana tu gatama-boka na beraka-togani.
3 Gatama-boka narinarina tarimana na gena gatama-boka bekeoani, benamo mamoe
na gia garona gesegagiani. Gia na gena mamoe arari evatorini, benamo egori-rosirini.
4 Gena mamoe mabarari egori-rosirini, benamo gia goirari ai erakani, ma gena mamoe
gia murinai gerakakauni, korana mamoe ma ribari gia garona. > A tarima boruna ta
murina na tu asi bege iagoni, asigina ginavagi; tarima boruna genana tu bege raga-
kwaregani, korana gia garona mamoe tu asi ribari.” ¢Iesu na mo barabore ekira-vararito,
senagi gia tu asi getugamagi-fakato.

Iesu tu mamoe gitagauri tarimana namona

7 Benamo lesu na ma ekirarito, ekirato, “Au na mogoni akiramini. Au tu mamoe
geri gatama-boka. & Geiagoma-guineto tarimari mabarari tu lema e verari-verari
tarimari. A mamoe na garori asi gesegagirito. ® Au tu gatama-boka. Deikara au geguna
beraka-togani tarimana tu bemagurini. Beraka-togani, beraka-rosini, ema ganigani
begoitagoni. 10 Lema tarimana tu asi beiagoma-kavani. Senagi gia tu lema beiagomani,
vagivagi beiagomani, vevaga-rakava kwaikwai beiagomani. A au aiagomato tu, maguri
begene gabia, ema maguri na begene vonuvonu-rage gana.

11 Au tu mamoe gitagauri tarimagu namona. Mamoe narinariri tarimana namona tu
gena maguri etore-tariani mamoe urari ai. 12 Gauvei tarimana gevoiani vau mamoe
egitagauni tarimana, gia tu dia mamoe Gitagauri tarimana korikori, ema gia tu dia
mamoe biagunari. Moga lorinai boga kwaivana rakavana eiagomani begitaiani nai,
mamoe beiaguirini ma beraga-kwaregani. Benamo boga kwaivana rakavana na begabi-
taririni, benamo bevaga-gari lausirini. 13 Ma voina tarimana eraga-kwaregani, korana
gia tu vetugunagi tarimana ma voina, ema mamoe maki asi etugamagi-kaurini.

14 Au tu mamoe narinariri tarimagu namona. Gegu mamoe ribagu e gegu mamoe
maki ma ribari au. 15 Vaga-ilailana Tamagu ribana au e au maki ribagu Tamagu kavana.
Ema gegu maguri maki atore-tariani gia urari ai. 16 Au ma gegu mamoe irauri kotari
getanuni. Senagi Gia mai seri nuganai tu asi tauri rogo. Au na gia maki bagori-
iagomarini. Gia na au garogu bege segagiani, ema gia maki mai seri sebonai bege iagoni
e gitagauri tarimana maki sebona. 17 Tamagu na eura-viniguni, korana gegu maguri tu
atore-tariani, ema ma bagabi-genogoiani. 18 Tarima ta na au gegu maguri asi begabi-
vagiani au geguna. Au taugegu gegu urai atore-tariani. Au tu ma gegu seguka batore-
tariani, ema ma gegu seguka bagabi-genogoiani. Moga tu au Tamagu na ekiraguto bana
veia.

19 Mai guruga garamanai luda tarimari taugeri vekaravari ai mogo ma gevevarekira-
genogoito. 20 Tarima vovoka gekirato, “Gia tu iauka rakavana na beborogia, be bebabo.
Karase nai gia gosegagi-viniani?” 2! Senagi tarima kotari gekirato, “Tarima ta iauka
rakavana na beborogiani nai tu, maigesi asi begurugani. lauka rakavana na mata-bubu
tarimari matari tu kamasi bevaga-fafarini?”

Tuda tarimari na Iesu gebaru-viniato

22 Monai Rubu Veaga Vaga-veagana Verekona lerusalemai garona egabiato. Mo tu
faraka gueri nuganai. 23 Ma lesu tu Rubu Veagai Solomona gena tourage na eraka-
iagoto-goi. 24 Benamo Iuda tarimari na geruga-gegeragiato, benamo gedanagiato,
gekirato, “Gai tu rogo gadaradarani. Aitoma vau bokira-varamani, goi tu deikara?
Bema goi mogoni Keriso, (Barau na ekiragi-toreato vevaga-maguri tauna), nai tu, gemai
novekiragi-fofori ginikau.”

25 Jesu na evaga-veserito, ekirato, “Au na tu varau akiramito, senagina asi govaga-
mogoniguni. Au Tamagu aranai aveirini veigari na tu au gevaga-foforiguni. 26 Senagi
gomi na asi govaga-mogoniguni, korana gomi tu dia au gegu mamoe. 27 Au Gegu
mamoe ha tu au garogu gesegagiani. Ema au ribagu gia, ema gia tu au murigu ai
gerakani. 28 Benamo au na maguri vanagivanagi avinirini, ema gia tu asigina ginavagi
bege maseni; ema ta na au Geguna asi begabi-gerevagirini. 2° Gia tu au Tamagu na au
eviniguto, e au Tamagu tu iaru-korokoro, ta na asi bevanagiani. Ema ta na maki asi
ilaila Gia Gena vegitagau segukana genana begabi-gerevagirini. 3° Au ema au Tamagu
tu sebona mogo.”

31 Benamo Iuda tarimari fore ma gegabito, Getakia getato. 32Iesu na ekirarito, ekirato,
“Veiga namori vovoka gomi goirami ai aveirito. Mo veiga mabarari tu au Tamagu na
eviniguto bana veiri etato. Mogeri veiga mabarari fakari ai tu, kamara veiga Garamanai
gourani au gotakigu gotoni?”

33 Juda tarimari gekirato, “Veiga namona ta Garamanai goi tu asi gatakimuni, senagi
goi na Barau okira-fitogaiani nai. Goi tu tarimarima mogo, senagi taugemu Barau ai
ovevaga-iagoni.”

34 Jesu na evaga-veserito, ekirato, “Gomi gemi taravatu nuganai guruga ta tu maigesi
ekirani, ‘Au akirato, Gomi tu barau.” 35 Gita ma ribara, kara Buka Veagai ekiragiani
gurugana tu etanu-vanagi vanagini. Barau na mo tarimarima ekiragirito ‘barau’, ma
Barau na gena gurug@a evinirito tarimari tu gia. 3¢ A au tu Tamagu na egabi-virigiguto,
ema etuguguto tanobara gana; ma kamasi nai tu gokiraguni, gokirani, au na Barau akira-
fitogaiani, korana au akirani, ‘Au tu Barau Natuna’ atoni ei? 37 Bema au Tamagu gena
veiga asi aveirini nai, asi bogono vaga-mogonigu. 38 Senagi Gena veiga aveirini nai, mo
veiga bogono vaga-mogoniri, bema au asi bogono vaga-mogonigu gotoni tu. Bogono
riba ema bogono vaga-mogonia, Tamagu tu au nugagu ai etanuni, ema au maki Tamagu
nuganai atanuni.”

39 Mo guruga garamanai geurato, lesu ma gegabi-taria Getato, senagina gimari
na mogo ma evegabi-vagito, erakato. 40 Benamo monana lesu ma egenogoito.
Eraka-iagoto, loridana garukana eraka-vanagito, eiagoto reke ta kefo, guinenai loane
ebabatisoto-goi gabuna gana; monai ea tanuto. 4! Tarima vovoka gia genai geiagoto,
benamo gekirato, “loane na vetoga boruna ta asi eveiato, senagi mai tarima gurugana
ekiragirito gurugari mabarari tu mogoni vegata.” 42 Monai tarima vovoka lesu gevaga-
mogoniato.

11

Lasaro gena mase

1 Betania tarimana ta arana Lasaro ekeveto. Betania tu Maria ma tobana guiatona
Mareta geri vanuga. 2 Mai Maria maiga mainana Veregauka muramura bonana namo
vedaureana na edioroato, ema Veregauka kwakuna maki guina na edau-kaukauato
guiatona. Lasaro tu Maria tobana futuana. 3 Benamo mai guiato ruarua na Iesu gena
guruga getuguto, gekirato, “Veregauka, goi na oura-viniani tarimana tu bekeve.” 4Ilesu
na mo vari esegagiato nai tu, ekirato, “Mani keve na tu asi bevei-maseani. Mani tu Barau
gena seguka e mareva baregona bene fofori gana. Ema maniga genana Barau Natuna
begene vaga-ragea.”

> [esu na Mareta ma tarina guiatona Maria ema Lasaro tu eura-vinirito-goi. ¢ Senagi
Lasaro gena keve varina esegagiato tu, garo ruarua rogo ma etanuto, mo etanuto-
goi gabunai. 7 Mo garo ruarua muriri ai gena mero evaga-gurugarito, ekirato, “Gita
tu ma sigenogoi-iago Iudea Gana.” 8 Gena mero na gekiraiato, gekirato, “Vevaga-
riba tarimamu, ini goragani Iuda tarimari na tu fore na getakimu getato, a toma tu
sigenogoi-iago ma otoni.” °lesu na evaga-veserito, ekirato, “Garo ta nuganai horagauna
mabarana tu 12 ene? Bema tarima ta lagani mamanai erakani nai tu, asi bevefutu-nagini,
korana Gia tu mai tanobara lagani mamanai ebogebogeni. 10 Senagi mukunai erakani
tarimana tu evekage-kagekauni, korana gia nuganai mama tu asi etanuni.”

11 Jesu maigesi evaga-guruga-gosirito murinai, ma ekirarito, ekirato, “Gita gatara
Lasaro tu egenani, senag@i au tu aiagoni, gena na navago-tatagaia gana.” 12Benamo gena
mero gekirato, “Veregauka, bema egenani nai tu, vau ma benamoni.” 13 Senagina Iesu na
mo tu emaseto ekiragiato-goi. A gena mero mataboru gekirato-goi tu, eiagaragini nai
egena-maseto ekiragiani, Getato-goi. 1 Benamo lesu na ekiravara-ginikaurito, ekirato,
“Lasaro tu bemase. 1°> Senagi gomi Gemi namo atugamagiani nai aiakuni, mo garo ai au
gia gesi tu asigi, korana maiga genana au bogo vaga-mogoniguni. Be si-iago genai.”

16 Benamo Tomasi, arana ta tu Didimo o Kafa getato-goi, na Iesu gena mero kotari
ekirarito, ekirato, “Gita maki gia gesi si-iago, be gia gesi bisini mase-sebona.”

Iesu tu maguri korana

17 Jesu ma eragasito nai eribato, Lasaro tauganina tu garo vasivasi (4) guri ai varau
begena. 18 Betania e lerusalema vefakari tu kilomita toitoi (3) kavana. 19 Ema Iudea
tarimari vovoka Mareta e Maria geri ai geiagoto, tauri begene vaga-gwagigiri gana,
korana tobari emaseto bene.

20 Mareta esegagito, lesu tu eiagomato-goi nai, eraga-raka toregau-iagoto lesu gesi
gea vedogarito. A Maria tu numai etanu-gwagigito. 2! Benamo Mareta na lesu ekiraiato,
ekirato, “Veregauka, goi bere mainai kavana tu, au tobagu asi bere mase. 22 Senagi au
ribagu, initoma maki kara dagara Barau bonogiani tu, Barau na bevinimuni.”

23 Jesu na ekiraiato, ekirato, “Goi tobamu tu bevarigisi-genogoini.” 24 Mareta na
lesu evaga-veseato, ekirato, “Au ribagu, Garo magonai varigisi-genogoi garonai gia tu
ma bevarigisi-genogoini.” 25 Iesu na Maria ekiraiato, ekirato, “Au tu varigisi-genogoi
ema maguri. Au bevaga-mogoniguni tarimana tu bemaseni, senagina rogo maguri
betanuni. 26 Ema deikara maguri etanuni nuganai, au evaga-mogoniguni tu asigina
ginavagi bemaseni. Mai guruga ovaga-mogoniani ba?”

27 Mareta na ekiraiato, ekirato, “Oi Veregauka, au na avaga-mogoni korikorimuni, goi
tu mogoni Keriso, Barau Natuna, tanobara gana boiagomani tarimamu.”

lesu etagito

28 Mareta mogesi ekirato murinai egenogoi-iagoto, benamo tarina Maria vekuretogai
ea kea-Gairiato, ekirato, “Vevaga-riba tarimana tu beiagoma ema goi ekeamuni.”
29 Maria na mo guruga esegagiato nai, asikauna evarigisito, benamo Iesu genai eiagoto.
30 Mo horai Iesu tu vanugai rogosi rogo bere raka-toga, gia rogo Mareta na mo
edogariato gabunai rogo. 3! Iuda tarimari, Maria getanu-dukudukuato-goi tarimari,
na Maria gegitaiato, eraga-varigisito ma eraka-rosito nai tu, murina na gerakato. Gia
mataboru gekirato, Maria tu gara gana eiagoni, mase tarimana nea tagi-vinia gana.

32 Maria eiagoto, lesu sevinai eragasito, ma lesu egitaiato nai tu, kwakuna koranai
evetui-tarito, benamo evaga-gurugaiato, ekirato, “Veregauka, goi bere mainai kavana
tu, au tobagu asi bere mase.”

33 lesu na Maria egitaiato etagito-goi, ema mo Iuda tarimari, gia gesi geiagomato
tarimari, maki getagito-goi nai tu, gia nugana maki tugamagina egabi-rakavaiato, dori
etagito. 34 Benamo lesu na edanagirito, ekirato, “Ainai Gotoreato?” Gia na gevaga-
veseato, gekirato, “Veregauka, noiagoma, be noma gitaia.” 35 Iesu etagito. 3¢ Benamo
Iuda tarimari gekirato, “Gogitaia, Lasaro tu euravini-rakavaiani.” 37 Senagi Iuda tarimari

kotari gekirato, “Mai tarima na mata-bubu tarimana matana evaga-iagaiato, be Lasaro
maki asi vegata bere vaga-masea, ene?”

Iesu na Lasaro mase na evaga-varigisi genogoiato

38 Monana lesu nugana ma evaga-vekwaragi lelevagiato, benamo gara gabuna gana
eiagoto. Mo gara forena kougana tu fore ta na Getabe-gauato. 39 Iesu ekirato, “Fore
gogabi-vegitaia.” Ma Mareta, mo mase tarimana tobana, na lesu ekiraiato, ekirato,
“Veregauka, gia emaseto Garona na beiagoma toma tu Garo vaga-vasivasina (4), be
bonana tu rakava kwaikwai banagu.” 40 Iesu na Mareta ekiraiato, ekirato, “Au na goi
tu bakiramu, bema bovaga-mogoniguni nai, Barau marevana baregona bogitaiani basi,
ene?” 41 Benamo mase tarimana Getoreato gabuna na fore gegabi-vegitaiato. Moga
murinai lesu eboge-vaisito, benamo ekirato, “Tamagu o, au na goi atanikiumuni, korana
goi na varau bosegagigu. 42 Au ribagu, goi na vanagivanagi osegagiguni. Senagi maigesi
akirani korana tu mai tarimarima geruga-tagoni maigeri urari ai. Be gia nabegene vaga-
mogonia, au tu goi na otuguguto.”

43 Mogesi egurugato murinai ekea-fararato, ekirato, “Lasaro, noma rakarosi!”
44 Benamo mo emaseto tarimana mase dabugari na gimana kwakuna viriviri-tari e
goirana ekumu-iagiato dabugana gesi ema raka-rosito. Iesu na ekirarito, ekirato,
“Gorugaia, be neraka.”

lesu vagivagina dabarana gevetauato
Mataio 26:1-5; Mareko 14:1-2; Luka 22:1-2

45 Benamo mo Iuda tarimari vovoka, Maria genai geiagoto mogeri, Iesu na mo veiga
eveirito gegitarito nai, vovoka tu Iesu gevaga-mogoniato. 4¢ Senagi kotari tu gegenogoi-
iagoto Farisea tarimari geri ai, benamo lesu na kara eveirito dagarari gea kira-vararito.
47Benamo Rubu Veaga vereri baregori ema Farisea tarimari na kanisoro tarimari gekea-
vegogorito, benamo gekirato, “Gita tu kara toma taveiani? Mai tarima na vetoga
boruri vovoka eveirini. 48 Bema Gia maigesi gita na bita gita-guiragiani mogo nai
tu, tarimarima mabarari na gia bege vaga-mogoniani. Benamo Roma tarimari bege
iagomani, gita gera gabu (o Rubu Veaga) ema Gera tanobara gita gerana begema gabi-
vagiani.”

49 Benamo Gia fakari ai tarima ta arana Kaiafas, gia mo lagani ai tu Rubu Veaga
verena baregona, gia na ekirarito, ekirato, “Gomi dagara ta tu asi ribami! 50 Gomi asi
gotugamagi-fakani, namona tu tarima sebona mogo tarimarima mabarari urari ai bene
mase, a mai tanobara mabarana bege vaga-rakava gosigosiani tu asi namo.” 5! Gia
mogesi ekirato tu, dia gia taugena nugana siga mogo egurugato; senagi gia mo lagani ai
tu Rubu Veaga verena baregona, moga lorinai gia mo tu eperovetato, Iesu tu bene mase
Tuda tarimari mabarari urari ai. 52Ema Iesu tu dia Iuda tarimari mogo urari ai bemaseni.
Senagi Barau natuna gabu irauirau ai Getanu-lausilausini tarimari mabarari bene gabi-
vegogori, dogoro sebonai bene vaga-iagori gana.

53 Moga lorinai mo garo na evesinato eiagoto tu, Iuda tarimari baregori na Iesu kamasi
bege vagi-maseani dabarana gevetauato. 54 Mogesina naima Iuda tarimari goirari ai lesu
asi eraka-foforito-goi. Mo gabu na eraka-vegitato, eiagoto tano fakana asi tarimarimana
gabuna sevinai, vanuga ta arana Efraim gana. Gena mero gesi monai gea tanuto-goi.

55 Tuda tarimari geri Pasova verekona tu ekavinagito. (Moga tu Iuda tarimari mase
aneruna na evanagirito mogo, asi evagirito verekona). Ma Iuda tarimari vovoka mo
tanobarai getanuto Ierusalemai gema raka-vegogoto. Gia gema raka-vegogoto tauna
korikori, Barau goiranai begene veiareva vauro, Pasova verekona bene vesina. 5¢ Gia
na lesu gegita-vetauato-goi, ma Rubu Veaga nuganai geruga-vegogoto nai tu, taugeri
fakari ai mogo gevedanagi-vedanagito, gekirato, “Gomi tu kamasi mani gotugamagini?
Mai vereko ai toma ema goira-refoni ba?” 57 Rubu Veaga vereri baregori ema Farisea
tarimari na vevaga-nagi gurugana tu varau Iuda tarimari gevinirito, gekirarito, bema

ta besegagini Iesu tu ainai, gia tu maoromaoro bene iago, Iuda vereri benea kira-varari,
be begene gabia.

12

Maria na lesu edigaiato Betania ai

1 Pasova o Iuda tarimari mase aneruna na evanagirito mogo verekona tu Garo
imaima sebona (6) rogo goirai nuganai, Iesu Betania gana eiagoto. Lasaro tu Betaniai
etanuto-goi, ema monai emaseto, ma Iesu na mase na evaga-varigisiato. 2 Monai
lesu gabiragena ganiganina geveiato. Mareta na gari ganigani edabaraiato, ma
Lasaro maki monai ganigani gabunai getanu-vegogoto tarimari gesi getanu-vegogoto,
geganiganito. 3 Benamo Maria na muramura bonana namo vedaureana lita kwana
kavana egabiato, benamo Iesu kwakuna fanafanana ediga-iagiato, ema guina na lesu

kwakuna fanafanana ma edau-kaukauato. Ma numa mabarana tu mo muramura bonana
na evaiato. Mo muramura tu gauga arana nad gokana na geveito-goi, ema voina tu

varage rakava. 4 Senagi lesu gena mero ta arana Iudas Isakariota, mai tu lesu vau ma
bea revaiani tarimana, ekirato, > “Karase mai muramura mabarana tu silva moniri sinau
toitoi (300) ai asi bevoivoi-iagia? (Mai tu tarima ta davana lagani ta nuganai kavana).
Bere voivoi-iagia, be voina monina bere gabia tu, asi Geri-gari tarimari bere viniri.” ¢ Gia
mogesina egurugato tu, dia asi geri-gari tarimari evetuga-gwarito-goi lorinai, senagi
korana gia tu lema tarimana naima. Gia na tu moni fusena egwa-rakao rakaoato-goi,
ma mo fuse ai moni elemarito-goi, benamo Gena ura dagarari evoi-iagirito-goi.

7 Benamo lesu ekiraiato, ekirato, “Goraga-kwanea, mai vavinena tu kara bere veia
dagarana beveia, gia na au tauganigu muramura na bedau-guinea, gurigurigu gana. & Asi
geri-gari tarimari tu vanagivanagi gomi gesi bogo tanuni, a au tu vanagivanagi gomi
gesi asi batanuni.”

Rubu Veaga vereri baregori na Lasaro begene vagia getato
9 Tuda tarimari vovoka tabutabu gesegagito Iesu tu Betania ai. Benamo mogana
geiagoto, dia Iesu mogo uranai, senagi Lasaro maki begene gitaia gana. Lasaro tu mase
na lesu na evaga-varigisi genogoiato. 1© Mogesi naima Rubu Veaga vereri baregori tu
geboiogato, Lasaro maki begene vagi-masea getato. 1 Korana tu gia dainai luda tarimari
vovoka gia gerina geraka-vegitato, benamo Iesu Gevaga-mogoniato.

Iesu gena rakatoga lerusalemai gevonevone-rage viniato
Mataio 21:1-11; Mareko 11:1-11; Luka 19:28-40

12 Ma elaganito nai, vereko uranai geiagomato tarimari vovoka gesegagito, Iesu tu
lerusalema gana varau eraka-iagomato-goi. 13 Galamo lauri noga dagarari gegabito,
benamo Iesu genai geiagoto, gegabato, gekirato,
“Hosana!
Isaraela geri Kini sivaga-namoa,
Veregauka aranai eiagomani
tarimana sivaga-namoa!”
14 Ma Iesu na doniki natuna ta edogariato, benamo iatanai etanukauto, Buka Veaga
nuganai ekirani ilailanai,
15 “Sjona natuna,
(Ierusalema tarimami), asi gogari,
goboge, gemi Vere eiagomani,
gia tu doniki natuna iatanai betanukau.”
16 Mo garo ai gena mero na maigeri tu asi getugamagi-fakarito. Senagi Barau na Iesu
evaga-rageato e mareva baregona eviniato murinai vau, gia geriba-maoroto, maigeri
mabarari getorerito tu, gia gekiragiato. Ema geribato, mo veiga mabarari tu gia genai
geveirito.

17 Jesu na Lasaro gara forena kougana na ekea-rosiato, ema mase na evaga-varigisiato
garonai, tarimarima tu gutuma-bara gia gesi. Benamo mogeri tarima na mo veiga

gegitaiato varina tu rogo Gevari-fiuato-goi. 18 Tarima Gutuma geiagoto lesu gesi
vedogari, korana gesegagito, Iesu na mo vetoga boruna eveiato dainai. 19 Mogesina nai
Farisea tarimari taugeri fakari ai gevedare-mutukato, gekirato, “Gogitaiani, Gomi tu asi
gokokoreni. Goboge, mai tanobara tarimana mabarana tu gia murinai gerakani.”

Grik tarimari kotari na lesu gevetauato

20 Vereko garonai toma-rakarigo uranai lerusalema gana gevarageto tarimari fakari
ai tu, Grik o Helene tarimari kotari maki gerakakauto. 2! Gia geiagoto Filipo Genai,
benamo gekiraiato, gekirato, “Verebara, gai Gaurani tu lesu Gagitaia gatoni.” Filipo
tu Galilea tanonai vanuga arana Betesaida tarimana. 22 Filipo eiagoto Anduru ea
kiraiato, benamo tauri ruarua geiagoto, lesu gekiraiato. 23 Iesu na evaga-veserito,
ekirato, “Garona varau bema-ragasi, Tarimarima Natuna mareva baregona begabiani.
24 Mogoni korikori akiramini, widi Guena tano nuganai beketo-gurani ema bemaseni
vau, vovokari gia genana bege gorani. A widi uena tano ai asi beketoni ema asi
maki bemaseni nai, geregana mogo betanuni. 25 Gena maguri eura-viniani tarimana
na maguri vanagivanagi tu asi begabiani, beleaiani. A mai tanobarai gena maguri
etugamagi-fitogaiani tarimana na, gena maguri tu etore-tagoani maguri vanagivanagi
gana. 26 Au vetugunagigu eiago-vinini tarimana tu au murigu na bene raka; be au ainai,
au vetugunagigu eiago-vinini tarimana maki monai au gesi. Au vetugunagigu eiago-
vinini tarimana tu, au Tamagu na gia maki bevaga-namoani.”

Iesu gena mase eguruga-iagiato

27 “Maitoma au nugagu tu evekwaragini, e Gegu tugamagi bebarego. Be kara batoni?
Nakira, ‘Tama, mai hora na noma vaga-magurigu’ nasi? Asigina, au gegu iagoma tauna
korikori aoanai tu mai bama ragasi maigea. 28 Tamagu, goi aramu novaga-ragea.”
Benamo garo ta guba na emarigoto, ekirato, “Au na aragu tu varau bavaga-ragea, ema
mai maki ma bavaga-rage genogoiani.”

29 Tarima Gutuma monai ruga-vegogo na mo garo gesegagiato, benamo gekirato,
“Guba begurua.” Ma kotari gekirato, “Aneru ta na bevaga-gurugaia.” 3°Iesu na evaga-
veserito, ekirato, “Mani garo tu dia au uragu ai nai beiagoma, senagi gomi urami ai nai
beiagoma. 3! Maitoma tu tanobarai Barau na vevaga-maoro eveiani. Maitoma Barau
na mai tanobara verena, Satani, evaga-darereani. 32 Benamo au tano iatana na bege
gabi-vaisiguni, monana tarimarima mabarari au gegu ai bainu-kavirini.” 33 Gia maigesi
egurugato tu, gia gena mase ai tu aigesi bemaseni moga ekiragi-rosiato.

34 Tarimarima gevaga-veseto, gekirato, “Gai taravatu gurugari na gasegagito, Keriso
tu betanu-vanagi vanagini, ma goi kamasi nai tu okirani, Tarimarima Natuna tu bege
gabi-vaisiani? Tarimarima Natuna tu deikara ei?” 35> Benamo Iesu na ekirarito, ekirato,
“Mama gomi gesi tu asi betanu-maukani. Mama rogo gomi gesi nuganai, mamai goraka,
mukuna na begabimini garina. Mukuna nuganai erakani tarimana tu asi ribana, gia
tu aigana eiagoni. 3¢ Mama rogo gomi gesi nuganai, mama bogono vaga-mogonia, be
mama natunai bogono iago.”

Maigeri guruga ekiragi-gosirito murinai eraga-kwanerito, benamo eiagoto, asi bege
goitagoani gabunai etanuto-goi.

Tuda tarimari na Iesu rogo asi gevaga-mogoniato-goi
37 lesu na Iuda tarimari Joirari ai vetoga boruri vovoka eveirito, senagi rogo mo
asi gevaga-mogoniato-goi. 38 Monana peroveta tarimana arana Isaia gena guruga
emogonito, Isaia maigesi ekirato,
“Veregauka, deikara na gai gema guruga bevaga-mogonirini?
Deikara genai Veregauka gena seguka befoforini?”
39 Gia na lesu asi gevaga-mogoniato anina tu, Isaia gabu tai gena toretore ai ma

ekirato,
40 “Barau na matari evaga-tufarito,

ema nugari evei-mukunarito,

korana matari na asi begene bogeboge,

ema nugari ai asi begene tugamagi-faka gana.

Au gegu ai bege genogoini,

benamo bavaga-namorini garina.”

41Tsaia mogesi ekirato, korana gia na Iesu marevana e seGukana baregona egita-guineato
nai, benamo gia eguruga-iagiato.

42 Tuda gorikauna vereri vovoka na maki Iesu gevaga-mogoniato, senagi Farisea
tarimari gariri geveito-goi, be lesu asi gekiragi-foforiato-goi. Korana bema bege kiragi-
foforiani nai tu, Farisea tarimari na rubu na bege tugu-vagirini garina. 43 Korana mo
Iuda vereri geri ura baregona tu, tarimarima na begene vaga-rageri, a Barau na bene
vaga-rageri tugamagina tu asi geveiato-goi.

lesu gena guruga na tarimarima bekota-vinirini

44 Tesu efararato, ekirato, “Au bevaga-mogoniguni tarimana tu dia au evaga-
mogoniguni, senagi au etuguguto Barauna evaga-mogoniani. 4> Ema au egitaguni
tarimana na tu au etuguguto Barauna egitaiani. 4 Au tu mama, mai tanobara gana
aiagomato, be au bevaga-mogoniguni tarimana tu mukuna nuganai asi betanuni. 47 Ma
bema tarima ta na au gegu guruga esegagiani, senagi asi evaga-mogoniani, au na mo
tarima tu asi bakota-viniani. Korana au tu dia tanobara kota-vinina gana aiagomato.
Asigina. Au tu tanobara vaga-magurina gana aiagomato. 48 Au erugaguni ema au gegu
guruga asi egabi-ragerini tarimana, kota-vinina tarimana ta etanuni. Au na akiragirito
gurugari, mogeri guruga na gia begea kota-viniani mo garo magonai. 4° Korana au tu
dia taugegu gegu maoro ai agurugani. Senagi Tamagu, au etuguguto Barauna, na evaga-
nagiguto au na kara gurugana bana kiragia ema kamasi bana kiragia. 5° Au ribagu,
Tamagu gena guruga na tarimarima maguri vanagivanagi bege gabini. Moga lorinai
au na kara akiragirini gurugari tu, kara dagara Tamagu na ekiraguni bana kiragiri etoni
gurugari mogo.”

13

Iesu na Gena mero kwakuri egurigirito

1 Pasova o Iuda tarimari mase aneruna na evanagirito mogo verekona tu dori
egabiato-goi, benamo Iesu eribato, mai tanobara beiaguiani ma Tamana genai be-
varageni garona tu varau beragasi. Mai tanobarai gena tarimarima getanuto euravini-
rakavarito, ma Gena veuravini geri ai tu asi edokoto, eiagoto mo magona.

2 lesu ma gena mero gesi lavilavi ganiganina geganiato-goi nuganai, Diabolo na
Tudas Isakariota, Simona natuna, nugana eganiato, Iesu bene revaia gana. 3 Iesu ribana,
Tamana na dagara mabarari tu gia gena seguka gaburenai etorerito. Ema ribana maki,
gia tu Barau genana eiagomato, ema ma begenogoini Barau genai; 4 benamo ganigani
gabuna na evarigisito, gena koudi ekoki-vagiato, benamo taugela erigoato. 5 Benamo
nagu ai nanu ebubuto, benamo gena mero kwakuri egurigirito, ma erigoato taugelana
na tu edau-kaukaurito.

6 Kwakuri egurigi-iagomato mo, Simona Petero genai eragasito, benamo Petero na
ekiraiato, ekirato, “Veregauka, goi tu au kwakugu nogurigia otoni?” 7 Iesu na evaga-
veseato, ekirato, “Maitoma au na kara aveiani veigana tu asi otugamagi-fakaiani, senagi
gabivau boribani.” 8 Petero na ekiraiato, ekirato, “Asigi, au kwakugu goi na tu asigina
ginavagi bogurigiani.” lesu na evaga-veseato, ekirato, “Bema au na goi kwakumu asi
bagurigiani nai, goi tu dia au gegu mero.” 9 Simona Petero ekirato, “Veregauka, dia
kwakugu mogo, senagi gimagu ema debagu maki.” 10 Iesu na ekiraiato, ekirato, “Efouni
tarimana tauganina mabarana tu veiareva, be gia tu kwakuna mogo begurigiani. Gomi
mabarami tu veiareva, senagi sebona ta mogo asi veiareva.” 11 Iesu ma ribana deikara
na gia berevaiani; mogesina nai ekirato, “Dia mabarami veiareva.”

12 Kwakuri egurigi-gosito murinai, gena dabuga baregona ma eveiato, ema eiagoto
gena tanutanu gabunai ea tanu-tarito, benamo ekirarito, ekirato, “Au na Gomi
gemi ai kara baveia veigana tauna korikori bogo tugamagi-fakaia ba? 13 Gomi na
au gokiragiguni, gokirani ‘Vevaga-riba Tarimana’ ema ‘Veregauka’, mo tu mogoni
gokiragiguni, korana au tu mogoni Vevaga-riba Tarimagu ema VereGauka. !4 Bema
au gomi gemi Veregauka ema Vevaga-riba tarimagu na gomi kwakumi bagurigiri nai,
gomi maki taugemi fakami ai mogo karomi tari kwakuri bogono gurigiri. 15> Korana au
na bavaga-gitami, be au na kara gomi gemi ai baveia veigana, gomi na maki bogono
veia. 1 Au na gomi mogoni akiramini, gauvei merona na gena vere asi bevanagiani,
e vetugunagi merona na betugua tarimana asi bevanagiani. 17 Toma maigeri dagara
mabarari gomi na bogo ribari, bema bogo veirini nai tu bogo iakuni.

Iesu gena mase ekiragi-foforiato

18 Auna gomi mabarami asi akiragimini, au na agabi-virigirito tarimari tu au ribagu.
Senagi mai tu Buka Veaga nuganai getorerito gurugari begene mogoni gana: ‘Deikara
au gesi beredi baga gani-vegogoani tarimana tu, kwakuna gwadirina begabi-vaisiani
au gegu ai.” (Moga anina tu, Iesu ma bekira-fitogaiani, benamo vagi-masena dabarana
beveiani). 19 Toma au na goirai bege gorani dagarari akira-varamini, be bege gorani nai
tu bogono riba-maoro, (Barau na etuguato) Tarimana tu Au. 20 Mogoni akiramini, au
na atuguani tarimana egabi-rageani tarimana na tu au egabi-rageguni. Ma au egabi-
rageguni tarimana na au etuguguto tarimana, Barau, egabi-rageani.”

Tesu Iudas Isakariota na berevaiani ekiragiato
Mataio 26:20-25; Mareko 14:17-21; Luka 22:21-23

21Jesu na maigeri guruga ekiragirito murinai, nugana evekwaragi-baregoto, benamo
eguruga-foforito, ekirato, “Akira-korikorimini, gomi ta na tu au borevaguni.” 22Benamo
gena mero gevegita-vegitato, asi ribari deikara ekiragiato. 23 Gena mero vekaravari
ai lesu na eura-viniato-goi merona tu gia genai evetabekauto. 24 Ma Simona Petero
na vetogai mogo loane evaga-gurugaiato, eurato, lesu nedanagia deikara ekiragiani.
25 Benamo (lesu na eura-viniato-goi merona) lesu genai ma evetabekauto, benamo
edanagiato ekirato, “VeregGauka, mo tu deikara, ei?” 2¢ lesu evaga-veseto, ekirato, “Au
na beredi bafereiani, benamo gia baviniani tarimana tu mogea.” Benamo lesu na beredi
efereiato, ma Simona natuna, Iudas Isakariota, eviniato.

27 Tudas na mo beredi egabiato, benamo Satani nuganai eraka-gurato. Benamo Iesu na
ekiraiato, ekirato, “Kara ourani noveia tu novei-garimogia.” 28 Senagi mo geganigani-
vegogoto tarimari tu sebona ta maki asi eribato, karase nai Iesu na mogesi ekiraiato.
29 Moga nuganai Iudas tu moni mauga-maugana egita-gauato-goi. Mogesina naima gia
kotari Getugamagito, Iesu na tu bekiraia, vereko ai karakara geura-vinirini dagarari nea
voiri, o asi geri-gari tarimari dagara tari nea viniri getato. 3° ludas na mo beredi egabi-
rageato murinai tu, asikauna mo numa na eraka-rosito. Mo tu varau ebogito.

Iesu Petero na bekira-Gunigauani ekiragiato

31 Judas eraka-rosito murinai, Iesu ekirato, “Maitoma Tarimarima Natuna bege vaga-
rageani, ema Barau maki Natuna Genana bege vaga-rageani. 32 Bema Barau na lesu
bakunai vevaga-rage e mareva baregona begabiani nai tu, Barau taugena na maki
taugena gena mareva baregona Tarimarima Natuna beviniani. Ma Barau na asikauna
beviniani. 33 Natugu, au gomi gesi tu asi bita tanu-maukani. Benamo gomi na au
ma bogo gita-vetauguni. Au na Iuda tarimari avaga-gurugarito ilailanai, gomi maki
mo guruga sebona avinimini: Au aiagoni gabuna gana, gomi tu asi bogo iagoni riba.
34 Taravatu gurugana variguna avinimini. Tarikakami gesi bogono veuravini. Au na
gomi aura-vinimini ilailanai, Gomi maki tarikakami gesi bogono veuravini. 35 Bema
gomi tarikakami gesi bogo veura-vinini nai, tarimarima mabarari bege ribani, gomi tu
au gegu mero.”

36 Simona Petero na lesu edanagiato, ekirato, “Veregauka, goi tu aigana oiagoni?”
lesu evaga-veseto, ekirato, “Au aigana aiagoni gabuna gana, maitoma au murigu na tu asi
bogo iagomani, senagi gabivau bogo iagomani murigu na.” 37 Petero na lesu ekiraiato,
ekirato, “Veregauka, kara dainai toma au goi murimu na tu asi baiagosini riba? Au tu
goi uramu ai gegu maguri batore-tariani, bamaseni.”

38 Jesu na Petero evaga-veseato, ekirato, “Goi gemu maguri tu au uragu ai botore-
tariani otoni? Akira-korikorimuni, kokoroku rogosi rogo bene gogi nuganai, goi na au
tu vaga-toitoi bokira-gunigauguni.”

14

lesu tu dabara

1 “Nugami asi begene rage, ema asi bogono tugamagi-gutuma. Barau bogono vaga-
mogonia, ema au maki bogono vaga-mogonigu. 2 Au Tamagu gena numai daigutu tu
asisebo; bema asigi nai tu, mai guruga gomi asi bara kira-varami: Au aiagoni tu, gomi
gemi gabu ta arovina-toreani. 3 Benamo aiagoni, gomi gemi gabu barovina-toreani.
Barovinatore-gosiani vau, ma bagenogoi-iagomani, benamo Gomi bagori-iagomini au
gesi bita tanuni. Be au ainai batanuni gabunai, gomi maki monai au gesi bita tanuni.
4 Au baiagoni gabuna dabarana tu gomi ma ribami.”

5 Tomasi na ekiraiato, ekirato, “Veregauka, gai tu asi ribama goi aigana oiagoni, ma
dabara tu kamasi baga ribaiani?” ¢lesu na ekiraiato, ekirato, “Dabara tu au, e mogonina
maki au, ema maguri maki au. Tarima ta Tamagu genai dabara boruna na ta asi beiagoni.
Asigina ginavagi. Au geguna mogo. 7 Bema mogoni au gomi na goribaguto tu, au
Tamagu maki goro ribaia. Ma toma vau goribaiani ema varau bogo gGitaia.”

8 Filipo na lesu ekiraiato, ekirato, “Veregauka, Tamara novaga-ribama, be nugama
begene genatari.” 2 Iesu na ekiraiato, ekirato, “Filipo, au goi gesi tu kai-vegata atanuto,
ma goi na au tu rogosi rogo boro ribagu? Au egitaguni tarimana na Tamagu egitaiani.
Ma goi tu kamasi nai okirani, ‘Tamara novaga-ribama otoni?” 10 Goi na asi ovaga-
mogoniani, au tu Tamagu nuganai, ma Tamagu tu au nugagu ai, ei? Au na gomi avaga-
gurugamini gurugari tu dia au taugegu gegu maoro ai avaga-gurugamini. Asigina. Mai
tu Tamagu, gia tu nugagu ai etanuni, gia na gena gauvei eveirini. 11 Au akirani, au tu
Tamagu nuganai atanuni ema Tamagu tu au nugagu ai etanuni atoni nai tu bogono vaga-
mogonigu. Bema asigina nai, mai veiga aveirini gogitarini nai bogono vaga-mogonigu.

12 Mogoni akiramini, au evaga-mogoniguni tarimana tu, au na aveirini veigari, Gia na
maki beveirini. Ema Gia na tu veiga barego lelevagiri beveirini, au na aveirini veigari tu
bevanagirini. Korana au tu Tamagu genai ma aiagoni. 13 Ema au aragu ai karakara bogo
nogirini tu, au na baveirini. Monana Tamagu bege vaga-rageani Natuna bakunai. 14 Au
aragu ai kara bogo nogi-ragerini dagarari mabarari tu, veigari au na baveirini.”

Iesu na lauka Veaga ekiragi-toreato

15 “Bema gomi na au goura-viniguni nai tu, au gegu taravatu gurugari bogo korana-
iagirini. 16 Benamo au na Tamagu banogiani, bena gia na vevaga-kava tarimana ta ma
bevinimini. Mo vevaga-kava tarimana tu gomi gesi betanu-vanagi vanagini. 17 Gia
tu guruga mogonina evaga-foforiani laukana. Gia tu tanobara magurinai Getanuni
tarimari na asi bege gabi-rageani riba, korana asi gegitaiani ema asi geribaiani. Senagi
gia gomi tu ma ribami, korana gia tu Gomi Gesi gotanuni ema gomi nugami ai betanuni.

18 Au na gomi geregami gara noga asi baiaguimini. Au ma bagenogoi-iagomani gomi
gemi ai. 19 Tanobara tarimari na asi ma bege gitaguni garona tu asi managa, senagi
gomi na tu bogo gitaguni. Gomi tu au amaguri-tagoni bakunai, be bogo maguri-tagoni.
20 Mo garo ai Gomi bogo ribani, au tu Tamagu nuganai atanuni, ema gomi au nugagu ai
gotanuni, ema au gomi nugami ai atanuni. 2! Au gegu taravatu gurugari egabi-ragerini
ema ekorana-iagirini tarimana na tu au eura-viniguni. Ema au eura-viniguni tarimana

tu au Tamagu na maki beura-viniani. Auna maki baura-viniani ema au taugegu gia genai
bavevaga-foforini.”

22 Tudas, dia Iudas Isakariota, na ekiraiato, ekirato, “Veregauka, kamasi nai goi
taugemu Gai Gemai tu bovevaga-foforini, senagi tanobara genai tu asigina?” 23Iesu na
evaga-veseato, ekirato, “Au eura-viniguni tarimana na au gegu vevaga-riba bekorana-
iagiani. Benamo au Tamagu na mo tarima beura-viniani. Benamo tauma ruarua baga
iagoni gia genai, bena gia gesi baga tanu-vanagi vanagini. 24 Au asi eura-viniguni
tarimana tu, au gegu guruga asi ekorana-iagirini. Mai guruga gosegagirini tu dia au
gegu, senagi Tamagu gena; au tu gia na etuguguto.

25 Gomi gesi rogo atanuni nuganai, maigeri guruga gomi akira-varamini. 26 A gomi
vaga-kavami tarimana tu lauka Veaga. Gia tu au aragu ai Tamagu na betugu-iagomaiani.
Gia na dagara mabarari bevaga-ribamini, ema au na kara akiragirito dagarari, gemi
tugamagi ai ma bevaga-fofori genogoirini. 27 Maino gomi gesi mai aiaguiani. Mai tu
au gegu maino gomi avinimini. Ema mai maino au na gomi avinimini tu, dia tanobara
tarimari na gomi gevinimini kavana avinimini. Nugami asi begene rage e asi bogono
tugamagi-gutuma ema asi bogono gari. 28 Au baguruga bogo segagia, au bakira, ‘Au tu
araka-gerevagini, senagi ma bagenogoi-iagomani gomi gemi ai.” Bema au bogoro ura-
vinigu nai tu, Tamagu genai aiagoni, be goro iaku, korana au Tamagu tu iaru-korokoro,
au iata-ragegu ai. 2° Mai veiga tu rogosi rogo bere gora nuganai akira-varamini. Be mai
veiga befoforini nai, bogono vaga-mogonigu. 3° Au Gomi gesi asi bita guruga-guruga
maukani, korana mai tanobara egori-kauani verena, Satani, tu dori eragasini. Gia tu asi
kokorena, be au gegu ai kara ta asi beveiani. 31 Senagi mai tanobara tarimari begene
riba, au na Tamagu aura-viniani. Ema au tu Tamagu na ekiragiato ilailanai aveini.

Be govarigisi, mai gabu na siraka-vegita.”

15

Vine ema legana

1“Au tu vine gauna korikori, ma au Tamagu tu vine tavogana gauvei-iagina tarimana.
2 Vine legari au gegu ai kafakau dagarari, asi gegGwani legari tu, gia na ebasi-vagirini;
ma lega mabarari ma gwari tu, gia na eiarevarini, beGene gwa-vovoka uranai. 3 Gomi
tu varau bogo iareva-gosi. Mo guruga avinimito mogeri na bege iarevami. 4 Au gegu
ai bogono kafakau, be au maki Gomi gemi ai kafakau-tago bana tanu. A vine legana
ta geregana mogo nai tu asi beGwani, senagi vine Gauna genai bekafakau-tagoni vau
begwani. Gomi maki mogesi, bema au gesi asi bogo sebonani nai, gwagwami ta asi
bevetoreni.

5 Au tu vine, a gomi tu lega. Au gegu ai bekafakauni, au gia genai bakafakauni
kavana, tarimana tu gwagwana asisebo bevetoreni. Bema au bogo iaguiguni nai, dagara
ta asi bogo veiani. ¢ Au gegu ai asi ekafakauni tarimana tu, vine gauna legana noga
bege gabiani, ma bege fitogaiani, benamo bea kaukauni. Mo Gau legari kakorori tu
gegabi-vegogorini, benamo karavai gefiu-ragerini, benamo gegaburini. 7 Bema Gomi
au gegu ai bogo kafakauni o au gesi bogo sebonani, ma au gegu guruga gomi gemi ai
betanuni nai tu, kara goura-vinirini dagarari bogo nogini tu, gemi noginogi dagarari
bogo goitagorini. 8 Bema gwagwami asisebo asisebo bege vetoreni nai tu, tarimarima
na au Tamagu gevaga-rageani, ema gomi maki au gegu mero korikori ai bogo iagoni.

9 Tamagu na au eura-viniguni ilailanai, au na gomi maki aura-vinimini. Vanagivanagi
au gegu veuravini nuganai bogono tanu. 10 Bema au gegu taravatu gurugari bogo
korana-iagirini nai, gomi tu au gegu veuravini nuganai bogo tanuni, ilailana au Tamagu
gena taravatu gurugari akorana-iagirini, benamo gia gena veuravini nuganai atanuni
kavana. 11 Au na maigeri guruga gomi bavinimi anina tu, au gegu iaku gomi nugami ai
bene tanu, be gomi maki nugami iaku na begene vonuvonu-rage. 2 Au gegu taravatu

gurugana tu maiga, taugemi fakami ai karomi gesi bogono veuravini, au na gomi aura-
vinimini kavana. 13 Ma gena veuravini barego lelevagina tarimana tu, karona urari ai
gena maguri gwaina asi eGabiani, etore-tariani. Ma gena veuravini barego tarimana
korikori tu moga, ma boruna ta tu asigina maia. 14 Bema au na kara akiramini veigari
bogo veirini nai, Gomi tu au Gatagu. !> Au na gomi tu vetugunagi-iagovini tarimami asi
ma bakiragimini, korana vetugunagi-iagovini tarimana na gena vere na kara eveiani, gia
tu asi ribana. A Gomi tu gata batoni, korana au Tamagu genana kara asegagirito dagarari
mabarari tu, gomi varau avaga-ribamito. 1 Gomi na au asi gogabi-virigiguto, senagi au
na gomi agabi-hidimito, ema avaga-rugamito bogono iago, gwagwami bogono vaga-
gorari, ma mogeri tu namo mogo begene tanu-vanagi vanagi. Mogesina tu karakara
goura-vinirini dagarari au aragu ai Tamagu bogo nogiani tu, Tamagu na bevinimini.
17 Au gegu taravatu gurugana gomi avinimini tu maiga, karomi gesi bogono veuravini.”

Tanobara tarimari na lesu Gena mero geiau-rakava vinirito

18 “Bema tanobara tarimari na bege iau-rakava vinimini nai, bogono riba, au tu
geiau-rakava vini-guineguto. 1° Bema gomi tanobara gena tarimarima rogo goro
tanu tu, tanobara tarimari na begere ura-vinimi, korana gomi tu gia geri tarimarima
bene. Senagi gomi tu dia tanobara gena tarimarima. Asigina. Gomi tu varau
agabi-virigimito, ma tanobara magurina nugana na agabi-vagimito. Moga lorinai
tanobara tarimari na geiau-rakavamini. 20 Akiramito gurugana bogono tugamagi-tagoa:
‘Vetugunagi merona na etugu-nagiani tarimana asi bevanagiani.’” Bema au gevaga-
midigu midiguguto, Gomi maki bege vaga-midigu midigumini. Bema au gegu guruga
gekorana-iagirito, gomi gemi guruga maki bege korana-iagirini. 2! Gia na maigeri veiga
asi namori mabarari gomi gemi ai beGe veirini tauna korikori tu, Gomi na au aragu
gokorana-iagiani nai; korana au etuguguto Barauna gia tu asi ribari. 22 Bere au asi bara
iagoma, ma asi bara guruga-viniri, gia tu asi geri rakava. Senagi gia maitoma geri rakava
na tu asi geri raga-maguri dabarana. 23 Au eiau-rakavaguni tarimana na au Tamagu maki
eiau-rakavaiani. 24 Bere au na nuga-farevagi veigari, tarima tari na rogosi rogo begene
veiri dagarari, gia vefakari ai asi bara veiri, gia tu asi geri vei-rakava. Senagi maitoma
gia na mogeri nuga-farevagi veigari tu bege gitari, ma nuganai gia na au ma Tamagu
gesi tauma ruarua tu geiau-rakavamani. 25 Senagi maigeri veiga gegorani korana tu,
taravatu nuganai getoreato gurugana bene mogoni gana. Mo guruga tu inigesi ekirani:
‘Au tu geiau-rakava-kavaguto mogo, asi korana tai.’

26 Vevaga-kava laukana tu beiagomani. Gia tu guruga mogoniri kiragi-kiragiri
laukana, Tamagu genana beiagomani. Au na gomi gemi ai batuguani, Tamagu sevinai
batanuni nai tu. Gia na au bema kiragi-foforiguni. 27 Gomi na maki au rogo bogono
kiragi-foforigu, korana gomi tu au gesi tatanuni tovotovona na vegata bene.”

16

1 “Au na maigeri guruga akira-varamini, korana asi aurani gemi vegabidadama na
bogono raka-vegita. 2Iuda tarimari geri rubu na bege tore-vegitamini. Aba, garona
mani eiagomani, tau ta na bevagi-masemini nai tu, gia mataboru bekirani, gia tu Barau
vetugunagina eiago-viniani. > Maigeri veiga Gomi gemi ai bege veirini korana tu gia na
au Tamagu asi geribaiato, ema au maki asi geribaguto. 4 Senagi au na maigeri guruga
tu nakiravara-guinemi. Be goirai vau tarimarima na veigari gemi ai begea veirini nai,
maigeri guruga bakira-varami bogono tugamagiri.

Iauka Veaga gena gauvei
Tovotovonai au tu rogo gomi gesi tatanuto-goi naima, maigeri guruga gemi asi
akiragirito. 5 Senagi toma tu etugu-marigoguto Barauna genai ma agenogoi-iagoni, ma
ta na tu asi odanagiguni, ‘Goi tu aigana oiagoni?’ asi otoni. ® Gomi tu maigeri guruga
bakira-varami nai, nugami gevekwaragini e getagitagini. 7 Senagi mogoni akiramini,
mai tu Gomi gemi namo uranai gomi vekaravami na araka-gerevagini, arakani. Korana

tu bema au asi barakani nai, vevaga-kava laukana gemi ai asi beiagomani. Senagi bema
au baiagoni nai tu, Gemi ai batugu-iagomaiani. 8 Ma gia beiagomani nai, mai tanobara
tarimari geri vei-rakava ma Barau gena vei-iobukaiobuka ema Barau na tanobara
tarimari bekota-vinirini aniri bevaga-fofori ginikaurini. © Geri vei-rakava tauna korikori
tu, au asi gevaga-mogoniguni. 10 Barau gena vei-iobukaiobuka tauna korikori tu maiga,
au tu Tamagu genai aiagoni, be asi ma bogo gita-genogoiguni. 11 Ema Barau na tanobara
tarimari bekota-vinirini anina tu maigea, mai tanobara verena tu varau ekota-viniato.

12 Dagara vovoka rogo aurani nakira-varami, senagi mabarari maitoma tu asi ilaila
bogo tugamagi-fakarini e asi bogo gabi-ragerini. 13 Senagi guruga mogoni laukana
beiagomani, gia na vau Gomi begori-kaumini, benamo guruga mogoniri bogo ribarini.
Korana gia tu dia taugena gena tugamagi gurugari bekiragirini. Asigina. Gia tu au
geguna besegagini gurugari mogo bekiragirini. Ema gabivau bege gorani dagarari
bekiravara-guinemini. 14 Gia na au bevaga-rageguni, korana au geguna begabirini
gurugari gomi bekira-varamini. 15 Au Tamagu gena dagara mabarari tu au gegu. Mogesi
naima au bakira, ‘Gia na au geguna begabirini gurugari gomi bekira-varamini.””

“Gemi nuga-midigumidigu tu iaku verere ai bege iagoni”

16 “Garo asi managa nuganai, gomi na au asi ma bogo gitaguni, ma garo asi managa
murinai tu, ma bogo gitaguni. [Korana au tu Tamagu Genai aiagoni.]” 17 Benamo
gena mero kotari taugeri vefakari ai mogo geguruga-gurugato, gekirato, “Mai gia na
tu kara ekiragiani, ekirani, ‘Garo asi managa nuganai au asi ma bogo gitaguni, ma garo
asi managa murinai tu ma bogo gitaguni,” e ma ekirani, ‘Korana au tu Tamagu genai
aiagoni?’ ” 18 Mogesina naima gekirato, “Mai gia na tu kara ekiragiani, ekirani, ‘Garo asi
managa’ etoni? Gita asi taribani gia na tu kara ekiragiani!”

19 Tesu eribato, gena mero geri ura tu gedanagia getato-goi, naima gia na evaga-
gurugarito, ekirato, “Gomi tu taugemi geregami au na kara bakiragia vedare-mutukana
goveini ei? Au bakira, ‘Garo asi managa nuganai asi ma bogo gitaguni, ma garo asi
managa murinai tu ma bogo gitaguni,” basi anina govetauani? 20 Mogoni akiramini,
gomi tu bogo tagini e bogo tagi-vanoro vanoroni, senagi tanobara tarimari tu bege
iakuni, bege verereni. Gomi tu bogo nuga-midigu midiguni, senagi gemi nuga-
midigumidigu tu iaku verere ai bege iagoni. 2! Vavine ta mero nevaga-maguria gana tu,
emidigumidiguni, korana Gena gabi aoana eragasini. Senagi mero emagurini nai, genai
mo midigumidigu tu etuga-rekwaiani, korana mero ta tanobarai varau bevaga-maguria
iakunai. 22 Gomi maki mogesina: Toma tu gonuga-midigu midiguni, senagi au na ma
bagita-genogoimini, be ma bogo iakuni. Ma tarima ta na gomi gemi mo iaku tu asi ilaila
gemina ma begabi-vegitaiani.

23 Ma mo garo ai gomi na au dagara ta asi ma bogo nogiguni. Mogoni akiramini,
au aragu ai karakara bogo nogirini dagarari mabarari, au Tamagu na bevinimini.
24 Beiagoma mo initoma, gomi na au aragu ai dagara ta rogosi rogo bogoro nogia.
Au aragu ai bogono nogi-rage, be bogono dogari; benamo nugami iaku na begene
vonuvonu-rage.”

Iesu na tanobara gena seguka evaga-ketoato

25 “Maigeri guruga au na gomi gemi tu barabore ai akiragirini, senagi garo goirai tu
barabore ai asi ma bavaga-gurugamini. Goirai vau au Tamagu varina tu gemi bakiragi-
fofori ginikauani. 26 Mo garo beragasini nai, gomi tu au aragu ai bogo noginogini. A au tu
asi akirani, au na gomi urami ai Tamagu banogiani; 27 korana Tamagu taugena na gomi
eura-vinimini, Gomi eura-vinimini, korana gomi na au goura-viniguni, ema govaga-
mogoniguni, au tu Barau genana aiagomato. 28 Au tu Tamagu sevina na mai tanobara
gana amarigoto. Ma toma tu mai tanobara aiaguiani, Tamagu genai ma agenogoi-
iagoni.”

29 Gena mero na gevaga-gurugaiato, gekirato, “Ogitaiani, toma goi tu oguruga-
fofori ginikauni, asi oguruga-baraboreni. 30 Toma gai gama riba-korikorini, goi tu
dagara mabarari ma ribamu. Tarima ta na nedanagimu betoni vedanagina maki, goi
na tu boriba-guineani. Moga lorinai Gavaga-mogonimuni, goi tu mogoni Barau genana
oiagomato.”

31 Jesu na evaga-veserito, ekirato, “Mai vau govaga-mogoniguni, ei? 32 Mogoni,
garona mani eiagomani, varau beragasi, gomi tu bogo raga-rovorovoni, tata gemi ura
ragana boveini, benamo au tu geregagu bogo iagui-momoragiguni. Senagi au tu dia
geregagu, korana Tamagu tu au sevigu ai. 33 Au aurani, au gegu ai bogono kafakau, be
au gegu ai maino bogono gabi uranai, au na maigeri guruga gomi bakira-varami. Mai
tanobarai gotanuni nai, midigumidigu bogo goitagoani. Senagi bogono kokore! Au na
tanobara gena seguka avaga-ketoato.”

17

Iesu gena guriguri

1Tesu mogesi eguruga-gosito murinai, egaga-rageto, guba egitaiato, benamo ekirato,
“Tamagu, horana tu maiga. Natumu marevana baregona novaga-foforia, be Natumu na
goi marevamu baregona maki bene vaga-foforia. 2 Korana goi na maoro gia oviniato,
tarimarima mabarari gia Gena vegitagau gaburenai begene tanu. Be goi na gia oviniato
tarimari mabarari maguri vanagivanagi bene viniri. 3 Maguri vanagivanagi tu maiga:
Maguri vanagivanagi bege gabiani tarimari mabarari begene riba, Barau mogonimu
tu goi sebomu kwarigutu mogo, ema Iesu Keriso begene ribaia. Iesu Keriso tu goi na
otuguato tanobara gana. 4 Au na goi tanobarai bavaga-ragemu. Goi na oviniguto bana
veia otato gauveina varau bavaga-koria. > Tama, tanobara rogosi bere vesina ema au
maki rogo goi gesi atanuto-goi nuganai, au gegu ai tu mareva baregona etanuto-goi.
Toma aurani, mo mareva goi taugemu goiramu ai gegu ai novaga-foforia.”

lesu gena mero geri egaugauto

6 “Tanobara magurina nugana na ogabi-vagirito, benamo oviniguto tarimari geri ai
goi tu avaga-foforimuto. Mogeri tu goi gemu tarimarima, goi na au oviniguto. Ma gia
na goi gemu guruga gekorana-iagiato. 7 Toma gia bege riba, goi na oviniguto dagarari
mabarari tu goi gemuna mogo geiagomato. 8 Korana goi na oviniguto gurugari mabarari
akira-vararito. Gia na mo guruga mabarari Gegabi-ragerito, ma geriba-maoroto, au tu
goi sevimu na aiagomato. Ema gevaga-mogoniani, au goi na otugu-iagomaguto.

9 Au tu gia geri agurigurini. Au tu dia mai tanobara magurinai getanuni tarimari
geri agaugauni. Senagi au oviniguto tarimari geri agaugauni, korana gia tu goi gemu
tarimarima. 10 Au gegu tarimarima mabarari tu goi gemu tarimarima. Ema goi gemu
tarimarima mabarari tu au gegu tarimarima. Ema gia gerina au aragu evarageni, korana
au gegu mareva baregona gevaga-foforiani. 11 Au tu goi gemu ai aiagosini, mai tanobarai
asi batanu-rovagini. Senagi Gia tu tanobarai rogo bege tanuni. Tamagu Veagamu,
goi na au oviniguto tarimari goi aramu segukana na bono gitagauri. Be gia mabarari
begene sebona, gita taura ruarua kavana. !2 Au tanobarai rogo Gia gesi atanuto-goi
nuganai, goi aramu segukana na gia anarigaurito-goi. Goi na au oviniguto tarimari tu
agitagau-ginikaurito, be ta asi erekwarekwato; bene rekwarekwa tauna mogo, mogoni
erekwarekwato, Buka Veagai Getoreato gurugana vaga-mogonina gana.

13 Senag@i toma au tu goi gemu ai aiagosini. Au tu rogo tanobarai maigegu nuganai,
maigeri guruga bakiragiri, au gegu iaku e verere na gia nugari bene vaga-vonuvonu
rageri gana. 4 Goi gemu guruga au na gia varau avinirito. Ma tanobara magurinai
getanuni tarimari na geiau-rakavarini, korana gia toma tu dia mai tanobara tarimari,
au kavana, au tu dia mai tanobara tarimagu. !5 Au tu dia gia mai tanobara na bono
gabi-vagiri gurigurina aveini. Senagi anogimuni, bono narigauri, be Tarima Rakavana,
Satani, na asi bene gabiri atoni. 16 Gia tu dia mai tanobara tarimari, au kavana, au tu dia

mai tanobara tarimagu. 17 Goi gemu guruga mogonina na novaga-veagari; goi gemu

guruga tu mogoni. 18 Goi na tanobara magurinai getanuni tarimari fakari ai au otugu-

togaguto ilailanai, au na gia maki tanobara magurinai rogo getanuni tarimari vekaravari

ii beLtug']u-togari. 19 Gia urari ai au taugegu avevaga-veagani, be gia maki begene veaga-
orikori.

lesu eGurigurito vegabidadama tarimari mabarari geri

20 “Au tu dia gia gena mero geregari geri mogo agaugauni. Asigi. Au tu gia na vari
begea fiuani nai, au bege vaga-mogoniguni tarimari mabarari maki geri agurigurini.
21 Be gia mabarari sebonai begene iago, Tama, goi au nugagu ai otanuni ema au
goi nugamu ai atanuni ilailana. Mogesi kavana au aurani, gia maki begene sebona
mogo, ma gita nugarai begene tanu, be tanobara magurinai rogo getanuni tarimari
begene riba, au tu goi na otugu-marigoguto. 22 Goi na au mareva baregona oviniguto
dagarana Gia avinirito, gia sebonai begene iago uranai, be gita taura ruarua sebona
kavana, gia maki begene sebona. 23 Au gia nugari ai, ma goi au nugagu ai, be gia maki
begene sebona-kwariguto korikori. Benamo monana tanobara magurinai rogo getanuni
tarimari begene riba, au tu goi na otugu-iagomaguto, ema begene riba maki, goi na gia
oura-vinirini au oura-viniguni kavana.

24 Tama, au gegu ura baregona tu, au ainai batanuni, au oviniguto tarimari maki au
gesi, be monai bagana tanu, be au mareva baregona oviniguto marevana begene gitaia.
Mo mareva oviniguto, korana au goi na tu tanobara rogosi rogo boro veia nuganai vegata
oura-viniguto. 25 Tamagu o, goi tu vei-iobukaiobuka Baraumu, tanobara magurinai
getanuni tarimari na goi asi geribamuto. A au na tu goi aribamuto, ema au gegu mero
maigeri tu bege riba, au tu goi na otugu-marigoguto. 2¢ Goi aramu gia akira-vararito,
e rogo bakiragi-foforiani. Korana monana au oura-viniguni veuravinina gia nugari ai
betanuni, ema au maki gia nugari ai batanuni.”

18

lesu tuari tarimari na geGabiato

1 Jesu na mo gaugau ekiragi-gosiato murinai, gena mero gesi gerakato. Geiagoto,
Kidron garukana na geraka-vanagito, reke ta gana. Monai tu vamoka ta, ma gena mero
gesi mo vamoka nugana na geraka-togato. 2 Iudas, Iesu erevaiato tarimana, maki mo
gabu tu ma ribana, korana Iesu ma gena mero gesi monai garo vovoka getanu-vegogoto-
goi. 3 Mogesina naima Iudas na Roma vetari tarimari e Rubu Veaga gitagauna tarimari
tari egoririto. Mo Rubu Veaga gitagauna tarimari tu Rubu Veaga vereri baregori e
Farisea tarimari na getugurito. Benamo mo vamoka gana geiagoto, ma tosiri, ma
lamefari, ema ma geri vetari farefareri. 4Iesu tu ribana guine, gia genai kara bege Gorani
dagarari mabarari, naima eiagoto seviri gana, benamo edanagirito, ekirato, “Gomi na tu
deikara govetauani?”

5 Gia gevaga-veseto, gekirato, “lesu, Nasareta tarimana.” Iesu na ekirarito, ekirato,
“Tarimana tu au.” Ma Iudas, Iesu erevaiato tarimana, maki gia gesi monai rugatago.
¢Iesu na ekirarito, ekirato, “Tarimana tu au,” etato nai, gia mabarari geruga-genogoito,
benamo tano ai geketo-tarito. 7 Iesu na ma edanagi-genogoirito, ekirato, “Gomi na tu
deikara govetauani?” Benamo gia gekirato, “lesu, Nasareta Tarimana.” & Iesu evaga-
veseto, ekirato, “Au na bakirami, tarimana tu au. Bema gomi tu au mogo govetauguni
nai, maigeri tarima gotuguri, geraka.” 9 Mogesi ekirato, korana gia gena guruga
tovotovonai ekiragiato gurugana bene mogoni gana, ekirato, “Au oviniguto tarimari tu
sebona ta maki asi avei-rekwa-rekwaiato.”

10 Ma nuganai Simona Petero gimanai tu vetari bagana ta. Mo vetari bagana einu-
vagiato, edaveato, benamo Rubu Veaga verena baregona gena vetugunagi-iagovini
tarimana segana aroribana ebasi-vagiato. Mo vetugunagi-iagovini tarimana arana tu

Malko. 11 Benamo Iesu na Petero ekiraiato, ekirato, “Goi na mani vetari bagana faosinai
nogura-togaia! Au Tamagu na bevinigu midigumidigu bedina tu asi bana niua, ei?”

Iesu Anas genai gegori-iagoato
12 Benamo vetari tarimari ma gorikauri tarimana ema Iuda tarimari geri Rubu Veaga
gitagauna tarimari na Iesu gegabiato, benamo gebarubaruato, 13 benamo Anas genai
gegori-iago guineato, korana Anas tu Kaiafas gena tagama. Kaiafas na Anas natuna
vavinena egaragoato. Kaiafas tu Rubu Veaga verena baregona mo lagani ai. 14 Kaiafas na
Tuda tarimari esisiba-vinirito, ekirato, “Namona tu tarima sebona ta mogo tarimarima
mabarari urari ai bene mase.”

Petero na lesu ekira-Gunigauato

Mataio 26:69-70; Mareko 14:66-68; Luka 22:55-57 _ _ _
15 Simona Petero e Iesu gena mero ta na tu lesu geraka-giuato. Rubu Veaga verena

baregona tu ma ribana, mo lesu gena mero moga. Mogesi nai gia maki lesu gesi
evaga-rakatoga sebonaiato, Rubu Veaga verena baregona gena numa maguna nuganai
Kota gabunai. 16 Senagi Petero tu gatama-boka murikanai mogo erugato. Ma mo
lesu gena mero, Rubu Veaga verena baregona na eribaiato merona, ma egenogoito,
benamo gatama-boka egita-Gauato Guiatona ea vaga-gurugaiato, ma Petero egori-
togaiato. 17 Benamo gatama-boka egita-gauato guiatona na Petero ekiraiato, ekirato,
“Goi maki mai tarima Gena mero ta, ene?” Petero evaga-veseto, ekirato, “Asigina, au tu
asigi.” 18 Mo gabu faraka na egabiato, be vetugunagi-iagovini tarimari ema Rubu Veaga
gitagauna tarimari na tu karava ta getutuato. Benamo mo karava geruga-gegeragiato,
gevetunuto-goi. Petero maki Gia seviri ai erugato ma evetunuto-goi.

Rubu Veaga verena baregona na lesu edanagiato

Mataio 26:59-66; Mareko 14:55-64; Luka 22:66-71
19 Mo horai tu Rubu Veaga verena baregona na Iesu edanagiato, lesu Gena mero e gena

vevaga-riba evedanagi-iagirito. 20 Iesu na evaga-veseato, ekirato, “Au tu tarimarima
gutuma-bara goirari ai aguruga-foforito. Au tu vanagivanagi Iuda tarimari geri rubu
ai ema Rubu Veaga nugari ai avevaga-ribato-goi, ma Iuda tarimari gema-raka-vegogoni
gaburi ai, au asi aguruga-vekuretogato. 2! Kara dainai au odanagiguni? Mo au agurugato
gesegagiguto tarimari noa danagiri, gia ma ribari au na kara akiravara-vinirito.”

22 Jesu mogesi egurugato nai, Rubu Veaga gitagauna tarimana ta gia sevinai eruga-
tagoto-goi, monana lesu goirana eforo-bubugauato. Benamo Iesu ekiraiato, ekirato,
“Goi mai Rubu Veaga verena baregona tu manigesi ovaga-gurugaiani?” 23Iesu na evaga-
veseato, ekirato, “Bema au na guruga rakavana ta bakiragia nai, nokiragia, kamara
guruga rakavana! Senagi bema au tu baguruga-korikori, kara dainai boforogu.”

24 Benamo Anas na lesu rogo varo na barubaru Rubu Veaga verena baregona Kaiafas
genai etugu-iagoato.

Petero na Iesu ma ekira-gunigau genogoiato

Mataio 26:71-75; Mareko 14:69-72; Luka 22:58-62 _
25 Simona Petero tu rogo rugatago karavai evetunuto-goi. Benamo karava sevinai

geruga-vegogoto tarimari na gedanagiato, gekirato, “Goi maki gia gena mero ta, ene?”
Petero evekira-gunigauto, ekirato, “Asigina, au tu asigi.”

26 Rubu Veaga verena baregona gena vetugunagi-iagovini tarimana ta tu mo Petero na
segana ebasi-vagiato tarimana garagarana ta, gia ekirato, “Au atugamagini tu, goi maki
gia gesi mo vamoka nuganai agitamuto banagu, ene?” 27 Petero ma evekira-gunigau
genogoito, ma nuganai asikauna tu kokoroku egogito.

Iesu Pilato goiranai

Mataio 27:1-2 ema 27:11-14; Mareko 15:1-5; Luka 23:1-5 _ _
28 Benamo luda tarimari na lesu Kaiafas sevina na gegori-iagoato Roma geri gavana

gena numa barana gana. Mo tu varau ekini-mama mamato-goi. Ma Iuda tarimari tu
asi geurato, Roma geri gavana gena numai begene raka-toga, korana gekirato, veiareva,

asi rakavari, begene tanu. Gia geri ura tu Pasova o mase aneruna na Isaraela tarimari
evanagirito mogo asi evagirito verekona begene Gania vegata. 2° Benamo Pilato Geri
ai eraka-rosito, benamo ekirato, “Mai tarima bogo gabi-iagomaia gena kerere korana
tu kara?” 30 Gia na gevaga-veseato, gekirato, “Bema gia veiga rakavari asi bere vei
nai tu, goi gemu ai asi bagara gabi-iagomaia.” 3! Benamo Pilato na ekirarito, ekirato,
“Gogabia, ma gogori-iagoa, benamo gemi taravatu ekirani ilailanai Goa vaga-kotaia.”
Mogesi naima Iuda tarimari na Pilato gekiraiato, gekirato, “Gai gema taravatu na tu
maoro asi evinimani, tarima ta bagana vagi-masea.” 32 Maiga egorato anina tu, Iesu na
gia aigesina bemaseni ekiragiato gurugana bene mogoni gana.

33 Benamo Pilato numa barana gana ma erakatoga-genogoito, bena Iesu ekeaiato, ma
edanagiato, “Goi tu Iuda tarimari geri vere ba?” 34Iesu na evaga-veseato, ekirato, “Goi
manigesi au okiragini tu taugemu nugamu siga mogo ogurugani ba tarima tari na bege
kira-varamu gurugana.” 35 Pilato evaga-veseto, ekirato, “Be, au tu Iuda tarimagu, ei?
Goi tu gemu tanobara tarimari na ema Rubu Veaga vereri na bege gabi-iagomamu, au
begema vinigu. Goi tu kara kererena oveiato?” 3¢ Iesu na evaga-veseato, ekirato, “Au
gegu Basileia tu dia mai tanobara dagarana. Bere au Gegu Basileia mai tanobara nuganai
bere vetore e bere ruga nai tu, au gegu vetugunagi-iagovini tarimari gere varigisi, luda
tarimari gesi gere vevagi, ma tarima ta maki asi bere ilaila, Tuda tarimari gimari ai
bere toregu. Senagi au gegu Basileia tu dia mai tanobara nuganai erugani.” 37 Pilato
na mogesina naima lesu edanagiato, ekirato, “Be goi tu vere ba?” Iesu evaga-veseto,
ekirato, “Goi okirani au vere otoni tu mogoni ogurugani. Au tanobarai ama magurito
tauna korikori, guruga mogonina bana vaga-foforia Gana. Guruga mogoninai getanuni
tarimari mabarari na au garogu tu gesegagiani.” 38 Pilato ekirato, “Guruga mogonina tu
kara?”

Iesu bene mase gurugana

Mataio 27:15-31; Mareko 15:6-20; Luka 23:13-25 _
Mogesi egurugato murinai, ma eraka-rosito Iuda tarimari geri ai, benamo ekirarito,

ekirato, “Au na mai tarima genai rakava ta tu asi badogaria. 3° Senagi gomi gGemi veiga
ta tu inigesi, Pasova verekona garonai, dibura tarimana ta bana tugu-vagia. Be gomi
gourani tu, gemi Iuda tarimari geri vere natugu-vagia, ba?” 4% Benamo §ia mabarari
gekogoto, gekirato, “Asigina! Gia tu asigi! Senagi Barabas.” A Barabas tu elemato-goi e
evevagito-goi naima gediburaiato.

19

1 Mogesi naima Pilato na Iesu egabiato, vetari tarimari o soldia evinirito, benamo
gekwariato. 2 Ema soldia na varovaro ma giniri dagarana gebito-gegeragiato, korona
noga geveiato, benamo Iesu debanai getore-kauato. Ema dabuga maukana kakakakana
na gevaga-dabugaiato. 3 Benamo goirana gana geraka-kavito, benamo gekiraiato,
gekirato, “Iuda tarimari geri Vere, garo namona!” Benamo goirana ma geforoato.

4 Pilato ma eraka-rosito Iuda tarimari geri ai, benamo ekirarito, ekirato, “Gogitaia,
au na gia gomi goirami ai ama gori-rosiani anina tu nama vaga-ribami, au na gia genai
rakava ta tu asi badogaria.” >Benamo lesu ema raka-rosito, debana tu ma koronana, gau
ma giniginina gevatoato dagarana, ema dabuga kakakakana maki rogo etogi-tagoato-
goi. Benamo Pilato na Iuda tarimari ekirarito, ekirato, “Gogitaia, tarimana tu maiga.”

6 Mogesi Rubu Veaga vereri baregori ma geri vetugunagi-iagovini tauri na gegitaiato
nai, gefararato, gekirato, “Govaga-satauroa! Govaga-satauroa!” Benamo Pilato na
ekirarito, ekirato, “Gomi taugemi na gogabi-iagoa, ma goa vaga-satauroa, korana au na
gia genai kerere ta asi badogaria.” 7 Ma Iuda tarimari na gevaga-veseato, gekirato, “Gai
tu ma gema taravatu, ma gai Gema taravatu ekirani, gia tu bene mase vegata, korana gia
tu taugena mogo Barau Natunai bevevaga-iago.”

8 Pilato na mo guruga esegagiato nai, egari-rakava rakavato. 9 Benamo numa
baregonai ma eraka-togato, benamo Iesu ekiraiato, ekirato, “Goi tu ainana oiagomato,

ei?” Senagi lesu na asi evaga-veseato. 10 Benamo Pilato na ekiraiato, ekirato, “Goi tu asi

ourani au vaga-vesegu ei? Goi asi ribamu au tu ma gegu seguka goi bavaga-satauromuni,
e ma gegu seguka goi batugu-vagimuni?” 1! Iesu evaga-veseto ekirato, “Bere Barau na
guba na goi seguka asi bere vinimu nai tu, toma au goi gemu seguka gaburenai asi bara
ritogo. Moga lorinai, au egabiguto ma goi gimamu ai etoreguto tarimana, Gena rakava
tu barego lelevagi”. 12 Pilato na mo guruga esegagiato, benamo dabara evetauto-goi,
gena ura lesu bene tugu-vagia. Senagi Iuda tarimari rogo gekogoto-goi, gekirato-goi,
“Bema goi na mai tarima botugu-vagiani nai, Goi tu dia Kaisara gatana. Kamara tarima
taugena evekiragini vere etoni, Gia na tu Kaisara, Roma geri vere, ekira-fitogaiani.”

13 Pilato na mo guruga esegagiato, benamo lesu ema gori-rosiato, benamo eiagoto,
Kota esegagini tarimana gena sea ai ea tanukauto. Mo gabu tu “Fore Touragena” getato-
goi. Ma Heberu garonai tu “Gabata.” 14 Mo Garo tu Pasova o Iuda tarimari mase aneruna
na evanagirito mogo verekona gana rovinatore garona, ma horagauna 12 koloko tu
varau egabiato. Benamo Pilato na Iuda tarimari ekirarito, ekirato, “Goboge, gemi vere
iomaigal” 15 Senagi gia tu gefararato, gekirato, “Gogabi-vegitaia! Gogabi-vegitaia! Goa
vaga-satauroa!” Pilato na ma edanagirito, ekirato, “Gomi gemi vere tu navaga-satauroa,
ei?” Rubu Veaga vereri baregori Gevaga-veseto, gekirato, “Kaisara geregana mogo gai
gema vere, ma vere boruna ta tu asigina.” ¢ Benamo Pilato na Iesu gia gimari ai etore-
kauato begene vaga-satauroa gana.

lesu gevaga-satauroato
Mataio 27:32-44; Mareko 15:21-32; Luka 23:26-43
Benamo vetari tarimari o soldia na Iesu gegabiato, gegori-iagoato. 17 Ma Iesu na
gena satauro efaga-vaisiato, eraka-rosito, eiagoto gabu arana “Deba Gavana Gabuna”
gana. Heberu garonai mo gabu arana tu “Golgota”. 18 Mo gabu ai gia na Iesu gevaga-
satauroato tarima ruarua gesi; ta tavi tai, ta tavi tai, ma lesu tu nuganai. ° Ma Pilato
na guruga tari Gau lefalefa tai etorerito, benamo satauro tugunai geikoko-kafakauato.

Etorerito gurugari tu maigeri, “IESU, NASARETA TAUNA, IUDA TARIMARI GERI VERE.”
20 Mo guruga tu Heberu garo ai, e Roma garo ai, ema Grik garo ai etorerito. Iesu gevaga-
satauroato gabuna tu vanuga baregona sevinai, be Iuda tarimari vovoka na mo guruga
debana geiaviato. 2! Benamo Rubu Veaga vereri baregori na Pilato gekiraiato, gekirato,
“‘Iuda tarimari geri Vere’ tu asi notorea, senagi inigesi notorea, ‘Gia ekirato, au tu Iuda
tarimari geri Vere.””

22 Ma Pilato na evaga-veserito, ekirato, “Kara au na batorea gurugana tu batorea
vegata.”

23 Vetari tarimari na lesu gevaga-satauroato murinai, gena dabuga gegabirito, ma
karava vasivasi geveirito, benamo vetari tarimari na geri sebori sebori gegabito, ma
vei-gabigabi dabugana tu geiaguiato. Korana vei-gabigabi dabugana tu dabuga sebona
na mogo Jeturiato. A gia tu dia dabuga vesavesari vovoka Geturi-kavikavito vau
geveiato dabugana. 24 Mogesina naima taugeri fakari ai geguruga-vegogoto, gekirato,
“Asi sidarea, senagi laki gerena ta siveia, bewinini tarimana na mo dabuga bene gabia
uranai.” Mai veiga geveiato tauna korikori tu, Buka Veagai getorerito gurugari begene
mogoni gana, maigesi ekirani, “Au gegu dabuga gia fakari ai gekaravarito, ema au gegu
dabuga uranai laki Gerena ta geveiato.” Mogesi naima vetari tarimari na maigeri veiga
geveirito.

25 Jesu gena satauro koranai tu vavine vasivasi (4) geruga-tagoto-goi: lesu sinana, e
lesu sinana tarina vavinena, e Maria, Klopa garagona, ema Maria, Magadala vanugana
vavinena. 26 Iesu na sinana e Iesu na eura-viniato-goi merona monai rugatago egitarito,
benamo Iesu na sinana ekiraiato, ekirato, “Natumu merona maniga.” 2” Ema gena mero
ekiraiato, ekirato, “Sinamu maniga.” Mo garo na evesinato, lesu gena mai mero na Iesu
sinana gena numa gana egori-iagoato, benamo enariato-goi.

Iesu gena mase
Mataio 27:45-56; Mareko 15:33-41; Luka 23:44-49
28 Moga murinai Iesu eribato, gena gauvei mabarari tu varau bevaga-koriri. Ma
Buka Veagai getoreato gurugana bene mogoni uranai ekirato, “Au bokagu bekoke.”
29 A gwagutu ta nuganai tu vine nanuna mamakina monai toretago. Nanu erimaiani
dagarana mo vine nanuna mamakinai gedugi-fereiato. Ma vine nanuna mamakina na
evonuto, benamo isopo legana dudunai getore-kauato, benamo gedugi-varageato, lesu
bokanai getore-kauato. 30 Iesu na mo vine nanuna mamakina eniuato, benamo ekirato,

“Bema-kori.” Ma debana egero-rigoto, benamo tauganina na gia iaukana eraka-vagito,
emaseto.

Soldia ta na Iesu sebina egwanuato

31 Mo garo moga tu rovinatore garona, korana bebogini ma belaganini tu Sabadi
veagana baregona ta mo Pasova o Iuda tarimari mase aneruna na evanagirito mogo
verekona garori nugari ai. Moga lorinai Iuda tarimari asi Geurato, mo Sabadi veagana
baregonai mase tarimari tauganiri satauro tugunai begene tanu. Mogesi naima
Pilato genogiato, lesu ema mo tarima ruarua kwakuri begene kwari-koruri, benamo
satauro tuguna na begene gabi-rigori. 32 Moga lorinai vetari tarimari geiagomato,
benamo gevaga-satauro debaiato tarimana kwakuna gekwari-koruato, ma tarima vaga-
ruaruana lesu gesi gevaga-satauroato moga maki mogesi geveiato. 33 Senagi Iesu genai
geiagomato nai, Iesu tu varau emaseto gegitaiato, be kwakuna asi gekwari-koruato. 34 A
vetari tarimana ta na mogo lesu sebina garagota na egwanuato. Benamo asikauna mo
egwanuato gabuna na rara e nanu gevebubu-rosito.

35 Maiga egitaiato tarimana na evari-fiuato, ma gia gena vevarifiu tu mogoni. Gia
ma ribana, gia tu eguruga-korikorini, ma gia na ekiragi-foforiani anina tu, gomi na
maki bogono vaga-mogonia gana. 3¢ Maigeri veiga geveirito korana tu, Buka Veagai
getorerito gurugari begene mogoni, ekirani, “Gia tu turigana sebona ta maki asi bege
lau-koruani.,” 37 Ma Buka Veagai etoreato gurugana ta tu maigesi ekirani, “Sebina
gegwanuato tarimana genai ma bege boge-rageni.”

Iesu geguriato
Mataio 27:57-61; Mareko 15; 42-47; Luka 23:50-56

38 Maiga murinai losefa, Arimatea tarimana, na Pilato enogiato, Iesu tauganina bene
gabia gana. Pilato na maoro eviniato, benamo eiagoto, Iesu tauganina ea gabiato. losefa
tu lesu gena mero ta, senagi luda tarimari gariri eveito-goi, be eraka-vekuretogato-goi,
gena vegabidadama asi evaga-foforito-goi. 3° Nikodemo, tovotovonai Iesu genai bogi
eiagoto tarimana, maki eiagoto. Gia na tu muro e aloe gegiro-sebonarito muramurana
kilogram gabana toitoi (30) maki egabi-kauato. (Mo vedau muramurana bonana tu
namo vedaurea). 4° Benamo lesu tauganina gegabiato, ma tauri ruarua na dabuga
kurokurona namona mamuramurana dagarana na gekumuato, Iuda seneri na mase
tarimari Geveirito-goi ilailanai.

41 Jesu gevaga-satauroato gabuna tu ma vamokana. Mo vamoka nuganai tu gara
kougana ta fore na Geveiato, ma nuganai tarima ta tu rogosi begere tore-togaia. 42 Mo
garo moga tu Iuda tarimari geri rovinatore garona, ema mo gara kougana maki kavinagi,
be Iesu gegabiato, monai gea tore-togaiato.

20

Gara kougana tu korina
Luka 24:1-12
1 Sabadi garona murinai, Sandei bogibogi iamoiamo, rogo mukunamukunai, Maria,
Magadala vavinena, gara gana eiagoto. Benamo ebogeto, gara gatama bokana getabe-
gauato forena tu gegabi-vegitaiato, be irau ai vetore e@itaiato. 2Benamo eraga-genogoi-
iagomato, Simona Petero e Iesu gena mero ta, lesu na eura-viniato-goi merona, geri ai,

benamo ekirarito, ekirato, “Veregauka tu gara na bege gabi-rakaia, ma gita asi ribara
ainai bege torea.”

3 Benamo Petero ema Iesu gena mo mero ta moga geraka-rosito, benamo gara gana
geiagoto. 4 Ma tauri ruarua geraga-vegogo-iagoto, senagi Iesu gena mo mero ta na
Petero eraga-kwaneato, ma gara forenai ea ragasi-guineto. > Etoga-tarito, benamo
eboge-togato, lesu gekumuato mo dabuga kurokurona egitaiato monai toretari. Gia
tu eboge-togato mogo, asi eraka-togato. ¢ Benamo Simona Petero eragasito, benamo
eraka-togato gara kougana nuganai, ma Iesu gekumuato dabuga kurokurona egitaiato
monai toretari, 7 ema Iesu debana mabarana gebaru-gauato mukona egitaiato, Iesu
tauganina gekumu-gauato mo dabuga kurokurona gesi tu asi tore-sebona. Senagi mo
muko tu geregana iokuioku, be irau ai. 8 Benamo Iesu gena mo mero ema ragasi-guineto,
moga maki eraka-togato. Mogeri dagara egitarito, benamo evaga-mogoniato. ® Korana
gia na Buka Veagai evetoreto gurugana tu rogosi rogo begene riba-korikoria, gurugana
tu maiga: Iesu tu mase na ma bevarigisi-genogoini. 1 Benamo Iesu gena mero ruarua
ma gegenogoito geri numa gana.

lesu tu Maria, Magadala vavinena, genai efoforito

11 Sena@i Maria tu gara kougana murikanai erugato vau etagito-goi. Ma etagito-
goi nuganai etoga-tarito, benamo eboge-togato fore kougana nugana gana. 12 Benamo
aneru ruarua egitarito, dabuga kurokuro getogito, lesu gevaga-genaiato gabunai
tanutago. Ta tu debakanai etanuto, ma ta tu gabikanai etanuto. 13 Benamo mo aneru
ruarua na gekiraiato, gekirato, “Vavine, goi tu karase nai otagini?”’ Maria na evaga-
veserito, ekirato, “Korana au gegu Veregauka tu bege gabi-rakaia, ma au asi ribagu ainai
ma begea torea.”

14 Maigesi eguruga-gosito murinai, eboge-gegeragito tu, Iesu monai rugatago
egitaiato. Sena@i Maria tu asi eriba-maoroto, mo tu Iesu eruga-tagoto-goi. 15 Iesu na
ekiraiato, ekirato, “Vavine, goi tu kara dainai otagini?” Goi tu deikara ovetauani?”
Maria etugamagito, Iesu tu mo vamokai egaukarani tarimana, be ekiraiato, ekirato,
“Verebara, bema goi na bogabi-rakaia nai tu, ainai botorea gabuna nokira-varagu, be
nagabia.” 1¢Iesu na ekiraiato, ekirato, “Marial” Maria eruga-kureto, benamo ekiraiato
Heberu garo ai, ekirato, “Raboni!” Mai guruga tauna tu, “Vevaga-riba Tauna.” 17 Iesu na
ekiraiato, ekirato, “Au asi nogabi-tarigu, korana au tu Tamagu genai rogosi rogo bara
varage. Senagi noiago au tarikakagu geri ai, benamo bono kirari, ‘Au tu au Tamagu
e gomi Tamami, ema au gegu Barau e gomi gemi Barau genai avarageni.’” 18 Maria,
Magadala vavinena, Iesu gena mero geri ai eiagoto, benamo ekirarito, ekirato, “Au na
Veregauka tu bagitaia.” Benamo Veregauka na evaga-gurugaiato gurugari mabarari
maki ma ekira-vararito.

Tesu Gena mero geri ai efoforito
Mataio 28:16-20; Mareko 16:14-18; Luka 24:36-49
19 Mo Sandei bogi ai, mo tu garo giniguinena fura ta nuganai, Iesu gena mero tu numa

tai gevegogoto. Gia tu Iuda tarimari gariri ai, be geri numa gatama bokana tu gebiri-
gauato. Ma lesu eiagomato, gia fakari ai eruga-tarito, benamo ekirato, “Asi gogari,
nugami ai maino netanu.” 20 Mogesi eguruga-gosito murinai, gimana geikokorito e
sebina gegwanuato mogeri evaga-gitarito. Veregauka gegitaiato nai, geiaku-rakavato.
21 Benamo lesu na gia ma ekirato, “Asi gogari, nugami ai maino netanu! Tamagu
na au etuguguto kavana, au na maki gomi atugumini.” 22 Mogesina evaga-guruga
gosirito murinai, iagana efururu-iagoato geri ai, benamo ekirarito, ekirato, “lauka
Veaga gogabia. 23 Gomi na gena rakava bogo tugamagi-fitogaiani tarimana, genarakava
tu Barau na maki betugamagi-fitogaiani. A gena rakava asi bogo tugamagi-fitogaiani
tarimana tu, gena rakava Barau na maki asi betugamagi-fitogaiani.”

Iesu Tomasi Genai efoforito

24 Senagi Tomasi tu lesu gena mero geri ai eiagoto garonai gia tu asigina. Tomasi
arana ta tu Didimo o Kafa, ema gia maki Iesu gena mero ta mo mero gabanana ruarua (12)
nuganai. 25 Mogesina nai lesu gena mero na gekira-varaiato, gekirato, “Veregauka tu gai
na baga gitaia.” A Tomasi tu ekirato, “Au tu gimana geikokorito gaburi bagitarini, ema
didigu ikoko geraka-togato gaburi na badugi-togaiani, e sebina gegwanuato, monana
didigu badugi-togaiani vau, bavaga-mogoniani.”

26 Garo imaima toitoi (8) gekorito murinai, Iesu gena mero tu numa nuganai maia,
ma mo garo ai tu Tomasi maki gia gesi. Mo numa gatama bokana tu biribiri, senagi
lesu tu eiagomato, fakari ai eruga-tarito, benamo ekirato, “Asi gogari, nugami ai maino
netanu.” 27 Benamo Tomasi ekiraiato ekirato, “Tomasi, Gimagu nogitari, didimu mai
ikoko gaburi ai noma dugi-togaia. E gimamu notugu-iagomaia, be didimu au sebigu
gegwanuato mainai noma dugi-togaia. Gemu daradara novaga-dokoa, ma novaga-
mogonigu.” 28 Benamo Tomasi na lesu evaga-veseato, ekirato, “Au gegu Veregauka ema
gegu Barau.” 29Iesu na ekiraiato, ekirato, “Tomasi, goi tu ovaga-mogoniguni, korana
bogitagu nai. A asi gegitaguni, senagi gevaga-mogoniguni tarimari tu begene iaku.”

Mai buka Ioane na etoreato anina tu kara
30 [esu na vetoga boruri gutuma gena mero goirari ai eveirito. Senagi mogeri mai
bukai tu asi atorerito. 3! A maigeri atorerito korana tu, Gomi na Iesu bogono vaga-
mogonia, gia tu mogoni Keriso, Barau Natuna. Ma bema gomi na gia bogo vaga-
mogoniani nai, gia aranai maguri vanagivanagi bogo gabiani.

Iesu mero imaima ruarua (7) geri ai efoforito

21

1 Moga murinai Tiberia kouna rikinai Iesu gena mero geri ai ma efoforito. Monai
tu maigesi efoforito: 2 Simona Petero; Tomasi, arana ta tu Didimo o Kafa; Natanaela,
Kana vanuga tarimana, Kana tu Galilea tanonai; Sebedaio natuna ruarua; ema Ilesu
gena mero ruarua; mabarari monai getanu-vegogoto-goi. 3 Benamo Simona Petero na
ekirarito, ekirato, “Au tu kou Gana maina aiagoni.” Ma mo kotari gekirato, “Gai maki
goi gesi taiagoni.” Benamo tauri imaima ruarua (7) geraka-rosito, geiagoto, gasi ai gea
ragekauto, benamo gea mainato. Senagi mo bogi barabara nuganai tu magani-kone ta
maki asi gegoitagoato.

4 Bogibogi iamoiamo Iesu tu kou rikinai eruga-tagoto-goi; senagi gena mo mero tu
asi geriba-maoroto, mo tu Iesu eruga-tagoto-goi. >Benamo lesu na ekirarito ekirato,
“Natugu, gomi gemi ai magani-kone tari manigeri, ba?” Gia na gevaga-veseato,
gekirato, “Asigina.” ® Benamo lesu na ekirarito, ekirato, “Reke gasi aroribana rekena na
gofiu-rigoa, maninai tu magani-kone tari bogo goitagoni.” Reke gefiu-rigoato, benamo
ma geinu-ragea getato nai tu geinu-kavaiato meto fanifani, korana tu magani-kone
vovoka tabutabu gevaga-togarito bene.

7 Iesu gena mero ta tu lesu na eura-viniato-goi merona. Mai mero na Petero ekiraiato,
ekirato, “Veregauka tu iomoga.” Simona Petero na mo guruga esegagiato, “Veregauka
tu iomoga” nai, asikauna gena dabuga eraga-veiato, benamo kou ai ebaba-reito. Mo
dabuga tu, egauveito-goi be ekokiato. 8 Senagi Iesu Gena mero kota tu mo bouti na vau
geleva-iagoto. Mo reke ma magani-konena maki geinukau-iago sebonaiato. Korana gia
na mo reke gefiu-rigoato gabuna ema fenu fakari tu asi managa, mita sinau sebona (100)
kavana mogo.

9 Fenu ai gea darokauto nai, gebogeto tu karava vaga-gara gegitaiato, e magani-
kone karava torekau gegitarito, ema beredi tari maki monai toretago. 1° Ma Iesu
na ekirarito, ekirato, “Gomi na reke ai bogo vaga-togari magani-koneri tari gogabi-
iagomari.” 11 Simona Petero Gasi ai eragekauto, benamo reke fenu ai einu-rageato. Mo
reke tu magani-kone baregori na evonuto, mo magani-kone baregori tu mabarari sinau
sebona gabana imaima ma toitoi (153), Gutuma lelevagi, senagi reke tu asi evedareto.

12 Jesu na ekirarito, ekirato, “Goiagoma, goma ganigani.” Iesu gena mo mero mogeri
ta na Iesu tu inigesi asi ma gedanagiato, “Goi tu dei, ei?” Korana gia ribari, mo tu
Veregauka. 13 Iesu eiagomato, beredi egabiato, benamo evinirito, ma magani-kone maki
mogesi eveirito.

14 Mai tu nega vaga-toitoina gena mero geri ai efoforito, Barau na mase na evaga-
varigisi genogoiato murinai.

Iesu na Petero elaunagiato

15 Geganigani-gosito murinai, Iesu na Petero ekiraiato, ekirato, “Simona, Ioane
natuna, goi na au oura-viniguni veuravinina na maigeri geri veuravini au gegu ai
getoreani maki evanagiani, ei?” Petero ekirato, “Oi VereGauka, goi ma ribamu, au na
goi tu aura-vinimuni.” Iesu na ekiraiato, ekirato, “Au gegu mamoe naturi bono guburi.”

16 Jesu na ma edanagi-genogoiato, ekirato, “Simona, loane natuna, au oura-viniguni,
ei?” Petero evaga-veseto, ekirato, “Oi Veregauka, goi ma ribamu, au na goi tu aura-
vinimuni.” Iesu ekirato, “Au gegu mamoe bono nari-ginikauri.”

17 Tesu na Petero vaga-toitoina ma edanagiato, ekirato, “Simona, loane natuna, goi
na au oura-viniguni, ei?” Petero enuga-metoto, korana Iesu na mo tu vaga-toitoina
edanagiato, “Goi au tu oura-viniguni, ei?” Petero ekirato, “Veregauka, goi tu dagara
mabarari ma ribamu, e Goi ma ribamu, au na goi tu aura-vinimuni.” Iesu ekirato, “Au
gegu mamoe bono guburi.

18 Akira-korikorimuni, goi varigumu ai tu, taugemu na gabakamu gabagau na
obaruato-goi, benamo oura-vinirito-goi gaburi gana oiagoto-goi. Senagi goi bogaukani
nai tu, gimamu botugu-rorogotoani, benamo tarima ta na gimamu bebaruani, benamo
begori-kaumuni, ma asi oura-viniani gabuna gana begori-iagomuni.” 19 Iesu na mai
guruga ekiragiato tu, Petero bemaseni dabarana ema gena mase na kamasi Barau
bevaga-rage baregoani, etore-rosiato. Benamo Petero ekiraiato, ekirato, “Au murigu ai
noma raka.”

Iesu ma gena mero ta

20 Petero eruga-kureto tu, lesu na eura-viniato-goi merona egitaiato, muriri na
eraka-iagoto-goi. Mai mero tu, mo lesu geganigani-vegogoto lavilavinai lesu genai
evetabekauto, benamo edanagiato, ekirato, “Veregauka, goi berevamuni tarimana tu
dei, ei?” 21 Petero na mo mero (o Ioane) egitaiato, benamo lesu ekiraiato, ekirato,
“Senagi Veregauka, gia magurina tu aigesi ei?” 22Iesu na evaga-veseato, ekirato, “Bema
au baurani, gia tu maguri bene tanu mo, au ma bagenogoini, goi tu asi gemu gGauvei
ta maniga ovedanagi-iagiani. Goi tu au murigu ai noma raka.” 23 Mai guruga dainai,
tarikaka vegabidadama nuganai fakari guruga leileiri gekiragirito-goi, gekirato, “lesu
gena mai mero maiga tu asi bemaseni.” Senagi lesu tu asi ekirato, mo mero tu asi
bemaseni. Iesu maigesi mogo ekirato, “Bema au baurani, gia tu maguri bene tanu mo,
au ma bagenogoini, goi tu asi gemu gauvei ta maniga ovedanagi-iagiani.”

24 Mo lesu gena mero dagarana tu maiga, maigeri guruga evari-fiurini ema etorerini
maiga. Gita ribara, gia gena vevarifiu gurugari tu mogoni.

25 Jesu na dagara tu vovoka eveirito. Bere mabarari Gere toreri nai tu, au atugamagini,
mai tanobara gabuna mabarana tu bere kei, asi veGata bere ilaila, mogeri buka mabarari
getore-vegogori gana uranai tu-na.

APOSTOLO Geri VEIGA E GAUVEL

Apostolo geri gauvei e veiga vaga-foforiri gurugari

Mai apostolo geri gauvei e veiga bukana anina baregona tu lauka Veaga Barau genana
emarigoto ema apostolo gerina ema gauveito variri.

Mai buka maki Luka na Teofilo gena ma etoreato. Etoreato laganina tu lagani 63
beiago 68 fakari ai ta kavana, mo tu Iesu emaseto murinai.

Guruga baregori Luka na Teofilo mai fefai evaga-ribaiato tu maigeri: 1) Kamasi
ekalesia dogorori gevesinato; 2) ma kamasi tanobara mabarana ekalesia dogorori na
evaiato; 3) kamasi Keriso guba na lauka Veaga genana mai tanobarai gena ekalesia
dogorona eragaiani; 4) ekalesia mabarari lauka Veaga na bene vaga-vonuri, korana gia
genana vauro gia geri vetugunagi gauveina bevaga-tubuani e bevaga-taunaiani, ema
bevaga-kokoreani ema bevaga-segukaiani (Apostolo 1:8; Sekaraia 4:6).

Luka gena toretore tu maigesina eboiogaiato:
1. Petero gena gauvei luda tarimari fakari ai - karoa 1-12
2. Paulo gena gauvei irau bese tarimari fakari ai - karoa 13-28

1 Teofilo, goi atore-vinimuni. Gegu toretore giniguinena nuganai, lesu gena gauvei
e gena vevaga-riba gurugari mabarari atore-foforirito, gena gauvei esinaiato vegata,
2 eiagoto mo, Barau na guba Gana egabi-varageato. Rogosi rogo bere gabi-varagea
nuganai, lauka Veaga genana egabi-virigirito apostolori evaga-ribarito. 3 Gena midigu-
midigu e mase murinai Gia mai apostolo geri ai efoforito ema vetoga mogoniri vovokari
ai gia taugena evevaga-mogonito Gia tu maguri etanuni. Gia tu garo gabana vasivasi
(40) nuganai apostolo geri ai dabara vovokai efoforito-goi, gegitaiato-goi, ema Barau
gena Basileia, (gena vegitagau segukana evaga-rugaiani maiga), varina geri ekiragiato-
goi. *Ma lesu gesi geraka-vegogoto nai, lesu na ekirarito, ekirato, “lerusalema asi
bogono iaguia, senagi au na akira-varamito varevarena rogo bogono vaga-nogaia, mo
tu au Tamagu na ekiragi-toreato varevarena. 5 Korana loane tu mogoni nanu na
ebabatisoto-goi, senagina Gomi tu garo viravira bege korini murinai tu, lauka Veaga
na bebabatisomini.”

Barau na Iesu guba gana egabi-varageato

6 Apostolo Iesu gesi gevegogoto nai, Iesu gedanagiato, gekirato, “Veregauka, goi
na toma mai negai Isaraela tarimama, Roma geri vegitagau na bovaga-magurimani,
benamo Isaraela gema vegitagau o basileia ma bovini-genogoimani ba?” 7 lesu evaga-
veseto, ekirato, “Mani tu au Tamagu geregana gena segGukai garori e negari etorerito,
gomi na tu asi bogo ribarini. 8 Senagi gomi tu lauka VeaGa iatami ai beraka-
rigoni, benamo seguka bogo gabiani, ema au kiragi-foforigu tarimami ai bogo iagoni,
lerusalema ai, ludea ai e Samaria gaburi mabarari ai, beiagoni mo, tanobara gaburi
mabarari ai.”

9 Eguruga-gosito murinai, matari gutuguturi ai Barau na guba gana egabi-varageato.
Gegita-gauato mo, magube na ekou-gauato, benamo asi ma gegitaiato. 1° Apostolo
na lesu guba Gana evarageto-goi rogo gegita-rageato-goi nuganai, tau ruarua dabuga
kurokurori na gevedabugato, asikauna gia seviri ai gema ruga-tarito. 1! Benamo
gekirato, “Galilea tarimami, karase maninai bogo ruga vau guba gogita-tagoani? Mai
Iesu, Gomi gemina guba gana begabi-varagea tarimana, tu ma begenogoi-iagomani. Gia
tu guba gana bevarage bogo gitaia kavana, guba na ma bemarigoni.”

Apostolo tu lerusalema ai gevegogoto
12 Benamo apostolo Olive Gorona na lerusalema gana ma gegenogoi-iagoto. Mo gabu
ruarua fakari tu kilomita sebona kavana. 13 Ierusalemai geragasito, benamo getanuto-
goi numana tuguna daigutuna gana geragekauto. Mo daigutu ai apostolo gevegogoto,

arari tu Petero; loane; Iakobo (o0 Iames) e Anduru; Filipo e Tomasi; Batolomeo; Mataio;
Iakobo Alfeo; Simona, Selote tauna; ema Iudas, Iakobo natuna. 14 Gia mabarari ma nugari
sebona gesi geguriguri-vegogoto-goi, vavine tari maki e Maria, lesu sinana, ema lesu
tarina dogoro.

Tudas gabuna eGabiato tauna

15 Mogeri garo ai lesu gevaga-mogoniato-goi tarimari mabarari tu sinau sebona
ma gabana ruarua (120) gevegogoto-goi. Gia fakari na Petero eruga-vaisito, benamo
ekirato. 16 “Tarikakagu mabarami, toretore veagana tu bema mogoni, mo tu Iauka Veaga
Davida muruna na kai-vegata ekirato, Iudas na Iesu gabitarina tarimari begori-kaurini
gurugana. 17 Iudas tu gai karoma ta, ema gia maki apostolo gauveina tarimana, gai
kavana.”

18 Gena vei-rakava voina monina na tano ta evoiato. Monai gia eketoto, benamo
emaseto, ma nugana egwa-fakaiato, benamo sinagena evebubu-rosito. 19 Ierusalema
tarimari mabarari na varina gesegagiato, benamo mo tano arana geri garo ai gekiragiato
“Akeledama” anina tu “Rara Tanona.” 20 Korana Salamo bukanai varau getoreato,
ekirani,

‘Gena numa bene karovo,

tarima ta asi bene tanu.’

Ma guruga ta Salamo nuganai ekirani,

‘Gena vegitatago gauveina maki

ta na bene gabia.’

21 Moga lorinai namona tu tau ta sigabi-virigia. Mo tau tu gita gesi vanagivanagi
tarakao-vegogoto-goi, lesu VereGauka gita fakarai taraka-togato-goi e taraka-rosito-goi
nai, 22 ema loane na tarima ebabatisorito negana na, beiagoma mo, lesu Gai gemana
guba gana egabi-varageato garona tarimana ta. Korana tu gia maki gai gesi Iesu gena
varigisi-genogoi bene kiragi-foforia.

23 Moga lorinai gia na tau ruarua gegabirito, losefa, arana tu Barasaba getato-goi,
arana ta maki Iusto; ema Matias. 24 Benamo gegaugauto, gekirato, “Veregauka o,
tarimarima mabarari nugari goi na tu oribarini, moga lorinai novaga-gitama, dei tu goi
na bogabi-hidia, 25 apostolo Gauveina bene veia Iudas gabunai; a Tudas tu eiagoto gena
gabu korikorina gana.” 26 Benamo fore Gerena geveiato nuganai, fore tu Matias aranai
eketoto, benamo Matias apostolo gabanana sebona (11) gesi Geiavi-sebonaiato.

2

Iauka Veaga eraka-rigoto

1 Pentekoste garonai, lesu gevaga-mogoniato-goi tarimari mabarari gabu sebonai
gevegogoto. Pentekoste anina tu gabana imaima (50), mo tu Pasova verekona garona
na beiagoma mo, mai Garo maiga. 2 Benamo asikauna iavara baregona ta guruna
noga guba na emarigoto, getanu-vegogoto numana nugana mabarana evaga-vonuato.
3 Benamo noga mogo karava meari kavana gemarigoto-goi gegitarito. Mo karava meari
gemarigoto, benamo Gia tata tubuari ai gemoreto. 4 Benamo gia mabarari lauka Veaga
na evaga-vonurito, benamo garo irauirauri ai gegurugato, lauka Veaga na evinirito
ilailanai.

5Moga garonai tu Iuda tarimari, Barau garina geveito-goi tarimari, tu tanobara gaburi
mabarari na geiagomato, benamo lerusalemai getanuto-goi. ¢ Mo guru gesegagiato
nai, tarimarima gutuma gegaru-vegogoto. Nugari gefarevagito, korana gia tata na Iesu
gevaga-mogoniato-goi tarimari gesegagirito tu mo geraka-vegogoto tarimari geri garo
ai gegurugato-goi. 7 Gia gegaba-rakavato e gedaradarato, gekirato, “Mai gegurugani
tarimari tu Galilea tarimari, ene? 8 Kamara dabarai tu gita tata gera garo ai gegurugani
tasegagirini? ° Gita tari tu Patia tarimara, tari tu Media tarimara e Elam tarimara. Tari tu
Mesopotamia, Iudea e Kapadokia na, ema tari tu Ponto na e Asia na, 10 Frigia e Pamfilia

na, Aigupito e Kurene sevina Libia tanori na, ema tari tu Roma na taiagomato, 1! uda
tarimara, e irau bese tarimari Iuda gera toma-rakarigo gegabi-rageato tarimari; ema
gita tari tu Krete e Arabia tarimara. Senagi gita mabarara na tasegagirini gita tata Gera
garo ai Barau na veiga baregori boruri eveirito-goi gekiragi-foforirini.” 12 Mabarari ma
nuga-farevagiri e ma daradarari gesi taugeri gevedanagi-vedanagito, gekirato, “Mai
veiga anina tu kara?” 13 Senagina tarima tari na tu gevaseva-vaseva-iagirito, gekirato,
“Maigeri tarima tu bege niu-rakava.”

Petero gena vevarifiu

14 Benamo Petero ma apostolo gabanana sebona (11) gesi geruga-vaisito, ma garona
evaga-baregoato, benamo vegogo tarimari egobata-vinirito, ekirato, “Iuda tarimami
e lerusalemai gotanuni tarimami mabarami, bogono segagi-ginikau, mai veiga tauna
gemi nakiragi-magataia. 15 Maigeri tarima tu asi bege niu-rakava, gomi gotugamagini
kavana. Mai tu rogo bogibogi horagauna 9 koloko. 16 Senagi maitoma tu loel, peroveta
tarimana, na ekiragi-guineato kavana efoforini, ekirato,

17 ‘Barau ekirani:

Garo dokori ai au laukagu babubu-rigoani tarimarima mabarari iatari ai.

Benamo natumi merori e guiatori bege perovetani,

gemi maraga varigu bege mata-vanagini,

ema gemi tau gaukari bege nuvini.

18 0i, mogeri Garo ai au gegu vetugunagi tauri e vavineri iatari ai au laukagu babubu-
rigoani,

benamo bege perovetani.

19 Benamo nuga-farevagi veigari guba tugunai bavaga-foforirini,

ema vetoga dagarari tanobarai;

rara, e karava, ema gogu barukari.

20 Garo ma bevetore-kureni bemukunani,

e gue tu bekakakakani, rara kavanai beiagoni,

Veregauka gena iagoma Garona baregona e irau vedaureana bekavinagini nai.

21 Benamo deikara Veregauka aranai ekea-rageni tarimana tu maguri begabiani.’

22 [saraela tarimami, mai guruga bogono segagiri: lesu, Nasareta tarimana, Barau
na eviniato gauveina tu gomi gemi ai evaga-fofori ginikauato. Gia genana Barau gena
seguka veigari e nuga-farevagi veigari ema vetoga tari eveirito Gomi vefakami ai, be
gomi tu ma ribami. 23 Barau gena urai e ribai varau eboioga-guineato ilailanai, lesu
gomi gimami ai etore-kauato, benamo rakava tarimari na gevaga-kavamito, benamo
lesu satauro ai goikoko-kauato nai Govagi-maseato. 24 Senagina Barau na gia mase na
evaga-varigisi genogoiato, ema mase midiguna na egabi-vagiato, korana mase na gia tu
asi ilaila begabi-tariani riba. 25 Davida na gia ekiragiato, ekirato,

‘Veregauka tu garo mabarari ai goiragu ai agitaiani.
Gia tu au aroribagu ai,

be dagara ta na asi bevaga-garevaguni.

26 Moga lorinai nugagu iaku na bevonu,

ema gegu guruga tu iaku na bege vonu.

Mase garina maki asi aveini,

27 korana au tu mase tarimari geri gabu ai asi boraga-kwaneguni,
ema gemu Tarima Veagana tu asi beboragani.

28 Maguri dabarari tu varau ovaga-ribaguto;

goi sevimu ai batanuni,

benamo iaku na bovaga-vonuguni.’

29 Tarikakagu mabarami, initoma au tu nugagu ma kokorena gesi bakirani, gita senera
baregona Davida tu emaseto ema geguriato, maitoma gia gurina tu gita gesi maigea.
30 Senagi gia tu peroveta tarimana, ema ma ribana Barau na tu varau ekiragi-toreato,

ekirato: Davida besena ta tu gia gena teronai betanukauni vegata. 3! Davida na eriba-
guineato, Barau na kara goirai beveiani egitaiato. Benamo Keriso gena varigisi-genogoi
gurugana ekiragiato, ekirato, ‘Gia tu mase tarimari geri gabu ai asi eraga-kwaneato, ema
tauganina asi beboragani.’ 32 Barau na mai Iesu, mase na evaga-varigisi genogoiato,
gai mabarama ribama. 33 Barau na egabi-vaisiato, gimana aroribanai etoreato, benamo
Barau na ekiragi-toreato, lauka Veaga na Tamana genana egabiato. Benamo gia na mo
lauka Veaga toma bebubu-rigoa, Gomi na gogitaiani ema gosegagiani. 34 Korana Davida
guba gana tu asi evarageto, senagi ekirato,
‘Barau na au gegu Veregauka ekiraiato, ekirato:
Au aroribagu ai noma-tanu,
35 bene iago mo, gevetari-vinimuni tarimari bana tore-rigori,
kwakumu vaga-ruga tarina dagaranai bana vaga-iagori.’

36 Moga lorinai Isaraela tarimari mabarari tu begene riba-ginikau, mai Iesu, Gomi na
govaga-satauroato tu, Barau na Veregauka e Keriso ai evaga-iagoato.”

Tarimarima gutuma gevetugamagi-kureto ma geraka-kureto

37 Mai guruga gesegagiato nai, nugari gerageto, benamo Petero e mo apostolo tari
gedanagirito, gekirato, “Tarikaka, gai tu kamasi toma Gaveini?” 38 Petero na ekirarito,
ekirato, “Gomi tata gemi rakava gerina bogono vetugamagi-kure ma bogono raka-kure,
ema lesu Keriso aranai babatiso bogono gabia, be gemi rakava bene tugamagi-fitogari;
ema gena varevare, lauka Veaga, bogono gabia. 39 Korana Barau gena kiragitore eveiato
tu gomi gemi e gomi natumi Geri, ema managai Getanuni tarimari geri. Aba, Veregauka
gera Barau na ekiragi-toreato Iauka Veagana tu bekearini tarimari mabarari bevinirini.”

40 Petero na guruga gutuma ekiragirito, esisiba-vinirito e elau-nagirito, ekirato,
“Mai bese tarimari rakavari gerina taugemi bogono raga-maguri.” 4! Tarima Gutuma
na gena guruga gegabi-rageato, benamo babatiso gegabiato. Mo garo sebonai tari-
marima mabarana dagara toitoi (3,000) kavana gia geri dogoro nuganai gebere-togato.
42 Benamo vanagivanagi apostolo tarimari gerina riba gegabito-goi, gevegogoto-goi
e gevevaga-kavato-goi, beredi getavi-kirato-goi o anibou geganito-goi e geGaugau-
vegogoto-goi.

lesu gevaga-mogoniato-goi tarimari geri maguri

43 Apostolo gerina Barau na nuga-farevagi veigari e vetoga boruri gutuma eveirito-
goi, ema tarimarima mabarari gegari-rakavato. 44 lesu gevaga-mogoniato tarimari
mabarari getanu-vegogoto-goi ema geri-gari gevevarevare-vevinito-goi. 4> Geri fare-
fare e tano gevoivoi-iagirito-goi, benamo moniri tu gia mabarari vefakari ai Gevarerito-
goi, tata gena rabu ilailanai. 46 Garo vanagivanagi mabarari Rubu Veagai gevegogoto-
goi. Geri numai anibou geganito-goi e geganigani-vegogoto-goi ma iakuri e ma mainori
gesi. 47 Barau gevaga-rageato-goi, ema tarimarima mabarari geri veiau-namo geverere-
iagiato-goi. Benamo garo mabarari ai Veregauka na evaga-maguririto-goi tarimari gia
gesi etore-vegogorito-goi.

3

Kwaku rakava tarimana enamoto

1 Garo ta lavilavi horagauna 3 koloko ai gaugau horanai, Petero e Ioane Rubu Veaga
gana geiagoto. 2Monai tarima ta tu emagurito kwakuna rakava gegoitagoato. Garo
mabarari ai gegwa-iagoato-goi, Rubu Veaga Gatama bokana arana “Namo Vedaurea”
koranai gevaga-tanutariato-goi, benamo Rubu Veagai geraka-togato-goi tarimari geri
ai moni enogito-goi. 3 Gia na Petero e loane Jeraka-toga gana nuganai egitarito,
benamo kara ta gevinia uranai enogirito. 4 Tauri ruarua na gegita-karakaraiato, benamo
Petero na ekiraiato, ekirato, “Gai nogitama!” > Mo guruga esegagiato lorinai, tauri
ruarua egitarito, gia mataboru ekirato tu, kara ta bege viniani. © Senagi Petero na
ekiraiato, ekirato, “Au tu asi gegu moni, senagina gegu ai kara etanuni dagarana

avinimuni. Iesu Keriso, Nasareta tauna, aranai akiramuni, novarigisi, noraka!” 7Benamo
Petero na kwaku rakava tarimana gimana aroribanai egabito, evaga-ruga-vaisiato.
Asikauna gia kwakuna ema kwakuna komukomuri getubutubu-kauto. & Gia eburi-
vaisito, eruga-tarito, eraka-iagoto. Benamo Petero ema loane gesi Rubu Veaganai
geraka-togato, erakato e eburi-vaisito, Barau evaga-rageato. ° Tarimarima mabarari
na gegitaiato, erakato e Barau evaga-rageato-goi, 10 ema gegita-leaiato, gia tu “Namo
Vedaurea” gatama-boka koranai etanuto-goi vau enoginogito-goi tarimana nai, gia
mabarari nugari gefarevagito e gegaba-rakavato, mo veiga gia genai egorato nai.

Petero gena gobata Rubu Veagai

11 Mo tau rogo Petero e loane geri ai evegabikau-tagoto-goi, tourage baregona arana
“Solomona Gena Tourage” ai, tarimarima mabarari gegaba-rakavato, benamo geraga-
iagoto geri ai. 12 Petero na mo tarimarima egitarito, benamo evaga-gurugarito, ekirato,
“Isaraela tarimami, karase nai mai dagara tu gogaba-iagiani? Karase nai gai gogita-
karakaramani? Gomi gotugamagini mai tu taugema gema segukai e Barau korana-
iaginai naima, mai tarima baga vaga-rakaia gotoni? 13 Aberahamo, Isako, Iakobo geri
Barau, gita senera mabarari Geri Barau, na gena vetugunagi tarimana lesu evaga-
rageato, senagi gomi na Roma tarimari goviniato begene vagia gana, ma Pilato gena
ura bene tugu-vagia asi begene vagia etato nai, Gomi tu asi Gourato. 14 Gia tu Veaga e
Vei-lobukaiobuka tarimana, senagi Gomi na tu asi goura-viniato, ema Pilato Gonogiato,
vagivagi tarimana tu bene tugu-rosia gotato. 15 Maguri eGwa-iagomaiato tarimana tu
gomi na govagi-maseato. Senagi Barau na mase na ma evaga-varigisi genogoiato. Gai
maiga tu ribama e gakiragi-foforiani. 16 Gai gema vegabidadama lesu aranai nai, mai
tarima gomi na gogitaiani e ribami bevaga-namoa. Mai tu lesu aranai ema vegabi-
dadama gia Genana eiagomani na, mai tarima bevaga-namo korikoria, Gomi mabarami
na gogitaiani maiga.

17 Tarikakagu mabarami, au toma aribani, kara Gemi vegorikau tarimari gesi goveiato
tu asi ribami dainai. 18 Senagina Barau na guinenai gena peroveta tarimari mabarari
mururi na ekirato, gia gena Keriso tu midigu rogo beganini etato. Mo guruga tu gomi
gemina ema mogonito. 19 Moga lorinai govetugamagi-kure ma goraka-kure Barau
genai, be gia na gemi rakava bene gabi-vagiri. 2Bema mogesi bogo veini nai, lauka gena
kokore Veregauka genana beiagomani, ema gia na Iesu Keriso betugu-iagomaiani. Gia
tu Barau na gomi gemi egabitore-guineato. 2! Gia tu gubai rogo betanuni, beiagoni mo,
Barau na dagara mabarari bevaga-varigu genogoirini. Gia na gena peroveta tarimari
veagari mururi na kai-vegata ekiragiato ilailanai. 22 Korana Mose ekirato, ‘Veregauka
gemi Barau na gomi gemi tarimarima fakari na Gemi peroveta tarimana ta bevaga-
rugaiani au kavana. Gia na bevaga-gurugamini gurugari mabarari tu bogono segagiri.
23 Tarima ta na gia gena guruga asi besegagi-viniani tarimana tu, Barau na gena
tarimarima fakari na begabi-vagiani, benamo bevagi-maseani.’

24 Mogoni, peroveta tarimari mabarari Samuela na beiagoma mo toma, ema gia
murina na geiagomato peroveta tarimari maki gutuma varau gegurugato, maigeri garo
gekiragirito. 25 Gomi tu peroveta tarimari naturi, ema Barau gena kiragitore Gomi
senemi geri eveiato maki gomi gemi. Barau na Aberahamo evaga-gurugaiato nai,
ekirato, ‘Goi natumu genana tanobara beseri mabarari namo bege gabiani.” 26 Moga
lorinai Barau na gena vetugunagi tarimana Iesu evaga-rugaiato, benamo gemi ai etugu-
iagosi guineato, gomi bene vaga-namomi gana. Mo namo anina tu, gomi tata gemi
rakava gerina begori-kuremini.

4

Petero e loane gegabi-taririto

1 Petero e Ioane na tarima-rima rogo gevaga-gurugarito-goi nuganai, Rubu Veaga
vereri, e Rubu Veaga §itagauna tarimari geri vere, ema Sadukea tarimari Geragasito.
2 Gia tu gebaruto, korana mai apostolo ruarua na tu tarimarima gevaga-ribarito-
goi e geri gegobatato-goi nai tu gekirato-goi, lesu tu mase na evarigisi-genogoito;
moga lorinai mase tarimari maki bege varigisi-Genogoini. 3 Benamo tauri ruarua
gegabi-taririto, benamo dibura numai gebiri-gaurito; monai begene gena mo bogibogi,
korana tu garo maki ekofuto. * Senagi Petero e loane geri gobata tarima vovoka na
gesegagiato, benamo tarima gutuma na gevaga-mogoniato, benamo tau numerana
eiagoto mabarana tu dagara imaima (5,000) kavana.

5> Elaganito nai tu, Iuda vereri, e vanuga tarima baregori, ema taravatu gevevaga-
riba iagiato-goi tarimari lerusalemai gevegogoto. ¢ Anas, Rubu Veaga verena baregona,
e Kaiafas, e Ioane, e Alesanda, ema Rubu Veaga verena baregona gena bese maki
monai. 7 Benamo tauri ruarua gegori-iagorito, benamo goirari ai gea vaga-ritogorito
vau gedanagirito, gekirato, “Kamara segukai o deikara aranai mai veiga goveiato?”

8 Benamo Petero, lauka Veaga na evonuto, evaga-veseto, ekirato, “Isaraela veremi e
vegitagau tarimami! ° Bema gai toma bogo kea-iagomama tu, gourani gai na Gakira-
varami, mai kwaku rakava tarimana genai veiga namona baga veia ema kamara dabarai
gia be-namo nai tu, 1° gomi mabarami e Isaraela nuganai tarimarima mabarami tu
bogono riba, Iesu Keriso, Nasareta tarimana, Gomi na govaga-satauroato, ma Barau na
mase na evaga-varigisi genogoiato tarimana, aranai mai tarima benamo-gosigosi, gomi
goirami ai eruga-tagoni. 1 Mo Iesu tu,

‘gomi, numa raga tarimami, na gorugaiato forena,

gia tu dugu barana forenai eiagoto.’

12 Vevaga-maguri tu gia geregana genana bita dogarini; tanobara mabarana nuganai
Barau na ara ta tu asi evinirato, gita bene vaga-magurira gana.”

13 Kanisoro tarimari na Petero e loane gegitarito, asi gegarito-goi ema geribarito
maki, gia tu vevaga-riba gabuna ta gana asi geiagoto, ma tauri ruarua asi iaunegari.
Moga gegitaiato nai, gegabato e nugari gevekeoto, benamo geribato, gia tu Iesu gesi
gerakao-vekakoto-goi tarimari. 14 Ema mo tarima gegitaiato namo-gosigosi Petero
e loane gesi geruga-tagoto-goi, benamo asi geri guruga dabarana. 15> Moga lorinai
gekirarito, mo vegogo gabuna na Geraka-vegita. Benamo geraka-rosito murika gana,
benamo gia geregari mogo gevedanagi-vevinito, gekirato, 16 “Maigeri tarima ruarua
tu kamasi toma taveirini? Ierusalemai getanuni tarimari mabarari ma ribari, gia tu
nuga-farevagi veigana ta bege veia, ema gita na asi bita kira-gunigauani riba. 17 Senagi
tarimarima na bege vari-fiuani garinai, maigeri tarima tu tana vaga-gariri e tana kira-
goiri, lesu aranai tarima ta asi ma begene vaga-guruga genogoia.” 18 Benamo ma gekea-
togarito, benamo gekirarito, Iesu aranai asigina ginavagi ma begene gobata e begene
vevaga-riba.

19 Senagi Petero e loane na gevaga-veserito, gekirato, “Gomi taugemi gotugamagi-
virigia, aiga tu rorogoto Barau goiranai? Gomi na kara gokiragiani bagana veia, ba
Barau na ekiragiani veigana bagana veia? 20 Korana gagitarito e gasegagirito dagarari
tu gai na asi ilaila baga kira-Gunigaurini e muruma maki mogeri kiragi-kiragiri ai asi
baga kourini riba.”

21 Ma gevaga-guruga gwagigirito murinai, getugu-rosirito. Vaga-rakavari dabarana
ta asi gedogariato, korana tarima mabarari na Barau gevaga-rageato-goi, mo nuga-
farevagi veigana lorinai. 22 Korana mo nuga-farevagi veigana na enamoto tarimana
gena maguri laganiri tu gabana vasivasi (40) maki evanagiato.

Ekalesia gegurigurito
23 Petero e loane getugu-vagirito murinai, karori geri ai gegenogoi-iagoto. Ma Rubu
Veaga vereri baregori e Iuda vereri na kara gekiravara-vinirito dagarari mabarari karori
geri gekiragirito. 2% Benamo karori na mogeri guruga gesegagirito nai, gia mabarari

Barau geguriguri-vini vegogoato, gekirato, “Veregauka o, guba, tanobara, dagaru-bara,
ema nugari ai etanuni dagarari mabarari goi na oveirito. 25lauka Veaga genana, Gai
senema Davida, Goi gemu vetugunagi tarimana, muruna na ogurugato nai ekirato,
‘Kara dainai irau bese tarimari tu gebaru-rakava rakavani?

Ema karase nai tarimarima na tu asi bege gauveini boiogari geveirini?

26 Tanobara vereri geverovinato,

ema vegitagau tarimari baregori gegaru-vegogoto,

Veregauka ma gena Keriso gesi

begene vetari-viniri gana.’

27 Mogoni vegata, Heroda e Pontio Pilato, irau bese tarimari e Isaraela tarimari gesi
mai vanuga baregonai gevegogoto, Goi gemu vetugunagi tarimana veagana Iesu, gia tu
goi na ovirigiato e Keriso ai ovaga-iagoato, gana boioga getogato. 28 Gia na geveirito
dagarari tu kara goi na gemu segukai e urai oboioga-guinerito begene vetore otato
dagarari mogo. 2°Moga lorinai, Veregauka o, geri vevaga-gari veigari nogitari, ema
gai goi gemu vetugunagi tarimama kokore novinima, be gemu vari bagana kiragia
ma kokorema gesi. 39 Gimamu notugu-rosia, be keve tarimari bono vaga-namori, ema
vetoga boruri e nuga-farevagi veigari bono veiri, Iesu, goi gemu vetugunagi tarimana
veagana aranai.”

31 Gegaugau-gosito murinai, gevegogoto numana egareva-garevato. Benamo gia
mabarari lauka Veaga na gevonuto, benamo Barau gena vari gekiragiato ma kokoreri
gesi.

Ekalesia guinena gena maguri

32 Jesu gevaga-mogoniato-goi tarimari mabarari geri tugamagi e nugari tu sebonai
mogo. Ta gena farefare Gia Geregana Gena asi etato-goi, senagi geri dagara mabarari
gia tata gevevarevare-vevinito-goi. 33 Seguka barego Gesi apostolo tarimari na Iesu
Veregauka gena varigisi-genogoi gevari-fiuato-goi, ema Barau Gena namo e varevare-
bara gia mabarari iatari ai ebubu-rigoato. 34 Gia fakari ai ta maki asi erabuto-goi. Korana
ma geri tano o numa tarimari na, mogeri numa e tano gevoivoi-iagirito-goi, benamo
davari moniri tu gegwa-iagorito-goi, 35 Apostolo goirari ai getore-taririto-goi. Benamo
mabarari gevini-ilailarito-goi, tata gena rabu ilailanai.

36 Josefa tu apostolo na arana gevatoato Banabas, anina tu “Velaunagi Tarimana”. Gia
tu Levi dogorona, Saipras motumotunai emagurito. 37 Gia gena tano evoiato, benamo
voina monina tu eGwa-iagoato, apostolo kwakuri koranai ea tore-tariato.

5

Anania e Safira

1 A tau ta etanuto-goi arana Anania, aragona arana tu Safira. Anania na geri tano
ta ea voivoi-iagiato, garagona na maki egabi-rageato. 2 Senagina mo tano monina
kwana tu egabi-tariato, ma kwana reke ta mogo egwa-iagoato apostolo goirari ai ea
tore-tariato. Mo veiga eveiato garagona tu ma ribana. 3 Benamo Petero na ekiraiato,
ekirato, “Anania, karase nai Satani na beborogimu, benamo Iauka Veaga bogofaia, tano
monina kwana tu goi gemu bogabi-taria? 4 Rogosi boro voia nai tu, tano tu goi gemu,
ene? Ma bege voia murinai maki moni tu Goi gemu. Kara botugamagia nai, mai veiga
bono veia bosi? Goi na tu dia tarimarima bogofari, senagi Barau bogofaia.” > Anania
na mo guruga esegagiato nai, eketo-tarito, emaseto. Benamo mo veiga egorato varina
gesegagiato tarimari mabarari gegari-rakavato. ¢ Benamo tarima variguri gevarigisito,
Anania tauganina dabuga na gesegoato, gegwa-rosiato, benamo gea guriato.

7 Hora toitoi kavana murinai, garagona ema raka-togato, senagi gia kara egorato
tu asi ribana. 8 Petero na edanagiato, ekirato, “Nokira-varagu, gomi taumi ruarua
na tano monina bogo gabia tu maiga mogo ba?” Gia evaga-veseto, ekirato, “Oi,
voina tu maniga mogo.” 9 Benamo Petero na ekiraiato, ekirato, “Karase nai goi ma

garagomu gesi nugami govaga-sebonarito, Veregauka laukana Gogofaiato? Noboge,
goi garagomu bege guria tarimari tu gatama-bokai geruga-tagoni, gia na goi maki ma
gegwa-rosimuni.” 19 Mo horai mogo gia Petero kwakuna koranai eketo-tarito, emaseto.
Benamo mo tarima variguri geraka-togato, ma gegitaiato mase, benamo tauganina
gegwa-rosiato, garagona sevinai gea guriato. 11 Ekalesia mabarana e varina gesegagiato
tarimari mabarari gari baregona na egabirito.

Vetoga e veiga boruri

12 Vetoga e veiga boruri Gutuma apostolo na tarimarima goirari ai geveirito-goi.
Ma lesu gevaga-mogoniato-goi tarimari mabarari tu “Solomona Gena Tourage” ai
gevegogoto-goi. 13 Asi vegabidadama tarimari na gevaga-ragerito-goi, senagi gegarito-
goi, be gia gesi asi gea vegogoto-goi. 4 Senagi tau e vavine tu gutuma lelevagi
na Veregauka gevaga-mogoniato-goi. Mo gevaga-mogonito-goi tauri e vavineri tu
mabarari apostolo geri dogoro ai Gerakaraka-togato. 15> Apostolo na geveirito-goi
veigari tarimarima na geribarito, benamo keve tarimari gegwa-rosirito dabara gana,
benamo genagena fatari ai e gedai getorerito, Petero bene raka-vanagi nai, iouiouna
na bene iauka-tariri gana. 1 Ema tarimarima gutuma-bara lerusalema sevina vanugari
na keve tarimari e iauka rakavari na geborogirito tarimari gegwa-iagorito, benamo
mabarari genamoto.

Apostolo tarimari Gevaga-midigu midigurito

17 Benamo Rubu Veaga verena baregona ma karona Sadukea dogorona gesi, apostolo
tarimari geri ai Gemama-rakavato. 18 Gia na apostolo tarimari gegabi-taririto, benamo
dibura numai gebiri-gaurito. 1° Senagi mo bogi Veregauka gena aneru na dibura numa
gatama bokana erovoato, benamo apostolo egori-rosirito, benamo evaga-gurugarito,
ekirato, 20 “Goiago, Rubu Veaganai bogono ruga, benamo mai maguri variguna
mabarana tarimarima geri bogono kiragia.” 2! Bogibogi iamo-iamonai Rubu Veagai
geraka-togato, aneru na gevaga-gurugarito ilailanai tarimarima gevaga-ribarito.

Rubu Veaga verena baregona ma karona gesi geragasito, benamo kanisoro tarimari e
Isaraela vereri mabarari gekea-vegogorito, benamo dibura numa gana gevetugu-iagoto,
apostolo tarimari urari na. 22 Senagi vetugunagi tauri dibura numai gea ragasito nai tu,
apostolo tarimari asi gedogaririto. Benamo gegenogoito, gea kira-vararito, gekirato,
23 “Dibura numana gatama bokana tu biribiri, ema gitagau tarimari maki rugatago;
senagi gatama-boka baga rovo-fakaia nai tu, apostolo ta tu asi baga goitagoa.”

24 Rubu Veaga gitatagona tarimana baregona e Rubu Veaga vereri baregori na mo
guruga gesegagiato nai tu, geiauvoiauvo-rakavato, asi ribari mo veiga anina tu kara.
25 Gedaradarato-goi nuganai tu, tarima ta eraka-togato, benamo ekirarito, ekirato,
“Gosegagi! Dibura numai gobiri-gaurito tarimari tu Rubu Veagai geruga-tagoni, ma
tarimarima gevaga-ribarini.” 26 Benamo Rubu Veaga gitagauna tarimana baregona ma
gena mero gesi apostolo tarimari gea gori-genogoirito. Asi gevei-guguragirito, korana
tarimarima na fore na bege gidararini garina.

27 Gegori-togarito, kanisoro goiranai gevaga-rugarito, benamo Rubu Veaga verena
baregona na edanagirito, ekirato, 28 “Gai na guruga gwagigina gavinimito, mai tarima
aranai asi bogono vevaga-riba, senagi gogitaia, gomi na kara bogo veial Gomi gemi
vevaga-riba bogo vaga-rega rovorovoa, benamo lerusalema mabarana varau begaua,
ema gomi gourani gia Gena mase tu gai bagana daga.”

29 Petero e apostolo kotari gevaga-veseto, gekirato, “Gai tu Barau gena ura baga
korana-iagiani, dia tarimarima Geri ura. 30 Iesu tu gomi na satauro tugunai goikoko-
kauato nai, govagi-maseato, senagi gita tamara geri Barau na ma evaga-varigisi
genogoiato. 3! Barau na egabi-vaisiato, gia aroribanai evaga-rugaiato, Vegitagau
Verena e Vevaga-maguri Tarimanai evaga-iagoato. Isaraela tarimari bene vaga-
vetugamagi-kureri, ema geri rakava bene tugamagi-fitogari gana. 32 Gai tu mai dagara

kiragi-foforiri tarimama. Iauka Veaga na maki maigeri dagara ekiragi-foforirini. Mo
lauka Veaga tu Barau na gia gesegagi-viniani tarimari mabarari evinirito.”

33 Kanisoro tarimari na mai guruga gesegagiato nai tu gebaru-rakavato, ma geri
ura mo apostolo tarimari tu Gevagi-maseri mogo. 3% Senagi gia fakari ai Farisea
tarimana arana Gamaliel, taravatu evevaga-riba iagiato-goi, ema tarimarima mabarari
na gegubakauato-goi tarimana, kanisoro nugari na eruga-vaisito. Benamo ekirato,
mogeri apostolo tarimari gegori-rosiri rogo. 35> Benamo gia na kanisoro vegogona eki-
raiato, ekirato, “Isaraela tarimami, maigeri tarima kamasi goveiri gotoni genai bogono
tugamagi-ginikau. 3¢ Garo kotari varau bege iago, Teuda eruga-vaisito, evekiragito, gia
tu tarima baregona ta, benamo tarima sinau vasivasi (400) kavana gia gesi gekauto.
Senagi gia gevagi-maseato nai tu, gena tarimarima mabarari geraga-rovorovoto; mo
dogoro toma tu asigina maia. 37 Moga murinai tu Iudas, Galilea tauna, tarimarima arari
toretoreri o sensisi gabigabina Garori ai efoforito, gia maki gutuma-bara egori-kaurito,
senagina gia maki gevagiato nai, gena tarimarima tu geraga-rovorovoto. 38 Moga lorinai
initoma veiganai, au na akiramini, mai tarima goraga-kwaneri, ema geri ai kara ta asi
bogono veia. Korana bema geri boioga e gauvei maigeri tarimarima gerina eiagomani
nai tu berekwa-rekwani. 39 Senagi bema mai tu Barau genana eiagomani nai tu, Gomi na
maigeri tarima tu asi ilaila bogo kourini bene. Asi namo Barau bogo vetari-viniani!”

Kanisoro na Gamaliel gesegagi-viniato. 40 Benamo apostolo ma gekea-togarito,
gekwaririto, benamo gekirarito, lesu aranai asigina ginavagi ma begene vevaga-riba
genogoi; benamo getugu-rakarito. 4! Apostolo na kanisoro vegogona geraga-kwaneato
ma iakuri gesi, korana Barau na egabi-hidirito, gia tu ilaila Iesu aranai maiaka bege
gabiani bene. 42 Benamo garo vanagivanagi ai Rubu Veagai e tarimarima geri numa
nugari ai Vari Namona gevevaga-ribato-goi e gegobata-iagiato-goi, gekirato-goi, Iesu
tu Keriso.

6

Vevaga-kava tarimari imaima ruarua (7)

1 Mogeri garo ai lesu gekorana-iagiato-goi tarimari tu gegutuma-iagoto-goi. Ma
Iuda tarimari, Grik garo ai gegurugato-goi tarimari, e Heberu garo ai gegurugato-goi
tarimari fakari ai veGarevegare egorato. Grik garo ai gegurugato-goi tarimari gekirato,
gia geri vabu tu garo tata ganigani gevareto-goi nai tu gevaga-raburito-goi. 2 Moga
lorinai apostolo gabanana ruarua (12) na lesu gekorana-iagiato-goi tarimari mabarari
gekea-vegogorito, benamo gekirato, “Gai na ganigani varevarena uranai, Barau gena
guruga asi baga vari-fiuani tu asi maoro. 3 Moga lorinai, tarikakagu mabarami, gomi
vefakami ai tau imaima ruarua (7) gogabi-virigiri, variri namo tarimari, lauka Veaga na
e iaunega na gevonuto tarimari; benamo mai gauvei gia bagana vini-vanagiri. 4 A gai
taugema gema taimi mabaranai tu gaugau e gobatai bagana torea.”

5 Apostolo tarimari geri boioga gia mabarari na geiaku-iagiato. Benamo gia na mai
tau maigeri gegabirito: Stefano, vegabidadama na e lauka Veaga na evonuto tarimana;
e Filipo; Prokoro; Nikanoro; Timon; Pamena; e Nikolas, Antioka tarimana senagi Iuda
tarimari geri toma-rakarigo ekorana-iagiato-goi. ¢ Gia na mai tau maigeri apostolo
goirari ai gevaga-rugarito, benamo apostolo na gia iatari ai gegurigurito ema apostolo
gimari Gia iatari ai getore-kaurito.

7 Benamo Barau Gena guruga eraga-rovorovoto. Ema lesu korana-iagina tarimari
lerusalemai gevovoka-garimogito, ema Rubu Veaga vereri gutuma gorogoro na maki
Barau gena guruga gegabi-rageato, benamo gevegabidadamato.

Stefano gegabi-tariato
8 Stefano tu Barau gena varevare-bara e seguka na evonuto tarimana, gia na
nuga-farevagi veigari boruri baregori tarimarima goirari ai eveirito-goi. ° Senagi

vekira-fitoga barego evarigisito. Iuda tarimari Geri rubu dogorona ta gekiragirito-
goi “Rugavagi tarimari”. Gia ema Iuda tarimari, Kurene e Alesandria na ema Kilikia
e Asia tanobara na geiagomato tarimari, Stefano gesi gevegare-vegareto. 0 Senagi
Stefano gena guruga tu asi gelautariato-goi, korana gia tu lauka Veaga na eviniato-goi
iauneganai egurugato-goi. !! Benamo gia na tarima kotari nugari geganirito begene
kira, “Gai na Stefano gasegagiato, gia na Mose e Barau ekira-fitogarito.” 12 Mo dabarai
gia na tarimarima, e Iuda vereri, ema taravatu gevevaga-riba iagiato-goi tarimari
gekira-vaisivaisirito. Gia Stefano genai Geiagoto, Gea gabi-tariato, benamo Iuda Geri
kanisoro goirana gana gegori-iagoato. 13 Monai begene gofagofa gana vevaga-bade
tarimari kotari gegori-togarito, benamo gekirato, “Mai tarima na tu garo mabarari ai
gita gera Rubu Veagana e Mose gena taravatu ekira-fitogarini. 14 Gai na gasegagiato,
ekirato, ‘lesu, Nasareta tarimana, na mai Rubu Veagana bevaga-rakavaiani, ema Mose
na evinirato veigari mabarari bevaga-iraurini.” ”

15 Kanisoro ai gevegogo-tagoto-goi tarimari mabarari na Stefano gegita-karakaraiato,
ema goirana gegitaiato tu noga mogo aneru ta goirana.

7

Stefano Gena gobata

1 Benamo Rubu Veaga verena baregona na Stefano edanagiato, ekirato, “Maigeri
guruga tu mogoni ba?” 2 Stefano na evaga-veserito, ekirato, “Tarikakagu e tamagu
mabarami, au gosegagigu! Gita senera Aberahamo Haran vanuganai rogosi rogo berea
tanu nai, mareva barego Barauna gia genai efoforito Mesopotamia ai, 3 benamo gia
ekiraiato, ekirato, ‘Gemu bese e tanobara noiaguia, benamo au na bavaga-gitamuni
tanobarana gana bono iago.” * Benamo gia na Kaldea tanobarana eraga-kwaneato,
benamo Haran ai ea vanugato. Ma tamana emaseto murinai, Barau na etugu-iagomaiato
initoma Gotanu-iagiani tanobarana gana. 5 A Barau na Aberahamo tu gena tano misina
kota maki asi eviniato. Kwaku vaga-rugatarina gabuna ilailanai misina kota maki asi
eviniato. Senagi Barau eguruga-toreto gia na tano ta beviniani, gia e gia murina na
bege gorani tarimari na tano ta bege gaunaiani gia geri. Mo garo ai Aberahamo tu
asi natuna. ¢ Barau na ma evaga-gurugaiato, ekirato, ‘Goi gemuna bege gorani beseri
tu tano boruna tai bege tanuni. Ma lagani sinau vasivasi (400) mo gabu tarimari geri
vetugunagi tarimari ai bege vaga-iagorini e bege vaga-midigu midigurini.” 7 Barau ma
ekirato, ‘Isaraela tarimari na vetugunagiri geiago-vinini beseri tu au na bavevaga-maoro
vinirini, moga murinai gia tu mo tano na bege raka-rosini, mai gabu ai au begema
toma-rakarigo viniguni.” 8 Benamo Barau na Aberahamo kefi-lamavagi veigana eviniato,
mo tu gia gena kiragitore vetogana. Benamo Aberahamo na Isako evaga-goraiato, ma
garo vaga-imaima toitoina (8) murinai tauganina kefina elama-vagiato. Moga murinai
Isako nalakobo evaga-goraiato, maIakobo na gera dogoro gedebarini tarimari gabanana
ruarua (12) evaga-gorarito.

9 Dogoro debari tarimari losefa genai Gemamato, benamo Aigupito tarimari geri ai
gevoivoi-iagiato. Senagina Barau tu losefa gesi, 10 ema gena dabara doko mabarari
gerina evaga-maguriato. Barau na losefa iaunega eviniato, ema Pharao, Aigupito
verena, nugana evaga-namoato losefa genai, benamo Pharao na eura-viniato ema
seguka eviniato, Aigupito tanona ema gia gena numa tarimari e farefareri bene gita-
gauri.

11 Benamo Aigupito tanona mabarana ema Kanana tanona mabaranai doge gegorato,
monana vito e nanu mase baregona evaga-goraiato, benamo gita senera tu asi geri
ganigani dogari dabarana. 12 Senagina Iakobo esegagito Aigupito tu ma widina, benamo
gia na gita senera etugu-iagorito, mo tu gia geri iagoiago giniguinena. 13 Ma geri
iagoiago vaga-ruaruanai losefa taugena kakana e tarina ekira-vararito gia tu deikara,
benamo Pharao nalosefa gena bese eribaiato. ¥ Moga murinai losefa evetuguto, tamana
Iakobo ma gena bese geri ai Aigupito gana begene iagoma gana. Ilakobo besena Kananai

tu mabarana gabana imaima ma gabana ruarua imaima (75). 15 Benamo lakobo Aigupito
gana evarigoto, monai gia e gita senera gemaseto. 1¢ Gia tauganiri tu Sekem gana
gegwa-genogoi iagorito, benamo monai gea guririto. Mo gara gabuna tu Aberahamo
na Hamora naturi gerina moni na evoiato.

17 Barau na gena kiragitore Aberahamo genai bevaga-mogoniani garona ekavinagito-
goi nai tu, gita gera tarimarima Aigupito ai geGutuma-gorogoroto. 18 Ma moga murinai
tu vere ta na Aigupito egita-gauato. Mo vere moga tu asi ribana losefa. 19 Gia na
gita senera egofarito-goi e evaga-midigu midigurito-goi, ema ekirarito-goi, naturi
raraka-rarakari geri numa na begene tore-rosiri, begene mase gana. 2° Mo negai Mose
emagurito. Ma Mose egorato nai, marevana tu namo vedaurea. Ma gia tu gue toitoi
tamana gena numai genariato, 2! benamo numa na getore-rosiato nai tu, Pharao natuna
guiatona na egabiato, benamo natunai evaga-iagoato. 22 Mose tu Aigupito geri riba e
iaunega mabarana gevaga-ribaiato, ema gena guruga e veiga ma segukari tarimanai
eiagoto.

23 Ma gena maguri laganina gabana vasivasi (40) egabiato, benamo karona Isaraela
tarimari nea raka-gitari etato. 24 Gia na Aigupito tarimana ta egitaiato, Isaraela tarimana
ekwariato-goi, benamo gia eiagoto gogobana eragato, benamo mo Aigupito tarimana
evagi-maseato. 25 Mose mataboru ekirato tu Gena tarimarima bege tugamagi-fakani, gia
genana Barau na [saraela tarimari bevaga-maguririni, senagi moga Isaraela tarimari na
tu asi geriba-maoroato. 26 Ma elaganito nai, gia na Isaraela tarimari ruarua egitarito
gevevagito-goi, benamo nevaga-mainori Gana ekirarito, ekirato, ‘Gomi tau ruarua,
gosegagi, gomi tu tarikaka mogo ruarua, ma kara dainai tu taumi ruarua govevagini?’
27 Sena@i vevagi ekoraiato tarimana na Mose edori-vegitaiato, benamo ekirato, ‘Goi tu
deikara na gai gema vere ema toto-iobukaiobuka tarimanai evaga-iagomuto? 28 Goi
ourani tu goragani Aigupito tarimana ovagi-maseato kavana au novagi-masegu otoni?’
29 Mose na mo guruga esegagiato, benamo eraga-kwaregato, Midian gana egari-rakato.
Monai etanuto-goi nuganai natuna ruarua gemagurito.

30 Lagani gabana vasivasi (40) gekorito murinai, aneru ta tano fakanai Sinai Gorona
sevinai Mose genai efoforito. Mo aneru tu Gau ruguruguna genai karava morenai
eiagoto, benamo Mose genai efoforito. 3! Mose na moga egitaiato nai, egabato;
benamo nea gita-ginikaua gana eraka-kavinagi iagoto-goi nuganai, Veregauka garona
esegagiato, maigesi ekirato, 32 ‘Au tu goi senemu Aberahamo, Isako, e Iakobo Geri
Barau.” Mose egari-rakavato, benamo asi eurato ma bene boge-iago genogoi. 33Barau na
evaga-gurugaiato, ekirato, ‘Gemu tamaka kwakumu na novei-vagiri, korana mani oruga-
tagoni gabuna tu tano veagana. 34 Mogoni, au gegu tarimarima Aigupito ai gevaga-
midigu midigurini tu bagitari ema geri midigumidigu gabana guruna basegagiri nai, au
bamarigo tu navaga-maguriri gana. Toma noiagoma, au na goi tu Aigupito gana atugu-
genogoimuni.’

35 Mai Mose tu Isaraela tarimari na Gerugaiato tarimana. Maigesi gekirato, ‘Goi
tu deikara na gai gema vere e toto-iobukaiobuka tarimanai evaga-iagomuto? Mai
tarima sebona mogo tu Barau na etuguato bene vere e bene vevaga-maguri. Ema gia
na maki gau rugurugunai karava moreri ai efoforito aneruna genana evaga-kavaiato.
36 Gia na Isaraela tarimari Aigupito na egori-rosirito nai, nuga-farevagi veigari e vetoga
boruri eveirito-goi, Aigupito nuganai e Davara Kakakakanai ema tanobara fakanai lagani
gabana vasivasi (40). 37 Mai Mose sebona na Isaraela tarimari ekirarito, ekirato, ‘Barau na
gemi peroveta tarimana ta betuguani, au etuguguto kavana. Mo peroveta tu gomi gemi
tarimarima ta.” 38 Gia tu Isaraela tarimari geri vegogo nuganai tano fakanai gita senera
ema Sinai Goronai evaga-gurugaiato aneruna gesi monai. Gia na Barau gena maguri
gurugana Barau genana eGabiato, gita ma bene vaga-ribara gana.

39 Senag@ina gita senera asi geurato gena guruga begene gabi-ragea, ema gia gekira-
fitogaiato ema nugari ai geri ura tu Aigupito gana ma gegenogoi. “° Gia na Arona

gekiraiato, gekirato, ‘Gita gera barau tari noveiri, gita goirarai begene raka gana.

Korana mai Mose Gita Aigupito na egori-rosirato tarimana tu gita asi ribara kamasi ta

bevei bene.” 41 Mo garo ai gia na boromakau natuna kavana kwaivakukuna geveiato.

Benamo mo kwaivakuku goiranai ginitago dagarari gea toreto ema gegani-verekoto.

Taugeri gimari na geveiato dagarana geverere-viniato. 42Benamo Barau eraka-vegitato,

ma Isaraela tarimari evini-iagorito, guba visiguri begene toma-rakarigo viniri gana. Mo

tu peroveta tarimari geri bukai getoreato ilailanai, ekirani,

‘Isaraela tarimami! Lagani gabana vasivasi (40) tano fakanai govagirito-goi mamoeri,
boromakauri, e ginitago dagarari tu dia au gegu.

43 Mo tu kwaivakuku barauna Molok gena farai rubuna,

ema gemi barau Refan gena visigu iouiouna gogwaiato-goi;

mogeri kwaivakuku tu gomi na goveirito,

bogono toma-rakarigo viniri gana.

Moga lorinai au na gomi batugu-rakamini Babulona mo rekena gana.’

44 Gita senera tanobara fakanai Getanuto-goi nai tu, farai rubuna maki gia gesi. Mo
farai rubuna Barau na gena guruga mogoniri evaga-foforirito-goi. Mo farai rubuna
geragaiato tu Barau na Mose ekira-varaiato lorinai, ema Mose na farai rubuna vetogana
egitaiato ilailanai mogo geveiato. 4> Moga murinai gita senera na mo farai rubuna
tamari gerina Gegabiato, benamo losefa gena vegorikau neganai gegwakau-iagoato irau
bese tarimari tu gita senera goirari ai Barau na geri tano na elai-vegitarito. Mo farai
rubuna monai etanuto mo, Davida gena nega. 46 Davida na Barau gena vevaga-namo
egabiato, ema enoginogito, monai Iakobo gena Barau gena tanu numana bene ragaia
etato. 47 Senagina Solomona na vau gena numa eragaiato.

48 Senagi laru-korokoro Barauna tu tarimarima gimari na geragarini numari ai tu asi
etanuni, peroveta tarimana ekirani kavana,

49 ‘Veregauka ekirani,

“Guba tu au gegu terona,

ema tanobara tu au kwakugu vaga-rugatarina gabuna.
Be, au gegu numa tu kamasi-kamasi na bogo ragaiani?
Au gegu iagaragi gabuna tu aiga?

50 Maigeri dagara mabarari

au gimagu na asi aveirito, ei?”’

51 Stefano ma egurugato, ekirato, “Kira-guiragi tarimami! Gomi nugami e segami
tu Barau asi geura-viniani tarimari kavari. Gomi tu senemi geveito-goi kavari goveini,
vanagivanagi lauka Veaga golai-vegitaiani! 52 Kamara peroveta tu gomi senemi na asi
gevaga-midigu midiguato? Giana tu Vei-iobukaiobuka Tarimana gena iagoma gekiragi-
fofori guineato tarimari tu gevagi-maserito. Ma toma gomi na tu Iesu bogo revaia e bogo
vagi-debaia. 53 Barau gena taravatu aneru na gegwa-marigoato tu gomi na gogabiato,
senagina asi gokorana-iagiato.”

Stefano forena gegidara-maseato

54 Gia na mo guruga gesegagiato nai, gebaru-rakavato, gadikari maki gegara-taririto
Stefano genai. 55 Senagi Stefano tu lauka Veaga na evaga-vonuato, egaga-rageto guba
gana, benamo gubai Barau marevana baregona egitaiato, ema lesu egitaiato Barau
aroribanai rugatago. 5¢ Benamo ekirato, “Goboge! Guba bevekeo-faka agitaiani, ema
Tarimarima Natuna tu Barau aroribanai eruga-tagoni!”

57 Mo guruga gesegagiato nai tu, gimari na segari gekou-gaurito vau gefararato.
Benamo mabarari vaga-sebo gia geraga-viniato, 8 gegGabiato, benamo siti murina gana
geinu-rosiato, benamo fore na gegidaraiato. Ma vaga-mogoni tarimari geri dabuga
tu futua ta arana Saulo, gia kwakuna koranai getorerito. 5 Gegidaraiato-goi nuganai,

Stefano egurigurito, ekirato, “lesu Veregauka o, au iaukagu nogabi-ragea.” 0 Evetui-
tarito, benamo ma tagina gesi ekea-rageto, ekirato, “Veregauka o, geri veiga rakavana
maiga voina asi bono viniri.” Mogesi egurugato, benamo emaseto.

8

1 Saulo na Stefano vagimasena tu egabi-rageato.

Ekalesia vaga-midigumidiguna e lai-lausilausina evesinato

Mo Garo ai lerusalema nuganai ekalesia vaga-midigumidiguna e lai-lausilausina
baregona evesinato. Vegabidadama tarimari mabarari Geraga-rovorovoto, Iudea e
Samaria tanori mabarari Gana geiagoto, senagi apostolo tarimari geregari mogo
geraga-kwanerito. 2 Barau korana-iagina tarimari kotari na Stefano tagina gevei-
rakavato e ma tagiri gesi gekeuato, benamo gea guriato. 3 Senagina Saulo na tu
ekalesia nevaga-rakava korikoria etato. Numa tata nugari ai eraka-togato-goi, benamo
vegabidadama tauri e vavineri einu-rosirito-goi, ma egabi-iagorito-goi dibura numai ea
biri-gaurito.

Filipo Samaria ai egobatato

4 Gevaga-karovorito tarimari tu geiagoto gaburi ai Barau gena guruga gea gobata-
iagiato. ° Filipo tu Samaria vanugana baregona Gana eiagoto, monai Keriso varina ea
fiuato. ¢ Gutuma na Filipo gena guruga gesegagiato ema nuga-farevagi veigari eveirito
gegitarito nai, Gia mabarari na gesegagi-vini magomagoato. 7 lauka rakavari tarimarima
gutuma gerina ma gabari gesi geraka-vagito, ema tauganiri tavi tari gemaseto tarimari
e kwaku rakava tarimari Gutuma genamoto. & Moga lorinai mo Samaria vanugana
nuganai iaku baregona egorato.

9 Mo vanugai tarima ta etanuto-goi arana tu Simona. Guinenai gena megamega e gora
veigari na Samaria tarimari evaga-gaba rakavarito-goi. Taugena evekiragito-goi, gia tu
varage rakava, 10 ema tarimarima mabarari mo vanuga nuganai misina na beiago mo
baregona na gesegagi-viniato-goi, ema gekirato-goi, “Mai tarima tu mo Barau Genana
eiagomato segukana gekiragiani ‘Seguka Baregona’.” 1! Gia gesegagi-viniato, korana
garo barego vedaurea gia gena megamega veigari na evaga-gabarito. 12 Senagi Filipo na
Barau gena Basileia, (Gena vegitagau segukana evaga-rugaiani maiga), Varina Namona
e lesu Keriso arana varina egobata-vinirito nai, tau e vavine na gevaga-mogoniato,
benamo ebabatisorito. 13 Simona na maki evaga-mogoniato, benamo babatiso egabiato.
Moga murinai Simona na Filipo ekaferi-kaferiato, ma Filipo na seguka veigari baregori
e vetoga boruri eveirito-goi nai, egaba-rakavato.

14 Apostolo tarimari Ierusalemai Getanuto-goi gesegagito, Samaria tarimari na tu
varau Barau gena guruga gegabi-rageato, benamo Petero e loane getugu-iagorito
Samaria Gana. !5 Tauri ruarua geragasito nai tu, vegabidadama tarimari iatari ai
gegaugauto, lauka Veaga begene gabia gana. 16 Korana lauka Veaga gia ta iatari ai tu
rogosi rogo bere raka-rigo. Gia tu Iesu Veregauka aranai mogo babatiso gegabiato.
17 Petero e loane gimari Gia iatari ai gevegabikauto, benamo §ia na lauka Veaga
gegabiato.

18 Simona na apostolo tarimari egitarito, gimari getore-kaurito vau lauka Veaga
gegabiato, benamo gia na moni Petero e loane edugi-vinirito, ekirato, 1° “Au maki mani
seguka govinigu, be gimagu ta iatanai bana tore-kaua nai, lauka Veaga bene gabia.”

20 Senagi Petero na ekiraiato, ekirato, “Goi ma gemu moni gesi karava gabuna gana
goiago, korana otugamagini Barau gena varevare tu moni na bovoiani! 2! Mai gauvei
ai goi tu asi gemu gabu, korana nugamu tu asi rorogoto Barau goiranai. 22 Mai Gemu
ura rakavana genana novetugamagi-kure, benamo Veregauka nonogia, betagu gia
na manigesi tugamagi gegevana ogabiani nugamu ai maniga betugamagi-fitogaiani.

23 Korana agitamuni, goi tu nuga-girimagirima na ovonuto, ema rakava na ebaru-
bubugaumuto.” 24 Benamo Simona na Petero evaga-veseato, ekirato, “Mani Gemi veiga,
au iatagu ai Veregauka nonogia, be mani bokiragiri dagarari ta au gegu ai asi bene gora.”

25 Petero e loane na Veregauka gena guruga gekiragi-foforiato e gevari-fiuato
murinai, lerusalema Gana gegenogoito. Geri genogoi ai Samaria vanugari vovokari Vari
Namona gegobata-iagiato.

Filipo e Itiopia tarimana baregona

26 VereGauka gena aneru ta na Filipo evaga-gurugaiato, ekirato, “Novarigisi, gabina (o
south) rekena gana noiago, bono iago mo, Ierusalema na Gasa gana geiagoni dabarana
gana. Mo tu tano fakana dabarana, tarima ta asi etanuni.” 27 Benamo evarigisito,
eiagoto. Eiagoto-goi nuganai, Itiopia tarimana ta, dagi baregona tarimana, tu gena
vanuga gana egenogoito-goi. Gia tu Itiopia gitagauna vavinena baregona gena farefare
egitagaurito-goi tarimana baregona. Gia tu eunuko, (seuri gefararito tarimana). Gia
lerusalema gana eiagoto tu, Barau benea toma-rakarigo vinia gana. 28 Gena genogoi
ai kariota iatanai etanukauto vau, Isaia peroveta tarimana gena buka eiavi-iagoato-goi.
29 Benamo lauka Veaga na Filipo evaga-gurugaiato, ekirato, “Noiago, mo kariota sevinai
bonoa raka.” 30 Benamo Filipo kariota sevina Gana eraga-iagoto, benamo mo tarima
esegagiato, Isaia peroveta tarimana gena buka eiaviato-goi. Benamo ekirato, “Mani
guruga oiaviani anina ma ribamu ba?” 3! Gia evaga-veseto, ekirato, “Au tu kamasi
baribani. Mai tu tarima ta na bekira-varaguni vau bariba-maoroni.” Benamo Filipo
ekiraiato, ekirato, “Kariotai noma ragekau, be sevigu ai noma tanu.”

32 Gia na buka nuganai eiaviato-goi toretorena tu maiga,
“Gia tu mamoe kavana gegori-iagoato, begene vagi-masea gana;
ema gia tu mamoe natuna kavana guiri gefakosi-vagirini nai tu, mururi asi gekeorini,
mogesina kavana gia maki muruna asi ekeoato.
33 Getore-rigoato e gena Kota dabarana gekouato.
Gena bese tarimari tu
dei na bekiragirini?
Korana gena maguri tanobarai tu bema kori.”

34 Eunuko tauna na Filipo enogiato, ekirato, “Nokira-varagu, mai peroveta tarimana
na tu deikara mogesi ekiragiato? Gia taugena evekiragito ba ta ekiragiato?” 35> Benamo
Filipo na mo toretore genana gena guruga esinaiato, ema lesu Varina Namona evaga-

ribaiato.
36 Mo dabara na geiagoto nuganai, nanu gabuna tai geragasito. Benamo mo eunuko

tauna na Filipo ekiraiato, ekirato, “Noboge, nanu tu maiga, kara na au babatisogu elau-
gauani?” [37 Benamo Filipo ekirato, “Bema nugamu mabarana gesi ovaga-mogoniani
nai tu ba-babatisomuni.” Gia evaga-veseto, ekirato, “0i, nugagu mabarana gesi avaga-
mogoniani Iesu Keriso tu Barau Natuna.”]

38 Benamo gena draiva ekiraiato, kariota nevaga-rugataria, benamo kariota eruga-
tarito. Filipo e eunuko tauri ruarua nanu ai geraka-rigoto, benamo Filipo na eunuko
tarimana ebabatisoato. 3% Tauri ruarua nanu na geragekauto-goi nai, Veregauka laukana
naFilipo tu egabi-vegitaiato. Eunuko tarimana na asi ma egitaiato, senagi gena iagoiago
dabara na eiagoto-goi rogo ma iakuna gesi. 40 Filipo tu Asoto ai ma ea foforito. Monai
vanuga mabarari gari eiagoto, Vari Namona ea gobata-iagiato-goi, eiagoto mo Kaisarea
ai eragasito.

9

Saulo evetugamagi-kureto
1 Saulo rogo Veregauka gekorana-iagiato-goi tarimari vaga-rakavari e vagi-maseri
gurugari evei-gwadato-goi ma baruna gesi. Benamo eiagoto Rubu Veaga verena
baregona Genai, 2 enogiato, vevaga-riba fefana bene torea, Damaseko ai Iuda tarimari

geri rubu bene viniri gana. Be, lesu gekorana-iagiani tauri e vavineri monai bene
dogariri nai tu bene barubaruri, benamo Ierusalema gana bene Gori-genogoi iagomari.

3 Benamo Saulo na lerusalema eiaguiato ma Damaseko gGana eiagoto. Damaseko
vanuga ekavinagiato nuganai, asikauna mama ta guba na emoreto, Gia enanagi-tariato.
4 Benamo gia tano ai eketo-tarito, ma garo ta esegagiato, ekirato, “Saulo, Saulo! Kara
dainai au ovaga-midigu midiguguni e olaiguni?” 5 Gia evedanagito, ekirato, “Veregauka,
goi tu deikara ei?”

Mo garo evaga-veseto, ekirato, “Au tu lesu, goi na au ovaga-rakavaguni tarimagu.
¢ Senagi novarigisi, vanuga baregonai noa raka-toga, monai vau tarima ta na bekiramuni
kara ma bono vei.”

7 Gia gekavaiato tarimari mabarari geruga-tarito, asi gegurugato, korana garo tu
gesegagiato, a tarimana tu asi gegitaiato. 8 Saulo tano na evarigisito, matana eiagaiato
nai tu, dagara ta asi egitaiato. Benamo karona na gimanai gegabito, Damaseko
gana gegori-iagoato. ° Garo toitoi vegata matana ebubuto asi ebogebogeto, ema asi
eganiganito e nanu o dagara ta asi eniuato.

10 Damaseko ai Iesu ekorana-iagiato-goi tarimana ta arana Anania, mata-vanagi ai
Veregauka na evaga-gurugaiato, ekirato, “Anania!” Gia evaga-veseto, ekirato, “Oul
Veregauka, au maigegu.” 1! Veregauka na evaga-gurugaiato, ekirato, “Novarigisi, be
dabara ta arana Rorogoto Dabarana na noiago. Bono iago Iudas gena numa nuganai,
Taso tarimana ta arana Saulo bonoa vedanagi-iagia, korana gia tu monai moga eguri-
gurini. 12 Gia na mata-vanagi ai tarima ta arana Anania begitaia, beraka-toga, Gimana
gia iatanai betore-kauri, matana bene fafa gana.”

13 Anania evaga-veseto, ekirato, “Veregauka, tarima gutuma na gegu gekiragito,
mai tau na lerusalemai goi gemu tarimarima veagari tu veiga rakava kwaikwairi evei-
vinirini. 14 Ema Damaseko gana beiagoma tu Rubu Veaga vereri baregori na maoro
geviniato, goi aramu gevaga-rageani tarimari mabarari bene barubaruri e dibura numai
bene toreri gana.” 15 Senagina VereGauka na ekiraiato, ekirato, “Noiago, korana mai tau
tu au na varau agabi-virigiato, bese irauirau tarimari e tanobara vereri baregori ema
Isaraela tarimari goirari ai au aragu bene kiragia gana. ¢ Ema au na bavaga-gitaiani,
gia au aragu bakunai tu midigumidigu vovoka rogo begabini.”

17 Benamo Anania eiagoto, numai eraka-togato, ema gimana Saulo iatanai etore-
kauato. Benamo ekirato, “Saulo tarikakagu, Veregauka Iesu, gia tu maigana oiagomato-
goi nai dabara tumanai gemu ai efoforito tarimana. Gia na betugugu, korana matamu
ma bene fafa ema lauka Veaga na goi bene vaga-vonumu gana.” 18 Asikauna dagara ta
magani-kone gunari noga matana na eketo-vagito, benamo ma ebogeboge-genogoito.
Moga murinai evaisi-rageto, benamo babatiso egabiato. 1° Eganiganito murinai, tauna
ma ekokore-genogoito.

Saulo Damaseko ai egobatato

Ma Saulo Damaseko ai tu garo kotari rogo ma etanuto, lesu Gekorana-iagiato-goi
tarimari gesi. 20 Gia asikauna rubu gana eiagoto, lesu ea gobata-iagiato, ekirato, “Iesu
tu Barau Natuna.” 21 Saulo gesegagiato tarimari mabarari nugari gefarevagito, benamo
gekirato, “Mai tarima tu Iesu arana gekiragiani tarimari lerusalemai evagirini tarimana
ene? Ema maigana beiagoma tu mai veiga sebona uranai bene gabiri, be Rubu Veaga
vereri geri ai bene gori-genogoi-iagori gana ene?”

22 Senagi Saulo gena gobata seGukana tu ebaregoto-goi. Gena gurugai lesu evaga-
mogoniato-goi, mogoni Iesu tu Keriso, (Barau na ekiragi-toreato vevaga-maguri tauna).
Mo guruga Iuda tarimari Damaseko ai getanuto-goi tarimari tu asi geri vaga-vese
dabarana.

23 Garo gutuma gekorito murinai, Iuda tarimari gevegogoto, Saulo vagi-masena
dabarana geboiogaiato; 24 senagi kara geboiogaiato dagarana tu tarima tari na Saulo

gekira-varaiato, be eribaiato. Bogi-lagani vanuga barana gatama bokari gegita-gaurito-
goi, gia begene vagia uranai. 25 Senagi bogi ta Iesu gekorana-iagiato-goi tarimari na
gegabiato, bosegai geguraiato, benamo vanuga maguna murikana na getugu-rigoato.

Saulo Ierusalema ai _ _ ~ _
26 Saulo lerusalemai ea votuto nai tu, gena ura lesu gekorana-iagiato-goi tarimari

gesi begene tanu-vegogo, senagi gia mabarari na gegari-viniato, korana asi gevaga-
mogoniato-goi, gia tu mogoni korikori Iesu gena mero. 27 Senagi Banabas na ea goriato,
apostolo tarimari geri ai egori-iagoato. Gia na vau geri ekiragito, Saulo na Veregauka
dabarai kamasi egitaiato, ema Veregauka na eguruga-viniato. Ema ekira-vararito,
kamasi Saulo tu Damaseko ai ma kokorena gesi, asi egarito, lesu aranai egobatato nai.
28 Mo@a lorinai Saulo gia gesi getanuto-goi ema Ierusalema mabaranai egobatato-goi
VereGauka aranai ma kokorena gesi. 2° Grik garo ai gegurugato-goi Iuda tarimari gesi
gegurugato-goi e Gevegare vegareto-goi, senagi gia na tu begene vagi-masea dabarana
gevetauato-goi. 30 Tarikaka na mai boioga geribaiato nai tu, Saulo Kaisarea gana gegori-
varigoato, ma monana Taso gana getugu-rakaiato.

31 Moga lorinai ekalesia mabarana Iudea, Galilea, e Samaria tanori ai maino egorato.
Ekalesia gena kokore ebaregoto e VereGauka garina geveito-goi ema lauka Veaga na
evaga-kavarito.

Petero Lida e Iopa ai
32 Petero gabu mabarari gari eiagoto, nuganai tu Lida gana maki evarigoto, Barau

gena tarimarima veagari rakagitari. 33 Monai tarima ta arana Aenea edo@ariato. Gia
kwakuna tu mase ema lagani imaima toitoi (8) vegata gena genagena bedina na asi
evarigisito. 34 Benamo Petero na evaga-gurugaiato, ekirato, “Aenea, Iesu Keriso na
evaga-namomuni. Novarigisi, gemu genagena noiokua.” Asikauna Aenea evarigisito.
35 Monai getanuto-goi Lida e Saron tarimari mabarari na gegitaiato, benamo Veregauka
genai geraka-kureto.

36 Jopai lesu ekorana-iagiato-goi vavinena ta arana Tabita etanuto-goi. Grik garo ai
arana tu Doreka, anina tu “deer”. Gia tu veiga namori Gutuma eveito-goi, ema asi
geri-gari tarimari evaga-kavarito-goi. 37 Mo negai gia tu ekeveto, benamo emaseto.
Tauganina geguriato, benamo numa tugunai daigutu tai gea toreato. 38 lopa e Lida
fakari tu asi managa. Be lesu gekorana-iagiato-goi tarimari Iopai gesegagito Petero tu
Lidai nai, tarima ruarua getugu-iagorito gia genai, begene nogia, begene kira, “Gai gesi
si-iago, asi nokwaibo!” 39 Moga lorinai Petero evarigisito, benamo gia gesi geiagoto.
Eragasito nai tu, tuguna daigutuna gana gegori-varageato. Monai vabu mabarari na
geruga-gegeragiato, benamo koudi e dabuga kotari, Doreka na magurinai eturirito-goi
dagarari, gia gevaga-gita-iagiato ma tagiri gesi. 40 Petero na gia mabarari daigutu na
etugu-rosirito, benamo evetui-tarito, eguri-gurito. Moga murinai eboge-tarito, mase
vavinena egitaiato, benamo ekirato, “Tabita, novarigisi!” Tabita na matana eiagarito,
ma Petero egitaiato, benamo etanu-vaisito. 4! Petero na Gimanai egabito, evaga-
ruga-vaisiato. Benamo vegabidadama tarimari e vabu ekea-togarito. Gia gema raka-
togato nuganai, Tabita tu maguri eruga-tagoto-goi. Benamo Petero na geri ai etugu-
iagoato. 42 Mai veiga varina Iopa mabaranai eraga-rovorovoto, benamo tarima gutuma
na Veregauka gevaga-mogoniato. 43 Petero garo vovoka lopai etanuto, boromakau kefiri
egauvei-iagirito-goi tarimana arana Simona gesi.

10
Petero e Korenelio
1 Tarima ta arana Korenelio, gia tu Kaisarea vanuganai etanuto-goi. Ma Gia tu
Roma geri vetari tarimari sinau sebona (100) egorikaurito-goi tarimana. Gia na
vetari dogorona arana gekiragiato-goi tu “Itali geri Vetari Dogorona” egita-gaurito-
goi. 2 Gia e gena numa tarimari mabarari gesi tu Barau gekorana-iagiato-goi ema Barau

garina geveito-goi. Gia na asi geri-gari Iuda tarimari evaga-kava baregorito-goi, ema
vanagivanagi egaugauto-goi Barau genai. 3 Lavilavi ta, horagauna 3 koloko rekenai gia
emata-vanagito, Barau gena aneru ta egita-korikoriato, ema raka-togato, benamo gia
evaga-gurugaiato, ekirato, “Korenelio!” 4 Benamo ma garina gesi Korenelio na mo aneru
egita-karakaraiato, benamo ekirato, “Veregauka, kara?”

Aneru na evaga-veseato, ekirato, “Gemu Guriguri e gemu vevaga-kava asi geri-gari
tarimari geri ai tu Barau na egabi-ragerito, ema gia na etugamagirini. 5 Toma, tau kotari
Iopa gana notugu-iagori, be tau ta arana Simona, gia arana ta tu Petero, begenea goria.
6 Gia tu Simona, boromakau kefiri egauvei-iagirini tarimana gesi etanuni; gena numa tu
kone rikinai.”

7 Mo evaga-gurugaiato aneruna na eraga-kwaneato, benamo Korenelio na gena
vetugunagi tarimari ruarua ema Gena vetari tarimana ta ekea-iagomarito. Gena vetari
tarimana moga tu Barau ekorana-iagiato-goi tarimana e gia tu vanagivanagi Korenelio
sevinai gia vetugunagina geiago-viniato-goi tarimana ta. 8 Kara egorato dagarari
mabarari Korenelio na ekira-vararito, benamo Iopa gana etugu-iagorito.

Petero gena mata-vanagi

9 Ma elaganito, gia tu dabara na rogo geiagoto-goi, lopa gekavi-nagiato, Garogotai
Petero tu numa tugunai eragekauto, nea guriguri gana. 1° Gia varau evitoato, benamo
gena ura tu neganigani. Ma ganigani tu rogo gerovinarito-goi nuganai, gia emata-
vanagito. 1! Gia na guba evekeoto egitaiato, ema dagara ta dabuga baregona kavana,
daigunina vasivasi emarigoto-goi gia genai, noga mogo getugu-marigoato-goi tanobara
gana. 12 Gia emarigoto-goi nuganai tu maguri dagarari irauirau mabarari, kwakuri va-
sivasi gerakani dagarari, e gedarani dagarari, ema guba na gerovoni manuri. 13 Benamo
garo ta na ekiraiato, ekirato “Petero, novarigisi, be novagiri, noganiri!” 14 Senagi Petero
evaga-veseto, ekirato, “Veregauka, asigina ginavagi! Rakava e asi veiareva dagararita au
na rogosi rogo bara gania.” 1> Mo garo na ma evaga-guruga genogoiato ekirato, “Barau
na eiarevarito dagarari ta rakavana asi bono kiragi.” 16 Vaga-toitoi mogesi egorato,
benamo mo dabuga asikauna tu guba gana ma egabi-varageato.

17 Petero na mo gena mata-vanagi ai egitarito dagarari anina rogo etugamagi-
vetaurito-goi nuganai, Korenelio gena vetugunagi tarimari tu gevotuto, ma geribato
Simona gena numa tu ainai. Benamo geiagoto mo numa gatama bokana korana goiranai
gea ritogo-tarito. 18 Benamo gekeato e gevedanagito, gekirato, “Simona, arana ta
gekiragiani Petero, tu mainai etanuni ba?” 19 Petero na tu rogo mo mata-vanagi anina
etugamagi-vetauato-goi nuganai, lauka Veaga na evaga-gurugaiato, ekirato, “Nosegagi,
goi tu tarima toitoi na Gevetaumuni. 20 Be novarigisi, noraka-rigo, gia gesi bogono iago.
Asi bono goiagi, korana au na atugurito bene.”

21 petero eraka-rigoto mo tarima geri ai, benamo ekirato, “Govetauani tauna tu au
maigegu. Kara dainai bogo iagoma?” 22 Gia gevaga-veseto, gekirato, “Gai tu vetari
tarimari sinau sebona (100) egori-kaurini tarimana arana Korenelio na betuguma. Gia tu
vei-iobukaiobuka e Barau garina eveini tarimana, ema Iuda tarimari mabarari na maki
gegubakau-baregoani. Gia tu Barau gena aneru ta na ekiraiato, goi bene keakaumu,
gena numa gana bono iago, ema goi na kara bokiragirini bene segagiri.” 23 Benamo
Petero na mo tarima egabi-ragerito gena numai, monai gegenato.

Petero tu Korenelio gena numa gana eiagoto
Bogibogi ai gevarigisito, benamo Petero gia gesi geiagoto, ema tarikaka kotari Iopa
na maki gia gesi geiago-sebonato. 24 Gia geiagoto, dabara tumanai gea genato, ma
elaganito vau Kaisareai gevotuto. Korenelio na tu gia enari-tagorito-goi, garagarana
e gatana maki ekea-vegogorito gena numai. 2> Petero eraka-togato nuganai, Korenelio
na edogariato, benamo kwakuna koranai evetui-tarito ma etutugutari-viniato. 26 Senagi
Petero na evaga-ruga-vaisiato, ekirato, “Novarigisi, au maki tarimarima mogo.” 2’ Numa

nuganai geraka-togato-goi nai, Petero na Korenelio evaga-gurugaiato-goi. Ma numa
nuganai tu tarimarima gutuma vegogotago edogaririto. 28 Benamo gia na evaga-
gurugarito, ekirato, “Gomi taugemi maki ma ribami ginikau, gai gema taravatu ekirani,
Iuda tarimana ta irau bese tarimana ta gesi asi bene tanu-vegogo o asi bene raka-gitaia
maki, taravatu. Senagi Barau na bevaga-gitagu, au na tarima ta asi bana kiragia gia tu
rakava o asi veiareva. 2°Moga lorinai bogo keakaugu nai, baiagoma mogo, asi bakira-
sirivagi. Be nadanagimi, au tu kara dainai bogo keakaugu?”

30 Korenelio ekirato, “Garo vasivasi varau bege iago, au tu gegu numai agaugauto-
goi horagauna 3 koloko lavilavi rekenai, maitoma horagauna kavana. Benamo asikauna
dabuga kurokuro lelevagina na evedabugato tarimana ta Goiragu ai eruga-tarito,
31benamo ekirato, ‘Korenelio! Barau na gemu gaugau besegagia e vevaga-kava veigari
asi geri-@gari tarimari geri ai etuga-magirito. 32 Iopa gana novetugu-iago, Simona,
gia arana gekiragiani Petero Getoni, begenea kiraia, be bene iagoma. Gia tu Simona,
boromakau kefiri egauvei-iagirini tarimana gena numai etanuni kone rikinai.” 33 Moga
lorinai asikauna vetugumu araga-veito, ema bovei-nauga, veiga namo taumu, korana
boiagoma bene. Toma gai mabarama tu Barau goiranai maigema, ma Veregauka na
bevaga-nagimu gurugari mabarari bagana segagiri gana.”

Petero gena gobata

34 Benamo Petero gena guruga esinaiato, ekirato, “Au toma bama riba-maoro, Barau
na tarimarima mabarari tu egabirage-ilailarini. 35 Bese mabarari nugari ai tu deikara
na gia garina eveini, ema veiga iobukari eveini tarimana mogo gia na egabi-rageani.
36 Barau na Isaraela tarimari geri ai etugu-iagomaiato varina tu maiga, mo tu maino
varina lesu Keriso genana maino varina namona efiuato-goi. lesu Keriso tu tarima
mabarari geri Veregauka. 37 Gomi ma ribami Iudea nuganai kara egorato, Galilea
na evesinato. Mo tu loane na babatiso egobata-iagiato murinai. 38 Iesu, Nasareta
tarimana varina, Gomi ma ribami, kamasi Barau na lauka Veaga e seGuka gia iatanai
ebubu-rigoato. Gia tu gabu mabarari Gari eiagoto, veiga namori eveirito-goi, ema
Diabolo gena seguka na e@abirito tarimari mabarari evaga-maguririto-goi, korana
Barau tu gia gesi. 3° Gai tu Gia na Iuda e lerusalema tanori ai eveirito-goi dagarari
mabarari Gavaga-mogonirini tarimama. Gia tu satauro ai geikoko-kauato nai gevaga-
maseato. 40 Senagina Barau na garo vaga-toitoinai (3) evaga-varigisi genogoiato ema
evaga-foforiato begene gitaia gana. 4! Gia tu tarimarima mabarari na asi gegitaiato,
senagi gevaga-mogoniani tarimari, mo tu Barau na evirigi-guinerito tarimari na
mogo gegitaiato. Ma mogeri tarimari tu gai maigema. Gia evarigisi-genogoito
murinai, gai tu gia gesi gaganigani-vegogoto e ganiuniu-vegogoto. 42 Gia na evaga-
nagimato, tarimarima geri bagana gobata e bagana kiragi-foforia, gia tu Barau na egabi-
hidiato, maguri tarimari e mase tarimari geri vevaga-maoro tarimanai evaga-iagoato.
43 Peroveta tarimari mabarari na gia gekiragi-foforiato-goi, gekirato-goi, gia bege vaga-
mogoniani tarimari mabarari tu gia arana segukanai Barau na geri rakava betugamagi-
fitogarini.”

Irau bese tarimari lauka Veaga Gegabiato

44 Petero rogo egurugato-goi nuganai, Barau gena guruga gesegagiato-goi tarimari
mabarari iatari ai lauka Veaga eraka-rigoto. 45Iuda tarimari Iesu gevaga-mogoniato-goi
ema Petero gesi lopa na geiagomato tarimari tu gegaba-rakavato, korana Barau na lauka
Veaga irau bese tarimari maki evinirito iatari ai ebubu-rigoato. 46 Korana gesegagirito
garo irauri ai Gegurugato-goi, ema Barau gevaga-rageato. Benamo Petero ekirato, 47 mai
tarimarima na tu lauka Veaga varau bege gabia, gita na tagabiato kavana. Be, nanu
nuganai babatiso begene gabia gana tu deikara na bekira-goiani? 4¢ Moga lorinai gia na
ekirarito, Iesu Keriso aranai begene babatisori. Benamo gia na Petero genogiato, Garo
kotari gia gesi rogo ma begene tanu.

Petero Gena guruga-fofori lerusalema ai

1 Apostolo e tarikaka Iudea tanonai mabarari Gesegagito, irau bese tarimari na maki
Barau gena guruga varau gegabi-rageato. 2 Benamo Petero lerusalema Gana evarageto
nai tu, lesu gevaga-mogoniato-goi tarimari, senagi tauganiri kefiri tu gelama-vagirito,
mogeri na gegau-fitogaiato, 3 gekirato, “Goi tu kefiri asi gelama-vagirini irau bese
tarimari geri numai oa raka-togato, ema gia gesi oa ganigani-vegogoto!”

4 Benamo Petero na vari mabarana geri ekiragito, kamasi evesinato mo mag-
ona. Ekirato, 5 “Au tu lopa vanugana baregonai agurigurito-goi, nuganai amata-
vanagito. Abogeto, dagara ta dabuga baregona kavana, daigunina tu vasivasi (4), guba
na emarigoto-goi, noga mogo getugu-marigoato-goi, goiragu ai ema vetore-tarito.
6 Aboge-gurato nai tu, maguri dagarari irauirau, tanobarai kwakuri vasivasi na gerakani
buregari, e bogai getanuni buregari, e gedarani dagarari, ema guba na gerovoni manuri
agitarito. 7 Benamo garo ta asegagiato, ekirato, ‘Petero, novarigisi, be novagiri e
noganiril’ 8 Senagi au akirato, ‘Veregauka, asigina ginavagi, rakava e asi veiareva
dagarari ta au murugu na rogosi begere raka-toga.” ® Mo garo guba na ma eguruga-
genogoito, ekirato, ‘Barau na eiarevarito dagarari tu rakavari asi bono kiragiri.’ 10 Vaga-
toitoina mogesi egorato, benamo dagara mabarari guba gana ma egabi-varagerito.

11 Mo horagauna sebonai tarima toitoi au atanuto-goi numanai geragasito. Gia tu
Kaisarea na getugurito au gegu ai. 12 Benamo lauka Veaga na ekiraguto, gia Gesi
bana iago, asi bana goiagi. Mai tarikaka imaima sebona (6) maki au gesi Kaisarea
gana gaiagoto, ema mabarama Korenelio gena numai garaka-togato. 13 Gia na gema
ekiragiato, kamasi aneru ta, gia gena numai efoforito egitaiato, ema ekiraiato, ekirato,
‘lopa Gana novetugu-iago, Simona, gia arana ta tu Petero, begenea kiraia, bene
iagoma. 14 Gia na guruga tari gemu bekiragirini, benamo mo guruga gerina Barau
na goi ema gemu numa tarimari mabarari bevaga-magurimini.” 15> Au na guruga vau
asinaiato nuganai, lauka Veaga emarigoto gia iatari ai, Pentekoste garonai gita iatarai
emarigoto kavana. 16 Benamo Veregauka na kara ekiragiato dagarana atugamagi-
dogariato, ekirato, ‘loane tu nanu na ebabatisoto-goi, senagina gomi tu lauka Veaga
na bebabatisomini.” 17 Bema Barau na mo varevare sebona mogo, gita Veregauka Iesu
Keriso tavaga-mogoniato nai evinirato varevarena, irau bese tarimari maki evinirito nai
tu, au tu deikara, be au na Barau bakira-goiani?”

18 Gia na mo guruga gesegagiato nai, geri guruga barubaru gevaga-magoato, benamo
Barau gevaga-rageato, gekirato, “O kato, irau bese tarimari maki Barau na vetugamagi-
kure dabarana bevaga-gitari, maguri begene gabia Gana.”

Ekalesia evesinato Antioka ai

19 Stefano emaseto nai, ekalesia vaga-midigumidiguna e lai-lausilausina egorato,
benamo vegabidadama tarimari gevaga-raga rovorovorito. Gia kotari geiagoto mo
Foenikia, Saipras e Antioka ai gea ragasito. Monai Iuda tarimari geri ai mogo Iesu
varina gegobata-iagiato-goi. 20 Senagi vegabidadama tarimari kotari, Saipras e Kurene
tarimari tu Antioka gana geiagoto, Grik tarimari geri ai maki vari gea fiuato, lesu
Veregauka Varina Namona gegobata-iagiato-goi. 2! Veregauka segukana tu gia gesi,
be tarimarima gutuma-bara VereGauka gevaga-mogoniato ema gevetugamagi-kureto.

22 Terusalema ekalesiari na mai vari gesegagiato, benamo gia na Banabas Antioka
gana getugu-iagoato. 23 Gia Antiokai eragasito, benamo Barau gena varevare-bara
tarimarima geri ai egitaiato nai, eiaku-rakavato. Ma mabarari elaunagirito, mogoni ai
Veregauka begene korana-iagia ma nugari mabarari gesi. 24 Banabas tu tarima namona,
lauka Veaga e vegabidadama na evonuto. Ema tarimarima gutuma-bara Veregauka gena
tarimarimai geiagoto.

25 Benamo Banabas Taso gana eiagoto, Saulo vetau-vetauna. 26 Edogariato, benamo
Antioka gana egori-iagoato. Monai mo lagani sebona, tauri ruarua ekalesia Gesi

gevegogoto-goi e tarimarima gutuma-bara Gevaga-ribarito-goi. lesu gekorana-iagiato-
goi tarimari tu Antioka vanuganai vau gekiragirito “Christian”.

27 Mo garo ai peroveta tarimari kotari lerusalema na Antioka gana gevarigoto. 28 Ta
gia fakari ai arana tu Agabo. Agabo evarigisito, lauka na evaga-ribaiato ilailanai
tanobara mabaranai doge baregona begorani varina efiu-guineato. Mo doge baregona
tu Klaudio gena vegitagau garori ai egorato. 2° Iesu gekorana-iagiato-goi tarimari
na geura-iagiato, gia tata geri dogari ilailari ai tarikakari Iudeai Geri ai Geri varevare
dagarari kotari begene tugu-iago, begene vaga-kavari gana. 39 Mo veiga tu geveiato,
Banabas e Saulo geri ai geri moni getugukauto, rubu gitatagona tarimari begene viniri
gana.

12

Ekalesia vaga-midigumidiguna e lai-lausilausina ebaregoto-goi

1 Mogeri garo ai Kini Heroda na ekalesia tarimari kotari egabi-taririto, bene vaga-
midigu midiguri gana. 2 Iakobo (o Iames), loane kakana, tu baga na debana ebasi-
gutuato. 3Heroda na Iuda tarimari e@itarito, mo veiga geiaku-iagiato nai tu, Petero maki
ma ea gabi-tariato. Mo tu asi etubuni faraona verekona garori ai egorato. 4 Petero egabi-
tariato, benamo dibura numai etoreato. Monai vetari tarimari gabanana imaima sebona
(16) etorerito, vasiri vasiri ai evaga-rugarito vauro, Petero gegita-gauato. Heroda gena
ura tu Pasova murinai vauro, tarimarima goirari ai bene gori-rosia ema bene vaga-
kotaia. 5>Moga lorinai Petero tu dibura numai gegita-Gauato-goi, a ekalesia tu Barau
genai gegaugau-kokore kokoreto-goi Petero gena.

Aneru na Petero evaga-maguriato

¢ Bogi, ma belaganini tu Heroda na tarimarima goirari ai Petero begori-rosiani,
Petero tu seini na gebarubaruato, benamo vetari tarimari ruarua vekaravari ai egenato,
ema Gatama-boka Gitagauna vetari tarimari na maki Gatama-boka genari-tagoato-goi.
7 Benamo Veregauka gena aneru ta efoforito, Petero sevinai eruga-tarito, ema mama
ta dibura numa nuganai enanagi-tariato. Mo aneru na Petero gabana ebota-karaiato,
benamo evago-tatagaiato, ma ekiraiato, ekirato, “Ragavei, novarigisi!” Benamo seini
Petero gimana na geketo-vagito. 8 Benamo aneru na evaga-gurugaiato, ekirato, “Gemu
gabagau nobaru-taria, ema gemu tamaka noveiri.” Benamo Petero na eveirito. Aneru
ma ekirato, “Gemu koudi na novesego, be au murigu na noiagoma.” ° Petero gia murinai
erakato mo, dibura numa na eraka-rosito. Senagi gia tu asi ribana, mo aneru na kara
eveiato-goi tu mogoni. Gia mataboru ekirato tu, emata-vanagini etato-goi. 10 Gatama-
boka gitagauna tarimari gerugato gabuna ta geraka-vanagiato, ma vaga-ruaruana ma
geraka-vanagiato, geiagoto mo, auri gatama-bokanai gea ragasito. Moga tu vanuga
barana rakarosina gatama-bokana. Mo gatama-boka tu taugena mogo gia geri evekeoto,
benamo geraka-rosito. Dabara na geraka-varigoto-goi nuganai, asikauna aneru na
Petero eraga-kwaneato.

11 Monai vau Petero eribato gia Genai kara egorato, benamo ekirato, “Au toma mogoni
bama riba, Veregauka na gena aneru betugua tu, Heroda gimana na, ema Iuda tarimari
na au gegu ai kara ta begene veia getato-goi genana bema vaga-magurigu.

12 Mo veiga etugamagi-fakaiato, benamo Maria gena numa gana eiagoto. Maria
tu loane Mareko sinana. Monai numa nuganai tu tarimarima gutuma gevegogoto,
gegaugauto-goi. 13 Petero numa murikana Gatama bokanai esekeseketo, benamo
vetugunagi guiatona ta arana Roda eiagoto, nea Gitaia gana. 14 Senagi gia na Petero
garona esegagi-leaiato, benamo iaku na evaga-vonuato, benamo gatama-boka tu asi
ekeo-fakaiato, a gia tu eraga-genogoito, ea kirarito, Petero tu murikai eruga-tagoni.
15 Gia na gekiraiato, gekirato, “Goi tu bebabomu ba!” Senagi gia egigirageto-goi,
ekirato, “Mogoni, Petero tu murikai eruga-tagoni.” Benamo gekirato, “Mani tu gia gena
aneru!”

16 Senagina Petero tu rogo esekeseke-gigirageto-goi. Benamo geiagoto, gatama-boka
gea keo-fakaiato nai tu, Petero gegitaiato, Gegaba-rakavato. 17 Petero gimana na ekira-
goirito asi begene guruga, benamo Veregauka na kamasi dibura numa na egori-rosiato
geri ekiragito. Gia na evaga-gurugarito, ekirato, “Iakobo (o Iames) e tarikaka mabarari
geri mai vari bogono kiragia.” Benamo gia tu erakato, gabu ta Gana ma eiagoto.

18 Bogibogi, vetari tarimari fakari ai tu daradara baregona egorato; Gevedanagi-
vedanagito, gekirato, “Petero tu kamasi bevei?” 19 Heroda na gabu mabarana evetau-
ginikauato, senagi Petero asi egoitagoato. Benamo Petero gegita-gauato tarimari
evaga-kotarito murinai, gena vetari tarimari o soldia ekirarito begenea vagi-maseri.
Moga murinai Heroda na Iudea eraga-kwaneato, ma Kaisareai garo tari ea tanuto.

Heroda emaseto
20 Heroda tu Taia e Sidono tarimari ebaruvini-rakavarito; moga lorinai Taia e Sidono

tarimari gevegabi-vegogoto, ma Heroda gea gitaiato. Senagi guine, Blasto, Heroda
gena gena-daigutuna gitatagona tarimana gesi rogo gevegatato, gevaga-maranaiato,
ema Gia rekeri ai rogo ekauto. Moga murinai vauro geiagoto, Heroda genai maino Gea
nogiato, korana gia geri tanobara ganiganina tu Heroda gena tanobarai gegabito-goi.

21 Benamo ekiragi-toreato garonai, Heroda na gena vere dabugana eveiato, benamo
gena teronai ea tanukauto vau, tarimarima eguruga-vinirito. 22 Benamo tarimarima
gegabato, gekirato, “Mai tu barau ta garona, dia tarimarima garona.” 23 Mo horai
Veregauka gena aneru ta na Heroda ekwariato, korana gia na mo guruga esegagiato
nai, Barau tu asi evaga-rageato. Gia tu guioguio na geganiato, emaseto.

24 Senagi Barau gena guruga tu ebaregoto e eraga-rovorovoto.

25Banabas e Saulo tu geri gauvei gevaga-koriato, benamo lerusalema na gegenogoito;
Ioane Mareko maki gegori-kauato.

13

Banabas e Saulo Gegabi-virigirito e etugurito

1 Antioka ekalesiana nuganai tu peroveta e vevaga-riba tarimari kotari. Arari tu
Banabas; Simeona, arana ta tu Niga; Lukio, Kurene tarimana; Manaen, gia tu Gavana
Heroda Gesi Gevaga-baregorito; e Saulo. 2 Gia na Veregauka getoma-rakarigo viniato-
goi e gegani-veagato-goi nuganai, lauka Veaga na ekirarito, ekirato, “Banabas e Saulo
tu au gegu bogono gabi-gerevagiri, korana au na bakeari, gegu gauvei ta begene veia
gana.” 3Benamo gia geGani-veagato e gegurigurito murinai, Gimari gia iatari ai getore-
kaurito, benamo getugu-rakarito.

Saipras ai

4 Tauka Veaga na Banabas e Saulo etugurito, benamo tauri ruarua kone vanugana
Seleukia Gana gevarigoto. Seleukia na tauri ruarua bouti ai gerageto, benamo Saipras
motumotu gana gevanagito. 5 Banabas ma Saulo Salami ai gevotuto nai, Barau gena
guruga Iuda tarimari geri rubu tari ai gea gobata-iagiato. Ioane Mareko maki gia gesi,
gia tauri ruarua evaga-kavarito-goi.

6 Tauri ruarua na Saipras motumotu mabarana geraka-vanagiato, geiagoto Pafo
vanuganai gea ragasito. Monai Iuda geri gora e peroveta gofagofa tarimana ta arana
Bar-lesu gea dogariato. 7 Ma Bar-Iesu tu motumotu verena, ma iaunega rakavarakava
tarimana arana Seregio Paulo gatana. Mo vere na Banabas e Saulo ekea-iagorito gia
goirana gana, korana gena ura tu Barau gena guruga bene segagia. 8 Senagi mo gora
tarimana Elima, (Bar-lesu arana ta tu Elima), na geri guruga ekira-fitogarito, gena
ura vere na lesu asi bene vaga-mogonia.  Benamo Saulo, arana ta tu Paulo, lauka
Veaga na evaga-vonuato, benamo Elima egita-karakaraiato. 1° Benamo ekirato, “Goi
tu Diabolo natuna, ema veiga iobukaiobukari mabarari tu goi na ovetari-vinirini! Goi
tu gofagofa e rakava mabarari na ovonuto. Veregauka gena veiga iobukaiobukari

gofagofai bono vaga-iagori uranai ovededegwani. Mo veiga tu aitoma vau bovaga-
dokoani? 11 Nosegagi! Toma VereGauka gena seGuka goi gemu ai befoforini, matamu
bebubuni, ma lagani mamana asi bogitaiani, beiagoni mo, garo ta.”

Asikauna Elima tu mukuna na matana egabi-Gauato, benamo eraka-gegeragi
gegeragito, gena ura ta na gimanai bene gabi, ma bene gori-kaua. 12 Mo vere na
kara egorato dagarana egitaiato nai, Veregauka evaga-mogoniato. Ema egaba-rakavato
Veregauka gena vevaga-riba gurugari ai.

Antioka vanugana Pisidia ai

13 Paulo ma karona gesi Pafo geraga-kwaneato, bouti na Pega gana geiagoto. Pega tu
Pamfilia nuganai. Pegai benamo loane Mareko na Paulo e Banabas eraga-kwanerito, gia
tu lerusalema Gana ma egenogoi-iagoto. 14 Pega na kwakuri na Antioka gana geiagoto.
Antioka tu Pisidia tanonai. Sabadi ai tu Iuda tarimari geri rubu ai geraka-togato,
bena getanu-tarito. 15 Mose gena taravatu e peroveta tarimari geri toretore geiavirito
murinai, rubu gitagauna tarimari na noginogi getugu-iagoato gia tauri ruarua geri ai,
gekirato, “Tarikaka, bema ma gemi vevaga-gwagigi gurugari mai tarimarima geri ai nai
tu, gai Gaurani, geri gokiragi.”

16 Paulo evarigisito, gimana na eiave-taririto, benamo ekirato, “Isaraela taumi e irau
bese tarimari fakari ai Barau garina goveini tarimami, Gosegagi! 17 Mai Isaraela tarimari
geri Barau na gai senema egabi-virigirito, ema gia na evaga-gutumarito, Aigupito
tanonai getanuto-goi nai. Ma Barau gena seguka baregona na Aigupito tanona na egori-
rosirito, 18 ema lagani gabana vasivasi (40) kavana tano fakanai gia geri ai evevaga-

gwagigito. 1° Gia na Kanana tanonai bese imaima ruarua (7) tarimarimari evaga-mou-
taririto. Ma geri tano tu egabiato, Isaraela tarimari evinirito e geri tanobarai evaga-
iagoato. 20 Mo dagara mabarari tu lagani sinau vasivasi ma gabana imaima (450) kavana
nuganai gegorato. Moga murinai gia na vevaga-rorogoto tarimari evinirito, eiagoto mo
peroveta tarimana Samuela gena vegitagau laganina. 2! Ma geri vere o kini ta begene
gabia noginogina geveito nai, Barau na Saulo evinirito. Gia tu Kisa natuna, mo tu
Beniamina gena dogoro tarimana. Saulo na lagani gabana vasivasi (40) egita-gaurito.
22 Saulo kini dagina na egabi-vagiato murinai, Barau na Davida egabiato, Isaraela geri
kini ai evaga-iagoato. Barau na Davida tu maigesina ekiragi-foforiato, ekirato, ‘Au na
Davida, lese natuna, badogaria, gia tu au nugagu na euravini-rakavaiani tarimana. Gia
na au gegu ura veigari mabarari beveirini.” 23 Barau na gena gurugatore ilailanai, Davida
besena na, [saraela tarimari geri vevaga-maguri tarimana etugu-marigoato. Mo vevaga-
maguri tarimana tu Iesu.

24 Tesu rogosi rogo bere Gauvei nuganai, loane na Isaraela tarimari mabarari eGobata-
vinirito, ekirarito, Geri rakava gerina begene vetugamagi-kure, benamo babatiso
begene gabia. 25Ioane na gena gauvei dori evaga-koriato nuganai, tarimarima ekirarito,
ekirato, ‘Gomi gotuga-magini au tu dei? Au tu dia gomi na govaga-nogaiani tarimana.
Senagi goboge! Gia tu au murigu na mani eiagomani, ma au tu asi ilaila gia kwakuna
tamakari bakoki-vagirini.’

26 Tarikakagu, Aberahamo besena, ema Gomi irau bese fakari ai Barau garina goveini
tarimami: Mai vevaga-maguri gurugana tu gita gera etugu-iagomaiato. 27 lerusalema
tarimari ma geri vere Gesi lesu asi gegita-leaiato, ema Iesu, peroveta tarimari geri
guruga Sabadi mabarari ai geiavirito-goi, tu asi getugamagi-fakarito. Mogesina naima
gia na lesu vagi-masena gurugana gekiragito nai, peroveta tarimari geri guruga
gevaga-mogonirito. 28 Oba, vagi-masena korana ta tu asi gedogariato, senagina Pilato
genogiato, bene vagi-masea getato. 2° Buka Veagai gia gekiragiato gurugari mabarari
geveirito murinai, satauro tuguna na gegabi-rigoato, benamo fore gekwaiato kougana
garanai gea toreato. 30 Senagi Barau na mase na ma evaga-varigisi genogoiato, 3! gia
gesi Galilea na lerusalema gana geiagoto-goi tarimari na garo vovoka gegitaiato. Ma
gia toma tu Isaraela tarimari geri ai lesu gekiragi-foforiani.

32 Ema Barau na gita senera kara ekiragitore-vinirito Varina Namona gomi gakira-
varamini. 33 Mo kiragitore tu Barau na §ita, gia tuburi, gera evaga-mogoniato, mo tu
gia na Iesu mase na ma evaga-varigisi genogoiato nai. Salamo vaga-ruaruanai etoreato
ilailana, ekirani,

‘Goi tu au Natugu;

toma au tu goi Tamamu ai baiago.’

34 Barau na mogoni mase na evaga-varigisi genogoiato e asi ma begenogoini gara gana,
benamo beboragani. Barau na tu maigesi ekiragiato, ekirato,

‘Davida gena akiragi-torerito,

vevaga-namo veagari e mogoniri tu gomi bavinimini.’

35 Ema Salamo ta nuganai ma ekirani,

‘Goi gemu tarima veagana tu

asi beboragani,

korana tu asi bene gora otato.’

36 Davida gena guru ai Barau gena vetugunagi eiago-vinito-goi nai emaseto, benamo
senena seviri ai geguriato, ma tauganina tu eboragato. 37 Senagi lesu, Barau na mase
na evaga-varigisi genogoiato tarimana, tu tauganina asi eboragato. 38 Moga lorinai,
tarikakagu mabarami, au aurani bogono riba, gai tu Iesu bakunai rakava tugamagi-
fitogari varina Gomi gemi gavari-fiuani. 3 Mose gena taravatu na Gomi gemi rakava tu
asi beruga-vagirini riba, a lesu na gia gevaga-mogoniani tarimari mabarari geri rakava
tu eruga-vagirini, vei-iobukaiobuka tarimari ai evaga-iagorini. 4°Rorimi bogono vetore,
be peroveta tarimari na gekiragirito dagarari, gemi ai asi begene Gora; gekirato,

41 ‘Gomi vegabi-varagevarage
tarimami Gobogeboge!

Nugami gefarevagi, benamo gomase!
Korana gemi maguri garori ai

au na veiga ta baveiani,

enabe ta na gemi bekiragi-ginikauani,
senagi asi bogo vaga-mogoniani!’”

42 Paulo e Banabas rubu na geraka-rigoto-goi nuganai, tarimarima na genogirito,
goira Sabadi ai ma begene genogoi, be mo guruga kotari ma geri begene kiragi.
43 Tarimarima vegogo na gegwa-lausiato murinai, Iuda tarimari Gutuma, ema irau bese
tarimari, Barau gekorana-iagiato-goi tarimari, gutuma maki Paulo e Banabas muriri na
geiagoto. Tauri ruarua na gevaga-gurugarito e gelaunagirito, Barau gena varevare-bara
nuganai begene ruga-gwagigi.

44 Sabadi vaga-ruaruanai, dori mogo mo vanuga baregona tarimari mabarari na
Veregauka gena guruga segagi-segagina geraka-vegogoto. 45 Iuda tarimari na mo
gutuma gegitarito nai, gemama-rakavato; benamo Paulo na kara ekiragirito-goi
gurugari, gia na gekira-fitogarito e gevei-vegare vegareato. 46 Senagi Paulo e Banabas tu
ma kokoreri gesi gevaga-veserito, gekirato, “Barau gena ura lorinai tu gia gena guruga
gai na gomi bagana kiravara-guinemi. Senagi gomi na asi gogabi-rageani, monana
tu gomi taugemi na govaga-mogoniani, gomi tu asi ilaila maguri vanagivanagi bogo
gabiani. Moga lorinai, gai na gomi Garaga-kwanemini, ma irau bese tarimari geri ai
gaiagoni. 47 Korana VereGauka na tu maigesi evaga-nagimato, ekirato,

‘Au na gomi atoremito tu,

irau bese tarimari Geri mamai

bogono iago,

be vevaga-maguri bogono gabi-rosia tanobarai getanuni tarimari mabarari geri ai.””

48 Trau bese tarimari na mo guruga gesegagiato nai, geiakuto e Veregauka gena
guruga gevaga-rageato; ema Barau na egabi-virigirito maguri vanagivanagi bege
gabiani tarimari mabarari gevegabidadamato. 4% Veregauka gena guruga mo gabu
mabarana nuganai eraga-rovorovoto. >0 Senagi Iuda tarimari na irau bese vavineri,

dagi baregori gegabi-tagorito-goi ma Barau gekorana-iagiato-goi vavineri, e vanuga
baregonai vegitagau tauri, nugari geganirito. Benamo §ia na vevaga-midigumidigu
gevaga-goraiato Paulo e Banabas geri ai, ema geri gabu na gelai-rosirito. 5! Tauri
ruarua na kwakuri kauri gekwari-ketoketorito, gia geri kira-sirivagi vaga-mogoniri
gana, benamo Ikonia Gana geiagoto. 52Iesu gekorana-iagiato-goi tarimari Antiokai tu
iaku e Tauka Veaga na gevonuvonu-rageto.

14

Tkonia ai

1 Tkoniai Paulo e Banabas tauri ruarua Iuda tarimari geri rubu ai geveito-goi kavana
geraka-togato, benamo Gegobatato. Geri Gobata na Iuda e Grik tarimari gutuma lelevagi
gevegabidadamato. 2 Senagi Iuda tarimari asi geurato lesu begene vaga-mogonia,
tarima kotari na irau bese tarimari gelaunagi-nagirito, benamo tarikaka vegabidadama
nuganai tarimari geiau-rakava vinirito. 3 Paulo e Banabas monai getanu-maukato.
Ma kokoreri gesi Veregauka gena varevare-bara gurugana gekiragiato-goi. Veregauka
na geri guruga evaga-mogonirito tu seguka evinirito, vetoga boruri e nuga-farevagi
veigari geveito. 4 Senagi mo vanuga baregona tarimari tu gevevare-kirato, reke-ta luda
tarimari gesi gekauto, reke-ta tu apostolo tarimari gesi. 5Benamo irau bese tarimari
e Iuda tarimari ma geri veguine-iagi tauri gesi geverori-vegogoto, Geurato apostolo
begene vaga-midigu midiguri e fore na begene gidara-maseri. ¢ Senagi Paulo e Banabas
na mo boioga geribaiato, benamo Likaonia tanonai vanuga baregori ruarua Listera e
Derebe, ema seviri tanori Gana gegari-iagoto e seviri vanugari tari gari. 7 Monai Vari
Namona gegobata-iagiato-goi.

Listera e Derebe ai

8 Listerai tarima ta etanuto-goi; gia tu kwakuna rakava emagurito, be asi erakato-
goi. 9 Mo tarima tu esegagi-tagoto-goi Paulo egobatato-goi nuganai. Paulo na egita-
karakaraiato, benamo eribato gia tu gena vegabidadama na bevaga-namoani riba,
10 benamo eguruga-fararato, ekirato, “Novarigisi, noruga-tari. Benamo eburi-vaisito,
erakato.

1 Tarimarima Gutuma na kara Paulo na eveiato gegitaiato nai, geri Likaonia garonai
gekogoto, gekirato, “Barau tu tarimarimai bege iago, bege raka-rigo gita gerai!” 12 Gia
na Banabas arana tu Dios getato, ema Paulo arana tu Hemes getato, korana Paulo tu
eguruga-vovokato-goi. 13 Dios gena Rubu Veaga verena gena rubu tu vanuga barana
murikanai. Gia na boromakau e veravera vanuga maguna gatama bokana gana egwa-
iagorito, korana tarimarima gutuma gesi Geurato, apostolo geri ai ginitago veigari
begene vei gana.

14 Senagina apostolo ruarua Banabas e Paulo na Gesegagirito, kara Geveia getato
nai, geri dabuga gedarerito, benamo Gutuma nugari ai geraga-gabagaba-togato.
15 Gekirato, “Karase gomi tau tu maigesi goveini? Gai maki tarimarima mogo Gomi
kavana! Gai na tu Vari Namona gomi gemi ai Gagabi-iagomaiani, Gomi gakiramini,
mai asi tauri dagarari bogono raga-kwaneri, benamo Barau magurina genai bogono
raka-genogoi gatoni. Gia na guba, tanobara, dagaru-bara, e getanu-iagirini dagarari
mabarari eveirito. 16 Guinenai gia na bese mabarari etao-fitogarito, taugeri geri ura
dabarari ai begene raka gana. 17 Senagi dagara namori eveirini gerina, gia taugena
vanagivanagi evevaga-mogonini: Gia na gura guba na evinimini e varovaro dagarari
geri garo korikoriri ai evinimini. Gia na ganigani asisebo evinimini e nugami iaku na
evaga-vonurini.” 18 Mogesi gevaga-gurugarito, senagina mo tarimarima gutuma-bara
tu gia tauri ruarua geri ai ginitago gauveina geveia rogo getato-goi, kiragoiri tu tauri
ruarua geri ai tu egwagigito.

19 A Tuda tarimari kotari Antioka e Ikonia na geiagomato, ma mogeri tarimari gia
rekeri ai gegabi-vanagirito. Benamo Paulo fore na gegidaraiato ma geinu-rosiato

vanuga murina gana. Gia getugamagito tu varau emaseto. 20 Senagi lesu gekorana-
iagiato-goi tarimari na geruga-gegeragiato nai tu eruga-vaisito, benamo vanuga barana
gana ma erakatoga-genogoito. Bogibogi tu Banabas gesi Derebe gana geiagoto.

Siria Antiokana gana gegenogoito

21 Paulo e Banabas na Derebe ai Vari Namona gegobata-iagiato, benamo tarimarima
gutuma Iesu korana-iagina tarimari ai gegabi-togarito. Benamo ma gegenogoi-iagoto
Listera, e Ikonia, ema Pisidia Antiokana gana. 22 Gia na lesu gekorana-iagiato-goi
tarimari gevaga-kokorerito e gelaunagirito, geri vegabidadama begene gabi-gigitariri.
Ema gekirato, “Gita tu midigumidigu vovoka bita Gabirini vau Barau gena Basileiai bita
raka-togani.” 23 Tauri ruarua na rubu tatai vegorikau tarimari gevaga-rugarito. Ma tauri
ruarua gegani-veagato e gegaugauto murinai, Veregauka gimanai getore-kaurito. Mo
tu gia na gegabidadama-viniato-goi Veregaukana genai.

24 pisidia tanona na geraka-vanagito murinai tu, Pamfilia tanonai geragasito. 2> Pega
vanuganai Veregauka gena guruga gegobata-iagiato murinai tu, Atalia vanugana gana
geiagoto. 26 Atalia na tu bouti na gegenogoi-iagoto Antioka Gana. Monai tu, geri
evanelia iagoiagona rogosi rogo begene sinaia nai, tarikaka na Barau gena namo e
varevare-bara nuganai getore-kaurito, mai gauvei begene veia gana. Gauveina tu toma
bege vaga-koria.

27 Antiokai Geragasito nai tu, ekalesia tarimari gevaga-vegogorito, benamo Barau
na Gia gerina kara eveirito dagarari mabarari, e kamasi gia na irau bese tarimari geri
vegabidadama gatama bokana ekeoato variri, geri ekiragito. 28 Monai Iesu Gekorana-
iagiato-goi tarimari gesi tauri ruarua getanu-maukato.

15

Ekalesia vegogona baregona lerusalemai

1 Tau kotari Iudea na Antioka Gana gevarigoto, benamo tarikaka vegabidadama
nuganai tarimari gevaga-ribarito, gekirato, “Gomi tu vevaga-maguri asi ilaila bogo
gabiani riba, bema mero tauganiri kefi-lamavagi veigana Mose gena taravatu ai
ekiragiani dagarana asi bogo korana-iagiani nai.” 2 Mo guruga Garamanai, Paulo e
Banabas §ia gesi vegare-vegare baregona geveiato. Moga lorinai Paulo e Banabas
ema Antioka ekalesia tarimari kotari gevirigirito, lerusalema gana begene varage, be
apostolo e ekalesia gegori-kauato-goi tarimari geri ai mo guruga begenea vedanagi-
iagia.

3 Gia tu rubu na getugu-iagorito. Ma Foenikia e Samaria tanori nugari na geraka-
vanagito nai tu, monai tarikaka geri gekiragito, kamasi irau bese tarimari Barau genai
gevetugamagi-kureto. Tarikaka mabarari na mo vari gesegagiato nai, mabarari geiaku-
rakavato. 4 lerusalemai geragasito nai, ekalesia tarimari, e apostolo tauri, ema ekalesia
gegita-tagoato-goi tarimari na gegabi-ragerito. Benamo Barau na gia gerina kara eveito
dagarari mabarari geri gekiragito. > Senagi Farisea dogoro na lesu gegabidadama-
viniato-goi tarimari kotari geruga-vaisito, benamo gekirato, “Irau bese tarimari maki
tauganiri kefiri begene lama-vagiri, ema bogono kirari, Mose gena taravatu begene
korana-iagia.”

6 Benamo apostolo e ekalesia gegita-tagoato-goi tarimari getanu-vegogoto, ma mo
vedanagi getuga-magiato. 7 Geguruga-iagi maukaiato murinai, Petero evarigisito,
benamo ekirato, “Tarikakagu mabarami, Gomi ma ribami, kai-vegata gomi vefakami ai
Barau na au egabi-hidiguto, irau bese tarimari geri Vari Namona bana kiragia, be gia
maki begene segagi e begene vegabidadama. 8 Ema tarimarima nugari eribarini Barauna
na irau bese tarimari lauka Veaga evinirito, gita evinirato kavana. Mo veiga genana
evaga-gitarani, Gia maki egabi-ragerito. ° Gita e gia fakarai vaga-iraura vetogana ta
tu asi eveiato, korana tu geri vegabidadama lorinai, Barau na nugari eiarevarito. 10 Ma
toma tu kara dainai Barau gotovo-nagiani, Iesu gekorana-iagiani tarimari iatari ai meto

gotorerini. Mo tu gita taugera na e gita senera na maki mo maruna gwagwana asi
geilailato dagarana. 1! Asigina! Gita taribani, gita tu lesu Veregauka gena namo e
varevare-bara lorinai, Barau na evaga-magurirani, gia maki mogesina.”

12 Petero mogesi ekirato nai, vegogo tarimari mabarari asi gegurugato. Benamo
Banabas e Paulo gesegagi-vinirito, Barau §ia gerina vetoga boruri e nuga-farevagi
veigari, Grik tarimari fakari ai eveirito dagarari, mabarari gekiragirito.

13 Gia geguruga-gosito vau, lakobo (o Iames) egurugato, ekirato, “Tarikakagu
mabarami, gosegagigu! !4 Simona na inivau bekiragi-ginikaua, kamasi tovotovonai
Barau na irau bese tarimari etugamagirito, benamo gia fakari na bese ta egabi-virigiato,
gia arana begene gabia gana. 15 Mai tu peroveta tarimari geri guruga gesi bege ilaila-
ginikau, korana maigesi getoreato,

16 ‘Veregauka ekirani:

Maiga murinai au ma bagenogoi-iagomanti,

benamo Davida gena numa,

egwa-kafuato dagarana,

ma baraga-genogoiani.

Gefuki-rovorovoato dagarana,

au na ma baraga-genogoiani,

ema bavaga-rugavaisi-genogoiani.

17 Korana tu tarimarima kotari maki mabarari na,

ema au aragu gegabi-rakaoani tarimari irau bese tarimari mabarari na,
au, Veregauka, begene vetaugu gana.

18 Veregauka na maigeri dagara mabarari bevaga-gorarini.
Ma irau lagani ai vegata maigeri veiga evaga-foforirito.’

19 Moga lorinai au atugamagini, irau bese tarimari gevetugamagi-kureni Barau genai
nai tu, geri ai asi bitana vaga-gwagigia. 20 Senagi fefa ta bitana torea, bitana kirari,
kwaivakuku gevarevare-vinirini ganiganiri tu asi begene ganiri, korana mo tu gofagofa
barauri gevinirini dagarari; mata-boraga veigari asi begene veiri, ema gaigori na gebito-
maserini buregari asi begene Ganiri e rara asi begene gani. 21 Korana Mose gena taravatu
tukai-vegata vanuga baregori mabarari ai gegobata-iagirini ema Sabadi Garori mabarari
ai Tuda tarimari geri rubu ai geiavirini.”

Irau bese veGabidadama tarimari geri fefa

22 Benamo apostolo e ekalesia gegori-kauato-goi tarimari ema ekalesia mabarari
geurato, gia fakari na tau kotari begene gabi-virigiri, benamo Paulo e Banabas gesi
Antioka gana begene tugu-iagori. Gia na Iudas, arana ta tu Barasaba getato-goi, e Silas
gegabi-virigirito. Gia tu tarikaka na gegubakau-baregorito-goi tarimari. 23 Mai fefa tu
gia gesi getugu-iagoato:

“Gai gomi tarikakami vegabidadama nuganai, apostolo tarimama e ekalesia
gegita-tagoani tarimama na gema vevaga-namo gatugu-iagosiani, gomi tarikaka
vegabidadama nuganai irau bese tarimami, Antioka ai, Siria ai, e Kilikia ai gotanuni
tarimami mabarami gemi ai. 24 Gai bagama segagi, mainana tau kotari geiagosito,
benamo geri guruga na gemi tugamagi gevaga-vegonurito e gevaga-daradaramito.
Korana tu gekiramito, tauganimi kefiri bogono lama-vagiri ema taravatu bogono
korana-iagia. Senagi mani tu dia gai gemana gegabito gurugari. 25> Moga lorinai,
gema vegogo ai gai mabarama na Gavaga-mogoniato, tau kotari bagana gabi-hidiri,
be bagana tugu-iagosiri, gema tugamagikau tarimari Banabas e Paulo gesi begene
iagosi. 26 Gia tu geri maguri gwairi asi gegabirito, getore-taririto, gera Veregauka
Iesu Keriso arana dainai. 27 Moga lorinai, Iudas e Silas baga tuguri, kara baga toreri
dagarari gia taugeri mururi na gurugai gomi gemi ai begene vaga-mogoniri Gana.
28 Jauka Veaga e gai gakirato, namona tu gomi iatami ai meto ta asi bagana tore-kaua.
Senagina maigesi veigari mogo bogono korana-iagiri: 22 Gofagofa barauri o kwaivakuku

gevinirini ganiganiri asi bogono gani; rara asi bogono gani; gaigori na gebito-maserini
buregari asi bogono ganiri; e mata-boraga veigari asi bogono veiri. Mo dagara gerina
bogo raka-vegitani nai, gomi tu bogo iago-ginikauni. Bogono gena.”

30 Gevirigirito tarimari getugurito, benamo Antioka gana Gevarigoto. Monai
vegabidadama tarimari mabarari gevaga-vegogorito vau, geri fefa gevinirito. 3! Gia
na mo fefa geiaviato nai, geiaku-rakavato, korana vevaga-kava gurugana gesegagiato
nai. 32Iudas e Silas, gia taugeri tu peroveta tarimari. Gia tauri ruarua na tarikaka

geri guruga gutuma gekiragirito, gelaunagirito e gevaga-gwagigirito. 33 Garo kotari
monai getanuto murinai, ma mainori gesi tarikaka na getugu-genogoirito, getugurito
tarimari geri ai. [34 Senagi Silas tu eurato Antiokai rogo bene tanu.] 35 Paulo e Banabas
tu Antiokai getanu-maukato, ma tarima gutuma gesi Veregauka gena guruga gevevaga-

riba iagiato-goi, e gegobata-iagiato-goi.
Paulo e Banabas Geveraga-kwaneto

36 Garo kotari gevanagito murinai, Paulo na Banabas evaga-gurugaiato, eki-
rato, “Taura ruarua ma sigenogoi-iago, Veregauka gena guruga tagobata-iagiato-goi
vanugari mabarari gari, tarikakara bitana gitari, geri vegabidadama magurina tu
aigesina.” 37 Banabas gena ura tu loane Mareko maki negori-kaua, be gia gesi begene
iago. 3% Senagi Paulo asi gena ura gia begene gori-kaua, korana gia na Pamfilia ai
tu eraga-kwanerito, ema gia gesi asi gegauveito mo geri gGauvei magona. 3° Moga
garamanai gia tauri ruarua vegarevegare baregona geveiato. Benamo tauri ruarua
geveraga-kwaneto. Banabas na Mareko egoriato, bouti ai gerageto, benamo Saipras
gana geiagoto. 4% A Paulo na tu Silas egabi-virigiato. Tarikaka na Veregauka gena
varevare-bara vevaga-namona gevinirito murinai gerakato. 4! Siria e Kilikia tanori na

geraka-vanagito, benamo ekalesia dogorori monai gevaga-gwagigirito-goi.

16

Timoteo tu Paulo e Silas Gesi Geiagoto

1 Paulo monana evanagi-iagoto Derebe ai ea votuto, ma monana tu eiagoto Listera
ai ea ragasito. Listerai tu Iesu ekorana-iagiato-goi tarimana ta etanuto-goi, arana tu
Timoteo. Timoteo sinana tu Iuda vavinena, gia maki evegabi-dadamato-goi vavinena,
sena@i tamana tu Grik tarimana. 2 Tarikaka mabarari Listerai e Ikoniai na Timoteo tu
tarima namonai gekiragiato-goi. 3 Paulo eurato Timoteo tu bene gori-kaua, be gia gesi
begene iago, moga lorinai, gia tauganina kefina elama-vagiato. Mogesi geveiato, korana
monai getanuto-goi Iuda tarimari mabarari ribari, Timoteo tamana tu Grik tarimana.

4 Vanuga loriri na gevanagi-iagoto-goi nai tu, lerusalemai getanuni apostolori e
ekalesia Gorikauri tarimari na gevaga-mogonirito gurugari vegabidadama tarimari geri
gekiragito-goi, gia na begene korana-iagiri Gana. > Benamo ekalesia tarimari Geri
vegabidadama gevaga-kokorerito, e Garo mabarari ai ekalesia gegutumato-goi.

Troas ai - Paulo Gena mata-vanagi

6 Paulo makarona gesi Frigia e Galatia tanori nugari na geraka-vanagito mogo, korana
lauka Veaga na ekira-goirito, Asia tanori ai Barau gena guruga asi begene vari-fiua.
7 Misia tano vetoganai geragasito, benamo Bitinia tanonai geraka-toga getato, senagi
lesu laukana asi eurato gia mo gana begene iago. 8 Moga lorinai Misia na Gevanagito,
Troas vanuganai gea votuto. ¢ Mo bogi Paulo emata-vanagito. Gia na Makedonia
tarimana ta rugatago egitaiato, gia enogiato-goi, ekirato, “Makedonia gana noiagoma,
noma vaga-kavama.” 19 Paulo na mo mata-vanagi egitaiato murinai, garaga-gabikavito,
Makedonia gana bagana iago gana. Korana garibato, mo tu Barau na ekeamato, mo
tarimarima Geri ai Vari Namona bagana fiua gana.

Filipi ai - Lidia Gena vetugamagi-kure

11 Moga lorinai Troas ai bouti ai garageto, benamo maoromaoro Samotrake motumotu
gana gaiagoto. Monai Gagenato, elaganito vau Neapoli gana gaiagoto. 12 Monana
gunika gana Gaiagoto mo, Filipi ai garagasito. Filipi tu Makedonia tanonai vanuga
baregona eruga-guineto vanugana, e Roma geri gabu. Monai garo kotari gatanuto.
13 Sabadi ai, vanuga maguna gatama bokana na garaka-rosito, garuka rekena gana
gaiagoto, gai gatugamagito, Iuda tarimari geri Gaugau gabuna ta tu monai. Gai gatanu-
tarito, benamo mo garuka rikinai gevegogoto vavineri gavaga-gurugarito. 14 Monai
esegagimato-goi vavinena ta arana Lidia, Taiatira vavinena. Gia tu voiri barego dabugari
evoivoi-iagirito-goi. Gia tu Barau etoma-rakarigo viniato-goi vavinena. Gia Veregauka
na nugana ekeoato, benamo Paulo na kara ekiragiato-goi esegagiato ma egabi-rageato.
15 Gia ma gena numa tarimari gesi babatiso gegabiato murinai, gia na enogimato,
ekirato, “Bema govetugamagini au tu Veregauka genai mogoni avegabidadamani nai
tu, si-iago, be au gegu numai bitana tanu.” Benamo gia na nugama eganirito, benamo
gia gesi gaiagoto.

Filipi dibura numanai

16 Garo ta gaugau gabuna gana gaiagoto-goi nuganai, vetugunagi guiatona ta na
edogarimato. Gia tu iauka rakavana ta na eborogiato, ma Goirai kara bege Gorani
dagarari ekiragi-foforirito-goi. Goirai bege Gorani dagarari ekiragi-foforirito-goi nai
tu, gitagauna tarimari geri moni gutuma evaga-gorarito-goi. 17 Mo guiato na Paulo
e gai mabarama murima na eiagomato, ekogoto-goi, maigesi ekirato-goi, “Maigeri
tarima tu laru-korokoro Barauna gena vetugunagi tarimari! Vevaga-maguri kamasi
bogo gabiani dabarana varina gefiuani.” 18 Garo vovoka mogesi eveito-goi, eiagoto mo,
Paulo ebaruto, benamo eruga-kureto, mo iauka rakavana ekiraiato, ekirato, “Iesu Keriso
aranai au na akiramuni, mani kekeni genana noraka-vagi!” Benamo mo horai mogo
iauka rakavana mo guiato genana eraka-vagito.

19 Mo Guiato Gitagauna tarimari geribato, gia geri moni dogari dabarana ekorito,
benamo gia na Paulo e Silas gegabi-taririto, taravatu tauri geri ai maketi gabuna gana
geinu-iagorito. 20 Kota gesegagini tarimari goirari ai gevaga-rugarito vau gekirato,
“Mai tuluda tarimari. Giana gita gera vanuga baregonai rakava gevaga-goraiani. 21 Ema
gia na gevevaga-riba iagirini veigari gita Gera taravatu na tu asi egabi-ragerini. Gita tu
Roma tarimara, gia geri veiga tu asi bita Gabi-ragerini e asi bita veirini riba.”

22 Tarimarima gutuma-bara gia gesi Gekauto, Paulo e Silas geguru-vinirito. Be-
namo Kota gesegagini tarimari na Paulo e Silas geri dabuga gedarerito, benamo
mo Gutuma-bara gekirarito, begene kwariri. 23 Gekwari-biruga birugarito murinai,
dibura numai gefiu-togarito, ema dibura numa gitagauna tarimana gekiraiato, bene
gitagau-ginikauri. 24 Gia na mo vevaga-nagi gurugana esegagiato, benamo dibura
numana nugana buroburonai efiu-togarito. Kwakuri tu Gau duduri baregori ma metori
vekaravari ai ebaru-taririto.

25 Bogi nuganai Paulo e Silas tu gegurigurito-goi e Barau vaga-ragena mariri
gegabirito-goi, ma dibura numa tarimari kotari na tu gesegagi-tagorito-goi. 26 Asikauna
tano-iaga baregona eragasito, dibura numana korana duguri maki egareva-gareva
vinubato. Vaga-sebo gatama-boka mabarari Gevekeoto, e dibura tarimari gebarurito
seiniri mabarari geketoketo-vagito. 27 Dibura numana gitagauna tarimana etatagato,
mo gatama-boka mabarari egitarito tu vekeo. Gena tugamagi dibura tarimari mabarari
tu geraga-lemato etato, benamo gena vetari bagana einu-vagiato, ma taugena nevevagi-
mase etato. 28 Senagi Paulo na egaba-viniato, ekirato, “Taugemu asi novevaga-rakaval!
Gai mabarama tu maigema!” 29 Dibura numa gitagauna tarimana kere keari eveito,
eraga-togato, benamo ma gogo-gogona gesi Paulo e Silas kwakuri korari ai ea keto-
tarito. 30 Benamo monana egori-rosirito ma edanagirito, ekirato, “Vere tarimami, au
tu kamasi baveini vau maguri badogariani?”

31 Gia na gevaga-veseato, gekirato, “Iesu Veregauka bono gabidadama-vinia, benamo
maguri bogabiani, goi e gemu numa tarimari mabarari.” 32 Benamo Gia na Veregauka
gena guruga, gia ma gena numa tarimari mabarari gesi, geri gekiragito. 33 Mo
bogi horanai mogo, dibura numa gitagauna tarimana na tauri ruarua egori-iagorito,
manugari ea gurigirito, ema gia ma gena numa tarimari mabarari gesi mo bogi sebonai
gebabatisorito. 34 Moga murinai Gia na Paulo e Silas gena numa nuganai egori-togarito,
benamo ganigani evinirito, Geganito. Ma gia ma gena numa tarimari gesi tu iaku na
gevonuto, korana gia toma tu Barau genai gevegabidadamani.

35 Bogibogi, Kota gesegagini tarimari na vetugunagi-iagovini tarimari getugurito,
gekirato, “Mani dibura numai tarimari ruarua goa tugu-vagiri.” 3¢ Benamo dibura
numa gitagauna tauna na Paulo ekira-varaiato, ekirato, “Kota gesegagini tarimari na
guruga bege tugua, goi e Silas tu bagana tugu-rosimi begesi. Moga lorinai goraka-rosi
ma mainomi gesi.” 37 Senagi Paulo na vetugunagi-iagovini tarimari ekirarito, ekirato,
“Gai tu Roma tarimama, senagi gia na tarimarima gutuma-bara goirari ai gai gekwari-
kavamato mogo, a gema rakava tu asi gevetauato, senagi dibura numai gefiu-togamato.
Ma initoma tu vekuretogai ma getugu-rosima getoni? Asigina ginavagi! Gia taugeri
maigana begene iagoma, benamo gai begenema gori-rosima.”

38 Benamo vetugunagi-iagovini tarimari na mo guruga Kota gesegagini tarimari
gekira-vararito. Gia gesegagito Paulo e Silas tu Roma tarimari ai Geiagoto nai tu
gegarito. 3% Benamo geiagoto, Paulo e Silas genogirito, geri rakava begene tugamagi-
fitogari. Benamo gia tauri ruarua dibura numa na getugu-rosirito, e genogirito,
mo vanuga barana begene raga-kwanea. 4° Paulo e Silas na dibura numana geraga-
kwaneato, Lidia gena numa gana geiagoto. Monai tarikaka gesi gevedogarito, benamo
vevaga-gwagigi gurugari na gevaga-kokorerito, benamo gerakato.

17

Tesalonika ai

1 Paulo e Silas na Amfipoli e Apolonia Geraka-vanagiato, geiagoto mo Tesalonikai
geragasito. Iuda tarimari geri rubu ta tu monai. 2 Paulo tu eveito-goi kavana rubu
ai eraka-togato. Ema Sabadi garori toitoi nugari ai, gia tu tarimarima gesi Buka
Veaga gurugari geguruga-guruga-iagirito. 3 Gia geri ekiragi-ginikauto-goi, e evaga-
mogoniato-goi, Keriso tu bemidigu-midiguni e mase na ma bevarigisi-genogoini. Ema
ekirato, “Mai lesu, varina gomi gemi afiuani tarimana, tu Keriso, (Barau na ekiragi-
toreato vevaga-maguri tauna).” 4Iuda tarimari kotari na mo guruga gevaga-mogoniato,
benamo Paulo e Silas gesi gesebonato. Ema Barau getoma-rakarigo viniato-goi Grik
tarimari gutuma lelevagi e vanugai geri dagi barego vavineri gutuma maki gia gesi
gesebonato.

5 Senagi Iuda tarimari tu gemamato, benamo voivoi gabunai segafore lelevagi
tarimari kotari gegabi-vegogorito, segafore dogorona ta gesinaiato. Benamo gia na
gururage e vevagi baregona vanuga barana nuganai geveiato. Ma lason gena numa
gerageato, Paulo e Silas begene dogariri, be tarimarima goirari ai begene gori-rosiri
gana. ©Senagi asi gedogaririto, benamo Iason e tarikaka kotari geinu-iagorito, vanuga
gitagauna tauri goirari gana, ma kogori gesi gekirato, “Tanobara mabarari ai mai tarima
na rakava gevaga-goraiani, ma toma tu mai gana bege iagoma, 7 benamo lason na
gena numai egita-gaurini. Gia na Kaisara gena taravatu gekiragi-fitogaiani, korana tu
gekirani, vere barana ta ma getoni. Gekirani, mo vere arana tu Iesu.” 8 Vanuga tarimari
e gitatagona tarimari na mo guruga gesegagiato nai, geri daradara ebaregoto. 9Benamo
gia na Iason ma karona Gesi Gevaga-fainirito mogo, benamo getugu-rakarito.

Berea ai
10 Ebogito nai tu asikauna tarikaka na Paulo e Silas Berea gana geraga-tugu-rakarito.
Bereai Gea ragasito nai tu geiagoto, luda tarimari geri rubu gana. 1 Bereai tarimarima tu

tarima namori, dia Tesalonika tarimari kavari. Gia na Barau gena guruga gesegagiato-
goi nai, geura-iagi baregoato-goi. Ema garo mabarari ai Buka Veaga nuganai kara Paulo
na ekiragiato-goi Gevetauato-goi. Korana tu geurato-goi begene riba, Paulo na kara
ekiragiato-goi gurugari tu mogoni ba, begene vaga-mogoniri gana. 12 Iuda tarimari
gutuma Iesu Keriso gevaga-mogoniato; ema Grik vavineri barego-baregori kotari na e
Grik tauri gutuma maki Iesu Keriso gevaga-mogoniato.

13 Senagi Iuda tarimari Tesalonikai gesegagito, Paulo tu Bereai Barau gena guruga
egobata-iagiato-goi. Benamo geiagoto, vanuga tarimari nugari gea ganirito e gekira-
vaisi vaisirito. 14 Benamo Paulo tu asikauna tarikaka na kone gana getugu-rakaiato; a
Silas ema Timoteo tu Bereai getanuto. 15> Paulo gekava-iagoato tauri na gegori-iagoato
mo Atena. Monana ma gegenogoito Berea gana. Gia gegenogoito nai tu, Paulo gena
keakau gurugana ta maki gegwaiato, ekirato, Silas e Timoteo Gia genai begene iago-
garimogi etato.

Atena ai

16 Atenai, Paulo na Silas e Timoteo evaga-nogarito-goi nuganai, mo vanuga baregona
egitaiato tu kwaivakuku na gevaga-vonuato. Benamo gia nugana emeto-rakavato.
17 Moga lorinai eiagoto Iuda tarimari geri rubu gana, Iuda tarimari e irau bese tari-
mari Barau getoma-rakarigo viniato-goi tarimari gesi geguruga-gurugato. Ema garo
mabarari ai maketi ai geraka-refoto-goi tarimari evaga-gurugarito-goi. 18 Vevaga-riba
tauri irauri, geri orea gekiragirito-goi tu Epikurea ema Stoiki, na Paulo gegoitagoato,
benamo gevaga-vegare vegareato. Gia kotari Gevedanagito, gekirato, “Mai muru-babo
tu kara ekiragiani?” Ma kotari gevaga-veseto, gekirato, “Gia mai tu noga mogo barau
irauri ekiragirini.” Gia mogesi gekirato, korana Paulo tu lesu e gena varigisi-genogoi
varina egobata-iagiato-goi. 1° Benamo gia na Paulo gegabiato, Areopago gorona gana
gegori-iagoato, kanisoro gevegogoto-goi gabuna gana. Benamo monai gekiraiato,
gekirato, “Gai gaurani tu gariba, mai vevaga-riba variguna oveiani tu kara okiragiani?
20 Goi na guruga tari okiragirini tu gai na asi gasegagirini dagarari, naima gai Gaurani
tu aniri bagana ribari.” 2! Korana Atena tarimari mabarari e irau gabu tarimari monai
getanuni tu, gauvei ta asi geveiato-goi, senagi gia geri veiga sebona tu garo mabarari ai
mo guruga variguri mogo gekiragi-tagorito-goi e gesegagi-tagorito-goi.

22 Benamo Paulo tu Areopago vegogona nugana na eruga-vaisito, benamo ekirato,
“Atena tarimami! Au na gomi agitamini, gomi tu gemi barau geri ai govetugamagikau-
barego korikorini. 23 Korana gemi vanugai arakaorakaoni e gemi toma-rakarigo gaburi
agitarito nai tu, au na fata veagana ta agitaiato, iatanai tu mai guruga getoreato,
‘ASI RIBAMA BARAUNA GENA.” Moga lorinai mo asi ribami Barauna, gomi na gotoma-
rakarigo viniani tu, toma au na akira-varamini.

24 Tanobara e tanobara nuganai getanuni dagarari mabarari eveirito Barauna tu guba
e tanobara verena. Gia tu tarimarima gimari na geragarito rubu veagari ai tu asi etanuni.
25 Gia tu dagara tai asi erabuto, be tarimarima gimari na gia gena tu asi bege veiani
riba. Gia taugena na tarimarima mabarari maguri evinirini, iagari ema dagara mabarari
evinirini. 26 Tarima sebona genana Gia na tarimarima beseri mabarari evaga-gorarito,
ema tanobara mabarana begene tanu-iagia etato. Gia taugena na geri maguri laganiri
ema geri tanu gaburi korikori eboioga-guinerito. 27 Barau na mogesi eveiato, korana gia
begene gita-vetaua gana; ema begene vetau-kokore kokorea, benamo begene dogaria.
Oba, Barau e gita tata vefakara tu asi managa. 28 ‘Korana gita tu, gia koranai tamagurini,
tagareva-garevani e rogo tamaguri-tagoni.” Gemi mari gegarani e gesisiba-iagirini
tauri na gekiragiato kavana, gekirato, ‘Gita maki Gia natuna.’

29 Gita tu Barau natuna lorinai, asi bitana tugamagi, Barau tu golo, silva, o fore,
tarimarima gena boiogai ema ribai ekororito dagarari kavana. 3 Guinenai tarimarima
tu asi geri ribamaoro nai, Barau na mogeri tu egita-ragakwanerito. Senagi toma tu, gia
na tarimarima mabarari gabu mabarari ai ekirarini, begene vetugamagi-kure. 31 Korana

gia na garo ta ekiragi-toreato, mo garo ai gena gabivirigi tarimana na tanobarai vevaga-
maoro beveiani ma iobukaiobukana gesi. Barau na mo tau evaga-mogoniato tarimarima
mabarari goirari ai, vetogana tu mase na evaga-varigisi genogoiato.”

32 Mase na varigisi-genogoina gurugana gesegagito nai, kotari na tu Paulo gerikiriki-
iagiato. Ma kotari tu gekirato, “Gai Gaurani tu, mo vari gema ma nokiragi-genogoia.”
33 Benamo Paulo na mo vegogo eraga-kwaneato. 34 Senagi tau lakouna tu gia Gesi
gerakakauto e Barau Genai gevegabidadamato. Gia fakari ai tu Dionisio, gia tu Areopago
goro ai gevegogoto-goi tarimana ta, e vavine ta arana Damari, ema tarima kotari maki.

18

Korinto ai

1 Moga murinai Paulo na Atena eraga-kwaneato, Korinto gana eiagoto. 2Monai Gia na
Iuda tarimana arana Akwila egoitagoato. Akwila tu Ponto ai emagurito. Gia tu garagona
Priskila gesi Itali na vau geragasito. Gia Itali na Geiagomato, korana tu Klaudio na Iuda
tarimari mabarari ekirarito, Roma begene raga-kwanea. Paulo eiagoto gia geri ai, ea
gitarito. 3 Gia maki Akwila ma Garagona gesi kavana farai numari eturito-goi. Moga
lorinai Paulo monai tu gia tauri ruarua gesi etanuto-goi ema gegauvei-vegogoto-goi.
4 Sabadi mabarari ai tu Iuda tarimari geri rubu ai egobatato-goi, Iuda e Grik tarimari
nugari negabiri uranai.

Silas e Timoteo Geragasito

5 Silas e Timoteo Makedonia na geragasito nai, Paulo tu Barau gena guruga egobata-
iagiato-goi garo mabaranai, Iuda tarimari geri ai ekiragi-foforiato-goi, Iesu tu mogoni
Keriso, (Barau na ekiragi-toreato vevaga-maguri tauna). ¢ Senagi Iuda tarimari na Paulo
gena guruga gevaga-genogoiato, e guruga asi namori genai gekira-vegare vegareato
nai, Paulo na gena dabuga ekorakoraiato gia goirari ai vauro evaga-guruga gwagigi-
vinirito, ekirato, “Gomi rarami verebana tu taugemi iatami ai! Au gegu ai vereba ta
asigina. Toma au tu aiagoni irau bese tarimari geri ai.”

7 Benamo mo rubu na eraka-rosito, eiagoto, irau bese tarimana arana Titio Iusto gena
numa gana. Titio tu Barau etoma-rakarigo viniato-goi tarimana, ma gena numa tu rubu
sebinai mogo. & Krispo, rubu gorikauna tarimana e gena numa tarimari mabarari gesi
tu Veregauka gegabidadama-viniato-Goi. Ema Korinto tarimari Gutuma na maki vari
gesegagiato, benamo gevaga-mogoniato ema babatiso gegabito.

9 Bogi tai Veregauka na Paulo mata-vanagi ai evaga-gurugaiato, ekirato, “Asi bono
gari, murumu asi bene kafu, bono guruga! 10 Korana au tu goi gesi bene; ta na asi
beiago-vinimuni e asi bevaga-rakavamuni riba, korana au gegu tarimarima tu gutuma
mai vanuga baregonai.” 1! Moga lorinai Paulo monai etanuto lagani ta e gue imaima
sebona (6); Barau gena guruga tarimarima evaga-riba iagirito-goi.

12 Galio tu Akaia tanona geri gavana Gauveina eveito-goi nuganai, Iuda tarimari
gegaru-vegogoto, Paulo gegabi-tariato, Kota gabuna gana gegori-iagoato. 13 Gekirato,
“Mai tarima na tarimarima nugari eganirini, ma taravatu na asi ekiragiani magurinai
Barau begene toma-rakarigo vinia etoni.” 4 Paulo neguruga etato nuganai, Galio na
Iuda tarimari ekirarito, ekirato, “Gomi Iuda tarimami, bema veiga rakavana tai o kerere
baregona tai bogoro samani nai tu, bara segagi-vinimi riba. 15 Senagi mani vegarevegare
tu vevaga-riba, e ara, ema taugemi gemi taravatu vegarevegareri, naima taugemi na
bogono vei-rorogotori. Auna manigesina dagarari Kotai tu asi basegagirini!” 16 Benamo
gia na Kota gabuna na elai-rosirito. 17 Gia mabarari na rubu gorikauna tarimana,
Sostene, gegabi-tariato, Kota gabuna goiranai benamo gekwari-korukoruato. Ma Galio
tu egitarito senagi eboge-guiragito mogo.

Paulo Antioka gana egenogoito

18 Paulo Korinto ai tarikaka vegabidadama nuganai tarimari gesi tu garo kota vovoka
rogo ma getanuto. Moga murinai eraga-kwanerito, benamo Priskila e Akwila Gesi
bouti ta Siria gana geiagoto. Kenkrea na rogosi begere raka nuganai, gia tu debana
geraroato, korana gena kiragitore gwagigina ta Barau genai eveiato nai. 1° Efeso ai
geragasito, benamo Paulo na Priskila e Akwila monai eraga-kwanerito. Gia tu Iuda
tarimari geri rubu ai eraka-togato benamo Iuda tarimari gesi gea guruga-gurugato.
20 Gia na genogiato, monai Iuda tarimari gesi rogo bene tanu, senagi geri noginogi asi
egabi-rageato. 2! Senagi gena rakai tu inigesi evaga-gurugarito, ekirato, “Bema Barau
beurani nai, gomi Gemi ai ma bagenogoi-iagomani.” Benamo bouti ai ea ragekauto, ma
Efeso eraga-kwaneato.

22 Kaisareai eragasito nai, kwakuna na lerusalema gana evarageto, ekalesia gesi gea
vegoitagoto vauro, Antioka gana evarigo-iagoto. 23 Garo kotari monai etanuto murinai,
Galatia e Frigia tanori gana eiagoto, lesu gekorana-iagiato-goi tarimari mabarari gabu
tatai getanuto-goi tarimari ea vaga-kokorerito.

24 Mo horai Iuda tarimana ta arana Apolos, Alesandria ai emagurito tarimana, Efeso
gana eiagoto. Gia gena riba tu varage lelevagi, gurugai namo vedaurea e Buka Veaga
maki eriba-ginikau-rageato. 25 Gia tu Veregauka gena dabara gevaga-ribaiato, benamo
nugana mabarana gesi lesu varina efiuato, e evaga-riba-iagi ginikauato. Dagara sebona,
gia tu loane gena babatiso mogo eribaiato. 26 Rubu nuganai egobatato-goi ma kokorena
gesi. Monai Priskila e Akwila na gesegagiato, benamo gegori-kauato, gia getanuni
numana gana gegori-iagoato, monai vauro Barau gena dabara mogonina gevaga-riba
ginikauato. 27 Benamo Apolos eurato, Akaia gana bene iago. Moga lorinai tarikaka
Efeso ai getanuni na gevaga-kavaiato, e fefa ta getoreato Akaiai Iesu gekorana-iagiato-
goi tarimari geri, genogirito, Apolos eiagoni nai begene gabi-ragea. Apolos ea ragasito
nai tu, Barau gena varevare-bara genana Barau gevaga-mogoniato tarimari tu vevaga-
kava barego Apolos genana gedogariato. 28 Korana gena guruga kokoreri gerina Iuda
tarimari evaga-ketorito tarimarima gutuma goirari ai, Apolos na Buka Veaga na geri
evaga-mogoniato-goi Iesu tu Keriso, (Barau na ekiragi-toreato vevaga-maguri tauna).

19

Paulo Efeso ai

1 Apolos tu Korinto ai etanuto-goi nai, Paulo gunika rekena na eiagoto mo Efeso
ai ea ragasito. Monai lesu gekorana-iagiato-goi tarimari tari edogaririto, 2 benamo
edanagirito, ekirato, “Iesu genai govegabidadamato nai, lauka Veaga gogabiato ba?”
Gia gevaga-veseto, gekirato, “Asigina, gai tu lauka Veaga maki etanuni gurugana ta tu
rogosi maki bagana segagia.” 3 Benamo Paulo na ma edanagirito, ekirato, “Be gomi na
tu kamara babatiso gogabiato?” Gia gevaga-veseto, gekirato, “loane gena babatiso.”

4 Benamo Paulo ekirato, “loane tu rakava gerina Gevetugamagi-kureto tarimari
ebabatisorito, ema Isaraela tarimari ekirarito, gia murina na beiagomani tarimana
begene gabidadama-vinia, mo tu Iesu.” > Mo guruga gesegaiato nai, Veregauka lesu
aranai babatiso gegabiato. ¢ Paulo gimana Gia iatari ai etore-kaurito nai tu, lauka
Veaga emarigoto Qia iatari ai. Benamo garo irauirau ai gegurugato, e Barau na gia geri
ai evaga-foforirito gurugari gevari-fiurito. 7 Tauri mabarari tu gabanana ruarua (12)

kavana.

8 Paulo monai gue toitoi etanuto. Ma vanagivanagi rubu ai eraka-togato-goi, Barau
gena Basileia, (gena vegitagau segukana evaga-rugaiani maiga), egobata-iagiato-goi
ma kokorena gesi, ema tarimarima gesi geguruga-iagiato-goi e nugari eganirito-goi.
9 Sena@i tari nugari tu bubu, be asi gesegagi-viniato, ema tarimarima gutuma goirari
ai Veregauka gena dabara iatanai guruga tu rakavari gekiragito. Moga lorinai Paulo
na eraga-kwanerito, lesu gekorana-iagiato-goi tarimari mogo egori-kaurito, benamo
garo mabarari ai Tirano gena vevaga-riba numanai evaga-ribarito-goi. 19 Lagani ruarua

mogesina eveito, mogesina naima Asia tanonai Getanuto-goi Iuda tarimari e Grik
tarimari mabarari na Barau gena guruga gesegagiato.

Skeva natuna _

11 Barau na Paulo genana veiga boruri irauri eveirito. 2 Gia na egauvei-iagirito-goi
mukori e erigorito-goi dabugari keve tarimari geri ai gegabi-iagorito-goi nai tu, geri
keve genamoto-goi, e iauka rakavari Gia gerina geraka-vagito-goi.

13Tuda tarimari kotari monai gerakaoto-goi ma iauka rakavari gelai-vagirito-go